
ҚИСМИ I

МАДХАЛ

Илми адабиётшиносй аз таърнхи адабиёт, назарияи адабиёг, 
танқиди адабй ва матншиносй иборат мебошад. Чй тавре ки аз 
таърих маълум аст, ҳар халқ дар баробари бо халқҳои дигар 
алокаи иқтисодй, илмй ва адабй доштан дорои таърихи хоси 
иқтисодй, ичтимой, сиёсй, адабй, маданй ва санъати худ низ 
мебошад.

Халқи точик аз чумлаи халқҳоест, ки дорои маданият, санъ- 
ат ва адабиёти бои қадимй мебошанд. Вай дар қатори халқҳои 
бузургу хурди дуньё дар симои Рўдакй, Фирдавсй, Ибни Сино. 
Носири Хисрав, Берунй, Хайём, Саной, Аттор, Румй, Саъдй, 
Хусрави Деҳлавй, Убайди Зоконй, Ҳофиз, Камол, Чомй ва ғай- 
ра барои бою ғанй гардондани хазинаи маданияти чаҳонй ҳис- 
гаи арзанда гузоштааст. Адабиёти точик алоқамандона бо та- 
факкури бадеии халқҳои дигар инкишоф ёфтааст. Бузургии 
халк на бо миқдори он, балки бо мероси адабию маданиаш 
муайян карда мешавад. М асалан, халқи точик бо симоҳои бу- 
зурги соҳаи илм, санъат ва адабиёти худ, ки ба хазинаи м а
данияти чаҳонй додааст, фахр менамояд.

Адабиёти точик як қисми маданияти маъна- 
Предмати таърихи вии халқҳои эронй буда, бо таърихи мадани- 

адабиёти точик* Яти он алоқамандона омўхта мешавад. Ин ҳол 
имконият медиҳад, ки ба кадри ҳол адабиёт- 

ро дар алоқаи  инкишофи маданияти умумии халқ омўзем.
Предмети таърихи адабиёти точик адабиёти онро аз замон- 

хои кадим то давраи ҳозира, ки пояи баланди тараккиёти а д а 
биёти ўст, меомўзад. Таърихи адабиёти точик ба ду ҳиссая 
асосй чудо мешавад: яке адабиёти то Революцияи Октябрь, ди

н ар е  адабиёти замони совета, ки сифатан нав аст.

* Азбаски силсилаи китобҳои дарсии барои мактабҳои олй бо номи 
^Таърихи адабиёти точ,ик» чоп шудааст, калимаи «форсу точик» танҳо бо 
’ очик» ифода ёфт.

Қонуниятҳои инкишофи ин ду адабиёт аз ҳамлигяп а  
мекунанд. Хусусиятҳои инкишофи адабиёти д а в р а и т о п  
цияро, ки дорои ғояҳо, чараёнҳо, равияҳо ва муборизаи 6*°™*°- 
зид мебошад, зиддиятҳои иқтисодй, ичтимой ва сиёсии синАхои 
антагонистии он чамъият муайян менамояд. Маълум аст ки 
синфҳои иртичоию тараққипарвар, истисморшавандаю истис 
моркунанда мундаричаи хислати реакционй ва прогрессивии 
адабиёти он даврро низ ба вучуд овардааст. Пас, таърихи ад а 
биёти точик аз таърихи муборизаи чараёнҳои адабй ва мунда
ричаи ғоявии онҳо иборат аст. Фанни таърихи адабиёти точик 
ҳам дар асоси таълимоти ленинии мавчудияти ду маданият дар 
ҳар маданияти миллй ба омўхтани адабиёт наздик шуда, аз он 
унсурҳои тараққипарвареро, ки ба инкишофи адабиёту’ м ада
нияти советии шаклан миллию мазмунан социалиста ёрй ме- 
расонад, меомўзад.

Таърихи адабиёти точик пайдоиш, инкишоф ва сукути ча- 
раёнҳо, равияҳо ва жанру шаклҳои адабиро дар шароитҳои 
таърихй, дар ҳолати таърихиаш меомўзад. Он аз рўи ақидаи
А. М. Горький, ки «ибтидои каломи бадей дар фольклор аст», 
моро аз сайри адабиёти даҳанакии халқ, аз пайдоиши адаби
ёти хаттии давраи кадим то ба пояи имрўзаи тараккиёти ад а 
бй меорад. Эпос ва лирика дар адабиёти тореволюционй жан- 
ри асосии адабиёт буд. Эпоси мифологй, сурудқо, ривоятҳо, 
қиссаҳо, латифаҳо ва ҳикояҳо, касида, ғазал, рубой, қитъа, 
мухаммас, мусаддас, мусаммат, мураббаъ, мусаллас, таркиб- 
банд, тарчеъбанд, мустазод, маснавй, достон аз шаклҳои маш- 
ҳур ва бисьёр паҳншудаи адабиёти тореволюционии точик ме
бошад. i j  .

Таърихи адабиёти точик масалҳо, қиссаҳои ҳазору як шаб, 
чангномаҳо, саргузаштҳо — ёддоштҳо, сафарномаҳо, таърихҳои 
бо забони адабй-бадей навишташуда, асарҳои шеършиноси, таз- 
кираҳо ва тарчумаро, ки як намуди алоқаи адабии халқҳост, 
низ дарбар  мегирад. Курси таърихи адабиёти точик адабиёти 
гузаштаро дар шакли обзорй ва монографи омўхта, анъанаи 
тараққипарвари онро пеш аз ҳама дар мадди назар дорад.

Чй тавре ки дар боло кайд кардем, таърихи 
Лавоахо ва пояхои адабиёти точик ба ду хиссаи асоси — то ин- 
инкишофи таърихи килоб ва баъди инқилоб чудо мешавад. н 

адабиёти точик қисмҳо дар навбати худ ба даврахо ва пояхо 
тақсим мешаванд. Давраҳои адабиро ояд 

даврахои тараккиёти ч а м ъ и я т — формацияҳои ичтимои муаияь 
намояд, зеро маданияти моддй ва маънавии одамон в а : 
онҳо вобаста ба иқтисодиёт, муносибатҳои истеҲС0Л!!’ чамъи^ ° ” 
ичтимой, сиёсй ва ҳаёти моддии ин ё он формациям ти
инкишоф меёбад. «Одамон дар

Чунон ки марксизм-ленинизм таълим медиҳад, зарупии 
истеҳсолоти чамъиятии худ ба муносибатҳои мУаи^  истеқсоли 
бо иродаи худашон вобаста набуда ба муносибатхои



дохил мешаванд, ки ин муносибатҳо ба зинаи муайяни инкишо- 
фи қувваҳои истеҳсолкунандаи моддии онҳо мувофиқ меоянд. 
Мачмуи ин муносибатҳои истеҳсолй таркиби иқтисодии чамъия- 
тиро, базиси реалиеро ташкил мекунад, ки бар болои ин базис 
надстройкаи ҳуқуқй ва сиёсй воқеъ аст ва шаклҳои муайяни 
шуури чамъиятй ба ин базис мувофиқ меоянд. Тарзи истеҳ- 
солоти ҳаёти моддй сабабгори умуман процессҳои социалй, сиё
сй ва маънавии ҳаёт мегардад. Шуури одамон ҳастии онҳоро 
муайян намекунад, балки баръакс, ҳастии чамъиятии онҳо шу
ури онҳоро муайян мекунад*». Таърихи адабиёти то револю- 
цияи точикро мувофиқи шароитҳои таърихй ба адабиёти давраи 
қадим (аз давраҳои кадим то асри V III  мелодй), давраи  фео- 
далй (аз асри V III то асри XX — то Революцияи Октябрь) ч у 
до кардан лозим меояд.

Азбаски ҳудуди давраҳои қабилавй ва ғуломдориро аз ёд- 
гориҳои адабии он давр муайян кардан душвор аст, адабиёти 
ин .даврро шартан «адабиёти қадим» меномем. Аммо адабиёти 
давраи феодалиро ба пояҳои зерин тақсим намудан мумкин аст: 
Адабиёти замони пайдоиши муносибатҳои феодалй — асрҳои 
V II I— IX; адабиёти замони барқарор ва устуворшавии феода
лизм —- асри X; адабиёти замони инкишофи феодализм — аср- 
ҳои XI— XV, адабиёти замони таназзули феодализм — асрҳои 
XVI ва ибтидои XX.

П ас аз рўи таълимоти марксизм-ленинизм таърихи адабиёт 
қисми узвии таърихи тараққиёти халқу чамъият бошад ҳам. 
масъалаи ба давраҳо тақсим кардани он, аз як тараф, ба т а ъ 
рихи тараққиёти чамъият, аз тарафи дигар, ба хусусиятҳои хоси 
тараққиёти  адабиёт алоқаманд аст. Азбаски адабиётшиносии 
точик пеш аз революция ба мафҳуми имрўзааш вучуд надошт, 
ба ин маънй бештар шеършиносиро мефаҳмиданд. Мувофиқи 
илми марксистй-ленинй омўхтани таърихи адабиёти точик баъд 
аз Инқилоби Октябрь оғоз ёфт ва муайян намудани давраҳои 
тараққиёти  таърихи адабиёти точик ба адабиётшиносии сове- 
тии точик муяссар шуд.

Таърихи омўхта шудани адабиёти гузаштаи 
омўхтТ^удГни точик ДУ Давраи асосй дорад: пеш аз Рево- 
адабиёти точик люцияи Октябрь ва баъд аз он. Д ар  айни за- 

мон бояд қайд  кард, ки дар гузашта омузиши 
ин адабиёт дар Ш арқу  Ғарб ф арқ  дошт. Адабиётшиносии фор
су точик аз навиштани тазкираҳо, китобҳои шеършиносй оғоз 
ёфтааст. М асалан , дар асоси «Риторика»-и Арасту, поэтикаи 
Ибни Сино, баъд «Тарчумон-ул-балоға»-и М уҳаммад Родуёнй 
(асри XI), «Ҳадоиқ-ус-сеҳр фи дақоиқ-уш-шеър»-и Рашиди Ват- 
вот (вафоташ 1182— 1183), «Ғоят-ул-арўзайн»-и Абулҳасан Алии 
Баҳромии Сарахсй (асри XI—X II),  «Ал-мўъчам фи маоир-ул-

* К. Маркс. Сарсухан ба «Дойр ба танкиди иктисоди сиёси». К. М аркс, 
Ф. Энгельс. Асарҳои мунтахаб. Ч. 1. Душанбе, 1963, с. 374.

ашъор-ул-Ачам»-и Шамсиддин М уҳаммад ибни Қайси Рози (ас- 
ри XIII, таълифи санаи 1217— 1218), «Асос-ул-иқтибос» ва «Меъ- 
ёр-ул-ашъор»-и Хоча Насриддини Туей (ваф. 1229— 1230), «Ри- 
солаи қофия»-и Абдураҳмони Ч,омй, «Арўз»-и Сайфии Бухорой ,* 
«Бадоеъ-ус-саноеъ»-и Ҳусайн Воизи Кошифй (асри XV), «Ба- 
доеъ-ус саноеъ»-и Атоуллои Ҳусайнй (асри XV), «Ч,амъи мухта- 
сар»-и Ваҳиди Табрезй (асри XVI), «Мач,маъ-ус-саноеъ»-и Ни- 
зомиддин Аҳмади Ҳусайнй (таълиф 1650), боби ҳафтуми «Ҳафт 
қулзум»-и Қабулмуҳаммад, «Ғиёс-ул-луғот»-и М уҳаммад Ғиё- 
сиддин (асри XIX) ва ғайраҳо навишта шудаанд.

Кўшишҳои аввалини адабиёти бадеиро маънидод кардан дар 
«Қобуснома»-и Кайковус (асри XI) ва дар мақолаи дуюми «Ча- 
ҳор мақола»-и Низомии Арўзии Самарандй (дери XII) мушо- 
ҳида мешавад, ки ҳоло ин асарҳо ба дарачаи  системанокии на- 
зарияи адабиёт нарасида буданд.

Пеш аз революция таърихи адабиёт ба мафҳуми имрўзааш 
фахмида намешуд. Тазкираҳо, ки як навъ таърихи адабиёт ба 
шумор мераванд, аз маълумоти ноқиси тарчумаи ҳол ва баъзе 
нақлу мулоҳизаҳои чузъии адабию танқидй иборат буданд. Ав- 
валин тазкира «Ятимат-уд-даҳр»-и Ас-Саолибй (асри XI) мебо- 
шад, ки ба забони арабй навишта шудааст. Нахустин тазкира 
ба забони форсй-точикй «Лубоб-ул-албоб»-и М уҳаммад Авфии 
Бухорой (охири асри XII ва аввали асри XIII) аст. Сипае пасу 
пеш тазкираҳои «Тазкират-уш-шуаро»-и Давлатшоҳи С ам аркан
д а  равзаи  (боби) ҳафтуми «Баҳористон»-и Чомй, «Мачолис- 
ун-нафоис»-и Навой, «Тўҳфаи Сомй» (асри XVI), «Музаккир- 
ул-аҳбоб»-и Ҳасани Нисории Бухорой (асри XVI), «Музокир- 
ул-асҳоб»-и Малеҳои Самарқандй (асри XVII), «Тазкираи май- 
хона»-и Абдумўъмин (асри XVII), «Хизонаи омира»-и Ғулом- 
алихони Озод (асри X V III) ,  «Оташкада»-и Лутфалибеки Озар 
(асри XVIII) , «Манмаъ-ул-фусаҳо»-и Ризокулихони Ҳидоят (ас
ри XIX), «Мачмўат-уш-шуаро»-и Фазлии Намангонй (асри XIX), 
«Тўҳфат-ул-аҳбоб»-и Возеҳ (асри XIX), «Қомус-ул-аълом»-и 
Шамсиддин Сомибек (асри XIX), «Афзал-ут-тазкор фи зикр- 
иш-шуаро ва-л-ашъор»-и Афзалии Бухорой (ибтидои асри XX), 
«Газкори ашъор»-и Садри Зиё (ибтидои асри XX) ва ғайраҳо 
ба майдон омаданд. М уаллифони тазкирахо анъанаи тазкира- 
нависии асрхои пешинаро давом додаанд. Чи асарҳои назария- 
вни оид ба шеършиносй ва чи тазкираҳо ба дарачаи умумии 
а:абиётш иносии пеш аз инқилобии Аврупо нарасида, дорои 
нуқсонхои ғоявию назариявй (монанди биографизм, догматизм, 
субъективизм, формализм, сур уд у мусиқию шеърро аз илҳоми 
р;.хии илохй маънидод кардан ва ғайра) бошад ҳам, ба ҳар хол 
(Ьанну дониши адабиётшиноей, тафаккури назариявй ва эстети
ки» замони худ мебошанд, ки ба тараққиёти ин сохаи дониши 
ннсонй таъсири манфиатбахше расонидаанд ва онхо ҳоло хам 
ахамияти илмию таърихии худро то андозае гум накардаанд.

Қисмч дигари сарчашмаҳои адабиётшиноей баъзе асарҳои

f.



таърих, ёддоштҳо, сафарномаҳо ва баёзҳо мебошанд, ки аз онҳо 
фактҳои чудогонаи адабй, унсурҳои назарияи адабиёт, маълу- 
мотҳои тарчумаиҳолии нависандагонро дарьёфтан мумкин аст. 
Б а  ҳамаи асарҳои номбаршуда ҳамчун сарчашмаҳои илмй, тар- 
чумаиҳолй, таърихй назар карда истода, ба онҳо аз нуқтаи на- 
зари танқидй наздик шудан лозим аст.

Омўзиши забои, адабиёт, санъат ва таърихи Ш арқ дар Ғарб 
шарқшиносй (ориентале) ном дорад ва он аз асри XVIII оғоз 
ёфтааст. Чустучўҳои шарқшиносии Ғарб, пеш аз ҳама, бо фу- 
тўҳоти мустамликахоҳии капитализми он ва тараққиёти сохти 
буржуазии Европа алоқаманд аст. Қатъи назар аз майлҳои 
шовинистии европацентризми аксарияти шарқшиносон, ки аф- 
кори адабию илмиро бештар ба Ғарб ва таассуби динию тасав- 
вуффиро ба Ш арқ  нисбат медоданд, дар бобати нашри асар- 
ҳои форсй-точикй, тартиб додани каталогҳо, тарчумаи ҳол, чамъ 
намудани фактҳои адабй, тарчумаҳо аз забони форсй ба забон- 
ҳои ғарбй, қисман тадқиқоти назариявй, омўхтан ва кашф на
мудани забонҳо ва хатҳои қадим ҳиссаи муайяне доранд, вале 
ҳанўз ба дарачаи  илми адабиётшиносии марксистй-ленинй на- 
расида буданд, зеро аз як  тараф, ба моҳияти адабиёти Ш арқ 
бояду шояд сарфаҳм нарафта буданд, бинобар ин дар афкори 
онҳо баъзе  хато ва вайронкориҳо дида мешуданд. Аз тарафи 
дигар, ба_ масъалаҳои фаҳмиши адабиёти бадей аз нуқтаи на- 
зари адабиётшиносии буржуазй, ки он адабиётро берун аз синф- 
ҳо — ҳамчун чараёни умумй, аз нуқтаи назари фактология ва 
объективизми буржуазй меомўхт, рафтор мекарданд. Бо вучуди 
ин, барои чам ъ  намудани фактҳо асарҳои шарқшиносони Ғарб 
ҳамчун сарчашмаи илмй ва адабй хизмати бесазое доранд. Асар- 
хои машҳуртарин шарқшиносони Ғарбу рус Артур Кристенсен, 
Ҳ. Эте, Дармстетер, Эдуард Браун, В. Бартольд, Крымский ва 
бисьёр дигарон ҳамчун сарчашмаҳои боэътибори илмй истифода 
мешаванд.

Омўхтани таърихи р еволюцияи Социалистии Октябрь ба рўи хал- 
адабиёти тоник ки тоник дари илму дониши нави замонави — 

баъд аз марксистй-лениниро кушод, ўро аз ақибмонии 
Революциям аСрН миёна озод намуд, ба роҳи тараққиёти 

ктя рь иқтисодй, сиёсй, ичтимой, маданй, илмии нав 
раҳнамун кард. Бо ёрии методи илмйю назариявии адабиётши- 
носй ва шарқшиносии советии рус ва халқҳои дигари СССР 
адабиётшиносии точик аз пояи то инқилобиаш ба зинаи нав — 
адабиётшиносии советии марксистй-ленинй бардошта шуд. Иб- 
тидои адабиётшиносии советии точик аз китоби «Намунаи ада
биёти точик»-и устод С. Айнй, ки синтези анъанаи тазкиранави- 
си ва ибтидои адабиётшиносии советист, оғоз ёфтааст.

Ин китоб бори аввал мафҳуми «адабиёти точик»-ро ба а ф 
кори илмй дохил кард. Ҳар чанд ки китоби мазкур масъалач  
мероси адабиро бо сабаби шароити таърихии онрўза ҳал на- 
кардааст ва дар он таъсири назарияи чараёни умумии тазкира-

ависй идома ёфтааст, вале аввалин шуда, шу^ри миллй, баъз'. 
/нсурҳои адабиётшиносиро ба афкори илмии халқи точик до- 

уи л  кард ва дар назди он вазифа гузошт, ки адабиёти точикро 
^ о  усули марксистй-ленинй омўзад: «Ин китоб ғайр аз мачмўаи 
ламунаҳои адабии ҳазорсола будан дигар моҳият надорад... Аз 

намунаҳо фонда бурда ба усули марксистй таърихи адабиёт 
^авиштан...  хизмати чавонони фаъолро мунтазир аст»*. Баъд  
ji3 ин омўзиши адабиёти точик аз мақолаҳо, китобхои кироаг 
^арои  мактабҳо оғоз ёфт. Д ар  бобати омўхтани мероси клас
сикой як муддат чараёни зидди марксистии инкоркунандаи ме
роси адабй — пролеткульт халал  расонид. Аммо мубориза бо 
пролеткульт, маърўзаи В. И. Ленин дар съезди II комсомол ва 
соли 1934 чашн гирифтани ҳазорсолагии зодрўзи Абулкосим 
Фирдавсй дар миқьёси СССР ва чаҳон ба омўзиши васеи саро- 
мадони сухани адабиёти форсу точик рохи васеъ кушод. Д ар  ин 
роҳ С. Айнй бо рисолаи «Фирдавсй ва «Шоҳнома»-и у» (1935) 
кадами аввалин гузоштааст.

«Намунаҳои адабиёти точик» (1940), ки давоми анъанаи 
«Намунаи адабиёти точик»-и С. Айнист, бо усули ба масъалаҳои 
саргуми мероси адабй ва назарияи чараёни умумй хотима дода, 
принципи марксистй-ленинии омўхтани мероси адабй ва намо- 
яндагони адабиёти классикии точикро дар асоси принципи таъ- 
рихй ба миён гузошт.

Барой аз нуқтаи назари марксисти омухтани эчодиёти клас- 
сикҳои адабиётамон рисолаҳои С. Айнй «Фирдавсй ва «Шоҳно- 
ма»-и ў», «Шайх-ур-раис Абўалй ибни Сино», «Шайх Муслиҳид- 
цин Саъдии Шерозй», «Мирзо Абдулқодири Бедил», «Алишери 
Навой» ва ғайра сармашқҳои аввалини адабиётшиносони ча- 
вон буд. Ҳамин тавр, адабиётшиносии нави точик оғоз ёфт ва 
горафт ривоч гирифт, инкишоф ёфт, мустаҳкам шуд ва ҳоло 
хамчун чузъи муҳим ва як кисми чудонашавандаи адабиётши- 
носй ва шаркшиносии советй мебошад.

Сарчашмаи назарияи адабиётшиносии советии точик таъ- 
лимоти марксизм-ленинизм, асарҳои адабиётшиносон ва шарк- 
шиносони русу халқҳои дигари СССР мебошад. Имрўз адабиёт- 
шиносй ва шаркшиносии советии точик ба соҳаи муҳим ва мус- 
тақили соҳаи илми гуманитарй мубаддал гашта, намояндагонл 
он ба воя расидаанд.

Ҳоло бо омўзиши илмй ва нашри осори классикҳо на тан- 
хо институти шаркшиносй ва институти тадқиқоти илмии забои 
ва адабиёти АФ Точикистон, балки ҳаман институтҳои педагогй, 
университет ва ғайра машғуланд. Д ар  мавзўъҳои ин адабиёти 
нопайдоканор рисолаҳои илмию тадқиқотй, корҳои дипломй ва 
номзадию доктори навишта шуда истодаанд.

Бо омухтани хазинаи бои адабиёти классикии форсу точик

* Садриддин Айнй. Намунаи адабиёти точик. М., 1926, с. 616—617.

олимони шарқшиноси советии рус ва дигар халқҳои СССР низ 
машғуланд ва дар ин кори хайр ба адабиётшиносии советии то
чик ёрии беғаразона мерасонанд.

Аз солҳои 30—40-ми асри XX сар карда маркази омўзиши 
адабиёти форсу точик, ки то ин вақт Ғарб ба ҳисоб меёфт, ба 
Ш арқ кўчид. Омўзиши ин адабиёт, баробари он ки дар Точи- 
кистони Совета ва дигар марказҳои тадқиқотии С СС Р хеле авч 
гирифт, дар Эрон, Афғонистон ва кисман Ҳиндустону Покисток 
ҳам рў ба тараққй  ниҳод. Аз чумла, номҳои Шиблии Нўъмонй 
(Ҳиндустон), Сайид Нафисй, Хонларй, Фурўзонфар, Алиаскари 
Ҳикмат, доктор Ш афақ, Забеҳулло Сафо, Ғанизода (Эрон) ва 
дигаронро ба забон гирифтан мумкин аст, ки дар ин масъала 
хизматҳои калоне кардаанд. Аммо бояд кайд кард, ки дар ак- 
сари асарҳои адабиётшиносии Ш арки хоричй таъсири тазкира- 
нависии гузаштагон, олимони шаркшиноси буржуазии Ғарб 
ва идеологияи исломй хеле зиёд аст. Онҳо аз адабиётшиносии 
марксиста дуранд, адабиётро ҳамчун чараёни ягонаи умумй 
меомўзанд. Вале методи эчодии фактологии онҳо, ба шарти аз 
нуқтаи назари танқидй рафтор намудан, ба тадқиқотчии со
вета материали фаровоне дода метавонад.

Ба ҳамин тариқ, адабиёти форсу точик чи дар СССР ва чи 
дар хорйча предмета адабиётшиноей гардидааст. Д ар  мактабхои 
миёна ва оли мувофиқи плани хониш ва программаи муайян 
омўхтани адабиёти классикй ба инкишофи ояндаи омўзиши ин 
адабиёт ва оммавй гардонидани он ёрии калон мерасонад. Ба 
оммаҳои васеи халк, ки бо шарофати Ҳокимияти Совета сар то 
сар босавод аст, расонидани хазинаи бои адабиёти классикй 
аз  афзалияти сохти совета мебошад.

М асъалаи  муносибат ба мероси маданию ада- 
Таълимоти бй ва онро муайян кардан нисбатан нав бу-

даМ оГаи'омухтГни д а ’ қисми таркибии таълимоти революционии 
мероси маданй марксизм-ленинизм аст ва он асосҳои мето- 

ва адабй дологии адабиётшиносии советй, аз чумла 
фанни таърихи адабиётро муайян мекунад. 

Таълимоти мазкур, ки масъалаҳои дар чамъияти дорои синф- 
ҳои ба ҳам зид ва ҳукмронии синфи ҳоким, дар ҳар маданияти 
миллй мавчуд будани ду маданият, моҳияти синфй доштани 
мундаричаи адабиёт, муносибати идеологияи социалиста ба ме
роси маданй, аҳамияти мероси маданй ва аз он барои ба вучуд 
овардани маданияти пролетарй аз нуқтаи назари танқидй фон
да бурдан, ҳуқуқи халқҳо ва миллатҳо ба мероси маданию ад а 
бй ва ғайраро дар бар мегирад, ба адабиётшиносиву санъатши- 
ноей роҳ нишон медиҳад ва дар айни замон намунаи ибрат ҳам 
мебошад.

Ч амъияти синфии истисморчигии инсонҳо ва таърихи он аз 
чараёни ягонаи таърих иборат набуда, муборизаи кувваҳои ба 
ҳам зидди антагонистиро дар бар мегирад. Чй тавре ки м арк

сизм таълим медиҳад, «таърихи ҳамаи чамъиятҳое, ки то ҳоло 
вучуд доштанд, таърихи муборизаи синфҳо буд»*.

Аз ин гуфтаҳо маълум аст, ки шуур ва тафаккури синфҳои 
антагониста ҳархела, ба ҳам зид ва оштинопазир буда, муноси- 
бати онҳо ва мафкураашон ба адабиёт ва маданият як хел нест. 
Ҳар синф мувофиқи чаҳонбинй ва манфиатҳои синфии худ ма- 
данияти даврааш ро меофарад ва ба якдигар таъсир мегузаро- 
над. Аз ин чост, ки ин гуна рафтор ва мафкураи синфй моҳияти 
санъат, адабиёт ва характери онро муайян менамояд. Ба ин та- 
риқ, ҳар синф санъат, адабиёт ва маданияти худро ба вучуд ме- 
оварад. Аз ин рў, барои ҳамаи синфҳо санъату адабиёт ягона 
нест. Он бояд ё ба синфҳои истисморшаванда ва ё истисморку- 
нанда хизмат кунад. Ҳар чанд ки ин мафҳумҳо дар осори ади- 
бон ва адабиётшиносони давраи  феодалии адабиёти точик к а 
риб дида намешавад, вале дар гуфтори онҳо ифодаи ибтидоии 
ин афкор мушоҳида мегардад. Носири Хисрав дар шеъри «Дар 
мазаммати шуаро» ва Саной дар шеъри «Дар хакки шоирони 
бад» оид ба синфи ҳоким ва ба манфиатҳои шахсй хизмат кар- 
дани шоирони феодалии дарбор сухан рондаанд:

Зи маънй чони ишонро хабар нест,
Суханшон чуз барои симу зар нест.

Носири Хисрав

Носири Хисрав ҳамчун шоири халқй ба синфи ҳоким хизмат 
накардан:

Ман онам, ки дар пои хукон нарезам,
Мар ин қимати лафзи дурри дариро.

ва Низомй ба халк хизмат карданро талқин намудааст:

Куш, то халкро ба кор ой,
То ба ҳулқат чаҳон биёрой.

В. И. Ленин соли 1905 дар мақолаи «Ташкилоти партиявй ва 
адабиёти партиявй» моҳияти синфии адабиёти ба як гуруҳи ка- 
ми аз фарбеҳй ва серравғанй нафасгардонро фош намуда, ин- 
кишоф додани адабиётеро, ки ба миллионҳо оммаҳои меҳнат- 
каш хизмат менамояд, пеш рондааст.

Синфҳои истисморкунанда ва мафкурабардорони онҳо ода- 
тан моҳияти синфй ва ба синфҳо хизмат кардани санъат ва 
адабиётро рўпўш карда, дар бораи санъат ва адабиёти «соф», 
шиори «санъат барои санъат» ва «маданияти умумимиллй» ме- 
лаққанд. М ақсади ин гуна пардапўшй рўпўш кардани манфиат- 
хои синфи истисморкунанда, халкро гўл задан ва аз аслиҳаи 
буррои муборизаи синфй — санъат ва адабиёт маҳрум кардан

* К. Маркс ва Ф. Энгельс. М анифеста Партиям Коммуниста. Душанбе, 
1968, сах. 33.

аст. Чи революционер-демократҳои рус, чи пешвоёни ҳаракати 
коммунистй Маркс, Энгельс, Плеханов ва Ленин бо шиори 
«санъат барои санъат» ва мафҳуми ғалати санъати «соф» му- 
боризаи фаъол бурдаанд ва роҳи дурусти ба санъату адабиёти 
гузашта муносибат карданро нишон доданд. «Адабиёт ба ин 
ё он чараёни ғояҳо хизмат накарда наметавонад: Ин ҳол вази- 
фаест, ки аз тартиботи он ба вучуд меояд, инҳо ҳамин хел ва- 
зифаҳоеанд, ки агар адабиёт аз он вазифаҳо даст кашиданй 
бошад ҳам, аз баҳри он гузашта наметавонад. Касоне, ки та- 
рафдорони назарияи санъати «соф» буда, онро ким-чй хел як 
чизи ба ҳодисаҳои зиндагонии ҳаррўза бегона гўён маънидод 
мекунанд ё фиреб хўрданд, ё ки муғамбирй мекунанд».*

В. И. Ленин дар мақолаи «Мулоҳизаҳои танқидй оид ба 
масъалаи миллй» (1913) чунин навишта буд: «Дар ҳар як м а
данияти миллй унсурҳои лоақал  инкишофнаёфтаи маданияти 
демократа ва социалиста мавчуданд, зеро дар ҳар як миллат 
оммаи меҳнаткаш ва нстисморшаванда ҳаст, ки шароити зин
дагонии вай ногузир идеологияи демократа ва социалистиро ба 
вучуд меоварад. Аммо дар ҳар як миллат маданияти буржуазй 
(ва аксаран боз маданияти сиёҳгурўҳчигй ва клерикалй) 
ҳам ҳаст ва дар айнй ҳол ин дар шакли танҳо, «унсурҳо не, 
балки дар шакли маданияти ҳукмрон мебошад**»- Ҳар чанд 
ки ин гуфтаи В. И. Ленин бевосита ба маданияти давраи бур- 
жуазй-капиталистй мансуб аст, вале ба маданияту адабиёти 
давраи феодалй низ татбиқшаванда мебошад. Вақте ки мо ба 
эчодиёти шоирони майлҳои феодалию клерикалй ва шоирони 
майлҳои халқй менигарем, дурустии ин таълимоти марксистй- 
лениниро мебинем.

Ҳар як  адиб ба сифати намояндаи синфе ё гурўҳи ичтимоие 
ба майдони адабиёт мебарояд. Ин мавқеи ўро на аҳволи ичти- 
мой, шоири дарбор будан ё набудан, мансубияти синфии ў, 
балки фаъолияти ҳаётй, майлҳои ғоявй-мафкуравй, чаҳонбинй, 
моҳияти эчодиёт ва хизматҳои объективонаи вай муайян мена- 
мояд. Агар адиб ростгўиро шиору равиши эчодии худ қарор 
диҳад, чунон ки Саъдй гуфтааст:

Далер омадй, Саъдиё, дар сухун,
Чу теғат ба даст аст, коре бикун.
Бигў он чй донй, ки ҳақ  гуфта беҳ,
На ришватситонию на ришвадеҳ,

ба чаҳонбинии ҳамзамони ҳокими худ махдуд нашуда, худаш 
нахоҳад ҳам, ба он муқобил мебарояд. Барои мисол аз адаби- 
ёти точик — Носири Хисрав, Чомй, аз адабиёти Франция —

* Н. Г. Чернышевский. Избранные литературно-критические статьи. М., 
1955, с. 11.

** В. И. Ленин. Асарҳо, ч- 20, саҳ. 8—9.



А. Бальзак , аз адабиёти рус — Л. Толстой ва дигаронро мисол 
овардан кифоя аст. Ин гуна нависандагон адибони бузурганд 
ва адибони бузург бояд ҳамеша ягон чиҳати ҳаракати инқило- 
бии халқро акс кунонанд. Беҳуда нест, ки В. И. Ленин Толстой- 
ро «Оинаи революцияи рус» номидааст. «...Агар дар пеши мо 
санъаткори ҳақиқатан  бузург бошад, пас, ў мебоист акаллан  
баъзе аз чиҳатҳои муҳими революцияро дар асарҳои худ акс 
мекунонд»*.

М ақолаи В. И. Ленин дар бораи Л. Толстой намунаи бар- 
частаи омўзиши мероси адабии классикҳо мебошад. Вай зид- 
диятҳои дар чаҳонбинии ў мавчудбударо таҳлил намуда, ҳам чи- 
ҳатҳои пуркувват ва ҳам сусти эчодиёташро равшан нишон до- 
дааст.

Аз ин чанд мисол фаҳмидан душвор нест, ки дар чамъияти 
синфии антагониста маданияти ягонаи ба ҳама баробар хизмат- 
кунанда вучуд надорад, балки чй тавре ки В. И. Ленин таълим 
додааст, ду маданияти ба ҳам зид мавчуд аст, ки яке ба истис- 
моркунандагон, дигаре ба истисморшавандагон мансуб аст, яке 
иртичой ва дигаре тараққипарвар  мебошад. Д ар  бораи ду ма- 
даният ва прогрессивй будани маданияти оммаҳои меҳнаткаш 
сухан ронда, чй хеле ки В. Г. Белинский меомўзад, фаромўш 
кардан лозим нест, ки «на ҳамаи чизҳо дар халқ халқист». Д ар  
ақидаҳои халқии халқи дар муборизаҳо очиз, нотавон, шикаст- 
хўрдаю шалпаршуда, монанди ақидаи тарки дуньё ва худочўй, 
ҳиссиётеро ёфтан мумкин аст, ки иртичой ва зидди халқист, ва
ле баръакс лаҳзаҳое ҳам мешавад, ки дар ақидаи синфи ҳо- 
ким ақидаҳоеро пай бурдан мумкин аст, ки моҳияти прогрессивй 
доранд. Пас, дар маданияти миллй халқият ва ақидаи халкй 
он аст, ки ба ҳаракати  озодихоҳии халк, ба прогресс, ба ман- 
фиати халқу  миллат ва инсоният хизмати фоидабахш кунад.

Баробари масъалаи мероси адабй ва маданй масъаЛаи гу- 
зашта, ҳозира, анъана қимати таърихй ва гайра ба миён меояд. 
Маълум аст, ки ҳар чамъият мувофиқи сохти иқтисодй ва ич- 
тимоии худ мувофиқи завқ  ва фаҳмиши худ маданияте ба ву- 
чуд меорад. Масалан, маданияти давраи кадим, ғуломдорй, фео- 
далй, буржуазй, социалистй ва ғайра. М аданият ва адабиёту 
санъати як  формация баробари барҳам хўрдани он аз байн на- 
рафта, балки чиҳатҳои прогрессивй ва умумиинсонии худро ба 
чамъияти нав медиҳад. Чамъияти нав ҳам, дар баробари 
инкор ва тарк  кардани кисме аз он, барои дар ҳаёт устувор ва 
мустаҳкам гардидани худ аз он маданияти мероей на танҳо даст 
намекашад, балки истифода мебарад, онро инкишоф медиҳад ва 
мувофиқи эҳтиёчоти маънавии худ ба он умри дубора мебахшад, 
аз нав месозад. Аммо ҳар чизе ки аз чамъияти пешин бокй 
мондааст, мерос шуда наметавонад. Мерос он чизест, ки ба

* В. И. Ленин. Асарҳо, ч. 15, с. 200.

12



чамъияти нав манфиатнок бошад ва ё онро бо роҳи аз худ на- 
мудан ва аз нав сохтан инкишоф додан мумкин бошад. М ада
нияти гузашта чунин ёдгориҳое дорад, ки дорой хислатҳои уму- 
миинсони буда, аз чамъияте ба чамъияти дигаре мегузарад ва 
дар онҳо орзуи начиби инсоният акс ёфтааст. Б а  ин қисм ёд- 
гориҳо ёдгориҳои санъати Юнон, Ҳинд, харобаҳои маданияти 
эрониёну точиконро далел овардан мумкин аст. Д ар  фаҳмидани 
ин ёдгориҳо лаҳзаи  муҳим он аст, ки онҳо чй тавр ҳоло ҳам ба 
хонанда завқи бадей бахшида метавонанд ва баъзе аз онҳо то 
кунун бо санъати баланди офариниши худ дастнорасанд.

Мероси мадании ҳар давр барои ҳамон давр мувофиқи шу
ури одамони он ба вучуд меояд ва он дар давраҳои баъдй ай- 
нан қабул  намешавад, балки мувофиқи шароити нави таърихй 
ва одамони он тағьир меёбад ва мувофиқи мазмуну шакли нав 
дар шуури одамон сайр мекунад.

Мероси адабию маданй дар чамъияти советии социалиста 
баъди Инқилоби Октябрь, мувофиқи декрети Совета Комисса- 
рони Халқй, аз  22-юми ноябри соли 1922, ба моликияти халк 
мубаддал карда шуд. Ба ҳамин тариқ, социализм ва революци- 
яи он мероси маданиро на танҳо инкор накард, балки бо душ- 
манони он (пролеткультчиён) мубориза бурд ва онро ба исти- 
фодаи умумии халқ. дод. Зеро мувофиқи ақидаи В. И. Ленин 
«фақат дар сурате коммунист шудан мумкин аст, ки кас зеҳни 
худро бо дониши ҳамаи он сарватҳое, ки инсоният ҳосил карда- 
аст, бой кунад»*. Д ар  баробари ин, В. И. Ленин таълим меди- 
ҳад, ки ба маданияти гузашта танқидй ва аз нуқтаи назари ду 
маданият дар ҳар маданияти миллй нигоҳ кунем, аз он унсур- 
ҳои демократиашро интихоб намоем.

Д ар  бораи мероси маданй ва гузаштагони он сухан ронда, 
фаромўш кардан лозим нест, ки онҳо дар чамъияти синфии ан 
тагониста, озод набудани оммаи меҳнаткашон, набудани озодии 
сухан ва маҳдудиятҳои таърихии замони худ, дар зери таъсири 
идеологияи синфи ҳоким асарҳояшонро эчод кардаанд, бинобар 
ин мо аз онҳо на бояд он чизҳоеро талаб  намоем, ки дар замо- 
нашон имконнопазир буд. Масалан, дар асрҳои миёна дарачаи 
шуури ичтимоии оммаи халқ аз ғояи адолатталабй аз синфҳои 
ҳоким, ки ақидаи прогрессивии халқист, боло нарафта буд. Аз 
ин рў, аз нависандагони он давра  — Рўдакй, Фирдавсй, Носири 
Хисрав, Низомй, Саъдй, Ч,омй ва гайра талаб  кардани тасвири 
ғояҳои инқилобй мумкин нест, ҳамчунин ба маънои инқилобй 
тавзеҳ додани ақидаҳо ночоиз аст. Д ар  афкори ичтимой, илмй, 
маданй ва эстетикии онҳо лаҳзаҳое монанди инсонпарварй, халқ- 
парварй, меҳнат ва донишдўстй, тавсифи ишци пок, зебой ва 
гайра мавчуданд, ки ҳамчун хислатҳои умумиинсонй аз як дяв- 
ра ба давраи дигаре аз чумла ба замони социализм мегузаранд

В. И. Ленин. Асарҳо, ч .31, саҳ. 297.

ва мо онҳоро мувофиқи талаботи замони ҳозира қабул ва ин
кишоф медиҳем. Қисмати осори классикой асосан дар ин гуна 
ғояҳо ва шаклҳои бадеию эстетики мебошад.

Адабиёти бадеии форсу точик яке аз бойта
Аҳамияти чаҳонии хазинаи маданияти маънавин чаҳон аст.

адабиети точик •: ,
Қатъи назар аз адабиети қадимии он, ки на--

мунааш то замони мо кам мондааст, адабиёти давраи феодалии 
он (асрҳои IX— XV ва XVI— XX) бо намояндагони барчаста ва 
асарҳои адабии чаҳониашон ба ганчинаи маданияти инсонй 
ҳиссаи арзанда ва қиматбаҳо гузоштааст. Онҳо дар гузашта ва 
ҳозира предмета омўзиши аксари халқҳои чаҳон буданд ва ме- 
бошанд ва ба забонҳои гуногуни чаҳон тарчума шудаанд. Аз 
чумла, асарҳои Фирдавсй, Хайём, Ч,омй, Низомй, Саъдй, Ҳофиз, 
Бедил ва ғайра. Ин адабиёт на танҳо аз адабиёти тараққипар- 
вари замонҳои худ таъсир гирифтааст (масалан, аз арабй, ҳин- 
дй ва ғайра) ,  балки таъсири ғоявй, бадей ва эстетикй ба он 
адабиётҳо низ расонидааст. М асалан, ба адабиёти ҳиндй, тур- 
кй, арабй, гурчй, озарй, арманй, франсавй, англисй, немисй, ру- 
сй ва ғайра. Ин таъсир дар шароити инкишофи васеи робита- 
ҳои адабй, дар айнй замон низ давом дорад.

Адабиёти давраи  то инқилоб, махсусан, давраи классикии 
он, ғояҳои тараққипарварй, афкори фалсафй, дидактикй ва эс- 
тетикии замонашро дар асарҳои бузург ва образҳои барчастаи 
бадей акс кунонидааст, ки имрўз дар тарбияи адабию бадей, 
дидактикй ва эстетикии одамони тараққипарвари  чаҳон, ба тар
бияи наслҳои навраси советй хизмати шоиста хоҳад кард. Ин 
адабиёт бо ғояҳои ватанпарварй, инсондўстй, душманбадбинй, 
рационализм, меҳнатдўстй ва панду ҳикматҳои оқилонаву хал- 
қиаш  бузургу пуркувват аст ва сирри пурзўри таъсиргузарони- 
аш низ дар ҳамин аст. Намояндагони барчастаи ин адабиёг 
бо ғоя ва эстетикаи баланди асарҳои худ дар қатори намоян
дагони бузурги адабиёти дуньё — Гомер, Эсхил, Софокль, Шота 
Руставели, Данте, Гёте, Пушкин, Байрон, Л. Толстой ва дига- 
рон меистанд. Адабиёти баландсанъати халқи точик, ки ба анъ- 
анахои бои Рўдакй, Фирдавсй, Хайём, Саъдй, Хофиз, Чомй ва 
ғайра асос ёфтааст, мисли худи он дар замони советй умри 
дубора ёфт. Аз ин рў, халқи точик онро мисли гавҳараки чашм 
қимат дошта, адабиёти шаклан миллию мазмунан социалистии 
худро дар шароити социализми голиб, дар асоси анъанаҳои 
тараккипарварона ва навоваронаи даврони ҳозира инкишоф 
дода истодааст.

I. АДАБИЁТИ ДАВРАИ ҚАДИМ И ФОРСУ ТОНИК 
ТО АСРИ VIII

Чй тавре ки кофтуковҳои археологй ва асар- 
ҳои илмии таърихи гувоҳй медиҳанд, эрони
ёни Ш арқй, аз чумла точикон, аз халқҳои қа- 
димии Осиёи Миёна мебошанд. Онҳо на аз 

омезиши халқҳои ғайри этникй, балки аз омехта шудани қавм- 
ҳои гуногуни эрониёни Ш арқ — суғдиҳо, хоразмиҳо, бохтариҳо, 
парфиянҳо, сокҳо ва массагетҳо таш аккул ёфтанд. Номи ма- 
ҳалли сукунати кадимии онҳо дар китоби муқаддасашон «Авас- 
то» зикр ёфтааст. Номи он маҳалҳо бо номи ҳамин халқҳо во- 
бастагй дорад. М асалан: Суғдиана, Хаворасмия, Бохтариана, 
П аркана (Ф арғона),  Чоч ва ғайра. Мардумони кишвар тадри- 
чан аз ҳаёти шикорчигй ба ҳаёти бодиянишинй — чорводорй ва 
сипас ба ҳаёти муқимии деҳқонй ва ҳунармандй гузаштаанд.

Осиёи Миёна аз замонҳои хеле қадим (чанд ҳазор сол пеш 
аз милод) гаҳвораи маданияти моддй ва маънавии инсонй бу- 
да, ба хазинаи маданияти чаҳон ҳиссаи арзандае гузоштааст. 
Қавмҳои эронй дар ҳудуди Осиён Миёнаи зимонҳои қадим дав- 
латҳои қабилавй ва иттиҳодияҳои давлатии халқҳои эрониёни 
шарқиро ташкил кардаанд. Д ар  асоси ҳаёти муқимй аввал де- 
ҳаҳо ва баъд қалъ аву  шаҳристон ва шаҳрҳо пайдо шудаанд, ки 
қадимтарини онҳо М ароканд (С ам арканд),  Уструшана— Иста- 
равшан (Ўротеппаи ҳозира), Багдо (Б алх),  Муру (М арв), Бу- 
хоро, Нисоим, Александрия—Эсхата (Хучанд — Ленинободи ҳо- 
зира) ва ғайра буданд. Ҳаёти ичтимоии онҳо сохти чамъияти 
қабилавй, ғуломдорй (то асри IV—V милодй) ва ибтидои пай- 
доиши чамъияти феодалй (асрҳои V—VII) буд. Халқҳои кади
мии Осиёи Миёна дар ҳолати маҳдуди қалъабандй  набуда, бо 
халқҳои қадимии Ҳиндустон, Хитой, Эрон, Юнон, Рум, Миср, 
Бобул, Сурия ва ғайра алоқаҳои савдо, маданй ва илмй дош- 
таанд. Д ар  асоси ҳаёти моддй ва ичтимоии онҳо чаҳонбинии 
динй, маданй, санъат ва адабиёт ба вучуд омад.

Аз замонҳои хеле кадим забони аҳолии Оси- 
ёи Миёна аз шева, лаҳча ва забонҳои гуногу-

С а Н Ъ а Т  В а  _
архитектура ни нажоди эрони иборат буд ва он дар илм 

забони форсии қадим ном дорад. Чй тавре ки

Маҳалли сукунат ва 
андодони қадимии 

халқи точик



таърихнависи Юнони Қадим — Страбон бо ҳам монандии за- 
бонҳои Эрони Ғарбй, Мидиён, Эрони Ш арқй, Суғдиён, Бохта- 
риён ва Хаворасмияро қайд кардааст, сайёҳи Хитой — Сима- 
Цян (асрҳои I I— I пеш аз милод) низ хабар додааст, ки аҳолии 
ин кишвар аз сарҳади Хитой — П аркана  то Парфия бо забони 
ба ҳам фаҳмо гуфтугў мекарданд, ки он забони эрониёни Ш арқи 
ё ки бобоёни точикон буд. Ин забон ҳамон вақт забони умумии 
халқ шинохта шуда буд. Тадричан бо кўчида омадан ва истилои 
туркҳои кўчманчй забони туркй ҳам паҳн мешавад, вале макони 
аслии халкҳои туркизабон Туркистони Ш арқй, Муғулистон ва 
Сибирь буд. Д ар  натичаи муносибатҳои иқтисодй ва маданй аз 
қадим алоқаи забонҳои эронй ва туркй пайдо шудааст, вале 
таъсири забони эронй ба туркй зиёд аст.

Аз замони ҳукмронии Ҳахоманишиҳои Эрон (асрҳои V— IV п. 
аз м.) хати оромй дар Эрон ва Осиёи Миёна чорй шудааст. Д ар  
вақти истилои Искандари Македонй хати юнонй ҳам ба Осиёи 
Миёна паҳн шуд. Ғайр аз ин хати мехй низ амал мекард, ҳамаи 
инҳо дар корҳои расмии давлатй истифода мешуданд. Д ар  асо- 
си хати оромй хати суғдй, хоразмй ва дар асоси хати суғдй — 
уйғурй ва ғайра пайдо шудаанд. Намунаи қадимии хатҳои суғ- 
дй аз теппаи Талли Барзу  (С ам арканд),  Турфон (Туркистони 
Ш арқй),  кўҳи Муғ (саргаҳи Зарафш он) ва чойҳои дигар ёфт 
шудааст. Ба  ҳамин тариқ, хатҳои эрониёни шарқй — точикон дар 
асрҳои пеш аз милод ихтироъ шудаанд.

Донишҳои қадимии эрониёни Ш арқй — точикон бо муваф- 
фақиятҳои хочагй ва ҳаёти мадании онҳо алоқаи зич дошт. 
М асалан, бино кардани иморатҳо, қасрҳо, ибодатхонаҳо, коф- 
тани каналҳо, корезҳо, об кардани маъдан, ихтирои шиша — 
оина, сафарҳои дуру дарози савдо (тичорат), сохтани киштиҳо, 
донистани обу ҳаво, тараққии ҳунармандй ва ғайра бе илм на- 
мешуд. Д ар  ин бора, ҳатто, дар мифи Чамш ед ишораҳое ҳаст, 
ки аз рўи нақшаҳои панчоҳсола илму дониш ва корҳои хочаги- 
ро тараққй  додаанд. Ҳамаи инҳо илмҳои риёзиёт, ҳисоб, ҳан- 
даса, тиб, химия, физика, ҳайат, нучум, чуғрофия, геодезия ва 
ғайраро талаб  мекард. Ақидаи сайёрапарастй ва тақдири худ- 
ро аз ф алак  донистан илми ситорашиносй — нучумро ҳам пай
до кардааст, ки бештар бо илми ҳайат омехта буд. Мавчудияти 
тақвим (колендарь)-и суғд нишон медиҳад, ки илми астроно
мия вучуд доштааст. Д ар  бораи илмҳои қадимй, асарҳои илмй 
ва олимони соҳаҳои гуногун, ки ҳамаи онҳоро истилои араб ха- 
роб кардааст, Абўрайҳони Берунй дар китоби «Ал-осор-ул-ба- 
қия ва ин-нал-курун-ил-ҳолия» маълумоти муфассал додааст.

Натичаҳои хуби кофтуковҳои археологии зиёде, ки дар шаҳр- 
ҳои Осиёи Миёна гузарондаанд, аз илми хеле баланди архи- 
тектураи дуньёи кадим хабар медиҳад. Дуньёи кадим аз санъ
ати мусиқй, рақс, кандакорй, сарояндагй, ҳайкалтарошй, рас- 
сомй, санъати тасвирй, хаттотй, заргарй ва дигарҳо маҳрум не, 
бой будааст. Осори санъати онҳо дар музейҳои советй ва ча-

ҳон маҳфузанд. Санъати қадимии ватанамон бо санъати қади- 
мии халқҳои дигар вобастагии зич дорад. Осори санъати қадим 
ва донишҳои онҳоро истилои араб  хароб кардааст.

Ақидаҳои ичтимой, Таърихи чамъият, маданият ва афкори фал- 
динй сафии халқҳои Осиёи Миёна ва Эрон хеле

ва фалсафии Дуру дароз аст*.
дуньёи қадим Таърихи дар илм сабтнашуда ва сабтшу-

даи ин халқҳо дар китоби асотир (мифология) ва таърихи 
қавмҳои эронй (аз он чумла точикон) «Худойнома» ва «Шоҳ- 
нома» акс ёфтааст. Осиёи Миёна ва Эрон дар замонҳои қадим 
дорои давлатҳои сохти ғуломдорй ва феодалй буданд. Ин киш- 
вар дар он замон дорои хочагии бои зироатй, ҳунармандй, ти- 
чоратй буда, дар Ш арқ  бо мамлакатҳои Хитой, Ҳиндустон, дар 
Ғарб бо давлатҳои Бобул, Рум ва Миср алокаи иқтисодй ва 
мадаий дошт.

Асарҳои бисьёри илмй ва адабие, ки аз маданияти қадимии 
халқҳои мо боқй мондаанд, аз тараққии илм ва маданияти нио
бии халқҳои ин сарзамин гувоҳй медиҳанд. Д ар  Эрони сосонй 
вучуд доштани анчумани дониш (академия), инкишофи илмҳои 
гуногун, мавчудияти китобхонаҳои бой, аз юнонй, суриягй, ҳин- 
дй ва ғайра тарчума шу-дани асарҳои бисьёр, аз ҳар гўшаву ка- 
нори дуньёи мадании онрўза дар Эрон ва Осиёи Миёна чамъ 
омадани олимон ва ғайра ба инкишофи илмҳои дуньёй ва динй 
роҳ кушода буданд. Асарҳои илмй, фалсафй ва адабии халкҳои 
эронй низ ба забонҳои дигари халқҳои дуньёи кадим тарчума 
мешуданд. Ҳамаи ин кўшишҳо ба тараккиёти илмй, мунозира- 
ҳои динй, фалсафй ва илмй роҳ мекушоданд. Д ар  он мубори- 
заҳо  манфиати табақаҳои гуногуни чамъияти онрўза акс ёф 
тааст .

Пеш аз пайдо шудани оини зардушти (маздоясно) халкхои 
эронй ба чизи кувваҳои табий ва чисмхои осмонй, ки ба онҳо 
сифатҳои илоҳй дода шуда буданд, эътикод доштанд. Онҳо аз

* Ниг. В. В. Струве. Родина зароостризма. Материалы по истории тад
жиков и Таджикистана. Сб. 1. Сталинабад, 1945; А. М. Богоутдинов. Очерки 
по истории таджикской философии. Сталинабад, 1961 (введение); М. С. А си
мов, Г. А. Аш уров, М. Д . Динарш оев. Религиозно-философская мысль тад
жикского народа с древнейших времен до становления феодализма. ЭСТ. 
Душанбе, 1984; Забеҳулло  Сафо. Таърихи улуми аклй дар тамаддуни ис- 
ломй, Теҳрон, 1336 ҳ, ш.; Забеҳулло  Сафо. Таърихи адабиёт дар Эрон. 1338 х. 
ш., ч- 1; Эҳсони Табари. Андешаи диалектикии тазод ва набарди зиддайн 
дар М аздо ясно. Д ар мачаллаи «Дуньё», нашри соли 2, №  9, 1960; Эҳсони 
Табари. Сайри тафаккури фалсафй дар Эрон. «Дуньё», нашри соли 3, № 3, 
1962; М ухаммад Муин. М аздо ясно ва таъсири он дар адабиёти порей. Тех- 

рон, 1326 х. ш; Артур Кристенсен. М аздопарастй дар Эроии кадим. Теҳрон, 
1336 ҳ. ш. (тарчумаи Забеҳулло Сафо); Артур Кристенсен. Эрон дар замони 
Сосониён. Теҳрон. Ш иркати чопи ранга, 1337 х, ш. (тарчумаи Есуми); 
Е. Э. Бертельс. История персидско-таджикской литературы. М., 1960; X. М ир
зозода. Ақидаҳои зиддидинй дар адабиёти точик. Душанбе, 1966; Б. Г. Га
ф уров. «Таджики». М., 1972; X. Мирзозода. Нуқтаи назари зиддидинй дар 
адабиёти классикии форсу точик. Душанбе, 1978.

худоҳои худ наметарсиданд, балки бо роҳи парастиш ба худ 
ёрй ва мадад  металабиданд. Худой аввалини ориён осмони соф 
ва муҳити олам будааст. Онро дар забони санкскрит ва китоби 
муқаддаси динии ҳиндй «Риг видо» «диёуқ» номидаанд, ки дар 
забонҳои хеле зиёди ҳинду аврупой ин калима чи аз чнҳати 
шакл ва чи маъно ба ҳамдигар монанданд. Масалан, дар лоти- 
нй — «деус», франсавй — «диеу» ва форсй-точикй — «дев» аст. 
Баъдҳо чои ин калимаро «Воруна» ишғол кардааст. Ба  ин қисм 
калимаи тавсифин «асура» ё ки «аҳура» ҳамроҳ карда шуда- 
аст, ки маънояш «бузург ва валинеъмат» аст. Б а  калимаи «Во
руна» гоҳо калимаи «вичва ведас»-ро, ки маънояш «ҳамадон» 
аст, илова кардаанд. Офтобро чашми Воруна1 (осмон) мешумо- 
ридаанд2. Оташи шакли баркро писари ў ва ситораҳоро чомаи 
пурнақшу нигори подшоҳии он тасаввур мекарданд. Воруна 
танҳо қувваи зоҳиркунандаи қувваҳои моддй не, балки дорои 
кувваи маънавй ҳам будааст. Вай қувваи барқароркунандаи 
замину осмон, эчодкунанда ва нигоҳдорандаи тартибот, бахту 
саодати дуньё мебошад, ки аз он қонунҳо берун рафтан гунох 
будааст ва ибтидои каччию костй мешудааст. Бинобар ин, аз 
даргоҳи ў афви гуноҳро талабидан  лозим будааст, зеро вай 
раҳмкунанда аст. Бадтарини гуноҳҳо — дурўғ гуфтан аст. О с
мон ё ки Воруна зоҳиркунандаи азаматиҳост3.

Воруна дар китоби «Риг видо» ҳамчун кувваи ба тартиб 
дароварандаи  интизоми моддй ва маънавии олам маънидод 
шудааст. Вай бо нурҳои вучуди худ сирҳои торикии оламро 
равшан мекунад. Фармоишҳои ў раднаш аванда ва куввааш  ши- 
кастиопазир аст, аммо агар гуноҳкорон аз кардаи худ пушай- 
мон шуда, тавба кунанд, гуноҳашонро мебахшидааст. Аз ин 
хислатҳо маълум мешавад, ки Воруна ҳам мисли Митра (Меҳр, 
Офтоб) аз худой табиат будан болотар баромада, аҳамияти ич- 
тимой ва илоҳй касб кардааст. Аз рўи гуфтаи олнми шарқши- 
носи аврупой Мийя маънон Воруна ба мафҳуми қонун наздик 
будааст. Аз хислати илоҳии Митра ва Воруна мафҳуми «Рта> 
фаҳмида мешавад, ки маънояш «олам ва низоми абадии таби
ат» ва он низомест, ки дар парастиши худоён ва ташрифоварй 
дар назди онҳо лозим аст. Аз ин чо маълум мешавад, ки маъ- 
нои он «ҳақиқат ва қонун» будааст.

Д ар  акидаи кадимии динии ҳиндуҳо низ «Рта» ба Воруна 
вобаста дониста шудааст, яъне вай нигоҳдорандаи тартиботи 
шаклй ва маънавии олам аст. Онҳо «Рта»-ро халқкардаи Воруна 
медонанд. Ин алока ва ягонагии тасаввури кадимии динии эро- 
ниёну ҳиндуён аз он вақтҳо мондааст, ки ин ду халқ ҳанўз аз 
ҳам чудо нашуда буданд. Д ар  номаҳои подшоҳони Сурияи к а 
дим Амарна (1400 п. аз м.) номи чор худо кайд шудааст: М ит
ра (дар санскрит), дар «Авасто» — Митра, Воруна, Индра ва 
Носатуас. Митра, ки ба маънои дўстй аст, худой равшанй ме
бошад ва дар шакли одами мусаллаҳи нукрарангест, ки аз с э 
ру рўи ў нур борида меистад. Вай дар ароба — фойтуни худ

нишаста осмонро сайр мекунад ва ба муборизоне, ки равша- 
ниро аз лаш кари  худой зулмат муҳофизат мекунанд, ёрй ме- 
расонад. Митра ҳамчун худой нур хислати табий дошта бошад 
ҳам дорой хислати ичтимой низ мебошад ва бештар аҳамияти 
илоҳй ба худ гирифтааст. Ин худо (Митра) ба худой бобулии 
«Шаме» (Офтоб) ва худой осмони юнониҳо Аполлон бисьёр 
монанд аст. Номи Митра ва Ворунаро пешу ақиб гирифтан хам 
мумкин аст, зеро кадри онҳо паст намешавад. Онҳо низому қо- 
нуни дурусти дуньёро ҳифз мекунанд, якчоя назораткунандач 
кору дилҳои инсонанд. Ҳамаро мебинанд, медонанд. Б а  ҳамди- 
гар чунон наздиканд, ки дар як  аробаи осмонй нишаста ҳара- 
кат ва сайру гашт мекунанд ва дар давидан гўё як  рўҳанд. 
Митра ва Воруна — осмони мунавваранд.

Ба ҳамин тариқ, Митра ва Воруна дар ақидаи эрониёни к а 
дим чуфти худох,о'и неканд, аммо Индра (ки маънояш «шид- 
дат» аст) худой раъд  мебошад ва чун Носатуас ба гурўҳи ху- 
доҳои бад дохил мешавад ва онҳоро «Даёва» (дев) меноманд, 
вале хар. ду ҳам парастида мешаванд. И ндра бисьёр шучоъ ва 
дар байни худоён бузургтарини чангчўён аст. Вай пурхўр ва 
Шаробхўри бузург аст, Ш икамашро аз хўрок пур мекунад, то 
ки ба.душ ман ҳучум.намояд ва ўро мағлуб созад. Вай ҳангоми 
мастиаш шикастнопазйр аст. Чанговарон пеш аз даромадан ба 
чанг аз вай мадад  металабанд. Ў.низ тартиботи дуньёро нигох 
медорад ва айбдорону гунаҳкоронро чазо медиҳад. Аз ин гуф- 
таҳо маълум мешавад, ки дар гурўҳи худоҳои нек — Митра ва 
Воруна, бо характери худ, гурўҳи одамон — эрониёни қадимро, 
ки дорой ҳаёти муқимй ва тамаддуни нисбатан такомульёфта 
буданд, акс кунонидаанд. Худоҳои бадй низ предмета парасти- 
шанд, вале мавриди парастиши гурўҳи дигари эроииёнанд, ки 
характери одамони ваҳшитабиат, яғмогар ва роҳзанонро, ки 
дар байни бодиянишинон будаанд, инъикос намудаанд. Ин ду 
гурўҳ, намояндаи ду сохти хочагй — ҳаёти муқимй ва бодия- 
нишинонанд, ки аз чиҳати сохти хочагй бо ҳам зид буданд, Ин 
худоҳо дар байни қабила ва қавмҳои муқимй боиси тавсиф, 
вале дар кавми бодиянишин предмети маломат ва сарзаниш ме- 
бошанд.

Д ар  қатори ин худоҳо худой оташ Одирвон низ вучуд до- 
рад ва яке аз номҳои барқ (тундар) аст. Онро писари Осуря 
ва Воруна мешуморанд, ки аз осмон ҳамчун худой оташ фуруд 
омадааст. Адри (ҳоло озар) дар забони санскрит ба маънои 
«шўъла» омадааст. Д ар  бораи оташ сурудҳо эчод шудаанд. 
Адри сифати худой оташ мебошад.

Ғайр аз инҳо, боз тасаввурҳои зиёде ҳастанд, ки бо табиат- 
парастии халқҳои эронй алоқаманданд. М асалан, абрҳои бо- 
ранда дўсти инсон шуморида шудаанд. Онҳо занони Асура, мо- 
дари барқ  мебошанд. Онҳо кашонандаи бори гарони обҳои му- 
қаддас ба ҳар тарафанд. Абрҳоро аз чиҳати гурўҳ-гурўҳ шуда

гаштан ва борон додан ба говҳои ширдор ва подай говон, ба 
духтарон ва занон ташбеҳ медоданд.

Абрҳои беборонро душмани бади худ мешумориданд. Вритра, 
ки маънояш «пинҳонкунанда ва дузд» аст, шири абри борандаро 
пинҳон карда намегузорад, ки онҳо ширашон — боронро ба за 
мни резанд. Вритраҳан, ки дар форсии нав «Баҳром» шудааст, 
худой бузургест, ки ба Вритра ҳучум карда, аз абр борон мео- 
рад. Индра душмани Вритра аст, ки бо найзаи оташини худ 
ўро пора карда, боронро берун меоварад. Аҳй яке аз аҳриман- 
ҳост, ки дар кўҳҳо макон кардааст. Аҳй раъди сиёҳ аст, бўрон 
ва тўфон ба вучуд меорад. Ҳазорон печу ҳалқа  дорад. Мисли 
девор ба сўи осмон рафтааст. Вай девҳоро ба ёрии худ чеғ ме- 
занад. Индра бо ин девҳо ҳам дар чанг аст. Аз абри сиёҳи муд- 
ҳиш — Аҳй образи А жидаҳака ба вучуд омадааст, ки дар аф- 
сонаи Фаридун дар шакли мори сесар тасвир ёфтааст ва бо 
Фаридун низоъ доранд4.

Эрониёни қадим ба саума ё ки ҳаома (номи гиёҳе, ки аз он 
шарбати масткунанда ҳам мекаш идаанд) эътиқод доштанд, ки 
он барои иззати нафс ва рўхбаландии инсонҳо лозим будааст 
ва ин ба табиат ва қувваҳои он аз чиҳати хиссиёти рўҳй ва маъ- 
навй алоқа доштани мардумони чаҳони куҳанро инъикос кар д а
аст. Саума гиёҳи соқадоре будааст, ки шарбати сафеди шир- 
монанд доштааст. Онро чўшонда шарбат мегирифтаанд ва то  
ки нағзтар даргирад. Саума дар тасаввури эрониёни қадим 
шароби гиёҳест, ки ба рўҳ кувват мебахшидааст. Агар аз он 
нўшанд, нағзтар мечангидаанд. Д ар  вакти ба худоҳо дуо хон- 
дан ва ба онҳо, курбонй додан бо он зиёфат мекардаанд. Сау- 
маро низ ба дарачаи  кувваи муқаддас ва худой медонистаанд, 
зеро вай ҳам некўкор ва ҳам қаҳҳору чаббор будааст ва онро 
дар вақти ғазаб нўшиданро хатарнок мешумориданд. Аз ин чо, 
масъалаи одобу ахлоқ пеш омадааст, ба андоза5 нўшидани 
саумаро тавсия кардаанд. Ба андозае нўшидани бода ва сау
ма ба бадан ва рўҳи инсонй сифатҳои хубй мебахшидааст. Гуё 
бо ин восита кувваи фавқи инсонй ба рўҳу бадани шахе ҳулул 
мекардааст. Ин кувваро худо дар танаи саума чой додааст, ме- 
гуфтанд. Вай дўст ва қарини худоёну инсон аст.

М асъалаи  дигаре, ки дар акидаи пеш аз исломии ачдодони 
эронй вучуд дошт — таъсири сухан аст ва он бо дуоҳо алока 
доштааст. Ин мафҳумро калимаи «мантра» ифода кардааст. Ин 
калима, ки ибора ва ифодаҳои пуртаъсирро дар бар мегирад, 
ҳоло дар Эрон дар шакли «мантр» ифода ёбад ҳам, мафҳумаш 
гум шудааст. «Мантра» мувофиқи хоҳиши инсон ва ичрои қо- 
нунҳои табиат ба амал оварда мешавад ва гумон мекарданд, ки 
гўё байни хоҳиши инсон, дуоҳои ў ва табиат ҳамфикрй ва му- 
вофиқат вучуд дошта бошад. Инсон дуои боридани боронро 
дар вақти хушкй мехонад ва он «қабул» шуда, борон мебо- 
рад. У дар вақти торикй хоҳиши равшанй мекунад, он гоҳ баъд 
аз муддате равшанй пайдо мешавад, зеро торикию равшанй:



ҳамчун ҳолати табий чои якдигарро иваз карда меистанд. Бо 
ибораи дигар, инсон ҳар хоҳишу эҳтиёчи оддие, ки дорад, дар 
зимни дуои худ баён мекунад. Табиат бо амалиёти стихиявии 
худ гўё он хоҳиши инсонҳоро, ки бе дуо ҳам ба амал оварда 
меистад, ба чо меорад, вале инсон гумон мекунад, ки табиати 
«сеҳрангези» дорои маънои илоҳй онро мувофиқи дуоҳои ў, ки 
дар он хоҳиши вай ифода ёфтааст, ичро кардааст.

Аз гуфтаҳои боло чунин хулосае бармеояд, ки ачдодони қа- 
димии мо ба қувваҳои табиат эътиқод доштаанд ва он бо зин- 
дагонии ҳаррўзаашон алоқаманд будааст. Эътиқод ба қувваҳои 
табиат тадричан худоҳои табииро ба вучуд овардааст ва он ба 
бутпарастй мубаддал гашт. Чиҳати мусбати ин эътиқод дар он 
аст, ки қувва ва предметҳои табиат ҳамчун қувваи офаридагори 
ҳаёт пеш ронда шудаанд, ки аз ин ақидаи мавҳумй (абстрактй) 
тадричан чаҳонбинии зарвония инкишоф ёфтааст, вале чиҳати 
манфии ин ақида дар ин аст, ки ба предметҳои моддии табиаг 
мафҳуми рўҳй — илоҳй дода, онҳоро ба дарачаи  худой бардош- 
таанд. Инкишофи минбаъдаи ин ақидаҳо ба диндории илоҳй ва 
чаҳонбинии идеалиста — мавҳумии бовар кардан ба қувваҳои 
фавқуттабиа оварда расонидааст.

Худоҳои қадим — худопадар — Зарвона акарана (замони бе- 
канор), худбм одар— Воруна, писарони онҳо Митра, Индра, шоҳ* 
духтари осмон — Усҳаҳ, ки худои субҳ аст, ҳаёти оилавии 
одамони замони қадимро акс кунонидаанд. М асалан, осмонро, 
ки ҳамеша човид аст, падар мешумориданд.

Худоҳои табиии эрониёни қадим ба ду гуруҳ чудо мешуда- 
анд: Д авиа  (дар «Авасто»— даёва)-ҳо  ва Асура (аҳура)-ҳо, ки 
онқо баробарҳукуқ буда, ҳар ду ҳам парастида мешудаанд. 
Чандин аср пеш аз бч пайғамбарй омадани Зардуш т Аҳура 
М аздо (сурури доно) аз байни худоҳои гурўҳи дуюм худои олй 
интихоб карда мешавад. Даёваҳо тадричан аз дарачаи  худой 
афтида, ёридиҳандаи Аҳриман шуда мемонанд. Бо вучуди ин, 
баъд аз ислоҳоти Зардуш т ҳам ақидаи санавияи Маздо ясно 
давом дошт, ҳар чанд ки маздопарастй акидаи якхудой (вах- 
дат) буд. Ақидаи табиатпарастй моҳияти дуақидавй (санавия) 
дошт ва ба қувваҳои неку бад эътиқод бастанро тарғиб ме 
кард, ки он низ натичаи инъикоси қувваҳои ба ҳам зи д д и ,т а 
биат дар шуури одамон буда, вале онро ҳанўз дарк карда на- 
тавониста буданд.

Чй тавре ки тадқиқотчиёни динҳои қадимии Эрон ва Осиён 
Миёна нишон медиҳанд, се фирқаи динии санавия вучуд дош- 
тааст: яке М аздо ясной зардуштист, ки Урмуздро нигоҳбони 
некиҳо аз бадй ва Аҳриманро эчодкори бадиҳо — нопокй, то- 
рикй ва ғайра мешуморид. Гурўҳи дуюм мазҳабе буд, ки онро 
«дусо моёдо ниҳ» (дини бадомўз) меномиданд. Пайравони ин 
дин худоро ҳам манбаи бадй мешумориданд. Ақидаи онҳоро 
вахдати вучуд номидан мумкин аст, зеро ба як  офаридагор бо
вар доштаанд. Сеюм дини «Ятў киҳ» (чодуй) буд, ки пайра-

вонаш худоро манбаи бадиҳо мепиндоштанд. Ба Аҳриман қур- 
бонй медоданд, то ки ўро ба худ ром ва аз худ розй кунанд ва 
Урмуздро хам тавсиф мекарданд. Аз сабаби он ки маздопарас- 
тй тадричан ба дини расмии давлатии собитқадам мубаддал 
шуд, девпарастон ва чодупарастонро таъқиб намуданд. Он гоҳ 
пайравони ин динҳо ба таъқиботи сахти Хшоёршоҳи ҳахомани- 
шй дучор гардида, ба тарафи ғарбии Эрон муҳочират карданд, 
Хшоёршоҳ дар навиштаҳои худ қайд кардааст: «Сарзаминқое 
буданд, ки пештар девонро мепарастиданд. Ба хости Аҳура 
Маздо маобиди девпарастон «давиа дона»-ро бо хок яксон кар
дам ва фармон додам: ту девонро нахоҳй парастид»*: Д ар  ав- 
валҳо зарвонпарастию девпарастй омехта буд. Он лаҳзаҳои 
меҳрпарастй, ки «кронос зурвон»-ро сардори ҳамаи худоён, яъ- 
не падар6 мешуморад, ақидаи зарвонй аст ва он лаҳзаҳое, ки 
барои Аҳриман қурбонй доданро талаб  менамояд — девпарас
тй мебошад.

Б а  ҳамин тариқ, чй тавре ки таъқиботи асуропарастй дар 
Ҳинд сабаби оппозиция ва пайдоиши ақидаи моддиюни Ҳинд 
лока ята7 гардида буд, ҳамин тавр, оппозицияи девпарастй ба 
муқобили маздопарастй боиси пайдоиши афкори фалсафии мод
диюни оппозиционии зарвонй гардид, ки аз он зарвония чуде 
шуда баромадааст. Ин чо як ҳақиқати  чолиби диққатро бояд 
қайд  намоем: Агар дар аввали кор зиддиятҳои ичтимоии чам ъи
яти дуньёи қадим дар натичаи тасаввуроти мавҳуми инсонҳо 
боиси дар осмон ба вучуд омадани худоҳо ва сиришту ахло- 
ки онҳо гардида бошанд, дар шароити дигар ин мафҳумҳо дар 
тезонидани зиддиятҳои ичтимой ва табақавй  ёрй расонидаанд. 
Сабаби пайдоиш ва таъсири дар байни табақаҳои васеи халқ 
паҳн гардидани ақидаи моддиюни ва даҳригии зарвонй ва лока 
ята ҳамин тавр аст.

Пеш аз он ки дар бораи оинҳои оппозиционй, илҳоду бидъ- 
ат8 ва алоқаи ғоявии онҳо бо ақидаҳои дигар сухан ронда ша- 
вад, бояд каме дар бораи оини зардуштй9 таваққуф намуд.

Дини зардуштй, ки бо номи асосгузор ё ки пайғамбари он 
Иброҳим Зардуш т10 вобастагй дорад, пеш аз милод11 дар шаҳри 
Б а л х 12 пайдо шуда, дар Осиёи Миёна ва Эрон паҳн ёфтааст. Аз 
порчаҳои боқимондаи китоби «муқаддас»-и зардуштй «Авастом 
маълум мегардад, ки дини мазкур ҳамчун мафкураи сохти хо- 
чагии деҳқонй дар чараёни гузаштан аз сохти хочагии бодия 
нишинй ба хочагии деҳқонй ба вучуд омадааст. Ин маънир^ 
аз порчаҳои бокимондаи «Авасто», ки мурочиати Зардуш т ва 
чавобҳои Аҳура Маздоро акс кунонидааст, дидан мумкин аст.

Саволи Зардушт: «Аз ту мепурсам, ба ростй ба ман бифар- 
мо, эй парвардигори олам и цисмонй А ҳурам аздо, куцоет он ма- 
кони дигар, ки боиси шодй ва зебоии зам ин гардидааст?

Чавоби Аҳура Маздо: И н цамон цоет, ки бандагон барои худ

* Мач. «Дуньё», нашр соли 3,1341 ҳ. ш., №  1, сах. 58.

маскан, оташкада ва барои ҳайвонот цое сохта, соҳиби. зану  
ф арэанд ва дорои дастаҳои цангии нағз бошанд. Он вақт дар  
макони о щ о  ҳайвоноти бисьёр, хайру баракат, чарогоҳ, зан, ца- 
вонмардон, оташ ва ҳам а гуна нозу неъмат м уҳайё хоҳад шуд».

Д ар  таълимоти зардуштй ба хок (замин) низ эътибори мах- 
сус дода шудааст- Замин дар он чой ва аз он касон шод аст, ки 
«аз 1ҳама бисьёртар ғалла , алаф  ва дарахтони мевадор руёнида  
шуда, зам инҳои хуш к обьёрй ва бот лощ о ба киштзор м убаддал  
шудаанд». Эй одаме, ки ту маро бо дасти чапу рост ва росту 
чап меронй ва кишт мекунй, ман ба тарзи доимй ба ту ёрй ме- 
расонам, хурокворй ва ғалладона  ва ҳар  чизе, ки тавонам, ба 
ту хоҳам  дод». «Он касе, ки ға л л а  мекорад, кори мук^аддасе ба 
цо овардааст».

Сабабҳои пайдоиши оини зардуштй мисоли ҳамаи динҳо 
аз ҳаёти реалии ннсонҳо ғизо гирифтааст, вале тарзи тафакку- 
ри он низ мисли ҳамаи динҳои дигар идеалиста ва хаёли ме
бошад.

Чй тавре ки дар боло дидем, пеш аз оини зардуштй дар 
Осиёи Миёна ва Эрон ақидаҳои динй ва худочўй дар шакли па- 
растиши предметҳои табий — офтоб, об, оташ ва ғайра амал 
мекарданд. Зардуш т ғояи якхудоиро пеш ронд. Ғояи якхудой 
ҳаракат  ва_ кўшишҳои муттаҳидшавии халқҳои эрониро, ки ав- 
вало дар Эрони Ш арқй — Осиёи Миёна (Ариана, Бохтар, Суғд, 
Марв, ХоразМ, Хуросон) ба вучуд омада буд, акс кунонидааст. 
Бесабаб нест, ки дар «Авасто» маҳз номи ҳамин вилоятҳо зикр 
шудаанд ва аввалин маркази динй ва давлатии халқҳои эронии 
замони Зардуш т шахри Балх  қарор гирифта буд, ки онро зар- 
душтиёни кадим, мисли хонаи К аъбаи  мусулмонон, муқаддас 
мешуморидаанд. Бузургтарин оташ када, ки «Навбаҳор» ном 
дошт ва қиблаи яздонпарастон шуморида мешуд, дар Балх 
воқеъ буд. Ҳар подшоҳе, ки аз зардуштиён ба тахт мебаромад, 
аввало ба хонаи муқаддас—оташ кадаи «Навбаҳор» рафта, 
дар назди оташи муқаддас, дар назди мўбади мўбадон (рў- 
хонй ва донишманди дини зардуштй) ба худой олй — Аҳура 
Маздо қасам  ёд мекард. Ин маъниро аввалин шоири ба назм- 
дароварандаи достонҳои афсонавй ва қаҳрамонй Абўмансур 
М уҳаммади Д ақи қй  (937— 977) дар достони «Рафтани Лўҳросп 
ба Балх ба парастиши Яздон ва бар тахт нишастани Гуштосп» 
баён кардааст:

Чу Гуштоспро дод Лўҳросп тахт, 
ф у р у д  омад аз тахту барбаст рахт.
Ба Балхи гузин шуд бар он «Навбаҳор»13,
Ки яздонпарастон бад-он рўзгор,
Мар он хонаро доштандй чунон,
Ки мар М аккаро тозиён ин замон.

Бад-он хона шуд шоҳи яздонпараст, 
ф у р у д  омад он ч.ову ҳайкал будаст...
Ҳаме буд ей сол пешаш ба пой,
Б ад ин сон парастид бояд худой.

Дақиқй

Аз тасвири Д ақи кй  дар достонҳои «Пайдо шудани Зардушт 
ва гузидани Гуштосп ва Лўҳросп ва ҳамагй сарварони Эрон 
кеши ўро», «Боз гаштани Гуштосп ба Балх ва фиристоданаш 
Исфандиёрро ба гирди чаҳон барои ҳувайдо кардани дини З а р 
душт» маълум мегардад, ки дини зардуштй аз аввали пайдои- 
ши худ ақидаҳои дар шакли предметҳо вучуд доштани худоро 
барҳам  зада, характери умумии илоҳй ва давлатй  касб карда, 
барои паҳн шудани худ аз давлатй  шоҳй ёрй гирифтааст. Д ар  
айнй замон, дини зардуштй низ барои бархам задани ҳукумат- 
ҳои майдан қабилаҳо, барои ташкили давлатй марказй ва под- 
шоҳии ягонаи эрониёни қадим ҳамчун аслиҳаи мафкуравй хиз- 
мат кардааст. Д ар  навиштаҳои Дорнюш Аҳура М аздо ҳамчун 
қувваи илоҳй, ки ба Хшоёршоҳ подшоҳй додааст, тасвир ёфта- 
аст. Вай ҳар бор, ки ба чанги зндди ёғиҳо ва фатҳи мамлакате 
мерафт, аз Аҳура М аздо ёрй мехост. Ҳокимият ва ғолибияти 
худро аз ў медонист. Д ар  чунин ҳолат, халқҳои мазлум ва исти- 
лошуда метавонистанд Аҳура Маздоро предмета нафрати худ 
карор диҳанд, ки вай ба подшоҳони золим «ёрй мерасонад». 
Мо дар навиштаҳои мехин Дориюш дар кўҳи Бесутун ва нак- 
ши Рустам чунин порчаҳоро мехонем, ки алоқаи дину давлатро 
акс кунонидаанд: Дориюш подшоҳ мегўяд:... «Ҳар кй диндор 
буд, ўро муҳофизат мекардам ва ҳар кй бедин буд, ўро танбеҳ 
менамудам». «Лашкар ба Арманистон фиристодам... чанг кар- 
данд. Урмузд маро иноят кард, ёғиҳоро шикает додам». «Шах- 
се Деҳьёздод ном дар мамлакати  Поре ёғй шуд ва лашкари 
порей ман, ки дур аз ман буданд, ҳам ёғй шуда, атрофи ў раф- 
танд. Ман лаш кар фиристодам ва Урмузд иноят кард, тамоми 
онҳоро шикает додам»*...

Аз ин порчаҳо маълум мешавад, ки подшоҳон барои пахш 
кардани шўришкунандагон (ёғиҳо), забти мамлакатҳои дигар 
(Арманистон) ва бединҳоро чазо додан аз номи дин ва Аҳура 
М аздо истифода кардаанд ва корҳои зиддихалқиашонро қону- 
нй гардондаанд. Д ар  бораи алоқаи дину давлат  Фирдавсй чу
нин гуфтааст:

Чунон дину давлат ба якдигаранд,
Ту гўй, ки дар зери як чодаранд.

На бе тахти шоҳй бувад дин ба пой,
На бе дин бувад шахриёрй ба чой.

О датан пайдоиши ғояи якхудой (тавҳид) бо пайдоиши дав- 
лати  марказии дорой подшоҳи ягона — шоҳаншоҳ алоқаманд 
аст. Сабаби пайдоиши якхудоиро Ф. Энгельс ба таври классикй 
эзоҳ додааст, ки он ба дуруст фаҳмидани сабабҳои таърихии 
дини акхудоии зардуштй дар Эрони то милод (асрҳои V I— III 
ва Арабистон (асри VII баъд  аз милод) ёрй мерасонад: Агар

* М ирзо М ўҳсин Иброҳимй. Намунаи адабиёти Эдрон. Боку. Қисми 1, 
1922, с. 15— 16.

подшоҳи ягона намешуд, ҳеч гоҳ якхудой ҳам ба миён наме- 
омад. Ягонагии худои ба ҳодисаҳои бешумори табиат назорат- 
кунанда ва муттаҳидкунандаи қувваҳои зиддиятноки табиат 
танҳо нусхаи подшоҳи золими шарқй аст, ки аз афти кор ё ки 
дар хдқиқат одамони ба манфиатҳои худаш зидбударо мутта- 
х.ид гардониданй аст»*.

Пас оини якхудоии зардуштй чараёни муттаҳидшавии эро
ниёни кадим, кўшишҳои барҳам додани давлатҳои майда, таш- 
кили давлати ягонаи шоҳаншоҳй ва дар зери фармони як ҳу- 
кумат чамъ намудани вилоятҳои эрониро, ки дар замонаш ҳо- 
дисаи прогрессивии таърих мебошад ва ба муқобили душма- 
нони чунин давлат ва якшавй равона карда шудааст, акс ме
намояд. Ин ғоя баъдҳо дар «Худойнома»-и замони Сосониён 
(224—651) ва дар «Шоҳнома»-и давраи  Сомониён (875—999) 
ба таври мукаммал акс ёфтааст. Ақидаҳои динй ва фалсафии 
Зардушт дар китоби «Авасто», ки асоси онро мифология (асо- 
тир) ташкил медиҳад, инъикос ёфтааст.

Аз рўи акидаи оини зардуштй, Аҳура М азд о14 худои яккаву 
ягона ва олй буда, олами моддиро ба вучуд овардааст: «Худои  
бузург Урмузд, ин дуньёро офаридааст ва заминро офаридааст  
ва одамро офаридааст».

Д ар ин гуфтаҳо аллакай  муҳокимаи фалсафй мушоҳида ме
шавад, зеро ақидаи фалсафй дар замонҳои гузашта бо динҳо 
алокамандй доштааст: «Ф алсафа аввал дар доираи шакли шу
ури динй кор карда шуда, аз як тараф, динро, чй тавре ки ҳаст, 
барҳам мезанад ва аз тарафи дигар, худаш бо мундаричаи 
мусбаташ ҳанўз ф ақат  дар ҳамин ҳудуди динии идеали кунони- 
дашудаи ба забони тафаккур гузаронидашуда ҳаракат  меку
над**».

Б аъзе  аз донишмандон даъво доранд, ки Зардуш т баъд а з  
чорй намудани аҳурапарастй худоҳои табииро рад ва инкор 
кард, гурўҳи девонро тағьир дод ва ба чои онҳо худоҳои дигар  
ба вучуд овард, ки дар гирди Аҳура М аздо чамъ омадаанд. 
Онҳо шаш ададанд ва бо номи «Амурта спонта» машҳур буда, 
олами моддиро идора мекардаанд ва ҳар кадом як вази ф ара  
адо менамудааст: 1. Вуҳумана — нигаҳбони ҳайвонҳои фоида- 
бахш. 2. Уврта ваҳшита — посбони оташ. 3. Хшашра вариа — 
нигоҳбони маъданиёт. 4. Спута арамати  — посбони замин. 5. 
Ҳарватот — нигаҳбони саломатй ва дўстй. 6. Амуртатот — пос- 
боникунандаи обу гиёҳҳо.

Б аъзе  олимони шарқшинос аз вучуди ин худоҳо, ки дар «го- 
сохо» ё ки «готҳо»-и «Авасто» ном бурда шудаанд, ба чунин 
хулоса омадаанд, ки аз олами моддй нигоҳбонй кардани онҳо 
аломати бокимондаи хислатҳои моддии чиҳати илоҳии онҳоянд

* К. Маркс и Ф. Энгельс. Соч., т. 21, стр. 45.
** К. Маркс. Теория прибавочной стоимости. Қисми 1. М., 1955, с 18.

ва ин алоқаи бо олами моддй доштаашонро ҳодисаи нав ва 
навоварй меноманд. Албатта, алоқаи бо олами моддй доштаи 
ин худоҳо бо ҳаёти моддй алоқаманд будани пайравонашонро 
нишон медиҳад ва гуфтаи К. Марксро, ки «дин аз замин озуқа 
мегирад», тасдиқ менамояд.

Инкишофи минбаъдаи ҳаёти моддй ва маънавии одамон — 
аз ҳаёти бодиянишинй ба ҳаёти муқимй гузаштан, нисбатан ба
ланд рафтани шуури мардумро аз табиатпарастй ба аҳурапа- 
растй, ки худои ягонаи мавҳумист, овардааст. Таълимоти дини 
зардуштй бо моҳияти фалсафии худ дуақидавй (дуалнстй) бу- 
да, ба гурўҳи акидаҳои санавия дохил меш авад ,15 зеро як гурўҳи 
худоҳо бо сардории Аҳура М аздо аз чавҳари пок ва хубиҳо 
иборатанд ва гурўҳи дигар бо сардории Анграманию (Аҳри- 
ман) аз чавҳари палид иборат буда, офаридагори бадиҳо ме- 
бошанд. М асалан: нур, борон, об, оташ, фаровонҳосилй, сиҳа- 
тй, меваҳо, ҳайвоноти фоидабахш, осоиштагй, сулҳу сафо ва 
ғайра офаридаи Аҳура М аздо аст. Торикй, март, хунукй, каса- 
лй, вабо, ҳайвонҳои дарранда, чанг, ҳашаротҳои зараррасон, 
зулму золимй ва ғайра эчоди Аҳримаи аст.

Ин ду эчодкор дорой фариштаҳои шашгона мебошанд, ки 
хоҳиши онҳоро ба чо меоранд ва ба ҳамдигар зид гузошта 
шудаанд.

Д ар  таълимоти зардуштй зиддиятҳои ҳаёти моддй, ичтимой 
ва табий ба тарзи диалектикаи ибтидоиаш акс ёфтааст. Оини 
зардуштй қам мисли динҳои дигар ақидаи ғалати фантастикии 
одамон дар бораи табиат ва чамъият буда, урфу одатҳои хеле 
зиёде дорад, ки баъзе аз онҳо монанди алас кардан, аз болои 
гулхан чаҳидан, дар сари қабр, мурдахона, чои касал ва дар 
баъзе чойҳои «хавфдор» нўкча даргирондан ҳанўз боқист. Гўшти 
мурдаҳоро ба саг ва паррандаҳои ҳаромхўр дода, устухоиро 
сўхта дар кўзача ва ё устухонҳоро дар тобутчаи сафолин ан- 
дохта гўр карда, мурдаро бо мум печонида дар хок гузоштан 
ва ғайра нишон медиҳад, ки дар оини зардуштй зинда шудани 
мурдаҳоро эътироф намекардаанд, аммо дар банди 43—44 Яш- 
та дар бораи рўзи растохез — киёмат, дўзах ва биҳишт сухан 
рафтааст. Зардуштиҳо мисли ҳиндиҳо ақида доштаанд, ки рух 
абадй буда, ба чисмҳои дигар интиқол хоҳад шуд. Д ар  сари 
қабр, дар дахмаҳо барои арвоҳи мурда хўрок мондан ва шамъ 
гирондан аломати он аст, ки дар ақидаи зардуштиҳо арвоҳ зин- 
дааст ва ҳатто, хўрок мехўрад.

Зиддиятҳои дохилй, мубориза ва ягонагии онҳо қонуни ҳаёт 
ва тафаккуранд. Ҳар чанд ки дини зардуштй ба дини давлатй 
ва собитқадам мубаддал гашта буд, вале аз замонҳои қадим 
дар дохили он муборизаҳои мазҳабй, ақидавй ва майлҳои аз он 
берун рафтан (илҳод) сар шуда буд, ки муборизаи дар чамъи- 
яти онрузаи қавмҳои эронй вучуддоштаро акс мекунонд. Мў- 
бадони собитқадами зардуштй барои суннат — конуну қоида- 
ҳои қадимии зардуштй мубориза мебурданд ва тарафи муқобил

ҳам доштанд. Ягона ақидаи оппозиционй ба муқобили маздопа- 
растии собитқадам — ақидаи зарвонй16 аст, ки дорои чаҳонби- 
нии фалсафии материалистй ҳам буд.

Калимаи «зарвон» дувоздаҳ аср пеш аз ми- 
Ақидаи зарвония лод вомехўрад. Маълумотҳо дар бораи З а р 

вон ва пнсарони ў аз «Авасто» оғоз ёфтааст. 
Аммо номи ў дар ясной 30-юм ва банди 5-уми готҳо, ки дар 
бораи ду гавҳари аввала — худоёни ҳамзод — бародарони тавъ- 
ам Урмузд ва Аҳриман сухан меравад, ёд карда нашудааст, 
вале тадқиқотчиён тахмин мекунанд, ки Зарвон падари онҳост. 
Д ар  «Авасто»-и мавчуда Зарвон дар баъзе мавридҳо ҳамчун 
эзид зикр шудааст, ки мепарастиданд. Д ар  назари Зардушт ма- 
ниши нек (Спунта манию) ва маниши бад (Ангра манию) ҳам- 
зод будаанд ва ҳар ду ба воситаи як худованд, ки номи ў м аъ
лум нест, ба вучуд омадаанд. Ин худованди замон ва макони 
мутлақу беинтиҳост.

Д ар  «Авасто» «Зарвона акарана» ба маънии замони бека- 
нор буда, худой марг ва посбони пули чинут (пули сироти зар- 
душтиён) аст, ки аз он рўзи қиёмат рўҳи мурдагон мегузаш- 
таанд. Пас, Зарвон дар «Авасто», аз чумлаи худоёнест, ки ўро 
парастиш мекардаанд.

Д ар  замони Ҳахоманишиҳо дар ин бора фикрҳои гуногун 
мавчуд будааст. Баъзеҳо онро худованди макон (савоша) ва 
баъзе замони мутлак (зарвон) шуморидаанд.

Аввалин касе, ки аз олимон, нависандагон ва файласуфони 
хоричй «Зарвон»-ро дар асараш ном бурдааст, шогирди Арасто- 
толис — Еудемос Рҳодес мебошад, ки дар нимаи дуюми асри IV 
п. аз м. зиндагй кардааст. Ў дар бораи зарвониён чунин гуфта- 
аст: «Дар миёни муғон ва ҳамаи нажоди ориёнй (эронй) маф- 
ч,уми бадеии вучуд ва ҳақиқатро баъзе макон ва баъзе замон 
(яъне Зарвон) меноманд, ки аз он ду гавҳар падид омадааст: 
лке холиқи хайр, дигаре холиқи шарр ва ё бинобар ба қавли 
баъзе аз онон пеш аз ин ду гавҳар: нур ва зулмат пайдо шуда
аст. Аз ин (яъне ду гавхдри дугона) маншаи ихтилоф ва тано- 
қуз дар олами табиат шудаанд, ки дар ибтидои амр ихтилофе 
бо якдигар надоранд»*.

Ин маълумот ба дасти олимони хозира аз накли Дамаски- 
ус, ки яке аз файласуфони ишроқиюн (навафлотунй) буда, дар 
чумлаи хафт тан насронии гуреза дар дарбори Анўшервон (а с 
ри VI м.) панох ёфта буданд, расидааст. Аз рўи накли шогирди 
Арасту зарвония бояд дар охири салтанати Ҳахоманишиҳо ва 
ибтидои фаъолияти Искандари Македонй паҳн шуда бошад. Ин 
гумон аз хакикат дур аст, зеро дар яке аз оятҳои «Авасто» 
(30-юм, банди 3) гуфта шудааст, ки Урмузд ва Ахриман ду 
гавхаои ҳамзоданд. Агар чунин аст, онҳо бояд падар дошта бо-

* Артур Кристенсен. М аздопарастй дар Эрони кадим. Техрон. Тарчу- 
маи Забехулло Сафо, 1336 х. ш., с. 125.

шанд. Ин падар ҳамон падар аст, ки дар зарвонпарастй ўро 
медонанд ва хеле кадим аст. Ғайр аз ин, «Зарвон»-ро ном бур- 
дани шогирди Арасту чунин маъние надорад, ки зарвония дар 
замони ў пайдо шудааст, балки аз вучуд доштани чунин маз- 
ҳабе, акддае хабар медиҳад.

Д ар  асри аввали кабл  аз милод, дар навиштаҳои подшоҳони 
искандарй (слевкавиҳо) Антиохаи I Куможный дар бораи ба 
худоҳои юнонй ва эронй итоат кардани худ сухан ронда, ҳамаро 
д аъват  кардааст, ки ба замони м утлақ (замони беинтиҳо) ё ки 
«Зарвона ак ар ан а» 17 пайравй намоянд*.

Ниҳоят кам будани ҳуччат ва бурҳонҳо вучуд доштани зар- 
вонияро ба зери шубҳа гузорад ҳам, манбаъҳои замони Сосони- 
ён мавчудияти ин ақидаро ва бисьёр вақтҳо оини расмй-давлатй 
гардидани онро тасдиқ менамоянд. То замони ислом дар авч 
будани оини зарвонй аз он ҳақиқати  таърихи низ маълум аст, 
ки Монй (асри III м.) дар таълимоти худ Зарвонро худои бу- 
зурги худ номидааст ва Урмуздро зердасти у медонад. Д ар  пор- 
чаҳои монавиёни эронй, суғдй ва уйғурй Зарвон ба унвони на- 
хустин холиқ дониста шудааст.

Д ар  асри III м. Зарвон ба м артабаи  илоҳй бардошта шуда
аст. Аммо дар баъзе давраҳо дар натичаи муборизаҳои мазҳабй 
таълимоти зарвония аҳамияти худро гум мекард. Аз ин чост, ки 
дар китоби мазҳабии давраи  паҳлавй, ки усули дини зардушист, 
Зарвон на ҳамчун худои аввалин ва падари Урмузду Аҳриман, 
балки яке аз худоҳои камаҳмият шуморида шудааст. Д ар  к и 
тоби «Минуги хирад», ки дар охири давраи  Сосонй навишта шу
дааст, дар бораи ақидаи зарвонй чунин маълумот дода шуда
аст: «Ҳамаи корҳои чаҳон ба қазо ва замон машити олияи З а р 
вон, ки вучудаш қоим ва фармонравонияш тўлонист, боз баста- 
аст»**. Д ар  китоби «Уламои ислом» ҳам гуфта шудааст, ки дар 
оини зардуштй ақидае ҳаст, ки ғайр аз замони махлуқ, замони 
холиқиро низ эътироф кардааст.

Д ар  замони сосониён се дини халқҳои эронй шўҳрат дошта- 
аст. Яке аз онҳо маздопарастии собитқадам аст, ки ба таъли
моти аслии маздой ё ки зардуштй пайравй мекард. Асоси т а ъ 
лимоти он нуру зулмат буда, ақидаҳои дигарро мулҳидй (бе- 
динй) шуморида, пайравонашро таъқиб менамуд. Д игаре ақи- 
даи зарвонй буд, ки пайравонаш замонро худои бузург ва па
дари Урмузду Аҳриман медонистаанд. Сеюмй вотукон — чодуй 
аст, ки ҳам Урмузд ва ҳам Аҳриманро мепаристидаанд. Пас, 
чодувон дар байни маздопарастй ва зарвонй, ки бо ҳам ихти- 
лоф доштанд, оини миёнарав будаанд. Ақидаи зарвонй ва во- 
туконро оппозиция ба дини собитқадами маздопарастй бояд 
донист.

Қайд кардан зарур аст, ки зарвонй аз қадим боз ҳамчун

• Ҳамон асар, с. 127.
** Артур Кристенсен. М аздопарастй дар Эрони кадим, с. 127, 128, 137.

оин ва ф алсафаи оппозиционй ба муқобили маздопарастй да- 
вом намуда, дар ҳар давр мувофиқи шароити замонаш нуқтаи 
назари табақаҳои норозии чамъиятро ифода намудааст. Ин 
акида дар замони Сосониён ҳам зиддиятҳои ичтимой ва эъ- 
тирози табақаҳои гуногуни чамъияти тоисломии халқҳои Осиёи 
Миёна ва Эронро акс кунонидааст. Д ар  китоби «Минуги хирад» 
марди ҳунарманд мулҳид ва рафтори ў бединй шуморида шу- 
дааст. Аз ин чо пай бурдан мумкин аст, ки зарвонпарастй ва 
равняй моддиюни он маҳз дар байни табақаҳои ҳунарманду 
аҳли касб паҳн шуда, ҳолати рўҳии онҳоро акс кунонидааст. 
Ин ҳол ба он монанд аст, ки табақаи  поёни мардуми Ҳинд ф ал
сафаи «лока ята»-ро ба вучуд оварда буданд.

Д ар  охир он ҳақиқатро низ бояд қайд кард, ки ин оинҳо 
дар дохили худ фарқҳо ҳам доштаанд ва зиддиятҳои чукури 
дохилиро нишон медоданд. Яке аз он оин ва андешаи фалсафй 
ҳамин оини зарвония аст.

Зарвония ба ду шоха чудо шуда буд: зарвонияи  мазҳабй  
ва зарвонияи  ф алсаф ии моддй, ки бо ҳам зиддият ва мубориза 
дошт. Зарвонияи  мазҳабй. Асоси ин ақида дар он аст, ки пеш 
аз  ба вучуд омадани махлуқоти осмон ва рўи замин вучуде 
бо номи «Зарвона акарана»  ҳамчун такдир ё ки фарр мавчуд 
буд. Вай дар муддати ҳазор сол қурбонй (ф идия)-ҳо дод, то ки 
аз вай писаре таваллуд ш авад ва номашро Урмузд (Аҳура 
Маздо) гузорад ва ў осмону замину чизҳои ба онҳо даркориро 
офарид. Б аъ д  аз ҳазор сол ба кўшишҳои худ шак овард ва фикр 
кард, ки оё баъд аз ин қадар  садақадиҳиҳо дорой Урмузд ном 
писаре хоҳад шуд ё на? Балки ранчҳояш беҳуда хоҳад рафт? 
Д ар  он ҳол, ки саргарми ин хаёлот буд, аз нутфаи хирад Ур
музд ва аз шакку шубҳа ва каму костиҳо Аҳрмьён ё ки Аҳри- 
ман дар шиками ў пайдо шуданд.

Вақте ки Зарвона акарана аз ин ҳоли худ хабардор шуд, 
гуфт: Аз ду писар, ки дар шиками мананд, ҳар кадом пештар 
ба назди ман ояд, подшоҳи чаҳон хоҳад шуд. Урмузд ин анде
шаи падарро ба бародари худ Аҳриман гуфт. Вай зуд шиками 
падар (Зарвон)-ро  шикофт ва худро ба ў расонд. Зарвон ўро 
нашинохт ва пурсид, ки: кистй? Аҳриман гуфт: Ман писари ту- 
ам. Зарвон гуфт: Писари ман хушбўй ва дурахшандаву нуронй 
аст, ту торик ва бадбўй ҳастй. Д ар  вақти гуфтугў Урмузт (Ур
музд), ки бо бўи хуш ва дурахш анда таваллуд  ёфта буд, ҳозир 
шуд. Зарвон ўро зуд шинохт. Д астаи  чўбро, ки дар даст дошт 
ва ҳангоми ситоиш ба кор мебурд, ба Урмузд дода гуфт: 
То имрўз қурбониҳо барои ту додам, акнун ту бояд барои ман 
курбонй диҳй ва ўро муқаддас гардонид. Д ар  ин ҳол Аҳриман 
гуфт: М агар  ту  ахд накарда будй, ки ҳар як  аз ду писарам, ки 
бори аввал ба назди ман ояд, ба ў  подшоҳии оламро медиҳам? 
Зарвон барои он ки аз кавли худ нагардад, гуфт: Эй вучуди 
нопок ва бадкирдор, баъд аз ман нўҳ ҳазор сол подшоҳй аз они 
туст, баъд аз он Урмуздро бар ту фармонфармо хоҳам кард ва

нуҳ ҳазор сол подшоҳи мекунад ва ҳар чи мехоҳад, мекунад. 
Он гоҳ ҳар ду бародари тавъам (дугонак) ба халқ намудани 
махлуқоти худ оғоз карданд. Ҳар чй Урмузд меофарид хуб, 
дуруст ва рост буд ва ҳар чй Аҳриман эчод мекард, бад, но- 
мақбул ва саркаш буд.

Д ар  нақли дигаре гуфта шудааст, ки Зарвон пас аз тавал- 
луди Урмузд, ридои сафеди рўҳониятро ба вай дод ва ўро роҳ- 
бари рўҳонии осмон гардонид. П ас аз таваллуди Аҳриман чо- 
маи хокистарранги ҳирсу ҳасадро ба ў дод, то ки нўҳ ҳазор 
сол подшоҳи олами моддй бошад. Се ҳазор сол аз замони мах- 
дуд, ки ҳамагй 12 ҳазор сол аст ва он гўё умри дуньёи моддй 
мебошад, гузашт. Қувваҳои неку бад ба мубориза тайёр шу- 
данд ва дар майдони осмон мунтазир буданд. Д ар  ин вакт З а р 
вон бо Аҳриман аҳд мебандад, ки агар ба муқобили Урмузд 
нафрати офаридагорро наёвард, боз нўҳ ҳазор сол, ки аз умри 
дуньёи моддй боқй мондааст, хоҳад зист ва баъд аз он бо то- 
беонаш ҳалок хоҳад шуд, қиёмат намудор хоҳад гашт ва су- 
рати ҳастй аз ҳар гуна палидиҳо пок шуда, ба замони бека- 
рон мепайвандад ва дар он ҳал шуда меравад.

Д ар  усули оини митрой, ки давоми назарияи мугони зарвони- 
мазҳаб аст, дар масъалаи  раъйи низоми илохй ва асоси чизҳо 
чунин ақидае вучуд дошт, ки дар он тасаввуре дар бораи замони 
мутлақ ё ки бениҳоят (зарвона акарана) мавчуд буд ва ўро 
баъзан  Крунус соақулум ё ки К аю н18 низ меномидаанд. Одатан, 
ин вучудро ба таклиди яке аз мавчудоти табий тасвир мекар- 
даанд: Уро дар шакли сари шере, ки даври чисмашро море пе- 
чонда гирифтааст, тачассум мекунонанд. Миқдори зиёди чизҳое, 
ки ҳангоми тачассум кунонидан ба вай илова мекарданд, чунин 
маънй доштааст, ки хислат ва сифатхои ў аниқ ва маҳдуд на- 
будааст. Д ар  дасти ў, монанди худоҳои бадқаҳр ва ҳоким, ас о 
си фармонфармой мавчуд будааст ва дар ҳар дасти ў калиде 
хает ва он чунин маънй дорад, ки вай соҳиби осмон аст ва дар- 
ҳои осмонро ў хоҳад кушод. Пўзаи чоғи нимкушодааш, ки фуки 
ҳавлангезашро нишон медиҳад, аломати қувваи харобиовари 
замон аст, ки он ҳамаи чизҳоро фурў мебарад ва ба дамаш  
мекашад. Болҳояш рамзе аз тезии суръати гашти ўст. Ҳайвону 
хазандае (море), ки ҳалкаю  печи он вайро фушурдааст, ишо- 
ра ба дурии ҳаракати мадори Офтоб аст, аломатҳои минтақаи 
бурчхо, ки дар чисми ў нақш бастааст, нишонаи фаслҳост, ки 
ифодаи ходисаҳои рўизаминй аст ва рамзе аз абадй гузашта 
истодани солҳоянд.

Аз ин нақлҳои дорои хислатҳои мифологи маълум мегардад, 
ки шохаи мазҳабии Зарвония бештар чиҳатҳои динй ва хаёлии 
ин чараёнро инкишоф дода, аз чаҳонбинии чараёни материа
листа ва атеистии он дурй чустааст. Д ар  чараёни мазҳабии 
Зарвония мафҳуми сайёраҳои наҳс ва бехаракат (савобит) ҳас- 
танд. Зарвон, ки сипехр (осмон) часади ўст, ҳам адл дорад ва 
хам сарнавишт аст. Урмузду Аҳриман хам аз дасти тақдири ў

халосй надоранд. Зарвониҳо баръакси маздопарастон, ки ба 
чабри табий ва озодии ирода эътикодманд буданд, ҳамаро аз 
тақдир медонистанд. Д ар  китоби «Бунд ҳишн» «замон аз ҳар 
ду офариниш (яъне Урмузд ва Аҳриман) пуркувват аст» ва 
дар китоби «Минуги хирад» «ҳар некй ва бадие, ки ба марду- 
мон ва офаридагони дигар расад, аз ҳаф ту дувоздаҳ19 расад  ва 
дар чои дигар бидон ва огоҳ бош, ки кори дуньё мувофиқи хук- 
ми азалии замона ва сарнавишт меравад, Зарвония подшоҳ 
ва даранги худой (дерпоянда ва худофарида) мебошад», гуф- 
та шудааст.

Байти зерини Фирдавсй гўё аз забони зарвониён сухан ме- 
ронад:

Нигаҳ кун бад-ин гумбади тезгард,
Ки дармон аз ўясту з-ўяст дард.

Ин ақида тафаккури зарвонимазҳаб аст, ки қазову қадар, 
ризо ва таслимро пеш меронад ва минбаъд дар адабиёти д ав 
раи феодалй фикру андешаҳоро банд карда буд.

Д ар  ақидаи зарвонияи мазҳабй аз хислатҳои худои маънавй 
ва исломй асаре нест. Зарвон бештар ба табиат монанд аст. 
Вай зоҳиркунандаи интизому қонуну бахту қудрати подшоҳист. 
Мо (яъне инсонҳо) баъд аз сарои сипанч ба манзили даранг 
(сустй -=- олами марг) меравем, ки гавҳари он замони бекарон 
аст. Д ар  он чо барои корҳои савобу гуноҳ на музде ҳаст ва на 
чазое. Пас, дар оини Зарвонй лаззати  ирфонй (тасаввуфй), зав- 
қу шавқи биҳишт, ҳамчунин ваҳшату даҳшати дўзах, ки дар 
дини мусулмонй мавқеи калон дорад, нест.

В ақте ки аз ҳастии моддй 12 ҳазор сол гузашт, олам аз гар- 
диш ва чунбиш «мемонад» ва он гоҳ Зарвонй бекарон, ки на 
худро мешиносад ва на ба корҳои савобу гуноҳони мо нигарон 
аст, ба ҳолати оромии човидонй — бақои аслии худ бармегар- 
дад.

Зарвон дар ҳолати мутлақи худ зоҳиркунандаи макон, з а 
мон ва қувваи ақл аст. Замону макон сарчашмаи моддй ва 
кору фаъолият шинохта шудаанд. Аммо хирад омили ғайриод- 
дй мебошад. Хирад устуворй ва қадимигарй надорад, чунки дар 
давраи баъд аз пайдоиши чаҳон ва аз нафси илоҳии худ бо- 
хабар шудани Зарвон ба зуҳур омадааст. Д ар  ин фикр унсури 
материалистонаи дувумин пайдо шудани ақл, ки бар хилофи 
ақидаи идеализм аст, мушоҳида мешавад. Д ар  ин чо дар қа- 
тори ақидаҳои дигари мазҳабй кўшишҳои ибтидои чаҳони мод
дй ва табииро ҳамчун офариниш маънидод кардан низ дида 
мешавад, ки он моҳияти идеалистй дорад. Д ар  китоби «Уламои 
ислом» оташу обро ҳамчун асли ҳастй аз Урмузду Ақриман пеш 
гузоштани зарвониҳо асосҳои ақидаи моддиюнй доштани он- 
ҳоро нишон медиҳад. Д ар  «Китоб-ул-фасл» ва «Ал-танбия вал- 
ашроф» (Масъудй) мачусиён20 ба қадим будани панч асл:

Урмузд, Аҳриман, замон, макон ва «тоҳм» ё ки «тухм» (ҳаюлои 
аввалй) эътиқодманд буданд. Аз «макон» ва «замон» мурод 
ҳамон Зарвон аст. Тухмро қадимй донистани зарвониён чолиби 
д иққат  аст, зеро асоси андешаи моддиюнй дорад. Мувофиқи 
ақидаи махдуд, яъне ба асли моддй вобаста будани сипеҳр маҳ- 
дудияти макоии беинтиҳо ҳам пайдо шудааст. Аз ин сабаб, ки 
замон дар ҳолати маҳдуди худ (замони даранги худой) ба тух- 
маи сипеҳр (моддаи аввала) ҳулул менамояд ва аз ҳамаи мар- 
ҳилаҳои чанин (тухмбандй) мегузарад, дар охир дар шакли 
комили бадани Зарвон, ки ҳамон сипеҳр ё ки ҳаёти моддист, 
намудор мегардад. Аз ин гуфтаҳо хулоса мебарояд, ки сипеҳр 
маҳдуду фанопазир аст, вале чавҳари моддй абадй ва азалй 
мебошад. Ин усули маъриф ат дар роҳи чаҳоншиносии моддй 
кадами чиддиест. Ииҳо иқдомҳои аввалини ф алсафаи материа- 
лизми ибтидой мебошанд.

Ақидаи зарвонимазҳаб иродаи иисонро ба таври мутлак рад 
мекунад ва бахтро аз ҳама баланд мегузорад. Бахт дар ақидаи 
Зарвониён вачҳе аз Зарвон аст, ки кавн ва маконро фаро ме- 
гирад. Инсон ҳам мисли офаринишҳои табий дар чанги сарна- 
вишт аст. То ақидаи чабр ва зарвониёни моддиюн ва даҳрй роҳ 
дур нест, вале зарвонимазҳаб дар ақида бадбин ва лоадрй аст, 
ки идеалиста мебошад. Бо вучуди ин, зарвония бо акидаи ним- 
моддй ва илҳодомези худ ба пайдоиши ф алсаф аи  моддиюн ва 
бехудой роҳ кушодааст. Зарвониҳо инсонро ҳамчун олами хурд 
намунаи олами бузурги табий медонанд. Ин гуна чаҳонбинй 
дар ақидаи ф алсафаи «ведие»-и ҳиндй низ мавчуд буд, ки баъд 
ба ақидаи лока ята гузаш тааст ва дар афкори фалсафаии юно- 
ниёни қадим низ вучуд дошт. З арвонияи  моддию н  аз ақидаи 
умумии зарвонй ҳамчун опозицияи материалистии зидди идеа
листа ба вучуд омадааст, ки баъдҳо ақидаи даҳриёни давраи 
исломй шуд. Б аъ зе  матнҳои китоби «Бунда ҳишн» ва «Дан- 
карт» дар дуньёи қадим вучуд доштани ин ақидаро тасдиқ ме- 
намоянд. Бо назарияи маздой омехта будани лаҳзаҳои чудогонаи 
таълимоти зарвониёни моддиён шояд аз он сабаб бошад, ки 
сипеҳр (дуньёи моддй) тану чисми корманд буда, аз замони 
бекарон ба вучуд омадааст. Д ар  ақидаи зарвониён сипеҳр ав 
валин моддаест, ки тамоми мавчудот зодаи ўст. Аз рўи ақидаи 
онҳо аз ҳаюлои аввал (ки дар паҳлавй тухм аст) сурати ав- 
вал — унсурҳои (ахшичҳои) чоргона, баъд сурати дуюм, яъне 
омезиши хосияти табиии чоргона (гарму хунуку хушку тар) ва 
аз он сурати сеюм, яъне зиндагй, наботот, чонварон ва инсонҳо 
ба вучуд омадаанд. Чаҳони моддй баъд аз гузаштани 12 ҳазор 
соли чаҳонй (кайҳонй) ба шаклу тану чисм омадааст, ки он 
натичаи бо замони бекарон омехта шудани мавчудоти моддй 
мебошад. Замон ва макон чавҳари аслии ҳаётй ва тухми мод- 
даанд. Замон ҳамчун модари одамй дар сурати низом ва қонун 
чараён дорад. Пас, дар он системаи таълимоти замон Зарвонй 
худованд нест, балки омили физикй ва аслии табиату сипеҳр

аст. Зарвониён хислатҳои табиии чоргонаро аз сипеҳр (модда! 
медонанд, нурро ҳамроҳи аввали чуфти хислатҳо ва торикиро 
ҳамроҳи дуюми чуфти он мешуморанд. Б аъ д  аз ин, сурати ав- 
вал: чунбиши вучуд ва унсурҳои чоргонаи табий, ки ҳастии 
моддианд, ба вучуд омадаанд. Б аъ д  аз ин, сурати дуюм, ки 
омезиши хосиятҳои табиист, ба амал омад. Б аъ д  аз ин, сурати 
сеюм, ки аз чон ва сурати моддй иборат аст ва хосиятҳои табий- 
ро бо ҳам мепайвандад, зоҳир шуд, яъне набототу ҳайвону ин
сон ба вучуд омадаанд. Д ар  ин таълимот такомули табий, ки 
чараёни ҳаёт аст ва чаҳонбинии материалистй мебошад, му- 
шоҳида мешавад. Агар ин ақидаро бо назарияи машои Арас- 
ту, ки баъд аз зарвониҳо ба вучуд омадааст, мукоиса намоем, 
чиҳатҳои афзалро мебинем. Ихтилофи аввал дар асли чизҳост.

I Асли чизҳо дар чаҳонбинии фалсафии зарвониёни моддиюн за- 
I мон ва сипеҳр аст. Д ар  назари Арасту асли чизҳо сабаби ав

вал, яъне кувваи фоил ва ҳаракатдиҳанда аст, ки аз ҳоли су- 
рат ва моддй хорич аст. Зарвониҳо бо вучуди ба замон такья 

I наМудан, аз замон худое намесозанд. М асъалаи дигари мукои- 
I савй муносибати сурат ва модда аст. Д ар  акидаи зарвония 
I модда аз сурат пеш аст, яъне аввал модда (ҳаюло), баъд сурат 
I (яъне чисм) аст. Д ар  фалсафаи Арасту сурат аз ҳаюло ва чисм 
I пеш гузошта шудааст. Аз ин ду мисол маълум мешавад, ки на- 
I  зарияи фалсафии зарвония ннсбат ба фалсафаи Арасту ё ки 
|м а ш о ъ ,  бештар хусусияти материалистй дошта, пешрав мебо- 
|ш а д .  Аммо замонро чавҳари мустақил ва асоси модда шумори- 
1дан рафтори илмй ва материалистй нест. Ин чо лаҳзае ҳаст, ки 
Iназарияи зарвонияи моддиюнй дар масъалаи  асли омили ҳаёт 
| а з  зарвонимазҳаб ҳанўз пурра чудо нашудааст, балки акидаи 
1галатро аз он мерос гирифтааст. Д ар  масъалаи  замон назарияи 
1Арасту ё ки машоъ илмй аст, зеро замонро андоза, қиёс, ҳара- 
|кат  ва сукунати модда ё ки чисм мешуморад. Д ар  бисьёр масъ- 
|алаҳои дигари ф алсафаи материалистй, махсусан, дар масъалаи 
г а р а қ қ и ё т  ва такомули тадричй назарияи зарвониҳо бо фалса- 
|фаи машшоин ҳамоҳангй дорад. Д ар  масъалаи  ҳодис ва кадим 
р у д ан и  модда ва олами моддй зарвонияи моддиюн аз мазҳабй 
гў ё  ф арқ  накардааст, зеро модоме ки умри оламро 12 ҳазор 
го л  муайян кардааст, олам ҳодис аст. Ин чо ду эҳтимол ҳаст: 
е онхо дар ин масъала ҳоло аз ҳамдигар чудо нашудаанд, ё ки 
вндешаҳои дар ин бобат баёнкардаи зарвонихои моддиюн ҳоло 
1фт нашудааст, вале азбаски замонро тухми олами абадию аза- 
Ьй мешуморанд, олами моддй ҳам набояд ҳодис, балки кадим 
1ошад, ки он гоҳ масъалаи  ҳодис будан ба шакли модда, яъ- 
l e  ба чисмҳо дахлдор мемонад.
I Д ар  китоби «Бунда ҳишн»-и паҳлавй ба чои замон рўшнои 
|а  оташ асоси олами моддй шинохта шудааст, ки низ бо ақидаи 
кероклит, ки оташро асоси моддии олам медонад, хамоҳангй 
|орад, вале зарвония, ки такрибан 600 сол пеш аз Ҳероклит 
|а  вучуд омадааст, бояд аз назарияи Хероклит мукаддам бо-

шад. Мувофиқи ин назария, аз рўшноии бекарон оташ, аз оташ 
бод, аз бод об, аз об хок пайдо шудааст. Д ар  асли таълимоти 
зарвония, ки дар китоби «Уламои ислом» акс ёфтааст, Зарвон 
аввал  оташу обро мисли зану шавҳар халқ кард, гуфта шуда
аст. Рўшной ва торикй дар пайдо шудани чаҳон иштирок кар- 
даанд.

Аз онҳо Урмузд ва Аҳриман руидаанд. Д ар  ин маврид Oii 
лаҳзаро  қайд метавон кард, ки дар офариниши чаҳон модда аз 
руҳ пеш гузошта шудааст. Б аъ д  аз ин, Зарвонй бекарон тар- 
ҳи дуньёро рехта, худаш ба шакли замон даромадааст, сипеҳр 
тани Зарвон аст. Ҳамаи инҳо, ки мавчудот ва офаридаи модди- 
анд, бо ёрии низоми дуньё ё ки қонуни табий идора карда ме- 
шаванд. Д ар  масъалаи  ягонагй ва зиддияти ҳаёт заврониҳо аз 
таълимоти маздо ясно дур шуда, ба мафҳуми диалектикии яго- 
нагии зиддиятҳо наздик омадаанд.

Масалан, зарвония таълим медиҳад, ки аз шубҳаи Зарвон — 
Аҳриман ва аз хирадаш — Урмузд ба вучуд омад. Пас, ду асли 
б а  ҳам зид нур ва торикй, некй ва бадй аз як  м анбаъ  сар за- 
д ааст .  Д ар  таълимоти санавияи маздо ясно ин ду асли ба ҳам 
зид аз якдигар чудоянд ва ҳеч чиз онҳоро бо ҳам намепайван- 
дад. Зиддиятҳо ягонагии дохилй ба вучуд намеоранд, балки 
амали мустақилонае доранд. Зарвонияҳо, ки ягонагии диалек-. 
тикии зиддиятҳоро пеш ронда, онҳоро аз як  манбаи ягона ме- 
донанд, назарияи санавияи маздо ясноро рад кардаанд  ва маф- 
ҳуми ягонагии диалектикиро пеш рондаанд.

Д ар  масъалаи  чабру тақдир зарвонияи мазҳабй дар мавқеи 
тақдири илоҳй ва зарвонияи моддиюн дар чодаи чабри табий 
меистад. Д ар  бобати ба тақдири инсонй таъсири рамзомези 
наҳсу саъд кардани ф ал ак  ва сайёраҳо ду чараёни зарвония аз 
ҳамдигар чандон ф ар қ  накардааст. Д ар  масъалаи  муносибат 
ва таъсир он фикрро метавон гуфт, ки зарвония бо фалсафаи 
материалистии Ҳинд ва бо гузашти замону алоқаи маданй бо 
Юнон робита ва ба ҳамдигар таъсире доштаанд, вале якеро аз 
таъсири дигаре донистан афкори фалсафии мустақили ҳар х ал к 
ро инкор кардан  аст. Масалан, алоқаи бо ақидаи ваҳдати ву- 
чуди дини бараҳман доштаи ақидаи зарвонимазҳабро инкор 
кардан мумкин нест. Ин алоқаро Берунй, ҳатто, дар асри XI 
кайд кардааст, ки дар назари бараҳманҳо дар ҳақиқат  ҳамаи 
ашьё худой ҳастанд: «Қавме бар ин ақидаанд, ки фоил замон 
аст, зеро ҳамчунон ки гўсфанди басташуда ба ресмон иртибот 
дорад ва бо суст ва ё маҳкам кардани ресмон гўсфанд ҳаракат 
мекунад, ҳоли мавчудот ҳам бо замон ба ҳамин тариқ аст»*.

Алоқаи ин чараёнҳои фалсафй бо фалсафаи материалистии 
Юнони Қадим низ ҳамин тавр аст. Таъсири зарвонияи моддиюн 
ҳамчун афкори меросии фалсафй ба чараёнҳои фалсафии даҳ- 
риюн, тибоиюни давраи исломй хеле калон аст.

* Артур Кристенсен. М аздопарастй дар Эрони кадии, са.\. 24.

М аълумотҳо дар бораи зарвониён ноқисанд. Алалхусус, дар 
бораи зарвониёни то милод маълумот хеле кам аст. Мулоҳиза- 
хое, ки дар ин қисм дар боло рондем, хулосаҳои мухтасаре аз 
манбаъҳои мавчуда мебошад. Бештарин мулоҳизаҳои дар бораи 
зарвониён рондашуда дар давраи Сосониён, ба асрҳои милодй 
мансубанд. Оқибати кори зарвониёни шохаи материалиста д ар  
муборизаи шадид бо дини расмии давлатии маздо ясно ва баъд 
аз истилои араб бо ислом хотима ёфт. Зарвония (қатъи назар 
аз шохаҳояш) дар замони сосониҳо гоҳ қувва мегирифт, гоҳ 
заиф мешуд ва баъзан  ба оини расмии давлатй мубаддал ме- 
гашт. Табиист, ки ба равняй атеиста ва материалистии он рўи 
хуш намедоданд. Равняй тараққипарварро  табақаҳои поёнии 
чамъият инкишоф медоданд ва ҳимоят мекарданд.

Зарвониҳо дар замони Шопури сосонй хеле қувват гириф- 
таанд ва ба воситаи тарчумаҳо аз Ҳинду Рум чаҳонбинии худ- 
ро такмил медодаанд. Вакте ки дар асри III дину оинҳои ғай- 
ри зардуштй қувват мегирад, Баҳроми I ба воситаи мўбади 
мўбадони х у д — Картер аввал Мониро ба клҳод айбдор карда, 
ба м ар г  маҳкум менамояд ва баъд  ба мазҳабҳои дигар ҳамла 
меоварад. Зарвониёни атеист ва материалист, ки «зандик»21 но- 
мида шудаанд, таъқиб карда шуданд. Зарвониҳои материалист 
ва «заидикиён» пешбарандагони ақидаи даҳригй ва моддиюнй 
будаанд ва онҳо чаҳонбинии фалсафии худро бо материализми 
Юнон ва Ҳинд омехта, онро пуркувват карда буданд. Аммо 
шохаи мазҳабии зарвония ва пайравонашро, ки бо маздо ясно 
ҳамкорй доштанд, Баҳроми I ва Картер афв карданд. Ш ояд дар 
ҳамин давр бошад, ки Зарвон як муддат худои дуюмдарача 
шуморида шудааст. Д ар  «Авасто»-н мавчуда ба акидаи зарвонй 
кам таваччўҳ кардани нависандагони ин китобро чунин эзоҳ 
медиҳанд, ки «Авасто»-и давраи сосонй дар асоси «Авасто»»-и 
давраи Ашконй (солҳои 100 п. аз м. ва 226 м ) навишта шудааст 
ва гўё акидаи зарвонй дар давраи Ашконй суст шуда бошад. 
Ин ҳол на аз сабаби суст шудани «зарвония», балки аз он 
сабаб аст, ки китобҳои расмии динию оини зардуштии собитқа- 
дам ба зарвониҳо ва ақидаи зарвония назари душманона дош
танд, бинобар ин ё онро бад мекарданд ва ё беаҳмият нишон 
медоданд. Б а  фикри дурусти аксарияти тадқиқотчиён давраи 
сосонй ақидаи зарвонияи мутараққй чои худро ба маздо ясно 
надодааст, балки ҳамчун оппозиция давом мекард, қувват ме
гирифт ва мазмуни комилтари материалистй-атеистй пайдо ме
кард. Ин даъворо доираи васеи таъсири ин ақида тасдиқ ме
намояд. М асалан, ҳатто, подшоҳи сосонй — Яздигурди Базагар  
ба ин таълимот наздик шудааст. Мўбадони зардуштй ўро гу- 
наҳгор ва муртад эълон кардаанд. Вазири ў Меҳр Нарса ри- 
солае ба усули маздой нависонд, ки нуқтаи назари зарвониро 
ба эътибор гирифтааст. Номи писарашро Зарвонофарида гу

зошт. Уро дар «Авасто»-и баъдтар навишташуда гумроҳ (состор) 
номидаанд. Яздигурди дуюм ҳам асарҳои зарвониҳоро мехонда-

аст ва рўзи қиёматро афсона мешуморидааст. Аммо Анўшервон 
(531— 579), ки ба қувваҳои иртичсй такья мекард ва дини м аз
до ясноро ба асос мегирифт, баъд аз саркўб кардани маздакиҳо 
зарвониёнро, ки «худоро шинохтан м ум кин нест мегуфтанд», 
таъқиб мекард. Дамаскиюс, ки дар боло ном бурда будем, аз 
афкори фалсафии даврони Анўшервон сухан ронда гуфтаастг 
сМ уғон  замон ва маконро м анбаи офариниш медонанд». Пас, 
ақидаи зарвония дар асрҳои V—VI м. ҳам дар ривоч будааст- 
М уборизаи шиддатнок ва душмании мўбадони зардуштиро аз 
порчае, ки Мардон Фаррух дар китоби худ «Ш иканд гумоник 
вичор» навиштааст, фаҳмидан душвор нест. «Тарафдорони З а в - 
рон мавцудияти худоро инкор менам оянд ва худро аз ицрои  
ирфу одатҳои динй озод меш умориданд. Барои м исол мо баъзе  
сз  м уҳоким аҳои беасоси о щ о р о  меоварем. Онҳо тасдиқ м ена
моянд, ки ин цаҳон бо ҳам аи ҳодисаҳо таркиби цисмонй, чиз- 
ҳои зиддиятнок ва унсурҳои  омехтааш арсаи тазоҳуроти замони  
боинтиҳо (Зарвон  акаронак) мебош ад. Онҳо ба цаннат ва дузах, 
цазо ва мукофотч илоҳй  боварй надоранд. О щ о  ба рўҳи  абад- 
зинда иқрор нестанд, ғайр аз модда чизи дигареро ҳа қ и қ й  на- 
меш уморанд»*.

М убориза бо ақидаи зарвонй баъд  аз сукути сосониён ва 
пайдоиши ислом тезу тунд птуд: яке ҳучуми зардуштиёни оо- 
биткадам буд, ки аз як  гараф, ҳамчун душмани ақидави будан 
ва аз тарафи дигар, барои муҳофизати худ аз ислом, ба муко- 
били зарвония ҳучум мекарданд, то ки рўҳониёни ислом бо ба- 
ҳонаи чараёне дар зардуштй будани зарвония ба оини зардуш 
тй ва пайравони он ҳучум накунанд.

Мўбадони зардуштй ақидаи зарвонияро ба бединй айбдор 
карда, ба таркиби таълимоти он дигаргунй даровардаанд. Қарор 
додаанд, ки ақидаи пешинагон аз  китобҳои динй бароварда ша- 
вад. Ш ояд аз ҳамин сабаб бошад, ки аз чор се хиссаи «Авас- 
то»-и давраи  Сосонй, бештар қисми назариявии он хароб к а р 
да шудааст. Аз ин сабаб, яъне аз сабаби душмании гоявй ва 
хиёнат ба фоидаи ислом, зарвониҳои атеист ва материалистй 
аз зарвониҳои мазҳабй ва зардуштиён тамоман чудо шудаанд ва 
чараёни нави давраи  исломиро, ки даҳрия ном дошт, ташкил до
даанд. Акидаи зардуштии маздо ясно, аз тарафи дигар, барои 
ислом муковимат кардан ба зарвония иттифоқ бастанй хам 
мешуд. Б аъ зе  асарҳои аз ин давра  мондагй «Бунда ҳишн», «Ми- 
нуги хирад» ва ғайра бо ақидаи нимзарвонй ва ниммаздояснон 
навишта шудаанд. Матнҳои аслии зарвонй дар китоби «Уламои 
ислом», ки чавоби зарвонй ба уламои ислом мебошад (асри 
V II—V III м.), акс ёфтааст.

Кувваи дигаре, ки баъд аз истилои араб ба зарвония хучум 
овард, ақидаи ислом буд, ки ҳамчун дини нав ва душмани ча-

* Коллектив. История философии. Политиздат. М., т. 1. 1946 с. 211—213.

ҳонбинии материалистй амал мекард. Ислом ба зарвония, ав- 
вал о  барои он ҳучум мекард, ки чараёни моддиюнй ва ақидаи 
пеш аз худ пайдошуда буд, бинобар ин, барҳам додани онро за- 
рур медонист. Сабаби дигари ба зарвония ҳучум кардани ислом 
д а р  он буд, ки ин акида дар дасти мухолифони ислом воситаи 
пурқуввати гоявй буд. Акидаи зарвонияи «сарнавишт» ба пай- 
до шудани акидаи шадиди чабарияи исломй ёрй расонид. Мубо- 
ризаи шадиди бар зидди зарвония бурдаи уламои ислом аз 
мулоҳизаҳои файласуфи идеалист М ухаммад Ғазолй (1059— 
1111), ки дар китоби худ «Ал-мунаққиз мин-аз-залол» (начот 
а з  залолат  ва гумрохй) дар бораи зарвониҳо рондааст, фаҳми- 
дан мумкин аст: «Онҳо гур ўҳи  мутафаккирони қадиманд, ки  
оф арандагори аз ҳам а тавоноро эътироф нам екунанд ва тасдик, 
менамоянд, ки дуньё ҳам ин тавр худ  аз худ  вуцуд  дошт ва  
офаридагор надорад. Х,айвонот аз тухм, оила  аз ҳайвонот аст 
ва  он асрҳои аср ҳам ин тавр хоҳад  буд. Онҳо а ҳли  бидъа- 
танд»*.

Аз ин гуфтаҳо маълум мегардад, ки дар афкори фалсафии 
халқҳои Осиёи Миёна ва Эрон аз замонҳои пеш аз ислом дар 
баробари  ақидаҳои идеалистй ва динй, чаҳонбинии наздик ба 
атеиста ва материалистй низ вучуд доштааст.

Чй тавре ки марксизм-ленинизм таълим медиҳад, «оппози- 
цияи инкилобии зиддифедалй._дар тамоми асрҳои миёна давом 
ёфтааст. Вай вобаста ба шароитҳои замон гоҳ дар шакли мис
тика, гоҳе дар намуди бидъати ошкор ва гоҳ дар шакли шўри- 
ши мусаллаҳона зоҳир мегардад»**. Ин гуфтаҳои Ф. Энгельс, 
ҳар чанд ки ба асрҳои миёна тааллуқ  дорад, вале ба дуньёи 
қадим ҳам татбиқш аванда аст.

Д ар  таърихи муборизаҳои озодихоҳонаи халқҳои Осиёи Миё
на ва Эрон ҳар се шакли баромадҳои зидди синфи ҳоким м ав
чуд аст. Шуришҳои М аздак, хурамиҳо, Амарзй (дар Бухоро, 
соли 586 м.), Ш ерзод (дар Хоразм, асри V III)  ва гайра, таъ 
лимоти мистикии Мони ва бидъати маздакй тасдики ин даъво- 
янд. Мистика ва бидъат, ки аввалҳо ба муқобили маздопарас- 
тии суннй ё ки собитқадам ва муассисаҳои динии он ра- 
воиа карда шуда буд, дар натичаи пастии шуур ва худ- 
шиносй, дар мубориза бо синфи ҳоким худро заифу нотавон 
хис кардани оммаҳои меҳнаткаш, дар набардҳои синфй ба 
маглубияти аламангез дучор шудан ба вучуд омада буданд, з е 
ро маглубияти муборизаҳо, чазоҳои беҳадду ҳисоби чисмонй, 
маҳрумии озодию моддиро ба амал оварда, банду басти сиёсй 
ва иқтисодии ҳокимони қабилаҳо ва ғуломдоронро бетағьир ме- 
гузоштанд ва сабаби пайдоиши тазйиқот ва азоби рўҳию маъ- 
навй ва ҳисси ноумедию маъюсй мегарданд.

* Иқтибос аз сарсухани нашри русии «Донишнамэ». Сталинобод, 1957. 
с  12.

** Ф. Энгельс. Крестьянская война в Германии. М., 1952, саҳ. 34.

Ҳокимияти «мутлақи» ғуломдорҳо, органҳои давлатй  ва ли
нии онҳо душмани асосии оммаҳои меҳнаткаш буданд. Бинобар 
ин, оммаҳои васеи халқ  дар шаклҳои гуногун ба муқобили дав- 
лати ғуломдорй, дороии синфи ҳоким ва мафкураи динии онҳо, 
органҳову ходимони он ва муассисаҳои динии онҳо мебарома- 
данд. «М аълум  аст, ки дар ин шароитҳо, барои он ки ба сохти 
муносибатҳои ицтимоии м авцуда ҳуцум  кардан имконпазир гар- 
дад, бояд ҳам аи ҳучум ҳои  ба ф еодализм  ва neui аз ҳама, ҳу- 
Чумҳои ба калисо карда меш удагй дар ш акли ум ум й ифода 
ш авад ва ҳам аи таълимоти ицтимой, сиёсй-инқилобй мебоист 
дар айнй замон бештар бидъати худоцўй  бошанд, зеро аз о щ о  
тамғаи м уқаддасиро канда партофтан лозим  буд»*. Аз ин чост, 
ки дар ин мубориза худи қувваҳои муборизабаранда ба таъли- 
мот ва ҳаракаташ он шакли динй медоданд, то ки «...ҳамаи таъ
лимоти ицтимой ш акли  бидъати худоцўй дошта бошад»*. Ҳа- 
мин тавр, ҳаракатҳои зидди золимони оммаҳои халк  дар шакли 
бидъати динй ба вучуд меомад ва давом меёфт. Д ар  кризиси 
муносибатҳои иқтисодй бидъатҳои нави диниро чустучў ме
карданд ва ба он ҳаракатҳо  гоҳ муғони оппозиционй ва гоҳ 
намояндагони халқ  роҳбарй мекарданд. Яке аз ин гуна динҳои 
бидъат, ки ба муқобили дини давлатии зардуштй ва давлатй 
феодалй шудаистодаи Сосониён хуруч карда буд — оини Монй 
мебошад. Монй (215—275) аз оилаи давлатм анд  ва аз авлоди 
ашкониён (250 и- аз м.— 226 м.) П арфия буд. Вай файласуф 
ва рассоми машҳури халқҳои эронист, ки номи ў дар таркиби 
тавсифии «мониқалам» ҳамчун рассом, наққош ва хаттот маш- 
ҳур аст. Китоби намунаи суратҳо, нақшҳо ва хатҳо, ки «Ар- 
жанг» ном дорад, дар таърих машҳур аст. Таъсири ақида ва 
эчодиёти Монй дар маданияти пеш аз исломй калон аст. Вай 
хати кўҳнаи эрониро бо хати Сурия иваз кард ва онро ба забо- 
ни форсии миёна мувофиқ гардонид, хати мониро суғдиҳо низ 
кабул карданд, ки дар зери таъсири хати суғдй халқҳои ди- 
гари Осиёи Ш аркй хати худро тартиб додаанд. Н ақш у нигори 
китобҳоро Монй эчод кардааст. Д ар  бораи шахси донишманд 
будани Монй дертар Фирдавсй чунин гуфтааст:

Биёмад яке мард гўё зи Чин22,
Ки чун ў мусаввар набинад замин.
Ба суратгирй гуфт, пайғамбарам 
Зи диноварони чақон бартарам.
Зи Чин назди Шопур шуд, бор хост,
Ба пайғамбарй шохро ёр хост.
Б ад  ў гуфт, к-ой марди суратпараст,
Ба яздон чаро охтй чирадаст?
Ба бурҳони сурат чаро награвй?
Ҳама панди диноварон нашнавй?

* Ф. Энгельс. Ҳамон чо.

Таълимоти мазҳабии Монй дар замони бўҳрони сохти ғу- 
ломдорй ва пайдоиши муносибатҳои феодалй дар Эрон дар бай
ни пайравони динҳои гуногун ба вучуд омад ва аз он динҳо 
унсурҳои бисьёреро иқтибос кардааст, зеро мехост як дини уму- 
мй барои ҳама эцод намояд. Масалан, аз дини зардуштй рўҳи 
неку бад, аз дини Буддо интиқоли рўҳ ва аз дини насронии 
ибтидой гностицизм ва аз оини зарвонй худои олй Зарвонро 
қабул кардааст. Бинобар ин, мазҳаби ў характери синкритикй 
дорад. Таълимоти мазҳабии вай низ дорой характери дуалистй 
(санавия) аст ва ў онро аз таълимоти зардуштии муборизаи 
неку бад гирифтааст. Дини ў бо урфу одатҳои зардуштй алоқаи 
наздик дошт, бинобар ин, махсусан, дар Осиёи Миёна хеле 
зиёд паҳн шуд. Вай мазҳаби худро дар забони суриягй ва паҳ- 
лавй  тарғиб мекард. У оини худро баъд аз сафари Ҳиндустон 
дар соли 242, дар замони подшоҳии Шопури I (246 м.), дар якз 
аз баромадҳои худ дар шаҳри қадимии Эрон Ктесифон эълон 
намуд ва даъво кард, ки дар ин дуньё рўшной асири торикй 
буда, чавҳари илоҳй ё ки рўшной, ки асли зиндагй ва эчодиёт 
аст, дар банду басти чизҳои дуньёвй дар азоб мебошад. Вай 
мўъчизаи пайғамбаронро инкор менамуд. Д ар  таълимоти ў чор 
е ки ҳафт бор ба чо овардани намоз талаб  карда мешавад, в а 
ле  аз хўд-зоҳир намудани хислатҳои бутпарастй, дурўғгўй, ха- 
сисй, котилй, чинояткорй, дуздй, одамонро ба фиребу афсун- 
корй ва сеҳру чоду ёд додан, дурўягй дар дин ва дар ҳаёти 
ҳаррўза ба бепарвой роҳ додан манъ карда шудааст. Вай ба 
ин талабҳои худ боз ба чор чизи олй бовар карданро илова 
кардааст: акл, худо, нур ва қувваи он. Аз рўи таълимоти Монй 
инсон аз рўҳи «некй ва бадй» иборат аст. Вазифаи инсон рўҳи 
рўшноиро аз рўҳи торикй халос кардан  аст. Мувофиқи таъ ли 
моти ў ин талаботро бо роҳи ба таври қатъй парҳезгорй, зо- 
ҳидй, гўшанишинй ва тарки дуньё кардан ба даст овардан 
мумкин аст. Монипарастони «хос» бо касе бояд ба никоҳ на- 
дароянд ва рўза гиранд. Онҳо бояд зиёда аз якрўза захираи 
хўрок ва бештар аз як  либоси солона надошта бошанд. Б а  ода
мони «хос»-и монипараст меҳнат кардан манъ аст. Оини Монй 
дар Сурия, Эрон, Осиёи Миёна ва қисман дар Хитой паҳн шу
да буд. Рўҳониёни динҳои зардуштй, насронй ва буддой, ки 
бештар динҳои давлатй буданд, Монй ва пайравони онро ҳам- 
чун одамони аҳли бидъат сахт таъқиб карданд. Худи ўро баъд 
аз сафари Хитой дар соли 275 ба зиндон андохтаанд ва дар з а 
мони подшоҳии Баҳром — писари Хурмузд (273—276 м.) ваҳ- 
шиёна ба қатл  расонида, пўст канда, ба пўсташ каҳ чой карда 
дар дарвозаи шаҳри қадими Эрон — Нундишопур овехта мон- 
данд. Таълимоти Монй бисьёр чиҳатҳои дар замони худ мусбат 
дошта бошад ҳам, ҳамчун таълимоти динй ва идеалистй аз чи- 
ҳатҳои хаёлй ва пуч низ холй набуд ва монанди ҳамаи динҳо 
афьюни х ал қ  мебошад. Бо вучуди ин, «монигй дар таърихи 
афкори ичтимой ва фалсаф ии х а л в о й  эронй роли  м уҳим е бози~

дааст, вай барои дар охири асри V ва аввали  асри VI паҳн шу- 
дани таълимоти М аздак замина ҳозир кард»*.

Д ар  соли 494 м. шўриши М аздак  дар шароите пайдо шуд, ки 
зулм ва истисмори феодализми навпайдошудаистода бар болои 
деҳқононе, ки аз тарзи ҳаёти ҳамбой, яъне общинаи заминдорй 
маҳрум шуда, ба бандагин феодалҳо афтода буданд, аз ҳад 
афзуда буд. Ғайр аз ин, мам лакат  дар зерн бори чангҳои ваз- 
нин бо ҳаётала (эфталитҳо, с. 484 м.) дар Ш арқ ва Пизонс 
(Византия) дар Ғарб беҳол шуда, аз ҳисобн зулму чабр ва хи- 
рочҳои вазнин бар болои аҳолии кишвар қомати беҳолу мадори 
худро ба зўр рост медошт. Ҳамаи вазнинии ҳукумат, қўшун, аш- 
рофони муфтхўр ва рўҳониёни зардуштй ба сари деҳқононе, ки 
ба заминҳои амлокдорон вобаста карда шуда буданд, меаф- 
тод. Ба забона задани шўриши маздакиён қаҳтсолии ҳафтсола 
ва ғалларо анбор кардани заминдорони калон баҳона шуд.

М аздак  дар таълимоти худ дар бобати масъалаҳои чамъйя- 
тй ба барҳам задани нобаробарии иқтисодй ва ичтимой сухач 
ронда, умумй кардани молу мулк ва барбод додани имтиёзи 
табакавии ашрофон ва синфи ҳокимро талаб  мекард. Ин маз- 
мунро Фирдавсй дар «Шоҳнома» бо ҳусни таваччўх нақл кар
дааст ва маълум мегардад, ки худи ў низ ҳамчун шоири инсон- 
дўст ва халқпарвар ин ақидаро меписандад:

Ҳамегуфт, хар к-ў тавонгар бувад,
Туҳидаст бо ў баробар бувад.
Набояд, ки бошад касе барфузуд,
Тавонгар бувад тору дарвеш пуд.
Чаҳон рост бошад, ки бошад ба чиз,
Фузунй ҳаром асту нохуб низ.

Зану хонаву чиз бахшида нест,
Тухидаст кас бо тавонгар якест.
Ҳар он кас ки ў чуз ба ин дин бувад,
Зи яздон бад-он дев нафрин бувад.

Азбаски деҳқонони аз истисмори феодалй ва хирочҳои в аз 
нин хонахаробшуда обшинаҳои аз байн гумшудаистодаи худро 
чаннати аз дастрафта мепиндоштанд ва дар зери фишори за- 
миндорон азоб мекашиданд, гурўҳ-гурўҳ таълимоти М аздакро, 
ки ўро мўбади мўбадон меномиданд ва руҳонии калон буд, к а 
бул карданд. М аздак  ба подшоҳ маслиҳат медод, ки дархон 
анборро ба рўи мардуми гурусна кушояд ва одамони камба- 
ғалро даъват  мекард, ки ғалларо гиранд:

Давиданд, хар кас ки буд гурсина,
Ба торочи гандум шуданд аз буна.

Фирдавсй

И н ҳаракат салтанати ашрофон ва давлати сосонии ононру 
ба ларза  овард. Ашрофони заминдори нимғуломдорй ва нимфео- 
далй бо ин ҳаракат  еозиш карда наметавонистанд, бинобар ин,

* Богоутдинов А. М. Очерки по истории таджикской философии. Стали- 
набад, 1961, с. 17.

барои барҳам додани ин ҳаракат  ва таълимоти он роҳ ва бахо- 
наҳо мечустанд. Қубод, бо баҳонаи он ки маздакиён ба номза- 
ди чонишини подшоҳ шудани писараш Анўшервон Хусрави Пар- 
вези I (534— 579) розй набуданд, бо М аздак мухолафат пайдо 
кард, бо у муносибати худро вайрон сохт ва ба гуноҳи илҳод 
(аз дин берун рафтан) ўро ба муҳокимаи (суди) динй дода, бо 
ёрй ва хиёнати руҳониёни калони зардуштй ва масеҳй таъ лим о
ти уро ба бидъат маҳкум кунонд. Вай дар соли 524 м. М аздак 
ва ҳазорон нафар иштирокчиёни ҳаракати  М аздакиро мудҳи- 
шона бо қувваи лаш кар ба қатл расонд ва баъд шўришро пахш 
кард. Таърихнависҳои феодалй ва дарборй кўшиш кардаанд, 
ки образи ўро нафратовар карда нишон диҳанд. Мардуми кам- 
бағали гуруснаро бо тадбирҳои оқилонаи худ начот додани М аз
д ак  халқпарварй, инсондўстии ўро нишон дода, ба синфи ҳо- 
ким нафрат доштани вай, тарғиби баробарй дар иқтисодиёт 
ва ҳуқук, дорой акидаи пешқадам будани ўро акс кунонидааст. 
Таълимоти фалсафии М аздак заминаи иктисодй ва ичтимой до
рад  ва бо масъалаҳои замони худ алоқаманд аст. Аммо ришта- 
хои назариявии он бо чанд сарчашма вобастагй дорад. Муалли- 
фи мақолаи «Маздаки Бомдодон» — Эҳсон Табарй ин алоқаро 
бо ду восита ба таълимоти Монй мерасонад. Бесабаб нест, ки 
маздакизмро давоми бевоситаи мантиқии таълимоти Монй ме- 
шуморанд. Чй тавре ки дар дини давлатии зардуштй оини мо- 
нигй илход ва бидъат аст, хамон тавр акидаи маздакй ҳам ба 
мукобили зардуштй мулҳидй ва бидъат ба шумор меравад, ва
ле  аз доираи таълимоти зардуштй тамоман дур нест, танҳо бидъ
ати он аст. Ин даъворо суди ў тасдиқ менамояд.

Манбаи дуюми оини маздакй аз ақидаи мазҳабй ва ф ал са 
фии гностицизм (ирфонй) аст, ки дар асри II дар Ғарби Эрон 
ба вучуд омада, аз унсурҳои динии Ш арки Миёна ва Юнон 
таъсир гирифта буд.

Аз рўи таълимоти динию фалсафии М аздак қувваи илоҳии 
неки ва равшани дорой ирода ва шуур буда, қувваи бадй ва 
торикй кўр ва нодон аст. Дуньёи моддй аз омезиши рўшной ва 
торикй иборат мебошад. Аммо рўшной, бо вучуди ҳоло афза- 
лияти куллй надоштан, бартарй дорад. Вазифа аз он иборат 
аст, ки бояд рўшной бар торикй ғалаба  кунад. Аз ҳамин нуқтаи 
назар маздакиҳо бадбахтй, зиндагии бад, чангҳо, офатҳои т а 
бий ва ичтимой, ахлоқи ношоиста ва ғайраро, ки дар он замо:» 
васеъ  доман паҳн карда буд, эчоди рўҳи торик мешуморанд 
ва онро душмани хислатҳои нек, ки офаридаи рўҳи рўшной ме
бошад, медонистанд. Ақидаи санавияи маздакй таълимоти ас
лии зардуштист. М аздакиҳо ғалабаи  рўҳи бадро тасодуфй, ва
ле ғалабаи рўҳи рўшноиро конунй ва ҳатмй медонистанд, ки 
лаҳзаи  некбинй дар таълимоти М аздак аст. Ин таълимот пай- 
равони М аздакро дар мубориза бо қувваҳои бади зулмкунандаи 
чамъият далер, часур ва рўҳбаланд карда, ба ғалаба умед вз 
■боварй ҳосил мекунонд. Аз ин чост, ки М аздак одамонро ба му-

боризаи фаъол даъват  мекард, то ки нобаробарии ичтимоиро, 
ки сарчашмаи бадбахтиҳост, барҳам зананд. Вай сарчашмаи 
ин бадбахтиҳо будани моликияти хусусиро фаҳмида буд ва дар 
ин фаҳмиши ў чои муҳим ин аст, ки бадбахтиҳоро аз сарчаш 
маи илоҳй не, аз чамъияти инсонй, муносибатҳои иқтисодй, я ъ 
не аз моликияти хусусй, нобаробарии иқтисодй ва ҳуқуқи ин
сонй медонист. Аз ин чост, ки вай ба камбағалон додани мулки 
давлатмандонро роҳи дурустн барҳам додани нобаробарй ва 
бадбахтиҳо мешуморид. Пас, таълимоти М аздак танҳо пардаи 
динй дошт, ки дар зери он манфиатҳои иқтисодии инсонҳо ме- 
истод. Марксизм таълим медиҳад, ки дар зери пардаҳои динии 
шўришҳои деҳқонон ва таълимоти фалсафии пешвоёни онҳо 
«пеш аз ҳам а сухан дар бораи манфиатҳои м уайяни моддии син- 
фй мерафт» ва маънои муборизаи синфиро ифода мекард. 
«Агар ин муборизаи синфй ш акли динй дошта бошад, агар ман- 
фиатҳо, эҳтиёу ва талабҳои синфҳои цудогона дар зери ник,оби 
динй п и щ о н  ш уда бошанд, чунин ҳолат характери корро ҳец  
гоҳ тағьир нам едиҳад ва онро вобаста бо шароити замон эзо>} 
додан осон аст»*.

М аздак  дар масъалаи  назарияи нур ва торикй ба таълимоти 
Монй бисьёр лаҳзаҳои нав дохил кардааст. Яке аз онҳо ба 
чои таълимоти зоҳидии тарки дуньё чорй намудани некбинй, 
умед ва муборизаи фаъол аст. М аздак  ғалабаи  нурро зарурй 
ва торикиро тасодуфию муваққатй  медонад ва дар чараёни му
боризаи ин ду қувва ва пайдоиши чаҳони моддй, ки аз омезишн 
он ба амал омадааст, се давраро нишон медиҳад:

Аввал ■— бунди ҳишн. Д ар  ин давра нуру торикй омехта нес- 
танд, ҳар кадом мустақиланд.

Дуюм — гумиз шан ё ки пояи омехтагй. Д ар  ин давр ин ду 
унсури ба хам зид омезиш меёбанд.

Сеюм — вичор шан ё ки аз ҳам чудо шудани нуру торикй 
аст.

Ин поя давраи муборизаҳои мардумон бо қувваҳои торикй 
аст.

Вазифаи муқаддас ва боифтихори нурро аз зулмат ва неки- 
ро аз бадй раҳой додан ба зиммаи инсони некўкор бор карда 
шудааст ва ин вазифа инсони мазлуму мафлуки бо ҳолати рў- 
ҳияи ноумедй ва таъсири ақидаи зоҳидии тарки дуньё забун- 
афтодаро ба муборизаи фаъол, озодихоҳй, барҳам задани зулм 
ва беадолатй даъват  менамояд, то ки ў кувваи нурро бар мае- 
нади адолат нишонад. Л аҳзаи  инқилобии ин таълимот дар ин 
аст, ки вай инсони мазлумро ба тезондани гузаштани давраи 
тасодуфии «гумиз шан» ва ба вучуд омадани замони «вичор 
шан» даъват менамояд. Ин назария лаҳзаи  муҳими таълимоти 
халқии никоби динидоштаи М аздак аст, ки моҳияти муборизаи 
синфй дорад. Боварй ба ҳатмй будани мағлубияти зулм (ё ки

* Ф. Энгельс. Крестьянская война в Германии. М., 1952, с. 33.



зулмат) ва ғалабаи адолат (ё ки иур) чои дигари муҳими таъ 
лимоти М аздак аст, ки инсони мазлумро ба некбинй ва мубо- 
риза бурдаи талқии менамояд. Таълимоти М аздак дар бораи 
адолат ва баробарй ба назарияи ў, ки нур ё адолатро қувваи 
некй медонад, асос ёфтааст. Чои муҳими таълимоти М аздак на 
танҳо дар ин аст, ки дар бораи адолат, баробарй ва некўаҳво- 
лии оммаҳои васеи халқ сухан меронад, балки дар он ҳам ме
бошад, ки сабаби бадбахтй, роҳи барҳам задани он мубориза 
барои нест кардани торикй ва ғалабаи  хушбахтиро низ нишон 
додааст. М аздак  таълим медиҳад, ки Аҳура М аздо неъматҳои 
моддиро барои ҳамаи инсонҳо бетафовут офаридааст. Неъмати 
моддиро офаридаи худо донистан ақидаи динист, вале барои 
ҳама баробар донистан, ҳуқуқи зиёд гирифтан надоштани та- 
бақаи ашроф ва муфтхўрро даъво намудан ақидаи халқиест, 
ки дар зери пардаи динй ифода ёфтааст. У дуруст фаҳмидааст, 
ки нодуруст тақсим шудани неъматҳои моддии чамъият сар- 
чашмаи зулм аст ва роҳи ба адолат расидан барҳам задани 
ҳамйн нобаробарй мебошад. Манбаи дониши М аздак дар бо
раи баробарии молу мулк аз тарзи ҳамбой мебошад, ки дар 
замони ў вучуд дошт, аммо гузаштан ба муносибатҳои иқтисо- 
дии феодалй, ки дар он замон ҳодисаи мусбат ва пешрав буд, 
онро вайр'он мекард, вале деҳқонон ба он тарзи ҳаёт бозгаш- 
танро мехостанд ва М аздак онро тарғиб менамуд. М аздак дар 
ин маврид манфиатҳои иқтисодии деҳқонони меҳнаткашро ҳи- 
моя кунад ҳам, андешаи пешравро ифода намекард ва чархи 
таърихро ба ақиб меронд. Аз ин рў, ақидаи прогрессией (ба
робарй ва муштарак) номидашавандаи ў д аъ зат  ба коммуниз- 
ми ибтидой буда, пеши роҳи тараққиёти чамъиятро, ки мин- 
баъд ба коммунизми илмй мебурд, мегирифт ва бинобар ин ҳам 
маънои ақибгардй дошт, вале дар айни ҳол оппозициям зидди- 
феодалии деҳқононро ифода мекард. Д ар  масъалаи  моддии 
дуньё, ки аз кадом унсурҳо иборат аст, байни таълимоти Mas- 
д ак  ва Монй тафовут дида мешавад. Монй дуньёро аз панч ун- 
сур иборат медонист, ки он манбаи рашку рақобат аст:

Бупечонд аз ростй панч чиз,
Ки доно бар ин панч н-афзуд низ:
Кучо рашку кин асту хашму ниёз,
Ба панчум, ки гардад бар ў чира оз.

Фирдавсй

Он панч унсур дар ақидаи Монй: асир (я ъ н еф ал а к ) ,  насим, 
об, оташ, хок аст. М аздак ин унсурҳоро ба ақидаи деҳқонии ҳам- 
боии худ вобаста карда, миқдори онҳоро ба се овардааст: обу 
хоку оташ. Вай таълим медод, ки одамон ба хочагии деҳқонн 
вобаста мебошанд, пас, неъматҳои моддй ҳам азони ҳамагон 
(аъзоёни обшинаҳо) мебошад. Он гоҳ дигарон муфтхўранд.

М аздак дуруст фаҳмидааст, ки яке аз решаҳои чанг, хашм, 
кина ва душманй дар чамъият ҳамин нобаробарист, ки дар



порчаи боло Фирдавсй ҳам ёдоварй кардааст. Аз байн раф тан»  
онҳо дар чамъият оштй, дўстй, бародарй ва меҳрро меафзояд.

Яке аз масъалаҳое, ки дар он таваққуф  кардан лозим ме- 
ояд — масъалаи  умумй кардани занон аст, ки онро аъёну аш- 
роф ва рўҳониёни зардуштй ҳамчун айби чиддии таълимоти 
М аздак  маънидод кардаанд ва яке аз сабабҳои маҳкумиаш 
гашт. Д ар  масъалаи  занушавҳарй нуқтаи назари ў ҳанўз аниқ. 
маълум нест. Он чизе ки то ҳол дар ин бобат мегўянд, аз он 
сарчашмаҳо накл мекунад, ки барои хира кардани образи р ав -  
шани ин пешвои халқ равона гардидаанд. Аз рўи нақлҳо М аз
дак  дар катори моликияти хусусй умумй кардани занро ҳам 
талаб  кардааст. Ин масъаларо сарчашмаҳое, ки ба М аздак му- 
носибати душманона доранд, ҳамчун нишонаи шаҳватпарастии 
ў ва ташаббускори вайрон кардани оила будани вай маънидод. 
кардаанд. Аммо ин айбро ба вай наметавон бает, зеро ў шах- 
си олим, фозил, пешвои халқ буда, аз хислатҳои разила дур: 
буд.

Агар М аздак масъалаи  умумй кардани занонро гузошта бо
ш ад (ки Фирдавсй аз забони ў «зану хонаву чиз бахшида нест» 
гуф тааст) , манфиати оммаҳои меҳнаташро, ки аз нодорй, аси- 
рй ва бандаи табакаҳои гуногуни аристократй будан оила таш- 
кил карда наметавонистанд, вале табақаи  ҳокими чамъият до- 
рои чандин зан, занони ҳарамй ва канизакони зиёде буданд, 
ба назар гирифтааст. Аз рўи ифодаи Фирдавсй, ки «зан б ах 
шида нест» мегўяд, ҳамин маъно мебарояд, ки аъёну ашроф 
дар катори молу мулки фаровони худ занону канизакони бись- 
ёрашонро ҳамчун бахшидаи худо ба онҳо маънидод мекарда- 
анд. М аздак  ин даъворо рад кардааст: дар ақидаи ў, чй тавре 
ки неъматхои моддй бахшидаи худо ба ҳама аст, зан низ аз они 
ҳама мебошад, яъне ҳама ҳ ақ  доранд зандор бошанд ва оила 
ташкил намоянд. Пас, М аздак на ин ки оиларо, балки хукуки 
моликияти ашрофро, ки ба занҳо доштанд, инкор менамояд ва 
ин рафтори ў моҳияти халкй дорад, зеро муносибати феодалй 
ва гуломдории бисьёрзаниро инкор менамояд, ба ташкили ои- 
лаҳо, мустаҳкам шудани онҳо ва зиёд шудани нуфузи мамлакат  
ёрй мерасонад. М уштарак будани занонро талаб кардани М аз 
дак шояд таъсири он ҳакиқати таърихй ҳам бошад, ки дар за 
мони зиндагии ў дар баъзе қабилаҳои эронй никоҳи гурўҳй 
вучуд дошт. Аз гуфтаҳои боло маълум мегардад, ки М аздак 
мехоҳад дар тартиботи оиладорй, махсусан, зандории аъёну 
ашроф, ки бисьёрзана буданд, ислоҳот дароварад, хад гузорад.

Таълими ахлокии М аздак  дар ду равиш намудор гаштааст: 
яке риёзат, дигаре ба касе озор нарасонидан. Д ар  масъалаи 
риёзат, ки аз қаноат ва наферо пок нигоҳ доштан, камхўрй ва 
ба ҳар вазнинй таҳаммул доштан иборат аст, таъсири таълимоти 
Монй дида мешавад. Аммо таълимоти зарарнарасонии ў ба т а ъ 
лимоти «аҳимса»-и чоннии ҳинд монанд аст ва ба таълимоти 
ичтимой-сиёсй ва фалсафии вай мувофик нест, зеро ичрои ин

44



таълимот бидуни озор додани сохибони молу мулк муяссар на- 
хоҳад шуд. Пас, таълимоти озор надодан, ки М аздак пеш рон- 
дааст, манфиати мазлумони чамъияти синфиро дар назар до
рад, яъне бо роҳи адолатхоҳй ва инсондўстй ҳам ба онҳо ёрй 
доданй мешавад. Ҳар чанд ки ин маънй равняй заиф аст, вале 
хйслатҳои инсонпарварии таълимоти уст. Хато будани таълимя 
беозории ў аз он факти таърихй маълум аст, ки душманони аки- 
давиаш  аъёну ашроф маздакиёнро бо ваҳшитарин усул нобуд 
карданд. Як гурўҳ таърихшиносон таълимоти М аздакро ҳам- 
чун ха рака ги коммунистй маънидод карда, онро «коммунизма 
маздакй» ё ки «коммунизми зронй» меноманд. Д ар  таълимоти 
Маздак, дар ҳақикат, унсурҳои акидаи прогрессивй мавчуд аст, 
зеро моликияти хусусй ва имтиёзи синфи ҳокимро инкор карда
аст. Ин гуна ҳаракат  пеш аз марксизм дар Аврупо (дар прог
раммен готии Л ассал) низ мавчуд буд, вале онро коммунизм 
номидан дар назди коммунизми илмй, ки асоси онро баъд аз 
пайдо 'ш удани  сармоядорй ва синфи коргар Маркс ва Энгельс 
эчод кардаанд, маънои нисбй дорад. Ғайр аз ин, чаҳонбинии 
динии М аздак  ва синфҳоро ба иттифоқ даъват  кардани вай 
хилофи акидаи коммунистй аст. Бо вучуди ин, таълимот ва шў- 
риши М аздак аз бузургтарин шўришҳои халқии давраи пайдо- 
иши феодализм ва таълимоти ибтидоии коммунистй буда, ба 
ҳаракатҳои халкии давраи пеш ва баъд аз ғалабаи ислом таъ- 
сир расондааст. Сардорони шўриш ва ҳаракати халкии Бухо- 
ро — Амарзй, шўриши Хоразм, Шерзод, ҳамчунин шўриши ху- 
рамиҳо, Абўмуслим, М уканнаъ, исмоилиҳо ва қарматиҳо аз таъ 
лимоти М аздак таъсир гирифтаанд.

Халқҳои Осиёи Миёна ва Эрон бо чунин шароити таърихй, 
муваффақиятҳои илмии дуньёи кадим ва динҳову чаҳонбинии 
фалсафии гуногуни худ дар асри VII ба истилои арабҳо дучор 
шуданд, ки байрақи ғоявии он дини ислом буд.

Адабиёти бадеии қадим аз ду кием иборат
ДШкеадимДеИИ аст; Ф0ЛЬКЛ0Р ва осори хаттй. Мутаассифона, 

баъд аз истилои араб осори хар ду намуди 
адабиёт ҳам ба андозаи хеле каме боқй мондааст.

Фольклор Аввали каломн бадеии ҳамаи халқҳо фольклор 
аст. Фольклор пояи аввали адабиёти хаттй 

мебошад. Халқе, ки дар замони кадим хат ва китоб дошта бо
шад, фольклори он боз ҳам кадимтар аст. Мавчудияти онҳоро 
мифологияи кадим ва сурудҳои маросимй, ки дар китоби «Авас
то» мавчуданд, тасдик менамоянд. Мутаассифона, онхо навиш- 
та нашудаанд ва агар шуда бошанд хам, нигоҳ дошта нашуда- 
анд.

Фольклори кадим аз чамъияти ибтидоии инсонҳо сар карда 
тафаккури бадей, тасаввури мафкуравии онҳоро, ки ҳоло хусу- 
сияти омехта (синкритикй) дошт, акс кунонидааст. Таксимоти 
меҳнат^ва инкишофи соҳаҳои гуногуни он, пояҳои тараккиёти 
зиндаги ба тараккиёти осори фольклорй ва санъат, пайдоиши

жанрҳои вай хизмат кардааст. Вобаста ба тараккиёти ҳаёти ин- 
сонй забони ў, завқи бадеии вай ва забони бадеии он, олами 
ботинии ҳис, эҳсос, тафаккур ва такомули он ба пайдоиши жанр 
ва шаклҳои бадеии осори фольклорй сабаб шудааст. Фольклори 
қадим ҳам аз рўи қонуни вариантҳо инкишоф ёфта, таҳавву- 
лоти рўҳй ва ғоявии давраҳои гуногуни дуньёи қадимро акс 
кунонидааст. Як қисми ин хазииаи бои халқ нобуд шуда бошад 
ҳам, қисми дигараш ё аз даҳан  ба даҳан гузаштааст ва ё ба 
воситаи китобҳои оид ба таърих, масалан, асарҳо ва хотираҳои 
сайёҳони қадим Ҳеродот, Страбон, Харес Митиленский, Табарй, 
Ҳ амзаи Исфаҳонй, Масъудй, Берунй, мачмўаи ашъор ва афсо 
наҳо аз қабили «Худойнома», «Шоҳнома» ва китобҳои динй 
«Авасто» ва ғайра нигоҳ дошта шудаанд. Одатан, анъанаи т а ъ 
рихи адабиёти китобатй чй қадар  бой шавад, як андоза фольк- 
лоришавии он ба вучуд меояд ва ё баръакс дар натичаи мате- 
риалҳои фольклориро аз нав кор кардани адабиёти китобатй 
материали адабиёти хаттй ғанй мегардад. М асалан, сюжети цос- 
тонҳо ва образҳои хеле зиёди «Авасто», «Худойнома», «Шоҳно- 
ма» ва ғайра, пур аз материалҳои фольклорист, вале моли ада
биёти китобатй шудааст. Бо вучуди ин, баъзе хусусиятҳои ар- 
хаистии фольклори қадим нигоҳ дошта мешавад, ки ба воситаи 
онҳо бо фольклори кадим шинос мешавем.

Намунаи жанрҳои дигари фольклории қадим аз қабили су- 
рудҳо ҳоло дар даст набошад ҳам, намунаи сюжети достонҳои 
мифологй, каҳрамонй ва афсонаҳо ба воситаи адабиёти кито
батй мавчуд аст. Агар баъзе аз достонҳои мифологй, қаҳрамо- 
нй ва афсонаҳоро фольклоршиносии советй чамъ оварда бо
шад хам, таъриху худуди онро аник муайян накардааст.

Чй тавре ки аз афкори ичтимой, динй ва фал-
Мифҳои қадим сафии кадим маълум аст, инсонҳои кадим аз 

сабаби пастии шуур, камии дониш ва тачри- 
ба, оддй будани асбоби истеҳсолот ва кам будани самараи меҳ- 
нат, очизй дар назди қонунҳои даркнаш авандаи табиат моҳия- 
ти ҳақиқии олами моддиро дуруст ва чуқур нафаҳмида, дар 
зиндагии худ хеле азоб каш идаанд ва барои сабук кардани аҳ- 
воли зиндагии худ чизҳои афсонавй ва фантастикй бофтаанд: 
«Одами ибтидой хам аз сахтии рўзгузаронй, аз сахтин мубори
заи табиат тамоман ба танг меомад»*.

Д ар  ҳақиқат, ҳодисаҳои табий: раъду барқ, гирифтани моху 
офтоб, бўрон, хунукии сахт, ҳайвонҳои ваҳшии дарранда, барфу 
борон, тўфон, заминчунбй, обхезй, оташфишонн (вулканҳо), қаҳ- 
тй, беморй ва марги беамон барои инсони ибтидой даҳшатангез 
буд, аз ин рў, инсон ба табиат тобеъ шуда, дар вай кувваи фав- 
қуллода ва фавкуттабиаро тасаввур мекард, табиат дар назари 
ў аз кувваҳои чондор иборат менамуд ва онро ба сари худ ҳукм- 
рои мешуморид.

* В. И. Ленин. Асарҳо, нашри чорум, ч,- 5, с. 107.

Тадричан баъд аз пайдоиши чамъиятҳои табақавй, синфй, 
ҳолатҳои асирй ва гуломй ба «зулми табий» зулми ичтимоиро 
ҳам бор кард. Ин ҳол ҳам аз сабаби надонистани қонуниятҳои 
чамъият ба майнаи оддии инсон бори дуюми гароне шуд. Ин- 
сон дар назди қувваҳои табий ва ичтимоии даркношуда заиф 
бошад ҳам, орзуҳои мубориза бо он ўро дар достонҳои мифоло- 
гй дар хаёл кавй гардонидааст. Аз ин чост, ки дар мифҳо ҳам 
очнзй ва ҳам қуввати инсон акс ёфтааст.

Ш акли ин калима дар забони форсии қадим 
Образи Митра «миҳра», дар забони ҳозираи форси ва точи- 

кй «меҳр» (офтоб, афтоб) аст. Офтоб яке аз 
предметҳои парастиши (культи) бобоёни қадимии мост, ки он 
ба ҳаёти инсон, ҳайвонот ва тамоми олами зинда баҳраи зиёд 
мерасонад. Образи миҳра ё ки митра аз давраи сайёрапарастии 
халқҳои зронй боқй мондааст. Митра худои рўшной буда, ба 
инсонҳо нур, гармй ва ҳаёт мебахшад. Вай дар тасаввури па- 
растандагонаш на танҳо бахшандаи нур, балки шахси фаъоли 
мусаллаҳест, ки ҳатто, дар аспу аробаи нукрагини худ нишаста 
осмонро сайр мекунад, ба дили душманон даҳшат меандозад 
ва дўстони худро аз офатҳои гуногун начот медиҳад. Ин образ 
аз худоҳои пеш аз ақидаи якхудоии аҳурамаздопарастй ба ву
чуд омада, дар ин дин инкор карда шуда бошад ҳам, дар ки- 
тоби муқаддаси дйнии зардуштй «Авасто» ба сифати паҳлавони 
тавоное, ки қувваи беинтиҳо дорад, тасвир шуд? аст. Агар аз ин 
образ чиҳати мифологй ва фантастикиаш гирифта шавад, оф
тоб дар ҳақиқат  манбаи энергияи беинтиҳоест. Вай дар тасви- 
ри «Авасто» душманон ва кувваи онҳоро маҳв менамояд. Ба- 
дани зиреҳи нуқрагин дорад, бинобар ин, тири душман ба ба- 
дани ў намегузарад ва бо кувваи шамол баргашта ба худи 
душманон мезанад. Митра қаҳрамони тирногузар, дар об ғарк- 
нашаванда, дар оташ насўзанда, бо ифодаи дигар маглубнаш а- 
ванда аст. Митра дар тасаввур ва тавсифи парастандагонаш 
на танҳо чанговари мағлубнашаванда, балки сардори лашкар 
ҳам мебошад: «Мо Митраи лаш карро ба цанг тайёркунанда, 
цам ъкунандаи цанговарон, лаш карро ба цанг мувоф иқкунанда  
ва сафороянда, сафи душ манро ба ла р за  оварда, дар сари ла ш 
кар истода ба цанг дароянда, аз ҳам а тавоно ва сардори бо- 
қудрат сацда мекунем... Митра дар ароба истода, аз камоне, 
ки аз устухон сохта ва аз чарми наввас таранг каш ида ш уда
аст, ҳазорон тир мепарронад. Тирҳои ў м исли  фикр тез мепар- 
ранд, монанди фикр бо тезй ба сари девон меборанд... Митра 
гурзи дурахш они худро бардошта мегардад, гурзи  сад нешдор  
ва сад қиррадори ў ба душ ман зуд  омада мезанад, душ манро  
парча-парча мекунад. Г урзи  ў аслиҳаи  аз ҳам а пурщувват буда, 
аз оҳани цилодор сохта шуда, аз болояш  тилло пўш онида ш уда
аст. Ў ин тавр а с л щ а и  аз ҳам а пурқувват у яксонкунандаи ҳар  
гуна душ манро бо дасти худ  мебардорад...»

Ёридиҳандагони Митра монанди худи ў паҳлавонони боқуд-

ратанд. Яке аз онҳо Вертрагна аст, ки онро Аҳура Маздо дар 
шакли хук сохтааст. «Мо ба Митра сачда мекунем, Вертрагна 
ба назди вай давида меравад. Вай дорой часади зебо ва дан- 
донҳои тез буда, ҳар навъ чонварро бо як газидан гумном 
(несту нобуд) мекунад. Вай хуки дорой дандони хўрокхўрй, 
бисьёр бадҳайбат, бокувват, бағоят шух, аз ҳучум монданаша- 
ванда, тездав, оҳанпо, оҳанчоғ аст. Вай бо далерй медавад, 
душманро парчаву пора мекунад, онҳоро мағлуб карда несту 
нобуд менамояд».

Ҳар дуй образ дорой тасвири романтики буда, дар мучасса- 
маи ёдгориҳои дигари халкамон, аз чумла ба мучассамаи қаҳ- 
рамонҳои тавонои мисли шамол паридаравандае, ки аз хази- 
наи Амударьё ёфт шудааст, хеле монанд аст ва дар образи ба- 
деии афсонавии он ақидаи сайёрапарастии халқҳои зронй аке 
ёфтааст.

Ин исми хос дар «Авасто» аз се калимаи си- 
Образи Ардевисура фат сохта шудааст: «Арде» — аз калимаи 

Аноҳита «аред» — маънояш боло баромадан, болидап
ва фузудан, «сурва» — кодир ва тавоно, «Ано- 

ҳита» — «а», «не», «оҳит» — попок ва олуда. Ҳарфи «н» овози 
иловагй аст. Пас, «аноҳита» — пок ва беолоиш аст. Ба хамин 
тариқ, ба маънои кувваи тавоною поку боланда аст. Ўро, хатто 
«бағдухт Аноҳита» (духтари худо Аноҳита) ҳам номидаанд. Ин 
номи руд ва фариштаи об аст. Дар бораи ин руд дар «Авасто»' 
чунин гуфта шудааст: «Ин рўд он кадар бузург аст, ки тамоми 
обҳои руи замин, ки аз баландии кўҳ ба баҳри «Фароҳ карт» ме- 
резад, уқьёнусро ба чўшу хурўш меорад. Он рўд рўдест, ки та 
моми зимистону тобистон як хел равон аст. Аз вай ҳазор рўд ва 
дарьёҳо шохобҳо мегиранд. Рўду дарьёи он баланду фарох аст .  
Савори тезрав дарозй ва атрофи онро дар 40 рўз давр зада ме- 
тавонад. Як бахри он қодир аст, ки саросари ҳафт кишварро 
сероб кунад. Дар атрофи ин баҳр ва рўдҳо барои Анохита кась-- 
ҳои ҳазорсутун, ҳазордарича ва дарахтон мавчуд аст». Анохита 
талаффузи қадимаи сайёраи Ноҳид аст ва онро Зўҳра ҳам ме- 
номанд, ки дар шакли духтари зебо буда, мутрибаи фалак ме- 
бошад. Маълум мешавад, ки ин образ ва мафҳуми он дар гу- 
зашти замонҳо дар тасаввури одамон тағьир ёфтааст. Дар 

бораи ў дар мифи кадим чунин гуфта шудааст: «Ардевисура Ано- 
ҳитаро дар шакли духтари доимо зебо, боқувват, хушқомат, ка- 
марашро баландбастагй, дорой зинати заррин ва либоси фар- 
фардор дидан мумкин аст...»

Аноҳита зани чавон, хушандом, баландкад, зебо, чеҳраозода, 
некўсиришт аст. Синааш баланд баромадааст, миёнаш бо ка- 
марбанд танг баста шудааст. Дар болои аробаи худ нишаста 
лачоми чораспи якранг ва якқадро дошта меронад. Аспҳои аро
баи вай — бод, абр, борон ва жола. Аноҳита бо чавоҳирот 
оростааст, точи заррине ба шакли чархе бар сар дорад, ки дар 
он сад гуна гавҳари нурпош кор фармуда шудааст. Дар атрофл

он точ шилшилаҳои пурчин овехта шудааст. Тавқи заррин дар 
гардан ва гўшвораҳои чоркунча дар гўш дорад. Кафшҳои ду- 
рахшонро дар пойҳои худ бо бандҳои заррин маҳкам бастааст. 
Чомае аз пўсти ей бабр пўшидааст, ки медурахшад. Чомаи зар- 
рини пурчин ҳам пўшида дар баландтарин табақаи осмон ором 
нишастааст. Аҳура Маздо чои ўро дар кураи офтоб муқаррар 
кардааст. Аноҳита бо фармони парвардигор аз баландии осмон 
борон, барф, жола ва шабнам меборононад. Вай бо таъсири 
дуои порсоён ва парҳезгорон аз фалаки ситоразор ва аз баланд
тарин қуллаи кўҳҳо ба нишебй мешитобад, нуфтаи мардон ва 
занонро пок мегардонад, таваллуд кардани занонро осон ме
кунад, ширро соф менамояд, галаву рамаро зиёд мекунад, сар 
то сари кишвар аз партави ў — хушй, неъмат ва сарват баҳра- 
вар мегардад.

Аноҳита дар тасаввури пайравон ва парастандагонаш маъбу- 
даи об, замин ва ҳосил аст. Дар мифи кадим ўро ифодакунағ- 
дай зебой ва нафосати .инсон, ба қаҳрамонҳо қувватдиҳанда, 
комьёбибахшанда низ тасаввур кардаанд. Аноҳитаро эзиди 
обу замин ва ҳосилот донистани пайравонаш давраи деҳқонии 
занон ва модаршоҳиро акс кунонидааст. Ҳар дуй ин образя 
мифологи, чй Митра ва чн Анохита қувваҳои фавқуттабиаи мав- 
ҳумй набуда, аз ҳаёт, аз табиат гирифта шудаанд ва бо зинда- 
гонии одамон алоқаи зич доранд, онҳо симоҳоеанд, ки аз байни 
одамон-баромадаанд. Агар аз' ойҳо сифатҳои мифологии роман- 
тикй гирифта шавад, одамони қадимаи тавоно, ки бо табиат 
ва душманони худ барои зиндагй ва осоиштагй муборизаи қаҳ- 
рамонона бурда, ба мардум ёрй мерасонанд, боки мемонанд ва 
онҳо асосҳои хаётй доранд, орзуҳои неки мардумро акс кунони- 
даанд, вале ба онҳо мафҳуми худой додаанд, зеро «худо дар та
саввури ибтидоии одамон мафҳуми мавҳум ва ягон чизи абст
ракт набуда, балки як симои бисьёо реалй буд, ки бо ягон ас- 
лиҳа мусаллаҳ аст. Худо пири ягон хунар, устод ва ҳамкори 
одамон буд»*.

Чи образи Митра ва чи Аноҳита эҳтиёчоти одамонро дар 
симо ва амалиёти худ акс кунонидааьд.

«Каюмарс» шакли тағьирёфтаи «Гайя мари-
Мифи Каюмарс тан» дар «Авасто» буда, дар шакли «Гев

Марс», «Гаю марс» ва «Говмард» ҳам талаф- 
фуз шудааст. Маълум мешавад, ки ин катима ба тагьироти 
шаклй-талаффузй дучор омадааст. Ин ном аз ду ҳисса ибораг 
буда, этимологиям он чунин аст. «Гайя» — чон ва зиндагй аст. 
«Гй» дар таркиби «зиндагй» бо калимаи «гай» алокаманд ома
дааст- «Зиндагй» шояд маънои «чони зинда»-ро ифода намояд. 
Маънои калимаи «мартттан» — мурданй ва гузаштанй, яъне 
маҳкум ба мурдан ва аз олам гузаштан аст. Ин калима маънои 
«мардум» (инсон)-ро ифода кардааст. Азбаски охири умри ин-

* А. М. Горький.  О литературе. М., 1953, с. 694.

сон мурдан аст, онро «маритан» «мурданй» «мардум» номида- 
анд. Аз ин калима дар «Авасто» калимаҳои зиёде сохта шудэ- 
аст: «Марита», ки ба маънои «мурданй» (инсон) аст, дар забо- 
ни паҳлавй «мартум», дар забони форсии нав «мардум» аст, 
вале маънои аслиро гум карда, инсон — одамро ифода мекар- 
дагй шудааст. Решай аслии ин калима «Мар» ва ё «марта», 
«мурта» (марг ва мурдан) аст. Муқобили он «зиндагй» дар 
шакли «амурта» низ ифода шудааст. Ин ду калима «гайя» ва 
«марта» дар «Авасто» дар шакли алоҳида ҳам омадааст. Кали
маи якум номи Каюмарсро, калимаи дуюм маънои инсонро ифо
да кардааст. Ач.аб нест, ки калимаи «маритан» — «тани мурда- 
нй»-ро ифода кунад, ки низ маънояш «мардум» аст. Ба ҳамин 
тариқ, маънои «Каюмарс» бояд «чони зинда» ва «тани мурда- 
нй»-ро ифода намояд, ки маънояш «одам» аст. Дар «Авасто» 
Каюмарс инсони аввалин номида шудааст.

Дар бораи Каюмарс (Гайя маритан) ду хел накли мифологи 
вучуд дорад: Каюмарс инсони аввал буда, ба гуфтаи Аҳура 
Маздо гўш кард ва нажоди эрониён аз вай аст ва дар байни 
кўҳҳо зиндагй мекард. Бинобар ин, ўро «Гаршоҳ» (шоҳи кўҳ) 
ҳам номидаанд. Дар китоби «Бундо ҳишн» дар бораи Каюмарс 
чунин гуфта шудааст: Аҳура Маздо аввалин инсон Каюмарсро 
офарид. У ей сол танҳо дар байни кўҳҳо зиндагй кард. Дар вақ- 
ти мурданаш аз аррапушти вай нутфае баромад ва бо ёрии 
шаъшааи офтоб соф гардида, ба магзи хок дадромад. Пас аз 
чил сол ҳангоми меҳрмоҳ (чашни меҳргон) нутфа аз хок ба 
шакли гиёҳи душоха.ё ки ду соқаи ревочи ба ҳампечида баромад. 
Баъд аз он аз шакли наботй ба шакли инсонй гузашт. Шакла- 
шон ба ҳамдигар монанд буд. Яке нар—бо номи Машия ва ди- 
гаре мода—бо номи Машиёна. Баъд аз панчоҳ сол онҳо бо ҳам 
издивоч карданд. Пас аз нўҳ моҳ аз онҳо як чуфти нару мода 
таваллуд шуд. Аз ин як чуфт ҳафт писару духтар таваллуд шу- 
данд, ки яке аз он чуфтҳо Сиёмак ва зани вай Носак аст. Аз 
онҳо як чуфти дигар таваллуд шуд, ки номи чинси мардаш—Фа- 
равок номи чинси занаш — Фаравокаин. Аз оиҳо понздаҳ чуфт 
фарзанд ба дуньё омад ва ҳамаи авлодони одамони ҳафт киш- 
вар (рўи чаҳон) аз ха мин понздаҳ чуфтамд. Яке аз онҳо Ҳу- 
шанг ва зани вай Гузак мебошад. Нажоди эронй аз онҳост. Дар 
мифи дигаре, ки дар бораи Каюмарс накл шуддааст, ў «гов- 
мард» яъне ним гову, ним мард маънидод шудааст, тагораи са- 
фолине, ки аз калъаи Тали Барзу (Самарканд) ёфт шудааст, 
дар рўяш сурати Говмард ё ки Гавпошшо кашида шудааст, ки 
хамин маъниро тасдиқ менамояд.

Дар нақли дигари мифологй Каюмарс аввалин вучудест, ки 
гўё бо хоҳиши Аҳура Маздо аз вучуди гов ва мард (одам) офа- 
рида шудааст ва онҳо бо ҳам безиддият ва осоиштагй зиндагй 
мекардаанд. Аз рўи тасвири қадимй говмардро душмани ашад- 
дии инсоният — Аҳриман (Аграманиню) куштааст, вале аз ни- 
маи дуюми часади ў (гов) 55 хел дон, 12 хел сабзавот, гов-

50



меш, барзагов ва 272 ҳайвоноти фоиданок ба вучуд омадааст, 
аз қисми одамаш (мард) чинси зану мард ва маъдан пайдо 
шудааст. Аз ин тасвир дида мешавад, ки говмард асоси инсонҳо, 
^айвонот, наботот ва маъдан, яъне хаёти моддй тасаввур шу
дааст вай ҳоло хислати пурраи одамй надорад. Образи Гов- 
мардро дар аввалҳо ҳамчун қувваи илоҳии умумичаҳонии кул 
тасаввур мекардаанд.

Аммо образи мифологии ў дар давоми асрҳо мувофиқи ша- 
роити замон ва тасаввури оддамон чи дар фольклор ва чи ада- 
биёти китобатй тағьир ёфта, ба шакли одами пурра даромада- 
аст. Ҳар чанд ки дар ҳар ду миф Каюмарс офаридаи Аҳура Маз- 
дост, вале бо вучуди хислати мифологияш офариниши инсон, 
бар хнлофи афсонаҳои минбаъдаи динҳо, як андоза моҳияти та- 
бий-ҳаётй дорад, зеро бо такомулоти табий (аз гиёҳи нутфаи 
Каюмарс рўидани одамон) ва меҳнату шароити зиндагй (ним аз 
гов иборат будани Каюмарс) алоқаманд аст.

Талаффузи аввалаи ин ном «йима» буда,
. Мйфи Намшед баъдҳо ба он калимаи «хишата» (шед) ба 

маънои нур ва фурўг, ҳамроҳ шуда, тадри- 
чан аз чиҳати талаффуз тағьир ёфта, ҳоло ба шакли «Чамшед> 
омадааст. Дар «Авасто» ба вай сифати «ҳуват» (соҳиби галла 
ва рама) ва «сарира» (зебо ва хушшаклу шамоил) дода шуда
аст. Сифати аввалаи вай ба хочагии чорводорй — парваронида- 
ни чорпоён ва зиёд кардани онҳо алоқаманд аст. Вай дар «Авас
то» писари Вийвангҳут номида шудааст, ки шакли дигари он 
«Виюнгҳон» аст. Калимаи «йима» ё ки «яма» дар «Авасто» ба 
маънои тавъам — ҳамзод омадааст. Дар тасаввури бараҳман- 
ҳои Ҳинд хам Яма ва ҳам Ямй аввалин чинсҳои нарина ва мо- 
динаи одамианд. Чамшед дорой хислати хайрхоҳй ва ниятз 
начот додани инсони аз офатҳо ва расонидани роҳат, осоишта- 
гй ба онҳост. Дар «Авасто» Чамшед ҳукмрони одил буда, дар 
замонн подшоҳии ў пир шудан, мурдан, хунукии каҳратун ва 
гармии сўзон набудааст. Вай бо ёрии фариштаи об Аноҳита 
се бор дуньёро васеъ карда, дар он одамон, чорво ва хелҳои 
мургонро зиёд кардааст. Аммо дар ин вақт аз Аҳура Маздо ба 
Чамшед хабар меоранд, ки дар давоми се сол зимистони ху- 
нуки қаҳратун шуда, ба одамон, чорвоҳо, гиёҳҳо, богу бўстон 
ва мурғон офат мерасад. Барфу яхҳо об шуда, замину замон, 
чарогоҳҳоро зер мекунад. Чамшед бо маслиҳати Аҳура Маздо 
боге ба номи «Вар», ки дорой деворҳои баланд будааст, созонда, 
як қисми мардум, чорво, тухмҳо, мургонро он чо чамъ карда, аз 
тўфон халос кунонидааст. Вай ба мардум хонаву чой месозонад 
ва наҳру чўйҳо мекобонад. Аз нав зиндагй барқарор мешавад. 
Ба ҳамин тариқ, дар мифология образи Каюмарс ҳамчун эчод- 
кори чаҳон, образи Чамшед ҳамчун тараққидиҳандаи он ва на- 
чотдиҳандаи халқ аз офатҳо буда, ҳар ду бар алайҳи душма- 
нони инсоният Аҳриман ва девҳо муборизони қахрамон ва чон- 
фидо ба шумор мераванд, вале охирулумр аз дасти Аҳриман

кушта мешаванд. Амалиёти онҳо муборизаи некию бадй, рўш- 
ноию торикй ва ғайраро акс кунонидааст. Душманони инсонҳо 
аз сабаби ҳоло мавчуд набудани чамъияти синфй дар мифология 
дар шакли офатҳои табий, чину ачинаҳо, деву пари ва ғайра 
акс ёфта бошанд ҳам, аз як тараф, моҳияти ҳаётро кашф на- 
кардани одамон, аз тарафи дигар, барои бахту саодати инсон 
мубориза бурдан ва ба кувваи тавонои худ боварй доштани 
онҳоро нишон додааст.

Ҳар чанд ки достонҳои каҳрамонй бештар бо 
каҳрамонй воқеаҳои таърихй алоқаманданд, дар айн и 

замон аз гуруҳи достонҳое мебошанд, ки як 
тарафашон ба мифология алоқаманд буда, аз тарафи дигара- 
шон ба воқеаҳои таърихй мепайванданд. Достоин қаҳрамонии 
Рустам ва Сиёвушро ба ин гурўҳи эпоси халқй дохил кардан 
мумкин аст. Эпосҳои қаҳрамонй дар натичаи муборизаи озо- 
дихоҳй ва фидокоронаи ватандўстй барои муҳофизати ватак 
бар зидди истилогарон эчод гардидааст. Ба қисми достонҳои 
қаҳрамонии таърихии дуньёи қадим- достони Тумарис, Шерак, 
Заррина ва Стариангияро мисол овардан мумкин аст.

Номи кадимаи Рустам аз калимаи «Рауд- 
Достони Рустам таҳм» буда, «рауд» — болидан, рустан, кал 

кашидан ва «таҳм» ■— кавичусса аст. «Рауд» 
тадричан бо «рост» — «рустан» иваз шуда, ҳамчунин аз кали
маи «таҳм» «ҳ» афтода ба шакли «рустам» омадааст, ки маъ 
нояш «қавичуссаи баланд ва баландшаванда» аст. Образи Рус 
там ва афсонаву достонҳо дар бораи ў аз рўи баъзе тадқиқотхл» 
(аз руи иақли китоби «Таърихи Сиистон») дар байни сокҳо— 
сикифҳое, ки дар аввалҳо дар соҳили рости дарьёи Сир зиндагй 
мекардаанд ва аз рўи нақлҳои дигар дар байни сугдхо эчод 
гардидааст ва онро дар асрҳои VI—VII тахмин менамоянд. Дар 
бораи дар байни сокҳо ё сугдҳо, ки ҳамсояю халқи ба хам хеш 
буданд, пайдоиши ривоятҳо ҳеч чои шубҳа нест, аммо дар асри 
VI—VII эчод шудани он шубҳанок аст, зеро таваллуд ва ба воя 
расидани ў дар «Шоҳнома»-и Фирдавсй ба давраи то таърих— 
аз авлоди Сому Золу Мизробшоҳу Рудоба нисбат дода шуда
аст. Онҳое, ки образи Рустамро ба асри VI—VII нисбат меди- 
ҳанд, мумкин аст, ки ўро бо Рустами таърихии давраи Сосо- 
ниёни замони истилои араб омехта бошанд, ки дар соли 639 
дар чанги эрониёни сосонй бо арабхо кушта шудааст.

Рустам дар тасвири порчаи суғдй ба тариқи зерин тавсиф 
шудааст: «...Рустам девҳоро то дарвозаи шаҳрашон пеш карда 
меравад. Девҳои бисьёре ҳ ал о к —-кушта мешаванд, боқимонда- 
хояшон дарвозаи шахрро мебанданд. Рустам бо галаба барме- 
гардад. Девҳои аз Рустам маглубшуда ба газаб омада, карор 
медиҳанд, ки ба муқобили ў чангро давом дода, нохост ва бе- 
хабар ҳучум кунанд. Девхои сершумор ба аспу аробаҳо, фил- 
хо, хук, рўбоҳ, саг ва морҳо савор шуда ба роҳ медароянд. Қис- 
ми хеле зиёди онҳо пиёда мераванд. Як қисмашон мисли кал-

хотҳо парвоз мекарданд... Аспи Рустам Рахш дар чарогоҳ ва 
худи ў баъд аз ғалабан калон дар хоби ширин буд. Рахш аз 
дур пайдо шудани девҳоро дида Рустамро аз хоб бедор меку
над. Рустам бесаранчом ва саросема нашуд. Вай барои девҳоро- 
наздик овардан ва баъд нохост ҳучум кардан ба аспи худ са- 
вор шуда ба пеш ба акиби худ нигоҳ карда асп давонда мера- 
вад. Девҳои ўро пеш карда рафтаистода ба ғалабаи худ бовар 
карда, ҳар навъ бошад ҳам, ба зинда даст гирифтан ва сахт 
азоб додани ў карор медиҳаид, аммо Рустам нохост бо аспи худ 
ба тарафи душманон хамла мекунад, ба онҳо монанди укоб чанг 
мезанад. Девҳо бо ҳоли парешон сар ба гурехтан мениханд. 
бисьёрии онҳо мемуранд, кисми хеле зиёдашон ярадор меша
ванд».

Дар ин эпизод як лаҳзае аз чангҳои ў ба мукобили девон 
тасвир ёфтааст. Вай дар ин тасвир каҳрамони бемисле, ки ин- 
сонҳоро аз касофат, фалокат ва зулми девон начот медиҳад, 
тасвир ёфтааст. Вай дар мубориза бо девҳо ба камол расида- 
аст ва ба паҳлавони шикастнопазиру абадзинда табдил ёфтааст. 
Нақлҳо дар бораи бо девҳо чангидани ў ба ақидаи санавияи 
(дуалистонаи) қадимаи халқҳои эронй, ки чаҳонро ба кувва- 
хои нек-у бад чудо карда, муборизаи онҳоро таъкид менамояд, 
асос 'ёфтааст. Девҳо дар тасаввури халк бо сифати ҳама гуна 
қувваҳоп бади зиддихалқй тасвир шудаанд. Онҳо дар холати 
ғолибият чабркунанда, асиркунанда, вале дар ҳолати мағлу- 
бият ба сифати асирони харбй хизматгоранд.

Агар тасвири боло образи ибтидоии Рустам бошад, дар 
адабиёти китобатй, аз чумла чи дар «Шоҳнома»-и мансури 
Абулмуайяди Балхй ва чи Фирдавсй такомул ёфтааст, пурра 
гардидааст. Вай акнун дар бачагй — нўҳсолагиаш бо Фили Са- 
фед мечангад. Вай бо аждаҳо, душманони ватан, подшоҳони 
золиму камақл мечангад, силсилаи қаҳрамонҳоро тарбпя меку
над, мамлакату халқро аз истилогарон начот медиҳад ва ғайра. 
Вай дар китоби «Баҳман яшта» ба мукобили истилогарони 
араб мечангад. Дар достони «Ёдгори Зарирон» ва «Дарахти 
Асурик» (давраи парфиана, асрҳои I— III баъди милод) ва дар 
асрҳои VI—VIII «Шаҳристони Эрон» ба сифати инсоне, ки барои 
одамон шахрҳо месозад, тасвир ёфтааст-

Номи қадимии Сиёвуш дар «Авасто» «Сия-
Достони Сиёвуш варшан» (дорандаи аспи сиёҳ) аст. Аз факти 

забонй маълум мешавад, ки на танҳо номаш, 
шояд худи образи ў низ борҳо тағьир ва такомул ёфтааст. О б
рази аввалаи ў дар мифологияи кадим ба сифати эзид офаридэ 
шудааст. Баъдтар ҳамчун подшоҳ тасаввур шудааст. Ў ҳомии 
одамони резишгоҳи миёна ва поёии дарьёи Омў будааст. Вай 
аз рўи ақидаи мардумони кадими ин маҳалхо аз духтари зебон

сеҳрангезе таваллуд шудааст. Ин духтар шояд, аз рўи тахмин, 
Дриада (худо ва бонии чангалҳо) бошад. Сиёвуш дар тасвир ва 
тасаввур чавони зебо, ғаюр, боғайрат, савори моҳир ва мисли 
Рустам чанговари нотарс аст. Дар сараш кулоҳи заррин дорад. 
У аз туҳмат ва фиреби душманон кушта шудааст. Ин гуна тас
вири Сиёвуш дар китобҳои қадими таърихй — дар китоби Нар
шахй — «Таърихи_ Бухоро» (асри X), «Шоҳнома»-и Фирдавсй 
ва асарҳои Берунй ҳам нигоҳ дошта шудааст. Дар фольклор об
рази Сиёвуш аз мафхуми эзидй ба мафҳуми қаҳрамони халкй 
даромадааст, яъне аз мафхуми мавҳумиаш ба мафхуми ҳақиқй 
мубаддал гаштааст. Ин маъниро нақли Наршахй, ки дар бораи 
мотам гирифтани ахолии Бухоро дар солонаи Сиёвуш оварда- 
аст, тасдик менамояд. Сиёвуш умуман қаҳрамони дўстдоштаи 
халк буда, махсусан, дар байни ахолии Бухоро хеле шўҳрат 
доштааст. Мардуми суғди Бухоро ақида доштаанд, ки часади 
у дар атрофи Бухоро дафн шудааст. Мардум дар рўзҳои Наврўз 
ба сари қабри вай омада, хурус кушта, курбонй медодаанд ва 
сурудҳо мехондаанд. Дар ин бора Наршахй чунин маълумот до- 
дааст: «Аҳли Бухороро бар куштани Сиёвуш сурудҳои ачиб аст 
ва мутрибон он сурудҳоро «Кини Сиевуш» гўянд ва Мухаммад 
бинни Чаъфар гуяд, ки «аз ин таърих се ҳазор сол аст». «Мар- 
думони Бухороро дар куштани Сиёвуш навҳаҳост, чунон ки 
дар ҳамаи вилоятҳо маъруф аст ва мутрибон онро суруд сох- 
таанд ва мегўянд, қавволон онро «Гиристанн муғон» хонанд ва 
аз ин сухан зиёдат аз се ҳазор сол аст». Агар ба ин рақам 
ҳазор соли дигар (сонй)-ро ҳамроҳ кунем, чор ҳазор сол боз 
образи Сиёвуш ва достони ў мавчуд аст.

Достони Сиёвуш дар шакли такмильёфтааш дар «Шоҳно- 
ма»-и Фирдавсй мавкеи калон дорад.

Достони эпикии оид ба подшоҳи массагетхо— 
Достони Томириса Томириса аз воқеаи таърихии чанги ў бо под- 

шохи истилогари Ҳахоманишиҳои форс Куру
ши II, ки дар соли 530 пеш аз милод рўй дода буд, гирифта 
шудааст. Пас, асоси таърихй дорад ва ба гурўҳи қиссаҳои таъ
рихй дохил мешавад. Томириса маликаи иттиҳоди қабилахои 
бодиянишини Эрони Шарқй буда, бинобар хурд будани писа- 
раш дар соҳили чапп дарьёи Аму подшоҳй мекард, мамлакатро 
ором ва осоишта нигоҳ медошт. Подшоҳи чаҳонгири форс Куру
ши II хост, ки ин мамлакати осоишта ва мардуми озодихохи онро 
ба худ тобеъ гардонад. Аввал ба Томириса найранге таклиф кард, 
ки зани ў шавад, аммо вай мақсади Курушро фаҳмид, ки ба ў 
худаш не, мамлакаташ лозим. Вай таклифро рад кард. Он гоҳ 
Куруш бо лашкари 200 ҳазорнафарааш ба кишвари массагетхо 
ҳучум овард, таклифҳои сулҳчўёнаи Томирисаро кабул накард. 
Он гох Томириса тактикам чангии ақиб гаштан, паҳну пароканда 
кардани қуввахои душман, чамъ намудани қувват ва фурсатро 
ба кор бурда, лашкар ва аҳолии худро ба серўза роҳ ақиб бурд. 
Куруш бемалол аз дарьё гузашта, чойҳои холиро ишгол кард.



Куруш ҳам ҳилаи ҳарбй кор фармуда, дар манзиле таому ша- 
роб гузошта, каме ақиб гашт, як гурўҳ лашкари массегетҳо бо 
сардории писари Томириса Спаргапис ҳучум карда омада, аз 
таому шароб серй хўрда, мает шуданд ва ба даст афтоданд. 
Куруш писари Томирисаро ба шарте озод карданй шуд, ки под- 
шоҳ таслим шавад. Аммо вай таслим нашуд йа дар чанги қаҳ- 
рамононае, ки бо лашкари форсҳо бурд, Куруш кушта ва лаш- 
караш мағлуб гардид. Он гоҳ Томириса машкеро аз хун nvn 
карда, сари буридаи Курушро ба болои он гузошта, дар митин
ги ғалаба гуфт: «Хун мехостй, хўр, сер шав! Ватану халқи озо- 
ди мо таслим намешавад».

Сухани охирини Томириса асоси гоявии ин эпоси таърихиро 
ташкил кардааст. Ин эпос як лавҳа аз манзараҳои таърихи қаҳ- 
рамононаи ҳалқҳои қадимии Осиёи Миёна аст, ки ба муқобили 
истилогарони хоричй бурдаанд. Образи каҳрамононаи Томириса 
дар дуньёи қадим мавқеи калони ичтимой доштани чинси занро 
нишон медиҳад, ки баъд дини ислом онро махдуд кардааст.

Мағлубияти шармандавори Куруши II ба ав-
Достони Шерак лодони минбаъдаи вай дарси ибрат нашуда 

буд, бинобар ин, подшоҳони Ҳахоманишй аз 
ниятҳои истилогаронаи худ даст накашида буданд. Подшоҳч 
Ҳахоманишй Дорой (512—485 п. аз м.) дар соли 519—518 п. 
аз м. барои забт намудани кишвари сокҳо азми чанг кард. Л аш 
кари' форсҳо ба кишвари сокҳо наздик омад. Дар ин вакт яке 
аз саисҳои сок дар ҳолати хуншор — гўшу бинй бурида, тану 
рўй пур аз чароҳатҳои теғ ба назди подшоҳ — Дорой I омада, 
арз кард, ки сокҳо ба вай ин тавр муомилаи зишту ваҳшиёна 
карданд. Ў мехоҳад лашкари форсро бо роҳи наздик ба акиб- 
гоҳи сокҳо барад, то ки зарбаи ногаҳонй зананд. Подшоҳ ба 
ҳилаи ҳарбии ў бовар карда, бо лашкари азимаш раҳсипор шуд. 
Баъд аз ҳафт шабонарўз ба биёбони беобу долу дарахте раф- 
танд, ки аз мондагй, ташнагй ва гуруснагй на имконияти пеш 
рафтан буд, на акиб гаштан. Лашкари бисьёре ҳалок гашт. 
Вақто ки Шеракро марг таҳдид мекард, гуфт: «Ман ғалабаро 
ба даст овардам, зеро барои халос кардани ҳамватанонам аз 
окибатҳои бади истило форсҳоро ба гуруснагй ва ташнагй ги- 
рифтор кардам». Аз рўи нақлҳо Дорой I ба чои баландие ба- 
ромада аз худой офтоб Апполон борон металабад. Борон ме- 
борад. Онҳое, ки аз мурдан монда буданд, машкашонро аз оби 
борон пур карда, аз марг начот меёбанд. Мисли достони Томи
риса асли нусхаи достони эпикии Шерак ҳам боқй намондааст. 
Мо дар ин бора аз рўи нақлҳои таърихчиён ва сайёҳони юнонй 
Ктезий, Ҳеродот, Полиэн ва ғайра маълумотҳои мухтасар меги- 
рем, ки мазмуни он достонҳоро ривоят кардаанд. Ҳамин гуна 
достонро Берунй дар бораи чонфидоии Зопир ном шахсе, ки аз 
эфталитҳо будааст, низ накл кардааст.

Қаҳрамонии Шерак шакли дигари ватандўстй ва озодихоҳии 
шўълавари аждодони кадимамон мебошад. Дар достони Томи-

риса қаҳрамонй ва паҳлавони майдони чанг тасвир ёфта бошад, 
дар достони Шерак худқурбонкунии шахе барои халқу ватан, 
манфиати халқу кишварро аз манфиати шахей афзал дидан 
ва ғайра чои асосиро ишғол кардааст. Дар ҳар ду достой ҳам 
образи реалистонаи ватандўстони дуньёи кадим, ки баъдҳо аз 
авлод ба авлод гузаштааст, акс ёфтааст.

Қиссаи аз чиҳати мундарича ноқис — нота- 
Д осю н и  Заррина ва моми саргузашти ошиқона ва қаҳрамононаи 

Стриангей Заррина ва Стриангейро таърихнависи сици- 
лиягй Диодор (асри I п. аз м.) дар «Кутуб- 

хона» ном асараш аз рўи ривояти таърихшиноси Юнони Қадим 
Ктезий (430—354 п. аз м.) накл кардааст.

«Подшоҳи шакҳо (шояд сокҳо бошад) вафот карда, ба чо- 
яш зани ў малика Заррина подшоҳ мешавад ва ба кабила сар- 
дорй мекунад. Ин зани ботадбир ва шучоъ барои оромй ва осо- 
иштагии кабила фидокориҳо мекунад. Дар байни Шак ва Модия 
(ё ки модҳо) чанги сахте мешавад. Дар ин чанг Заррина каҳ- 

рамонии бемислу монанде нишон медиҳад, вале аз шоҳзодаи 
модй Стриангей захмдор мешавад. Стриангей, ки ба қаҳрамо- 
нй ва ҳусну латофати ў мафтун шуда буд, вайро ба асирй наме- 
гирад, намекушад. Баъд аз чанд вақт шоҳи Парфия ба Заррина 
хонадор ва мамлакати ўро ба худ тобеъ карданй мешавад. 
Заррина ин таклифро рад мекунад, вале подшоҳи Парфия мам
лакати шакҳоро зўран забт карда, Зарринаро ба занй мегирад. 
Вале Заррина коре карда, аз дасти шоҳи Парфия начот ёфта, ис- 
тиқлолияти қабилаи худро барқарор карданй мешавад. Дар 
ин муддат байни модиҳо ва парфиёниҳо чанги сахт шуда, ас- 
карони бисьёри модй асир меафтанд. Заррина бо ёрии асирони 
ҳарбии модй бо подшоҳи Парфия чангида, роҳи халосиро фикр 
мекунад. Дар байни асирон Стриангей ҳам буд. Вай бо Стри
ангей як шуда, ба асирон сардорй карда, ба шоҳи Парфия ҳу- 
чуми ногаҳонй мекунад. Подшоҳ маглуб, асирон озод, Заррина 
хам начот ёфта, қабилаи худро мустакил мекунад. Дар давоми 
ин воқеаҳо Стриангей Зарринаро дўст медорад. Заррина ўро 
ҳамчун каҳрамони нотарс ва паҳлавони беназир ҳурмат кунад 
ҳам, бинобар зандор буданаш, таклифи хонадоршавиро рад ме
кунад. Стриангей ба ин ҳол тоб наоварда, худро ҳалок менамояд».

Қиссаи «Заррина ва Стриангей» қиссаи каҳрамонй ва муҳаб- 
бат буда, шояд асосҳои таърихй ҳам дошта бошад. Заррина 
бояд яке аз кахрамонони шак ё ки сок бошад, зеро Ктезий кақ- 
рамонии Зарринаро махсус кайд карда, чунин маълумот дода- 
аст: «Шакҳо баъд аз вафоти Заррина дар шакли пирамида мак- 
бара сохта, ба вай ҳайкали тилло мондаанд».

Образи Заррина образи зани фаъол, ватандўст, озодихоҳ, 
дорой ишқ ва вичдони пок буда, иродааш аз иродаи Стриангей 
бокувваттар аст. Стриангей хам образи шахеи каҳрамон, ва- 
фодор, ошик ва поквичдон аст, вале нисбат ба образи Заррина 
дар иродаи ишкй заиф аст.



Фарқи ин достон аз ду достони аввал дар он аст, ки ба хис- 
латҳои қаҳрамонй, ватандўстй, фидокорй ба асирй таслим на- 
шудан, мардонагй дар майдони чанг ва гайра хислати ба нафси 
шаҳвонии зўроварй тобеъ нашудан, ҳиссиёти ботинии ишқи по- 
ки шахсдўстй, рафоқат ва ахлоки пок дар образи Заррина, ба
рои ҳиссиёти ишки начибона ҳалок шудан дар образи Стриан
гей, яъне трагедияи ишқй илова гардида, рафтори зўроварй, 
истилогарй, нафси шаҳвонй, барои манфиатҳои шахсй ва худ- 
писандй кўшидан (дар образи подшоҳи Парфия) маҳкум карда 
шудааст. Дар ду достони аввал хислати ватандўстй ва дар ин 
роҳ худкурбонкунй баланд аст.

Ин қисса оҳанги ишқи озоди чавонону духта- 
Қиссан Зариадр ва р 0Н11 замонҳои кадимиро, ки баробарии хуку- 

ки марду зан риоя карда мешуд, акс кунони- 
дааст. Аз таърихчиёни Юнон — Ҳеродот ва Ктезий дар асарҳои 
худ қайд кардаанд, ки занон дар соҳаҳои гуногуни ҳаёти қа- 
димии халқҳо Осиёи Миёна, аз чумла массагетҳо, сокҳо, суғд- 
ҳо ва ғайра иштироки фаъол доштанд.

Аз сайёҳони Хитой — Чжан Цян (асри II п. аз м.) қайд кар
дааст, ки дар давлати Даван ё ки кишвари Паракана (Фарғона) 
мардон кори муҳимашонро бе маслиҳати занон намекарданд.

Дар киссаҳо дар бораи ишқи Зариадр ва Одатида чунин 
нақл ҳаст: «Гуштосп ё ки Гистосп дар кишвари Модй ва баро- 
дари ў Зариадр дар мамлакате, ки баҳри Каспи лаби дарьёи 
Тананс (Сир) паҳн шуда буд, подшохй мекард. Дар соҳили рос
та дарьёи Тананс подшоҳи скифҳо ҳукмронй дошт. Духтари ин 
подшоҳ Одатида ва Зариадр ҳамдигарро дар хоб дида, гоибона 
ошиқ мешаванд. Зариадр ба назди падари Одатида хостгор ме- 
фиристад. Омарг духтари ягонаи худро ба мулки бегона доданй 
намешавад. Зариард аз ахди худ намегардад ва бо ёрии ароба- 
каше аз дарьёи Тананс мегузарад. Омарг ба шарафи чавонони 
чанговари худ зиёфат медиҳад ва ба духтараш Одатида так- 
лиф мекунад, ки аз ҳозирон чавонеро, ки хоҳй бо кадаҳи тилло 
май деҳ. Зариадр дар либоси скифҳо ба зиёфат расида омада 
буд. Одатида дар қадаҳи зарринн ба вай май медиҳад. Зариадр 
Одатидаро гирифта ба ватани худ бармегардад.

Аз рўи навиштачоти таърихшиноси Юнони Қадим Ҳорес Ми- 
тиленский, ки ҳамзамони Искандари Македонист, қиссаи Зари
адр, Одатида ва Гуштосп дар байни қабилаҳои Осиёи Миёна 
чунон шўҳрат доштааст, ки лавҳаҳои гуногуни сюжети ин дос- 
тен дар рўи деворҳои қасрҳо, ибодатхонаҳо ва хонаҳои хусусии 
мардуми диёр нақш бандонда будаанд. Дар «Шоҳнома»-и Фир
давсй ҳам аз ин гуна достону қиссаҳо истифода шудааст.

Дар киссаи «Зариадр ва Одатида» соҳаи дигари ҳаёти ин- 
сонй ишқу муҳаббати чавонон, озодй, масъалаҳои оила ва ни- 
коҳи дилхоҳ, ки аз зиндагии қабилавист, акс ёфтааст. Ин тавр 
анъанаи аз рўи шартҳо чавононро интихоб карданй духтарон,



ки аз анъанаҳои фольклорист, дар қиссаҳои дигар низ мушо- 
ҳида мешавад.

Аз рун ин ҳақиқати адабйдидан  мумкин аст, ки Шарқи К а 
дим — ватани халкҳои эронй низ мисли Юнони Қадим гаҳво- 
раи мифҳо, афсона ва қиссаҳо буда, қаҳрамонҳои он монанди 
қаҳрамонҳои «Иллиада» дар ибтидо мафҳумҳои худой дошта- 
анд. Аммо онҳо тадрнчан шакли (қиёфаи) инсонй гирифта бо 
қаҳрамони ҳиссиёти ишқй, ҳаячон, изтироб ва гаму шодии ба 
зиндагй доштаи худ, ҳаёти халқро акс кунонидаанд. Боқй на- 
мондани матни ин достонҳои мифологй, қаҳрамонй, ишқй ва су- 
рудҳои дуньёи қадим имконият намедиҳад, ки дар бораи мун- 
дарича, сюжет, ғояҳои эстетикй ва шаклҳои бадеии он достон- 
ҳо тасаввури пурра пайдо кунем.

Дар давраи нави адабиёти халқҳои эронй, махсусан, «Шоҳ- 
нома»-и Фирдавсй ва дар адабиёти даҳонй достони «Гурўғлй» 
майдони чавлонгоҳи ин гуна сюжет ва қаҳрамонҳо гардидааст.

Ёдгориҳои хаттии қадим, вақте ки хат ихти- 
Едгориҳои хаттй роъ шуд, ба вучуд омад. Онҳо навиштачотч 

рўи сангҳо (навиштаҳои кўҳи Бесутун), дево- 
ри қасрҳо (Тахти Чамшед), пўсти ҳайвонот (нусхаи аввалини 
«Авасто»), дар рўи чўбҳо (хатҳо аз кўҳи Муғ), асбобҳои маъ- 
данй, коғаз ва ғайра мебошанд. Онҳо ба ду гурўҳ чудо меша
ванд:

1. Қайдҳои таърихй, ҳуччатҳо ва китобҳои таъриху илмҳои 
гуногун.

2. Осори адабии чи мифологй, афсонавй, қаҳрамонй ва чи 
саргузаштҳои динию ошиқона. Ба сифати китобҳои қадим: 
«Авасто», «Бунда ҳишн», «Худойнома», «Пандномаки Анўшер- 
вон», «Ўйдурофнома», «Дарахти Асурик», «Динкард», «Ёдгори 
Зарирон», тарчумаи паҳлавии «Калила ва Димна» ва ғайраро 
дохил кардан мумкин аст, ки бештарини онҳо дар замони исти- 
лои араб сўзонда шудаанд. Дар ин китобҳо вокеаҳои таърих, 
чаҳонбинии динй, фалсафй, илмй, урфу одатҳо, эътиқод ва аки- 
даҳо, ҳаёти ичтимой, нуқтаи назари эстетикй, ҳукуқ ва дигар 
соҳаҳои зиндагии одамони қадим акс ёфтааст. Календари аз 
кўҳи Муғ ба даст омада ҳуччати нодири астрономии бобоёни 
халқи точик аст, ки дар заминаи илми суғдиёни қаднм ба ву
чуд омадааст.

«Авасто» яке аз ёдгориҳои қадимаи халқҳои 
«Авасто» эронй буда, ба давраи ҳазорсолаи аввали пеш 

аз милод мансуб аст- «Авасто» ба монанди 
«Забур» (китоби яке аз пайғамбарони дини яҳудй — Довуд 
аст), «Таврот» (китоби динии яҳудиён), «Инчнл» (китоби ди- 
нии исавиён) ва «Куръон» (китоби динии мусулмонон) буда, 
дар он конун, қоида ва чаҳонбинии зардуштиён акс ёфтааст.

Талаффузи аслии «Авасто» «апастак» буда, маънои «асос»- 
ро ифода менамояд. Ҳоло, чи дар шакли «Авасто» ва чи «Авас
та» талаффуз мешавад. Дар бораи замон ва макони эчодшудаи

«Авасто» фикрҳо мухталиф аст, вале аксарият дар он ақидаанд, 
ки «Авасто» дар асри VI п. аз м. эчод шудааст. Номи махалҳои 
географии дар боби «Вандевдат» ва «Яшт» зикршудаи Согдо 
(Сугд), Муру (Марв), Хаворасмия (Хоразм), Багдо (Балх), 
Нисоим (иаздикии Ашкобод), Ховайва (Ҳирот) ва гайра иишон 
медиҳад, ки дар Осиёи Миёна эчод шудааст. Дар бораи за- 
мони зиндагии Зардушт ва нисбати муаллифии ў ба «Авасто» 
низ фикрҳо мухолифанд. Асосгузори китоби «Авасто» пайгам- 
бари маздопарастй Иброҳим Зардушт аст. Китоби «Авасто» дар 
замонҳои гуногун аз тарафи мўбадони зардуштй аз нав кор 
карда шуда, ба он иловаҳои зиёде кардаанд. Аз рўи маълумот- 
ҳои илмй ақидаи зардуштй дар кишвари суғдиён пайдо ва ба 
кишварҳои дигари Эронзамин паҳн шудааст. «Авасто» дар руи 
дувоздаҳ ҳазор пўсти гов бо хатти зар навишта шудааст. «Авас- 
то»-ро бори аввал Искандари Македонй сўзондааст. Баъд дар 
вақти ҳукмронии хонадони Аршакиҳо (дар «Шоҳнома» — Аш- 
кониён) дар асри I п, аз м. дар замони подшоҳии Вологеси I 
аз нав барқарор карданд. «Авасто» дар асрҳои III ва IV м .— 
дар замони Сосониён-— дар давраи Шопури II дар зери роҳ- 
барии Атурпата Мехраспандан ба таври чиддй аз нав тартиб ва 
таҳрир шудааст, ки «Занд Авасто» ном дорад. «Занд Авасто» 
мухтасар ва шарҳи «Авасто» буда, ба ҳар боби он дахл дорад.

«Авасто» ва «Занд Авасто» баъд аз истилои араб бори дуюм 
нобуд карда шуд в а нусхаҳой он ҳамроҳи зардуштиёние, ки ис- 
ломро кабул накарда, ба Ҳнндустон хичрат карда буданд, рафт. 
Пайравонаш «порснён» номида мешаванд.

Забони «Авасто»— яке аз забонҳои қадимии эронй буда, ун- 
сурҳои он дар забонҳои эронй мавчуд аст. Қаробати забони 
авастой бо забони кадимии ҳиндй, ки забони китоби ҳиндии 
«Регвидо» мебошад, тасдиқ шудааст. Ҳамчунин наздикии он ба 
забони санскрит муайян гардидааст. Инро забоншиносоии му- 
қоисавй исбот кард. Хати авастой ба хати санскритии мурда мо- 
нанд буда, ба хонанда ва шунавандагонаш номафҳум, забони 
дуою фотиҳа ва ибодати зардуштй мебошад. Хат ва забони 
«Авасто» асрҳои аср фаромўш шуда буд. Илмй таърихи асрҳои 
миёна дар бораи он маълумоти саҳеҳи илмй дода наметавонист, 
танҳо ба тарики афсона наклхо мекарданд.

Хондани хат ва забони «Авасто»-ро дар асри XVIII шарк- 
шиноси франсавй Анкетиль Доперрон, ки аз Франция ба Ҳин- 
дустон омада, урфу одат, забон ва дини зардуштиёнро омўхта 
буд, кашф кард. Аммо тарчумааш ноқис буд, зеро баъзе масъ- 
алаҳоро нафаҳмидааст.

«Авасто» ба забони санскрита (ҳинди) шарҳ ва тарчума шу
дааст. Дар асри XVIII шарқшиноси франсавии номбурда, онро 
ба забони франсавй тарчума ва нашр кард. Бо ин восита ба 
забонҳои дигар, аз чумла, ба забони русй ҳам тарчума шуда 
аст- «Авасто» китоби динй, таъриҳи, фалсафи, конунҳои чамъи-

яти табақавии ибтидой, дар арафаи аз сохти хочагии бодияни- 
шинй ба хочагии муқимии деҳқонй гузаштан, процесси мутта- 
дидшавии кабилаву қавмҳои эронй ба вучуд омадааст, ки асо- 
си идеологи ва назариявии о н —• чаҳонбинии санавия (дуалис- 
тй) ва дини тавҳид — якхудой мебошад: Асосм муборизаи пеку 
бад ва умеди некбинонаи ғалабаи некй ва рўшной аз болои ба- 
дй ва торикй мундаричаи ғоявии ин чаҳонбинй аст.

«Авасто» аз 21 китоб иборат аст. Аммо дар натичаи истилои 
Искандари Македонй ва арабҳо қисми зиёди он нобуд шуда, 
кисмҳои хеле камаш — бештар бобҳои динй ва дуоҳо бокй мон- 
дааст.

Нусхаҳои то имрўз боқимондаи «Авасто» дар 
J ,tPn1H,fUuBaau китобхонаҳои чаҳон маҳфузанд. Нусхаи маш-мундаричаи  ̂ т/

«Авасто» ХУР ва боэътимоди Копенгаген ду варианти 
асосй дорад: Яке танҳо худи «Авасто», дигар 

илова бо тарчумаву шарҳи паҳлавии он. Ин вариант ба китобҳо 
{21), бобҳо ва фаслҳо тақсим мешавад. Аз рўи ҳамин вариант 
«Авасто» аз таркиби зерин иборат аст:

«Авасто»-и давраи Сосониҳо аз ҳозирааш хеле калон буда- 
аст. «Авасто» 21 бобро дар бар мегирифтааст, ки ҳар яке аз ин 
бобҳо ба фаслҳо чудо мешаванд. Тадқиқотчии машҳури дини 
зардуштй Э. Вехт қайд кардааст, ки ҳамаи матнҳои «Авасто»-и 
давраи Сосониҳо бояд аз 345 ҳазору 700 калима иборат бошад. 
Аммо дар айни ҳол аз ин китоб танҳо 23 ҳазор калима боқй 
мондаасту бас. Ба ибораи дигар, «Авасто»-е, ки то имрўз омада 
расидааст, аз чор як ҳиссаи баъд аз Сосониҳоро ташкил меку
над, ки он аз чунин фаслҳо иборат аст:

1. Ясно (курбонй ва ибодат). 2. Яшт (ситоиш ва хушгуфто- 
рй). 3. Виндевдат— Вандидот (қонун ба мукобили девҳо). 4. 
Виспарат—Виспарад (ҳукмронии мутлак). 5. Хурд Авасто (зо- 
рию илтичо).

Яке аз бобҳои муҳим ва калонтарини «Авасто» «Ясно» буда, 
ба 72 фасл тақсим мешавад. Чунончй, фаслҳои 1—2 — муқад- 
дима, 3—8 — қонуну қоидаҳои ба чо овардани ибодат ҳангоми 
курбонй, 9— 11— дуову дуруд дар бораи яке аз рустаниҳои 
муқаддас, 12— 13 — ситоиши динии зардуштй ва таърихи ба 
вучуд омадани дуньёву тарчумаи ҳоли Иброҳими Зардушт, 
14—53-— ситоиш, мадҳ ва ҳамду саногўиро дарбар мегирад. 
Бар замми ин, аз фасли 28 то фасли 53-ро «готҳо» — сурудҳо 
ташкил кардаанд. Ғайр аз ин, дар фасли 16 оид ба қонунхои 
чиноятй, ҳуқуқи гражданй ва ниҳоят дар бораи хизматчиёни 
ҳарбй, дар фасли 18-ум оид ба ҳуқуки омма, дар бораи оила- 
дорй ва монанди инҳо сухан рафтааст, фаслҳои 54—5 6 — шар- 
ҳи готҳоро дарбар гирифтаанд, 57—58 — сурудхо дар бораи 
муждарасониҳои худои Сраоша, 59 — дар бораи тарзи аз як 
қисми ибодат ба қисми дигараш гузаштан, 60 — фотиҳа ва 
дуои хайрро дарбар мегирифтааст, ки бо он файзу неъмат овар- 
данро талаб мекунанд. 61 дуову дуруд дар бораи аз худ дур

карданй рўҳи бад (девҳо), 62 дуову дуруд дар бораи ситоиши 
оташ, 6 3 —68 — дуову дуруд дар бораи ситоиши об, 6 9 —72 — 
дар бораи ба охир расидани ибодат сухан меравад. Чунон ки 
аз мундаричаи боби «Ясно» маълум гардид, «Авасто» танҳо 
китоби муқаддаси динй набуда, балки ҳамчун асари фалсафй, 
адабию бадей ва таърихй низ ҳисоб меёбад. «Пекин, мутаасси- 
фона, аз бобҳои дар боло зикршуда то замони мо танҳо баъзе 
намунаҳои он боқй мондаасту бас.

Фасли «Ясно» аз «Готҳо» — сурудҳо (гимнҳо)-и Зардушт 
пайғамбар иборат буда, манзум аст ва қисми аз ҳама қадимии 
«Авасто» мебошад. Ҳар яке аз ин «Готҳо» аз 3 то 9 мисраъ 
иборат мебошанд. Чунончй: 1. Готаи Ахунавати 3-мисрай буда, 
ҳар як 7—9 ҳичоро дар бар мегирад. 2. Готаи Уштавати 5-мис- 
рай ва 4—7-ҳичой. 3. Готаи Сиентаманью — 4-мисрай ва 4—7 
ҳичой. 4. Готаи Ваҳуҳшатра — 3-мисравй ва 4—7-ҳичой. 5. Го
таи Вахиштойшти — 2-мисрай ва 5—7-ҳичой.

Готҳои зикршуда аз сурудҳои муночот иборат буда, ҳар як 
пайрави дини зардушт онҳоро азьёд медонистанд. Бо ин суруд- 
ҳо онҳо аз худой адолат дархост мекарданд, ки ба бандагонаш 
мадад расонад. Масалан, зардуштиён ба ин мазмун сурудҳо 
мехондаанд:

Аз кучо ёбам паноҳ, ту паноқдорй маро,
Аз шарикон дур кардан, ту бигир дасти маро,
Не м адад аз хамкасону не тасалло аз насаб,
Не ҳимоят аз бузургон, ту худат донй маро;
Аз ту мепурсам мадад, эй Ҳурмузи бахту сафо.

(Фасли 2, «Ясно», с. 46,— тарчума аз  русй).

«Яшт» боби дигари «Авасто» буда, дар он ҳам «готҳо» (су- 
рудҳо) мавчуд аст. Ин готҳо аз дуоҳои зардуштй ба ситоиши 
худоҳо ва мўбадони он иборат буда, дар он унсурҳои мифологи 
зиёдтар аст. Назар ба ақидаи зардуштй, рўҳ аз чиҳати хислат 
ва вазифа гуногун аст. Дар «Яшт» мўътабартарини онҳо сито
иш ва эҳтиром карда шудаанд. Масалан, Ҳурмуз, Амшасианд, 
Аша-Ваҳишта, Хаурватат, Ардивисура—Аноҳита, Хвар-Хшайт 
(дар забони адабии ҳозира низ офтобро ховар мегуянд. Номи 
Хуросон ҳам, аслан аз Ховаристон, аз номи худой хварна ги
рифта шудааст), Моҳ, Сириус, Дрваспе, Митра, Сраоша ва мо
нанди инҳо, ки кариб аз 20-то зиёданд.

Яке аз чихатҳои муҳими «Яшт» он аст, ки дар он дар бораи 
қаҳрамонй, мардонагии одамизод ва предметҳои ҳаёти моддй 
сухан рафта, ба эчод шудани достонҳои қаҳрамонй таҳкурсии 
мустаҳкаме гузоштааст. Масалан, дар фасли «Замияд-Яшт» (си
тоиши замин) образи Хварна — худой неъмат ва фаровонй бо 
сифатҳои хос ифода гардидааст. Хварна аз рўи мифологияи к а 
дим гўё дар шаклҳои гуногун пайдо шуда, кўшиш мекардааст, 
ки ба инсон фаровонй ато намояд. Масалан, вай гўё дар шакли



гусфанд, моҳи, парранда зуру тавоно ва ғайраҳо пайдо мешуда- 
аст, беҳуда нест, ки пайравони дини зардуштй маҳз барои хур- 
мати худой Хварна дар касрҳо ва ибодатхонаҳо сурати ҳайвонот 
ва паррандагонро кашида, ҳурмати онҳоро ба чо меовардаанд.

Дар боби «Замияд-Яшт» мурочиати ба худой Хварна кардаи 
зардуштиён батафсил зикр ёфтааст, ки яке аз намунаҳои он 
чунин аст:

Ба Хварнаи тавонои мўҳтарам,
Ки ўро биёфарид Ҳурмузи доно,
Сарам паст ба бузургии ту,
Ту олими ин чаҳони бу^ург.
Туро аз хама кавию бардаму мўҳтарам,
Туро бахри мо Хурмуз биёфарад.
Хақикатпаноху саховатманду раҳнамо,
Биёфарида бахти одаму ин мулку чо.

(А з  русй мазмунан тарчума шудааст)

Чуноне ки аз мазмуии ин суруд маълум мегардад, гузашта- 
гоки форсу точик дар симои худой Хварна образи мифологии 
мусбатро иишон дода истода, ўро ҳамчун атокунандаи бахту сао- 
дат ёдоварй кардаанд, ки чунин образэчодкунй дар чамъияти 
дуньёи кадим чолиби диққат аст. Дертар дар асоси чунин об- 
разҳо шоирони форсу точик достонҳо эчод карда, онро дар си
мои Рустам, Баҳром, Чамшед ва ғайраҳо тасвир намудаанд. Чу- 
нончй, Фирдавсй пас аз мутолиаи достонҳои мифологи ба обра
зи Хварна диққати чиддй дода, дар «Шоҳнома» образи Хушанг- 
ро ба миён овардааст, ки вай ба мукобили девҳо мубориза бур
да, бахту саодати инсониро дар рўи замин муҳофизат карда
аст.

Дар фасли 19-уми «Яшт бо тасвир ёфтани образи Хварна 
хоҳиши зардуштиён, инчунин манзараи табиат ба воситаи об
рази сухан хело хуб ифода гардидааст:

Эй Хварнаи бузург — осмон,
Ки набош ад ба мислат чаҳон.
Ту ҳомии давлату амният,
Аз ту зинда гашт адолият.
Анвои неъмату ноз зи туст,
Анбўҳи одаму паррандаҳо зи туст.
Гул дар баҳору дарахтон зи туст,
Зебоию сабзу хуррамиҳо зи туст.
Касе, к-ў кунад ёд гуфтори бад,
Набинад — камолу наёбад хирад,
Ту хозиру нознрй хар замон,
Ба бадгўғҳои замона надода амон.
Ту сар баукашию занияш ба теғ,
Зи бадгўй натвон кунй теғ дареғ.

(А з  русй мазмунан тарчума шудааст)

Аз сатрҳои боло маълум мешавад, ки одамони қадим барои 
барҳам додани қувваҳои бад ба Хварна мурочиат карда, аз ў 
мададу оромй дархост кардаанд.

Образи дигари мифологии боби «Замияд—Яшт» Тахмаурупи 
мебошад, ки вай бо сифатҳои мусбаташ мавқеи калон дорад. 
Фирдавсй дар асоси ин қаҳрамон образи Таҳмураси девбандро 
офаридааст.

Дар боби «Яшт» образи Ема низ бо сифатҳои мусбат оварда 
шудааст. Назар ба қайдҳои «Авасто» Ема ҳамчун ҳукмрони за 
мин ба майдон омадааст. Ема гўё деҳқониро инкишоф дода, 
фаровонй ва фараҳмандиро ҳукмфармо гардонидааст. Фирдав
сй Ема (Ема Хшайта)-ро дар «Шоҳнома» бо номи дигар, яъне 
Чамшед тасвир кардааст, ки яке аз образҳои баландмартаба 
мебошад.

Дар фасли «Замияд-Яшт» гуфта мешавад, ки дар замони Ема 
обхезие ба вучуд меояд,. ки он ҳамаи дуньёро зер мекунад. Хур- 
муз барои аз фалокат нигоҳ доштани мавчудоти рўи замин ба 
Ема мефармояд, ки бо мум ва қир иеши роҳи обро маҳкам со- 
зад. Ема аз рўи нишондоди Ҳурмуз амал карда, ҳама гуна мав- 
чудотро аз фалокати обхезй начот медиҳад. Бад-нн васила гўс 
дар замони Ева инсоният аз ҳама гуна гуруснагй ва фалокатҳо 
раҳо меёбад. Аммо дар йиҳояти кор Ема гуноҳе содир карда, ба 
таъқиби Ҳурмуз гирифтор мешавад. Дар бораи гуноҳи Ема чизе 
гуфта нашавад ҳам, дар фасли 8 ва 32-юми «Ясно», чунин 
тарғиби Ема кайд шудааст «Ема шиенг чиҳнушо аҳмакенг га- 
ош бага Хваремно», яъне Ема гуфт: «Ҳар чизе ки ба одам хуш 
ояд, бояд кушт, ҳатто говро». Чунин фатво шояд боиси гуноҳи 
Ема шуда бошад, чунки дар дини зардуштй куштани моли шох- 
дорро гуноҳи азим медонистанд.

Дар боби «Яшт» дигар образҳо низ ҳастанд. Масалан, Трай- 
таон, ки дар бораи ў ба таври умумй сухан рафтааст. Ин образ 
дар «Шоҳнома»-и Фирдавсй бо номи Фаридун тасвир шудааст. 
Образи дигар дар боби «Яшт» Креасп аст, ки он дар «Шоҳно- 
ма» — бо ким-кадом сабабе истифода нагардидааст. Образи ди
гари ин боб Франрасьян мебошад, ки он дар «Шоҳнома» Афро- 
сиёб номида шудааст.

Ба ҳамин тариқ, боби «Яшт» дар шакли назм навишта шуда, 
дар он сурудҳои дорой ақидаи зардуштй мавчуд аст. Илова бар 
ин, дар боби «Яшт» сурудҳои таърихй низ мавчуданд, ки дар 
омўзиши ҳаёти сиёсй ва ичтимоии он давр ба кадри имкон маъ- 
лумот медиханд.

Боби дигари «Авасто» «Вандидод» мебошад ва он иловэи 
боби «Ясно» ҳисоб меёбад. «Вандидод» ба 22 фасл тақсим ме
шавад ва ҳар яке аз ин фаслҳо дорой сюжет аст. Мазмуни ин 
фаслҳо аз сурудҳое иборат мебошанд, ки ба муқобили девҳо 
равона гардидаанд. Дар «Вандидод» масъалаҳои фалсафй, ин- 
чунин достонҳои сюжетнок низ мавчуданд. Масалан, фасли 
аввал оид ба пайдоиши замин ва 18 мамлакати қадимии қаби-

лаҳои форсу точик баҳс мекунад. Фасли дуюм дар бораи ба тахт 
нишастани Ема, чанд фасли дигар панду ахлоқ ва ғайраҳоро 
дарбар мегирад. Ин боб дар шакли саволу чавоби Зардушт- 
пайғамбар бо худо — Аҳура Маздо навишта шудааст. Фаслҳои 
гуногун масъалаҳои оўҳи нопок — девҳоро мағлуб кардан, аз 
гуноҳҳо пок шудан, унсурҳси мифҳо ва афсонаҳоро дарбар ме
гирад. Дар ин боб масъалаҳои динй ва ҳуқуқй низ мавчуд аст. 
Ии кием пурра аз «Авасто»-и кадим аст.

Боби чоруми «Авасто» «Виспрат,», баъдҳо «Виспарад» (со- 
ҳиби кулли чаҳон, офаридгор) аст, ки он аз 27 фасл иборат аст. 
Виспарад мачмўи сурудҳои наъту муночот ба Аҳура Маздо бу
да, расму одатҳои дини зардуштиро низ дарбар мегирад.

Боби «Хвартак Апастак», яъне «Хурд Авасто» ном дорад. 
«Хурд Авасто» боби навтарини «Авасто» буда, дар он мурочиа- 
ти зардуштиён ба худой равшанй — Аҳура Маздо акс ёфтааст. 
Ин боб дар замони Сосониҳо бо супориши Шопури II (309—379 
милодй) аз нав кор карда шудааст. «Хурд Авасто» аз матнҳои 
хурде иборат аст, ки дар ситоиши Офтоб, Моҳ, Вархран ва ди
гар худоҳову мўбадҳо эчод ва суруда шудааст.

Ба ҳамин тарик, «Авасто» сарчашмаи муҳими таърихие ме
бошад, ки дар бораи таърихй Эрониёни Шарқй, яъне Осиёи 
Миёна, Афгонистон ва як қисми Эрон, ки бо Осиёи Миёна ҳам- 
соягй дорад, маълумот медихад.

«Авасто», чй тавре ки дар боло қайд карда шуд, пеш аз ҳама, 
китоби динист, вале аз унсурҳои илмй ва адабй низ холй нест. 
Ақидаи ваҳдат — якхудой, ки идеяи якподшоҳиро акс кунони- 
дааст, пеш аз ҳама, ду мақсадро ифода менамояд: яке талаби 
якподшоҳй, ки манфиати кисми тараққипарвари синфи ҳокимро 
бар зидди парокандагии ин синф акс кунонидааст. Ин т а л а б — 
марказият дар ҳокимият хама вакт дар таърих дорой моҳияти 
халқй буда, маънои прогрессией дошт. Дигаре — ғояи муттаҳид 
карданй қавму кабила, забонҳо, урфу одатҳо ва ба вучуд овар- 
дани ягонагии халқият. Талаботи якдинй ва якхудой таърихан 
мусбат аст, зеро динҳои бисьёр қабилаҳо ва аз ҳам чудоии он- 
ҳоро барҳам дода, онҳоро ба муттаҳидй меорад. Таълимоти 
зардуштии зиндашавй баъд аз марг, ҳисоботи рўзи маҳшар, 
чаннату дўзах, пули сирот ва ғайра, ки дар «Авасто» мавчуд 
аст, сустии рўҳии оммаҳоп меҳнаткашро, ки бо ин роҳ ба золимон 
чазо доданй шуда, худро тасалло медоданд, акс кунонида
аст, вале аз ин ақидаи ғалат синфи ҳоким истифода бурдааст. 
Пули чинвод (пули сирот) ва азоби гузаштани он золимонро бо 
азоби гўру қиёмат тарсонда, онҳоро ба адолат даъват мекард 
ва дар айни замон мардумро ба ичрои урфу одатҳо тарғиб ме- 
намуд. Чй тавре ки дар динҳои дигар ҳам мебинем, китоби 
«Авасто» бо ёрии шамшер пахн карданй акидаи зардуштиро 
тарғиб карда, ба намояндагони динҳои дигар нафрат ва адоват 
доштанро ифода намудааст. Дар китоби «Авасто» манфиати ом-

маҳои меҳнаткаш ҳам акс ёфтааст. Масалан: аз ҳокимон адо- 
латталабй, дар рўзи қиёмат аз золимон қассос гирифтан, худо- 
ро тарафдори мазлумон тасаввур намудан ва ғайра, ки дар 
чамъияти синфй ба вучуд меояд. Дар қисми готҳо ҳокимоне, ки 
ба душманон ва золимон чазоҳои сахт додаанд, мадх карда 
шудаанд. Дар ин ҳолат, аз як тараф, моҳияти синфии ҳокимон- 
ро нафаҳмидан, аз тарафи дигар, ба ҳокимон ва ҳокимият аз 
нуқтаи назари чамъияти бесинф ва халқй нигоҳ кардан акс 
ёфтааст.

Фаслҳои аввали «Виндеват» ба деҳқонй, боғдорй ва чорво- 
дорй бахшида шудааст ва ин гурўҳи одамон тавсиф, бодияни- 
шинони ғоратгар сарзаниш карда шудаанд. Аз ин мазмун фаҳ~ 
мидан душвор нест, ки дини зардуштй ва китоби он дар давраи 
аз зиндагонии бодиянишинй ба ҳаёти мукимй гузаштан, ки дар 
он вақт системаи хочагии прогрессией буд, ба вучуд омадааст. 
Дар фасли аввали «Виндеват» дар бораи 16 мамлакати серҳо- 
сил (аксарият дар Осиёи Миёна мавчуданд), ки офаридаи Аҳу- 
ра Маздо ва мифи Ема (Чамшед) мебошад, ки чаҳонро се баро- 
бар, васеъ карда, деҳқонй, боғдорй ва чорвопарвариро тараккй 

.додааст, барои инсонҳо шароити маданй ба вучуд овардааст, 
сухан меравад. Фикрҳо 'дар бораи обод карданй замин, деҳқо- 
нй, чорвопарварй вабоғдорй, сохтани манзилҳо, ташкили оила 
дар саволу -чавоби. .Зардушт ва Аҳура Маздо, яъне меърочи 
Зардушт ифода ёфтааст:

Саволи Зардушт: «Аз ту мепурсам, ба ростй ба ман бифар- 
мо, эй парвардигори олами чисмонй, Ахура Маздо, кучост он 
макони дигар, ки боиси шодй ва зебоии замин гардидааст?»

Чавоби Аҳура Маздо: «Ин гуна чой ҳамон чост, ки бандагон 
барои худ маскан, оташкада ва барои хайвонот чое сохта, со- 
ҳиби зану фарзанд ва дорой дастаи чангии нағз бошанд. Он 
вақт дар макони онҳо ҳайвоноти бисьёр, хайру баракат, чарогоҳ, 
зан, чавонмардон ва ҳама гуна нозу неъмат муҳайё хохад 
шуд».

Аз ин чавоб фаҳмидан душвор нест, ки дини зардуштй ва 
китоби он «Авасто» мардумро ба маданияти муқимии инсонҳо 
даъват менамояд. Аз ин рў, ба ин гуна чойҳо ва одамони он 
мадҳу сано гуфтааст. Масалан, он чо, муборак ва мукаддас 
аст, ки дар он «аз хама бисьёртар ғалла, алаф ва дарахтонч 
мевадор рўёнида шуда, заминҳои хушк обьёрй ва ботлокҳо ба 
киштзор мубаддал карда шудаанд». «Замин ба он касе, ки дар 
вай бо дасти чапу рост ва бо ҳар ду дасти худ кор мекунад, мо
нанди дилбари чавонест, -ки дар хобгоҳи зинат додашуда ни- 
шаста барои дилдодаи худ фарзанд ва сарват меоварад». «Он 
касе, ки ғалла мекорад, кори муқаддасе ба чо овардааст».

Меҳнат ва ҳосили он ҳамчун кори хайр ба девон ва кори ба- 
ди онҳо зид гузошта шудааст: «Ҳангоме ки ғалла аз замин сар 
мекашад, девҳо ба нола медароянд, вақте ки ғалларо мекў- 
банд, девҳо дар рохи гурез меафтанд, вакте ки онро хамир ме-

кунанд, девҳо маҳв мешаванд. Фаровонии ғалла девҳоро ҳам- 
чунон мегурезонад, ки гўё бо оҳани тафсон ба лаби онҳо зада 
бошанд».

Таълимоти зардуштй на танҳо ҳаёти осоиштаи деҳқонон, 
боғпарварон ва чорводорон, балки қаҳрамонии ин мардумро ба 
муқобили девон — эрониёни бодиянишин, ки дар қисмати ши- 
молии Осиёи Миёна буданд ва бо мардуми ҳаёти муқимй чанг- 
ҳои сахт доштанд, низ акс кунонидааст. Дар «Авасто» онҳо ах 
римани номида шудаанд, ки мулкашон дар шимол аст. Дар за
мони пайдоиш ва акнун паҳн шуда истодани оини зардуштй 
подшоҳи эрониёни шимолй Арчосп (забткунандаи асп) пешвои 
аҳримани номида шудааст.

Дар «Авасто» дар бораи «саома» ва ё «ҳаома» ном гиёҳи 
муқаддас ва мўъчизанок низ сухан рафтааст, ки он оварандаи 
хайру барака, ба паҳлавонон қувватдиҳанда, ба занон фар- 
зандҳои хуб бахшанда аст.

Асоси назариявии таълимоти фалсафаи «Авасто» ба назарияи 
дуалистии (санавияи) аз ду ку в в а — неку бад иборат будани 
дуньёи моддй ва муборизаи онҳо иборат аст, ки офаридаи Аҳу- 
ра Маздо мебошад. Ҳамаи тазодҳои олам — марг—зиндагй, гар- 
мй—сардй, равшанй—торикй, фаровонй—қаҳтй ва ғайра зуҳу- 
роти он аст.

Чй тавре ки аз маълумотҳои таърихй ва геог- 
А\амияти таърихй ва РаФ11И «Авасто» маълум шуд, ин китоб дар 

маърифатии бораи халқҳои қадимии Осиеи Миена, Эрон, 
«Авасто» Афғонистон, ватани қадими эрониён, чойҳои 

пайдоиш ва паҳншавии дини зардуштй, урфу 
одат, тарзи ҳаёти хочагй, маданй, муборизаҳои озодихоҳии халқ. 
касбу кор, ҳунарҳо, дўсту душманони ватан, табиат ва иқлим, 
ҳаёти ичтимой, сиёсй ва иқтисодии кишвар ва халқ маълумоти 
қиматбаҳое медиҳад. Аз китоби мазкур ҳолати харобшавии 
чамъияти ибтидоии қабилавй, пайдо шуда истодани чамъияти 
ғуломдорй ва феодалии якподшоҳй, ки таърихан прогрессией 
буд, ҳамчунин процесси аз зиндагонии бодиянишинй ба хаёти 
мукимй гузаштани қавмҳои гуногуни эронй, кўшишҳои замин- 
ҳои хушкро обьёрй кардан, ботлоқҳоро хушк карда ба замини 
зироат мубаддал намудан, обьёрии сунъй, зиёд карданй чаро- 
гоҳҳо, фаровон намудани чорво ва маҳсули меҳнати зироат, 
масъалаҳои мудофиаи ватан ва ғайра, ки ҳоло ҳам давом до
рад, мушоҳида мешавад. Вай муборизаи қувваҳои неку бади 
чамъияту табиатро нишон дода, ба ғалабаи некиҳо, ки идеали 
инсони тараққипарвар мебошад, акс кунонидааст. Ин китоб бо 
услуби хос ва чаҳонбинии худ образи одамони неки чамъият — 
оммаҳои меҳнаткаш ва чанговарони қаҳрамони мудофиакунан- 
даи одамони нек ва ҳаёти осоиштаи онҳо, ҳамчунин образи ода
мони бади ба чамъият зарароварро ба вучуд овардааст.

Агар аз таълимоти зардуштй моҳият ва ниқоби динй хорич 
карда шавад, бисьёртар маълумот дар бораи ҳаёти ичтимой, ма-

дани ва иқтисодии мардуми асрҳои пеш аз милодй бокй мемо- 
над, ки аҳамияти калони маърифатй дорад. Аз «Авасто» дар 
бораи чаҳонбинии фалсафй, чаҳонфаҳмй, илмҳои космология,, 
ҳайат, тиб, география, ҳунар ва маъданобкунию заргарии он 
замон маълумоти қиматбаҳое гирифтан мумкин аст.

Бо вучуди инҳо, дини зардуштй ҳам мисли ҳамаи динҳо до- 
рои тарзи тафаккури фантастики буда дар бисьёр мавридҳо 
дуньёро ғалат маънидод мекунад ва асосан ба фоидаи синфи 
ҳоким хизмат мекард.

«Авасто» аз бисьёр чиҳатҳо қимати адаби ва 
Қимати адабии бадей ҳам дорад. Аввало ин китоб мачмўи як 

«Авасто» кием сурудҳо ва достону афсонаҳои мифологи 
буда, дар бораи онҳо маълумот додааст. Дар  

«Авасто» образэчодкунй, тафаккури бадей, шаклҳои шеърй му- 
шоҳида мешавад ва ақидаи ғалати олимони давраи исломии 
арабро, ки пеш аз ислом дар Эрон ва Осиёи Миёна шеър на- 
буд, мегуфтанд, рад мекунанд. Дар «Авасто» забони образноки. 
бадей, воситаҳои тасвир ва образҳои персонажи инсонҳо, образ- 
ҳои тамсилй, мачозй ва мифологй мушоҳида мешавад. Вай як 

. навъ мачмўи ёдгориҳои фольклори қадим мебошад, ки дар онҳо 
персонажҳои Каюмарс, Иима ё ки Чамшед, Гаршосп, Гуштосп, 
Арчосп, образи манфии девон ва Аҳриман чолиби диккат аст. 
Сурудҳои готҳо мавчудияти шеъри кадим, шакли мураббаъ ва 
вазни ҳичоии онро исбот кард; Шеърҳои Яшт бештар 8, баъзак

8
х е = 8
м ё м = 8
й у ш = 8
т о = 8

10— 12 ҳичо иборат аст:

1 2 3 4 5 6 7
Ии, ма, ҳё, хшат, рё, зур, ва,
Ноид, ао, тём, аон, ха, ноид, гарё,
Ноид, заур, ва. аах, ха, ноид, мерёт,
Ноид, а, рас,\ ко, даё, во, да,

(Ясна,(Ясна, IX, фиқраи  5 )

Тарчумаи таҳтуллафз:

Дар давраи йимаи ҳукмрон бокудрат намешуд, 
На хунуки сахт ,на гармои сўзон, на офат,
Дар он на пирй буду на мурдан,
Ва на рашку ҳасаде, ки дев ба вучуд овардааст.

Дар шеърҳои авастой ғайр аз ҳичо, зада мавкеи муайяне 
дорад. Чои кофия дар охири миераъ шарт нест. Дар аввалу миё
на ҳам меояд. Дар вай санъати такрор ба назар мерасад. Ин 
хусусият дар шеъри давраи форей-точикии нав ҳам дида ме
шавад, ки алокаи бо шеъри кадимдоштаи онро нишон медиҳад.

Ба ҳамин тариқ, «Авасто» на танҳо китоби дини, балки на- 
мунаи шеъри қадим, мачмўаи суруд ва мифҳо, афсонаҳо, китоби 
таърих, фалсафа, илм, хату забон ва маданияти қадимии халк,- 
ҳои форсу точик низ мебошад.

Едгории хаттии Баъзе аз ёдгориҳои суғди характери тарчу- 
суғди май ҳолй доранд, баъзеашон ҳуччатҳои рас-

мианд. Яке аз онҳо тарчумаи ҳикояте бо маз- 
муни буддой аст, ки чолиби диккат мебошад. Маънои буддой 
дар «Авасто» ба шакли «бути» ё «буди» вомехўрад, ки дар он 
ба муборизаи зардуштй бо буддой ишорат рафтааст.

Буддо дар асри III п. аз м. дар Осиёи Миёна таъсир гуза- 
ронидааст. Дар асри I давраи милод, дар замони Кўшониҳо, ба 
Осиёи Миёна пақн шудани маслаки буддой факти таърих аст 
ва матнҳои он чи аз хитой ва чи аз ҳиндй тарчума шудааст. 
Матнҳои суғдии буддой ба масъалаҳои ахлоқ бахшида шуда
аст. Масалан, «абхидхарма» мачмўи догмаҳои динист. Чатакҳо 
ҳикояҳои фантастикй буда, дар бораи бодисатваҳо, ки чй тавр 
мартабаи буддоиро ба даст овардаанд, нақл менамояд. Онҳо 
мачмўаи пандҳо, афсонахо ва ҳикояҳо буда, бо эчодиёти даҳо- 
накии халк алокаи зич доранд ва дар бисьёр лаҳзаҳо лавҳаи 
зинда ва равшани ҳаётро акс кунонидаанд.

Яке аз матнҳои суғдй, ки мазмуни буддой дорад ва дар он 
қонунҳои буддоиро тарчума кардаанд, «Вессантра жатака» ме
бошад, ки аз 1513 сатр иборат мебошад. Дар он истилоҳоти буд
дой бо транскрипциям санскритй дода шудааст ва дар матни он 
калимаҳои чудогонаи юнонй во мехўрад.

Саҳифаи аввал ва охири дастнавис гум шудааст. Аз рафти 
сухан маълум аст, ки саҳифаи аввали жатака аз афсона оғоз 
ёфтааст:

Подшохи кишвари Шивагхоша Шива фарзанд надошт. Вай 
ба худо сачда ва тоату ибодати бехисоб мекард, то ки худо ба 
ў фарзанд диҳад. Худо фарзанд дод, номи ўро Судашан гузош- 
танд. Дар ин кисса дар бораи тарзи тарбия ва ба воя расиданк 
Судашан, ба Мандра ном духтари зебо хоиадор шудани ў, ду 
фарзанд дидани вай яке бо номи Каршнаян (писар) ва дигаре 
Ч,олин (духтар) сухан рафтааст. Боре шохзода аз қаср барома- 
да гурўҳи гадоёнеро дид ва бисьёр ғам_гин шуд. Вай бо рухсати 
падараш ҳар чй онҳо мехостанд, дод. Ў ҳамаи чизҳоро, ба ғайр 
аз Рачаварта ном фили сафеди подшохй, ки шаш хусусияти ки- 
матбаҳо дошт, бахшида метавонист. Шохзода муддатхои зиёде 
ба камбағалон бахшиш ва саховат кард. Овози саховати ў дар 
тамоми чаҳон пахн шуд. Боре, вақте ки ў аз каср ба чое ме- 
рафт, ба бархманҳо вохўрд, ки аз ҳазорхо фарсах роҳ омада 
буданд ва бахшидани маҳз ҳамон филро мехостанд, ки пада
раш манъ карда буд. Вай намехост хоҳиши мусофиронро рад 
намояд ва чуръат ҳам намекард, ки аз фармони падараш даст 
кашад. У барои зоҳиран худро сахй нишон додан, вале аз фар
мони падар нагаштан ва мусофиронро (бараҳманҳо) фиреб до
дан онҳоро ба филхона овард ва гумон дошт, ки онҳо филро 
фарк накарда, яке аз онҳоро мегиранд. Аммо бараҳманҳо до- 
НИШ1Г, ботинй доштанд, бо роҳи чодугй зуд фили даркорй Рача-

еартаро шинохта гирифтанд. Шоҳзода мачбур шуд, ки онро ба 
мусофирон диҳад.

Подшоҳ Шива аз ин воқеа ғазаболуд шуда, маслиҳатчиҳо- 
яшро даъват кард, то ки ба кадом чазо маҳкум карданй писа- 
рашро муайян кунанд. Онҳо сахттарин ва даҳшатноктарин ча- 
зоро маслиҳат доданд, аммо Шива бо маслиҳати яке аз амал- 
дорҳои раҳмдил писарашро ба кўҳу биёбони Дандарак бадарға 
мекунад, ки дар он чо ҳайвонҳои дарранда ва шайтонҳо зиндагй 
мекарданд. Зани шохзода талаб мекунад, ки шавҳараш ўро бо 
фарзандонаш ҳамроҳи худ гирад. Судашан уро манъ мекунад 
ва бо азобҳое, ки ба еараш меояду бояд вай шарик шавад, ме- 
тарсонад. Аммо занаш арз мекунад, ки агар ўро ҳамроҳаш на- 
гирад, худро ҳалок мекунад, бачаҳои сағирмонда мемуранд ва 
ба ин тарик, Судашан гунаҳкор ва сабабгори мурдани се кас 
мешавад. Шоҳзода мачбур шуд, ки розй шавад. Вай оилаашро 
ба ароба бор кард, амалдори раҳмдили ба ў тарафгирикарда 
ба Шоҳзода як дона гули тиллой дод, ки ҳазор сататер вазн 
дошт. Вай байрақи тиллоиеро, ки бо ҳафт санги қиматбаҳо зи- 
нат дода шуда буд, ба ароба маҳкам баста, аробаро бо захираи 
даҳсола хўрок ва либос пур карда, баъд аз видои ботантана бо 
гирьяву нола ба роҳ даромад.

Вакте ки аз манзил дур рафтанд, ба бараҳмане вохурданд. 
У гуфт: шаҳри Шивагҳоша ба назди шоҳзодае рафта истодааст; 
ки дар саховат аз ҳеч чиз даст намекашад. Судашан саргузашти 
худро ба бараҳман мегўяд. Вай аз ҳолати вазнини шоҳзода, ки 
дигар ҳеч чиз саховат карда наметавонад, ба замин афтида 
гирьяву нола мекунад. Судашан барои он ки уро ором кунад, 
гули тиллоии худро медиҳад ва ба ў орзўи худро мегўяд: Аз- 
баски ў дар саховат аз ҳеч чиз даст намекашид, пушаймон на- 
мешуд, мехост дар оянда дар симои буддо тачассум ёбад. Суда
шан боз ҳам роҳ мегардад ва ҳар замон ба бараҳманхои нав ба 
нав дучор мешавад, ки аз роҳҳои дур бо нияти гирифтани са- 
дақа ва ҳадьяи қиматбаҳо меомаданд. Шоҳзода дар роҳ кам- 
кам ҳамаи чизҳояш, либос, асп — ҳатто аробаашро, ки савори 
он буд, ба одамони мўҳточ мебахшад. Вай бо зану бачаҳояш 
пиёда аз сахрои мудҳиш мегузарад. Пояшон то устухонашон 
чароҳатнок мешавад. Онхо дарачаи пурраи беҳолй ва бедар- 
монй мерасанд. Худой олй азобҳои онҳоро дида ба шакли муй- 
сафеди бузургвор даромада, ба наздашон меояд.

Худо барои Судашан шаҳри бузурге, ки дорой қасрҳову хиз- 
матгорҳост, ба вучуд меорад. Мусофиронро хилъати илоҳи ме- 
пўшонад ва онҳо як ҳафтаи пурра дам мегиранд, аммо рўзи 
ҳаштум Шоҳзода ба ҳомии худ мегўяд: <Падарам ба ман фер
мой додааст, ки ба кўҳи Дандарак равам. ман фармони уро 
ба чо наоварда наметавонам. Ичозат деҳ, ки рохи худро давом 
дихам, бузургии падарам аз нофармонии ман халалпазир наша- 
вад». Мусофирон ба роҳ даромада, ба акиби худ менигаранд, 
танҳо саҳрову биёбон  ва хоохои онро мебинанл.

Мусофирон дар куҳи Дандарак дарвешеро мебинанд, ки он- 
ҳоро ба кулбаи худ даъват мекунад. Судашан аз химчаҳо ба
рои худ ҳамон тавр кулба месозад ва онҳо дар он чо баргҳо, 
алафҳо ва меваҳои ёбой хўрда зиндагй мекунанд. Ҳайвонҳои 
ваҳшй ба кулбаи ў даромада пойҳои Судашанро мелесанд. Боре 
у дар вақти ба мевағундорй рафтани занаш ду фарзанди худро 
ба бараҳмане, ки ба кулбаи вай омада буд, ҳадья мекунад.

Вақте ки бараҳман фарзандони уро бурд, замин шаш бор 
ларзид, обҳои укьёнуси бузург чўшид ва худоҳо дар манзилҳои 
осмонии худ ба Судашан шаъну шараф гуфтанд. Зани шоҳзода 
аз гум карданй фарзандҳояш ба ғазабу ҳаячон меояд, вале баъд 
таскин меёбад.

Худой олй барои фаҳмидани он, ки бахшиши Шох,зода ҳад 
дорад ё не, ба шакли бараҳмани нафратоваре даромада ба наз- 
ди ў меояд ва аз вай занашро талаб мекунад. Судашан аз за
наш маслиҳат мепурсад. Вай чавоб медиҳад: модоме ки ў 
фарзандонашро дареғ надошт, бигзор занашро хам бахшад. 
Шоҳзода аз дасти занаш дошта, ўро ба барҳман медиҳад. Ам
мо вай ўро намебарад, балки ба худи шаҳзода бармегардонад, 
то ки вайро то боз омаданаш муддате нигоҳ дорад.

Дар ин муддат бараҳмане, ки бачаҳоро гирифта буд, гирди 
чаҳонро сайр карда, дар фикри фурўхтани онҳо шуд. Аммо он- 
ҳоро ҳеч кас намехарид, зеро харобу адову чабрдида буданд. 
Бараҳман бо бачаҳо тасодуфан ба шаҳри Шивагхоша меравад. 
Дар он чо онҳоро амалдори некўкор мешиносад ва ба бобояшон 
хабар медиҳад, ў аз хурсандй аз тахташ меафтад. Шоҳ Ш-ива 
мехоҳад, ки бачаҳоро гирад, вале бачаҳо аз вай хоҳиш меку
нанд, ки онҳоро аз бараҳман муфт не, балки ба андозаи талаби 
ў харида гирад. Бараҳман пай бурд, ки аз ин муомила хеле баҳ- 
раманд шудан мумкин аст, бинобар ин ҳазор барзагови ахта та
лаб кард. Бачаҳо ба бобояшон накл мекунанд, ки падару мо- 
дарашон дар чй ҳоли сахтй дар кўҳи Дандарак зиндагй меку
нанд. Подшоҳи ба ҳаячономада ба он чо саворони худро фи- 
ристода, ба писараш фармон медиҳад, ки баргардад. Аммо 
шоҳзода чавоб медиҳад: «Ба ман фармон шудааст, ки дар ин 
чо дах, сол истам, ҳол он ки акнун шаш сол гузашт. Ман ҳоло 
баргашта наметавонам. Он гоҳ подшоҳ барои онҳо як гурўҳ 
вакилонро бо аспҳо, филҳо, либосҳои зебо ва чизҳои қиматбаҳо 
мефиристад. Танҳо баъд аз ин, Судашан розй мешавад, ки бар
гардад. Падараш тахтро ба вай дода, ба ў ичозат медиҳад, ки 
чй кадар хоҳад, ҳадьяву бахшиш кунад.

Дар ин ҳикоят, чй тавре ки анъанаи жанри чатаки аст, Буд- 
до ба шогирди дўстдоштаи худ Ананде гуфтааст, ки ин хама 
бахшишҳо кам аст, худи ў аз ин зиёдашро додааст. Баъд Буд- 
до ба Ананде накл мекунад, ки худи ў дар яке аз шаклҳои пе- 
шинаи тачассумьёбиаш бо Судашан якчоя буд, Мандра зани 
имрўзаи ў Ашодхара, он ҳама ҳайвонҳои дастомўз шогирдоне- 
анд, ки дар гирди ваянд.

Ҳар чаид ки аввалу охири ин ҳикоя каме гум шудааст, вале 
пуррагии сюжет ва муидаричаи ғоявии он асосан нигоҳ дошта 
шудааст. Бо вучуди як андоза соддалавҳона будан, ҳикояи маз- 
кур санъат ва маҳорати муайяне дорад. Агар лаҳзаҳои такрори 
ҳикоя (бараҳмани якуми ба назди Судашан омадагй аз сад 
фарсах, сеюм аз сесад фарсах ва ғайраро мустасно кунем, ри- 
вояти нависандаи асар хеле чондор ва серҳаракат аст*.

Ғояи асосии. ҳикоят ва қаҳрамонҳои он, ки ба тавсиф ва 
тачассуми некхоҳй, роҳатрасонй, ёрй ба дарвешон бахшида шу
дааст, ахлоқи некўро тарғиб менамоянд. Нависандаи асар бах- 
шиш ва ҳадьяро аз подшоҳон ва соҳибнеъматон зарур дониста- 
аст, зеро дарвешон (бараҳманҳо) чизи мебахшидагй надоранд. 
Дар образи шоҳ Шива танқиди хасосат (фармони ғайриодило- 
на ва пушаймонй аз он), дар образи амалдори некўкор ва раҳм- 
дил ақидаи дар байни ҳокимон мавчуд будани одамони некў- 
хисол, дар образи маслиҳатчиёни шоҳ гурўҳи «хўш-лаббайгўй- 
ҳо», ки андешаву мулоҳизаи. солим надоранд, дар образи Шох
зода ва зани ў садоқат ба хайру саховат, иродаи маҳкам, вафо- 
дорй, устуворй, некбинй, дар образи бараҳмани барои ду бача 
ҳазор барзагов гирифтагй хислатҳои ҳирс ва тамаъ ва ғайра 
инъикос ёфтааст. Ҳ а р ч а н д  ки ҳикоя лаҳзаҳои динию афсонавй 
(ёрин Буддо ба Судашан) дорад, вале мундаричаи он ба тав- 
сифи ахлоқи н ек — бахшиш, саховат, олиҳимматй ва худқур- 
бонкунй дар роҳи халқи бенаво равона карда шудааст. Мунда
ричаи ғоявии ҳикоя моҳияти халқй дорад ва ғояи аз синфи ҳо- 
ким талаби саховати моддй доштанро, ки рафтори дарвешона 
ва очизонаи халк аст, акс кунонидааст ва он минбаъд дар ада- 
биёти китобатй ва фольклор хам инкишоф ёфтааст.

Аз рўи қайди профессор Е. Э. Бертельс, дар матни суғдии 
ҳикояти боло ҳамаи истилоҳҳои буддой дар шакли транскрип- 
цияаш нигоҳ дошта шудааст. Дар айни замон ба чои номи ҳин- 
дии худой Браҳма дар ҳамаи матн зрв гузошта шудааст, ки 
маънои худой қадимии зардуштй «Зрвон» (замони беинтиҳо)-ро 
ифода менамояд. Ин ном дар матнҳои монигй ҳам ҳаст. Аз ин 
факт дар ин давр дар байни халкхои кадимии Осиёи Миёна 
хеле зиёд паҳн шудани парастиши Зарвонро мушоҳида кардан 
мумкин аст. Дар матни чатаки ба чои калимаи точикии «точ», 
калимаи «дидшх» дар шакли транскрипция нигох дошта шуда
аст, ки калимаи юнонии «диадема»-ро ифода менамояд ва он
ро Фирдавсй дар шакли «деҳим» кор фармудааст.

Матни дигари буддой дар забони суғдй «Сабаби сутра ваоқи- 
бати амалиёт» аст. Ин матн қонунҳои буддй «Карми» (мукофоти 
амал)-ро хеле оддй нақл менамояд. Сутра аз саволҳои Ананда 
ба Буддо, ки чаро одамон ҳам дар қиёфаи зоҳирй ва ҳам аҳволи 
ичтимой ва давоми умрашон аз ҳамдигар фарк мекунанд, оғоз

* Б. Э. Бертельс. Нақл аз китоби «История персидско-таджикской ли
тературы», с. 69—71.

ёфтааст. Буддо ба ин саволҳо чавобҳои хеле пурра ва ҳаматара- 
фа дода, ҳамаи хусусиятҳои инсониро аз хулқу атвори гузаш- 
таи ў эзоҳ додааст. Масалан, ҳар кас босабр бошад, зебо, ҳар 
кас хашмгин ва сабук бошад, бадафт таваллуд меёбад. Баъд as  
ин, қайди ҳамин гуна фикрҳои дуру дарози бетартиб меояд. 
Баъзан нияти тартибдиҳандагони сутра хеле равшан намоён 
аст. Масалан, ҳар кас ки ба рўҳониёни буддой беҳурматй ва 
беодобй кунад, албатта, дар ягон шакли нобоб таваллуд меё
бад. Ҳар кас меваи боги онҳоро дуздад, дар шакли ҳашароти 
дар ифлосиҳо зиндагикунанда таваллуд меёбад, ҳар кас чизи 
онҳоро дуздад, дар шакли барзагов, хар ва санги осиё тавал
луд мешавад ва г.

Дар сутра мукофоти амал хеле соддалавҳона маънидод кар
да мешавад. Дўстдори шикор бояд шағол ё гург таваллуд ша
вад. Зулмкунанда ва горатгари либоси одамон бояд як муддаг 
дар дўзахи яхин ва занчири чархи бофандагй истикомат кунад: 
ўро, албатта, мечўшонанд ва луч мекунанд. Дар баъзе лаҳзақо 
байни ахлоқи инсон ва мукофоти амал ҳеч гуна алоқаи манти- 
кй дида намешавад.

Аҳамияти матни сутра аз чиҳати лексикй хеле калон аст, 
зеро дар он миқдори зиёди калимаҳоеро дидан мумкин аст, ки 
соҳаҳои гуногуни зиндагй, махсусан, нуқсонхо, бемориҳо ва 
айбхоро акс кунонидааст.

Қиммати бадеии матнҳои буддоии забони сугдй баланд нест'
Агар тарчума будани он матнҳоро ба ҳисоб гирем, масъа- 

ла боз ҳам равшантар мешавад. Ин тарчумаҳо дар наздн тар- 
чумони суғдй вазифаи чиддии тараққй додани забони модарии 
худ ва ба дарачаи забони адабии қадимии Ҳиид — санскрит 
бардоштани онро гузоштааст.

Дар забони сугдй, дар катори матнҳои буддой, матни ада
бии христианй ва монигй хам хает. Дар ҳар се матн хам забон 
як хел аст*.

Аз осори адабй-хаттии давраи парфиёнй «Аят-
Осори хаттии кори Зарерон» хеле чолиби диккат аст. Ин 

даврари парфиёнй асарро бори аввал дар соли 1 8 9 0  эроншино- 
си Франция Э. Бенвенист нашр кардааст. Вай 

баъд аз тадқиқоти чиддй ба хулосае омадааст, ки ин асар ав
вал достон буда, дар замони сулолаи аршакиҳо (ашкониён — 
асрҳои III то ва III баъд аз милод) эчод шудааст, вале баъд- 
тар ба дасти рунавискунандаи бехабар аз ’сохти шеърии кадим 
ба наср гаштааст, аз ин рў, матн ва мисраъҳо вайрон гардида 
ба он иловаҳо карда шудааст. Агар кас бодиккат он иловаҳоро 
берун кунад, миераъхои аслии шашҳичогии қадим боқй мемо- 
над. Ба ҳамин тарик, кори тадқиқй ва матншиносии Э. Бенве
нист асари адабии аввалини нисбатан калонҳачми форей-точи- 
кии давраи миёнаро дод. Ин асар аввалан исбот кард, ки ваз-

* Накл аз асари номбаршуда.

наш ҳичо буда, дар фольклори халқҳои хеле зиёди эронй нигоҳ 
дошта шудааст. Асари мазкур ҳам монанди шеърҳои «Авасто» 
к.офия надорад, вале аз сабаби хусусияти аналитикии забони 
форсй Ч.О-ЧО қофия — ҳамоҳангии калимаҳо худ аз худ пайдо 
мешавад. Масалан:

Ў пас он тахм спахпат 
Так Зарёр чегон дит 
Ку шах вишдак бўт 
Андарон андар шут.

Мазмунаш:

Баъд аз он ки спахбади шучоъ—
Паҳлавон Зарерро дид,
Ки шоҳ девона буд,
Ба андаруни оромгоҳ шуд.

Дар ин мисол калимаҳои охирн мисраъ — дит (дид,) бўт 
(буд) ва шут (шуд) на барои қофия омадааст, балки рафти 
чумлаҳои шеър аст. Мувофиқи талаби синтаксис мумкин аст, 
ки ҳамин тавр тақсим кардан ва чобачогузории калимаҳо оҳан- 
геро ба вучуд меорад, ки қувваи таъсири маънавй дорад, бино- 
бар ин, шоир мумкин аст, ки ҳамин тавр сохтро, ки қофияро 
ба вучуд меорад, касдан дохил карда бошад.

(У) абак — тан дахём  
Вас зарр (у) вас саём 
У вас асп (е) нёвак 
У гах шаҳрдарих.

Мазмунаш:

Он вақт ыо ба шумо медиҳем 
Бисьёр зар ва нуқра 
Ва бисьёр аспхои нағз 
Ва бисьёр тахтҳои подшоҳй.

Дар ин мисол «дахём» (медиҳам) ва «саём» (симҳо — нуқ- 
раҳо) на тасодуфй, балки барои ҳамоҳангй, қофиянокй омада
аст. Пас, баъд аз истилои араб ба адабиёти забони дарй аз 
адабиёти араб дохил шудани тарзи қофиясозиро на ҳамчун ҳо- 
дисаи механикии тасвир, балки қувваи ёридиҳанда ба ироцесси 
аз нимқофиядорй ба қофиядорй гузаштан маънидод намудан 
ба ҳақиқати илмй ва таърихй мувофиқ аст, зеро дар матнҳои 
мазкур ҳам қофиянокии механикй ва ҳам кўшишҳои қофиясозй 
мушоҳида мешавад. Қофиянокй дар шеъри халқии точикй на 
аз шеъри арабй, ки ба халқ мафҳум набуд, балки аз чараёни 

тадричии конунияти худи ҳамон забон ва адабиёт ба вучуд 
омадааст.

Оғози достони «Аяткори Зарерон» боқй намондааст. Тахмин



мекунанд, ки бояд аз нақли дини зардуштиро чй тавр кабул 
карданй подшоҳи Балх Виштосп сар шуда бошад. Баъд аз ин, 
дар нақл гуфта мешавад, ки подшоҳи бодиянишинони тўронй 
Арчосп, ки душмани Виштосп буд, ба назди ў сафири худро 
фиристод. Сипае, таҳдидҳои Арчосп нақл ёфтааст, ки «агар 
Виштосп таклифҳои Арчоспро қабул накунад, лашкари бузур- 
геро мефиристонад, ки ҳамаи кабудиҳоро мехўранд, ҳамаи хуш- 
киҳоро месўзонанд, хамаи чорвоҳову дупоҳоро мебаранд, он- 
ҳоро ба ғуломй мегиранд ва мачбур мекунанд, ки корҳои ваз- 
нинро ба чо оранд». Виштосп ин дўғу таҳдидҳоро шунида дуди- 
ла мешавад, вале Зарири паҳлавон зуд ба пеш медарояд ва 
рухсат мепурсад, ки ба мактуби таҳдидомези ў чунин чавоб 
гўяд:

Д ар назди бешаи Сафед 
Ба Марви зардуштй,
Ки на кўҳ ҳасту на дарьё,
Д ар ҳамон тахтзамини Хамун,
Ки дар он чо аспҳо метавонанд гурезанд,
Ш умо ба он чо аз он тараф меоед,
Вале мо аз ин тараф меоем.
Ш умо моро мебинед,
Мо шуморо мебинем
Ва он гоҳ мо ба шумо нишон медиҳем, ки 
Д евро чй тавр мекушанд.

Сафир чунин чавоби хаттиро гирифта меравад. Виштосп 
фармон медиҳад, ки дар кўҳҳо оташи огоҳй (сигнал)-ро афрў- 
занд ва дар ҳамаи мамлакат эълон кунанд, ки бигзор ҳамаи 
муғон оташи Баҳромро нигаҳбонй кунанд ва намоз хонанд, вале 
ҳамаи мардон аз даҳ то ҳаштодсола дар моҳи дуюм дар назди 
қасри Виштосп чамъ шаванд. Ҳар кас наояд, овехта мешавад. 
Лашкари бузурге бо филу уштуру аробаҳо чамъ мешавад, ки 
ғулғулаи он то осмон рафта мерасад:

Ғулғула то худи осмон,
Садои по то дўзах  мерасид.
Онҳо рохҳоро таги по мекарданд,
Обро лой менамуданд,
Ҳамин тавр як мох 
Обро хўрдан мумкин набуд,
Рўзона (аз чанг) рўшной набуд.

Паррандаҳо кучо нишастанашонро намедонистанд:

Ба ғайр аз гўши асп, 
ё  нўги найзаи тез,
Е д а р  қуллахои баланди кўҳсор
Р узро аз шаб фарк кардан мумкин набуд.

Ин тасвири муболиғавии ҳаракати лашкар, ки хеле чолиби 
диккат аст, дар «Шоҳнома» ва «Абўмуслимнома» во мехўрад. 
Дар қасидаҳои хеле зиёди давраи адабиёти дарй тайёрии чанги



подшоҳон ҳамин тавр тасвир меёбад. Ин фикр аз араб омадани 
касидаро инкор карда, анъанаи онро ба фольклори точ,ику форс 
бурда мерасонад. Баъд тасвири тайёрии ч,анг карда мешавад, бо 
супориши Виштосп Зарер аз ароба фаромада фармон медиҳад, 
ки ўрдугоҳ созанд. Он гоҳ:

Чангу дуд, туман нишастанд,
Ситораҳову моҳ (аз нав) намудор ш уданд.

Чодари подшоҳнро мезананд, Виштосп дар он ба тахт ме- 
нишинад ва мефармояд, ки Чомоспи хирадмандро даъват ку
нанд ва ба ў мегўяд:

Ту медонй,
Кай борон меборад.
Чанд катра ба замин мечакад,
Ва чанд чакра ба болои чакра.
Кай алафҳо, мешукуфанд 
Кадом гул рўзона.
Кадомаш шабона.
Ту абрҳоро ҳам медонй,
Чй гуна обро мебарад.
Гўй, ки фардо чй мешавад:
Аз писарон ва бародарон  
Кй зинда мемонад, кй мемурад?

Ин савол Чомоспи хирадмандро ба ҳаячон меорад. Вай хи- 
тоб мекунад: «Ман беҳтар, ки аз модар таваллуд намешудам, 
акнун ки таваллуд шудаам, беҳтар, ки дар ягон чои дур ме- 
мурдам, то ки подшоҳ ба ман ин гуна саволро намедод, зеро 
ман дар ин бора ба ту чизе гуфтан намехоҳам». Подшоҳ мач
бур мекунад, хирадманд розй мешавад, ки ба саволҳо чавоб 
циҳад, вале аз подшоҳ талаб мекунад, ки аввал аскаронро аз 
назди чодар ба андозаи таъсири якуним тири камон дур баранд. 
Виштосп илтимоси ўро ичро мекунад, он гоҳ Чомосп мегўяд: 
«Рўзе аскарон заду хўрд мекунанд, бисьёр модарон аз фарзан- 
донашон маҳрум мешаванд, бисьёр писарон бе падар мемонанд, 
бисьёр бародарон бародаронашонро гум мекунанд, бисьёр за- 
нон шавҳаронашонро аз даст медиҳанд»23.

Чомосп накли худро давом медиҳад: «Чодугари Видрафш 
омада ба чанг медарояд ва бо макр Зарири сипаҳбади далерро 
мекушад ва аспи ўро мебарад». Виштосп ин пешгўиро шунида 
карахт мешавад ва нохост аз чой часта, дар як даст ханчар ва 
дар дасти дигар шамшер ба Чомосп ҳучум ва хитоб мекунад:

Лаънат ба ту,
Ғуломи мурдори чодугарон!
М одари ту ҳам чодугар буд,
П адарат ҳам бутпараст буд.

Агар пеш қасам ёд намекардам, ки ба ту раҳм мекунам, ҳо* 
зир сар аз танат чудо мекардам:

Бо ин д у  теғ саратро мебуридам,
Ва туро ба замин гўр мекардам.

Аммо ҳаким оромона чавоб дод:

Аз замин бархез,
Бар тахт нишин,
Зеро бояд ба вукўъ ояд  
Он чй лозим аст, ки рўй диҳад,
Он чизе, ки ман гуфтам.

Виштосп якраҳагй карда аз замин намехезад. Аскарон ома- 
да ўро далолат мекунанд, ки ғам нахўрад, зеро онҳо аз чанг 
наметарсанд ва ҳар кадом тайёранд, ки даҳ ҳазор душманро 
кушанд. Виштосп ба худ омада, карор медихад, ки дар ин чо> 
зуд қасри биринчй созанд, ки бо оҳан маҳкам карда шуда бо
шад, то ки дар холати зарурат дар ин чо пинҳон шаванд.

Ҳаким ба саволҳои Виштосп боз чавоб медиҳад, ки чанг ба> 
душманон ҳам осон нест. Аз онҳо 132 лак кас кушта мешавад 
ва ғайр аз пешвои онҳо Арчосп ҳеч кас зинда намемонад ва 
ҳатто, худи Арчоспро:

Спендедат мегирад,
Д асту пой гўши ўро
М ебуррад, чашмашро кофта мегирад,
Ва ўро ба хари бедум  
Чаппа нишонда меравонад.

Чанг сар мешавад. Шоир чангҳои қаҳрамононаи Зарирро 
хуб тасвир менамояд:

Ҳамчуи оташи илоҳй,
Вақте ки ў ба Най хучум мекунад,
Хатто ба вай шамол хам ёри мерасонад.

Вақте ки Арчосп дид, ки дар зери ҳамлаҳои марговари За- 
рир аскаронаш нобуд мешаванд, довталабонро даъват мена- 
мояд, ки бо ў чанганд. Вай ваъда медиҳад, ки ҳар ки Зарирро» 
маглуб кунад, духтараш Зарстанро ба занй медиҳад, ки дар- 
мамлакат аз вай хушрўйтар духтар нест. Ба даъват чодугар 
Видрафш чавоб медиҳад. Аммо Видрафш ба вай ру ба ру чан- 
гида натавониста аз пушташ мезанад.

Виштосп барои ҳалокати Зарир касосгиронро даъват мена
мояд ва ваъда медихад, ҳар касе ки Видрафшро маглуб кунад„ 
духтари зебояш Ҳумакро ба занй медиҳад. Барои ичрои ин ва- 
зифа писари Зарир Баствар ба даъват чавоб медиҳад. Виштосп 
ба ин чавони бетачриба рухсат намедиҳад, зеро марги бечуну 
чаро ўро интизор аст. Аммо Баствар розй нашуда, пинҳонй а* 
подшоҳи худ ба чанг меравад. Баствар ба болои часади пада
раш хез зада баромада, ўро ба «хук» (вараз — гуроз) ва ас- 
пашро ба Симург монанд карда, мегирьяд:

Ту мурда хобидай  
Ҳамчун аскари оддй.
М ўйҳои чингила ва риши туро 
Ш амол мечунбонад.
Тани бегунохат чароҳатнок кунонда шудааст, 
Тахтапушти ту бо чанг пўшидааст.

Баствар ба мурдаи падараш гирья карда, ба назди Виштосп 
бармегардад ва аз вай рухсати ба чанг даромаданро мепурсад. 
Номоспи хирадманд ба подшоҳ маслиҳат медиҳад, ки ба ин ча- 
вони чанговар ичозат диҳад, зеро бахт бо вай аст. Баствар ба 
чанг тайёр шуда истода, ба тирҳои худ касам ёд мекунад.

Баствар мечангад. Арчосп ба вай аз кўтал нигоҳ карда ҳай- 
рон мешавад, ки ин бачаи дахсола мисли Зерир мечангад. Вай 
одамони бо Баствар чангталабро даъват карда, ин дафъа ба 
ғолибон дасти духтари дигараш Вехстанро ваъда медихад.

Ба чанг боз Видрафш мебарояд. Ҳолати ў аз рўи анъанаи 
эпики дубора тасвир нашудааст, танҳо он сатрҳо, ки дар чанги 
зидди Зарир зикр шуда буд, такрор меёбад. Баъд аз ин, дар 

- достон тасвири ғалабаи каҳрамонони Эрон бар хионитҳо ва 
марги Видрафш меояд. Дар ҳамин чои матн вокеа бурида ме
шавад, зеро боки намондааст.

Ин факти адабй-аз он чиҳат қимат аст, ки дар замони кадим 
адабиёт, мисли асри IX—X, дар шимоли шаркни Эрон, яъне 
Осиёи Миёна оғоз ёфтааст ва адибони давраи Сосонй онро 
бештар аз нав кор кардаанд.*

«Аяткар Зарер» ё ки «Ёдгори Зарирон» намунаи адабиёти 
(( давраи Парфияна буда, ба мо маълумоти зиёде медихад:

1. Достонҳои қаҳрамонй бо унсурҳои мифологиаш аз фольк- 
лори кадим сар карда, ба воситаи «Авасто» аз қаъри асрҳо да- 
вом карда омадааст ва ба адабиёти нави форсу точик расида- 
аст. Достони каҳрамони муборизаи барои истиқлолияти ватан 

, ва озодй бурдаи точиконро идома додааст. 2. Достони кахрамо- 
ни муборизаи халқҳои эрониро ба мукобили истилогарон акс 
кунонидааст. 3. Дар достони каҳрамонй ғояи подшохи одил, зо- 
ль'му ғоратгар, роли хакими донишманд дар назди подшох, ки 
ғояи халкист, инъикос ёфтааст. 4. Достони мазкур дар дуньёи 

I кадими халкхои эронй вучуд доштани адабиёти бадей, хаёлоти 
бадей, кувваи образэчодкунй, шеър ва шеърият, шакли алокаи 
хоси бо фольклор доштаашро нишон додааст. 5. Дар масъалаи 
вазн (вазни ҳичои) ва кофия аз холати бекофиягй тадричан 
ба кофиянокй гузаштан фольклори кадим роли калон бозида- 
аст. Достонҳои қадимап қахрамонй заминаи миллй-халкй до
ранд.

Кдгори адабии дигари давраи парфиянхо аса- 
«Дирахти Асурик»24 ри бадеии «Днрахти Асурик» (Дарахти Осу- 

рй) ном дорад. Номи муаллифи достон мисли

* Накл аз китоби номбаршуда, ниг. с. 108.

асарҳои хеле зиёди дуньёи қадим маълум нест. Сюжет ва мун- 
даричаи достон ҳаётй буда, масъалаҳои хеле зиёдеро дарбар 
мегирад ва дорои аҳамияти этнографй мебошад, зеро аз тарзи 
зиндагй, асбобҳои истеҳсолот, рўзгор ва истеҳсолоту маҳсуло- 
ти он давра маълумот медиҳад. Услуби асосии баёни фикр ва 
эчоди образҳо муколама, мунозира буда, он байни дарахти 
Асурй ва буз сурат мегирад. Ин достон шояд аввалин асарест, 
ки бо услуби мунозира навишта шудааст ва ин услуб то имрўз 
дар адабиёти форсу точик давом дорад. Тарчумаи чанд қитъа 
аз «Дарахти Асурй»: Дарахт дар мамлакати Сурия ба воя ра- 
сидааст. Танаи он хушк, болояш (шохҳояш) сабз (тар), вале 
решаҳои он ба найшакар монанд аст, ҳосилаш ба ангур ша- 
боҳат дорад, меваи он ширин аст. Вай дар мунозара бо бузи 
гўё чунин мегўяд: «Одамони одил ба дарахти баланд монанданд. 
Ман дар бисьёр масъала аз ту афзалият дорам. Дар кишвари 
Хванирас25 дарахте баробари ман нест, зеро, вақте ки ман ду- 
бора ҳосил медиҳам, меваҳои маро шоҳ мехўрад. Ман фарши 
заврақам. Ман бофтаи (асоси) заврак. Аз ман чорўбча месо- 
занд, ки бо он хона ва ҳавлиро мерўбанд. Аз ман ўғурча карда, 
чав ва биринч мекўбанд. Аз ман боддарои пуфкунандаи оташ 
месозанд. Ман пайгюқи (чўбини) деҳқонам. Ман як чуфт кафш 
(чўбин) барои пойлучҳо мебошам. Аз ман аргамчин мебофанд, 
ки бо он пои туро мебанданд. Аз ман таёқ месозанд, ки гардани 
туро «мебўсад». Аз ман мехи чўбин месозанд, ки бо он туро 
меовезанд. Вакте ки туро дар сих бирьён мекунанд, ман шох- 
ҳои хушкам. Ман дар болои сари ҳокимон сояи тобистонаам, 
ман қанди деҳқон, асали ҳоким, аз ман аслиҳа месозанд, ман 
қуттии доруи донишмандам, ки аз шаҳр ба шаҳр ва аз табиб ба 
табиб мебаранд. Ман лонаи паррандагонам. Ман ба коркунони 
мондашуда соя меандозам, зеро дар замини тоза сабзидаам, 
одамони қадри маро дониста, ба мукобили ман кори бад (гуноҳ) 
намекунанд. Ман орзу мекунам, ки чараёни заррин биёяд, то 
ки мардумоне, ки май ва нони хўрданй надоранд, меваҳои ма
ро хўранд, ки сарҳояш овезон аст».

Вақте ки Дарахти Осурй суханашро тамом кард, буз гуфт: 
«Ту бо ман чй хел дуру дароз мунозира кардй, ҳама шуниданд. 
Чй хел ту бо ман мусобиқа мекунй? Ҳамин ки мардум кардаҳои 
маро шуниданд, шармандагй барои суханҳои бемаъниат аз ту чй 
тавр меравад. (Ман суханҳоеро) мегўям, ки чй тавр он шоҳи 
олиқадр хоҳиш карда буд: Бигзор подшоҳй, ки дар замони Чам
шед хушбахтй буду аз он девон ба азоб меомаданд, бардавом 
бошад. Эй мардумон! Дарахт хушк аст, аз он чй дору (бошад) 
ва аз заррин будани шохҳои он чй фоида. Ту (фақат) барои ба- 
чагон офарида шудай, ту ба меваҳои заррине, ки танҳо ба ба- 
чагон мебаранд, монанд ҳастй. Хирадманд касест, ки шунавои- 
аш ҳушьёр бошад. Агар (ту гўй, ки) нисбат ба ту ҳосилро зиёд- 
тар меорам, агар ман ба ту чавоб дихам, худро сахт шарманда 
мекунам, зеро худтаърифкунии ту ба рад карданй ман наме-

арзад. Маро ба иди одамони порей даъват менамоянд, ки он- 
ҳо ҳам мисли т у — ниҳоли хасаканд, байни дарахтон бефои- 
даанд. Агар ту ҳосил медодй, одамони порсо туро мисли гов- 
меш ба чарогоҳ сар медоданд. Магар ман мисли харомзодагон 
аз худ мамнунам? Гўш кун Деви қадбаланди оз.26 Ман аз бозе, 
ки халлоқ-подшоҳи шўҳратманди олиқадр Урмузди саховатманд 
ба у ғолиб омадаам. Бе тавассути ман, ки буз хастам, киҳо ба 
Урмузди саховатманд чй хизмати лоиқ мекунанд, зеро аз ман 
ионат мекунанд. Дар вақти ба худо ва Гошурун27 фаришта 
хаман чорпоёни тезгард сачда кардан қувват аз ман меояд. Он 
бори либосе, ки ман буз ҳастам, дар пушти худ мекашам, ғайр 
аз ман, ба каси дигар ғайри имкон аст. Камарбанде, ки аз ча- 
воҳирот мурассаъ аст, аз ман мекунанд. Ман пойафзоли чарми- 
ни амалдорҳои порсо, дастпўшаки подшоҳон ва махрами онҳо 
мебошам. Аз ман машки об месозанд ва халтаи обй, дар саҳро- 
ву биёбон дар рўзҳои гарму сўзон об аз ман хунуку яхоб аст. 
Аз ман ба нақора пўст мекашанд, бо он дилпурона ба чашн 
тайёрй мебинанд ва аз ман чашни бузургро оро медиҳанд. 
Мушкро хам аз ман месозанд, ки аз он ҳокимони порсо, идора- 
кунандатон ва сардорони вилоятҳо сару ришашонро муаттар ме- 
гардонанд. Онхо бузургй ва хоксорй ба даст меоранд. Аз ман 
бозубанди нома,28 китобу дафтарн рўйхати котибон месозанд, 
ба рўи ман менависанд. Аз ман шишаи чармин, ки (даҳонашро) 
мебанданд, месозанд... ҳамчунин аз ман халтаи чармин месо
занд ва аз пашми буз хубтарин либос мекунанд, ки онро амал- 
дорон дар китфашон партофта мегарданд. Аз ман зертанг ва 
забартанг месозанд, ки бо он зинро мебанданд, то ки бар болои 
он Рустаму Исфандиёр ба фили калон ва фили чанги нишинанд. 
Ман камарбанде мешавам, ки онро дар бисьёр чангхо ба кор 
мебаранд. Мана, ман бо сарватҳоям ҳамин таврам. Аз мая 
гайр аз ман, ки буз хастам, дигареро мисли ман сохтан душ- 
вор аст. Аз ман сумкае месозанд, ки савдогарони парҳезгор 
дар он нон, писта, ҳам панир, ҳам равғани дунбаи хўрданибоб» 
хам кофур, ҳам мушки сиёҳ, хам абрешими хоми тахорй ва бись
ёр либосҳои зебо ва ороиши духтаронро андохта, ҳатто то мул- 
ки Эрон мебаранд. Аз ман буттача, падами сафед, ташкую» 
зебо ва либоси амалдоронро месозанд. Ман хамин тавр, монанд 
ба пайкари духтарон, ки гардану синаи онҳоро тавсиф менамо
янд. Танҳо ман ҳамин тавр хешовандони ман ҳам. Ба пайкарҳо 
расидани мо бўи хуши монанди бўи гули садбарги чаҳон меди
хад. Дар дўши ман... ду шох ҳаст... Аз ман ҳалво мекунанд. 
хурокн бемарг аст, ки онро хам ҳокимон, ҳам пешвоёни кўҳхо 
ва ҳам амалдорон мехўранд. Ман ягонаам ва ҳам аз ту афза- 
лам, эй Дарахти Осурй! Аз ман шир ва ҳам панир, ҳам бачагон 
ва ҳам калонсолон аз ман фалла ва зардоб мегиранд. Вақте 
ки чанг, ҳам ғиччак, ҳам барбат, ҳам танбўр менавозанд, ҳам- 
роҳи ман месароянд. Ман яккаву ягонаам, бале аз ту афзалам, 
эй Дарахти Осурй! Вақте ки нархи бузро муайян карда, ба бо-

зор меоранд, ҳар касе ки даҳ дирам надорад, ба буз наздик 
намеояд, вале туро бачагон ба ду пул мехаранд. Аммо туи рў- 
ҳан азобдида ва ба ҳаячон афтода аз?., партофта мешавй. Фон
да ва хайру эҳсонн ман ҳамин тавр аст, бахшиш ва кори неки 
ман, ки аз мани буз бармеояд ва ҳамчунин дар он тарафи за
мин, ки зиндагии васеъ ҳаст. Чунин аст суханони тиллоии ман, 
ки дар назди ту гуфтаам, чунон ки гарди хазина дар назди xyv» 
ё ки хуки ахта пошанд ё ки дар пеши уштури девона навозанд 
Аз аввал ин тавр мекунанд, яъне аз аввали офарида шудани 
кўҳ... ман ин алафи хушбўй, тару тозаи кўҳиро мехўрам ва ач 
оби хунуки чўй менўшам. Ҳар кас, ки сахт гурусна бошад, туро 
аз (реша) меканад». Буз бо ғалаба рафт*.

Ҳар чанд ки дар^ гуфтаҳои буз чо-чо пардаи динй пўшонида 
шудааст ва он аз руи тасаввури одамони онвақта ҳатмист, вале 
кувваи бузурги маънавй дорад, зеро ғалабаи ахли меҳнат бар 
аристократи мутакаббиру худписанд ба амал оварда шудааст. 
Шакли тамсилии достон аз жанри тамсилии адабиёти кадим 
гувоҳй медиҳад. Образи тамсилии буз образи меҳнаткаши чор- 
водорест, ки бо обу ғизои кўҳй қаноатманд буда, бо маҳсулоти 
худ ба аҳли чамъият фоидаи бисьёр меорад ва тануманду са- 
ломат аст. Чолиби диққат аст, ки Дарахти Осурй соҳиби танаи 
хушк, решай пўсида буда, фақат зоҳиран сабз аст. Дарахти 
баланди танахушки зоҳиран шоху баргҳояш сабз образи арис- 
тократияи сохти ғуломдорй ва феодалй буда, мағзашон пуч, 
зоҳиран зебо, вале худписанду мағрур мебошанд. Он лаҳза низ 
чолиби диққат аст, ки Дарахти Осурй бегона — ғайри ватанй 
мебошад. Шакли муборизаи ду гурўҳ — мунозира хеле фаъол 
ва зинда истифода шудааст. Ҳар кадом барои исботи даъвои худ 
далелҳо аз зиндагии ҳаррўзаи мардум ва талаботи он меоранд, 
вале бузро ғолиб баровардани муаллифи достон хусни тавач- 
чўҳи ба оммаҳои меҳнаткаш доштаи онро ифода кардааст ва ин 
ҳусни таваччўҳи ў дар ифодаҳои пур аз истеҳзову тамасхурҳои 
буз дар бораи Дарахти Осурй инъикос гардидааст. Масалан: 
«Агар ту ҳосил медодй, одамони порсо туро мисли говмеш ба 
чарогоҳ сар медоданд», «ман магар мисли ҳаромзодаҳо аз худ 
мамнунам!» «Чунин аст суханҳои тиллоии ман, ки дар назди 
ту гуфтаам, мисли он ки чанги хазинаро ба назди хум ва ё ху
ки ахта пошида бошанд ё ки дар пеши уштури девона чанг на- 
вохта бошанд» ва ғайра. Ифтихормандии ахли мехнат дар наз
ди онхое, ки зиндагии муфтхўрона ва худписандона доранд, дар 
гуфтахои буз ифода ёфтааст: «Ман аз ту афзалам, эй Дарахти 
Осурй!...» «Суханҳои тиллоии ман хамин тавр аст» ва ғайраҳо.

Аз ин ифодаҳои мачозй, киноявй, тавсифй ва зоҳиран хазлу 
шўхй оҳанги ҳиссиёти халқй шунида мешавад: «Ман ба болои 
коркунони мондашуда соя меафканам» ва ғ. Дар достон ифо

* Матн аз асари И. С. Брагинский. «История таджикской и персидской 
литературы». М., 1972, с. 144— 145. Ба таври интихоб иқтибос шуд.

даҳои бадеии мачозй низ мавчуд аст: «Гардани бузро бўсидани 
таёқ», яъне бо таёқ ба гардани буз задан.

Дар достони «Дарахти Асурик» тасвири реалистонаи зинда
гй мавқен калон дорад ва фактҳои тасвир аз ҳаёти зиндан халқ 
гирифта шудааст: «Аз ман ҳам шир, ҳам панир; ҳам бачагон 
ва ҳам калонсолон аз ман фалла ва зардоб мегиранд».

Дар достони мазкур мавчудияти вазну ҳичо мушоҳида ме
шавад, вале миқдори ҳичоҳои мисраъ на ҳамеша баробар:

Д арахт ё в руст хает / /  тар о шаҳр сур и к = 4  +  6 =  10,
Бунаш хушк хает /  /  сараш хает т а р = 4  +  4 =  8.
Решак над монёт /  /  бараш монёт ангур =  5 +  6 =  11,
Ширин бар абарёт / / мартоман (васнёд) = 6  +  5 =  11.

Аз ин порчаи шеърии «Дарахти Асурик» маълум мешавад, 
ки дар ин достон на таиҳо вазни ҳичо, қофиябандии нисбатан 
озод (монёт, абарёт) ва радиф (ҳаст — xacij оешт. р дар феъл- 
ҳо ва суффиксҳо низ мавчуд аст.

Аз адабиёти форсии миёна — адабиёти асрҳои 
Адабиёти^форсии | j j — у п —  давраи хукмронии сосониён (беш- 

т.ар дар Эронй Ғарбй ва Шарқй (Хуросон ва 
Балх), давраи эфталитҳо ва хоқонҳои турк (бештар дар Осиёи 
Миёна). ба забони сугдй, хоразмй вучуд дошт. Адабиёти маз- 
хабн Монй низ ба 'ҳамин. асрҳо дахл дорад, вале ба забонҳон 
гуногун: оромй, паҳлавй, сугдй ва г. эчод шудааст. Дар ин давр 
осори динй, илмй, ахлоқй, адабй ва гайра хеле зиёд будааст.

Адабиёти чи илмию динй ва чи адабии ин давр дорой ало- 
каи синкритикй буда, унсурҳои маданияти халқҳои эронй, юно- 
нй, румй, суриягй, хитой, хиндиро ба дарачае ба хам омехтааст 
ва давоми анъанаи гузаштагони худ низ мебошад.

Бо вучуди ба таъкиботн сахти мутаассибонаи 
Адабиёт ба истилогарони араб дучор шудани маҳсули та-

забони паҳлавй факкури эчодии давраи форсии миёна, қисме 
аз он ё ба воситаи пайравонн дини зардуштй 

ва ё ба тавассути тарчума ба забони арабй бокй мондааст, ки 
аз афкори бои илмй, адабй ва фалсафии ин давр гувоҳй ме
дихад. Дуруст аст, ки бештарини асарҳо мундаричаи динй до
рад, вале олами бои маънавии халк ва нависандагони он за- 
монро акс кунонидааст. Номи муаллифони китобҳо маълум
Н €СТ.

Бештарини китобҳои динии забони паҳлави тарчума аз за 
бони авастой ва шарҳу тафсирн матиҳои ахлоқй ва динй мебо
шад. Тарчума ва шархи «Авасто» дар забони паҳлавй «занд» 
ё  ки «позанд» номида шудааст.

Яке аз асарҳои насри динии ин давр «Артак Виразнамак» 
(китоб дар бораи Артак Вираз) аст. Муаллифи ин китоб ҳоло 
маълум нест. Дар мисоли саёҳати каҳрамони асар Артак Вираз 
ба он дуньё — осмон масъалаҳои хеле зиёди динй, ахлоқй, ҳаё- 
тй ва ҳукуқн динии пайравони дини зардуштиро акс кунонида-

аст. Риштаи асосии ғоявии асар нишон додани корҳои бад ва 
нек, мукофоти он дар осмон (он дуньё) дўзаху бнҳишт ва ҳо- 
лати бандагон ва хулосаҳо аз он аст. Чунон ки дар асар нақл 
шудааст, Вираз ба сифати намояндаи муғон интихоб шудааст, 
то ки ў ба сифати вакили арвоҳҳо ба «он дуньё» равад аз он чо 
ба пайравони оташкадаи зардуштй пандҳои маздой биёрад, зеро 
замони у давраи таназзул буда, одамони замонаш ба дин кам 
эътиқод доштаанд ва гуноҳ зоҳир мекардаанд. Аз ин фикр ҳу- 
вайдост, ки таъсири дини маздой дар асрҳои III—VII бо таъси- 
ри ақидаҳои илҳодии оппозиционин зарвония, монй, маздакия, 
христнанй ва шароитҳои иқтисодию нчтимоии замон, махсусан, 
чангҳон пай дар паи сосониён бо давлати Рум суст шудааст, 
бинобар ин, муаллифи китоб ният дорад, ки мавқеи ин динро 
мустаҳкам намояд.

Вираз дар иҳотаи муғон ва аскарон дар «тахти валигй» 
нишаста, шарбати банг хўрда, ба хоб меравад, дар ин ҳолат рў- 
ҳи ў ба «он дуньё» рафта мебинад, ки ба мурдагон чй тавр му- 
кофот медиҳанд. Рўҳи ў баъд аз ҳафт рўз ба замин бармегар- 
дад ва Вираз аз хоб бедор шуда ба котиб мефармояд, ки ачои- 
боти дидаи ўро нависад. Муаллифи китоб чазоҳои мудҳиши 
рўзи қиёматро ботафсил навиштааст ва ба ҳар гуноҳу чазои он 
фасли алоҳида чудо кардааст, ки оғозу анчоми онҳо якхела 
аст. Фариштаи хабарҳо Суруш ва рўҳи оташи муқаддас Артур 
бо Вираз ҳамсафар буданд. Онхо бо Вираз гуноҳи ҳар як гу- 
наҳкорро, ки дар зиндагй зоҳир карда буданду барои он чазо 
дидаанд, шарҳ медоданд. Чазоро шайтонҳо бо сахтгирии раф- 
тори бераҳмона, ки чазодиҳии ваҳшиёнаи замони сосониёнро 
акс кунонидааст, ба чо меоварданд29.

Ба ин муносибат дўзахи даҳшатангезро чунин тасвир меку
над: «Ман чоғи болои ҳориси дўзахро дидам, ки ба чуқурии 
мудҳише монанд аст. Касро ба чои бисьёр танги бадвоҳима, 
торикии даҳшатноке, ки дастро дароз карда роҳро палмоснда 
ёфтан мумкин аст, мебарад. Он чо чунон бадбўй аст, ки ҳар 
шахси аз он ҳаво нафасгиранда зуд ба қафо гаштан мехоҳад. 
Дилаш, беҳузур мешавад, меафтад ва мемурад. Аз сабаби гар- 
мй ва тангии нафасгир кас дар он чо истода наметавонад».

Азбаски ақидаи муғони зардуштй дар қатори чазои чисмонй 
ва азоби дўзах мукофоти амали нек ва адолатхоҳиро хам тал- 
қин мекард, дар катори азоби дўзах аз бегуноҳ фарқ карданй 
гунаҳкор ва роҳати чаннатро ҳам ваъда мекард. Масалан, мар- 
деро, ки ба зани ҳамидаи худ хиёнат кардааст, чазо медоданд. 
Чазо ба ҳамаи аъзои бадани ў паҳн мешуд, вале ба пояш не, 
зеро ў вакти ба хонаи он зан омадан ҳайвони зарарнокеро зеру 
мачақ карда буд, бинобар ин пои ў аз гуноҳ ва чазо озод аст. 
Пои гунаҳкори дигаре хам чазо дода нашуд, зеро вай бо ҳамин 
пои худ ба барзагови ахтаи коркардаистода пахол партофта 
буд ва ғайра. Бар хилофи дўзах биҳишт (хуварита) ҳамчун му
кофоти некй ба тариқи зерин тасвир ёфтааст: «Вақте ки ман

ба чаннат қадами сеюм гузоштам, мо ба он чое омадем, ки со- 
кинони хуварита буданд. Онро олитарин нур номидаанд. Ман 
дар болои тахт ва қолин рўҳи порсоёнро дидам ва дар он чо 
касонеро дидам, ки нури онҳо мисли нури офтоб буд ва ман аз 
Суруши муқаддас ва арвоҳи Атура пурсидам, ки «ин чо чй гуна 
чой аст ва инҳо кадом арвоҳҳоянд?» Суруши муқаддас ва ар- 
воҳи Атура чавоб доданд: «Ин чо роҳи офтоб аст. Ин арвоҳи 
одамоне, ки дар ин чо ҳастанд, онҳо ҳамон касонеанд, ки дар 
дуньё нағз ҳукмронй, подшоҳй ва идораи корҳоро кардаанд».

Ин нақлҳо мафҳуми динй дошта бошад ҳам, моҳияти тар- 
биявй, ахлоқй ҳам дорад, барои кори нек-— мукофоти нек, ба
рои кирдори бад — чазои бадро тавсия менамояд. Подшоҳони 
некўкорро дар чаннат дидани Артак Вираз, маънои тарбияви 
ва адолатталабй, даъват ба адолатро дорад ва дар айни замон 
ҳокимони золимро бо азоби дўзаҳ метарсонад, ки дорой маънои 
мистикй буда, ҳиссиёт ва ақидаи оммаҳои очизи халқро акс 
кунонидааст. Дар чазои сахту мудҳиши дўзах инъикоси он кину 
азобҳоеро, ки ҳокимону подшоҳони гузашта ба душманони худ 
медоданд, дидан мумкин аст.

Муаллифони гуногун вақти пайдоиши ин асарро ба таври 
мухталиф ба қалам додаанд. Дар нусхаи паҳлавй замони эчоди 
ин асар ба замони таназзули ин ақида нисбат дода шудааст. 
Дар нусхаи «Позанд» ба замони баъд аз вафоти Зардушт — 
давраи ҳукмронии Виштосп нисбат додаанд. Дар тарчумаи фор
сии нав ба замони Ардашери Попакон (асри III) нисбат дода 
шудааст. Чй тавре ки дар боло кайд кардем, азбаски муаллифи 
китоб аз замони худ, суст шудани ақидаи динй ва зиёд шудани 
гунаҳкорон шикоят мекунад, бояд ба давраи танназзули акидаи 
зардуштй дахл дошта бошад.

Китоби «Виразнамак» («Артак Виразнамак»)-ро аз чиҳати 
сюжет ба китоби «Мазҳакаи илоҳй»-и Данте нисбат медиҳанд, 
вале аз чиҳати шакли бадей, бузургии ҳачм ва вазифаҳое, ки 
Данте дар пеш гузоштааст, мукоиса намудан душвор аст.

Адабиёти кадим, алалхусус, давраи форсии 
Пандномаҳо миёна пур аз асарҳои панду ҳикмат аст, ки 

онро (ҳ)андарз ё ки «пандномак» меноми- 
данд. Аз рўи нақлҳо мўбади зардуштй Атурпат писари Маҳрас- 
пандонро муаллифи китоби «Андарзи Атурпата Маҳраспандон» 
мешуморанд, ки ба писари ў Заратухшт бахшида шудааст. Ки
тоби «Пандомаки Заратухшт»-ро ба ин шахе нисбат медиҳанд, 
ки номи дигари он «Читак андарзи Заратухшт» буда, мазмунан 
мачмўаи пандҳои муаллимони аввали дин аст. Дар ин асар дар 
баробари таълимоти асосии динй, пандҳои ахлоқу одоб низ 
дода шудааст.

Асари дигаре, ки низ ба Атурпат нисбат медиҳанд, китоби 
«Вочак ёчанди Атурпата Махраспандон» (якчанд сухани Атур
пат писари Маҳраспандон) аст. Дар ин бора (ҳарчанд ки муал- 
лифаш чандон аник нест) мўбади машҳури замони Хусрави

Парвези I — Анушервон (531—579) Бахтофарид, ки бо Атур- 
фанбағ китоби ҳодисаҳои Зардуштиро тартиб додаанд, маълу- 
мот медиҳад. Бахтофарид якчоя бо мўбадони дигар «Авасто»-ро 
тафсир кардааст ва дар мунозирае, ки бо Маздак ташкил дода, 
уро зуран маҳкум карда буданд, иштирок кардааст. Аз номи 
Хусрави I — Анушервон ҳам пандномае боқй мондааст, ки «Ан
дарзи Хусрави Каватон» ном дорад.

Асари дигари равняй панду хикмат «Авьёткори Чомоспик» 
аст, ки ба асри IV дахл дорад. Дар асари мазкур муколамаи 
Виштосп ва домоди Зардушт Чомосп оварда шудааст, ки муал- 
лиф ақидаи худро дар муколамаи онҳо ифода намудааст. Тар- 
тиби муколама ин аст, ки подшоҳ савол медиҳад, мўбад Чомосп 
чавобҳои пешгўёна медихад. Подшоҳ дар бораи такдири оян- 
даи Эрон, давлат ва дини он савол медихад. Ба ин муносибат 
муаллиф маълумотҳоро аз таърих, чугрофия ва этнографий 
дохил кардааст. У дар бораи таърихи халқҳои мавчудаи ҳинду- 
ҳо, хитоиҳо, туркҳо, арабҳо, барбариҳо; ҳамчунин дар бораи 
халқхои хаёлии гўшу чашмашон дар сари синаашон, почакач. 
сагкаллаҳо ва ғайра нақл менамояд. Вай инчунин дар бораи 
одамони чойҳои мифологй, аз қабили Кангдиз ё Гаидиж, ки» 
Сиёвуш дар Тўрон сохта буд, касри зери заминии Иима (Чам
шед) дар Эрон-вач ва гайра маълумот медиҳад. Дар ин китоб 
рўйхати подшоҳони сосонй дода шудааст. Охири китоб бо тас
вири байрақи пайгамбарони оянда, писарони Зардушт ва тас
вири қиёмат анчом ёфтааст. Охирзамоии муаллиф истилои араб- 
ро ифода мекунад ва ачаб нест, ки таҳрири охирини он дар 
солхои аввали истилои мусулмонй дар Эрон итмом ёфта бо
шад.

Дар китоби «Вахуман яшт» ваҳйе, ки Аҳура Маздо дар бо
раи ояндаи Эрон, подшоҳии Эрон ва дини он ба Зардушт гуфта- 
аст, чолиби диккат мебошад. Давраҳои чудогонаи таърихи дини 
Маздо Ясно ба тариқи рамз ба шохҳои дарахт монанд карда 
шудааст. Шохи тиллой — давраи аввали дини маздой — замони 
подшохии Виштосп, шохаи нукрагин — замони набераи вай Ар- 
тахшери кайшоҳ, шохаи пўлод — давраи Хусрави I, шохаи оҳа- 
нин — давраи ҳукмронии девҳо, ки наели Оша мебошанд. Шо
яд аз давраи охирин истилои араб ба назар дошта шуда бошад. 
Дар вахйи дигар таърих ҳафт шох дорад, гуфта шудааст. Аз 
ин ваҳйхо маълум мешавад, ки дар Эронй Қадим мафхуми ас
ри тиллой, нукрагй ва оҳанй вучуд доштааст, ки дар ҳар ка- 
доми он «кулли явмин батар» гуфтагй барин, халқ бояд душ- 
ворихои сахтро аз сар гузаронад. Дар китоби «Ваҳуман яшт»- 
дар бораи Маздак низ маълумоти мухтасар дода шудааст.

Корномаки Артахшери Папакон аз китобҳои 
Артахшери оид таъРих ва саргузашти подшоҳон аст.

Папакон Асари мазкур тахминан дар соли 600 м. эчод 
шуда, дар бораи асосгузори давлати сосонй 

Артахшери Папакон (224—-240) маълумот медиҳад. Ин асар.

асоси таърихй дошта бошад ҳам, унсури нақлҳои халқй ва аф- 
сонавй, монанди чанги Артахшер бо аждарҳо низ ба он дохил- 
шудааст. Аз рўи нақл Артахшер писари Сосон ном чўпон буда, 
наели худро ба охирин подшоҳи хонадони ҳахоманишиҳо —  
Доро мерасонад. Сосон хизмати ҳокими вилояти Форс Папакро, 
ки дастнишонандаи подшоҳи парфиянҳо буд, адо мекард. Боре 
Папак Сосон ва аломати пешакии ўро дар хоб дид. Вақте ки 
ў кй будани наели Сосонро фаҳмид, духтарашро ба занй дод ва 
бачаи онҳоро, ки Артахшер ном дошт, ба худ писархонд кард. 
Артахшер дар чавонй ҳамаи ҳунару санъати шоҳзодагиро ёд 
гирифт. Баъд ўро подшоҳи охирини аршакй (ашконй) — Арда- 
ван дар дарбори парфиянҳо нигоҳ дошт. Ардаван ва оилаи вай 
ба Артахшер бо назари таҳқир нигоҳ мекарданд. Боре ҳангоми 
шикори гўрхар бо писари Ардаван ба баҳс афтод, зеро шоҳзода 
шикори моҳиронаи ўро аз они худ эълон кард. Подшоҳ тарафи 
писари худро гирифт, ба сифати чазо Артахшерро ба саисхона 
фиристод ва ба щикор иштирок карданй ўро манъ кард. Вале 
Артадухт ном канизак, ки ба Артахшер ошиқ шуда буд, сирри 
пешгўии муначчимҳои дарборро ба ў гуфт: Ҳар кй дар ин рўзҳо 
дарборро тарк кунад, подшоҳи Эрон хоҳад шуд. Канизак аз дар- 
бор чизҳои заруриро гирифта, ҳамроҳи Артахшер ба Форс ме- 
гурезад. Ардаван онҳоро таъқиб кард, вале бефоида буд. Ар- 
тахшер дар Форс аскар чамъ карда, ҳокимони атрофро мағлуб^ 
ва тобеъ кард ва дар яке аз чангҳои шадид Ардаванро кушта, 
подшоҳи тамоми Эрон шуд ва хонадони Сосониёнро ба тахт 
гузошт. Ин нақл варианти кадимии ин достон аст. Баъдҳо 
ба он лаҳзаҳои зиёде аз адибони Юнон, Арманистон ва Эрон 
ҳамрох шуда, онро хеле тагьир дод. Забони кисса содда ва 
услуби он чолиби диқкат аст. Дар замони ҳукмронии Сосониён 
киссаву достонҳои зиёди таърихй ба майдон омаданд: «Маз- 
дакнома», «Вахрам чопеннамак» ва гайра.

Хамчун анъана дар замони Сосониён низ ада-
„ .. биёте, ки ба ҳокимон ва шоҳон дар бораи«Сиесатнома»-х.о _ г гчи тавр идора карданй давлат маълумот ди-

хад, бисьёр буд. Вале мутаассифона аз онҳо 
танҳо дар феҳрастҳои арабй ном боқй мондааст. Масалан, «Точ- 
номак», «Оинномак» (тарчумаи ибни Муқаффаъ ба забони ара
бй), «Гоҳномак», «Чатранномак», «Ганчи шойгон»-и Бузургмехр 
писари Бахтиган ва гайра. Дар ин давр мактубот низ мавчуд 
будааст. Масалан, рисола-мактуби Мўбад Тансар, мактуб-ри- 
солаи ў ба подшохи Табаристон — Гуштосп дорой ахамияти 
сиёсй ва динй буда, маълумоти кимати таърихй дорад ва тах- 
минан дар соли 570 навишта шудааст. Мактуб тачрибаи сиё- 
сию динии идора карданй давлат, ба мукобили саркашҳо ч» 
тавр мубориза бурдан, мероей будани точу тахт, муносибати 
подшоҳи подшоҳон ба хонадонҳои авлодй ва олирутба ва ғай- 
раро акс кунонидааст. Намунаи дигари сиёсатномаи ин давр 
«Васиятнома»-и Ардашер аст.

Ғайр аз ин, дар замони номбаршуда «Пешинаконнамак» низ 
мавчуд аст, ки китоб дар бораи бобоён мебошад. Азбаски ҳоло 
ин китоб ба даст надаромадааст, мазмуну мундаричаи он маъ
лум нест. Дар «Сиёсатнома»-и Низомулмулк (асри XI) аз ин ки
тоб нақлҳо оварда шудааст. Дар муҳити дарбор киссае эчод шу
дааст, ки «Хусрави Каватану ретаке» (маҳрам) ном дорад. Дар 
ин қисса нақл карда шудааст, ки чавоне аз рўи илм, дин, му- 
сиқй, бозиҳо, санъати саворй, шикор ва хаттотй тарбия ёфта, 
аз подшоҳон талаб мекунад, ки ўро имтиҳон кунанд. Баъди 
саргузаштҳои романтикй, ки ў дар давоми он ду шерро дошта- 
аст, хокими вилоят таъин мешавад. Чй тавре ки мебинем, дар 
ин повести дилхушкунанда намунаи пурраи рыцарй, ки то охи- 
ри умр ба ҳокими худ бовафо будан аст, мисли Зарир ва пи
сари ў Ботсвар, ки ба дарачаи талаботи кодекси рыцарй ва 
санъати дарбор расидааст ва мисли Артахшер дорой кувват 
ва чўшу хурўш аст, ҳамчунин монанди маҳрам ба хочаи худ 
содик мебошад, тасвир ёфтааст.

Дар байни асарҳои мансури ба ҳаёти дуньёвй бахшидашуда 
боз ду асари дигарро қайд кардан мумкин аст: яке — «Шаҳрис- 
тонҳои Эрон», дигаре «Авдиҳау Сахикиха Сакастан» (Ачоибот 
ва муъчизаҳои Сиистон). Асари якум номгўи шаҳри давлати 
Эрон ва асосгузорони онро дарбар гирифтаает. Дар китоб накл 
карда шудааст, ки аксарияти шаҳрҳоро, аз чумла, сосониён 
буньёд кардаанд. Охирин шаҳр Бағдод номида шудааст, ки 
халифаи дуюми аббосй Чаъфар ал-Мансур буньёд гузошта 
буд. Дар қисса он лаҳза чолиб аст, ки ба қадимй будани аф- 
сона ва нақлҳои Эрон давраи аввали зардуштй ишорат карда 
шудааст. Дар ин нақл дар бораи дарьёи Гилманд, ки дар «Авас
то» тавсиф шудааст, дар бораи кўли Фараздон ва Ҳомун (ки он 
чо Кайансих номида шудааст), ки дар он чо оилаи Зардушт 
зиндагй кардаасту фариштаҳо онро бонй мекунанд, сухан раф
тааст. Дар ҳикоятҳо дар бораи кўҳи Отдаштар, зебоиҳои чои 
пайгомбарони ояндаи зардуштй, ки бояд баъд аз ҳар ҳазор 
сол пайдо шаванд ва охирини онҳо Сушьёнт, ки судьяи рўзи 
ҳисобот — қиёмат мебошад, низ сухан рафтааст.

Китоби ҳачман хурди «Чатрангнамак» дар бораи аз Ҳиндус- 
тон оварда шудани шоҳмот ва дар Эрон ихтироъ гардида, ба 
Ҳиндустон фиристода шудани тахтаю донаи бозии нард сухан 
меравад. Подшоҳи Ҳиндустон Девасарм ба Хусрави Анушервон 
донаҳои шоҳмот ва дигар тўҳфаҳои киматбаҳо фиристода, так- 
лнф менамояд, ки моҳият ва қоидаи бозии инро эзоҳ намояд ё 
ки хирочи бисьёре диҳад. Бузургмеҳр* дар давоми се рўз на 
танҳо ба моҳият ва бозии он пай бурд, балки бозии нав — нард- 
ро ихтироъ карда, ҳамроҳи худ тўҳфаҳои зиёде ба Ҳиндустон 
бурд ва ҳамон таклифро, ки шоҳи Ҳинд карда буд, пешниход

* Баъд аз вафоти подшоҳ вориси ў О ҳрмузди IV Бузургмеҳрро бо айбе
ба  катл расонидааст.

намуд. Дар дарбори шоҳи Ҳинд мисли Бузургмеҳр вазири бо- 
фаросат набуд, ки ба бозии нард сарфаҳм равад ва подшоҳро 
дастгирй кунад. Бинобар ин, дар ин мусобиқа Девасарм мар- 
луб шуд ва ба давлати Эрон хирочи калоне дод. Аз ин китоб 
алоқаи маданию дипломатии қадимии Эрону Ҳиндустон маъ
лум мешавад. «Чатранг»-и дар Ҳинд ихтироъшуда (дар санск
рит «чатурангам» — чор намуди лашкар: пиёда, савора, филҳои 
чангй ва аробаи дучархаи чангиро акс кунонидааст.

Аз рўи мундаричаи порчаҳои боқимондаи ин 
«Матагдани^адзар аса  ̂ (китоби ҳазор қарори судй) маълум ме-

гардад, ки дар давраи форсии миёна аз кор- 
ҳои ҳуқуқ ва суд бохабар буда, онро дар китоби махсус кайд 
кардаанд ва дар он муносибатҳои чамъиятй ва давлатии за- 
монро акс кунонидаанд. Масалан, аз порчаҳои ин китоб мо дар 
бораи аҳволи табақаи хизматчиён, ҳуқуқ ва муносибати байни 
ҳамдигарии онҳо, даромади занон, бунакгузорй ва пулднҳй, ва- 
сият ба бачагон, вазифаи амалдорон ва ғайра маълумот меги- 
рем. Қисме аз порчаҳои боқимондаи ин китоб дар соли 1901 
дар Бомбай нашр шудааст ва аз он пай бурдан мумкин аст, 
ки ин китоб мансуб ба коргузории судии давраи Сосониён бах
шида шуда ба ёрии коркунони суд мураттаб гардидааст. Дар 
Шарқшиносии Ғарб исбот шудааст, ки ҳамин гуна кодекс барои 
насрониҳо ҳам кор карда шудааст. Коркунони қозихонаи (су
ди) давраи сосонй дар бора-и муносибатҳои иқтисодй ва ичти
мой, ҳуқуқи зану шавҳар, ҳолати ғуломон ва ғайра маълумоти 
ачиби чолиби диққат медиҳад. Ҳар чанд ки дар ин давр оила 
коллективона будааст, вале оилаҳои танҳо — хусусй ҳам вучуд 
доштаанд. Зан ва ғулом предмети ҳуқуқ будаанд. Агар дар 
ҳавлй чанд зан бошад, яке аз онҳо имтиёзнок ва соҳибхона 
(хочазан) мешудааст. Дар мамлакат чунин ҳукуқ ҳам будааст, 
ки падар ба духтари худ, писар ба модар ва додар ба хоҳари 
худ хонадор шаванд. Шавҳар зани худро соҳиби молу мулки 
худ мекардааст, вале он дар айни замон метавонистааст, ки зан- 
ро сар дода, ба марди дигар диҳад. Аз ин асар дар бораи ад- 
вол ва корҳои хочагии кишлок низ маълумот гирифтан мумкин 
аст. Масалан, барои он ки ғулом киштукор кунад, хўчаин ба у 
замин чудо карда медод, вале азбаски ғулом ба замин вобаста 
карда шудааст, хўчаин метавонист, заминро якчоя бо ғулом 
фурўшад ва ё ҳадья кунад.

Дар кодексҳои муносибати байниҳамдигарй як силсила таъи- 
ноте мавчуд аст, ки бо калоншавандаҳо чй тавр муомила кар- 
данро талқин менамояд. Ҳамчунин намунаи ақди никоҳ мавчуд 
аст. Дар ақди никоҳ вазифаҳои тарафайн ва барои зан додани 
3000 дирҳами нукра таъкид карда шудааст ва ғайра.

Дониши филологии давраи сосонй дорой фар- 
Фарҳангҳо ҳанг (луғат) низ будааст, ки аз зарурат ва 

талаботи зиндагй — омўхтани забон, тарчума 
ва ғайра ба миён омадааст. Аз фарҳангҳои ин давр «Фарҳанги

оим» ва «Фарҳанги паҳлавик» боқй мондааст. Ғайр аз ин, аз 
харобиҳои шаҳри қадимии Турфон порчаи фарҳанге ёфт шуда
аст. «Фарҳанги оим» барои шарҳи паҳлавии лексикаи «Авасто», 
ки забонаш дар ин вақт аллакай кўҳнаву номафҳум шуда буд, 
тартиб дода шудааст. «Фарҳанги паҳлавик», чи тавре ки аз но- 
маш маълум аст, луғати забони паҳлавй, порсии миёна мебошад. 
Лексикаи забон ба қисмҳо баробар чудо карда шудааст. Дар 
баъзе қисмҳои ин луғат вазифаи луғати тафсирй низ бор карда 
шудааст. Масалан, шарҳи баъзе ҳоднсаҳои табиат, замин, ка- 
батқои он, обҳо, меваҳо, таомҳо, сабзавот, ҳайвонот, парранда- 
ҳо, ҳайвонҳои дарранда, кисмҳои аъзои бадан, мансабҳо, касб- 
ҳо, аслиҳа, санъати котибй, номи маъданҳо, истилоҳоти хешу- 
таборй, қисмҳои нутқ, муайянкунандаи вақт, моҳҳо ва рўзҳо.

Он чиз барои филологҳо чолиб аст, ки калимаҳое, ки бо ало- 
матҳои оддй (забони модарй) хондани он душвор аст, ба таври 
гетерограмма навишта шудаанд.

Агар дар навиштаҳои боло адабиёт ба маънои 
« а зм и  форсии миёна, васеъаш маънидод шуда бошад, ин чо ба маъ- 

лирика ва мусиқй нои Танги ин мафҳум, яъне адабиёти бадей 
сухан меравад. Дар бораи дар адабиёти ка 

дим мавчуд будани асарҳои бадей, пеш аз ҳама, шоирони дав
раи адабиёти форсии нав — дарй шубҳа мекарданд, зеро ада
биёти бадеии дарй бо шакли баланди техникй, бадей ва санъат- 
ҳои шеърии худ дар пояи баланди назм меистод, ки дар он таъ- 
сири шаклу бадеияти назми араб кам набуд ва ин назм бо ваз- 
ни арўз, ки пеш аз ҳама, дарозию кўтоҳии овозҳоро ба ҳисоб 
мегирад, эчод шудааст. Шубҳае нест, ки назми қадим ва дав
раи форсии миёна ба талабҳои бадей ва техникии назми дарй 
чавоб дода наметавонад, вале ин фикр чунин маънй надорад, 
ки назм дар адабиёти кадим вучуд надошт. Чунон ки аз ми- 
солҳои боло дида шуд, хар чанд ки мунтазам нест, назм мавчуд 
буд, қофия ҳам дошт ва бештар роли онро оҳангнокй ва нимқо- 
фиягй (ассонанс) адо мекард. Вазн дар асоси миқдори хичо 
эчод мешуд, вале миқдори ҳичои мисраъҳо як хел нест — аз 5 
то 11 ҳичо. Ҳатто, дар як шеър ҳичои мисраъҳо, махсусан, назми 
вазндори монигй як хел набуд. Масалан, донишмандони адаби
ёти қадим дар китоби «Бунда ҳишн» дар яке аз матнҳо — гим- 
неро, ки ба Зурван (Зарвон) бахшида шудааст, ин хусусиятро 
мушоҳида намудаанд. Исбот шудааст, ки дар гимнхои монигй 
шеър мавчуд аст ва худи Монй ҳам шеър мегуфтааст. Аз гим- 
ни ба Зурвон бахшидашуда чор банд мавчуд аст. Ду банди ав
вал думисрай, боқимондааш — чормнсрай мебошад. Дар ду 
банди аввал хар мисраъ 11 ҳичо дорад, банди сеюм 9 ҳичо, 
дар банди охирин 8 хичо. Ҳар мисраи бандҳо қофия дорад.

Дар адабиёти дарй раем шуда буд,_ ки ибтидои назмро аз 
Баҳроми Гўр (420—438) донанд, ки гўё байта аввали назми 
форсии навро ў сурудааст. Соҳиби тазкираи «Лубоб-ул-ал- 
боб» — Муҳаммад Авфй кайд кардааст, ки дар шаҳри Бухоро



девони шеърҳои Баҳроми Гўрро дидааст ва хондааст. Давлат- 
шоҳ пайдоиши шеърҳои форсиро ба давраи хукмронии Хусра
ви II нисбат додааст. Аммо ҳамаи ин муаллифҳо ва дигарон 
аз назми форсии кадим бештар назми дариро дар назар дош- 
танд ва онро аз чиҳати қадимй будан ба назми араб зид мегу- 
зоштанд, вале дар бораи назми ҳақиқии давраи форсии ка
дим ва миёна маълумоти чиддии таърихй надоштанд, гуфтахои 
онҳо бештар хислати нақлу ривоятй дошт. Мавчудияти назми 
қадимро илми нави шарқшиносии Аврупо аввалин шуда исбот 
кард. Назм на танҳо аз давраи Сосониён, аз замони Зардушт> 
балки аз фольклори қадим огоз ёфтааст. Дар замони Ҳахома- 
нишиҳо дар мактаб хондани достонҳои қаҳрамониро таърихна- 
висони Юнони Қадим қайд кардаанд. Назмй будани достони 
давраи парфиянй «Ёдгори Зарирон» ва «Дарахти Осурй»-ро 
исбот кардаанд. Олимон даъво доранд, ки назми парфиёнй ба 
адабиёти Арманистони кадим таъсир кардааст. Таърихнависи 
қадими арманй Мойсей Хоренский дар бораи мавчудияти гимн 
оид ба Андраро, ки арманҳо ўро эҳтиром мекардаанд, нақл 
кардааст. Ин гимн аз чиҳати боигарии образхо матнҳои муқад- 
даси ҳиндугии қадимро, ки он аз хаёлоти бадей бой будааст, ба 
хотир меорад. .Ҳатто, факти дар замони ашкониён эчод шудани 
достони «Вис ва Ромин» ва аз нисбатан хеле соддалавхона 
эчод шудан ва баланд набудани бадеияти варианти паҳлавии 
он'шикоят карданй Фахриддини Гургонй боз як гувохи мавчу
дияти назм дар дуньёи кадим аст. Махсусан, дар бораи мавчу
дияти назми лирикй, ки бо оҳанги мусикй чи дар доираҳои ва- 
сеи халк ва чи дарбори подшохон бо оҳанг хонда ва навохта ме- 
шуд, чои шубҳа нест. Ҳайкали сангии се мутрибаи давраи Кў- 
шонй ҳам ин маъноро тасдиқ менамояд. Суруд ва мусикй дар 
замони кадим ҳам аз пешаҳои дўстдоштаи халкҳои эронй буд. 
Ин маънй чи аз фольклори кадим ва чи аз гимнҳои готҳои «Авас
то маълум аст. Аз рўи накли «Корнома» Ардашери I сурудро 
бо оҳанги мусикй ҳамоҳанг карда мехондааст. Монй ба суруд 
баҳои баланд медодааст ва ба ибодатхонахои худ навохтани 
мусикиро чиддан таргиб мекардааст, зеро ба олами хиссиёти 
инсонй таъсири амиқе дорад. Дар замони подшохии Хусрави II 
Парвез (591—628) назм ва мусиқй ба пояи баланди худ ра- 
с.ид. Дар ин бора китобхои арабй ва давраи форсии нав маъ
лумот медиҳад. Базму айши дарбориён бо сурудхонй, раке ва 
мусиқй мегузашт, ки «Сроти Хусравоник» ном доштааст. Шеър 
барои сурудан кам набуд. Қасрҳо, мўбадхонаҳо — оташкадаҳо 
аз асбоби санъат пур буданд. Дар шеърҳо дабдабаи шоҳй, ху
ди шоҳ, зан ё ки махбубаи ў Ширин, асби сиёхранги ў Шаб- 
дез, аскарони шоҳ, байроки шохии ковьёнй, ки бо сангҳои қи- 
матбаҳо зинат дода шуда буд, Фили Сафеди подшоҳ, тахт ва 
боғу қасрҳои шоҳй ва «хазинаи говмешй»-и ўро (ки аз сад зар- 
фи тилло, нукра, сангҳои қиматбаҳо иборат аст) васф мекар- 
данд. Аз рўи наклҳо ин хазина аз они Искандари Македонй

буда, онро деҳқони оддй ёфтааст. Ин ганчро «ганчи ватавурт» 
меноманд, ки юнониҳо дар вакти муҳосираи Искандарияи Миср 
бо кнштй ба Царгради Юнон фиристода буданд, вале боди му- 
холиф киштиро ба соҳили баҳри Миёназамини қаламрави эро- 
ниҳо оварда буд. Мутрибон ҳамаи ин маъниҳоро тавсифкунон 
месароиданд. Дар замони Хусрав се мутриби номй будаанд: 
Нигиса, Барбуд ва Саркаш. Баъзе маъхазҳо Нигнса, баъзеи 
дигар Барбудро аввалин бастакори «сурудхонии хусравонй» 
меноманд. Онҳо мутрибони дарбор будаанд. Ватани онҳоро 
баъзе Марв, баъзе Нишопур ва баъзе Чахрами назди Шероз 
медонанд. Саркаш, ки сардори сурудхонҳои дарбор ва рақиби 
Барбуд мебошад, аз истеъдод ва обрўи шоирию навозандагию 
хонандагии ракиби худ Барбуди чавон хавф дошт ва бинобар 
ин, кўшиш мекард, ки ўро ба дарбор наздик намонад. Он гоҳ 
вай роҳи зиракиро пеш гирифт — дар рўзе, ки подшоҳ бояд 
дар боги худ базм ташкил диҳад, дили богбонро ёфта, либоси 
сабз пўшида, ба зери гулбунҳо пинҳон шуд. Вақте ки шоҳ қа- 
даҳи якумро нўшид, Барбуд суруди «Яздон африд» (Яздон 
офарид)-ро хонд, вақте ки қадаҳи дуюмро нўшид, суруди 
«Партови Пархар», ҳангоме ки кадаҳи сеюмро нўшид сурудн 
«Сабз андар сабз»-ро хонд. Подшоҳ, ки аз зебоии овоз ва су
руди хонанда ба вачд омада буд, фармон дод, ки сурудхонро 
ёбанд. Барбуд баъд аз тамом карданй хониш худ аз зери гул- 
бун баромада ба шоҳ таъзим кард. Баъд аз ин, ў сурудхон ва 
шоири дарбор шуд30.

Аз рўи нақлҳо ҳафт силсилаи суруди хусравонй, «ей лаҳн», 
360 суруд будааст, ки ҳар яке дар як рўзи сол (рўзи базм) хон
да мешудааст ва онҳо чандсад сол давом кардаанд. Микдори 
сурудҳои ў ба микдори рўзҳои ҳафтаҳои моҳ ва моҳҳои сол му- 
вофиқ ва баробар будааст. «Яздон офарид», ҳар чанд ки дар 
базмҳо суруда мешуд, вале мазмуни динй дорад ва ба ҳиссиёти 
динии шунавандагонаш лаззати маънавй мебахшид. Як силсила 
аз ин сурудҳоро Фирдавсй дар «Шоҳнома» зикр кардааст, ки 
мазмуни ҳаётй доранд. Масалан: «Пайкори гурд», «Кини Сиё
вуш», «Кини Эрач», «Боғи Шаҳриёр», «Аврангик» (дар бораи 
тахти шохй), «Ҳафт ганч», «Наврўзи бузург», «Сарвистон», 
«Арвайншни хваршет» (зебоии хуршед), «Нўшлабинон», «Мох 
андар кофан» (моҳ дар болои кўҳ) ва г. Аз номи сурудҳо маъ
лум мешавад, ки мавзўи сурудҳо хеле гуногун аст^ Дар онҳо 
аз мавзўи динй сар карда то мавзўи дабдабаи шоҳй, айшу ни- 
шоти шоҳон, мавсими сол, идҳо, паҳлавонй, манзараҳои табиат, 
лирикаи ишқй ва ҳиссиёти олами ботинии инсон акс ёфтааст.

Дар феҳрастҳои арабй номи хеле зиёди китобҳо, ки ба жанр- 
ҳои дигари адабиёти форсии миёна дахл дорад, зикр шудааст. 
Ал-Масъудй дар бораи асарҳои «Саки саран» (шояд «соқиса- 
роён» бошад), достони «Чанги Рустам бо Исфандиёр», китоби 
«Ҳазор афсона», «Фарза ва Симас» маълумот медихад. Таърих- 
навис Ҳамзаи Исфаҳонй ин достонро ба гурўҳи 70 асари дав-

рай ашкониён, ки гуё тарчума будаанд, мансуб карда, «Синд- 
боднома»-ро низ ба ин гурўҳ дохил кардааст. Дар китоби феҳ- 
расти Ан-Надим бештар номи қиссаҳои вақтхушкунанда зикр 
ёфтааст. Масалан, қиссаи «Дар бораи Доро ва бути тилло», 
«Дар бораи Рўзбеҳи ятим», «Дар бораи хирс ва рўбоҳ», «Дар 
бораи Намруд — тюдшоҳи Вавилония» ва ғайра. Китоби аввал 
нусхаи асл ва ё тавъами «Қиссаи даҳ вазир» мебошад. Сураи 
31-уми куръон ин достонро ном набурда бошад ҳам, ба ин сав- 
догар дар рўзи қиёмат чазои сахти илоҳиро пешгўй кардааст. 
Маълумот дар бораи вазни шеъри кадим, дар маъхазхои юнонй 
мушоҳида мешавад. Дар китоби муаллифи юнонй, ки дар бо
раи вазни шеъри шоир Гефастион навиштааст, вазни шеъри
уро, ки Ионикус а майоре (------VV) мебошад, низ «перскус»
(форсй) номидааст.

Адабиёти паҳлавии давраи Сосонй дорой достонҳои эпикии 
қаҳрамонй низ будааст. Дар замони хукмронии Сосониён «Авиат- 
кари Зареран» (Ёдгори Зарирон) ҳамчун достони каҳрамонй, 
фидокорй, садокат ба давлат, подшоҳ ва халку ватан аз нав 
кор карда шудааст. Ин факта адабй дар он замон рўй дод, ки 
дар соли 484 давлати бодиянишинони ҳаётала (эвталитҳо ё ки 
гуноҳи сафед) ба Эронй Сосонй таҳдид мекард, бинобар ин, 
барои баланд бардоштани рўҳи ватанпарварии халк ва садо
кат ба подшоҳ ин асарро аз- паҳлавии парфиянй ба паҳлавии 
сосонй гардондан лозим буд. Дар айни ҳол воқеаи таърихии дав
раи сосонй — ҳучуми эвталитҳои тўронй ба Эрон ба воқеаи 
чанги Арчоспи тўронй ва Гаршоспи эронй монанди дошт..

Аз рўи нақлҳо Хусрави I Анўшервон фармон додааст, ки 
манбаъҳо ва ҳикоятҳое, ки дар бораи подшоҳони Эрон аст, чамъ 
кунанд ва ба шакли китоби подшоҳон дароваранд. Дар замони 
Яздигурди III (633—651) феодали хурд Донишвар бо муг Фар- 
рухван ва ходими дарбор Ромин бо номи «Хватайнамак» («Ху- 
дойнома») таърихи Эронро аз замони кадим то замони Хусра
ви II (628) навиштаанд. Ибни Муқаффаъ онро дар асри VIII 
ба забони арабй тарчума кард. Якчанд муаллифони зардуштй 
онро дар асри X ба забони форсии нав тарчума карданд. Ин 
асар барои ҳама муаррихон ва нависандагони минбаъда сар- 
чашмаи муҳим гардид. «Хватайнамак»-и тарчумаи арабй ва 
форсии нав пурра нест, зеро тарчумонхо ихтисор кардаанд, 
Ғайр аз ин Ал-Масъудй дар бораи китоби дигари таърихи му- 
саввири Эрон нақл дорад. Вай нақл кардааст, ки соли 915 дар 
шаҳри Истахр дар хонаи яке аз амалдорон китоби суратноки 
таърихи Эронро дидааст, ки он копияи нусхаи китобест, ки со
ли 731 аз хазинаи подшоҳони форс ёфт шудааст ва дар рўи 
пўсти тунук бо оби тилло, нукра ва мис бо сурати подшоҳони 
қадим, ки дар санги қасру кўҳҳо ҳаст, навиштаву кашида шу
дааст. Дар замони пеш аз исломй мавчуд будани китоби «Ан- 
нал» (дар арабй «Китоб-ус-сияр ват-таворих»)-ро таърих 
нависи византиягй Агафий (570) кайд намудааст.

Китобҳои мазҳабй Гуруҳи дигари асарҳо китобҳои мазҳабианд, 
дар давраи ки ҳамЧуН 0сори мазҳабҳои зидди дини рас-

П<1ҲЛН.ВИ _  Амии зардуштй ба вучуд омадааст. Аз чумла, 
ҳаракати Маздак ва инъикоси ақидаи ў дар 
адабиёти давраи сосонй. Яке аз ин гуна ки- 

тобҳо асари Маздак «Деснад» ном дорад, ки дар он акидаи 
мазҳабии худро акс кунонидааст, вале беному нишон шудааст, 
зеро баъд аз чазоҳои бераҳмонаву ваҳшиёнае, ки аристократи- 
яи Эрон ба маздакиҳо раво дида буд, ин асар сўзонда шуда
аст. Дар забони арабй «Китоб Маздак» ном асаре ҳаст, ки ба 
нусхаи асли «Маздакнамак»-и форсии миёна монанд аст ва 
хислати насри бадей — беллитристикаро дорад. Дар ин китоб 
харакати Маздаку маздакиён ва оқибати кори онҳо бо супориши 
синфи ҳоким бо майлҳои тенденционй навишта шудааст. Мун
даричаи мухтасари ин китоб аз рўи китобҳои «Сиёсатнома» 
ва «Форснома» маълум аст.

Аз рўи ин китоб Маздак муғест, ки бо роҳи тафсири ҳакқо- 
нии Авасто гўё одамонро ба гумроҳй бурда, дурўғгўй кардааст, 
то ки боварии Қубод ва табакаи болоро ба даст орад. Вай бо- 
вар мекунондааст, ки ў метавонад бо рўҳи оташи мукаддас 
сўҳбат кунад ва аз ў маслиҳат гирад ва рўҳ бо ў бо овози ин- 
сонй гап мезанад. Вай дар оташкадаи худ яке аз наздиконашро 
пинҳон кардааст, то ки бо вай гуфтугў кунад ва фармоишҳои 

худоро ичро намояд. Ба Маздак муяссар шуд, ки подшоҳ Қу- 
бодро ба гап дарорад, вале шоҳзодаи чавон Анўшервон бо роҳи 
фиреб ва сўиқасд ў ва дўстонашро ба банд гирифта, кир ме
кунад. Ибн-ул-Муқаффаъ ин китобро ба арабй даровард ва 
Абан-ал-Лахикй онро ба таври бадей аз нав кор кардааст.

Чараёни дигар зарвония аст, ки нисбат ба дини расмии зар
душтй илҳод ва бидъат шуморида шудааст. Аз порчаҳои чудо- 
гонаи адабии форсии миёна маълум мешавад, ки бисьёр асар- 
хо аз таҳрири зарвониҳо гузаштааст. Аз чумла, «Бунда ҳншн». 
Аммо асарҳои зарвонй ҳам ҳамчун асарҳои оппозиционй нобуд 
карда шудааст.

Чй тавре ки кофтуковҳои археологи дар Са- 
Адабиёти хаттй дар марканд, Хоразм, Панчакент ва Турфон (Тур- 

Осиёи Марказй кистони шаркй) нишон дод, дар ин кишвар 
ҳо низ адабиёти хаттй ва шаклҳои гуногуни 

санъат мавчуд будааст, ки онро истилои араб нобуд кардааст. 
Сюжети расмҳое, ки дар девори шаҳрҳои қадим дида меша
вад, аз адабиёти бадеии онҳо низ гувоҳй медиҳанд. Дар замо
ни истилои араб осори маданй ва адабии кишварҳое, ки ба 
мукобили истилогарони араб зиддияти сахт нишон дода бу
данд, нобуд карда шудаанд. Адабиёти бои ин давр бештар маз
муни динй (монигй, христианй, буддой ва зардуштй) дошта бо
шад хам, анъанаи адабиёти хаттиро давом додааст. Ин асарҳо 
ба забони сугдй, хоразмй, форсии миёна ва ўйғурй навишта 
шудаанд.

Едгориҳои хаттии Манбаъҳои гузашта хабар медиҳанд, ки аз 
моин Монй ҳафт асар мондааст. Шаштои он ба за 

бони суриягй ва дигаре, ки «Шопуракан» ном 
дошт ба яке аз забонҳои форсии миёна навишта ба подшоҳи 
Эрон Шопури I бахшида шудааст. Муаллифи «Ал-феҳрист»-и 
арабй Ан-Надим дар охири асри X имконияти ба даст овардани 
китобҳоро гуфтааст, вале Берунй дар асри XI аллакай душ- 
вор будани ёфтани ин китобҳоро қайд намуда, танҳо аз Хоразм 
ёфт шудани онҳоро зикр кардааст.

Ал-Ғазанфари Табрезй дар бораи асари Монй «Китоби аза- 
матҳо» сухан ронда, кайд кардааст, ки ин китоб пур аз ҳико- 
ятҳо дар бораи пахлавонони азамат мисли Сом ва Наримон 
мебошад, шояд ин номҳоро Монй аз «Авасто»-и Зардушт ги
рифта бошад. Аз осори ақидаи Монй дар шеваи чанубию гар- 
бй, шимолу гарбии форсии миёна, паҳлавии шарқй, баъзан тар- 
зи баёни сугдй, туркй парчаҳое бокй мондаанд, ки мундаричаи 
гуногун дорад. Мо дар онҳо гимнҳои динй, ибодатй, таълимот 
дар бораи пайдоиши системаи олам, порчахо аз тарчумаи холи 
Монй, афсонаҳо дар бораи аввалин таргиботчиёни ақидаи Мо
нй, баҳсу мунозира бо пайравони ақидаи гайри ақидаи Монй 
ва гайраро мебинем. Дар онҳо хислати афсонавии таълимоти 
динй акс ёфтааст. Яке аз порчаҳои шеърии бокимонда хусуси- 
яти лирйкй дорад. Аз порчаҳои дигар ҳам дидан мумкин аст, 
ки онҳо -дар ибтидо хислати шеърй доштаанд ва нусхаҳои ас- 
лии он ба забони оромй навишта шудаанд. Пас, ин асархо аз 
чиҳати забон ҳам якхела нестанд.

Барои тасдики он даъво, ки дар адабиёти ифодакунандаи 
акидаи монигй шеърҳои лирикй ва умуман лирика вучуд дошт, 
порчаи зерин, ки дар бораи Товус (Фрашемурве) аст, чолиби 
диккат мебошад:

Хвархшед ё рошан Хуршеди равшан
Роченд уд бразенд М едурахш ад ва метобад
Мурван бамеван Паррандагон пагохон
Н азенд кавотар Кабўтар ҳам навозиш мекунад.
Уд пурмаҳ ё  браза Ва мохи тобон
ач танвар ай драхт ба танаи он дарахт
ой назенд шадиҳй ба вай хурсандона шодй мекунанд
Фрашемур ё виен (ранг) ва товуси пурнакшу нигор хам.

Чй тавре ки дида мешавад, шакли шеърй мисли шеъри пар- 
фиянй дар беқофиягй ва хичой будани вазн аст. Вале, агар 
дар назми эпикии парфиянй мисраъҳо кўтоҳ бошад, ин чо мис- 
раъ дароз ва ёздаҳҳичогии катъй буда, ба рукнҳои 5 ва 6-ҳичогй 
тақсим шудааст. Дар ин шеър дар бораи кадом дарахт сухан 
рафтааст, маълум нест, мумкин аст, ки дар бораи «дарахти 
зиндагй» мулоҳиза ронда шудааст ё умуман дарахт ҳамчун пред
мета табий тасвир шуда бошад, зеро онро равшан карданй оф- 
тобу моҳ, дар болояш нишастани кабўтар, дар наздаш гашту-

гузор доштани товус, дар порчаҳои дигари шеърй дар бораи 
гулу булбули анъанавй сухан ронда шудааст. Аз ин порча ҳис- 
сиёти лирикии шахе, табиат ва зебоидўстии ў намудор мегар- 
дад, ки ба қатори шеърҳои эпикй ва тоату ибодат, лирикаи пей
заж ҳам мавқеи муайяне пайдо кардааст. Агар порчаҳои хеле 
зиёди ин адабиёт ёфт мешуд, аз мундарича ва санъати бои он 
хабар додан мумкин буд. Монй як силсила мактубҳо дорад. 
Пайравони ў мачмўаи хеле калони дар шакли мактуб навишта- 
шуда доштаанд, ки аксарияти онхо аз рўи ривоятҳо ба калами 
ў мансубанд, аммо тадқиқотчиёни адабиёти монигй бо ном ба 
ў мансуб буданд, вале дертар аз тарафи пайравонаш навишта 
шудани онҳоро кайд намудаанд.

Дар адабиёти акскунандаи ақидаҳои монигй ба ҳикоят ва 
тамсил бештар аҳамият дода шудааст. Дар байни порчаҳои аз 
Турфон ёфташуда порчаҳои адабии насрие ҳам ҳаст, ки масъа- 
лаҳои ахлокии дойр ба зиндагй акс ёфтааст. Дар яке аз порча- 
ҳо (№ 5) ҳикояте аст, ки қаҳрамони он модар буда, ба мурдаи 
фарзанди худ бисьёр гирья мекунад: «Ман то ҳол намедонистам, 
ки ба мурдани писарам гирья карда, рўҳи ўро куштаам. Баъд 
аз ин дигар гирья намекунам, то ки рўҳи ў зинда бошад». Ин 
масъалаи дар хикоят аксьёфта аз таълимоти дини зардуштист, 
ки ба мурда бисьёр гирья карданро гуноҳ мешуморид. Мо ин 
таъсири Мониро дар эчодиёти Рўдакй ва Саъдй мебинем. Дар 
яке аз ҳикоятҳои монимазмуни суғдй нақле ҳаст, ки сўрохку- 
нандаи гавҳар рўзи дароз барои хочаи худ уд менавохт ва бе- 
гоҳй аз ў ҳакки хизмат талаб мекард. Ин сюжет аз адабиёти 
Ҳинд омадааст ва дар варианти «Калилаву Димна»-и арабй 
акс ёфтааст.

Яке аз асарҳои Монй, ки дар мавзўи догмаҳои динист, «Шоҳ- 
пуракан» мебошад, ки вай онро ба забони форсии миёна на- 
виштааст. Китоби дигари ў «Авангельон» (фариштаҳо) ном 
дорад. Дар бораи ин китоб муаллифон гуфтаанд, ки китоби 
мазкур 12 боб дорад31. Азбаски ороиши китоб санъати дўст- 
доштаи Монй буд, бояд ба ҳар гуна накшу нигор оро дода шу
да бошад ва яке аз сабабҳои дар асрҳои миёнаи мусулмонй 
шўҳрат баровардани китоби дигари ў «Артанг» («Аржанг») дар 
ороиши китоб аст. Монй санъаткори бузург буд.

Санъати бисьёр зебои китобородиҳии форсу точик аз замони 
Сосониён ин чониб дар чаҳон машҳур аст. Мониро шўҳратди- 
ҳандаи ин санъат мешуморанд ва китоби ў «Артанг» ё ки «Ар- 
жанг»-ро, ки гўё дар кадом як горе дар Туркистон эчод карда
аст, намунаи беҳтарини он медонанд. Ин китобро инъикоси 
ақидаи космологии Монй, ки бо суратҳо оро дода шудааст, ме
шуморанд. Монй дар китоби худ драмаи чаҳонро аз ибтидои 
вохўрии рўшноию торикй ва муборизаи онҳо оғоз намуда, то 
фочиаи аввалин одам, ки аз чаннат ронда шудааст ва тавлиди 
худохо ва муборизаи онхо бо кувваҳои бад овардааст. Дар 
асри XI мавчуд будани «Аржанг»-ро Абулмаолй дар соли 1091 

дар Ғазна қайд намудааст, вале ҳоло аз он нишонае боқй на- 
мондааст. Ақидаи Монй дар забони суғдй ҳам акс ёфтааст. Ин 
хуччатҳо ва ҳикояҳо бештар дар қисмати Туркистони Шарқй, 
кўчаи Лоб-нор, Қаробалгасуни Уйғуристон (дар навиштачоти 
яке аз хоқонҳои турк), ҳамчунин. дар садди Чин, дар райони 
Дуньхуан ёфт шудааст, ки ба асри IV мансуб мебошанд. Баъзе 
порчаҳои тарчумаи суғдй дини христианиро, қисми дигаре динн 
буддоиро акс кунонидааст. Маълум мешавад, ки ин забон чи 
дар байни суғдиҳо ва чи халқҳои дигар, ки ба онҳо бештар 
мафҳум будааст, вазифаи тарғиботи диниро адо намудааст. Ҳа- 
мин гуна ҳуччатҳо ба забони хоразмй ва соқй низ мавчуд аст. 
Бештари онҳо тарчума буда, он ҳам хеле кам мебошад. Ба за
бони суғдй ва хоразмй бояд асарҳои илмй ва адабй бисьёр бо
шанд, вале онҳо дар замони истилои араб, сипас, турку муғул 
сўзонда шудаанд*.

1. Халқҳои эронй нисбатан аз қадимтарин со- 
Хулосаҳо: кинони Осиёи Миёна ва Эрон буда, мадани- 

яти бои онҳо дар ҳамин сарзамин аз давра- 
ҳои куҳан ба вучуд омада, инкишоф ёфтааст. Эрониён (аз он 
чумла точикон) ба гурўҳи Шаркй ва Ғарбй чудо мешаванд, ва
ле бо баъзе фаркҳо бо ҳам алоқаи зичи забонй, фарҳангй, ур
фу одат ва чаҳонбинию ақидавй доштанд. Онҳо ҳамчун ду шо- 
хи як тана бо халқи қадимии ҳинд халки ба ҳам хеш (Ҳинду 
Эрон) буда, дорой робитаи наздике дар забон, маданият, ада- 
биёт ва ақидаҳои ичтимоию динй буданд.

2. Ҳаёти ичтимой аз чамъияти бесинфи қабилавй, чамъия
ти общинагй ба чамъияти ғуломдорй ва оғози чамъияти фео- 
далии асри VI—VII расида, дар ҳамин чараён чаҳонбинии ич
тимой, динй ва фалсафии ин халқҳо бо ҳамаи зиддиятҳо ва 
шохаҳояш ташаккул ёфтааст.

3. Халқҳои эронй дар чаҳонбинй аз табиатпарастй (сайё- 
рапарастй) ба воситаи ислоҳоти бузурги Зардушт ба дини 
тавҳид— якхудоии маздопарастй омадаанд. Дини ваҳдат нати- 
чаи пайдоиши кўшишҳои муттаҳидшавии халк, ташкили дав- 
лати ягонаи шоҳаншоҳй, гузаштан аз ҳаёти бодиянишинй ба 
ҳаёти муқимии деҳқонй, сохтани деҳаву шаҳрҳо ва ҳаёти ма- 
данй мебошад. Дини маздопарастй дини расмии давлатй бу- 
д'а, зарвонияи мазҳабй ва фалсафй, монигй, маздакй ва ғайра 
илҳоди оппозиционии он мебошанд.

4. Забони халқҳои эронй гуногун буда, се давраи асосиро 
гузарондааст ва халқ мувофики он хат ихтироъ намуда, ада
биёти китобатй ба вучуд овардааст. Забони форсии қадим (за
бони «Авасто»), форсии миёна (паҳлавии шарқй ва ғарбй) 
форсии дарй мебошад. Дар ин байн забонҳои дигари кадимй аз 
қабили суғди, соқй, хоразмй, курдй ва ғайра мавчуд буданд.

* М азмун аз китоби Ян Рипка.  История персидско-таджикской литера 
туры. М., «Прогресс», 1970.

Забонҳои дигаре низ буданд, ки ха^ ҳам доштанд, дар шароит- 
ҳои муайяни таърихй забони адабй шудаанд.

5. Адабиёти бадеии халкҳои ъронй аз фольклор, мифҳо, 
афсонаҳо ва сурудҳо оғоз ёфта, дар Авасто ба хат гузаштааст. 
Таърихи хати халкҳои эронй хати авастой, мехй, оромй, пах- 
лавй, суғдй, хоразмиро медонад ва бо ин хатҳо адабиёт низ 
мавчуд буд.

6. Дар дуньёи кадим адабиёт хам ба маънои васеаш ва хам 
ба маънои тангаш вучуд дошт: осори кандакории расмй — дав- 
латии рўи санг (дар Тахти Чамшед, Тахти Доро, Кўхи Бесу- 
тун, Накши Рустам), асарҳои оид ба таърихи мамлакат, асар- 
ҳои динй, хукукшиносй, панду ҳикмат, мактубот, сиёсатнома- 
хо — чй гуна идора карданй давлат ва ғайра ба гурўҳи ада
биёти ба маънои васеаш дохил буданд. Достонҳои каҳрамонй, 
мифологй, сурудҳои динй, ишкй-лирикй, ҳикоятҳо ва саргу- 
заштҳо адабиёти маънои тангро ташкил медод. Дуньёи кадим 
ба хар ду маъно хам дорой адабиёт буд.

7. Дар адабиёти кадим суруд бо мусикй баробар инкишоф 
ёфтааст ва хусусияти синкритикй дошт. Суруду мусикй ба во- 
ситаи санъати мутрибй ба амал оварда мешуд.

8. Акидаи пеш аз истилои араб шеърро надонистани эро- 
ниёни кадим ғалати маҳз аст. Дуруст аст, ки шеър он санъат 
ва хусну латофате, ки шеъри форсии нав дошт, нагирифта буд, 
вале шеъри хоси эрониёни кадим, ки дорой вазни ҳичоист, Мав
чуд буд. Шеър дар шакли сурудхои динй, лирикй ва достонҳои 
қахрамонй, ишқию қахраминй вучуд дошт. Микдори ҳичоҳо 
дар шеърҳои лирикй ва эпикй фарк дошт, қофия ба мафхуми 
имрўзааш вучуд надои: г, вале унсурҳои охангнокй пайдо шуда. 
тадричан такомул меёфт. Рубой ва мураббаъ хоси фольклори 
халкҳои эронй буд.

9. Насри илмй, бадей, дидактикй, саргузаштҳои таърихй ва 
динй дар шакли омсхта вучуд дошт, вале ҳар кадом дорой 
хусусиятҳои худ мебошад.

10. Чй тавре ки халкхо ва давлатҳои қадим бо ҳар восита 
ба якдигар алокаи иқтисодй ва сиёсй доштанд, ҳамон тавр дар 
сохаи маданият, илм, санъат ва адабиёт хам робитаи муайяне 
байни халқҳои қадими Шарқу Ғарб вучуд дошт ва ба якди
гар таъсир мегузаронд. Мисоли он маданияти давраи элинизм 
аст. Чунин алока бештар бо рохи тарчума ва омўхтани санъ- 
ату хунари якдигар ба вучуд оварда шудааст. Масалан, муал
лифи китоби Денкард хабар медиҳад, ки Шопурн 1 фармон 
дод, ки аз адабиёти юнонй ва ҳиндй китобҳо тарчума кунанд. 
Акидае хает, ки сюжети «Артак Вираза» чанд сад сол пеш аз 
Сосониён аз адабиёти Ғарб ба Шарк таъсир гузарондааст. 
Тарчумаи «Панча тантра»-и хиндй («Калилаву Димна») бо 
ташаббуси табиби сосониён Барзу, ки Нишопурй ба калам до
да шудааст, аз ҳиндй ба амал оварда шуд. Аз эрониёни кадим



масъалаҳои илмй ва фалсафиро омўхтани Юнонй Қадим фак- 
ти таърихист, вале ҳоло омўхта нашудааст.

11. Қомьёбиҳои илму адабу санъати ба худ хоси дуньёи 
қадимро истилои араб ва идеологияи он дини ислом хароб 
кард.

12. Байни забон, илм, адабиёт ва санъати дуньёи кадим ро- 
битаҳо бо баъзе фаркҳо канда нашуда давом ва инкишоф ёф
тааст.

13. Чй тавре ки ташкили аввалин давлатҳои эронй дар 
Эронй Шарқй воқеъ гардидааст, ҳамон тавр сарчашма ва ма
кони аввалин адабиёт, санъат ва маданияти онҳо дар Шимолу 
Шарки Эрон, Осиёи Миёна ва Афғонистон мебошад.

ТАВЗЕХОТ

1. Ин калимаро дар замони кадим дар шакли «Варуна» 
ҳам талаффуз мекардаанд (саҳ. 18).

2. Ин акида ҳамчун боқимондаи акидаи кадимй дар ада
биёти бадеии давраи феодали акс ёфтааст (саҳ. 18):

Гарчи хуршеди фалак чашму чароғи олам аст,
Рўшноибахши чашми уст хоки пои ту.

Хофиэ

3. Баъд аз галабаи ислом дар ақидаи ирфони ин ақидаро 
рад кардаанд (саҳ. 18):

Осмон, гў, мафрўш ин азамат, к-андар ишк 
Хирмани мах ба чаве, хўшаи Парвин ба ду  чав.

Хофиз

4. Б а мор ташбех карда шудани абри сиёҳ дар адабиёти 
классики ҳамчун анъанаи қадим дар баъзе шеърҳо акс ёфта
аст (саҳ. 20):

Баромад ба кўҳ абри М озандарон,
Чу мори шиканчеву моз андар он.

Фирдавсй

5. Ин маъни ба адабиёти классикй хам гузаштааст (саҳ. 20):

Сўфй ар бода ба андоза хўрад, нўшаш бод,
В-арна андешаи ин кор фаромўшаш бод.

Хофиз

6. Дар мифологияи Юнонй К,адим Зеус-падар — худой ху- 
доен аст ва ба Кронус монандй дорад (саҳ. 22).



7. «Лока ята» аз калимаи ҳиндии «локесуаутаҳ» буда, маъ
нояш «он чй дар байни мардум шоеъ аст» ё ки «фалсафаи 
мардум» мебошад. «Лока ята» материализми ибтидоиест, ки 
дар байни табақаи оддии мардуми Ҳинд паҳн шуда буд. «Ло
ка ята»-ро ба маънои «чаҳон» ва «олам» ҳам шарҳ медиҳанд. 
Ин чараёни фалсафй пеш аз таърихи милод бар зидди мисти- 
каи дини буддой ба вучуд омадааст (саҳ. 22).

8. «Бидъат» аз калимаи арабии «бидъата» буда, маънояш 
дар дин чизи наве пайдо кардан аст. «Бидъат» мазҳаби дини- 
ест, ки бар зидди дини ҳукмрони давлатй баромадааст (саҳ. 22).

9. Шахси Зардушт. Як гурўҳ тадқиқотчиён Зардуштро шах- 
си мифологи, афсонавй, ғайритаърихй ва қувваи ёридиҳандаи 
Аҳура Маздо мешуморанд. Пайравони дар Ҳинд_ будаи вай 
порсҳо ва гурўҳи дигари олимон ўро шахси таърихй ва пайғам- 
бари маздой шинохта, замони зиндагиашро асри V II—VI то 
милод ва солҳои ҳаёташро 628—551 п. аз м. тахмин карда
анд*. Ҳоло фикри дуюм тасдиқ карда мешавад. Уро сорбон 
ё ки соҳиби уштури зард (зара уштура) ва аз авлоди Спида- 
ма мешуморанд. Номи падараш Паурушоспа, номи модараш 
Дугдова будааст. Вай тахминан дар 42-солагиаш пайғамбар 
шудааст. Зардушт аслан ба табақаи рўҳониён мансуб буда, 
одами давлатманд набудааст. Ин маъниро аз шеъри ҳасбиҳо- 
лии дар китоби «Авасто» будаи у фаҳмидан мумкин аст:

1. Ман дар кадом замин пинҳон шавам, ба кучо равам, ниҳон шавам? 
М аро аз ҳамватанонам ва ҳамқабилаҳоям пеш мекунанд. Сардори авлод 
хам ба ман ҳусни таваччух надорад.
Ва хукмдорхои сачдакунанда ба дуруғ ҳам.
Ман чй тавр марҳаматн туро ба даст орам, эй Ахура Маздо?!

2. Ман медонам, ки барои чй, эй М аздо, муваффақият надорам:
Ман чорво кам дорам, одамон кам дорам.
Ман дар назди ту зорй дорам, ба ман назар кун, Ахуро!
Ерие, ки дуст ба дуст медихад, бифрист!
Ва воситаи Аша32 ба ман ёд дех, ки чй тавр фикри некро 
ба даст орам!**

(Ясна, 46)

Аз ин шеъри тарчумаиҳолй пай бурдан мумкин аст, ки аз 
табақаи дорой чамъият набудааст, зеро молу мулк, чорво ва 
ғуломон надорад. Чй тавре ки дар аввали корҳо ба ҳамаи пеш- 
воёни динҳо ва ақидаи ичтимою фалсафй бемуваффақиятиҳо 
рўй медиҳад, бо Зардушт ҳам рўй додааст — пешвоёну рўҳо- 
ниёни динҳои кўҳнаи ҳукмрон ва ҳокимони ба онҳо итоатку- 
нанда одатан дини навро зуд кабул намекунанд, ба мукобили

* Тарчумаи таҳтуллафз аз русй. Е. Э. Бертеле. История персидско- 
таджикской литературы. М., 1960, с. 59—54.

** Ричард Фрай. Наследие Ирана, с. 53.

пешвои нав ва пайравонн он мебароянд, мубориза мебаранд, 
бадарға ва ҳасбу зиндон мекунанд. Дар банди аввал аз ватан 
ва ҳамкабилаҳо бадарға карда шудани ў, танҳову зор буда
ни вай, аз назари мардум пинҳон шудани ў, оворагй, сарсонй 
акс ёфтааст. Аз мурочиат ва зориҳои вай ба Аҳура Маздо, ки 
ба ў ёрй ва қувват диҳад, садои одами очизу нотавони хакикй, 
ки дар корҳои амалии худ чорае надорад, хис карда мешавад. 
Аммо Зардушт ба душвориҳо нигоҳ накарда, оини зардуштиро 
бо наздиконаш кабул карда, дар шахри Балх ибодатхона — 
оташкадаи ба номи Меҳрбурзинро бино намудааст, (княз) 
Гуштосп буд. Дар ин бора шоир Дақикй дар «Шоҳнома»-и худ 
дар боби ба тахт нишастани Гуштосп ва пеш аз он ба оташка
даи «Навбаҳор» рафтани ў, ки аломати қабули дини зардуш- 
тист ва ба Зардушт имон овардани вай аст, маълумот додааст:

Чу Гуштоспро дод Лўҳросп тахт,
Фуруд омад аз тахту барбаст рахт.
Ба Балхи гузин шуд бар он «Навбахор»,
Ки яздонпарастон бад он рўзгор 
Мар он хонаро доштандй чунон,
Ки мар М аккаро тозиён ин замон.

Зардушт зану фарзанд ҳам доштааст. Ҳаёт ва фаъолияти 
минбаъдан ў дар Балх чараён дошт, вале баъд аз 35 соли пай- 
ғамбариаш дар 77-солагй бо дасти душмани ғоявиаш Балат- 
нарса ном шахе кушта шудааст. Аммо дар Шоҳнома»-и Фир
давсй дар бораи хангоми шахри Балхро забт карданй Арчосп, 
дар оташкадаи Нўшозар бо ҳамроҳии 80 нафар мўбадони зар
душтй кушта шудани ў маълумот дода шудааст:

Ш аҳаншоҳ Лўхросп дар шахри Балх,
Бикуштанду шуд рўзи мо тору талх 
В-аз он чо ба Нўшозар андар шуданд,
Раду харбудро хама сар заданд.
Зи хун-шон фурўзанда оташ бимурд,
Чунин бадкуниш хор натвон шумурд.

Зардушт ба муқобили сардори кабилаҳо, рўҳониёни динҳои 
кўҳна ва қурбониҳои хунин баромада, ақидаи дар замони худ 
прогрессивиро пеш ронда, мардумро ба хочагии деҳқонй, чор- 
водорй, ҳаёти маданй, мудофиаи он аз тахту тозҳои ғоратгаро- 
наи ҳарбии қабилаҳои бодиянишин даъват карда, ба ташкили 
давлати ягонаи пурқуввати марказй ва якшавии халқҳои эро
ниёни шаркй, ки дар замони ў набуд, даъват мекард.

Аз рўи наклҳо худи Зардушт «Авасто»-ро нанавиштааст, 
онро баъд аз кушта шудани ў шогирдон ва пайравонаш ба 
тартиб даровардаанд. Дар аксарияти сарчашмаҳо «Авасто»-ро 
асари ў медонанд. Аз рўи мундричаи ин асар вай шахси боса- 
вод, файласуф, чамъиятшинос, хукукшинос, таърихшинос, 
шоир ва носир аст. Тафаккури бадей, абстрактии фалсафй ва

ичтимоии ў, ки дар «Авасто» фароҳам омадааст, ки дар акса- 
рияти китобҳои динй дида намешавад, касро дар ҳайрат ме- 
гузорад, ки дар он замони қадим тафаккури мардум ва фаҳ- 
миши он ба ин дарача расидааст (саҳ. 22):

3. Кай, эй Маздо, вақти баромади офтоб меояд,
То ки чахон Ашаро ба дасти худ орад?
Начотдихандагони пуркуввату нотиқони доно кай меоянд? 
Онхо барои фикрҳои нек ба ёрии кй меоянд?
Ба ман (меоянд), зеро маро ту, о Армата, интихоб 
кардай, барои ба охир расидани он (фикрхои нек).

(Я сна, 46 )

10. Навиштаи ин ном хеле зиёд аст: Зардушт, Зардҳуш, 
Зардҳишт, Зартушт ва ғайра. Аксарият ақида доранд, ки он 
аз калимаи «зара уштура» (дорандаи уштури зард) буда, шо
яд лақаби ин пайғамбар бошад (саҳ. 22).

11. Асри ба пайғамбарй омадани Зардушт аниқ маълум 
нест. Байни солҳои 1000—600 — пеш аз милод тахмин меку
нанд (саҳ. 22).

Аз рўи гуфтаи Абурайҳони Берунй 258 сол пеш аз омадани 
Искандари Македонй аст. Искандар дар соли 330 ба Эрон ома
дааст. Агар ба ин рақам 258-ро ҳамроҳ кунем, 588 мешавад. 
Ин солҳо ба солҳои подшоҳии Гуштосп, ки аввалин шуда дини 
зардуштиро кабул кардааст ва солҳои Куруши Кабири Ҳахо- 
манишй, ки онро паҳн кардааст, мувофиқат мекунад.*

12. Дар бораи чои таваллуди Зардушт фикрҳо гуногун аст. 
Баъзе онро Мидия — шимолу ғарбии Эрон — Озарбойчони Эрон 
мешуморанд ва гўё баъд ба Эронй Шарқй омада бошад. Акса
рият дар он акидаанд, ки чои таваллуди ў Балх аст ва таъли
моти вай аввал дар Бохтар паҳн шудааст (саҳ. 22).

13. Бар хилофи ақидаи аксарияти маъхазҳо муаллифи ки
тоби «Маздо ясно ва таъсири он дар адабиёти форсй» «Навба- 
ҳор»-ро оташкадаи зардуштиён не, буткадаи буддопарастон 
номидааст, ки баҳсталаб аст (саҳ. 23).

14. Ин калима аз таркиб ва маънои зерин иборат аст: «Аҳу- 
ра»-аслан «асура» аз он «асу-аҳу» ба вучуд омадааст. Маъно
яш «мавло» ва «сарвар» аст. «Маздо» аз калимаи «мадҳа» бу
да, маънояш дониш ва ҳуш аст. Ба ин тарик. маънои «Аҳура 
Маздо»— сарвари доно, ҳушьёр ва огоҳ аст (саҳ. 25).

15. Ҳар чанд ки дар маздопарастй ду кувваи офаридагор 
эътироф шудааст, вале азбаски аз ин ду қувва танҳо яктоаш 
офаридагори некй парастида мешавад, маздопарастиро дини 
яктой-ваҳдат номидан мумкин аст. (саҳ. 26).

16. Шаклу талаффузи ин калима зиёд аст: зарвон, зуравон, 
зервон, зрвон, ҳамаи ин шаклҳо як маъно—«замон»-ро ифода 
менамояд (саҳ. 27).

* Ричард Фрай. Наследие Ирана. М., 1972, с. 52—53.

17. Дар «Авасто» ин калима шакли «зуран акарана»-ро 
ҳам дорад (саҳ. 28).

18. Дар замони феодализм «Каюн»-ро «Кайвон», «Зуҳал» 
меномиданд ва ситораи наҳс тасаввур шудааст. «На наҳси Кай
вон буду на рўзгори дароз» (Рўдакй) (саҳ. 30).

19. «Ҳафту дувоздаҳ» ишора ба ҳафт сайёра ва дувоздаҳ 
ҳазор сол, ки гўё умри олами моддист (саҳ. 31).

20. Аз маънои гуфтаи Масъудй зарвониён будани мачусиён 
(оташпарастон) фаҳмида мешавад ва олими асри XII — Шах,- 
ристонй Зарвонро худой мачусиён шуморидааст (саҳ. 31).

21. Зандикхо аҳли тафсири «Авасто» ё ки «Занд» буданд. 
«Ик» суфикси калимасози нисбат аст. Муарраби ин калима 
«зандик» ё ки «зиндик» аст (саҳ. 35).

22. Дар китобҳои оид ба таърих бинобар аз сафари Хитой 
^Чин) баргаштан ў ҳамчун шахси чинй ғалат қаламдод шу
дааст (саҳ. 38).

23. Ин лаҳзаи чангро ҳам Дақиқй айнан тасвир кардааст 
<саҳ. 75).

Наёрист рафтан-ш дар пеши рўй,
Зи пинҳон ҳаме тохт бар гирди ўй...
Зи пинҳон бад-он шоҳзода савор 
Бияндохт жўпини захробдор.

(«Шоҳнома», <f. 6 с. 130)

24. Достони «Дарахти Осурй» ба забони форсии имрўза 
нашр шудааст. Манзумаи «Дарахти Осурй» матни паҳлавии 
овонавишт, тарчумаи форсии феҳристи вожаҳо ва ёддоштҳо аз 
Моҳьёри Наввобй, Интишороти фарҳанги Эрон, Теҳрон, 1346 
ҳ. ш. (саҳ. 77).

25. Номи яке аз ҳафт кишвар дар «Авасто» бо номи «Хва- 
нирата» ёд шудааст ва кишвари марказй мебошад (саҳ. 78).

26. Оз — деви Ҳирс (дар Авасто—«Азай») (саҳ, 79).
27. Фариштаи бонии ҳайвонот (дар «Авасто» «Геуш Ур- 

вон»— рўҳи барзагов) (саҳ. 79).
28. Бозубанди нома — номаи шоҳй, ки дар рўи матоъ асту 

давра мепечонанд. (саҳ. 79).
29. Намунаи ин чазо аз акти чазое, ки форсҳои сосонй ба 

насрониҳои Ваилония, Монй ва маздакиён дар Эрон додаанд, 
маълум аст (саҳ. 82).

30. Аз рўи нақлҳо Барбудро ракнбаш Саркаш заҳр дода 
куштааст (саҳ. 90).

31. Е. Э. Бертельс тахмин кардааст, ки ин 12 боб бо 12 ҳар- 
фи алфавита Сурия алоқаманд аст ва ба хар боб номи ҳарфе- 
ро гузаштааст (саҳ. 94).

32. Аша номи яке аз арвоҳҳои муқаддас аст (саҳ. 98).

■101



АДАБИЕТ

1. К. М аркс. Сарсухан ба «Дойр ба танқиди иқтисоди сиёсй (Аз асар» 
К. М аркс ва Ф. Энгельс. Асархои мунтахаб. Душанбе, ч. 1, 1963).
2. К. М аркс и Ф Энгельс. Об исскустве. М., 1957.
3. К. М аркс  ва Ф. Энгельс. Манифеста Партияи Коммуниста. Душанбе, 1968.
4. К. М аркс  и Ф. Энгельс. Соч., т., 21.
5. В. И. Ленин, Асархо, ч. 20 ва 31.
6. В. И. Ленин. О литературе и искусстве. М., 1957.
7. Н. Г. Чернышевский. Избранные литературно-критические статьи. М., 1955.

8. А баев В. И. Скифский и реформа Зороастра. М., 1956.
9 Бортольд В. В. Таджики. Соч. т. II, ч. I, М. 1963.
10. Бертельс Е. Э. История персидско-таджикской литературы, М., 1960.
11. Брагинский И. С. Унсурхои эчодиёти бадеии халк дар осори хатии к а 
дим ва асри миёнагии точик. М ачаллаи «Ш арки сурх», № 10, 1954, № 3,1955
12. Брагинский И. С. И з истории таджикской народной поэзии. М., 1956.
13. Брагинский И. С. Из истории таджикской-персидской литературы. «Н а
ука». М., 1972.
14. Ғ аф уров Б. Ғ. Точикон. Душанбе, «Ирфон», к. 1,1983.
15. За б еҳ ул л о  Сафо. Ҳамосасарой дар Эрон. Техрон.
16. М ирзозода X. Нуктаи назари зиддидинй дар адабиёти классикии форсу 
точик. Душанбе, 1978.
17. П ури  Д о вуд . Яштхо. ч. I, И, Нашри 2, Техрон, 1347 х. ш.
18. Ричард Фрай. Наследие Ирана. М., 1972.
19. Семенов А. А. Материальные памятники иранской культуры в Средней 
Азии. Сталинабад, 1945.
20. Струвье В. В. Родина зороастризма. Материалы по истории тадж иков 
и Таджикистана, сб. I. Сталинабад, 1945.
21. Талстов С. П. П о следам  древнехорезмской цвилизации. М—JI., 1948.
22. Ян Рипка. История персидско-таджикской литературы. М., 1970.

к t;



п .  АДАБИЕТИ ДАВРАИ УСТУВОРШАВИИ ФЕОДАЛИЗМ

( А С Р Ҳ О И  V I I I — IX)

Маълумоти Кризиси аз муносибатҳои иқтисодй ва ич- 
мухтасари тимоии чамъияти ғуломдорй (асри III) ба

таърихи > 4 —муносибатҳои феодали гузаштан аз асрҳои
IV—V оғоз ёфта бошад ҳам, чангҳои ғорат- 

.гаронаи сосониён, эфталитҳо ва хоқонҳои турк дар Осиёи Миё
на ва Эрон, махсусан,. хучуми истилогаронаи хилофати араб 
(асрҳои VII—VIII) ба инкишофи ин процесси таърихан прог- 
рессивй халал мерасонид. Дар натичаи истилои араб кишвар- 
ҳои гуногуни Эронй Шаркй — Хуросон, Бохтариён, Суғд, Хо- 
разм, Паркана ё ки Фарғона, Тахористон ва ғайра аз ҳам чудо 
буданд ва ҳукуматҳои маҳаллии ҳокимони араб ба процесси 
якшавии халқ халал мерасониданд. Дар аввали асри VIII ҳа- 
маи кишвар ба системаи хилофати араб кашида шуд, ки идео- 
логияи асосй ва ҳокими он дини ислом буд. Хилофати арабҳо- 
кими мутлаки замон бошад ҳам, зиддиятҳои дохилй онро аз да- 
рун сусту нотавон мекард. Ҳар чанд ки синфи ҳокими маҳаллй 
ва истилогарони араб тадричан бо ҳам муттаҳид шуда, истис- 
мврро дучанд карда буданд, вале синфи ҳокими маҳаллй аз 
нияти итоат ба ҳокимияти сиёсй, иқтисодй ва рўҳонии хилофат 
сар кашидан ва ташкил намудани ҳукумати мустақили маҳал- 
лй даст намекашид ва дар ин кор аз норозигй, ҳаракатқои озо- 
дихоҳй ва шўришҳои халқ истифода мебурд. Дар кори сусту 
бемадор карданй ҳокимияти хилофат дар вилоятҳои шарқии 
он (Осиёи Миёна ва Эрон) роли шўриши Абўмуслим, шўриши 
суғдиёни Бухоро бо сардории Шориқ (дар байни солҳои 751 — 
'55), Ибни Шайх1 Сунбоди Муғ, Муқаннаъ ва карматиён кам 
нест. Шуриши Абумуслим бар зидди хилофати умавиҳо ба фои- 
даи аббосиҳо анчом ёфта бошад ҳам, ҳисси озодихоҳии халқи 
маҳаллиро ифода мекард. Ин маъниро тасвири аз ҳар гўшаи 
мамлакат ба ёрии Абумуслим омадани намояндагони халкҳои 
маҳаллй, ки дар китоби «Абўмуслимнома» бо ҳиссиёти балан
ди руҳй оварда шудааст, тасдиқ менамояд: «Дар ин замон 
гарде баромад, аз миёни гард саду бист ҳазор чавони гулгун-

пўш пайдо шуданд. ...«Манам шоҳзодаи Бухоро Шерзоди Бу- 
хорй» гуфта худро ба он лашкар заданд. Гарди дигаре баро
мад, аз миёни гард ҳазор лашкар ҳамроҳи подшоҳи азиме 
хафтонпўшида, ҳаман ишон якранг пўшида буданд, аспон як- 
ранг сафед буд. Наъра кашиданд, ки «манам Рустамзоди Бу- 
хорй» гўён худро бар он лашкар заданд. Аз ақиби ў гарди ди
гаре баромад, аз миёни гард саду бист ҳазор лашкар хамроҳи 
подшоҳе пайдо шуд, ки ҳамаи ишон зумуррадпўш буданд, ас- 
пони ишон якранг сиёҳ буд. Наъра кашиданд, ки «манам Ма
лик Қаҳтоми Самарқандй» гўён худро бар он лашкар заданд, 
ки... гарди дигаре баромад, аз миёни гард саду панчоҳ ҳазор 
лашкар баромаданд, паҳлавоне чирансувор буд... наъра каши
данд, ки «манам Таҳмоси Хучандй» гуфта худро бар он лаш 
кар зада буданд, ки гарди дигаре баромада, аз миёни гард си 
ҳазор лашкар баромад... наъра кашид, ки «манам Рустами 
Куҳнишин», ...боз гарди дигаре баромад, аз миёни гард панч 
ҳазор лашкар пайдо шуд. Пеш-пеш се куҳи дигар пайдо шуд, 
ки кўҳ бар болои кўҳ буд. Ҳама лашкар ҳайрон монданд. Ку- 
хн аввал амуди ишон, кўҳи дуюмй пайкари бадани ишон буд. 
Кўҳи сеюм аспи ишон. Пештар омаданд, диданд, ки ачаб ни- 
қобдори босалобате, ки... амуди ҳафтодманй... китфи худ нн- 
ҳода, ...наъра кашида гуфтанд, ки «манам шери бешаи Хоразм 
Абулмакорим Мизробшоҳи Ч,аҳонгири Хоразмй». Амир хушвакт 
шуда боз табли шодй фармуданд. Мачмўи ишон нўҳсад ҳазор 
лашкар буданд. То се шабу рўз чанг карда, аз кушта пуштаҳо 
бароварданд. Рўзи сеюм буд, ки паҳлавон таблу аламро к а 
лам карданд, лашкари Насрро аз чо канданд. Маровониён 
шикает ёфта бар қафо гаштанд...»

Абумуслим тарафдори аббосиҳо бошад ҳам, онҳо аз обрўю> 
эътибор ва намояндаи халқи маҳаллй будани ў метарсиданд. 
Бинобар ин, халифаи аббоей Абўчаъфар ал-Мансур (754—775) 
ўро дар соли 755 ба Бағдод даъват карда, хоинона кушт. Ин 
хиёнати халифа барои аз нав сар бардоштани шўришҳои хал- 
кй баҳона шуд. Шўриши Сунбоди Муғ дар Эронй Ғарбй Таба- 
ристон ва Хуросонро ҳам дар бар гирифт. Ҳаракати хуррамиҳо 
диққати боқимондаҳои пайравони дини зардуштиро хам ба 
худ кашид. Шўриши Муқаннаъ ва Сунбод, ки пайравони Абў- 
муслим буданд, бо баҳонаи қасоси хуни Абўмуслим муборизаи 
озодихоҳии миллии зидди хилофати арабро инкишоф медод. 
Сунбодро дар Рай катл ва зану фарзандонашро ба ғуломй фу- 
рўхта бошанд ҳам, ташкилоти махфии «Муслимия» амал ме
кард ва ақида доштанд, ки Абўмуслим бармегардад ва чахон- 
ро аз хоинон пок мегардонад. Дар бораи Муқаннаъ хам пай- 
равонаш сафедчомагон ҳамин гуна ақида доштанд. Дар нати- 
чаи ҳаракатҳои озодихоҳии миллй, ки аз натичаҳои он муво- 
фики конунҳои инкишофи чамъияти феодалй синфи ҳокими 
маҳаллй фонда мебурд, баъд аз ҳукмронии бевоситаи халифа- 
ҳои бани Умайя (661—750) ва Аббосиҳо (750— 1250) дар асри

VIII ва аввали асри IX, тадричан хонадонҳои феодалии точик 
Тохириҳо (821—873), Саффорихо (873—903), Сомониён (875— 
999) ва Эрониёни Ғарбй Оли Буя (ё ки Дайлам) (933— 1048) 
ва Оли Зиёр (928— 1076) ташкил ёфтанд. Ҳар чанд ки ин дав- 
латҳо расман тобеи хилофати аббосиҳои араб буданд, вале дар 
амалиёти худ бештар мустакил буданд ва ба кўшишҳои озо- 
дихохии мардуми диёр рўҳ мебахшиданд. Аз як тараф, кўшиш- 
хои озодихоҳии халк, аз тарафи дигар, майлхои аз хилофат 
чудошавй ва таШкнли давлатҳои мустакил зарурати ташаккул 
ва процесси якшавии халки точикро ба вучуд овард, ки он дар 
охири асри IX ва аввали асри X ба анчом расид. Ба анчом ра- 
сидани чунин процесс ташкили давлати ягонаи марказонида- 
шудаи феодалии Сомониёнро ба вучуд овард, ки дар навбати 
худ ба ягонагии халк, урфу одат, забон, тараккиёти хочагй, 
маданй, адабй, санъат ва гайра оварда расонд. Ба тантанаи 
якасринаи истиклолияти халки точик ва ягонагии он кўшиши 
куввахои иртичоии феодалии маҳаллии марказгурез, мудохи- 
лаи сиёсй ва маънавии хилофат ва тайёрии хучуми истилогаро- 
наи хоқонҳои турк дар шарқу шимолн Осиёи Миёна, дастаи 
харбии туркии Сомониён, сиёсати зиддихалкии ин хонадон ва 
ноўҳдабароии онҳо дар идораи корҳон давлатй тахдид мекард. 
Давлати марказонндашудаи феодалии Сомониёнро зиддиятҳои 
синфии истиморчиён ва истисморшавандагон, андозҳои зиёди 
иктисодй ва норозигии халк сусту парешон карда буд. Таш
кили давлатҳои феодалии маҳаллй халкро дар муборизаҳои 
озодихоҳии зидди хилофат ва гирифтани пеши роҳи хучуми 
бодиянишинони шимоли Осиёи Миёна каноатманд кунона^д 
хам, дар масъалаи зулми ичтимой онҳоро ба норозигию шу- 
ришҳои нав меовард.

Дар асри IX—X гайр аз шўришҳои хурди дорой аҳамияти 
маҳаллй, шўриши калоне ба назар намерасид. Аммо ҳаракати 
бидъати карматй, ки бо мазҳаби шиа ва исмоилия баъзе ху- 
сусиятхои умумй дошт, диққати деҳконони меҳнаткаш, ҳунар- 
мандон ва аҳли илму адабро ба худ чалб кардааст. Амалиёти 
қарматиҳо бо сардории Муҳаммад ибни Аҳмади Нахшабй ва 
оқибати кори онҳо ба ҳаракати Маздак ва маздакиён хеле 
монанд аст. Аммо ҳаракати қарматиҳо, аз як тараф, ҳолати 
рухияи прогресивии оммаҳои мазлуми халқ ва зиёиёни тарак- 
кипарвару ватандўстро акс кунонида бошад, аз тарафи дигар, 
манфиати феодалҳо ва заминдорони марказгурезро низ акс 
кунонидааст, ки моҳияти иртичой дошт.

Дар асри X феодализми мутараккй ва давлати Сомониён 
ба талабҳои асосии оммаҳон деҳқон, ҳунармандон ва знёиён 
чавоб дода метавонист, бинобар ин, қувваҳои истеҳсолкунан- 
даи чамъият як андоза ба хам мувофикат мекарданд. К. Маркс 
дар бораи холати истеҳсолот ва тарзи давлатдорин хукумат- 
хои феодалии асрҳои миёна сухан ронда, қайд кардааст, ки 
«дар Осиё аз қадимуалайём, ҳамчун қоида, фақат се соҳаи

идоракунй вучуд дошт: идораи молиявй, ё ки идораи толону 
торочкунии халқи худ, идораи ҳарбй, ё ки идораи толону то- 
рочкунии халқҳои дигар ва ниҳоят, идораи корҳои чамъиятй. 
Шароити обу ҳаво ва хусусияти хок, алалхусус, дар масоҳати 
бузурги биёбоне, ки аз саҳрои Кабир гирифта ба воситаи Ара- 
бистон, Эрон, Ҳиндустон ва Тотористон то ба ҳадди кишвар- 
ҳои аз ҳама баландтари пуштакўҳи Осиё паҳн шуда хобидааст, 
системаи обьёрии сунъиро, ки бо ёрии каналҳо ба иншооти 
ирригационй ба амал гузаронида мешавад, асоси зироаткории 
Ш арк гардонидаанд. Чи дар Миср ва Ҳиндустон, чи дар Месо
потамия ва Эрон ва дигар мамлакатҳо аз обхезиҳо барои пур- 
зўр карданй замин истифода мебаранд, аз баланд шудани оби 
дарьёҳо барои пур карданй каналҳои обьёрй истифода меба
ранд. Зарурати оддии аз об сарфакорона ва муштаракона ис
тифода бурдан, ки ин зарурат дар Ғарб, масалан, дар Фланд
рия ва Италия, соҳибкорҳои хусусиро водор карда буд, ки дар 
ассоциацияҳои ихтиёрй муттаҳид шаванд, дар Шарк, ки дар ин 
чо савияи тамаддун хеле паст ва территория багоят фарох бу
да, барои ба вучуд омадани ассоциацияҳои ихтиёрй имконият 
намедод, аз тарафи хукумат марказонидани ин корро ба тав
ри катъй талаб мекард. Аз ин чост, ки ҳамаи ҳукуматҳои Осиё 
мачбур буданд, функцияи иқтисодиро, яъне функдияи ташкил 
додани корҳои чамъиятиро ба чо оваранд. Ин системаи ба тав-- 
ри сунъй баланд бардоштани ҳосилхезии замин, системае, ки 
ба хукумати марказй вобаста буд, дар сурати ба корҳои ирри
гационй ва хушккунии заминҳо бепарвой карданй ин хукумат 
фавран ба таназзул меафтод, сабаби чунин факте мебошад, ки 
территорияҳои бисьёр калоне, ки як замонҳо хеле обод буданд, 
масалан... харобазори Яман ва музофотҳои фарохи Миср, Эрон 
ва Ҳиндустон холо ба биёбони беҳосилу беодам мубаддал шу
даанд: ба ин факт, ғайр аз ҳамин система, ҳеч чизи дигарро 
додан мумкин нест. Ин система сабаби чунин факт хам мебо
шад, ки рўй додани як чанги хонумонсўз кифоя буда, барои 
он ки мамлакат чандин аср камодам гардида, аз тамоми та- 
маддуни худ маҳрум шуда монад... Аммо одатан дар давлат- 
ҳои Осиё зироат дар вақти идора карданй як хукумат ба та
наззул афтода, дар вақти идора карданй ягон хукумати дигар 
аз нав равнақ меёбад. Агар дар Европа ҳосил ба нағз ё бад 
будани обу ҳаво вобаста бошад, дар Осиё ба нағз ва ё бад бу
дани хукумат вобастааст»*.

Ин гуфтаҳои К. Маркс ба шароти Осиёи Миёна ва Эрон, 
ба каламрави Сомониён тамоман татбикшаванда аст. Дар вак- 
ти хукуматдории Сомониён, ки ичрои корҳои чамъиятии зиро
ат, хунармандй ва тичоратро ба даст гирифта буд, инкишофи 
хочагй ва маданият мушоҳида мешавад. Тасаввур ва акидаи 
мардум дар бораи подшоҳи одил ва золим, хукумати «хуб» ё

* К. М аркс., Ф. Энгельс. Асарҳои мунтахаб. Душ анбе, 1963, с. 355— 356.

бад аз шароити зиндагии мардум ба вучуд м;еомад. Аммо дар 
охири асри X аз сабаби зиёд шудани молики^ти феодалй, идо- 
раҳои динию давлати, авч гирифтани иқтсоъдорй, камзамин 
шудани деҳқонони меҳнаткаш, зиёд шудани а ндозҳо ва кувват 
гирифтани истисмори феодалй, норозиги аз д авл ати  сусту нота- 
вони Сомониён зиёд шуда буд, бинобар ин, ,цар вақти ҳучуми 
туркҳои бодиянишинн қарохонй мардум ҳуку-матдорони худро 
дастгирй накарданд. Дар соли 999 хукумати Сомониён аз байн 
рафт, чои онро аристократияи ҳарбии турк 1ишгол кард. Дар 
натичаи ин факти таърихй воқеаҳои хеле зи ёди сиёсй ба ву
чуд омада бошанд ҳам, шароити социали-фе«одалй боқй монд 
ва болои зулми ичтимой зулми миллй ҳамроҳ Ииуд.

А к и д а и  ичт имой ,  Чй тавРе ки марксизм тгаълим медиҳад, 
фалсафй идеологияи синфи ҳукмрон ;цар ҳамаи давра- 

ва бидъат дар ҳо мафкураи ҳукмрон аст. Д а р  замони хукм- 
асрҳои ронии давлати марказонидаццудаи хилофати 

V I I I — XII  араб ва фе0даЛҳ0и маҳаллй мафкураи хукм- 
рон дини ислом ва шароити он буда, ҳамчун идеологияи рас- 
мии давлатй кабул шуда буд. Вай бо баъзе шиорҳои зоҳиран 
демократии авомфиребонаи худ диккати ма рдум, алалхусус, 
оммаҳои мазлумро ба худ чалб мекард. Масасдан, шиори «мўъ- 
мин-бародари мўъмин». Аммо вонзони хилоф>ат ва ҳокимияти 
феодалии кишварҳои мустакил ва ниммуставдли он манфиати 
синфҳо ва миллатҳои ҳокимро дар асоси конули шариат ҳимоя 
мекарданд, вале аз номи адолат мелаққиданд.

Дар ҳамаи ақидаҳо идеали адолатхоҳй, тарафдори подшо- 
хи одил (иодшоҳпарастй) ва бар зидди хокими золим барома- 
дан, ҳамчун акидаи умуми, гуё аз тарафи ҳг^ма кабулу эъти- 
роф шудааст ва асрҳо дар асарҳои илми, ^хлокй, адабй ва 
ҳатто динй хам тараннум ёфтааст, вале дар а мал ин акидаи 
соддалавҳонаи оммаҳои очизу мазлум ва шкори авомфиребо
наи синфи ҳоким буда, тасаллои хотири мазлумон ва халқгўл- 
кунинии синфи ҳоким гашт, ҳеч гоҳ халкро б а озодй ва хуш- 
бахтй наовардааст, зеро дар ин акида табиати синфии чамъ- 
иятҳои антагониста ва синфи ҳоким дарк Карда нашудааст. 
Табиатан одил нашудани синфҳои ҳукмрони истисморкунандаро 
пай набурдаанд, вале чунин акида баъзан дар таърих оммаҳои 
мазлумро барои идеали оли •— адолатхоҳй ва Муборизаи синфии 
озодихоҳй овардааст. Аммо азбаски ин ақида асоси подшоҳ- 
парастии адолатхоҳона дорад, баъд аз ғалабаи оммаҳои маз
лум ба мукобили золимони чудогона боз аз ^ав сохти феода
лй дар чои худ мондан мегирифт ва сардорони шўриш тадри- 
чан 6а феодалҳо мубаддал мешуданд. Чунонки ин ҳол бо дав- 
пати қарматиҳо ва сарбадорон руй дода буд. Акидаи адолат- 
хоҳй ҳамчун хаёли ширини оммаҳои мазлум дар муддати аср- 
ҲО давом кардааст.

Идеологияи замони истилои араб ва баъд аз он дар давра- 
ҳои гуногуни феодалй — дини ислом ва конуни шариат буд.

Дини исломро дар соли 610 савдогари маккагии кабилаи Ку- 
райш — Муҳаммад ибни Абдуллоҳи Қурайшй (569—632) ба 
вучуд овард. Ин дин дар шароити таърихии парокандагии ка- 
билаҳои сершумори араб, ки ҳар кадом худое дошту аксарият 
бутпараст буданд (дар он вакт Арабистон 400 дину худо ва 
400 кабила дошт), ҳамаро дар зери байраки ислом, ки дини 
якхудой буд, гоҳ бо тарғибот ва гоҳе бо зўри шамшер расман 
муттаҳид кард ва бо шиори «ло илоҳа иллаллоҳу Муҳаммадан 
абдуҳу ва расулуҳу» худоҳои дигарро инкор намуда, худой ка 
билаи Қурайш «оллоҳ»-ро худои умумиараб эълон намуд. 
Шиори якхудой дар он шароити' Арабистон роли мусбат бози- 
дааст, зеро вай бисьёрхудой ва парешонии кабилавиро барта- 
раф намуда, давлати ягонаи сиёсй ва динии ислохмиро ба ву
чуд овард, ки он маънои муттаҳид намудани халки арабро 
ифода мекард. Аммо ҳамин ки холофат ва шиори динии он аз 
ҳудуди Арабистон берун баромад, хислати истилогарй, ғорат- 
гарй ва зўран паҳн карданй дини ислом ва ҳукмронии феодал- 
ҳои арабро пайдо кард, маънои иртичой ҳам гирифт. Фирдавсй 
ин маъниро дертар дар номаи сипаҳсолории лашкари мудо- 
фиакунандаи Эрон Рустам, ки ба сарлашкари ҳучумкунандаи 
араб Саъди Ваққос фиристода буд, баён намудааст:

Зиёни касон аз паи суди хеш,
Бичуянду дин андар оранд пеш.

Агар ислом дар дохили Арабистон ба динҳои қабилавии он 
зид баромада бошад, дар кишварҳои забткардааш ба динҳои 
қадимии миллии халқҳои гуногун - дини яҳудй^ исавй ё ки 
насорй, зардуштй ё ки мачусй, буддой ва гайра ру ба ру омад, 
ки бо онҳо муборизаи оштинопазир бурдан лозим буд, зеро 
шиори «ло илоҳа иллаллоҳ...» ба ҳамаи динҳое, ки ба онҳо 
ислом рў ба рў омадааст, дахл дошт. Ба ҳамин тариқ, ислом 
бо кувваи найзаю шамшер зўран кабул кунонида шуд. Мубо- 
ризаҳои озодихоҳии халқҳо ва зиддияти динҳои гуногун алал- 
хусус зардуштй зўран фурў нишонида шуд.

Дини ислом ва давлати навбуньёди араб дар замони пай- 
ғамбарии Муҳаммад зиддиятҳои дохилии худро зуд ошкор на- 
карда бошад ҳам, баъд аз вафоти ў дар замони халифаҳои ро- 
шидин зоҳир намуд. Зиддиятҳои сиёсй, иктнсодй, ичтимой, ди
нй, миллй, қабилавй ва ғайра дар шакли ақидаҳои мазҳабй 
намудор мегашт. Мазҳабталошй бештар ҳолати рўҳияи оппо- 
зиционии зиддифеодалии деҳқонон ва ҳунармандонро акс ме- 
кунонад: «Факти дар байни деҳқонон афзудани сектантчигй 
ва рационализм маълум аст,— дар зери пардаи динй зоҳир 
шудани эътирози сиёсй бошад, ҳодисаест, ки на ба як худи 
Россия, балки ба ҳамаи халқҳо дар давраи маълуми тарақ- 
киёташон хос аст».* Мазҳабталошй ва аз он фонда бурдан ба

* В. И. Ленин. Асарҳо, ч. 4, с. 244.

синфҳои ҳоким ва гурўҳбозиҳои онҳо низ хос аст. Аввалин 
мазҳабталошнн исломй бевосита баъд аз вафоти пайғамбар аз 
замони халифаи якум Абўбакр (632—634) оғоз ёфт ва ислом 
ба гурўҳи калони мазҳаби шиа ва суннй чудо шуд ва он дар 
адабиёт дам акс ёфтааст. Сабаби ба ду мазҳаб чудо шудан 
дар он аст, ки гурўҳе аз феодалҳо ҳокимияти динй ва сиёсии 
хилофатро ба авлодони Мухаммад надода, зўран забт кар- 
данд. Муҳаммад 11 зан дошта бошад ҳам, писар надошт, ки 
ба сари хилофат нишинад. Духтараш Фотима ҳукуқи халифа 
шудан надошт, зеро зан аз рўи шариати ислом ҳукуқи ҳукм- 
ронй надорад. Аз рўи акидаи онҳое, ки ҳокимиятро ба хона
дони пайғамбар мансуб медонистанд, халифатро аз чорьёрҳо 
ба Али додан лозим буд, вале ин тавр нашуд. Шиа, ки маъ
нояш фирқа ва гурўҳ аст, мазҳаби тарафдорони Алй ва хона
дони Мухаммад аст. Тарафдорони халифаҳои зўровар дар маз- 
ҳаби суннй гирд омаданд. Шиа хислати оппозиционй пайдо 
кард.

Ислом ҳангоми пайдоиши худ назарияи тайёр ва ягонае 
надошт. Аз рўи талаботи зиндагии ҳаррўза амал мекарданд. 
Пайғамбар ҳар ^мре, ки чорй карданй мешуд, аз номи худо 
оят м-ебофт ва гуё баъд аз дар меъроч бо худо вохўрдан, рўзи 
дигар онро эълон мекард. Пас, баъд аз сари Муҳаммад пай- 
равони ў аз рўи оятҳои худо ва ҳадис (гуфтаҳои пайғамбар) 
кор мекарданд. Дар вакти халифагии Усмон куръон аз рўи 
оятҳо тартиб дода шуд ва дар асоси ҳадисҳо китоби «сунна» 
ба вучуд омад. Ҳар ду мазҳаб ҳам ба куръон ва «сунна» такья 
мекарданд, вале шиаҳо онро ба манфиати гурўҳи алипарастон 
маънидод намуда, аз куръону ҳадисҳо маъноҳои ботинй баро- 
варданй мешуданд. Азбаски ин дини нав асосҳои назариявй 
надошт ва «асоси мусулмонй аз таассуби динй иборат буд»*, 
маънидодкунй, тафсири ҳадису оятҳо сар шуд ва хар кас 
мувофиқи фаҳм, мақсад ва манфиатҳои сиёсй, ичтимой, синфй, 
қабилавию миллии худ шарҳ медод. Дар натича мазҳабхои 
зиёде пайдо шуданд, пайравонашон бо вучуди ҳама мусулмон 
будан якдигарро кофир эълон мекарданд ва ба катлашон фат- 
во мебароварданд. Микдори мазҳабхо дар ислом 72—73-то 
аст: «Ҳафтоду ду миллатанд дар дин каму беш» (Хайём). 
Машҳуртарини онҳо инҳоянд ва бештар бо номи пешвоёни худ 
машҳуранд: шофиия, ҳанафия, ҳанбалия, наччория, зоҳирия 
(ё ки довудия), саврия, шиаи исно ашарй, исмоилия, шиаи ғо- 
лия, карматия, хаворичия, асҳоби ҳадис, мўътазилия, карро- 
мия, сўфия, сапедчомагон (байз-ал-сайёб), чаҳмия, қадария 
ва ғайра. Ҳамаи ин мазқабҳо дар асоси таълимоти ислом ба
ромад мекарданд, фарқҳои чиддй надоштанд. Масалан, пеш- 
вои ҳанафия Абўҳанифа Нўъмон (ки волидонаш кобулианду 
худаш дар соли 629 дар шахри Куфа таваллуд ёфта, дар Бағ-

* К ■ М аркс  и Ф. Энгельс. Соч., т. 9, с. 42.

дод таҳсили илм ва баззой карда, соли 767 дар Бағдод вафот 
ёфтааст) бо олимони илми «калом» баҳс дошт ва таълим ме- 
дод, ки дар корҳои динй ва зиндагй танҳо ба ҳадисҳо такья 
накунанд ва ў зиёда аз 17 ҳадисро ба эътибор намегирифт. У 
дар кор фармудани ҳадисҳо ба қиёс ва писапдидани он эъти
бор медод, ба раъйи саҳобаҳои Мадина пайравй мекард, ки ў 
ба раъйҳои шахсии аҳли фиқҳ, шариатианоҳон роҳ кушод, пас 
худсарй ба вучуд омад.

Бар зидди Абўҳанифа Молик бинни Унс (715—795), яке 
аз фақеҳон, танҳо ба ҳадис ва суннати пайғамбар пайравй кар- 
данро талқин кард. Дар натича аз номи пайғамбар ҳадиси 
бисьёре худашон бофтанд.

Роҳбари мазҳаби шофей Мухаммад бинни Идрис ал-Шо- 
фей (767—819) ҳам ба аҳли ҳадис ва ҳам ба аҳли раъй пай
равй намуданро талқин мекард.

Пешвои мазҳаби ҳанбалй Аҳмад бинни Муҳаммад бинни 
Ҳанбал (780—855), ки аслаш Марвй асту дар Бағдод тавал
луд ва вафот ёфтааст, танҳо ба илми ҳадис такья намуданро 
медонист. Довуди Исфаҳонй (с. в. 884) шогирди Шофей бар 
хилофи Ҳанафй таълим медод, ки қиёс лозим нест, танҳо ба 
зоҳири китоби ҳадис ва суннат эътибор додан кифоя аст. Инҳо 
ҳама аҳли суннат буданд. Чй тавре ки мебинем, байни ин маз- 
ҳабҳо танҳо фарқи чузъй вучуд дорад.

Аҳли шиа ба сунна, ҳадис ва оят эътиқод доштанд, вале аз 
нуктаи назари Алй маънидод менамуданд.

Дар натичаи раъйҳои зиёде миқдори ҳадисҳо чунон зиёд 
(300000) шуда рафт, ки ба онҳо бовар намекардагй шуданд. 
Исмоил Саҳеҳи Бухорй (811—870) олами исломро гашта ба- 
ромада, микдори онхоро ба шаш ҳазор овард ва оиро саҳеҳ — 
равшану дуруст эълон кард.

Мазҳабталошй, махсусан мардуми нодон, вале дилаш пур 
аз эътирозу эҳтиросро ба худ чалб менамуд ва гурўҳҳои мар- 
думро ба задухўрди сахт меовард. Одамони тараққипарвари 
замонҳои гуногун аз ў сар кашидаанд ва ба муқобилаш мубо- 
риза бурда, мусулмононро ба ягонагй даъват кардаанд.

Дао олами ислом ғайр аз мазҳабҳо, оппозицияи зидди хи
лофат, зиддифеодалй низ буд, ки дар шаклҳои гуногун баро
мад мекард.

Дар асрҳои миёна, ҳар чанд ки идеологияи синфи ҳокими 
феодалй-шариати ислом ва фалсафаи он илми «калом» ҳукм- 
рон буд, вале идеологияи синфҳо ва халқҳои маҳкуму мазлум 
низ ҳамчун оппозиция ба мафкураи ҳукмрони замон дар шакл- 
ҳои гуногун зоҳир мегашт ва давом дошт.

Ҳаракати шуубия Д * Р  а В В Э Л И  „  Ф У Т Ў Ҳ О Т И  ИСЛОМ Ш И О рҳО И
авомфиребонаи бародари, баробари, дусти, 

сулҳ ва ғайра диккати кисме аз аҳолии мамлакатҳои забтшу- 
да ва забтнашударо, ки аз зулм ва нобаробарии синфй дар 
мамлакатн худ ба танг омада буданд, ба худ чалб кард ва дар

110



дили онҳо ба ислом ва хилофати араб бо вучуди муқобилати 
сахт як андоза ҳусни таваччўҳ ба вучуд оварда буд. Мубал- 
лиғини исломй онро ҳамчун дини сулҳу силм ва мусовот ва 
бародарй маънидод мекарданд. Аммо ин фикр дар забон буд. 
Арабҳо дар амал сиёсати истилогарй, арабикунонидан, мил- 
латпарастй ва аз халқҳои дигар афзалу бартар гузоштани худ
ро пеш меронданд ва ба амал мегузарониданд. Арабҳо халк- 
ҳои дигарро таҳқир мекарданд. Ин равия ба халқҳои истило- 
шудаи мазлум, алалхусус халқҳое, ки гузаштаи боифтихор дар 
илм, маданият ва давлатдорй доштанд, нафорид, ҳисси наф- 
рат, адоват ва муқобилат нашондиҳии онҳоро бедор ва пурзўр 
намуд, ки он «шуубия» ном гирифт. Ҳаракати шуубия бо чанд 
роҳ ва дар чанд намуду мазмун инкишоф меёфт:

1. Бо роҳи шўришҳо — шўриши Абумуслим, Сундбод, Бо- 
бак, Муқаннаъ;

2. Кўшишҳои дар доираи хилофоти араб ба даст даровар- 
даии мансабҳо ва ҳокимияти сиёсй, масалан кўшишҳои хона
дони бармакиҳо;

3. Ҳаракатҳо барои ба даст овардани ҳокимият дар шакли 
давлати феодалии маҳаллй: Ташкили давлати Тоҳириҳо (832— 
873), Саффориҳо (873—903), Сомониён (875—999) ва гайра;

4. Қўшишҳо бар зидди акидаи ислом -— баргаштан ба дини 
зардуштй, талоши 'мазҳабй ва харакати бидъат (хуррамиҳо, 
исмоилиҳо ва гайра);

5. Ҳаракати адабй, илмй, маданй ва ифтихор ба гузаштаи 
халку ватани худ ва гайра.

Такаббури миллии арабҳо бештар баъд аз хотимаи кори 
халифаҳои чоргона аз айёми хилофати халифаҳои бани Умайя 
(661—750) оғоз ёфт. Дар аввалҳо харакати «шуубия» ба му
кобили худписандй ва такаббури қабилавии арабҳо бар қаби- 
лаи дигари онҳо сар шуда буд. Онҳо дар асоси ояти: «Ё айю- 
хан-носу инно халақнокум мин закарин ва унсй ва чаалнокум 
шуубан ва қабоила литаорафу инна акрамакум индаллоҳ ат- 
қиёқум инналлоҳа алимун хабира»* баробарй ва бародарй та- 
лаб намуда, ҳукумронй ва кабилахои чудогонаро инкор ме
карданд. Аз сабаби ин оятро ба асос гирифтанашон, ки дар он 
калимаи «шуубан» ҳаст, ҳамин номро гирифтанд. Пайравони 
«шуубия» даъво мекарданд, ки дини ислом баробарй ва баро- 
дариро шиори худ кардааст, шумо бошед, ғурури кабилавй ва 
миллиро талқин мекунед. Аз ин рў, баромадҳои миллй-озодихо- 
хй шакли динй ва мазҳабй мегирифт. Бузургй ва акобириро 
фақат ба пешвоёни дин мансуб медонистанд. Дар ин гуфтаҳо 
мафхуми васеи талабҳои демократияи умумихалкй инъикос 
ёфтааст. Онҳо бо ин гуфтаи худ ба ҳаракати шуубия чомаи 
динй мепўшонданд. Шуубия ҳам, ҳар.чанд ки аз номи бароба
рй баромад менамуд, вале аз таҳқири миллии арабҳо, ифти-

* З а б еҳ ул л о  Сафо. Таърихи адабиёт дар Эрон. Техрон, 1338 х. ш., с. 25.

хор ва ҳисси миллй ҳам истифода мекард. «Шоҳнома»-ҳои 
насру назми адабиёти форсу точик пур аз таъсири равняй шу
убия аст. Дар номаи ба сарлашкари араб Саъди Ваққос на- 
виштаи Рустам, ки дар «Шохнома»-и Фирдавсй баъд аз сесад 
соли воқеаи чанги Арабу Ачам ба назм дароварда шудааст, 
тавсифи давлату қўшуни эрониён ва таҳқири арабҳо хеле рав
шан акс ёфтааст:

... Ба ман боз гўй, он ки шоҳи ту кист?
Чй мардию оину роҳи ту чист?
Ба пеши кй чўй хаме дастгох,
Барахна сипаҳбад, бараҳна сипоҳ?
Ба ноне ту серию хам гурсина,
На пилу на тахту на бору буна,
Ба Эрон туро зиндагонй бас аст,
Ки мўхру кулаҳ бахри дигар кас аст,
Ки бо пилу фарр асту бо точу чох,
Надар бар падар номбардор шох...
Бубахш ад баҳои сари тозиён,
Ки ганчаш нагардад зи бахшиш зиён...
Зи шири шутур хўрдану сусмор,
Арабро ба чое расидаст кор,
Ки тахти каёнро кунад орзў 
Туфу бод бар чархи гардун, туфу!

Дар ин шеър, албатта, чизе ба мукобили дин нест, вале аз- 
баски бар зидди оварандагони дини ислом — арабҳо равона 
шудааст, ичмолан ҳамчун порчаи шеърии дорой ақидаи шуубия, 
ба мукобили мафкураи истилогарони араб — дини ислом низ 
нигаронида шудааст.

Дар аввалҳо ифтихори хонаводй ва онро ба ғосибони хило
фат бани Умайя зид гузоштан дар Арабистон ҳам авч дошт, 
вале баъди аз байн рафтани он ин равия ба Ачам (Осиёи Миё- 
наву Эрон) хос шуда монд. Равиши асосии шуубияи Ачам таҳ- 
қири халқият ва миллати араб дар чавоби миллатҳои асирро 
таҳқир карданй арабҳо ва ифтихори миллй, нажодй ва ба.ас- 
лу насаб такья карданй онҳо буд. Ҳатто, баъзе ачамнҳо забо
ни модарии худро гум карда бошанд хам, ин ҳиссиётро ба за
бони арабй ҳам ифода менамуданд:

Анно ман кад арафту сирран ва чаҳран,
Ачамиюн нумо биҳи таъриб.
Лайта шеъри изо дайту шиорй,
Насабй возихун ва удй салиб.

мисоли дигар:

И зо иасабуни кунту мин оли Рустам,
Валакинна шеъри мин Л уай бинни Ғолиб.

Гурўҳе аз пайравойи шуубия аз рўи ҳамин таассуб, ҳатто, 
исломро ҳам кабул намекарданд ва худро ба дини зардушт 
пайрав медонистанд:

Бар он дини Зардуш тй пайғамбарам,
Зи роҳи ниёкони худ нагзарам.

Д ақиқй

Дар замони хилофати араб (умуман Аббосиҳо), ҳангоми 
вазорати бармакихо, махсусан аҳволи халқҳои эронй нисба- 
тан хубтар шуда бошад хам, вазъият умуман беҳтар нашуд, 
бинобар ин, ҳаракати шуубия умуман суст нагардид. Аҳли шу
убия дар исботи акидаи худ барои расмию қонунй гардонида- 
ни он китобҳо навиштаанд ва таронаҳои миллй-нажодй эчод 
кардаанд. Шоир Хураймии Суғдй, Ал-Мутаваккилй ва Баш- 
шор ибни Бард аз чумлаи ҳамин гуна шоирон будаанд. Аз 
пайравони шуубия Абўусмони Саид ибни Хамиди Бахтагон бо 
номи «Интисоб-ул-Ачам мин-ал-Араб» ва «Фазл-ул-Ачам ало- 
ал-Араб ва ифтихоруҳо» китобҳо навиштааст. «Шоҳнома»-и 
Фирдавсй пур аз ифтихори миллист, ичмолан ба истилои араб 
мукобил гузошта шуда буд. Шоир Рўдакй дар яке аз шеърҳои 
худ аз. Бағдод кам набудан, балки бартарй доштани пойтахти 
Сомониён шаҳри Бухороро махсус таъкид кардааст ва бо ин 
восита хисси ифтихори миллй ва ба араб зид гузоштани шаъ- 
ну шарафи халқу ватани худро ифода намудааст:

Имрўз ба хар холе Б ағдод Бухорост,
Кучо мири Хуросюн аст, пирузй он чост.

Шоир Дакикй бо вучуди кайҳо чорй шудани ислом кўшиш 
кардааст, ки мардумро ба зинда гардонидани оини зардуштй 
даъват намояд ва бо ин роҳ мавкеи идеявии ифтихори арабро, 
ки ислом аст, суст намояд:

Бархезу барафрўз, хало, киблаи Зардуш т,
Биншину барафган шиками кокум бар пушт.
Бас кас, ки зи Зардуш т бигардиду дигар бор 
Ночор кунад рў ба сўи қиблаи Зардуш т.

Шоир онҳоеро, ки аз зардуштй рўй гардонда, дини истило
гарони араб, дини душманони халку ватанро кабул кардаанд, 
бо маҳрум шудан аз «биҳишт» таҳдид менамоянд:

Ба яздон, ки ҳаргиз набинад бихишт 
Касе, к-ў надорад рахи Зардхиш т.

Дакикй дар шеърҳои ба шоҳони замони худ бахшидааш 
тарафдори дини зардуштй будан ва орзўи авастохонй дошта- 
нашро ошкоро арз кардааст:

Бубинам охир рўзе ба коми дил худро,
Гахе «Аёрда» хонам, шаҳо, гахе «Хурда».

Шуубия дар худшиносии миллй, суст карданй мавкеи исти-

логарони араб ва мафкураи онҳо — ислом роли муҳиме бози- 
дааст. Бо вучуди ин хисси миллат ва нажодпарастй ва дини 
зардуштиро талқин карданй шуубияро, ки умуман ҳодисаи 
манфист, фаромуш кардан дуруст нест.

Муборизаи афкори Чй тавре ки дар боло кайд шуд, асрҳои
илми миёна — замони феодализм дар харобахоива фалсафй дар ..  ̂ ^

асрҳои дуньеи кадим аз нав сар шуд. Азбаски идео-
V I I I — ХИ ' логияи дуньёи нав —  давраи феодалй дини 

ислом буд, ба пайравони худ ва ба онҳое, ки дини исломро зў- 
ран кабул карда буданд, ба чои илм ва фалсафаи дуньёи ка 
дим куръонро таклиф мекард ва аз ин рў, дар кишварҳои забт- 
кардаи хилофат китобхо ва китобхонаҳоро месўхтанд, ба об  
меандохтанд. Китобдорй, китобхонй ва китобрўнавискуниро 
гумроҳй ва куфр медонистанд. Аз ин сабаб, истилогарони араб 
чи ба халқи худ ва чи ба халқҳои забтшуда ғайр аз куръон., 
ки он хам ба халкҳои ғайри араб аз чиҳати забон ва мунда- 
рича номафхум буд, чизе дода натавонистанд.

Баъд аз он ки футўҳоти исломй ба охир расида, як навъ 
осоиштагй ба миён омад, ба корҳои хочагй, маданй, иктисодй 
машғул шудан лозим шуд, ки он илмро талаб мекард. М аса
лан, шиносой ва алоқа бо мамлакатхои гуногун чугрофиё, бахр- 
навардй — киштисозй, обьёрй ва сохтани саддҳо — риёзиёт, 
таквими сол — илми хайат, саноат— илми кимиё ва ғайрара 
талаб мекард, вале дар асри аввали олами ислом ин гуна илм- 
хо набуд ва мусулмонон мачбур буданд, ки ба илму фани к а 
дим — эрониён, ҳиндувон, румиён ва ғайра мурочит кунанд. 
Ин кор бе тарчумаи китобҳо имконнопазир буд.

Сабаби дигаре, ки олами ислом ба илму маданият муро- 
чиат кард, мубохиса ва муборизахои илмию назариявй дар ду 
чабхаи асосй буд: Азбаски дини ислом, ғайр аз куръон, хадис 
ва ривоятҳо, ки «сунна» ном дорад, назарияи асосй надошт, 
тавзеҳоти динй ва талаботи ҳаёт, махсусан баъд аз халифаҳои 
рошидин ва саҳобаҳо нуқтаи назари гуногунеро ба вучуд овард, 
ки дар фаъолияти маҳзабхо зоҳир гаштааст. Ҳар кадом барои 
тасдики даъвои худ ба далел, исбот, фалсафа ва мантик му- 
рочиат мекарданд, ки онро аз халқҳои кадим омўхтан лозим 
буд. Боз хам тарчума лозим омад. Ин чо худи мусулмонон бо  
хам мунозира доштанд. Масалан, дар масъалаи илохй ва ё 
махлук будани куръон, рўҳй ва ё чисмонй будани худо, муно
сибати худо ба куллиёт ва чузъиёти олам, хислати рўҳонй ва  
ё чисмонии худо ва ғайра.

Сохаи боз хам мушкилтари мубохиса мунозира бо намоян- 
дагони динхои дигар, ки ислом ба онҳо хучум мекард ва кўшиш 
менамуд, ки дини ҳақ будани худро исбот намояд. Намоян- 
дагони динҳои яхудй, исавй, зардуштй ва ғайра, ки дорой на- 
зарияҳои кадимии динй ва фалсафй буданд, дини бархак бу
дани исломро кабул намекарданд. Барои бо онҳо мубориза

■бурдан боз ҳам ба илмҳои Дуньёи қадим мурочиат ва аз онҳо 
тарчума кардан лозим буд.

Дар натича, дар асрҳои VIII—IX кўшишу фаъолияти тар- 
чумонй ва омўзиш оғоз ёфт, кн намояндагони хеле зиёде дошт 
ва бештарини онҳо аз халқҳои ғайри араб (аксарият намоян- 
даи халқҳои эронй) буданд.

Инкишофи илм, аз як тараф ва реакцияи дохилии динию 
феодалй, аз тарафи дигар, ҳамчун қонунияти ҳаёт ва тафак- 
кур муборизаи қонунии илму дин, материализму идеализм 
оғоз ёфт ва бо суръат тараққй мекард ва намояндагони он бо 
якдигар даст ба гиребон буданд. Ин мубориза байни дини ис
лом ва тасаввуф, аз як тараф, чараёнҳои материалистии ас- 
ҳоби ҳаюло, моддиюн, даҳрию тибоиюн ва машоъ, аз тарафи 
дигар, бо чидду чаҳд чараён дошт. Ба илми динй намояндаго
ни гурўҳи иртичоии феодалҳо, рўҳониён ва оммаҳои нодони ба 
юнҳо кўркўрона пайравикунанда ихлос дошт. Қисми тараққи- 
парвари феодалҳо, ҳунармандон, деҳқонон, зиёиён ва аҳлисав- 
до ақидаҳои тараққипарварро дастгирй менамуданд. Майлҳои 
гуногуни чаҳонбинй ва муборизаҳо дар шакли назарияҳои зиё- 
,де инкишоф меёфт.-Дар ин муборизаҳо олимон ва файласу- 
фон: Абўзайд Аҳмад бинни Саҳлули Балхй, Абўбакр Закариёи 
Розй, Эроншах,рй, Абўнасри Форобй, Шаҳиди Балхй, Абўалй 
ибни Сино, уламои «Ихвон-ус-сафо ва хиллон-ул-вафо», Абў- 
райҳони Берунй, Хайём, Носири Хисрав, Ғазолй, Хоча Насрид- 
дини Тўсй, Шаҳристонй ва ғ. иштироки фаъол доштанд.

Ба муқобили ҳамаи акидаҳои динии исломй ва тасаввуфй 
унсурҳои акидаи материалистии тибоиюн, асҳоби ҳаюло, даҳ- 
риюн, риндй ва ғайра мубориза мебурданд ва дар ин ақидаҳо 
таъсири фалсафаи материалистии дуньёи қадим хеле зиёд буд. 
Донишҳои илмии ҳаётй ва ақидаҳои материалистию даҳригй 
аз кадим душмани худочўй ва идеалиста буд. Илмҳои дуньёвй 
s a  фалсафаи моддиюн дар тараққии худ аз ду сарчашма об 
мехўрданд: яке тараққии иқтисодии замони худ, дигаре муваф- 
фақиятҳои илмию фалсафии дуньёи кадим, ки ислом ва хило
фати араб бо онҳо мубориза мебурд, вале одамони тараққи- 
парвари замон аз асри VIII сар карда ба омўхтанл он рўй 
оварда буданд ва бо ин мақсад тарчумаҳои бисьёре ба амал 
омадаанд.

Решаҳои ғоявии чаҳонбинии зидди исломии материалистй 
ва даҳригии асрҳои миёна аз сарчашмаи ақидавии зарвония, 
ки баъд аз ислом даҳрия ном гирифтааст, аз фалсафаи мод- 
диюни Ҳинди Қадим «локо ята», «сумина» ва Юнонй Қадим об 
мехўрд. Чй тавре ки акидаи зарвония дар дуньёи то исломй ҳам- 
чун акидаи ягонаи материалистй давом меёфт, ақидаи даҳрия 
ҳам фалсафаи ягонаи материалистие буд, ки ақидаҳои дигари 
модднюнро дар бар карда, ба мукобили дини ислом, тасаввуф ва 
«деализми фалсафй мубориза мебурд. Истилоҳи тибоиюн, ас- 
ҳоби ҳаюло, даҳриюн ва зиндиқа номҳои гуногунеанд, ки му-

всфиқи мазмуни назариёти материалистй ва атеистй гуфта шу
даанд ва лагери ягонаи моддиюнро ташкил медоданд. Файла- 
суфи араб Абўалоъ Ал-Мааррй дар асари худ «Рисолат-ул- 
гуфрон» маънои «зиндиқ» ва «даҳрй»-ро як шуморидааст: 

«Зиндиқиён, касоне хастанд, ки даҳрй номида мешаванд ва 
ко и л ба пайғамбаре ва китобе осмонй намебошанд*».

Таърихшиносони фалсафа термин ё ки калимаи «даҳр»-р» 
эквиваленти «зарвон — замон» мешуморанд. Умуман калимаи 
«даҳр» ба маънои аср, замон, замона, рўзгор ва мачозан ба 
мафҳуми дуньё, олам ва сипеҳр меояд. Аз мафҳуми «даҳр», ки 
сипеҳри гардонро ҳам мефаҳманд, маънои замон ва макони бе- 
карони зарвонй фаҳмида мешавад ва алокаи мантикии ин ду 
чараёни фалсафии як мазмундоштаро нишон медиҳад. Носири 
Хисрав «даҳр замони нопаймуданй аст, ки мар ўро оғоз ва ан
чом нест, балки дар замони даранг аз бақои мутлак аст», мегў- 
яд. Вай замонро аз даҳр ин тавр фарқ кардааст: «Замон аз дахр  
ба харакати афлок паймудааст, ки номи он рўзу шаб ва моҳу 
сол ва чузъи он аст»**

Даҳрия давоми мантиқии зарвония буда, баъд аз истилои 
араб, дар шароити нави мубориза бо ислом ва динҳои дигар 
пухтатар шуда, ба системаи комилтари материализм наздик 
шудааст. Дар ояти 23 ва 24-и сураи «Ал-Часния»-и куръон ёд 
шудани «даҳрия» нишон медиҳад, ки ин чараёни фалсафй дар 
ибтидои ислом (асри V II) вучуд доштааст ва алокаи он бо зар
вония дур нест: «Оё надидаи касеро, ки ҳавои нафси хешро ху
дой хеш сохт ва худованд бар илми хеш онҳоро ба залолат ронд 
ва мўҳре бар гўшу дил ва пўшише бар дидаи онон ниҳод? Ва 
ишон мегўянд: Дар ин дуньё ба чуз ҳаёти мо чизе вучуд надо
рад. Мо зиндагй мекунем ва мемирем ва чизе чуз даҳр (замон) 
моро ҳалок намесозад. Ва ишонро аз он огоҳй нест. Ишон (чу
нин) гумон менамоянд».***

Мағзи сухани гуфтаҳои боло ин аст, ки гурўҳе будаанд ба 
хастии худо не, балки ба қувваи чабарии даҳр эътикод дошта- 
анд. Аз дуньёи моддй лаззат гирифтан ва ба хисси худ такья 
карданро талкин менамудаанд ва онро ба худочўй, муночот, тар- 
ки дуньё ва риёзат муқобил мегузоштанд. Ислом аз рўзи пай- 
доиши худ ба воситаи куръон зарвониён ва даҳриёнро залилгар- 
донидаи худо эълон карда, зарурати таъкиботи онҳоро лозим 
донистааст ва бо ин гуфтаи худ душмани ақидаи худочўй буда
ни даҳрияро фаҳмонда, барои ҳучум намудан ба душманони он 
асос додааст. Ислом «даҳр»-ро бо худо ҳаммаъно дониста (зеро 
дахрро офаридаи худо мешуморад), ба сарнавишти бетағьиру

* Ахмады Амини Мисри. Партави ислом. Нашри 2, ч. 1, с. 203. (Аз арабй  
тарчумаи Халилй).

** Н осири Хисрави Қабодиёнй. Девони ашъор (Бо тасхеҳи Сайид Н ас- 
руллоҳи Т ақво).— Рисола, с. 563— 564.

*** Иктибос аз мачаллаи «Дуньё». Зарвониён ва даҳриюн. Теҳрон, иаш- 
ри соли 3, 1341 ҳ. ш., № 1, саҳ. 67.

116



безамон даҳр (худо), ки якеро хушбахту дигареро бадбахт гар- 
донидааст, эътироз ва нафрин карданро нораво дониста, ин 
фикрро дар яке аз «ҳадисҳои пайғамбар» акс кунонидааст: «Ло 
тасуббу ад-даҳра фа инн-аллаҳа ҳув-ад-даҳр».*

Аввалин касе, ки баъзе аз ақидаҳои даҳриюнро к а й д к а р д а 
аст, пайрави фалсафаи мўътазилияи араб Чрҳизи Басри (ваф. 
838 м.) мебошад. Вай даҳриюнро одамони айшпараст, лаззатчу* 
бедин ва табий маънидод кардааст. Онҳо байни инсон ва хай- 
вон фарке намегузоранд. Пас, даҳриҳо категорияи табий буда
ни инсонро дар назар доштаанд.

Аз ин гуфтаҳои Ч,оҳиз фаҳмидан душвор нест, ки даҳриҳо 
инсонро ҳайвони такомульёфта медонистаанд. У аз чиҳати нафс 
(чон) аз ҳайвон фарк надорад. Онҳо мегуфтанд, ки инсон бе 
фармоиши нафси фоила (яъне худо) амал мекунад. Ин фикр он 
таълимоти пайравони лока ята аст, ки нафсро аз тан иборат 
медонистанд. Аз ин гуфтаҳо аён аст, ки даҳриҳо вучуди муста- 
қилонаи рўҳро инкор мекардаанд. Аз ин фикрҳо он нормаи 
ахлоқии даҳриҳо намоён мегардад, ки бадиро аз худ дур ва ху- 
биро ба худ чалб менамоянд ва онро аз лаззати олам иборат 
медонанд. Аз ин рў «...метавон чунин натича гирифт, ки усули 
фалсафаи ахлоқии даҳриюн наздик ва ё айни назариёти Абе- 
қур ё Закариёи Рози буда бошад».** Дар ин бора Носири Хис
рав гуфтааст: «Қавли Муҳаммад Закариёст, ки гўяд: лаззат 
чизе нест магар роҳат аз ранч ва лаззат набошад, магар бар 
асари ранч ва гўяд чун ранч пайваста шавад, ранч гардад ва 
гўяд: ҳолй, ки он на лаззат аст ва на ранч аст, он табиат аст 
ва он ҳис ёфта нест».***

Аз ин гуфтаҳои Носири Хисрав, ки аз забони Муҳаммад За
кариёи Розй нақл менамояд, на ин ки лаззатпарастии айёшо- 
наи синфи ҳоким, балки ҳиссиёти баланди инсондўсти, ки ранч- 
ро ба худ раво медорад ва аз он роҳат мегирад, фаҳмида ме
шавад. Вай дуруст кайд кардааст, ки лаззати бисьёру пай дар 
пай азоб (ранч) дорад. Дар ин гуфтаҳо дар ҳақиқат ҳамоҳан- 
гй бо акидаи Эпикур ҳаст, ки аз қаноат роҳат ва лаззат гириф- 
танро таргиб мекард.

Даҳриён ва умуман пайравони оппозицияи зидди феодалиро 
ба айшпарастй ва фосиқй айбдор намудан усули мубориза ва 
воситаи тўҳмати рўхониён аст. Масалан, мўбадони зардуштй 
айби айшпарастиро ба Маздаки порсо ва рўҳониёни ислом ба 
Муканнаъ ҳам баста буданд. Риндонро ҳам бо ҳамин айби як- 
хела муттаҳам менамуданд. Бараҳманҳои ҳинд ҳам айни ҳамин 
тўҳматро ба пайравони акидаи лока ята баста буданд. Айшпа- 
растии даҳриюн на ин ки мафҳуми фосиқй, балки маънои хаёт- 
дўстй ва зиддидинй дошт:

* А бдҳам ид М уҳам мади Ғазолй. Кимиёни Саодат. Бомбай, 1900, саҳ.. 
274 (баъд аз ин Ғазолй кайд мешавад).

** М ачаллаи «Дуньё», ҳамон саҳифа.
*** Носири Хисрав. Зод-ул-мусофирин. Берлин, 1923, с. 229.

Бо сарвкади тозатар аз хирмани гул,
Аз даст мадех, чоми маю доману гул.
3-он пеш, ки ногах ш авад аз боди ачал 
Пирохани умри ту чу пирохани гул.

Хайём

Маънои «Шод зиҳ бо сиёҳчашмон шод» гуфтани Рўдакй, 
шодию тарабро тараннум карданй Хайём, зебоидўстии адибо- 
й и  форсу точик аз ҳамин заминаи ғоявист. Аммо акидаи динй 
аз  сабаби оламро кадим не, балки ҳодис шуморидан ба он дил 
набастан, аз он лаззат нагирифтан, баръакс ба умеди лаззати 
«он дуньё» шуданро тарғиб менамояд ва онҳоеро, ки бо дуньёи 
моддй сару кор доранд, мазаммат менамояд:

Эй, рўй дода  сўхбати дуньёро,
Ш одону барфарошта оворо.
Олам қадим нест сўи доно,
Машнав мухоли дахрии шайдоро.

Н осири Хисрав

Файласуфи зардуштй Мардон Фуррух Урмузддотон (ваф. 
охири асри IX) дар асари худ «Шиканд гумоник вичор», ки 
байни акидаи зарвонй ва даҳрй хаттй мусови — баробарй 
гузоштааст, дар бораи даҳриён маълумоти нисбатан пурратаре 
медихад: «Тоифаи мавсум ба даҳрй, ки мункири вучуди худой 
таоло ҳастанд, бар онанд, ки ҳеч таклифи динй бар онон ворид 
нест ва мукаллаф бар амали хайр нестанд. Рочеъ бар суханони 
беасос, ки мегўянд, намунае меоварем. Мегуянд: Ин чахон ва 
аворизи он ва таркиби ачсом ва таркиби аъмол ва тазоди ашьё 
ва ихтилоси аносир ҳама ва ҳама натичаи таҳаввулоти замони 
номутаноҳист ва муддаиянд, ки барои амали нек подоше ва ба
рои гунохе мукофоте нест. На биҳиштест ва на дузахе ва на чи
зе, ки одамиро ба амали нек ё кори зишт бикашонад ва низ 
мегўянд, ки чуз моддиёт дар олам чизе нест ва рух вучуд на
дорад».*

Аз гуфтаҳои Мардон Фаррух мушоҳида мешавад, ки даҳри- 
ён худоро инкор мекардаанд ва боварй ба бахт доранд ва ҳамаи 
тағьироти чаҳонро мисли зарвониён аз замони бекарон медонис- 
таанд. Онҳо ба таълимоти динии биҳишт, дўзах, савоб, гуноҳ, 
азоб ва мукофоти амал бовар надоранд. Даҳрихо ҳамаи ҳас- 
тиро моддй мешуморанд ва ҳастии рўҳониеро, ки берун аз ҳис- 
сиёти шахе бошад, инкор менамоянд. Ҳамаи инҳо ақидаи зарво
ниён аст, ки ба дахриюн ҳамчун мерос гузоштаанд. Дар гуфта- 
ҳои боло оид ба кадим будани модда чизе гуфта нашудааст, 
вале азбаски танҳо мавчуд будани олами моддиро даъво кар

* Иқтибос аз мач. «Дуньё», нашри соли 3, 1340 х. ш., № 3, с. 118— 119;

да, вучуди рўхро инкор менамоянд, пас модда, ки асли чизҳо 
мебошад, кадим аст. Дар акидаи даҳриюн ҳам замони бекарон 
асли кадим аст, ки сабаби кавну фасод ва ҳамаи корҳои даҳр 
уст. Даҳриюн халлоқи оламро инкор карда истода, аз замони 
бекарон худое намесозанд ва муродашон аз бахт ғайр аз конуни 
табиат ва чабр чизи дигаре нест. Онҳо ҳам мисли зарвониёни 
собик ғайр аз чаҳони ҳисшаванда чизи дигареро қабулдор нес- 
таид.

Носири Хисрав дар бораи дахриюн маълумоти хеле зиёдеро 
дар китоби «Зод-ул-мусофирин» додааст. «Яке фирқати даҳриё- 
нанд, ки аҳли таътиланд ва гўянд: Олам қадим аст ва ўро со- 
неъ нест, бал соней маволид аз набот ва ҳайвон, хиради афлок 
ва анчум аст, ки ҳамеша будааст ва ҳамеша бошад».* Дар чои 
дигар боз гуфтааст: «Гурўҳе мар ибдоъ ва халқро мункиранд 
ва гўянд: олам маснўъ нест, бал қадим аст ва соней маволид 
худи олам аст ва мар ўро сонее нест, бал азалист, ҳамеша буд  
ва хамеша бошад ва ин гурўҳ даҳриёнанд».**

Ин чо лаҳзаи чолиби диққат ин аст, ки замони бекорони зар
вония, ки кадим шуморида мешуд, дигар ба назар наменамояд. 
Нас ақидаи даҳрия нисбат ба зарвония такомул ёфтааст ва ба 
материализми илмй боз ҳам наздиктар омадааст. Истилоҳи «хи
ради афлок ва анчум» ва ифодаи «соней маволид худи олам» 
нишон медихад, ки ин ифодаҳо конуниятҳои табиии оламро, ки 
чабри табиист ва он аз худи олам нест, баён мекунад. Ин чо 
акидаи худ ба худ бе офаридагор ва бе муҳаррик пайдо шудани 
олам баён карда шудааст, ки акидаи равшани материалистй 
мебошад. «Хиради афлок ва анчум»-ро мисли идеалистҳо ба 
маънои «акли кул» не, ба маънои конунҳои объективонаи таби
ат фаҳмидан лозим аст.

Яке аз бузургтарин душманони дахриюн дар асри XI—XII 
Муҳаммади Ғазолист. Вай қариб дар ҳамаи асарҳои идеалис- 
тй ва динии худ ба мукобили материализм хуруч карда, онро 
наҳ мезанад ва даъвои пайравонашро рад мекунад. Вай дар 
бораи даҳриҳо сухан ронда, нуктаи назари онҳоро дар хафт 
масъала кайд кардааст ва бо ин восита онҳоро ба ҳафт гурўҳ 
чудо карда, «касоне, ки аз аҳли абоҳатанд ва аз ҳудуди хукми 
худой таоло даст доштаанд, ғалат ва чаҳли ишон аз ҳафт вачх 
бувад»,*** гуфтааст. Гурўҳи аввал касонеанд, ки «ба худой тао
ло имон надоранд» ва онро хаёл мешуморанд. Барои исботи ў 
далел ва чигунагй талаб менамоянд. Дуньё ва офаридагори 
онро «табиат ва нучум» медонанд. Онҳо одамон, ҳайвонот ва 
набототро худ аз худ пайдошуда ва хамеша пойдор, ки аз офа- 
ридаи табиат аст, эътиқодманданд. Гурўҳи дуюм, касонеанд, 
ки ба охират бовар надоранд ва мегўянд, ки одамй мисли набо-

* Носири Хисрав. Чомеъ-ул-ҳикматайн. Теҳрон, 1331 ҳ. ш., с. 31.
** Н осири Хисрав. Ҳамон асар, с. 211.
*** М уҳаммад Ғазолй. Кимиёи саодат, с. 25—26.

тот ва ҳайвонот аст, ҳамин ки мурд, нест мешавад. Онҳо ба гу- 
иоҳ ва савоб, азоб ва мукофоти рўзи қиёмат бовар надоранд 
ва «он рўҳ, ки ҳақиқати одамист, намешиносанд». Гурўҳи сеюм 
«ба худой таоло ва охират имон доранд, вале имони заиф, 
валекин маънии шариат нашинохтаанд» ва мегўянд, ки худо ба 
тоату ибодати мо эҳтиёч надорад ва аз гуноҳи мо ба вай ҳеч 
зараре ё фоидае нест. Бинобар ин, ҳукми шариатро ба чо на- 
меорем. Дар ақидаи онҳо шариат барои ичрои ҳукми худост, 
'ҳол он ки худо мисли подшоҳест, ки ба ҳеч кору чиз эҳтиёч на
дорад, бинобар ин, аз ичро кардан ва накардани фармони ша
риат чй мурод ҳосил мешавад. Пас ичро накардан беҳтар аст. 
Гурўҳи чорум мегўянд: шариат ичрои корҳои дуньёвй ва табий 
ба мисли шахват, нўшидан, ғазаб, шодй ва гайраро манъ ме
намоянд, хол он ки инсон аз ҳамин таркиб дорад. Бинобар ин, 
ичрои ин амри шариат муҳол аст. Гурўҳи панчум мегўянд, ки 
раҳимй ва каримй аз сифатҳои худоист, бинобар ин, қар чй ме- 
хохем, мекунем, зеро дар ҳама ҳол худо бахшандааст. Чунон 
ки Хайём гуфтааст:

О бод харобот зи май хўрдани мост,
Хуни ду  хазор тавба дар гардани мост.
Гар ман накунам гунаҳ, раҳмат кй кунад,
Ороиши рахмат аз гунах карданй мост.

Гурўҳи шашум даъво доранд,. ки мо дар худошиносй ба да- 
рачае расидаем, ки гуноҳ ба мо зиён надорад ва дини мо аз ҳеч 
чиз ва кор олуда намешавад. Ин гурўҳро одамони магрур номи- 
дааст. Ҳафтум касонеанд, ки дар ғафлат ва шаҳват зиндаги 
мекунанд. Ғазолй роҳи ба ин гурўҳҳо муомила карданро дар 
куштани онҳо дидааст: «Пас, муомила бо ишон ба шамшер бо- 
тпад».*

Муаллиф ба ин ҳафт гурўҳ ҳаштумро низ ҳамроҳ кардааст, 
ки мегуфтаанд: Мо ба кори дину дуньё ҳайронем, вале худамон 
намедонем, ки барои чй ҳайронем.

Хамаи ин гурўҳҳо аз роҳи дину худо берун рафтанро талкин 
менамоянд ва барои ичрои он озодй металабанд. Онҳо даҳриё- 
не ҳастанд, ки бо ҳар роҳ ва усул тарки акидаи динй кардани- 
анд. Аз ин гурўҳҳо ду гурўҳи аввал пуркувватанд, зеро дар 
эътиқодашон унсурҳои атеизм ҳаст. Дар бораи онҳо Ғазолй гуф
тааст: «...Вачхи^аввал — чахли гурўҳест, ки ба худой таоло имон 
надорад, ки вайро аз ганчинаи ваҳм ва хаёл талаб карданд ва 
чигунагй чустанд. Чун наёфтанд, инкор карданд ва ҳаволаи кор- 
ҳо ба табиат ва нучум карданд ва пиндоштанд ин шахси одами 
■ва дигар ҳайвонот ва ин олами ачиб бо ин ҳама ҳикмат ва тар- 
тиб аз худ пайдо омада ё худ ҳамеша буда ё феъли табиат аст, 
ки вай аз худ бехабар бувад».

«Вачҳи дуввум — чаҳли гурўҳест, ки ба охират нагарави-

* Асари номбарш уда, с. 27.



даанд, ки пиндоштанд, ки одами чун набот аст ё ҳайвоне дигар,. 
чун бимирад, нест шавад ва бо вай худ на итоб бувад, на ҳисоб' 
ва на икоб ва на савоб. Ва сабаби ин чаҳл аст ба нафси худ, 
ки худ ҳамон медонад, ки аз хару гову гиёҳ ва он рўҳ, ки ҳа- 
қиқати одамист, онро намешиносад».*

Аз ин гуфтаҳо маълум мегардад, ки дар ҳақиқат гурўҳе бу
даанд, ки бо даъвою исботи гуногун вучуди худо, дурустии ди
ну шариатро инкор карда, ба афлоку анчуму табиат эътиқод 
доштаанд. Онҳо бо даъвоҳои гуногун баромада бошанд ҳам, 
лагери ягонаи материалистон ва бехудоёнро ташкил медоданл.

Чизи асосие, ки аз ин гуфтаҳо бармеояд, пайдоиши худ ба 
худи олами моддй — ҳаёт, кадим будани он ва дар асоси мадо- 
ри харакати тобей ё ки қонунҳои худ амал карданй он аст, ки 
аз худ бехабар мебошад. Ғазолй даҳриёнро ба ҳафт гуруҳ чудо 
карда бошад ҳам, ба ду гурўҳи онҳо эътибори чиддй до
дааст: як гурўҳ аз худо мункиранд, гурўҳи дигар аз охират, хол 
он ки ҳар ду яканд. Аз гуфтаҳои Ғазолй дар китоби «Ал-мункиз- 
мин-аз-залол» (начотдиҳанда аз гумроҳй) маълум мегардад, ки 
гурўҳи аввал даҳриюн, гурўҳи сонй табииюн ҳастанд. Тадричан 
дар асрҳои минбаъда ин фарқ ҳам барҳам мехурад.

Азбаски баҳси илоҳиюн бо даҳриюн бештар дар атрофи эъти- 
кодот давбм ёфтааст, олимони дин гаштаю баргашта дар масъа
лаи холики олам кист, олам кадим аст ё худо, охират хает ё 
не, рўҳ кадим аст ё модда мулоҳиза ронда, даҳриюнро факат 
аз ҳамин чиҳат маънидод кардаанд. Ғазолй дар китоби худ 
«Таҳофат-ал-фалосифа» боз ба масъалаи эътиқод баргашта, 
фикрҳои болоро равшантар баён кардааст: «...ва аммо... аз маз- 
ҳаби даҳрия ва он бар он аст, ки олам қадим аст, чунин ки 
ҳаст... ва онро иллате нест ва офаридагор надорад ва ҳодис- 
шудаҳоро иллате нест ва чисм дар олам ҳодис намешавад ва 
маъдум намегардад ва сувар ва эъроз ҳодис мешавад ва ачсо- 
ми самавот ва аносири арбаа кадим ва дар онҳо сувар ва им- 
тизочҳо ва иетилоҳот табдиле меёбад ва илали нуфуси инсонй 
ва наботй ва ҳаводис мунтаҳй мешавад, ба ҳаракати даврия ва 
харакати даврия кадим аст ва нафси он чавхари кадими фалак 
аст... Оламро иллате ва офаридагоре нест, балки он, чунон ки 
ҳаст, кадим аст, бидуни иллате».**

Ғазолй ин ҳама далелҳоро барои он меовард, ки «кофирии» 
даҳрнёнро исбот кунад, аммо дар айни замон ин фикрҳоро ғай- 
ри хоҳиши худ таргиб менамояд ва мо имрўз аз гуфтаҳои ў им- 
коният пайдо мекунем, ки ақидаи даҳриёнро фаҳмем. Дар гуф- 
таҳои боло дар масъалаи устуворй ва кадим будани модда ва 
ба суръат афзалият доштани он ҳамфикрии даҳриён, моддиюни 
Юнонй Қадим ва зарвония бар хилофи акидаи машшоин наму- 
дор гаштааст. Масъалаи бақои модда ва ҳодис будани шакл

* Ғазолй. Кимиёи саодат, с. 26.
** И ктибос аз мач. «Дуньё», нашри 3, 1314 ҳ. ш., № 1, саҳ. 69— 70.

(сурат)-ро зикр кардааст. Уламои дин аз забони даҳриён сухан 
ронда, истилоҳоти идеалистии «хиради афлок», «нафси қадими 
фалак»-ро мефармоянд, ҳол он ки истилоҳи даҳрияаш «қонуни 
хоси табиат»-аст. Муроди Ғазолй аз «ҳаракати даҳрия» таъси- 
ри сипеҳр ва замони беканор аст. Агар худи дахриюн дар ин 
бора сухан меронданд, аз худи олам, табиат, нафси ҳайвонй ва 
наботй баҳс мекарданд. Аз таъсири сеҳрангези сипеҳр сухан 
рондани Ғазолй чунин маънй дорад, ки дар замони ў даҳриҳо 
ханўз аз ин акида озод нашудаанд. Аммо ҳамин қадараш аниқ 
аст, ки дар ақидаи даҳриҳо сабаби пайдоиши олам замони бе
карон нест, балки харакати худ аз худи табиат ҳаст, ки онро 
сабаби хаёт мегуянд. Агар пештар осмон сохиби сарнавишт 
бошад, акнун танҳо бавучудоварандаи қаёт аст. Носири Хис
рав дар ин бора дар баҳси радди ақидаи даҳриюн чунин гуф
тааст: «Нахустин бор даҳрй рад карданд бад-он чй гуфт: Олам 
қадим аст ва сонеъ маволиди ўст ва худ маснўъ нест. Бад-ин 
ҳуччатҳо радди даҳрй чунон карданд, ки гуфтанд: ...Маволид 
аз набот ва ҳайвон ҳаме аз афлок ва анчум аз табоеъ падид 
наёяд, балки аз тухмҳо ва бехҳои ибдой ва аз ашхоси нару мо
да ибдоъ ҳамепадид ояд аз ҳайвонот... Зоҳир аст, ки ин афъол 
мар афлокро ва анчумро бо тухмҳои набот ва ашхоси ҳайвони 
ибдой бо иштирок аст ва на аз тухме табоеъ ва тобиш ва гар- 
диши анчуми афлок дарахте ояд...»*

Нуқтаи асосй дар ин порча он аст, ки уламои динй барои 
радди акидаи дахриюн очизй карда, ба ақидаи нисбатан со- 
биткадами моддиюн мурочиат кардаанд. Носири Хисрав барои 
радди акидаи «нодурусти» даҳриюн, ки дар олами моддй са
баби сеҳрангези таъсири фалакро мечустанд ва онро аз зарво
ния мерос гирифта буданд, сабабро аз тухм ва чизҳои тавлид- 
кунанда чустучў менамояд. Аз калимаи «нур ва гармй»-ро кор 
фармудани Носири Хисрав маълум мешавад, ки сабабро аз 
фалак чустани даҳриюн бо масъалаи нур ва гармй, ки аз оф
тоб аст, вобастагй дорад.

Олими илми калом Шаҳристонй (ваф. 1154 м.) бар хилофи 
Ғазолй, ки даҳриюнро мункири худо ва тибоиюнро мункири 
охират номидааст ҳар дуро мункири худо шуморида, акидаи 
даҳриюнро, ки олами маъқулро ба василаи ҳис шинохтан мум
кин нест, мегуфтанд, рад менамояд. Аз ин гуфтаи Шаҳристо- 
ни дида мешавад, ки даҳриюн дар асри XII ба дарачаи мате- 
риализми ҳиссй наздик омадаанд. Акнун аз даҳр маънои мод- 
диашро мефаҳманд, на замони онро. Даҳрй ва моддй, ки ҳар 
ду ҳам дуньёро кадим мешуморанд, як мешаванд. Чалолиддини 
Румй ин маъниро дар ҳикояти «Чавоби даҳрй, ки мункири ило- 
ҳият аст ва оламро кадим мегўяд» чунин ифода кардааст:

Гуфт: ин олам кадиму бе кай аст,
Несташ бониву ё  бонй вай аст.

* Н осири Хисрав. Ч,омеъ-ул-қикматайн, с. 218.

Аз гуфтаи Шаҳристонй пай бурдан мумкин аст, ки даҳриюн 
дар масъалаи назарияи маърифат ба устувории ҳис эътиқод 
доштаанд ва маърифати чаҳонро танҳо ба воситаи хавос имкон- 
пазир медонанд. Онҳо «сувари маъкула», ки вобаста ба ҳисҳо 
нестанд, рад карда, барои дурустии маърифат тачриба, амал 
ва бе киёс далел оварданро талаб намудаанд ва бо ин роҳ 
идеализми Афлотун ва ишрокиюнро, ки олами рўҳро эътироф 
менамуданд, рад кардаанд. Аз шеъри Саной дар бораи муно- 
зираи дахрй бо Бўҳанифа маълум мешавад, ки даҳриҳо дар 
исботи халк далел, ҳуччат ва кабули ҳиссу аклро талаб мекар- 
даанд ва «чунию чигунагй»-ро зарур мешумориданд.

Аз ин муҳокимаҳо хулоса мебарояд, ки даҳрияи асрҳои ав
вали ислом ҳоло дар зери таъсири фалсафаи лока ятаи Ҳинд 
ва моддии Юнонй Қадим будаанд, аммо даҳриюни асрҳои мин- 
баъда такомул ёфта, аз акидаи зарвонии асл будани замони 
бекарон ва кудрати офаридагори сипеҳр озод шуда, ба фалса
фаи моддии ҳиссй расидаанд, бинобар дар атеизму материализ- 
ми дахрия ва зарвония чои шубҳае намемонад.

Мутафаккирони тараққипарвар моҳияти зиддиилмй, приём- 
ҳои суфастой ва таваккулии мутакаллиминро дар асоси мантик, 
акл ва тадқиқоти фанҳои табиатшиносй фош мекардаанд. Онҳо 
дар ин муборизаи худ ба гуфтори мутафаккирони пешкадами 
ватанашон, Ҳиндустон ва махсусан, Юнон такья кардаанд. Ч а 
раёни фалсафии тибоиюн, ки буиьёди чаҳонбинии фалсафии 
худро дар асоси шарҳу тавзеҳоти асарҳои онҳо гузоштаанд, ба 
мукобили илми илоҳии ислом хизмати шоёни тахсин кардаанд. 
Ал-Киндй дар асоси фанҳои табиатшиносй ва ба фалсафаву 
илмҳои дуньёвии Юнони Қадим тарафдории гарму чўшон дош- 
таи Қуръонро танқид кардааст: «Дар қуръон тартиб, услуб, на- 
фосат ва нозукии банду басти асар нест. Сар то пои он аз зид- 
диятҳо иборат мебошад».* Мутаассибҳои ислом асарҳои Ал-Кин- 
диро дар вақтҳои иртичоъ ва қатли оми динй оташ задаанд, ху
ди ўро бо вучуди материалистй собитқадам набудан шахеи 
кофир ва пайрави бидъат эълон намудаанд. Бо ин ҳисоб, вай 
асосгузори фалсафаи тибоиюни Ш арк мебошад.

Бузургтарин файласуфи материалисти халқҳои эронй Му
хаммад Закариёи Розй аст, ки ба файласуфи материалисти 
Юнони Қадим Демокрит пайравй мекард. Вай олим ва файла
суфи энциклопедист аст. Закариёи Розй даъво кардааст, ки 
ғайр аз чаҳони моддй чизе нест ва он аз ҳоюлои тағирьёбанда ва 
чузъи лоятачазо (атом) иборат аст. Чунин ақида чаҳонбинии 
моддии пайгир буда, ба материализми илмй наздик меояд. Аз 
рўи гуфтаи Носири Хисрав; ва адабиётшиноси имрўзаи Эрон За- 
беҳуллоҳи Сафо Розй ба панч вучуд эътикотманд будааст: 
«Муҳаммади Закариё панч кидам собит кардааст: яке ҳаюло, 
дигар замон, сеи дигар макон, чаҳорум нафс, панчум бори

* Ибни Кифти. Таърих-ал-ҳукама. Лейпцик, 1909, с. 36.

еубҳона...».* Як қисми олимон ақида доранд, ки Розй ин сис
темаи вучуди панчгонаро аз юнониҳо гирифтааст, аммо Забе- 
ҳуллоҳи Сафо дуруст қайд кардааст, ки вай ин системаро аз 
фалсафаи қадими ватани худ иқтибос кардааст, зеро дар аки
даи мачусиён — оташпарастон вучуди панчгонаи зерин мавчуд 
аст: 1. Халлоқи олам Аҳура Маздо. 2. Иблис ё Аҳриман. 3. З а 
мон. 4. Макон. 5. Ҳаюло — сиришт ё ки хамира. Дар ақидаи Ро
зй қадим будани макону замон аз сифатҳои чудонашавандаи 
модда аст. Агар файласуф кадим будани модда, замон ва ма- 
конро исбот кунад, он гох барои худо коре намемонад. Аз рўи 
тасдиқи Носири Хисрав, ки аз забони Закариёи Розй накл ме
кунад, ҳамаи тағьирот ва офаринишҳо дар олам аз дигаргуниҳои 
миқдор ва сифати атомҳо иборат аст, пас роли худо ҳамчун 
офаридагор ҳеч аст. Вай ин тагьиротро аз танг шудан, кашида 
шудан (инкибоз) ва кушода шудан, васеъ шудани (инбисоти) 
атомҳо иборат медонад. Пас ҳаракат дар худи материя аст, на 
аз хорич, яъне худо ҳамчун халлоқ вазифае надорад. Носири 
Хисрав ба назарияи атоми Розй ишорат карда, «ҳаюлои мутлак 
чузъҳо будааст лоятчазо»** мегўяд ва дуруст кайд кардааст, ки 
масъалаи ҳаюло мағзи фикрқои фалсафии материалистии Розй 
мебошад: «...Аз ин чумла, ки ёд кардем, мағзи сухани Муҳам- 
мади Закариё андар ҳаюло».***

Дар масъалаи назарияи атом ва ҳаюло чаҳонбинии Розиро 
бо мактаби фалсафии Ҳинд «Наёвойша шико», ки низ ба атом- 
ҳо «поромунуҳо» такья мекунад, вобаста мекунад, вале муал
лифи мақолаи «Тибоиён — даҳриён ва асҳоби ҳаюло» Эҳсони 
Табари ин фикрро рад мекунад: «Вале, атомистики Розй аз он 
чо наёмадааст, зеро ин мактаби ҳиндй ақида дошт, ки танаввеи 
олам натичаи танаввеи кайфии атомҳост ва ҳол он ки атомҳои 
Розй дорой кайфият ва табиати воҳиданд».****

Қозй Соиди Андулусй дар китоби «Табакот-ул-умам» дар 
бораи ба фалсафаи табиияи қадим майл карданй Розй ва дар 
ин илм асар доштани ў сухан рондааст. Ин муаллиф ҳамчунин 
кайд менамояд, ки агар Форобй ва Ибни Сино аз паи Арасту 
рафта бошанд, Розй ба фоидаи материализм «аз раъйи Арас- 
тотолис шадидан мунҳариф буд».***** Дар ин гуфтаҳо он лаҳза 
чолиби диккат аст, ки Розй ба фалсафаи табиияи Юнонй Қадим 
пайравй кардааст, ки ба таври куллй фалсафаи моддиюнй буд.

Ба ҳамин тарик, Розй аз фалсафаи машоъ дур буда, мате^ 
риализми ў мутаоқиб (пайгир) аст. Афзалияти материализми у 
танҳо дар эътирофи мукаддам будани модда не, дар масъалаи 
инкори ибдоъ, бақо надоштани рўҳ, масъалаи атом низ зоҳир

* З а б еҳ ул л о  Сафо. Таърихи улуми акли дар тамаддуни исломй. 
Теҳрон, 1336 ҳ. ш., ч. 1, с. 169.
** Н осири Хисрав. Зод-ул-мусофирин, с. 73.
*** Таърихи улуми аклй дар тамаддуни исломй, ч. 1, с. 73.
**** «Дуньё», и. с. 2, № 3, саҳ. 122.
***** Таърихи умули ақлй дар тамаддуни исломй, ч. 1, с. 290.

гаштааст, ки чиҳати мазҳи материалистии фалсафаи ўст. Вай 
дар рисолаҳои худ «Ҳиял-ул-мутанбин» ё ки «Муҳориқ-ул-ан- 
■биё» ва «Ал-набавот» ё ки «Нақз-ул-адьён» пайғамбариро инкор 
карда, ба такфир дучор шудааст. Муаллифи китоби «Таърих-ул- 
хукамо» Ибни Қифтй Розиро ба хашм ёдоварй ва ба ў ҳучум 
карда гуфтааст: «У дар дониши илоҳиёт гавррасй кард, вале 
ба ғарази ниҳонии он пай набурд. Лизо, орояш дар ин замона 
мушавваш шуд ва ақоиди сустеро тақлид кард ва мазоҳиби 
эталидеро иқтибос намуд ва касонеро, ки нафаҳмид, бад гуфт ва 
ба роҳи онҳо ҳидоят нашуд».* Асархои Форобй нишон медиҳанд, 
ки вай ҳам олими универсал аст. Вай дар бобати шарҳу тав- 
зехоти асарҳои Арасту чои аз ҳама намоёнро ишгол намудааст. 
Ўро дар тамоми Ш арқ «муаллими сонй» (дуюм) мешуморанд. 
Асари ў «Эҳьё-ал-улум» (зинда карданй илмҳо), ки аз панч 
кием иборат аст, илмҳоро тасниф карда, дар бораи забоншино- 
сй, мантиқ, риёзиёт, табииёт, сиёсат баҳс мекунад, ки он доираи 
ласеи дониши муаллифро нишон медиҳад. Форобй бо сабабҳои 
таърихй дар чаҳонбинии фалсафй байни идеализм ва матери
ализм калавидааст, вале материализм бисьёртар диққати ўро 
чалб кардааст. Вай бар хилофи уламои муттаасиби дини ис
лом бо илмҳои дуньёвй бисьёр машғул шудааст ва зарурати 
«мўхтани илмҳои ҳаётиро таъкид менамояд. Ин талаботи у 
аз он чиҳат қимат аст, ки тараққиёти тадричии илмҳои дуньё
вй ба бемадор шудани ақидаҳои динии идеалиста меорад ва 
мавқеи рўҳониёнро суст менамояд.

Ҳамин тавр, илмҳои дуньёвй поя ба поя тараққи карда, 
дар ҳар аср намояндагони барчастаеро ба майдони афкори 
илмию фалсафй овардааст. Дар инкишофи ақидаҳои тибоиюн 
мавқеи олими асри IX Муҳаммад ибни Мўсои Ал-Хоразмй 
(780-847) низ бузург аст.

Дар заминаи муваффақиятҳои илмии асрҳои IX-X гуруҳи 
<райласуфон ва олимони илмхои дуньёвй мисли Ибни Сино, 
Абўрайҳони Берунй, Умари Хайём, Хоча Насириддини Туси 
ва гайра ба майдон омадаанд, ки онҳо муборизони часур ва 
далери сохаи илм ва фошкунандагони таассуби дини ислом ме_ 
Сошанд. Ибни Сино дар айни чўшу хурўши инкишофи илми 
ва муборизаҳои дину дониш ба дуньё омад ва сарвари афкори 
илмии асри худ гардид. Вай дар асарҳояш кўшиш кардааст, 
ки бар хилофи таълимоти динй моддй будани ҳаётро тасдиқ 
намояд. Бесабаб нест, ки рўҳониёни ислом вайро ҳам кофир 
<>а калам доданд ва ў худро бо «Куфри чу мане газофу осон 
набувад», аз онҳо ҳимоя кардааст.

Ибни Сино ҳарчанд мисли Арасту ва Форобй дар байни 
идеализм ва материализм мекалавид, вале ба материализм зи- 
ёдтар майл мекунад, зеро ў низ монанди Арасту қастии худоро

* «Дуньё, н. с. 2, № 3, саҳ. 125.

дар дохили материя дида, моддаро дар маркази диққат гузош- 
тааст:

Ҳақ чони чаҳон асту чаҳон чумла бадан,
Ачноси малоика ҳавоси ин тан.
Ачрому аносиру маволид аъзо—
Тавҳид ҳамин асту дигарҳо ҳама фан.

Ибни Сино дар муҳокимаи фалсафии худ.дар бораи табиат 
ва рўҳ баҳс ронда, рўҳро ҳамчун қувваи аввали ҳаракатдиҳан- 
дае, ки баъд аз рафти кори олам кор надорад, маънидод карда
аст. Ин кор ва қадами чиддии ў ба вай имконият додааст, ки 
дасти «худо» ва «сарпанчаи тақдир»-и илоҳиро аз болои мав- 
чудоти моддй гирифта партояд, чисмро чавҳари ҳастй ва шакл- 
ҳои зоҳирй (араз)-ро сурати он шуморад. Чунин рафтори фал
сафии материалистона яке аз қадамҳои ибтидоии атеистй буда, 
мустақилона аз иродаи илоҳй инкишоф ёфтани дуньёи моддиро 
талқин ва фаъолияти худоро бо олами руҳй маҳдуд менамояд. 
Чунин концепция ҳам дар замони худ ахамияти калони прогрес- 
сивй дошт, зеро таълимоти исломии дар ҳама кор иштироки 
фаъоли офаридагорй ва таъсири мудохилавй доштани худоро 
маҳдуд мекард. Ғайр аз ин, Ибни Сино дубора зинда шудани 
часадро, ки яке таълимоти ислом аст, инкор менамояд.

Чунин баромадҳои материалистонаи Ибни Сино газаби фай- 
ласуфони идеалист, рўҳониён, алалхусус сўфиҳоро овардааст, 
ки пайравони мутаассиби ислом буданд. Ибни Сино дар яке 
аз рубоихояш аз лаҳзаҳои зиддиятноки догмаҳои дини ислом 
фонда бурда, бо киноя дар бораи дар ин дуньё бар хилофи дин 
кор («гуноҳ») кардан, дар «он дуньё» аз рўи ақидаи динии 
«инояти карами» худо истифода намуда, аз «гуноҳхо» раҳой 
ёфтан, ки яке аз таълимоти абоҳия (атеистҳо) мебошад, сухан 
рондааст:

Моем ба лутфи ҳак тавалло карда 
В -аз неку бади хеш табарро карда.
Он чо, ки инояти ту бош ад, бош ад —
Н окарда чу карда, карда чун нокарда.

Аз сўфиҳои асри X-XI Абўсаид бо газаб ба Ибни Сино ча
воб гуфта, дар он бора сухан рондааст, ки худо гуноҳи Ибни 
Синоро нахоҳад бахшид, бинобар ин, бар авфи худо умед на- 
бандад:

Эй нек накардаю бадиҳо карда 
В-он ки ба халоси худ таманно карда.
Бар авф макун такья, ки харгиз набвад:
«Нокарда чу карда, карда чун нокарда».

Дар муборизаи илм бо ақидаҳои динй хизмати ҳамаср, дўст 
ва рафиқи Ибни Сино Абўрайҳони Берунй низ хурд нест. Дар 
асарҳои Берунй табиатшиносй ва майлҳои материалистй хеле 
зиёданд. Уламои динй, ки бо нуқтаи назари Берунй созиш кар
да наметавонистанд, муваффақ шудаанд, ки шоҳи чаҳолатпа-

раст ва диндори мутаассиб Султон Маҳмуд ўро ба бединй ва 
бидъат айбдор намуда, ба ҳабс ва қатлаш фармон диҳад. Вай 
бо ёрй ва миёнаравии рафиқонаш аз марг ва ҳабс халос шуда 
тавонист.

Байрақи олимони илмҳои дуньёвй ва муборизони зиддидини- 
ро дар асри XI шоиру файласуфи чаҳонй Умари Хайём ба даст 
гирифт. Фош намудани чаҳонбинии схоластикии дини ислом ва 
мистика дар рубоиёти ў хеле равшан аст. Вай чаҳонибинии 
ҳаётдўстонаро дар ифодаи рамзии «ояти хаттй пиёла» ба таъ
лимоти динию мистики ва куръон зид гузошт:

Қуръон, ки беҳин калом хонанд ўро,
Гаҳ, гоҳ на бар давом хонанд уро.

Д ар хаттй пиёла ояте равшан хает,
К-андар ҳама чо мудом хонанд ўро.

Номи Хайём дар тамоми таърихи асрҳои миёна байрақи 
-озодфикрй буд ва ҳоло низ дар атрофи мероси адабии ў му- 
бориза меравад. Муаллифи сарсухани нашри теҳронии рубоиё
ти Хайём (1321 ҳ.ш., саҳ. 7) дар бораи рубоиёти Хайёмро чй 
туна фаҳмиданн одамони дорой ақидаҳои гуногун чунин му- 
лоҳиза рондааст:

«...Оммаи мардум ўро бо сабаби рубоиёташ мешиносад ва 
чои басе таассуф аст, ки ҳарчанд Хайёмро ин рубоиёт номй 
сохта, мардуми мо аз ориф ва омй қадри ў надониста ва та- 
саввуроте дар бораи ў кардаанд, ки метавон гуфт мазлум шу
дааст. Обидон ва муҳдисони хушк калимоти ўро куфромез до- 
ниста ва оммаи мардум ўро шарри анчор пиндошта ва ба ашъ- 
«ри ў фақат аз назари таҳриз ва таргиби майхорагй нигарис- 
таанд ва чамоате ба ҳамин чиҳат ва бинобар ин ки ўро беэъти- 
қод ба мабдаъ ва маод фарз кардаанд, ҳавохоҳи ў шуда ва 
муқдисин аз он рў машъунаш шумурдаанд».

Ҳар чанд ки муаллифи сарсухан муносибати худро ба Хай- 
■ём баён накардааст, вале аз мулоҳизарониҳои ў дар бораи ға- 
латфаҳмонии Хайём, маълум мегардад, ки ў Хайёмро мусулмо- 
-ни покдин мешуморад, зеро ба ақидаи вай обидони хушк кали
моти ўро «куфромез донистаанд». Маънои ин фикр чунин аст, 
ки калимоти ў «куфромез нест», яъне мувофиқи ақидаи 
динист. Калимоти ў чй тавр куфромез нест, ки вай дар об
рази кўзагар ба чои худо табиатро халлоқи оламу одам ме
шуморад. Пас обидони хушк бо вучуди хушкиашон моҳияти 
ақидаи зиддидинии рубоиёти Хаёмро аз олимони буржуазии бо- 
маърифаттар, ки муҳофизаткорони дин ҳастанд, беҳтар фаҳми- 
даанд ва бинобар ин, рубоиҳои ўро барои дин заҳри мор шу- 
моридаанд. Дар ин гуфтаҳо фарки обидони хушк ва ҳомиёни 
имрўзаи дин дар ин аст, ки онҳо бо роҳи фош ва эътироф кар- 
дани куфри Хайём, инон бо роҳи рўпўш намудани куфри ў ва 
онро диндор нишон додан ба муқобили Хайём мубориза доранд.

!соли дигари куфри ўро рўпўш намудани муаллифи сарсуха- 
НИ боло аст’ ки акидаи одамонеро, ки ба беэътиқодии 
^ й ё м  ба мабдаъ ва маод бовар доранд, рад менамояд. Маънои 
ЧУ|(ИН радДиЯ ин аст> ки Хайём ба таълимоти динии зинда гар- 
Д0|1идани баъд аз марг боварй дорад ва муҳдисин Хайём ва 
П-йравонашР° беҳуда ба ин ақида таъна кардаанд. Хайём. 
чи т а в р мўътақиди мабдаъ ва маод мебошад, ки вай онро рад

()дааст:

...Май хур, ки хазор бор бештар гуфтам: 
Боз омаданаш  нест, чу рафтй, рафтй.

Дар м асЪалап дубора зинда нашудани насади инсон ва 
*кои рў* акидаи моддиюнй доштани Хайём ва дар ин масъала 

Н1<дурустНи Фнкри муаллифи сарсухан аз он танкиди ндеалис- 
ТС*наи Ч,алоЛИДДИНИ Румй маълум мешавад, ки вай хитобан 
б', Хайём Д;|Р бораи дар чои аввал будани рўҳ ва дар чои дуюм 
к\о д а н и  часад сухан ронда, танро ба хайма ва рўҳро ба сул- 
тЧни хай1̂ айишин ташбеҳ додааст:

Bi
С

Вс

ас
зи 
Д £

Хайём, танат ба хаймае монад рост,
Султон рўҳ асту манзилаш дори фаност,
Фарроши ачал зи баҳри дигар манзил 
Вайрон кунад ин хайма, чу султон бархост.

Агар Хайём ба мабдаъ ва маод эътикод медошт, Румй дар 
^анни идеалистии худ Хайёмро мухотаби тарафи зид
к ^рор намеДод.

Пас пайравони Хайём уро дуруст фаҳмидаанд ва руҳони- 
е н бо роҲИ таъну лаън бо онхо мубориза бурдаанд. Уламои 
^озираи буржуазии дин бо роҳи рад карданй моҳияти Хайём 
с арзаниП1 1;аРДани рўҳониёни гузашта, акидаи динии исломиро
* „моя в;1 ип Р°Ҳ мероси ўро аз худ, моҳияти зиддидинии 
% ро рўцўн1 карданй мешаванд. Ғайр аз ин, аз гилаи муаллифи 
с арсухаН. ьи Хайёмро «аз ориф ва омй қадри ў надонистаанд», 
U унин м:1Ъ!Ш мебарояд, ки Хайёмро гўё хеч кас нафаҳмидааст. 
Л гар  чуНШ' аст’ ЎР° Kli фаҳмидааст ва онҳое, ки Хайёмро ҳи- 
\ о я  ва ант-анаашро давом додаанд ва онҳое, ки бо ў ва иайра- 
■' ;0наш муб°риза бурдаанд, киҳо буданд ва ин хама пардапу- 
Хиихо чй м ^ н й  дорад? Идеалистҳои хозира бисьёр эҳтиёткорона 
Чо ақид:1Х.°и пешрави ў мубориза доранд.

Дар Д}ньё» кадим вучуд доштани ақидаи материалистии 
]кбтидоиР°33 Чараёни «зарвония»-и халқҳои эронй, «локаята»-и 
хиндиҳо, чаРзёни материалистии Юнонй Қадим донистем. Оли
мони б\'Р*уазИи имрўза, намояндагони феодалхо ва нигилист- 

"ҳои зам^и*1 м°  Да Р давраи ислом вучуд надоштани чаҳонбинии 
атеистй ^  материалистиро даъво карда, ҳукумронии дин ва 
идеализгЧ|цаМУтлак. мешуморанд. Ҳол он ки чараёни фалсафии 
халкҳо]1 ^Кро танҳо динию идеалистй номидан хатой маҳз

аст, зеро чи дар дуньеи қадим ва чи дар давраи асрҳои миена 
мувофиқи шароитҳои иктисодй, сиёсй, ичтимой ва муваффақият- 
ҳои илмй акидаи моддиюнй ба вучуд омадааст.

Ақидаи фалсафии халкҳои Шарки Миёна катъи назар аз 
чои пайдоиш ё манбаи иқтибос ва шаклу мундаричаи зоҳир- 
шавиашон бо ду роҳи асосй инкишоф ёфтааст: яке идеализм, 
дигаре материализм. Чй тавре ки материализм дорой намудҳои 
бисьёри зоҳиршавист, ҳамон тавр идеализм ҳам шаклҳои зоҳир- 
шавй дорад.

Чаҳонбинии фалсафии ислом ва тасаввуф аз паи фалсафа- 
ҳои идеалистии динҳои яҳудй, исавй, зардуштй, буддой, монй, 
мистицизми Аврупо ва ишрокиюни Афлотун рафтаанд. Онқо 
дуньёро офаридаи худо, фаноёбанда (ҳодис) ва худоро, ки 
гўё абадию азалй ва ибтидою охири ҳаёт аст, халлоки олам ме- 
донистанд: фалсафаи ишроқ бошад, дар ин масъала боз ҳам 
чукуртар рафта, дуньёро аз нуру акси худо, ки гўё рўҳи мут- 
лак  аст, иборат медонист.

Материализм ҳамчун лагери зидди идеализм аз ду чараёни 
ба ҳам зид ва мубориз иборат буд: мутаоқиб ва номутаокиб. 
Ал-Киндй, Муҳаммад Закариёи Розй ва гайраро дар Шарки 
Миёна намояндаи материализм мутаоқиб (пайгир) мешумо
ранд, ки аз паи Демокрити юнонй рафтаанд. Аз нуктаи наза- 
ри онҳо чаҳонро касе наофаридааст ва он кайфияту камияти 
харакати дохилии хурдтарин чузъҳо— атом, иборат аст ва ҳаю- 
ло—хамира ё ки сириштҳамон моддаест, ки аз ў чисмҳо, шакл- 
ҳо, рангҳо, мазза, бўй ва гайра ҳосил шудааст.

Эроншаҳрй (устоди Розй) Форобй, Ибни Сино, Хайём ва 
дигаронро ба гурўҳи файласуфони номутаокиб, ки машшоин ном 
доранд, дохил мекунанд ва ин гурўҳ аз паи Арасту рафтаанд. 
Ишон усули миёнаравй, созиш ва эҳтиёткориро пеш гирифтаанд.

Онҳо мувофики таълимоти Арасту гайр аз чаҳони моддие, 
ки олами мустакил аст, олами рўҳ—худоро низ эътироф ме
кунанд, ки ў ҳамчун муҳаррики аввал, сабабгори офариниши 
олами чисмони буда, баъд аз такони аввал олами кулро ба ву
чуд овард, вале ба чузъиёташ кор надорад ва он мувофиқи ҳа- 

акати дохилии худ инкишоф меёбад. Аз материалистҳои но- 
утаоқиб пайравони фалсафаи машоъ мисли материалист Спи- 
оза худоро, ҳатто, дар дохили табиат медонанд: «Ҳақ чони 
аҳон асту чаҳон чумла бадан» (Ибни Сино).

Инкишофи таърихии акидаҳои материалистй аз офаридагор 
асаввур шудани замон (зарвона акарана), табиати яклухт, 
исмҳои осмонй ва чор унсур сар шуда, ба атом ва ҳаюло ё ки 
одда, ки асоси олами чисмонист, омада расид. Дар аввалҳо та- 
аккури материалистй мувофики инкишоф ва пояи тарақкии 
нсоният як аидоза характери фантастикй ва илоҳй ҳам дошт. 
асалан, тасвири «Зарвона акарана» ё ки офаридагор ва пос- 

онҳо тасаввур шудани сайёраҳоро ба хотир орем. Мувофики 
араққиёти чамъият ва савияи илмии инсон ин хусусиятҳо



тадричан барҳам хўрда, шуури комил ва пурраи материалистй, 
ки бо атеизм зич алоқаманд аст, бокй монд ва такомул ёфт.

Файласуфони материалист дар гузашта байни ҳам фарқ, ҳат- 
то, мубориза дошта бошанд ҳам, дар масъалаи ҳаюлоро асоси 
олами моддй ва аз ҳама, аз чумла аз худо ҳам муқаддас донис- 
тан ва бо ин муносибат офаридагорро инкор карданй худ, ки 
ба мукобили дин ва идеализм равона шудааст, кариб дар 
як мавқеанд: «Масъалаи муносибати тафаккур ва ҳастй ва 
ин ки кадоми аз инҳо пешанд, рўҳ ё табиат (яъне масъалае, 
ки дар схоластикаи асрҳои миёна накши бузурге гузоштааст), 
бар зидди калисо шакли моддй ба худ гирифт, яъне оё чаҳон- 
ро худо офаридааст ё ки абадулобод ҳамеша мавчуд будааст».* 
Ин гуфтаи Энгельс дар кори муайян намудани таърихи афкори 
фалсафии Шарки Миёна ва схоластикаи он низ ахамияти аввал- 
дарача дорад ва ба ин масъала, ҳатто файласуфони идеалист 
низ эътибор додаанд. Ғазолй дар китоби «Тафоҳат-ал-фалосифа» 
қайд кардааст, ки куфри (худоро инкор карданй) файласуфон 
дар масъалаи ҳаюло, ки ба худо шарик (офаридагори дуюм) 
меоваранд, зоҳир мегардад. Ғазолй кайд кардааст, ки куфри 
файласуфон дар се масъала намудор шудааст: кадим будани 
хаюло (модда), холиқ набудани худо дар офаридани олам ва 
инкор карданй зинда гардидан баъд аз марг. Пас файласуфони 
Ш арқ қатъи назар аз фарки назариявиашон, дар масъалаи 
он ки худо кадим аст ё ҳаюло, дар заминаи материализм исто- 
даанд. - 4

Барои шинос шудан бо баъзе аз фикрҳои файласуфони ма
териалист ва пас, атеист, ба гуфтаҳои ишон, ки онро душманони 
гоявиашон баҳри рад карданй афкори онҳо накл кардаанд, му- 
рочиат менамоем: Яке аз чунин асарҳо, ки барои радди аки- 
даҳои материалистй ва атеистй навишта шудааст, «Зод-ул-му- 
софирин»-и Носири Хисрав мебошад ва он аз мавкеи идеалис- 
тии мазхабй эчод гардидааст.

Масъалаи мунозира ва муборизаи фалсафй, ки сарриштаи 
ҳаракат ва материализм, идеализм ва атеизм аз он огоз меё
бад, бо масъалаи ҳаюло, чавҳар ва араз, бо конуни инкишофи 
дохилии худ аз худ ва новобаста аз шуури мо ва ё бо кувваи 
илоҳй ва ё офаридану хости худо алокаманд аст, вобастагй до
рад. Материалистҳо бар он ақидаанд, ки хеч гуна худо ва ё 
кувваи фавкуттабиа вучуд надорад, ки ҳаюло, чавҳар ва араз, 
яъне олами моддиро офарида бошад, вай худ аз худ ҳаст, тағь- 
ироти сифат ва микдорро аз сар мегузаронад, ҳамаи дигаргу- 
нихои ҳаёт аз ўст. Барои ин ки дар акидаи мутафаккирони гу- 
заштаамон вучуд доштани чунин фикрро исбот намоем, гуфтаи 
Носири Хисравро мисол меорем, ки аз забони материалистҳо 
барои рад карданй фикри онҳо нақл кардааст: «...Аҳли тибоъ 
мар-оламро азалй гуфтанд ва гўянд, ки чизҳо аз ин чаҳор табъ

* К. М аркс, Ф. Энгельс. Соч., т. 2, стр. 350.

ҳаме буда шавад: Чун гармй, сардй, таррй ва хушкй, бе он ки 
мудаббире ва такдире аз чузъи ишон ҳаме бад-ишон пайван- 
дад. Ва ҳаме гўянд: Ин чаҳор чиз, ки ёд кардем, сифатҳоянд. 
Мар сифатро аз мавсуф чора нест бар ў падид ояд. Ин мавсуф, 
ки мар ин чаҳор сифатро баргирифтааст, чисм аст, ки мар-ўро 
ҳаракат мумтадист ва гардандаи аҳвол аст ва маконгир ва кис- 
матнопазир».*

Ин акидаи материалистии табииюн, ки табиатро мабдаи 
хаёт ва онро абадию азалй мешуморидаанд, дар рубоии зерини 
Хайём инъикос ёфтааст ва ин рубоиро Шайх Начмиддини Розй 
дар китоби «Марсод-ул-ибод» дар чое, ки файласуфҳоро таъну 
лаън мекунад, овардааст. Дар ин рубой бо услуби баёни лоад- 
рия ё ки санъати тачоҳули ориф мабдаи маоди динй инкор, ва
ле акидаи табииюн эътироф шудааст:

Дар доирае, ки омаду рафтани мост,
Онро на бидоят, на нихоят пайдост.
Кас меназанад даме дар ин маънй рост,
К-ин омадан аз кучову рафтан ба кучост.

Масъалаи бо роҳи бо ҳам пайвастан ва аз ҳам чудо шудани 
чузъҳо—■ атомҳо вучуди мустақилонае доштани ин чисмҳо, бе 
ирода ва хоҳиши касе ё куввае фавкуттабиа дар харакати 
пайдоиш ва харобшавии доимй, холат ва кайфият будани онҳо 
дар шеъри зерини Рўдакй ифода ёфтааст:

Ч аҳон хамеша чу чашмест, гирду гардон аст,
Хамеша то бувад оин-ш, гирду гардон буд.
Ҳамон ки дармон бошад, ба чои дард шавад 
Ва боз дард хамон, к-аз нахуст дармон буд.
Куҳан кунад ба замоне ҳамон кучо нав буд  
Ва нав кунад ба замоне, хамон ки хулкон буд.

Шубҳае нест, ки ин фикрҳо пояи баланди акидаи материа
листии (ҳатто диалектикии) асрҳои миёна аст, ки масъалаи ву
чуди мудаббир ва такдирро, ки худост, аз байн мебарад ва 
ҳастии эчодкор — худоро инкор мекунад ва ё дар зери шубҳа 
мегузорад. Масъалаи пеш аз шуур ва рўҳ вучуд доштани ола
ми моддй, бо кори худ ва бехабар аз худ машғул будани олам — 
фалак ва хамеша мавчуд будани он (бакои модда)-ро, ки сан- 
ги маҳаки фалсафа, аст, Умари Хайём ҳам тасдиқ кардааст:

Пеш аз ману ту лайлу наҳоре будаст,
Гарданда фалак бар сари коре будаст.
Зинҳор кадам ба хок оҳиста ниҳй,
К-он мардумаки чашми нигоре будаст.

Тибоиюн табиатро абадй, азалй, мустакил дар кори худ, 
эчодкори ҳастию нестй ва фанои шакл мешуморанд.

* Н осири Хисрав. Зод-ул-мусофирин, с. 142.

Агар ба хотир орем, ки дин берун аз олами моддй вучуд 
доштани худо, фариштагон (уқули ашара — ақлҳои даҳгона*) 
ва рўҳу арвоҳро даъво карда, дар дилу майнаи одамон дақшат 
меандозад, гуфтаҳои Хайём бевосита ба инкори «қувваҳои ило- 
ҳии берун аз ин олам» равона карда шудааст. Сифатҳои «аза
лй ва ламязалй»-ро, ки дин ба худо нисбат медиҳад, тибоиюн 
ба табиат нисбат дода, онро ҳамчун ақидаи ҳастии ягона пеш 
меронанд ва бо ин восита вучуди худоро инкор менамоянд. Он
хо бар хилофи дин, ки худоро бе ибтидову бе интиҳо мешумо
ранд, табиатро бо ҳамин сифат тавсиф кардаанд. Ин маънй дар 
яке аз байтҳои Саной аз забони шахси даҳрй чунин акс ёфтааст:

К у муначчим, ку муҳосиб, гўиё маълум кун,
Ибтидо пайдо куну мар интиҳоро ҳуччат ор.

Идеалистҳо ва дин барои ҳастии худо ачоиботи табиат. 
алалхусус инсонро далел меоранд ва вучуди худоро дар мисо- 
ли худ омўз, мегўянд. Ин масъаларо фалсафаи идеалистии гу- 
зашта ва ҳозира ҳам истифода менамояд. Ин далел дар ҳолати 
суст тараккй карданй илм ва дарачаи пасти дониши одамон дар 
ҳақиқат чолиби диққат, ҳайратангез ва боваркунанда аст. Ин 
гуна ҳолатҳоро ба одамони шууран пасту беилм аз мавкеи 
материализм ва илм исбот кардан душвор аст, вале дин бо ифо- 
даи осони «хости худо, сунъи худо», «кудрати илоҳй» ва гайра 
онро ба майнаи одамон чой карда, онҳоро гўл мезанад. Аммо 
ба часорат ва кувваи илмии донишмандони табииюни асрҳои 
миёна тан додан лозим аст, ки онҳо дар шароити ҳукмронии 
чаҳолати динй, тараққии сусти илмҳои табий ин хама ачоиботи 
табиатро дуруст ва равшан эзоҳ медоданд ва онро дар асарҳои 
худ акс кунонидаанд. Тибоиюни Шарки Миёна бо табиатшино- 
сони Ҳинду Юнон алокаи зич доштаанд. Пайравони мактаби 
ҳиндии тибоиюн, ки «чорвок» (чор унсур) ном доштанд, дар 
Осиёи Миёнаву Эрон зиёд буданд. Тибоиюн бо ақидаи мате
риалисти Юнонй Қадим Эпедокл (490—430 п. аз м.) вобастагии 
ғоявй ва назариявй доштаанд. Эпедокл ба чор чизи табий эъти- 
код дошт: об, оташ, хок, ҳаво ва сифатҳои хушкй, таррй, гармй 
ва сардй. Ба ақидаи ў меҳру кинаи табий ин чизҳоро ба ҳам 
пайванд ва чудо месозад ва аз он гуногунии олами моддй ба 
вучуд меояд. Пас, «тибоиён бо ҳар чараёне, ки пайванди фик- 
рй дошта бошанд, ба ҳар чиҳат намояндагони тафаккури инқи- 
лобй, атеистй ва зидди мазҳабй дар қарни панчуми ҳичрй бу
даанд, аз ин чиҳат мусалламан афкори... қотеътарин қишрҳои 
чомеаи онрўзаи кишвари моро мунъакис мекардаанд».**

Гурўҳи дигари материалистони Шарки Миёна даҳриюн ме- 
бошанд. Назарияи онҳо ба осмону фалак вобастааст. Даҳриён

* Яъне даҳ фариштае, ки гўё худо онҳоро ба даҳ вазифа маеъул вар- 
дааст.

** Эҳсони. Табарй. Мач. «Дуньё», н. с. 2, № 3, 1350, с. 115.

фалакро офаридагори олам медонистанд, на худоро ва дар ин 
наҳонбинй таъсири ақидаи зарвониён мушоҳида мешавад: 
«...қавли даҳрй, ки ҳамегўяд: фалак соней олам аст ва он чй 
андар ўст... ва аҳли мазҳаби даҳрй (ки оламро қадим мегўянд), 
ки соней маволид аз набот ва ҳайвон ва мардум ва нучум —  
афлок аст».*

«Даҳрия мункири худо ҳастанд...»** «...Аҳли модда мегўянд, 
ки ғайр аз модда чизи дигар наметавонад бар модда таъсир 
бахшад ва рўи ин асл мегўянд, ки дар олам гайри сувои мод
да чизи дигаре мавчуд нест, чи агар чизи дигаре мавчуд, ме- 
шуд, асари он ҳам вучуд медошт. Идрок ва хаёлро, ки мо гай
ри моддй медонем ё ҳеч мавчуд нестанд ва ё агар мавчуданд, 
он ҳам қисме аз модда».***

Аз ин порчаҳо маълум мегардад, ки материалистҳои даҳрй 
ҳам худоро ҳамчун офаридагори олам инкор карда, фалак— 
даҳрро сонеъ—фоили (эчодкори) ҳаёти моддй медонанд.

Дар кадим ва асрҳои миёна чунин акидае вучуд доштааст, 
ки осмон ба такдири одамону кори олам мудохила дорад. Б а 
рои корхои неку бад мукофоту чазо медиҳад. Дар асри 1 м. аз 
файласуфони Хитой Вон Чун ин ақидаро танқид кард, вале 
акидаи мазкур давом дошт ва таъсир мегузаронд. Ин ақида 
дар адабиёти халкию классикй ҳам акс ёфтааст ва он пур аз 
умеду шйкоятҳо аз фалак аст:

Чист ин божгуна табъи фалак,
Гоҳ дев аст зишту гоқ малак?
Зи бас ин пургазофа кисмати ў,
Аз ҳакиқат дилам кашида ба шак.
Бехабар з-ў нишаста такья зада,
Зери дебои зар чу хаззу фанак.
Гўй ар даҳр карда дод кунад,
Ин чунин дод кай бувад? Вайҳак...
Некбахтй чу обу ман самакам,
У зи ман дур чун самову самак...
Фалак аз табъ барнагардаду ту 
Бе такаллуф гила макун зи фалак****.

Ба фалаки чисмонй маънои шуурнокй додан, аз як тараф, 
чиҳати мусбат дорад, зеро офаридагори олам худи табиат ме
шавад ва ин маънои моддй хам дорад, вале аз тарафи дигар, 
маънои маънавию рўҳй пайдо мекунонад, бинобар ин, моҳия- 
ти динию илоҳй низ касб менамояд. Носири Хисрав бо вучу
ди худ ба фалак бовар ва аз он шикоят доштан, ин акидаро 
аз нуктаи назари дин, ки офаридагор худост, танкид дарда, 
дастраси ақлу дониши иноонй будани онро бо мафхуми мате-

* Н осири Хисрав. Зод-ул-мусофирин, с. 57.
** Ш иблии Н ўъмонй. Шеър-ул-Ачам. Теҳрон, ч. 5, с. 125.
*** Ҳамон чо, е. 163.
**** Ризоқулихони Хидоят. Мачмаъ-ул-фусаҳо, ч. 1, с. 82.

риалистона эзоҳ додааст ва дар он (фалак) набудани ҳеч сир- 
реро таъкид кардааст.

Мафхуми офаридагории фалак — дахр бо кувват гирифта
ни худочўии маънавии исломй (тавҳид) торафт суст шуда, дар 
баъзе асархо ҳамчун чисмҳои моддии тобеи иродаи (офарини- 
ши) худо маънидод шудааст:

Д ар гўши дилам гуфт фалак пинҳонй:
Ҳукме, ки казо бувад, зи ман медонй?
Дар гардиши хеш агар маро даст будй,
Худро бираҳондаме зи саргардонй.

Хайём

Чнҳати мусбати ғояи мундаричавии ин порчаҳо дар ин аст, 
ки фалак аз маънои пурасрори илоҳй, ки ба ҳамаи корҳо му- 
дохила дошта бошад, озод карда шудааст ва маънои моддй до
рад, аммо онро ба иродаи худову кадар тобеъ кардан ва асрори 
оламро кори «пардадор» шуморидан акидаи динии идеалис- 
тист:

Хирад он дошт, к-ў неку бади хеш 
Зи эзид дид, на аз осмон дид*.

Осмонро ҳамчун кувваи илоҳй маънидод кардан акидаи 
моддиюнй нест. Аммо осмонро офаридагори бокудрат, халлоки 
ҳамаи чизҳо шуморидан, табоҳнопазир, абадй дар гардиш 
пиндоштан нисбат ба акидаи одамоне, ки онро холики хуш- 
бахтиву бадбахтй донистаанд, қадаме ба пеш аст, зеро маҳ- 
камй ва устувории табиатро тасдик менамояд. Акидаи дах
риюн инкишоф ва такомули акидаи зарвонияи кадим аст. Д ар  
таълимоти дахриюн ақидае ҳаст, ки фалак қадимй ва маво
лид (инсон, ҳайвон ва набот) ҳодис, яъне фонй мебошад. Дах
риюн ин фикрро барои он пеш ронда буданд, ки масъалаи со- 
бит ва тағьирьёбанда будани чисму чаҳонро бо ин мисоли 
оддии аз чиҳати методй нодуруст исбот кунанд, ҳарчанд ки 
онхо чаҳони моддй — фалакро кадим медонистанд. Идеалист- 
хо, аз чумла Носири Хисрав чиҳати сусти онхоро ёфта дахри- 
ёнро бо мисолҳои аз ақидаи материалистй гирифташуда танкид 
ва акидаи онҳоро рад карда, масъаларо ба фоидаи идеализм 
ҳал карданй мешаванд. Идеалистхо табиист, ки хулосаи идеа
листа мебароранд. Дар масъалаи халлок будани худо ва мах- 
лук будани олам дахриюн ба идеалистон савол медиҳанд, ки 
агар худо халлок бошад, чаро дуньёро баробарй худ наофа- 
рида, як муддат бекор гашта, баъд офарид? Саволи даҳриюн- 
ро Носири Хисрав ин тавр ифода кардааст:

«Андар он ки худой таоло мар-ин оламро чаро, пеш аз он 
ки офарид, наёфарид, ин саволест, ки даҳриён ангехтаанд

* Биҳишти сухан. Техрон, 1338 ҳ. ш., ч. 2, с. 36.

мар-онро ва хоҳанд, ки азалияти олам бад-ин савол дуруст
кунанд бар мардумоне, ки ба ҳаракати олам мункиранд».*

Аз ин гуна «савол барангехтани дахриюн» маълум меша
вад, ки онҳо азалияти оламро исбот карданй мешаванд. Идеа- 
листҳо ба ин гуна саволҳо чавоби бемаънй ва бемантиқ меди- 
ханд: худо чаҳонро гўё барои фоидаи худ не, балки баҳри ис- 
боти саховат ва чавдати худ офарид:

Ман накардам халк, то суде кунам,
Балки бар ин бандагон чуде кунам.

Налолиддини Рум й

Даҳриюн он гоҳ боз саволе медиҳанд: Агар сифати худо 
айни зоти у бошад ва саховат, ки гўё сифати дониши ўст, ча
ро худо дар муддати дуру дарозе, ки чахон гўё вучуд надошт 
ва замону макон холй буд, саховат (чуд) накард, яъне чаҳон- 
ро барон бандагонаш наёфарид? Ба ин саволи қалтус ва ман- 
тикй идеалистҳо чавоб дода натавониста, онро кори худо ва 
ба кори худо даст дароз карданй бандаро куфр эълон карда
анд. Мунозиракунандаҳо манъкунандаҳои савол ва касони аз 
чавоб додан саркашикардаро ҳайвон шуморидаанд:

Агар мехостй, к-инҳо напурсам,
М аро боист хайвон офаридан.

Н осири Х исрав

Файласуфони дорой майлҳои материалистй мувофиқи шарои
ти замон, сиёсат, дарачаи инкишофи илм ва шуури шахсии 
худ дар ин масъала — муносибати олами моддй ва худо аз 
хамдигар фарк доранд. Масалан, мунозира дар масъалаи ҳаю- 
ло, чавҳар ва аразро гирем. Материализми Розй даъво дорад, 
ки ҳаюло асоси чавҳар — чисму сурат ва араз аст, фаъол ва 
хамаи ҳаракату тагьирот дар он мегузарад ва дар чавҳару 
араз зоҳир мегардад. Файласуфони машшоин даъво доранд, 
ки ҳаюло пассив аст, ҳамаи тағьирот дар чавҳар — дар чисм— 
дар шакл аст. Он гоҳ саволе ба миён меояд, ки кадом кадим- 
таранд, ҳаюло ё чавҳар, ки моҳият, кайфият ва камиятро таш- 
кил медиҳад? Файласуфони кадим (машшоъ ё ки тибоиюн) 
суратро пеш ронда, онро фаъолу халлоқу мустаҳкам ва хаю- 
лоро пассив, мунфаил ва ноустувор мешуморанд. Акидаи маш
шоин масъаларо ба суратулсувар (суратгари суратҳо), ки ху- 
дованд аст, бурда мерасонанд. Носири Хисрав барои исботи 
даъвои идеалистии худ ва маҳз фош карданй «айби» материа- 
листҳо ин галати машшоинро, ки аз нуктаи назари материа
лизми пайгир фонда бурдаанд, нишон медиҳад. Ин лаҳза ачиб

* Н осири Хисрав. Зод-ул-мусофирин, с. 275.

аст, ки файласуфи идеалист барои нишон додани нуксонҳои 
материализми нопайгир, ки он ҳам душмани идеализм аст, ба 
далелҳои материализми чанговар мурочиат менамояд ва ин 
ҳол устувории чаҳонбинии материалистй ва дар мубориза бо 
моддиюн сусту бедалелу исбот будани назарияи идеализмро 
ошкор месозад: «...Гурўҳе аз аҳли тибоъ гуфтаанд: Чисм ан- 
дар зоти хеш ҳарчанд мураккаб аст ва ҳаюло ва сурат, мар 
ҳаюлоро бар сурат бад-ў коим шуда... сурат ва ҳаюлоро бар 
манзалатн араз аст мар чавҳарро ва чун араз ба чавҳар хо- 
чатманд аст (андар киём ва зуҳури хеш) ва чавҳар аз араз 
бениёз аст, араз сазовори шарафи гавҳар нест».*

Ин порча фикри дурусти материалистии тибоиюнро, ки хаю- 
лоро асос ва сурати аразро вобаста ба он медонанд, акс ку- 
нонидааст. Аммо аз чиҳати мантиқи баён як нуксоне дорад, 
ки Носири Хисрав барои танкид ё радди фикри тибоиюн аз по- 
зицияи материалистй истифода кардааст. Агар аз нуқтаи на- 
зари зоҳиршавй назар кунем, бешубҳа, ҳаюло бар сурат — 
шакл ва чисм ва араз мўҳточ аст, зеро агар сурат ва араз на- 
бошад, ҳаюло, ҳарчанд ки дар зоти худ коим аст, намудор шу
да наметавонад. Ин чо байни ҳаюлову чавҳари араз алокаи 
узвй ва диалектики ҳаст, ки онро тибоиюн фаромўш кардаанд 
ва Носири Хисрав аз ин нуқсон фонда бурда, нисбат ба сурат 
дарачаи аввал доштани хаюлоро инкор менамояд ва бо ин роҳ 
ҳодис будани чисм, азалй будани худоро даъво карда, дар мав
кеи идеализм меистад.

Ҳар чанд ки дар байни материалистҳои пайгир ва нопайгир 
дар ин ё он масъала мухолифат ҳаст, онҳо ба мукобили идеа
лизм лагери ягонаеро ташкил менамоянд, зеро дар масъалаи 
асосии фалсафа, ки модда аввал аст ё сурат ба фоидаи мате
риализм чавоби дуруст ва мусбат додаанд.

Яке аз масъалаҳои муҳимме, ки дар муносибатҳои материа
листй ва идеалистй, баъдтар дар муносибатҳои атеистй ва ху- 
дочўй роли калон бозидааст — масъалаи асос ва офаридагори 
ҳаёт аст. Дин таълим медиҳад, ки худо халлоқи олам аст:

Ҳар чй хает аз баландиву пасти,
Ҳам з-ў ёфт сурати ҳастй.

Аттор

Материализм ва атеизм ин даъворо рад карда, хаюлоро 
асос — сиришт, хамира ва сабабгори аввалини ҳаёт мешумо- 
рад.

Агар нуктаи назари асҳоби ҳаюлоро аз рун асари Носири 
Хисрав «Зод-ул-мусофирин» муҳокима кунем, фактҳои ачибе 
ба даст меояд. Пеш аз ҳама, бояд кайд кард, ки Носири Хис
рав, агар дар боби тибоиюн ва даҳрия номи шахсҳоро набурда 
бошад, ин чо номи ду шахси муайяни таърихй Эроншаҳрй ва 
Мухаммад Закариёи Розиро бурдааст. У мафҳуми асҳоби

* Н осири Хисрав. Зод-ул-мусофирин, с. 35.



ҳаюло ва моддиюнро як хел фаҳмидааст, ки дуруст аст. Вай
ақидаи фалсафии ин ду шахсро ҳамчун чаҳонбинии моддиюнй 
маънидод карда, дар ин бора чунин навнштааст: «Асҳоби х,аю- 
ло чун Эроншаҳрй ва Муҳаммади Закариёи Розй ва чузъи 
ишон гуфтанд, ки ҳаюло чавҳаре қадим будааст».*

Эътирози идеалистҳо ба Эроншаҳрй ва Розй дар масъалаи 
кадим будани ҳаюлост, на худо. Носири Хисрав дар бораи ҳаю- 
ло аз забони Розй нақл мекунад: «Ҳаюло қаднм аст ва раво 
нест, ки чизе падид ояд на аз чизе».**

Ин гуфтаи Розй материалзми пайгир аст, зеро ў он масъ
алаи асосии фалсафаро пеш рондааст, ки файласуфонро ба ду 
гурўҳ чудо мекунад: худо кадим ё модда? Модда махлук аст 
ё холик, яъне чавҳари аслй? Дар ин фикрҳои Розй акидаи 
моддиюн баён гардидааст, ки модда (ҳаюло) ва олам махлук 
нест ва касе ё куввае онро наофаридааст. Модда аз нестй 
(адам чй тавре ки сўфиён мегўянд) ба вучуд наомадааст, бал
ки хамеша буд ва хоҳад монд. Носири Хисра§ нақлро аз Розй 
давом дода, боз ҳам фикрҳои равшан ва далелҳои устувори 
ўро меорад: «Ва гуфтааст: кадим аст аз баҳри он ки раво нест, 
ки чизе коим ба зот (ки чисм бошад) на аз чизе мафкуд шавад, 
ки ақл мар-ин суханро напазирад».*** «Падид омадани табоеъ 
аз чизе ва он чиз кад,им будааст ва он ҳаюло будааст, пас 
ҳаюло кадим аст ва ҳамеша будааст. Ва охири кор, ки олам 
бархезад, ҳаюло ҳамчунон ки будааст, кушода шавад ва ку- 
шода бимонад».****

Дар ин ду фиқра фикр тамоман равшан аст, яъне модда 
(ҳаюло) абадй ва азалист, халқ шудани он аз адам (нестй — 
ибдоъ) муҳол аст, Розй барои исботи абадй будани ҳаюло (суб
станция) чунин фаразияе овардааст, ки агар дар «охири дуньё» 
хамаи олам, яъне чисмҳо — шаклҳо ва рангҳо, ки ба модда 
қоиманд, барҳам хўранд, дар он чои «холй» танҳо ҳаюло (на 
худо) боки мемонад. Маънои ин гуфтаи Розй он аст, ки ҳастии 
ягона ҳаюло (модда) мебошад. Ин таълимоти материалистй 
ва атеистии Розй ба таври катъй ва равшан ба таълимоти 
идеалистии динй, вақте ки дар охирзамон худо дуньёро бар- 
хам дод, танхо худаш мемонад, мукобил гузошта шудааст. 
Ҳамин аст атеизми ҳақиқй, ки марксизм-ленинизм мефаҳмад.

Эроншаҳрй ҳамчун файласуфи дуалисти созишкор, вале 
муътақид ба кадим будани олам, роҳи созиши байни идеализ
му материализмро пеш гирифтааст, яъне ба қавли ў, агар худо 
кадим бошад, дуньё ҳам, ки офаридаи ўст, қадим аст, зеро 
худо ҳамчун офаридагор ва сонеъ ҳеч вақт бекор нанишаста- 
аст. Носири Хисрав фикри ўро ин тавр нақл менамояд:

* Н осири Хисрав, Зод-ул-мусофирин, с. 73.
** Ҳамин асар, с. 75.
*** Ҳамин асар, с. 72.
**** Ҳамин асар, с. 76—77.

«...Ва аз кавлҳои некў, ки Эроншаҳрй андар қадимии хаю- 
ло гуфтааст ва Муҳаммади Закариёи Розй онро зишт карда
аст, он аст, ки Эроншаҳрй гуфтааст: эзиди таоло ҳамеша со- 
неъ буд ва вақте набуд, ки мар-ўро сунъ набуд, то аз ҳоли бе- 
сунъй ба ҳоли сунъ ояд ва ҳолаш бигардад. Чун вочиб аст, ки 
хамеша сонеъ буд, вочиб омад, ки он сунъи ў бар ў падид ояд, 
қадим бошад ва сунъи ў бар ҳаюло падидоянда аст. Пас ҳаю- 
ло кадим аст ва ҳаюло далели кудрати зоҳирии худоист ва чун 
мар хаюлоро аз макон чора нест ва ҳаюло аст, вочиб ояд, ки 
макон кадим бошад».* Агар аз гуфтаҳои Эроншахрй баробарй 
ҳаюло кадим будани худо ва офаридагории ў бароварда ша
вад, материализми холис бокй мемонад. Аммо ба хар ҳол ху
доро хам дар қатори ҳаюло сонеъ ва кадим эътироф карданй 
Эроншахрй ўро ба лагери дуализм мебарад. Вай бо равиши 
созишкоронаи худ хостааст, ки на материалистҳо ва на идеа- 
листҳою диндорронро ранчонад. Бесабаб нест, ки Носири Хис
рав ҳамчун аҳли мазҳаб ва идеалист ба Эроншахрй каноат- 
мандй, вале аз Розй норозигй дорад. Таълимоти Эроншахрй ба 
фоидаи материализм кўшишҳо дошта бошад ҳам, ҳаюлои ка- 
димии дорой макони кадимиро офаридаи худой «кадимй» кар
да, онро дар зери панчаи кудрати офаридагори илоҳй монда- 
аст. Вай бо ин даъвои худ ба намояндагони хар ду лагерь 
чавоби созишкорона ва нопурра дода, хам аз даъвои дахриён, 
ки ибдоъ муҳол яст, худое чест ва модда кадим аст, мегўянд 
ва хам аз хучуми рўҳониён, ки метавонистанд ба осонй ўро 
кофир эълон кунанд, халос шудааст. Ин тавр номутаокибй дар 
Розй нест, пас маълум мешавад, ки вай на барои «илме истих- 
роч намудан» (Носири Хисрав) ва дар назди пайравонаш худ- 
намой кардан, балки барои мубориза бурдан бо идеализм ва 
дуализм чангидааст ва бо ин максад устоди худро ҳам, ки дар 
мавкеи нодуруст ва лиққонаки байни идеализму материализм 
меистод, инкор кардааст ва фалсафаи материалистиро ба сўи 
камолот бурдааст ва идеяи кадим будани моддаро, ки усто- 
даш ҳам даъво мекард, инкишоф дода, аз олудагии идеализм 
тоза кардааст. Аз ин чиҳат, бар хилофи Носири Хисрав, бояд 
гуфт, ки Розй таълимоти устодашро на зишт, балки сара ва 
тоза кардааст. Носири Хисрав хам аз афти кор тарафдори к а 
димй будани ҳаюло будааст, вале азбаски диндор аст, масъ
алаи ибдоъ ва қадимию офаридагории худоро инкор карда на- 
метавонад ё ки намехоҳад, бинобар ин, рафтори санавия ва 
созишкоронаи Эроншаҳриро писандида, онро «қавл ва суха- 
нони некў ва маънии латиф» номидааст.

Мувофики акидаи Розй модда ва макону замони он низ к а 
дим аст ва абадию азалй мебошад. Дар ин гуфтаи Розй ҳас- 
тии худо бе ҳеч дудилагй рад карда шудааст. Ба хамин тарик, 
файласуфон ва донишмандони моддиюни пайгир вучуди худоро

* Ҳамон асар, с. 102— 103.

инкор карда, ҳаюлоро асоси ҳастй ва зиндагии олам шуморида, 
онро аз чузъҳои лоятацазо (атом) иборат дониста, аз он огоз 
ёфтани ҳаётро даъво кардаанд, ки аз вучуди худо ва офарида
гории вай ҳеч чиз намемонад. Атомшиносии Розй ва пайраво- 
наш ба атомшиносии Демокрит монанд аст, зеро Демокрит бар 
он акида буд, ки чаҳон аз атом ва макон (халоъ) иборат буда, 
дар натичаи таркибҳо, фушурдагй ва ё кушодагии онҳо чизҳо 
ба вучуд меоянд: «Аз ин чузъҳои ҳаюло он чй, ки нахуст фароз 
омада, аз ў чавҳари замин омадааст ва он чй аз ў кушодатар 
омада, чавҳари ҳаво омадааст ва он чй аз чавҳари ҳаво 
кушодатар омадааст, чавҳари оташ аст ва аз чавҳари ҳаво, он 
чй фарозтар гардад, об шавад... таркиби чирми фалак ҳам аз 
он чузъҳои ҳаюлост, вале он таркиб аст».* Дар бораи таркиби 
пайдоиши ҳаёт ва чирмҳои осмонй то чй андоза дуруст ва ё 
нодуруст мулоҳиза рондани онҳо аз вазифаи мо хорич аст, ва- 

. ле ҳамин. қадараш муҳим аст, ки файласуфони моддиюни гузаш
таи ҳалқи точик, асоси моддй доштани ҳаёт ва олами материа- 
лиро даъво ва исбот кардаанд ва бо ин роҳ вучуди худо ва 
махлуқи он будани чаҳони моддаро инкор намудаанд.

Яке аз масъалаҳое, ки дар атрофи он байни идеалистҳо, ма- 
териалистҳо ва дуалистҳо бахс рафтааст — масъалаи ҳастии 
мутлақ, «ваҳдати вучуд» аст. Истилоҳи «ваҳдати вучуд» ба се 
маъно кор фармуда шудааст, ки онро дар Аврупо «пантеизм» 
меноманд. Яке мафхуми мистикии идеалистй, ки худо ё ки рўҳ- 
ро ҳамчун вучуди (ҳастии) ягона меномад ва мавчудоти мод- 
диро ҳамчун инъикосу сояи он ва тачаллии рўҳ маънидод ме
кунад. Аз истилоҳи «ваҳдати вучуд» хам маънои материалис
тй ва хам идеалистиро фаҳмидан мумкин аст. Он гоҳ ба чои ху
до ё ки рўҳ моддаро гузошта, боқй ҳамаи шаклҳоро тачассу- 
ми ҳаюло сЬаҳмид ва ё бараке. Он вақт фикрҳо маънои духўра 
мегиранд. Ин ҳол аз он сабаб ба вучуд омадааст, ки дар за 
мони хукмронии мутлақи дин озодии фикру сухан набуд ва ба 
зери ифодаҳои сўфиёна медаромаданд:

Хуршед ба гил нуҳуфт менатвонам  
В-асрори замона гуфт менатвонам.
Аз бахри тафаккурам баровард хирад,
Дурре, ки зи бим суфт менатвонам.

Хайём

ва ё баръакс дар акидаи ягонаи ваҳдати вучуди моддй моҳия- 
ти идеалистиро ҳам пайдо мекунанд.

Гуруҳе аз файласуфон аз «ваҳдати вучуд» ягонагии модда 
(ҳаюло) ва шаклҳои он чисм, яъне олами чисмониро фаҳмида, 
ҳастии худоро инкор мекунанд ва табиатро ҳастии мутлақ ме
шуморанд.

Шохаи сеюми мафҳуми ваҳдати вучуд он аст, ки баракси

* Ҳамон асар, с. 73.

идеалистҳои сўфй, ки рўҳро дар чои аввал гузошта, материя- 
ро инкор мекунанд, худоро дар дохили табиат ва моддаро бо 
шаклҳон зуҳуротн он медонанд. Ин гуна ваҳдати вучуд дорой 
хислати дуалистй буда, худову материяро омехта ва дар яго- 
нагй мебинад. Чунин ваҳдати вучуд дар мубориза бо дин ба 
тарақкии фанҳои дуньёвй ёрии калон расонидааст. Дар ифода- 
хои образноки Абўалй ибни Сино ин акида дар рубоие, ки бо 
мисраи «Ҳақ чони чаҳон асту чаҳон чумла бадан» сар шудааст, 
хеле равшан акс ёфтааст. Мазмуни ин рубоиро ҳам ба ду маъ- 
но эзоҳ додан мумкин аст: яке «ҳақ»-ро ба маънои худо ва 
онро дар чавҳар (дар чисм) дидан. Он гоҳ «бадан»-ро ба маъ
нои шакли он, ки аз чисмҳои ғайри органикй (нчром), унсурҳо 
(аносир) ва чисмҳои органикй (маволид — аъзо) иборат мебо
шад, фаҳмидан лозим аст. Муаллифи рубой дар ин гуфтаи худ 
танҳо чисмҳо ва худой (ҳақи) дар «чисмбуда»-ро эътироф кар
да, бокй ҳама: худой фавки олам, фарнштаҳо, чинҳо ва дигар 
«мавчудоти» рўҳиро, ки дин даъво мекунад, рад кардааст. Чу
нин акидаи фалсафй дар порчаи зерини Носири Хисрав боз 
ҳам равшантар баён шуда, берун аз дуньёи моддй набудани 
чизе ва танҳо дар дуньё будани ҳар чизе ки ҳаст, бе ҳеч пар- 
дапўшй ва эҳтиёткории асрҳои миёна кайд гардидааст:

Нест чизе ҳеч аз ин гунбад бурун,
Ҳар чй ҳасту нест як сар эдар аст.

Ин чараёни фалсафй табиатро мустакил гардонида, ба 
омўхтани он роҳ мекушояд. Инсон барои шинохтани хислатҳои 
худой, ки гўё дар чисм аст, пеш аз ҳама, бо шинохтани чисмҳо 
машгул мешавад ва бо ин роҳ илмҳои дуньёвй тараккй меку
над ва худи ҳамин роҳ низ метавонад инсонро ба инкори худо — 
ба бехудой барад. Порчаҳои дар боло аз Ибни Сино ва Носи
ри Хисрав овардашударо ба маънои материалистй маънидод 
кардан хам мумкин аст, он гоҳ «ҳак»-ро ба маънои модда 
(ҳаюло), ки чони чисмҳост ва чисмро ба маънои тану бадани 
ҳаюло, яъне шакли он фаҳмида, онро ҳастии ягона (тавҳид) 
ва боқй ҳама (худо, фаришта, чин ва рўҳу арвоҳ)-ро фан — 
дурўғ шуморидан лозим меояд, вале азбаски концепцияи уму- 
мифалсафии ин файласуфҳо маълум аст, онҳоро ба равняй 
сеюми ваҳдати вучуд— байни идеализм ва материализм тав- 
зеҳ додан мумкин аст. Аммо бояд қайд кард, ки ин равия 
бештар ба материализм майл дорад. Ин порчаҳоро дар мав- 
ридҳои зарурй дар ҳолати мучаррад ба маънои дуюми вахда- 
ти вучуд эзоҳ додан ва ба тарғиботи атеиста истифода буг - 
дан мумкин аст, зеро дар бораи дар табиат будану набудани 
худо сухан нарафтааст.

Барои чараёни материалистии ваҳдати вучудро ба ҳар ду 
шохааш аз ваҳдати вучуди сўфиёна (идеалиста) фарк кардан, 
чараёни якумро шартан «ваҳдати мавчуд» меномем, ки ин

истилоҳро бори аввал доктори илмҳои фалсафа Иброҳим Мў- 
минов чорй кардааст.

Ба чараёни «ваҳдати мавчуд» олимони илмҳои дуньёвй — 
табиатшиносҳо ва файласуфони материалист ва атеист пайра- 
вй кардаанд.

Шохаи дигари чараёни материалистй худову чаҳонро олам- 
ҳои алоҳида медонад. Асоси ин таълимотро дар дуньёи қадим 
Арасту дар физика ва метафизикаи худ гузоштааст, онро Фо
робй ва Ибни Сино инкишоф додаанд. Чунин таълимот дар 
Шарк «машоъ» ва дар Ғарб деизм ном дорад, ки он худоро 
ҳамчун вучуди (ҳастии) окилонае, ки як бор ба офариниши 
чаҳон сабабгор шуда, ба чузъиёти олам дигар коре надорад, 
эътироф менамояд. Ин акида ба корҳои ҳаррўзаи дуньёвй му- 
дохила карданй худоро инкор менамояд. Аз рўи ин таълимот 
худо х,атто ба офариниши дуньёи моддй бевосита иштирок на- 
кардааст ва кори ба офариниши ҳар чиз, ақлу нафс машгул 
шудани ў  дар шаъни ў кори оддист:

Ту аклу чон зи ҳақ дон, симу зар чист?
Макун суратпарастй, пову сар чист...

Н осири Хисрав

Аз ба ҳам иайвастани ақлу нафс, чирмҳои осмонй ва аз он 
маволид бо роҳи такомули мустақилона ба вучуд омадаанд, 
ки дар чараёни такомули онҳо худо иштирок надорад:

Зи ақли кул вучуди нафси кул зод,
Ҳаме Ҳаввои маънй хондаш  устод.

Н осири Х исрав

Рўҳониёни ислом бо ин фикр ҳам розй нашуда, таълимоти 
мазкурро бидъат эълон карданд, -зеро он худой исломии ҳама- 
кораро инкор менамояд. Таълимоти фалсафии «машоъ», ки 
моҳияти дуалистй дорад, дар замони худ чанд чиҳати мусбат 
ва тараққипарвар дошт.

Олами рўҳ — худоро расман эътироф намудани ин гурўҳ. 
файласуфон чунин маъное ҳам дорад, ки онҳо худро аз хучуми 
руҳониёни чоҳили ислом эмин медоштанд. Худоро аз олами 
моддй чудо кардан, фаъолияти ўро маҳдуд намудан, ба инки
шофи илм роҳ кушодан ва ба корҳои дуньёвй мудохилаи ди№ 
ро манъ кардан аст. Аз рўи гуфтаи К. Маркс: «Ин шакли ху- 
дочуи тарзи боби аз дин халос хўрдан аст».*

Намояндагони машоъ ба концепцияи фалсафии Арасту пай- 
равй карда бошанд ҳам, идеалиста маҳз шуда намондаанд, бал

* Қ. М аркс, Ф. Энгельс. Избранные сочинения. М.. 1948, т. 2, етр. &8

ки материализми онро қабул кардаанд ва инкишоф додаанд. 
Онҳо низ бо ин тактика ва системаи фалсафии худ илмро му
вофики замонашон тараққй додаанд, вале бештар ба гояи до- 
ниш, ки гўё масъалаи аввалдарача бошад, эътибор додаанд. 
Онҳо оламро аз як чавҳар — зоти моддй мешуморанд. Деистҳо 
чонро аз олами рўҳ, бинобар ин, омўхтани онро кори беҳуда 
мешуморанд. Ин нукта дар Ибни Сино ҳам вомехўрад.

Ҳар се системаи дар боло зикршуда бо вучуди собиткадам 
набудан бо фалсафаи идеалистии «калом» муборизаи шадид 
бурдааст. Душмани ин ду чахонбинй аз он факт маълум аст, 
ки онҳо дар бораи фарқҳои дохилии ислом гап зада, файла
суфони материалисти мусулмонро ба қатори чараёнҳои фалса
фй ва мазҳабии дохилии ислом ҳамроҳ намекунанд, зеро онҳо 
аз дин берунанд, чунки моддаро сабаб ва мабдаи аввалини 
ҳаёт гуфтаанд: «Аммо даҳрия ва тибоия, ки ба ҳаюло иллати 
аввалй гуфтанд ва малоҳида ва бавотина ва таносухия ва но- 
сирия ҳама хоричанд аз ҳафтоду се маъруфтаранд, ҳанафй ва 
ший ва шофеиянд».*

Шоирон ва файласуфони ринд, ки тамоили материалисто- 
на доранд, дар масъалаи моддаро ҳамчун тавҳид (вучуди яго- 
на) ва ҳақиқии хаёт исбот кардан аз истилоҳоти тасаввуфии 
ваҳдати вучуд истифода намудаанд:

Чоно, ману ту намунаи паргорем,
Сар гарчи ду  кардаем, як тан дорем.
Бар нукта равонем хаме доиравор,
То охири кор сар ба хам боз орем.

Хайём.

Дар ин рубой фикр духўра аст. Образи персонажи «ману 
чонон» ба образи тамсилии паргор, ки як асбоб асту ду шох 
дорад ва дар атрофи як нукта давр мезанад, ташбеҳ карда 
шудааст. Аз ин образ ва ташбеҳ чунин фикрҳоро фаҳмидан 
мумкин аст: Агар ба маънои материалистй фаҳмем, чавҳари 
чизҳо (модда) як буда, шакли зоҳиршавии онҳо гуногун аст 
ва баъд аз тамом шудани фаъолияти шакл, боз ба чавх,ари ас- 
лй бармегардад. Фикри дигаре ин аст, ки чавҳари ҳастй рўҳ 
(худо) аст, чизҳо сурат ё ки намуди зоҳирии онанд, ки баъд 

аз тамом шудани зуҳуроти шакл ба асли худ рўҳ меоянд, яъне 
дар атрофи як нукта давр зада, ба он бармегарданд. Муроди 
шоири ринд Хайём маънои якум аст, маънои дуюм ниқобпў- 
шй барои муҳофизат аз ҳучуми рўҳониён мебошад, зеро «баъ
зе мутафаккирони нешрави Осиёи Миёна барои пинҳон кар- 
дани ғояҳои зиддидинй ва инсонпарваронаи худ аз истилоҳо- 
ти тасаввуфй истифода мекарданд, ч?унин рафтор дар бисьёр

* За б еҳ ул л о  Сафо . Таърихи адабиёт дар Эрон, ч- 1, с. 148.

ҳолатҳо онҳоро азтаъқиботи  назоратчиёни ислом халос ме
кард».*

Ин тахмини мо ва даъвои болоро чунин фактҳо тасдиқ ме
намоянд, ки Хайём аз набудани озодии фикр шикоят кардааст:

Асрори чаҳон чунон ки дар дафтари мост,
Гуфтан натавон, ки он вуболи сари мост.
Чун нест дар ин мардуми доно аҳле,
Натвон гуфтан ҳар он чй дар хотири мост.

Риндон ва материалистон инсонро аз кофтуковҳои беҳу- 
даи худочўй ба шинохтани худ, ки як чузъи олами моддист, 
даъват мекунанд.

Барои шинохтани ҳақ ба худшиносй мурочиат кардан дар 
таълимоти дини ислом ҳам ҳаст: «...Нафси одамй чун оинаест, 
ки ҳар кй дар вай нигарад, ҳақро бинад».** Муроди уламои ди
нй аз худшиносй худошиносист, ки гўё худо инсонро, ки ба ин 
дарачаи комил «офаридааст», санъат ва ачоиботи худро зоҳир 
намудааст. Аммо худшиносии материалистҳо зиёд карданй ро
ли инсон дар маърифати ҳақиқати моддист. Инсон аз шинохта
ни мартабаи худ ба шинохтани ачоиботи олами моддй роҳ ме- 
кушояд.

Масъалаи дигари . муҳиме, ки дар атрофи он илм бо дин 
мубориза. кардааст, муносибати чисм ва рўҳ аст. Маълум аст, 
ки дин дар масъалаи муносибати чисм ва рўҳ дар мавқеи идеа
лизм меистад ва чону (рўҳу) танро аз ҳамдигар чудо муҳоки- 
ма менамояд:

Онон, ки асоси зўҳд  бар зарқ ниҳанд,
Оянд, миёни чону тан фарқ ниҳанд.
Бар фарқ ниҳам хурўси майро пас аз ин,
Гар ҳамчу хурўсам арра бар фарк ниҳанд.

Хайём

Таълимоти дин чону танро атокардаи худо шуморида, дар 
айни замон фоилро гирандаи чон медонад ва ин вазифаро гўё 
вай ба яке аз укули а ш а р а — Азроил супурдааст. Ифодаҳой 
«худо чон ато кард» ё «худо ё ки Азроил чонашро гирифт» аз 
рўи ҳамин акида аст. Дин чонро «чизи» ба часад бахшидаи 
худо медонад:

Ҳамди бехад он худой покро,
Он кй чон бахшид мушти хокро.

Аттор

Дар тасаввури динй чон ё ки рўҳ абадй ва азалй буда, гўё 
олами махсусе дорад, ки баъди аз часад «баромадан» ба он

* Коллектив. Очерк по истории философской и общественно-политичес
кой мысли народов СССР, часть 1, М., 1955, с. 90.

** Ғазолй. Кимиёи саодат, с. 18.

чо бармегардад ва то рўзи растахез дар олами рўҳ маҳфуз аст. 
Урфу одати динии барои «арвоҳ» фотиҳа хондан, бўю тафт ба- 
ровардан, нўгча мондан ва ғайра, аз рўи ҳамин ақидаи ғалат 
аст. «Бошандагон»-и олами рўҳро «тоири қудс» ва «мурғи ма- 
лакут» меноманд, ки гўё дар шохсори садра ошьён ва фазой 
рўҳиёт тайрон доранд.

Дар дини буддо ва мазҳаби исмоилия на танҳо ба абадй 
будани рўҳ, балки аз як часад ба часади дигар гузаштани он 
(интиқоли рўҳ) низ эътиқод доранд.

Аммо файласуфони материалист рўҳро ҳолат ва хусусияти 
модда шуморида, ба тан ва саломатии аъзо вобаста дониста 
таълимоти пуччу беасоси динро рад кардаанд. Ибни Сино дар 
китоби «Ал-маод» (чои бозгашт) даъво дорад, ки чон ба тан 
ва пеш аз ба вучуд омадани часад вучуд надорад. Ҳар як чон 
(нафс) дар вақти тавлиди чисм ба вучуд меояд: «...То нафс ба 
чисм напайвандад, ҳастй ва ҳақиқат наёбад». Ин ҳолат про
цесси ҳаёти табиист ва баъд аз хароб шудани часад фонй ме
шавад: «Гурўҳе гуфтанд, ки нафси мардум, пас аз он ки аз 
часад чудо шавад, ночиз шавад, ҳамчун нафси наботй, ҳайво- 
нй ва бе часад ўро вучуде нест».* Носири Хисрав баъд аз нақ- 
ли ин фикра кайд кардааст, ки ин гурўҳ — даҳриҳо ҳастанд.

Шоирони файласуфи материалист дар баробарй дуруст кайд 
карданй роли чисм дар «бақо»-и рўҳи инсонй, ҳамчун рацио- 
налистҳо дар зебу ороиши чисми одамй аҳамияти калони маъ- 
навй доштани маърифати инсониро низ таъкид кардаанд, зеро 
дар ҳакиқат, чисми моддии инсон бе маърифат танҳо часади 
бемаънии муваққатист:

Таркиби табоеъ чу ба коми ту дамест,
Рав ш од бизй, агар чи бар ту ситамест,
Бо аҳли хирад бошад, ки асли тани ту:
Гардеву насимеву ш арореву дамест.

Хайём

■Масъалаи дигари хеле муҳимми фалсафа, ки дар муайян 
карданй мавкеи файласуфон вазифаи санги маҳакро адо меку
над, муносибати модда ва шуур аст. Таълимоти дин афкори 
инсониро на ин ки инъикоси ҳаёт, балки ҳамчун атои худо ба 
бандагонаш маънидод менамояд: «Махфй намонад... ки ...куд
рати фотира аз барои мудир ва мудаббир будани инсон кув- 
ваи фикрия каромат намуд».**

Агар он даъвои динро ҳам ба хотир оварем, ки гўё худо 
олами моддиро барои инсон баъд аз офариниши рўҳ ба вучуд 
овардааст, пас шуур, фикр аз модда пеш офарида шудааст.

* Н осири Хисрав. Зод-ул-мусофирин, с. 317.
** Сайид А ҳм ади Васлй. Ш ариати исломия ва тараққиёти маданняти  

форся, 1333 ҳ. к., с. 5.

Фалсафаи идеалистии динй, аз чумла «калом» моддаро фони, 
вале  рўҳро абадй ва азалй медонад: «Рўҳ, ки ҳақикати ода- 
мист, ...абадист ва ҳаргиз намирад, валекин колбуди вай аз 
вай боз ситонад ва онро марг гўянд».* Дар ин масъала аки
даи фалсафии тасаввуф боз ҳам чукуртар рафта, инсонро як 
чузъи олами рўҳ (худо) ва ҳастии онро пеш аз офариниши 
дуньё устувор медонад:

Он вакт, ки ин анчуму афлок набуд  
В-ин обу ҳавову оташу хок набуд.
Асрори ягонагй сабак мегуфтем 
В-ин колибу ин навову идрок набуд.

А бусаид А булхайр

Бар хилофи таълимоти дин материалистҳо олами моддиро 
пеш аз инсон ва шуур дониста, моддаро дар чои аввал ва шу- 
урро дар чон дуюм гузоштаанд:

Пеш аз ману ту лайлу наҳоре будаст,
Гарданда фалак бар сари коре будаст.
Зинҳор кадам ба хок оҳиста ниҳи,
К-он мардумаки чашми нигоре будаст.

Хайём

Аз ин мулоҳизаҳо маълум мегардад, ки олами моддй муста
кил аз ҳар гуна таъсири кувваи муҳаррики хоричи вучуд до
рад  ва дар чунбиши абадиву азалист.

Дар рубоии дигар баъд аз вафоти шахе (субъект) ҳам да- 
вом доштани ҳаёти моддй (объект) тасдиқ шудааст:

Ин баски набошем чахон хоҳад  буд,
Не ном зи мову не нишон хоҳад  буд.
3-ин пеш набудему набуд ҳеч халал,
3-ин пас чу набошем, ҳамон хох,ад буд.

Хайём

Пас модда абадй мебошад. Инсон ҳамчун субъект аз ома- 
дану рафтани худ ба олами моддй чизеро зиёду кам карда на- 
метавонад:

3-овардани ман набуд гардунро суд  
В -аз бурдани ман ба иззу чохаш нафзуд  
В -аз ҳеч касе низ д у  гўшам нашунуд,
К -овардану бурдани ман аз баҳри чй буд?

Хай1м

* Ғазоли. Кимиён савдат, с. 26. 

Хайём таносуби инсонро ҳамчун чисм бо ин олами беинти- 
ҳои моддй, ба таносуби қатраву баҳр, зарраву хок, магасу ола
ми бузург ташбеҳ кардааст:

Як катраи об буду  бо дарьё шуд,
Як зарраи хок бо замин якто шуд.
Омад шудани ту андар ин олам чист?
Омад магасе падиду нопайдо шуд.

Хайём

Дар ин рубоиҳо масъалаи муносибати модда бо шуур бе 
ҳеч дудилагй ба фоидаи материализм ҳал гардидааст. Ин даъ
вои Хайёмро муқоисаи умри замин ва инсон исбот менамояд. 
Илм исбот кардааст, ки умри замин то имрўз 18 миллиард сол 
аст, вале умри инсон ҳамагй 2 миллиард сол мебошад. Агар 
он фактро ҳам илова кунем, ки шуури инсон, ки ба вай хос аст 
ва баъд аз пайдо шудани ў ҳамчун инъикоси ҳаёт дар майнаи 
вай ба вучуд омадааст, равшан аён аст, ки модда дар чои якум„ 
шуур бо соҳибаш дар чои дуюм меистад.

Шоирони ринд бар хилофи таълимоти дин табиатро офа
ридагори инсон ва дар ин кор онро мустакил, худи табиатро 
чои бозгашти часад шуморида, ичолатан офаридаи худо буда
ни инсон ва ҳаёти охиратро инкор кардаанд:

Онро, ки ба сахрои илал тохтаанд,
Бе ў хама корхо бипардохтаанд.
Имрўз баҳонае дарандохтаанд,
Фардо хама он бувад, ки дарсохтаанд.

Хайём

Ба ҳамин тариқ, мутафаккирони материалисти форсу точик 
материяро ҳастии ягона («тавҳид») ва пеш аз шуур донистаанд.

Масъалаи дигаре, ки фалсафаи моддиюн ва илми табиат
шиносй дар он бо дин созиш карда наметавонад, масъалаи ба- 
кои модда ва шуур аст. Дин материяро фонй, шуурро доимй 
шуморида, рўзе бо иродаи худо барҳам хўрдани моддаро даъ
во менамояд. Илм исбот кардааст, ки чавҳари чизҳо — модда 
пест нашуда, фақат шакли зоҳирии он тагъир меёбад. Ба чав- 
хари чисм ҳеч чиз зиёд ва ё кам кардан мумкин нест. Шоиро
ни файласуфи ринд бақои модда ва фонй будани рўҳро тасдик 
кардаанд. Ин фикри фалсафй дар образи рамзии кўза ва кў- 
загарон ифода ёфтааст:

Ин кўзагарон, ки даст бар гил доранд,
Гар аклу хирад нек бар ў бигморанд,
Харгиз назананд мушту силиву лагад,
Хоки падарон аст, накў медоранд.

Хайём

Дар рубоии зерин мафҳуми бақои модда дар предметы ах- 
лоқ — ҳурмати инсон ифода ёфтааст:

Задам  теша як рўз дар тали хок,
Ба гўш омадам нолае дар мағоқ,
Ки зинҳор, агар мардй, оҳистатар,
Ки чашму баногўшу рўясту сар.

Саъдй

Дар силсилаи рубоиҳое, ки Хайём дар мавзўи бақои модда 
эчод кардааст, кўза рамзи он чизҳоест, ки як вақтҳо дар шак
ли дигар вучуд доштанд, ҳоло ба шакли хок, лой, сафол ва 
куза даромадаанд. Кўзагар ҳамчун образи фоил (ичрокунандаи 
кор) гоҳ табиат, гох инсони коргар (эчодкор) аст, ки дар он 
аз зоти илоҳй асаре нест ва агар будани ў ҳамчун фоил («офи- 
ридагор») тасаввур шавад, танҳо маънои шартй ва бештар маъ
нои мачозию киноявй дорад ва на ҳакикй. Вақте ки кузагар 
ба маънои инсони коргар омад, худи ў низ ҳамчун предмета 
чисман харобшаванда ва ба шакли дигар дароянда тасвир ме
шавад. Коргоҳи кўзагарй рамзи ҳаёт аст, ки дар вай ҳамеша 
чараёни фаъолияти офарида шудан, барҳам хўрдан ва аз нав 
сохта шудан давом дорад ва ин худсозию худшикани ё ки 
■офаридану бархам додан кори табиат аст:

Д ар коргаҳи кўзагаре рафтам дўш.
Дидам ду  хазор кўза гўёву хамўш.
Ногаҳ яке кўза баровард хурўш:
«Ку кўзагару кўзахару кўзафурўш?»

Хайём

Фалсафаи моддиюн дар баробарй эътироф намудани кади- 
•мй ва азалию абадй будани модда, харакат ва тағьироти до- 
хилй, табаддулоти шакл ва дигар шудани сифату микдори мод
даро таъкид менамояд. Ин акидаи фалсафии материалисти 
дар адабиёти бадеии форсу точик асосан аз Рўдакй огоз гар- 
дида, дар эчодиёти фалсафии Ибни Сино, Носири Хисрав ва 
Умари Хайём инкишоф ёфтааст. Носири Хисрав дар шеъри 
«Хитоб ба чаҳон» он мазмунро акс кунондааст, ки чаҳони ран- 
горангу зебо ҳамаро кўҳна мекунад, вале худаш ҳамеша ча- 
вон, нав ва тағьирьёбанда аст:

ЧаҳонО, чодўй, бо бўю ранги,
Гаҳе румет бинам, гоҳ зангй.
Ба ранги лўъбате дилхоҳ монй,
Ки ту ҳамвора бар як сон намонй.
Барорй ҳам замон аз ранги дигар,
Барорй ҳар нафас оҳанги дигар.
Чу маъшуки зарифон дилрабой,
Ки мушкин чомаву зарринқабой...

Ту доди мулки Кайхисрав ба Хисрав,
Куҳан кардй бузургонрову худ нав.
Наёсой, на кас осуда аз ту,
Н афарсоиву мо фарсуда аз ту...

Носири Х исрав

Аз гуфтаи Носири Хисрав на танҳо бо усули зарвонй мате- 
риалистона фаҳмидани ҳаётро мебинем, балки аз вай ба андо- 
зае буи тараққиёти диалектикаи соддалавҳонаи ҳаёт (модда)* 
низ меояд, зеро аз чиҳати сифат ва миқдор тагьир ёфтан, ба 
якдигар гузаштани онҳо эътироф шудааст. Пас модда кам у 
зиёд ва аз берун илова намешавад, балки дар дохили худ б а  
тагьирот дучор шуда, шаклашро иваз менамояд:

Гардун зи замин ҳеч гуле бар н-орад,
То нашканаду боз ба гил наспорад:
Гар абр чу об хокро бардорад,
То ҳашр ҳама хуни азизон борад.

Хайём

Дар ин рубой шоир дар он бора фикр рондааст, ки чизҳон 
аз табиат руида боз хароб шуда ба табиат бармегарданд. 
Шоири файласуф дар фикри образноки худ, аз як тараф, дар- 
бораи табаддулоти шакл, бақои модда, аз тарафи дигар, дар 
бораи зулми бар болои одамони нек кардаи синфи ҳоким ишо- 
рат кардааст. Хайём оид ба бақои модда ва тагьири шакл дар 
образҳо сухан рондааст.

Файласуфони даҳрй ва машшоин дар масъалаи ҳолати та
биат ва харакати дохилии он дар мавкеи тараққй ва такомули 
табиии дохилии модда буда, дар ин бобат таълимоти зарвония- 
ро давом додаанд ва дуруст кайд кардаанд, ки олам бо роди 
такомулот аз чисмҳои гайри узвй (чамодй) то чисмҳои узвй 
(маволид)— наботот, ҳайвонот ва инсон омада расид:

Аз эшон гашт зохир чор унсур,
Зи ман бишнав ту ин маънии чун дурр.
Асиру пас ҳаво, пас обу пас хок,
Ки зодастанд ин ҳар чор афлок.
Д ар ишон сарду хушку гарму тар бает,
Чунон чун гарму хушку сарду тар ҳаст.
Ш авад пайдо аз эшон ранчу роҳат,
Аз эшон марҳаму з-эшон чароҳат.
Ҳакимон инчунин гуфтанд бо мо,
Ки: ин чор уммадотанд, он на обо.
Аз ин чору аз он нўҳ, эй бародар,
Бишуд мавчуд се фарзанди дигар:
М аодин, пас набот, он гоҳ ҳайвон 
Баҳам бастанд яксарро хушичон...

Ғизову меваву нон аст, к-аз вай 
П адид ояд ҳаме хун дар рагу пай...
М аволиданд аз инҳо чисми инсон,
П адид омад аз ин шашгўша айвон.

Н осири Хисрав

Ин ақида, яъне такомули табиии аз чамодот то ҳайвонот 
дар аксарияти машшоин (деистон) изҳори ақида шудааст. 
Умари Хайём дар асари илмии «Фи куллиёти вучуд» дар ин 
бора чунин навиштааст: «...Ва чисм ба се қисм аст: афлок ва 
уммаҳот ва маволид. Ва ин ҳар яке қиматпазиранд ва ачзои 
ишонро ниҳоят нест... чунон ки афлок ва анчумро... Ва зери ў 
уммаҳот аст: аввал—оташ, он гаҳ—ҳаво, он гаҳ—об, он гаҳ — 
хок, ки аввал чамод аст ва он гаҳ набот, он гаҳ ҳайвон аст. 
Ва инсон ҳам аз чумлаи ҳайвон аст аз вачхи чинсият, аммо 
навъи пасин аст. Ва инсон аз чиҳати нутқ бар ҳайвон шараф 
дорад!»*

Дар таълимоти фалсафии материалистҳо зиндаги ва марг 
конунҳои аз ҳам чудонашавандаи ҳаёт буда, яке бе дигаре ву
чуд надорад. Модда на фано, балки бақо дорад. Манбаи пай- 
доишу хароб ва наву кўҳна шудани чизҳо худи табиат мебо
шад.

Д ар ин.гуфтаҳо бар хилофи пайравони фалсафаи «калом» 
ва тасаввуф тамоман дуруст кайд шудааст, ки аз чузъҳои зар- 
ра то офтоб ҳама чиз ҳастии човидонй дорад. Онҳо фанои нис- 
бй (масъалаи вайрон ва нест шудани шакл)-ро эътироф кар
да, фанои мутлақро инкор мекунанд, зеро фано ёфтан хислат- 
ҳои модда нест. Онҳо дуруст нишон медиҳанд, ки лаҳзаи ба 
чавҳари аслй бозгаштани чисмҳо марг аст ва хамчунин боз 
чои пайдоиши чизҳост, ки чои якшавй ва боз чудошавии мод
да, дуньёи пайдоиш ва нестии шакл аст, ки ҳар чизи зинда, 
ки аз ҳаёт пайдо шавад, боз дар худи ў ҳалок мегардад. Мах- 
лукоте, ки аз хок рўидаанд, боз ба хок рафта пинҳон меша
ванд, фано аз бақо ва бако аз фаност ва гайра. Онҳо чавхари 
моддиро дар чои аввал гузошта, бакоро сифати он ва шаклро 
дар чои дуюм монда, фаноро кайфияти он медонанд.

Даҳриюн акидаи даъвои фанои модда ва бақои рўҳро аз 
ноқисй ва кўтоҳии ақлу дониш ва ҳодисаҳои олами моддиро 
то охир (кунҳ) фаҳмида натавонистани уламои дин маънидод 
менамоянд, ки дуруст аст. Масалан, ақли онҳо фақат хароб 
шудани шакли модда (чиз)-ро дида тавонист, вале нафаҳмид, 
ки модда шакли худро иваз кардааст, гумон мекунанд,. ки он 
чиз фано ёфт. Онхо ваҳми аз мафҳуми «бақои» рўҳ ба вучудо- 
мадаи диндорон ва идеалистҳоро аз нотавонии кувваи идрока- 
шон эзоҳ додаанд, ки дуруст аст. Онҳо бақои модда, фанои 
шакл, қонуни абадии ҳаёт будани зиндагй ва маргро эътироф 
намуда, маргро инқилоби ҳаёт дониста, доимо дар ҳаракат

* Умари Хайём. Рубиёт, 1955, сах. 140— 141.

ва гардиш, абадй ва азалй будани моддаро дар чараёни диа- 
лектикиаш эзоҳ медиҳанд.

Ба муносибати масъалаҳои бақои модда ва шакл иваз кар- 
дани материя дар бораи мундаричаву шакл — чавҳару сурат 
ё ки чавҳару араз сухан рондан лозим меояд. Идеализм чисм- 
хои моддиро, ки сурат ё шакли зоҳир шудани модда аст, акс 
ё ки тачаллии рўҳ медонад. Файласуфони материалист ин аки
даи ғалатро низ инкор кардаанд. Аз рўи ақидаи дурусти онҳо 
модда (ҳаюло) мундаричаи чисм аст ва чисм сурат ё ки шакли 
модда мебошад. Ҳар дуй он якчоя ҳастиро ташкил медиҳад. 
Ин фикр, яъне шакли модда будани чисм ва чавҳари чисм 
будани моддаро Носири Хисрав дар шакли муҳокимаи илмй 
тасдиқ кардааст: «Олами чисмй ба куллиёти хеш мусаввари 
чисмист бар модда»*. Чунин фикр акидаи материалистона аст 
ва бо ин муносибат бояд кайд кунем, ки акидаи пайравони 
фалсафаи машоъ мақоми аввалдарачаи модда (ҳаюло)-ро ин

кор карда, ҳастиро аз чавҳар (чисм—чиз) ва араз—ранг, бўй 
ва гайра иборат медонанд. Чунонки: «...ҳастй ба аввали кис- 
мат бар ду гуна аст: якеро «чавҳар» хонанд ва якеро «араз» 
ва араз он бувад, ки ҳастии вай андар чизи дигар истода^ бу- 
вад, ки он чиз бе вай хастияш худ тамом бувад ва ба феъл 
бувад ё ба худ ё ба чизи дигар чуз вай, чунон ки сапедй андар 
чома, ки чома худ ҳаст бувад ба нафси хеш ё ба чизҳо, ки ба 
эшон ҳаст шавад ва он гоҳ сапедй андар вай истода бувад. 
Сапедиро ва ҳар чй ба вай монад, араз хонанд... Чавҳари ҳас- 
тиро хирад бишносад беҳад ва берасм, ки ўро ҳад нест... ва 

фасл нест...»** Чунин фикр акидаи материалистист ва Хайём ин 
категорияи фалсафиро бо ифодаи образноки афкори лирикй ва 
тасвири табиат баён кардааст:

Бингар, зи сабо домани гул чок шуда,
Булбул зи чамоли гул тарабнок шуда.
Д ар сояи гул нишин, ки бисьёр ин гул 
Аз хок баром адасту дар хок шуда.

Яке аз масъалаҳои муҳимме, ки мавзўи баҳс карор гириф- 
тааст, муаммои «олам ҳадис ё кадим» аст. Олимони дин дар 
атрофи ин масъала бо олимони илми яқин мубориза бурда, 
фикри галати схоластикии олам «ҳодис»-ро талқин мекарданд. 
«...Олам ва хар чй дар олам аст, ҳама офаридаи вай аст»***. 
Пас, олам ҳодис аст. Олимони материалист беасос ва схолас- 
тикй будани баҳси «худусу кидам»-и уламои диниро танқид 
карда, илмро ба навчўй даъват кардаанд.

Олимони илмҳои дуньёвй таълимоти динии бо хости худо

* Носири Хисрав, Зод-ул-мусофирин, с. 360.
** А бралй ибни Сино. Донишнома. Иктибос аз намунаи адабиёти Эрон. 

Боку, 1922, ч- 1, с. 51.
*** Ғазолй. Кимиёи саодат. саҳ. 49.

офарида шудани чаҳонро рад карда, бо қонунҳои объективонаи 
худ мустакил инкишоф доштани онро тасдиқ намуданд. Баръ- 
акс, дин таълим медиҳад, ки худо бо ёрии «укули ашара» дунь
ёро офаридааст. Хайём барои исботи «офаридагори» очиз бу
дани худо, аз холати нодорй бечораеро ба ҳолати дорой оварда 
натавонистани ў бо лутф аз забони қахрамони лирикй сухан 
рондааст:

Сер омадам, эй худой, бар хастии хеш,
А з тангдилию аз тухидастии хеш.
Аз нест чу ҳаст мекунй, берун ор 
3-ин нестиям, ба ҳурмати ҳастии хеш!

Дар ин рубой зоҳиран аз тангдастй барои осоиштагй ба 
худой «аз нестй ба ҳастй оваранда» мурочиат карданй бандаи 
бенаво ифода ёфтааст, вале дар амал очизии худо, ки аз ҳеч 
чиз ягон чиз сохта наметавонад, тасдик шудааст, зеро агар ме- 
тавонист, он бенавои тангдастро аз ҳолати нодорй ба вазъияти. 
дорой меовард.

Пайравони ваҳдати вучуд бар хилофи акидаи офаридгор 
будани худо, ҳаюлоро сабабгори офариниши чизҳо ва чои 
пайдошавию барҳамхўриро дар ҳаёт донистаанд.

Дар таълимоти -материализми стихиявии мутафаккирони 
форсу точик баъзе масъалаҳои фалсафй, аз кабили мафхуми 
макон, замон, ҳаракат ва чараён дуруст маънидод шудааст: 
«Макон бемутамаккин набошад» ва «макон узве мар азми. 
чисмро бошад», «замон чуз ҳаракати чисм чизе нест», «ин ча- 
ҳон оби равон аст»*.

Дар ин фикраҳо дар ҳаракат будани олами чисмони мате- 
риалистона ҳал карда шудааст ва он ба таълимоти дин, ки 
хеч чиз бе иродаи худо ҳаракате надорад, мегўяд, мукобил гу- 
зошта шудааст. Вай бар хилофи дин, ки заминро паҳну бар 
болои шохи гов мешуморад, дар фазо муаллак ва дар шакли 
давра будани онро даъво кардааст:

Ин гўи сияҳро ба миёнахона кй омехт?
На баста танобе, на сутуне зада з-он сон 
Ин гўи гаронро ба хаво бар кй ниходаст?
Моно, ки шигифта бувад аз тахти Сулаймон.

Н осири Х исрав

Чалолиддини Румй дар бораи конуни ҳаёт будани зидди- 
ятх,о ва ягонагии онҳо сухан рондааст. Ҳар чанд ки вай ин 
масъаларо дар плани идеализми тасаввуфй ҳал кардааст, вале 
ин конунро дарк карданй ў чолиби диккат аст. Вай бар хилофи 
акидаи файласуфони метафизик, ки чаҳонро аз чисмҳои бе- 
харакат, бечон ва яхбаставу безиддият иборат медонистанд,

* Носири Хисрав. Зод-ул-мусофирин, с. 111.

д а р  ҳаёт мавчудияти зидҳо ва муборизаи (чанги) диалектикии 
онҳоро даъво кардааст:

Ин чаҳон чанг аст, чун кулл бингарй,
Зарра-зарра ҳамчу дин бо кофирй.
Ин яке зарра ҳаме паррад ба чап 
В-он дигар сўи ямин андар талаб.
Заррае болову он дигар нугун,
Чанги феълишон бубин андар сукун.
Чанги феълй ҳаст аз чанги ниҳон,
3-ин тахолуф он тахолифро бидон.

Аз гуфтаҳои Румй чунин хулоса бармеояд: Дуньё аз чан- 
ти — муборизаи зидҳо иборат аст, зидҳо пайдо мешаванд ва 
зидҳоро аз зидҳо шинохтан мумкин аст. Вай бо ин кашфиёт 
ва кайди худ махдуд нашуда, ба муборизаи зидҳо ва ягонагии 
«онхо вобаста будани сохти оламро, ки тарафҳои муборизи ин 
чанг унсурҳо мебошанд, низ дарк кардааст:

Ин чахон з-ин чанги коим мебувад,
Д ар аносир дарнигар, то хал шавад.
Чор унсур — чор устуни кавист, ,
Ки бар эшон сакфи олам муставист...
Пас, бинои халк аз аздод  буд,
Лочарам чангй ш уданд аз зўру суд.
Ҳаст аҳволат хилофи якдигар,
Ҳар яке бо хам мухолиф дар асар.
Чунки хар дам роҳи худро мезанй,
Бо дигар кас созкорй мекунй.
Фавчи лашкарҳоят, аҳволат бубин.
Ҳар яке бо дигаре дар чангу кин.

Дар муҳокимаи оид ба зидҳо ва муборизаи онҳо лаҳзаи 
чолиби диккат ин аст, ки шоири файласуф мафхуми зидҳо ва 
чанги онҳоро аз категорияи фалсафй ба категорияи ичтимой 
оварда, диккати хонандаро аз чангҳои хонумонсўзи байни ода
мон ба чанги ҳаёти моддй ва табий ва илм чалб карда, ба 
ин восита чангҳои одамонро, ки бештар аз номи дин ташкил 
мекарданд, маҳкум менамояд:

Менигар дар хеш ин чанги гарон!
Пас, чй машғулй ба чанги дигарон?

Румй баъд аз мухокимаи зидҳо ва ягонагии онхо, ки боиси 
.ҳаёт ва мавчудияти олам аст, дар бораи маънои нисбй дош
тани чизҳо, ки дар назди яке фоидабахш, дигаре зарарнок аст, 
сухан ронда, дар чаҳон набудани хубу бади мутлақро, ки дар 
зоҳир зишту нек менамояд, даъво кардааст:

Дар замона ҳеч заҳру қанд нест,
Ки яке пои дигарро банд нест.
Заҳри морон морро бош ад хаёт,
Нисбаташ бо одамй бош ад мамот.
Халки обиро бувад дарьё чу бог,
Халки хокиро бувад  он маргу дор.

Мавлавии Румй мисли файласуфи идеалисти немис Гегель 
(1770— 1831) мучодалаи зидҳо ва муборизаи онҳоро дар плани 
идеализми ирфонй муҳокима намудааст, ки агар аз он идеа
лизм бароварда шавад, методи диалектикиаш бе ҳеч хилоф’ 
ба материализм татбикшаванда аст. Барои мо на идеализми 
ирфонии Румй, балки методи диалектикии он чолиби диққат 
аст, зеро бо ин восита медонем, ки афкори фалсафии халки 
мо дар гузашта ба дарачаи фаҳмидани диалектика, ки он ко- 
нуни инкишофи ҳаёт мебошад, расидааст.

Масъалаи дигари муҳимми фалсафй маърифатшаванда бу- 
дан ва ё набудани модда аст. Материализм меомўзд, ки дунь
ёи моддй дар ҳаракат ва гардиши доимии мустақилона буда* 
шуур лаёқати онро дарк намудан, яъне маърифат кардан до
рад. Донистани мавчудоти дуньё ба воситаи панч узвй ҳиску* 
нандаи инсон: чашм, гўш, бинй, даҳон, асабҳо ва аз тачриба 
гузаронидани чизҳои ҳискардашуда ба амал оварда мешавад. 
Пас хамаи «чизхое», ки берун аз ҳаёт ва ҳисси панч узвй ҳис- 
кунанда тасаввур мешавад, хаёлоти беҳуда ва ба майнаи худ 
зўр овардан аст.

Файласуфони материалист бо ин гуфтаи худ мавчудияти 
рўҳи берун аз хает, аз он чумла худоро, ки.. дин ба воситаи 
акл шинохтани онро тавсия менамояд, вале ба воситаи панч 
узвй ҳискунанда шинохта намешавад, инкор кардаанд. Мате
риализм ба мукобили маъкул (чизҳои бо ёрии ақл шинохта- 
шаванда, яъне худо), маҳсус ва чизҳои ҳисшавандаро пеш меро- 
над ва бо ин восита худоро, ки ҳисшаванда нест, инкор мена
мояд. Аммо идеализми фалсафй аз нуксони ин таълимоти дин, 
ки худоро «маъкул» мешуморад ва атеистҳо онро ба осонй 
рад карда метавонанд, даст кашида, худо ва рўхро маърифат- 
нашаванда ва «зот»-и ўро берун аз ваҳму хаёл медонад. Д ар 
ин сурат, чавоби мантикии атеизм боз ҳамин аст: Агар худо 
маърифатшаванда нест ва аз ваҳму хаёл берун аст, пас умуман 
нест.

Дар замонҳои кадим як гурўҳи одамон аз асрори фалак 
бохабар бошанд ҳам, гурўҳи дигар онро даркнашаванда гу- 
мон мекарданд:

Кас мушкили асрори фалакро накушод,
Кас як кадам аз ниҳод берун наниҳод.
Чун бингарам аз мубтадй то устод,
Ачз аст ба дасти ҳар кй аз модар зод.

Хайём

Фалсафаи марксиста таълим медиҳад, ки дар баробарй 
маърифатшаванда будани материя донишҳои мо маҳдуд ме- 
бошанд, зеро ҳамаи чизҳои дар ҳаёт мавчудбударо якбора ши- 
нохтан мумкин нест, ин кор тадричан ба амал меояд. Ҳатто,. 
барои он ҳам ҳамаи сирҳои ҳаётро то охир шинохтан душвор

аст, ки вай чизи шахшудамонда набуда, доимо дар ҳаракат 
ва хар сония дар тағьирот мебошад. Устод Рўдакй ин маъниро 
дар қасидаи тарчуманҳолии «Шикоят аз пирй» баён кардааст 
ва шоирони файласуфи дигар онро тасдиқ менамоянд. Мавла- 
вии Румй гўяд:

Ҳар замон нав мешавад дуньёву мо,
Бехабар аз нав ш удан андар бако.

Аз ин чост, ки олимон ва файласуфон, чй кадар ки сирҳои 
хаётро шинохта бошанд, боз ҳамаашро натавонистем, гуфта- 
анд:

Асрори1 бузург хому нопухта бимонд,
В-он гавхари бас шариф носуфта бимонд.
Ҳар кас ба далели акл чизе мегуфт,
Он нукта, ки асл буд, ногуфта бимонд.

Ф оробй

Ибни Сино ин мафҳумро боз хам равшантар ифода карда
аст:

Дил гарчи дар ин бодия бисьёр шитофт,
Як мўй надонист, вале мўй шикофт.
Андар дили ман ҳазор хурш ед битофт 
В-охир ба камоли заррае роҳ наёфт.

Ин акидаи дуруст ва тезиси ҳаққониро мутафаккирони мин- 
баъдаи материалист давом ва инкишоф додаанд:

Ҳаргиз дили ман зи илм маҳрум нашуд.
Кам монд зи асрор, ки маълум нашуд.
Ҳаф тоду д у  сол фикр кардам ш абу рўз,
М аълумам шуд, ки ҳеч маълум нашуд.

Хайём

Чунин ақидаҳои онҳо, ҳам аз чиҳати методологию фалсафй 
дуруст аст ва хам аз чиҳати онрўзаи инкишофи илм, зеро дар 
ҳақиқат, аз сабаби ҳамеша дар ҳаракат будани модда шуури 
мо маҳдуд аст. Ғайр аз ин, илмҳои дуньёвй дар он давр чан- 
дон тараққй надоштанд. Дурустии фикри онҳоро тараққии 
илмҳои имрўза низ исбот кард.

Аммо таълимоти динй кувваи тафаккури инсониро дар маъ- 
рифати модда инкор менамояд ва онро ба «кудрати илоҳй» 
хавола мекунад. «Ҳақиқат ва асрори ҳар чизро ў — таоло худ 
нек медонад ва мо аз донистани ҳақоиқи ашьё тамоман очи- 

зем»*...Дини ислом ақли инсонро дар назди «ақли худо» но- 
кис эълон карда, фаҳмидан ва фаҳмонидани баъзе хусусият-

* С айидаҳмади Васлй. Ш ариати исломия ва тараққиёти маданияти 
форсй, с. 29.

ҳои ҳақиқати чизҳо ва дуньёро ба зиммаи худо ва пайғамба- 
ри ў — Мухаммад гузоштааст: «Баъзе хусусияте, ки акли ин- 
сонй аз дарьёфти ў кўтоҳй менамуд ва хирад аз донистани он 
нотавонй мекард, худ дар шаръи анвар ба воситаи пайғамбар 
алайҳиссалом баён ва эзоҳ намуда, равшан гардонид»* . Дин 
бо ин восита роли худо ва пайғамбари онро аз кулли инсон- 
ҳо — бандагони ў боло гузошта, кадри аклу донишу кувваи 
маърифати онро паст кардааст.

Шоирон ва файласуфони тараккипарвари давраи классики 
бар хилофи ин таълимоти дин бо кувваи акл маърифат ва 
кашфшаванда будани конуниятхои табиатро таъкнд намуда
анд. Бо кувваи акли инсон маърифатшаванда будани ҳаёти мод
диро Форобй дар рубоии «Хитоб ба афлок» бо ифодаи мачозии 
дар дасти инсонхо «асир» будани яке аз сайёраҳо (тифле, яъне 
Замин) ба тариқи лутфи сухан баён кардааст:

Эй он, ки шумо пиру чавон дидоред,
Азракпўшони ин кухан деворед!
Тифле зи шумо дар бари мо маҳбус аст,
Уро ба халос ҳиммате бигморед.

Як таълимоти дигари динй, ки фалсафаи материалистй ва 
акидаи бехудрй онро рад менамояд — зинда гардидани одам 
баъд аз' мурдан ва ҳаёти дубораи рўзи киёмат, азоби дўзах 
ва роҳати чаннат, яъне маоди чисмҳост, ки дар ин асос байни 
чону тан фарқ мегузорад. Акидаи материалистй ва атеистй 
маоди чисм ва дар гуру киёмат ба он баргардонидани рўхро, 
ки таълимоти динист, инкор мекунад. Мувофики пн акида чисм 
баъд аз марг шакли худро иваз карда, ба чисмҳои дигар му- 
баддал мешавад. Пас, чисмҳои фардй аввало фаноёбандаанд 
(дер напоянда) ва ба холати аслй барнамегарданд:

Вақти саҳар аст, хез эй мояи ноз,
Нармак-нармак бода хўру чанг навоз!
К-онхо, ки ба чоянд, напоянд басе 
В-онҳо, ки ш уданд, кас намеояд боз.

Хайём

Нон (рўх)-ро аз чисм (часад) чудо карданй таълимоти ди- 
нй ва онро дар (олами арвоҳ) абадию азалй шуморидан, барои 
ҳисобот ду бор онро ба часад баргардонидани худо ва мав
чудияти худи ў ҳамчун вучуди «каҳҳору чаббор» ваҳме дар 
дили пайравони дин даровардааст.

Бинобар ин, инсони диндор аз ваҳму азоби дўзаху чаҳан- 
нам, вокеаи марг тарсон аст ва зиндаҳо ба одамони мурда аз

* Ҳамин асар, с. 27— 28.

155-



худо раҳм талабида, «худо раҳмат кунад» мегўянд. Барои аз 
ин ваҳм халос шудан боварй доштан лозим аст, ки берун аз 
ин ҳаёти моддй чизе нест. Дар ин бора файласуфи Юнонй 
Қадим — Эпикур гуфтааст: «...Дар ҳақиқат, одамоне, ки бова- 
ри доранд, ки берун аз зиндагй ҳеч як ҳолати воҳимадоре 
нест, ҳеч ваҳме дар ҳаёт надоранд»*. Аз ин сабаб, файласуфи 
материалист ва атеист Эпикур ва шоирони ринд он ваҳмро 
рад карда, онро аз шуури инсон дур карданй шудаанд ва ўро 
ба  бепарвои даъват намудаанд.

Хайём ин ақидаро тасдиқ намуда, плова кардааст, ки алал- 
хусус, пешвоёни онҳо дар ибодаткадаҳои худ ин маъниро фикр 
карда баромада, аз тарси худову дўзахи вай дар чустучўи чан- 
натанд ва тоату ибодати ба музд мекунанд. Хайём дар рубоии 
зерин кайд кардааст, ки шахсҳои бехабар аз «асрори худо» ин 
гуна ваҳмҳоро ба дили худ чой намедиҳанд:

Д ар савмааю мадрасаю дайру куништ 
Тарсанда зи дўзахан ду чўёи биҳишт.
Он кас, ки зи асрори худо бехабар аст,
3-ин тухм дар андаруни худ  ҳеч накишт.

Дар байти аввали ин рубой ба масъалаи ирфонии (гносео
логии) дин эътибор дода шудааст. Онҳое, ки «дар савмааю 
мадрасаю дайру куништ» барои тарсашон аз дўзах дар чус- 
тучўи чаннат ба тарзи махсус маҳз худочўй ва тоату ибодат 
мекунанд, дар ҳақиқат, дар ваҳму тарсанд. Ҳол он ки касе, ки 
аз паи худочўии маҳз нест ва аз он гуна фаҳмидани «асрори 
худо бехабар аст», дар дил ҳеч хел тарсе аз дўзах надорад. 
Пас касе аз дўзах метарасад ва чўёи биҳишт аст, ки худочўии 
маҳз дорад ва аз рўи ваҳму тарси газаби худо, ки худаш 
дар хаёл ба вучуд овардааст дар ҳарос мебошад. Чумлаи «аз 
асрори худо бехабар будан»-ро ба ҳар маъно фаҳмидан мум
кин аст: Худоро нашинохтан ва бинобар ин, аз ў ва азоби гўру 
дўзахи он натарсидан ва орзую ҳаваси чаннат накардан, ба 
фаҳмиши дигар, умуман тасаввур надоштан дар бораи худо. 
Дар ҳакиқат касе, ки умуман тасаввур надорад, аз кучо ме
донад, ки дўзаху чаннат чист ва азобу роҳати онҳо кадом аст. 
Майнаи ў аз ин гуна ваҳму шодй озод аст.

Пас, тарсидан аз дўзах ва шодй аз роҳати чаннат ва уму
ман мафхуми дўзаху бихишт ҳақиқати мавчуда нест, хаёли 
ваҳмангез ва ё ширини касонест, ки онро аз рўи таре ё орзуи 
нек фикру андеша кардаанд, аммо рўҳониён ва истисморку- 
нандагон аз он барои банду бает ва гўл карданй оммаҳои меҳ- 
наткаш барои синфи муфтхўр истифода намудаанд.

Илми табиатшиносй ва фалсафаи даҳриён исбот кардааст, 
ки рўҳ абадй нест, балки вобаста ба чисм аст. Илм эътиқоди

* Коллектив. Материалисты древней Греции. М., 1955. с. 209.

динии зиндагардии баъд аз маргро ба таври қатъй рад мена
мояд. Чисм бояд харобу хок ва рўҳ нобуд гардад.

Ба ҳамин тариқ, даҳриён ва табиатшиносон чон ё ки рўҳро 
ба модда ва чисм алокаманд шуморида, хароб шудани часад- 
ро сабаби барҳам хўрдани чон (рўҳ) медонанд ва инсонро аз 
даҳшати азоби гўру киёмат ва умеду шубҳаи ба чаннат ё дў- 
зах рафтан озод менамоянд. Файласуфони мистик — аҳли та 
саввуф ва исмоилия, ки системаи фалсафияшон ба системаи 
ислом зид аст, низ вучуди «он дуньёро» бо роҳу усули фалса
фии худ инкор мекунанд: Ба фикри онҳо чон — рўҳ аз олами 
рўҳ ба чисмҳо омадааст ва боз вақти видоъ ба олами худ хо- 
ҳад рафт ва часад, ки мисли қолиб бувад, нобуд хоҳад шуд. 
Онҳо рўҳи инсонро на бо роҳи азоби дўзаху ҳисобу китоби рў- 
зи киёмат, балки бо роҳи дар ин дуньё риёзат кашидан, часад- 
ро азоб дода, онро покиза карда ба асл — рўҳ бурданианд. Аз 
нуқтаи назари онҳо баръакс ин дуньё чои азоб аст ва бинобар 
ин, тезтар аз он гузаштан ва ба олами рўҳ пайвастанро ро- 
ҳат мешуморанд. Носири Хисрав аз рўи ҳамин системаи фал
сафй ба таълимоти мазҳаби суннат, азоби гўр ва рўзи киёмат 
бо назари тамасхур нигоҳ кардааст.

Таълимоти динии дубора зинда шудан, «азоби гўр», оташу 
каждуми дўзах, яху хунукии аъроф ва «азоби рўзи киёмат», 
ки дар биёбони беобу соя офтоб гўё ба сари одамон ба андозаи 
як кади найза мефаромадааст, дар ҳис ва шуури мусулмонон 
тарсу ваҳми доимй ба вучуд овардааст. Бинобар ин, ҳодисаи 
марг бо вучуди қонуни объективии табиат будан, дар назари 
одамон ҳодисаи даҳшатнок менамояд. Аммо дар адабиёти рин- 
донаи классикии форсу точик мурдан ҳамчун ҳодисаи ҳатмй 
рўйдиҳанда ва ҳакиқате, ки аз он тарсидан лозим нест, маъ
нидод шудааст:

То занн набарй, ки аз чаҳон метарсам  
В-аз мурдану аз рафтани чон метарсам.
М урдан чу ҳақиқат аст, бокам набувад,
Чун нек назистам, аз он метарсам,

Хайём

Дар таълимоти инкори дубора зинда шудан ва натарсидан 
аз маргу инкори чаннату дўзах, ки риндон пеш меронанд, бо 
ғояи аз худоҳо ва марг натарсидан, ки таълимоти Эпикур аст, 
ҳамоҳангй мушоҳида мешавад.

Дар охир ба таври хулосаи умумй дар бораи материализми 
гузаштагон сухан ронда, бояд кайд кунем, ки материализм бо 
атеизм алоқаи зич дорад ва материализм ду хел аст: 1. Мате
риализми мафкураи синфи пешрав ва инкилобй. Ин гуна ма
териализм қувваҳои пешравии инсонияти тараккипарварро ба 
пояҳои баланди тараққиёти чамъиятй мерасонад. Аз ин чост, 
ки чунин материализм пур аз ҳиссиёти некбинй, зиндадилй,

дилпурй буда, ба ояндаи хушбахтона умед дорад ва дорой, 
максадҳои пешбарандаи чанговари инкилобй мебошад. Ин гу
на материализм позитивй (мусбат) аст. 2. Материализми нега- 
тивй (манфй). Ин гуна материализм ч,аҳонбиниест, ки ба тав
ри хос аз оҳангҳои манфй, ҳедонистй (айшпарастй), афтодарў- 
хй, шубҳа, нобоварй, дуньё ва умрро ғанимат шуморидан, ба 
оянда ва гузашта эътибор ва эътиқод надоштан, лаҳзаи им- 
рўза — ҳозираро дидан ва гайра пур аст. Ин гуна мафкура ба 
синфҳое хос аст, ки пароканда, номуташаккил, шууран паст, 
бетакьягоҳанд, мутафаккирони онҳо вайрон шудани муноси-- 
батҳои истеҳсолии мавчуда ва зарурати инқилоби ичтимоиро 
медонанд, вале касе ё куввае нест, ки ба он такья намуда,. 
тўфони ичтимой ба вучуд оранд, тартиби нав чорй кунанд ва 
ба инсоният рохи озодй ва осоиштагиро нишон диҳанд. Ин 
гуна шахсхо барои ичрои мақсади худ аз бечорагй баъзан кув
ваи худоиро ҳам орзу мекарданд:

Гар даст ба лавҳаи казо доштаме,
Бар майлу муроди хеш бингоштаме.
Ғамро зи чаҳон яксара бардоштаме 
В -аз шодй сар ба чарх афроштаме.

Хайём

Ин гуна материалистҳо аз бекувватй, очизй ва аз сарпан- 
чаи такдири бад рахой наёфтан мисли сўфиҳо ва хатто исьён- 
кори онҳо, риндҳо ба олами хисснёти худ фурў мерафтанд ва 
дар ҳудуди корҳои хурд мемонданд:

Гар даст диҳад зи мағзи гандум ноне 
В-аз май ду мане, зи гўсфанде роне,
Бо мохрўе нишаста дар вайроне,
Айше бувад, он на хадди хар султоне,

Хайём

Ин гуна мутафаккирон мисли сўфиҳо тарки дуньё намеку- 
нанд, ба дуньё худбинона назар мекунанд, ганимат донистанн 
фурсати ҳозираро тавсия менамоянд. Аз ин чост, ки Хайём бо 

вучуди чандин сол меҳнати эчодй сарф карда сохтани таквими 
асри XI—XII, ки ҳоло ҳам аҳамияти илмии худро гум накар- 
дааст, аз таквими замон ду рўзро хат задааст: Рўзе, ки гузаш- 
таасту рўзе, ки наёмадааст:

Чун об ба чўйбору чун бод ба дашт,
Рўзи дигар аз умри ману ту бигзашт.
То ман бошам, ғами дурўза нахўрам:
Р ўзе, ки наёмадасту рўзе, ки гузашт.

Ахлоқу одоби айшпарастй, ки сабабҳои ичтимой ва таърихй 
дорад, инъикоси мафкураи афтодарўҳист. Аз ин сабаб, матери-

ализми Хайём ва умуман шоирони риндро омили инқилоб дар 
шуур ва идроки оммаҳои васеи халқ шуморидан чоиз нест, 
зеро табақаҳои ичтимоии асрҳои миёна, ки риндон ба онҳо 
такья мекарданд, ҳанўз роли инқилобй надоштанд ва дар му
бориза бо феодализм худро ҳамчун як воҳиди бутун тасаввур 
намекарданд. Шаккокиҳои ба ноумедии саргум ғутахурдаи рин
дон низ аз ҳамин сабаб буд. Аз ин чост, ки онҳо боз ҳам пай 
дар пай ғанимат донистани ҳаёти хубу зеборо талкин менаму- 

данд, зеро умр кўтоҳ, зиндагии инсон нисбат ба умри ҳаёти 
моддй як лаҳза аст:

Тарсам, ки чу з-ин беш ба олам нарасем,
Бо ҳамнафасон низ фароқам нарасем.
Ин дам, ки дар ўем, ғанимат шумарем,
Ш ояд, ки ба зиндагй дар он дам нарасем.

Хайём

Ақйдаи фалсафии материалистии асрҳои миёна бо ҳамаи 
луқсонҳояш дар мубориза бо ислом ва тасаввуф инкишоф ва 
давом дошт ва дар шаклҳои гуногуни баён бо идеализм, дар 
навбати аввал бо фалсафаи «калом» ва «ваҳдати вучуд»-и та 
саввуф мубориза бурдааст. Олимон, файласуфон ва шоирони 
материалистона ва атеистона фикркунанда — Эроншаҳрй, З а 
кариёи Розй, Форобй, Рўдакй, Ибни Сино, Хайём ва таъсири 
мафкураи ҳукмрони ислом пурра халос набуданд ва системаи 
ягонаи фалсафаи материалистонаро ба вучуд наовардаанд, ва
ле  гап дар ин нест, ки онҳо нуқтаи назари материалистй ва 
атеистиро ба камолоташ нарасонидаанд, балки дар он аст, ки 
к,атъи назар аз ҳукмронии беҳадду ҳисоби дин ва мафкураи 
феодалй, инкишоф наёфтани фанҳои табиатшиносй дар асрҳои 
миёна, тараққии сусти истеҳсолот ва голиб будани чаҳолатн ди
ни файласуфони форсу точик ва дигар халқҳои Осиёи Миёна 
чаҳонбинии материалистй ва атеистиро инкишоф дода, онро аз 
дучуми реакцияи феодалй ҳимоя намуда, бо чаҳолати динй ва 
идеализми фалсафй мубориза кардаанд.

Пеш аз истилои араб дар дуньёи кадим илми
Мафҳуми илм дар динй вучуд дошт ва дар баробарй ин илми 

ясрхои — — —
миёна ақли, санъати бадей, ҳунарманди ҳам амал

мекард, вале истилои араб ва идеологияи ис- 
ломии он маданияти халқҳои Шарки Наздику Миёнаро хароб 
сохта, дар ин маҳалҳо дар асоси чаҳонбинии исломй давлат- 
хои мусулмонй барқарор намуд. «Асрҳои миёна,— навиштааст 
Ф. Энгельс,— аз ҳолати тамоман оддй инкишоф ёфтааст. Вай 
аз рўи дуньё тамаддуни қадим, сиёсат ва мачмўи қонунҳои 
ҳуқуқро рўфта партофта, ҳамаро аз нав сар кард. Он чизе ки 

асри миёна аз дуньёи кадим гирифта буд, дини христианй ва 
якчанд шаҳри нимхаробае буданд, ки тамаддуни пештараи худ
ро гум кардаанд. Дар натичаи ин ҳолат, чй тавре ки дар ҳа-



май пояҳои тарақ&иёти пештара рўй медоданд, ба ҳукмронии 
донишҳои маънавй попҳо соҳиб шуданд ва худи донишҳо ҳам 
характери динй гирифтанд».*

Аз ин гуфтаи Ф. Энгельс ва гуфтаи уламои таърих маълум 
аст, ки сардори хилофати ибтидой аз қабили халифахои бани' 
Умайя ба илм умуман, ба илми ақлй махсусан, эътибор на- 
медонанд ва барой саодати дуньёву «охират» китоби куръо» 
ва суннаро кифоя ^едонистаанд ва ба китобхои илмй кароҳату 
нафрат доштаанд. Бесабаб нест, ки мамлакатеро, ки забт ме- 
кардаанд, китобхонаҳои онро месўзонданд. Накле хает, ки ка
се аз пайгамбар хохиш кард, ки асареро китобат кунад, ичо- 
зат надод. Ҳар касе ки бо китоб машғул мешуд, гумроҳ медо- 
нистанд ва гайра. Аммо вакте ки дар нимаи дуюми асри VII 
ва аввали асри VIII мубохиса ва мунозирахо дар эътикодоте 
исломй ба вучуд омад, барои исботи даъвои худ бо илм маш- 
ғул шудан ва ба илми кадиму ҳамсояҳо мурочиат намудан ло
зим шуд. Илм дар замони асрҳои миёна ду равия дошт: Илми 
динй ё ки шаръия на илми аклй: Илми шаръия он илм аст, ки? 
аз рўи накл ва тафсири он ба даст медарояд. Илми динй оид 
ба худост, ки ақли инсонй гўё ба охири он намерасад, кўтоҳй 
мекунад. Ба гурўҳи илми шаръия: илми кироати (чй тавр хон- 
дан ва чи гуна талзффуз намудани калимаҳои) куръон, илми 
тафсир (шарҳи оят, Хадис ва куръон), илми ҳадис (чустучўи 
гуфтаҳои пайгамбар ва тафсири он), илми фикх (илми o m v - 
зиши шариати исломй) дохил мешавад. Илми фикх аз се илмн 
асосй иборат аст: Илми усул-ал ф и қ ҳ — бо масъалаҳои наза- 
риявии амрҳои шариат баҳс менамояд ва барои тасдики даъ- 
воҳои худ аз илми £алом, тафсир, ҳадис ва баъзе илми ақлия 
истифода мебарад. Дигаре илми хилоф аст, ки ба ҳуччатҳои | 
шаръй эрод мегирад ва барои дафъи шубҳа далелҳои катъй 
меорад. Сеюм илм-ул-цадал аст, ки он усули мунозира аст ва 
онро як кисми илми мантик мешуморанд.

Илми дигари ислом — калом аст. Илми калом масъалаҳои 
динй ва зиндагии исломиро бо далелҳо, ҳуччати аклия ва ман- ; 
тик, бо ёрии калом (гуфтугў) исбот мекунад. Доираи баҳси 
калом масъалахои вобаста ба эътиқоди исломист. Масалан, 
ягонагии худо (тавхид), дар шакли чисм (тачеим) ва ё рўҳ ; 
будани он, масъалаи чабру ихтиёр, маъво ва хадди куфру « 
имон ва гайра. Ҳар чараёни акидавие, ки ба далелу исбот 
мўҳточ буд, аз мачмўи илми калом ташаккул ёфт. Унсурхои 
илми калом чи аз олами ислом ва чи аз олами хоричи он ба 
тарики мутолиа ва тарчума ба вучуд омад. Пеш аз хама, ин 
илм аз он сабаб ба тадрич ба вучуд омад, ки бо мухолифони 
акидавй дар бораи дини ҳақ будани ислом ё набудани он, ки
тоби осмонй будан ё набудани куръон мубоҳисаҳо даргирифт. 
Баъзе куръонро китоби худо (каломи оллох) не, таълифи — J

* К. М аркс, Ф. Энгельс. Соч., т. 8, с. 128.



э ч о д И  инсон медоннстанд, барон ин даъво далелу иебйту му- 
нозираҳо лозим буд. Сабаби дигари мубоҳисаҳо ин буд, ки му*

! Сулмонон баъд аз чангҳои истилогарона нисбатан ором шуда, 
бо корҳои хочагй, маданй ва илмй машғул шуданд, усули дин
ро муайян  намудан лозим шуд. Азбаски то он дам усули ягона 
набуд, байни мусулмонон мунозираҳои зиёде авч гирифт. Ҳар 
кадом барои тасдиқи даъвои худ ба фалсафа ва мантик хам 
даст заданд.

Вобаста ба масъалаҳои ҳуқуқи милли, қабилави, ҳаққй хи
лофат доштан ё надоштан, масъалаҳои хонадони ва гайра низ 
авч гирифта рафт.

Ислом на танҳо ба зиддиятҳои дохилй, балки хоричй ҳам 
дучор гардид. Дар дини ислом намояндагони динҳои зиёде бу
данд, ки расман исломро қабул карда буданд, вале майлашон 
ба ақидаҳои динии пешина буд, ба урфу одатҳои бобоён ҳусни 
таваччўҳ доштанд ва масъалаҳои дини исломро аз нуқтаи на
зари динҳои пешина, ки ҳоло ҳам дар кишвари исломй вуч,уд 
дошт, ҳал карданй мешуданд. Бо онҳо, ки душманони гоявй 
буданд, низ мубориза ва мубоҳиса бурдан лозим омад. Ин му- 
боризаро бештар мўътазилиҳо мебурданд. Барои ин мақсад 
бо акида, чаҳонбинй ва фалсафаи рақибони худ шинос шудан 
лозим шуд. Пайравони динҳои яҳудй, исавй (махсусан) бо аф
кори фалсафй мусаллаҳ буданд. Барои муборизаи галабаовар 
ба тафаккури фалсафй, мантиқй ва илмй мурочиат намудан 
лозим шуд. Азбаски ҳарифон бо фалсафаи юнонй мусаллаҳ 
буданд, мусулмонҳо низ бо он мусаллаҳ шуданд. Бо йн роҳ 
дари тарчума кушода шуда, илмў дониш ва фалсафаҳои зиё
де ба олами ислом дохил шуда, вазъиятро боз хам мураккаб- 
тар кард. Акнун на танҳо бо намояндагони динҳои гайр, балки 
бо намояндагони кувваҳои оппозиционй ва мухолифони исломй 
хам мубориза бурдан лозим омад. Дар натичаи ин мубориза- 
хои акидавй ва назариявй илми каломи мусулмонй ташаккул 
ёфт, ки он, аз як тараф, ба ояту ҳадисҳо ва суннати мусулмонй, 
аз тарафи дигар, ба фалсафа, мантиқ ва унсурҳои динҳои ди
гар, аз кабили дини монй, зардуштй, масеҳй, исавй ва гайра 
такья мекард. Онҳоро, ки бо ин кор машгул буданд, «мута- 
каллим» номиданд.

Илми калом дар замони халифаҳои аббосй ба вучуд омад. 
То он вақт масъалаҳои баҳси диниро «Фиқҳ-ад-дин» меноми- 

I данд, ки ба мукобили «Ал-фиқҳ-фил-илм» буд. Абўҳанифа ки- 
' тоби дар ин боб навиштаашро «Фикх-ал-акбар» номид. Пас, 

пеш аз он ки илми калом бо фалсафа ва мантик омезиш ёбад, 
: хамчун илм вучуд надоштааст, вале унсурҳои он пеш аз тав- 

л»ди илми калом, ки Яъкуб ибни Асхак Ал-Киндй (с. в. 871) 
асосгузори он аст, вучуд доштааст. Илми калом илми ягона 
набуд. Мазҳабҳои зиёде ба худ илми калом ва мутакаллим 
Доштанд. Намунаи беҳтарини илми калом дар асари Ибн-ул- 
Надим «Китоб-ул-фехраст» ифода ёфтааст.

Гурўҳи дигари илмҳо — улуми ақлия аст, ки он аз табиат 
в а  тафаккури инсони, назария, тачриба бо далелу исбот ба 
вучуд омадааст. Дар классификация!! пешинагон аз илмҳои 
ақлия илми илоҳй (метафизика), табий, ахлоқро фаҳмидаанд, 
ки асоси он мантик мебошад. Ҳамаи ин чор илмро ба ҳикмати 
назари ва ҳикмати амалй чудо карда, мантикро дар ибтидои 
•он ба сифати мадхал шинохтаанд.

Ҳикмати назари чиро дар бар мегирад:
а) Ҳикмати табий ва усули он аз ҳашт кием иборат аст: 

Илм-ал-симоъ-ал-табий — шинохтан, донистан ва ошкор кар- 
дани тағьироти олами табий, чунончй, сукунат, ҳаракат, замон, 
макон, интиҳо, беинтиҳой ва гайра. Ал-самоъ-ал-олам — усули 
шинохтани чисмҳои басит (гайри органикй)-и улвй (олй) ва 
сифлй (паст). Ал-кавн ва фасод — дар маърифати рукнҳо, ун- 
сурҳо ва тағьиру табдили суратҳои моддаи муштарак (мате
рия ё ки ҳаюло). Ал-осор-ал-улвия — дар бораи донистани 
•сабаби ҳодисаҳои ҳаво ва замин. Илми маодин — дар бораи до
нистани маъданҳо — чизҳои мураккаб ва чигунагии таркиби 
онҳо. Илми набот — дар хусуси шинохтани чисмҳои нумўку- 
нанда (номия), нафсҳо (чонҳо) ва кувваҳои наботй. Илми хай- 
в о н — дар бораи маърифати чонварон, чисмҳои ҳаракаткунан- 
да, нафсҳо ва қувваҳои онҳо. Илм-ал-нафс — дар бораи донис
тан ва шинохтани нафси нотиқаи инсонй ва чигунагии (кай- 
фияти) он дар чисм. Илми кимиё, зироат, тиб ва нучум аз шо- 
хаҳои илми табиист.

б) Илми риёзй (математика) — аз илмҳои ҳандаса дар бо
раи шинохтани миқдор аст. Илми адад — дар бораи шинохта
ни ададҳо ва хосияти он. Илми нучум—  дар бораи донистани 
ихтилофи вазъи чирмҳои осмонй ва нисбати онҳо бо якдигар 
ва бо чирмҳои заминй, микдори ҳаракатҳо ва аз хам дур ан- 
дохтани онҳо. Илми таълиф — дар бораи шинохтани овозҳо 
ва оҳангҳо, яъне илми мусиқй. Илми манозир (манзарҳо — 
чойҳои назар), илми мароё (оина, мукоиса), илми чабр ва му- 
қобила, илми чаррасқол — илми баркашидани борҳои вазнин, 
илми найрангчот (чашмбандй) ба ин гурўҳ мансубанд.

в) Илми мобаъд-ут-табиат ё ки моваро-ат-табиата ва он аз 
ду кием иборат аст: Илми илоҳй, ки он дар бораи маърифати 
вочиб-ал-вучуд, яъне худо, аклҳо ва нафсҳо баҳс менамояд. 
Қисми дуюм фалсафаи улй (худоҳо) — дар бораи шинохтани 
амрҳои кулли аҳволи мавчудот аз қабили ваҳдат (ягонагй), 
касрат (бисьёрй), вучуб (вочибаҳо), имкон, худус (ҳодисаҳо), 
қидам (кадим будан) ва гайра. Илми шинохтани нубувват 
(пайғамбарй), имомат (имомигарй) ва маод (охират) аз шо- 
хаҳои ин илм аст.

Аз ҳикмати амалй чиҳо фаҳмида мешавад? Илму_ хунаре, 
ки ба ҳаракат, феъл ва зисту зиндагии ҳаррўзаи инсони, ки ба
рои камолоти ў зарур аст. Онро ба се кием чудо кардаанд: а) 
илми тарбияи нафс ё ки тарбияи ахлоқ; б) илми тадбири ман-

зил — хонадорй, в) илми сйёсати шаҳру мамлакат, яъне идо
раи халку мамлакат.

Дар мукаддимаи ҳамаи илмҳои ақлия илми мантик, ки он
ро улуми олия ҳам мегўянд, чой гирифтааст ва он аз 9 кием  
иборат аст: Ал-мадхал, ал-мақулот, ал-иборат, таҳлили қиёс 
(аналитикаи аввал), ал-бурҳон (аналитикаи сонй), чадал-ал- 
муғолитайн (суфасто-софистика), ал-хитоба (риторика), ал -  
шеър (поэтика).

Гурўҳи сеюми илм дар асрҳои миёна улуми адабия аст.. 
Чуноне ки аз фактҳои таърих маълум аст, дар гузашта илмиг 
адаб мисли ҳозира классификация нашуда буд, мафҳуми о»  
маънои илми лингвистикаро ҳам дар бар гирифтааст. Аз илмге 
адаб дар шаклҳои гуногун ифода ёфтани маъноҳоро фаҳми- 
даанд, ки дар он китобат, хитобат, шеър, луғат, сарфу наҳв ва; 
ғайра фаҳмида шудааст. Аз ин рў, калимаи «адаб» донандак* 
ҳамин илмҳоро ифода мекард.

Истилои араб, ҳар чанд ки ба процесси бо-
Осори илмй ва суръати феодалй карданй муносибати иқти- 

мадани содии чамъиятии асрҳои миёна халал расонд»
вале охируламр ба баркарор шудани фео

дализм монеъ шуда натавонист, баръакс ёрй расонд. Аммо дар  
боби маданият ва адабиёт боигарии дуньёи қадимро хароб на-  
муда, онро дар асоси идеолОгияи чаҳолатпарастии исломй аз  
нав сохт. Ба хотири куръон китобҳои илмй, адабй ва диншь 
кадими Эрон ва Осиёи Миёна сўзонда ва ё ба об ғарқ куно- 
нида шуд. Осори санъати кадим — ҳайкалтарошй, рассомй но
буд гардонида шуд. Ба чои хатҳои қадимй — хати арабй ва 
ба чои забонҳои илмию адабии пешина забони арабй зўран 
чорй гардид. Санъати мусикй, суруд ва рақс ҳаром шуморида 
шуд. Нақшаҳо ва суратҳоеро кашидан мумкин буд, ки дар ов 
предмета чондор набошад. Муаллифон асарҳои худро ба з а 
бони арабй навиштанд. Ҳамин тавр, дуньёи кадим бо мадани- 
яти бои худ ба олами «хомўшон» фурў рафт. Аммо маълум 
аст, ки истеъдоди халқҳоро барҳам додан мумкин нест. Вай 
мувофики шароити нав бояд инкишоф меёфт.

Забони арабй бо вучуди унсурҳои лексикии худро ба забо
ни халқҳои маҳаллй гузаронидан, худро пурра кабул кунони- 
да натавонист, вай дар доираи расмй, маъмулй ва аристокра
та монд. Ин забон ҳамчун забони илмй ва адабй, хатто, баъд  
аз барҳам хўрдани истилои араб ва ташкили давлатҳои фео
далии маҳаллй чанде боқй монд. Забони маҳаллиро танҳо хал
ки одди дар гуфтугў ва эчодиёти даҳонакии худ ҳамчун гав- 
харакичаш м и худ нигоҳ дошт ва онро дар чараёни тағьироти 
таърихи ва процесси ҳамчун халк ташаккул ёфтани худ ба  
ҳамдигар омезиш дода, дар рафтй муборизаҳои озодихоҳй ба 
забони ягонаи умумихалқй мубаддал кард, ки онро дар дав
раи таърихи нав — забони форсии дарй номидаанд.

Чй тавре ки аз таърих маълум аст, муаллифони давраи ав-

вали исломй асарҳои худро ба забони арабй менавиштанд ва 
осори дуньёи қадимро ба ин забои тарчума мекарданд. Маса- 
лан, олимон — Мўсо Ал-Хоразмй (780—863), Ал-Фарғонй (ас- 
ри IX), Аҳмад ибни Абдуллоҳ Ал-Марвазй (ваф. 970), Абў- 
насри Форобй (905), Ал-Табарй (ваф. 992), Абўчаъфар Мухам
мад бини Наршахй (асри X) ва ғайра.

Бо ташкили давлатҳои маҳаллии феодалй, 
Намунаҳои адабии дар боби шеъру адаб, махсусан вазъият хе- 

то асри X ле тағьир ёфт, шароити мусоиди инкишофи 
забонҳои маҳаллй пеш омад. Ҳукуматдорони 

нав ба ин масъала эътибор надода наметавонистанд. Бо ву
чуди ин, баъзе аз хонадонҳои феодалй, масалан, тоҳириҳо, бо 
вучуди илму адабиётдўстй, ба забони модарии худ асар эчод 
намекарданд, арабинависиро афзал медонистанд. Саффориҳо 
ҳам, бо вучуди аз рўи нақлҳо қасидаи арабиро қабул накар- 
дани Амр ибни Лайси Саффор, ба ин масъала чандон эътибор 
намедоданд. Аз хонадонҳои феодалҳои маҳаллй танҳо Сомо- 
ниён зарурати ин масъаларо зиёдтар ҳис мекарданд ва ме- 
фаҳмиданд, ки барои мустаҳкам намудани ҳокимияташон ба 
забон, адабиёт, маданият ва урфу одатҳои халқи худ такья 
намудан шарт аст. Дар асри X чанд омили таърихй ба тарақ- 
қиёти илмй сабаб шуд: 1. Ба вучуд омадани давлати марка- 
зонидашудаи Сомониён, ки аз як тараф, дасти истилогарони 
хилофати арабро дар самти ғарбии мамлакат ва аз тарафи ди- 
гар, дасти аристократияи ҳарбии туркро дар шарқу шимоли 
кишвар кўтоҳ карда, бехатарии хоричй ва ҳамчунин бо роҳи 
саркўб намудани кувваҳои марказгурези иртичоии маҳаллй 
осоиши нисбии дохилии мамлакатро таъмин намуд, ки ин ҳол 
ба тараққии хочагии иқтисодй, яъне пешрафти корҳои зироат, 
ҳунармандй ва тичорат роҳ кушод. Чунин ҳолат ва шароити 
мусоид ба тараққии афкори илмии маҳаллй ёрй расонд. 2. 
Агар яке аз сабабҳои диққати уламои атрофро ба худ чалб 
намудани давлати Сомониён шароити мусоиди иқтисодй ва 
инкишофи илмй бошад, сабаби дигар дар ғарби хилофат авч 
гирифтани қувваҳои иртичоии динию феодалй ва таъқиби ула
мои ақлй буд. Бинобар ин, диккати онҳо ба сўи Шарқ, ки як 
навъ паноҳгоҳ ба хисоб мерафт чалб гардид. Дар натича, дар 
шаҳрҳои машҳури Осиёи Миёна ва Хуросон — Нишопур, Марв, 
Урганч, Бухоро, Самарканд ва ғайра дойра ва муассисаҳои 
илмй ташкил ёфт. Шаҳрҳои Бухорову Самарканд ва Урганч 
ба марказҳои илмй мубаддал гашт.

Дар Бухоро ташкили китобхонаҳои бузурги подшоҳии ба 
коми «Авонис-ул-улум», ки дорой китобҳои нодир ва тартиботи 
хубе буд, аз тараккии илмии кишвар шаҳодат медиҳад. Маъ- 
лумоти Ибни Сино дар бораи ин китобхона, хеле чолиби дик- 
кат аст.

Дар айни замон бояд кайд кард, ки дари илм ба руи дои- 
раҳои васеи халк баста ва ба доираҳои танги синфи ҳоким



дастрас буд. Ин маъниро ба тариқи мукофот барои ба ки- 
тобхона даромадан аз подшоҳ ичозат гирифтани Ибни Сино 
тасдиқ менамояд. Бо вучуди ин, дар замони истилои араб з а 
бони илму забони адабй бошад ҳам, забонҳои гуногуни эронй, 
аз чумла суғдй, хоразмй, паҳлавй ва ғайра як муддат ҳастии 
худро нигоҳ доштанд ва дар он забонҳо аеарҳо эчод намуда- 
анд. Масалан: порчаҳои суғдй, ки дар мачмўаҳо вучуд дорад, 

тарчумаи хоразмии «Муқаддимат-ул-адаб»-и Замахшарй ва 
ғайра.

Забони форсии миёна ;— паҳлавиро зардуштиён, махсусан, 
онҳое, ки исломро қабул накарда ба Ҳиндустон муҳочират кар
да буданд, то охири асри XIII нигоҳ доштанд ва бо ин забои 
асарҳои худро эчод намуданд. Баъдҳо онҳо низ ба забони фор
сии дарй гузаштанд, зеро забонҳои кадим ва миёнаи форсй 
фаромўш шуд.

Дар замони истилои араб як гурўҳ олимон ва адибон дар 
мавзўъҳои дин, чуғрофия, таърих ва адабй эчоди асарҳои ил- 
миро ба хат ва забонҳои паҳлавй давом доданд, ки маънои 
чунин рафтор нигоҳ доштани анъанаҳои динй-илмй ва миллии 
Эрони Қадим бар зидди истилои араб аст. Дар ин мавзўъ но- 
ми муаллифон ва асарҳои зеринро зикр кардан чоиз аст: «Дин- 
кард». Ин асар аслан 9 чилд будааст, ҳоло ду чилди аввал 
нест. Номи аслиаш «Занд-окосия» буда, дар адабиёти паҳлавй 
бо номи «Динкард» шўҳрат ёфтааст. «Занд окосия» ба калами 
Отур Фарн Бағ Фархзотон (Озар Фарн Бағ писари Фаррухзод) 
мансуб буда, ба асрҳои VIII—IX мансуб аст.

«Динкард» асари дорой ақамияти илмй, таърихй ва этно- 
графй буда, барои донистани аҳволи динй, таърихй ва этно
графии давраи Сосониён ва асрҳои аввали давраи истилои 
араб аҳамияти калон дорад. Ин асар бо ташаббуси Пашутан 
Синчоно (9 ч.) ва писари ў Дороб Синчоно (10 ч.) дар матни 
паҳлавии гучротй, англисй бо эзоҳоташ дар Бамбай чоп шу- 
дааст.

«Бундаҳишн». Ин китоб асари динии зардуштй буда, ғайр 
аз хилқати оламу одам, дар мавзўъҳои таърих ва чуғрофиё 
баҳс менамояд. Дар фасли 33-и ин асар, ки аз таърих бахс 
менамояд, таърихи Эрон аз кадим то истилои араб оварда 
шудааст ва сарлавҳаи он ба офати истилои араб ишорае ме
намояд: «Андар газанди ҳазор-ҳазор, ки ба эроншаҳр расид». 
Асари мазкур аҳамияти калони таърихй дорад. Дар боби 35 
дар бораи Каёниён, дар боби 31 дар бораи шаҳру маҳалҳои 
Эрон сухан рафтааст. «Урдовирофнома» низ китоби динию маз- 
ҳабии Маздоясно мебошад, ки оид ба чигунагии меъроч, би- 
ҳишт, дўзах ва мукофоти амал аст. Таълифи он дар миёнаи 
асри IX милодй тахмин шудааст, кўтоҳтарин нусхаи он ба ас
ри X тааллук дорад. Аз зардўштиёни асри XIII шоир Баҳром 
Пажўҳ онро ба назми форсй тарчума кардааст.

«Шиканд гумоник вичор». Ин китоб аз китобҳои бузурги

зардуштиёни баъдн галабаи ислом буда, Мардон Фаррух Ур- 
муздотон, ки дар миёнаи асри IX зиндагй мекард, онро барои 
исботи ҳақ будани дини зардўштй ва радди дини масеҳй ва 
ислом навиштааст. Мардон Фаррух дар исботи акидаи зар- 
дўштии худ бештар ба фалсафа такья намуда, ба саволҳои 
фалсафй чавоб додааст ва эътиқодмаидони худро ба мубориза 
бар зидди хучуми дини ислом мусаллаҳ менамояд. Ин китобро 
як навъ мачмўи ақидаҳои фалсафии зардуштй номидан мум- 
кин аст. Аз он на танҳо акидаи фалсафии Эронй Қадим, балки 
истилоҳоти фалсафии он низ фаҳмида мешавад.

«Шаҳристонҳои Эрон» китоби хеле муҳими чуғрофиёи Эрон 
буда, дар бораи бинои шаҳрҳо маълумот медиҳад. Ин гуна 
китобҳо аз кабили «Зот спарим», «Шоист нашоист», «Модиго- 
ни чатранг» (Саштранчнома), «Модигони гучастак Аболиш» 
(ин китоб мубоҳисаи Аболижи зиндиқ ва Отур Фарн Бағ пи
сари Фаррухзодро, ки соли 825 милодй дар назди халифа Маъ- 
мун (813—33) дар Бағдод зоҳир гаштааст, акс кунонидааст), 
«Андаржи Отурпоти Морспандон» (Озарбод писари Мехрспанд) 
ва ғайра, аз осори паҳвалй-зардуштии давраҳои гуногуни баъд 
аз истилои араб аст. Аз ин фактҳои таърихй хувайдост, ки ис
лом ғалабаи мутлақ карда бошад хам, пайравони дину мада- 
нияти халкхои Эрон тамоман таслим нашуда, ҳастй ва ифти- 
хори маданию миллии худро дар кишварҳои исломй ва берун 
аз он, махсусан, дар Ҳиндустон нигоҳ доштаанд. Фаъолияти 
кисме аз олимони халкхои эронй дар замони истилои араб 
тарчумонй аз забони эронии паҳлавй ба забони арабист, то 
ки ба ин восита маданияти кадимй нигох дошта шавад. Ма- 
салан, машҳуртарини тарчумонҳо инқоянд: Ибн-ул-Муқаффаъ, 
Чабалата бинни Салим, Мухаммад бини Чаҳм-ал-Бармакй, 
Баҳроми Ҳиравии Мачусй, Умар бинни Тархони Табарй, Нав- 
бахти Муначчим ва чанде дигар. Онҳо китобҳои оид ба таъ
рих, адабиёт, ҳикмат, вазн, масъалаҳои илмй ва ғайраро аз 
забонҳои эронй ба арабй тарчума карданд. Аз чумла: «Худой- 
нома» (бо номҳои гуногун «Шоҳнома», «Сайр-ул-мулук», «Сай- 
ри мулук-ул-фурс», «Таърих-ал-мулук-ал-фурс», *<Сайрат-ал- 
фурс» ва ғайраҳо ёд мешаваид), «Достони Искандар» (ин ки
тоб аслан юнонй буда, ба эронй, сурьёнй ва арабй тарчума 
шудааст), «Китоб-ал-сувар» (сурати подшоҳони Сосони—27 
мард ва ду зан), «Китоб-ал-саксекин» (дар бораи паҳлавонони 
Систон, махсусан, дар бораи Рустам), «Оиннома», «Гоҳнома» 
(расму оини давлатдорони сосониён), «Достони Баҳроми Чў- 
бин» (тарчумаи Чабалата бинни Салим), «Достони Рустам ва 
Исфандиёр», «Достони Пирони Виса», «Достони Доро ва бути 
Заррин», «Китоби Зодонаррух дар таъдиби писараш», «Аҳди 
Кисро ба писараш Ҳурмуз ва посухи Ҳурмуз бад-он», «Ақди 
Ардашер бо писараш Шопур», «Китоби мўбадони мубад дар 
ҳакам ва чавомеъ ва одоб», «Китоби Маздак», «Китоб-ал-точ 
дар сифати Анўшервон», «Китоби сирати Алишер», «Китоби

Буньёддухт», «Китоби Баҳромдухт», «Китоби зачр-ал-фурс», 
«Китоб-ул-фол», «Китоб-ал-ихтилоч», «Оини тирандозй аз Баҳ- 
роми Гўр», «Оини чавгон задан», «Китоби сутурпизишкй» (бай- 
торй), «Зичи шаҳриёр», «Қорномаи Анўшервон», «Достони шаҳ- 
ри Буроз бо Анрвеж», «Лўҳроспнома, «Китоби Ч,омосп дар ки- 
миё», «Гузориши шатранч», «Достони Хисраву Ширин» ва ди- 
гардо, ки оид ба ҳикмат, мантиқ, деҳқонй (зироат), таърих, 
риёзиёт, адабиёт, қиссаҳо, ҳикояҳо ва гайра навишта шудаанд.

Аз китобҳои таълимоти монавй низ чанд асар ба забони 
арабй тарчума шудааст. Ибн-ул-Надим дар китоби «Ал-феҳ- 
раст» ҳафт китоби Монй ва аз рисолаҳои пайравони Монй 75 
асарро зикр кардааст. Ҳамаи асарҳои монавиён тарчума на- 
шудааст, як қисми онҳо дар забони аслй боки мондаанд, ки 
онро олимони минбаъдаи давраи исломй аз қабили Муҳаммад 
Закариёи Розй, Абурайҳони Берунй мутолиа кардаанд. Онҳо 

инҳоянд: «Сафар-ул-чабобарат», «Казн-ул-эҳьё», «Субҳ-ал-яқин», 
«Ал-таъсис», «Ал-инчил», «Шопургон», «Сафар-ул-асрор» ва 
гайра. Баъзе аз инҳо дар забони сурьёнй ва баъзе дар забони 
паҳлавй будааст.

Қисми дигари фаъолияти тарчумонии эрониён дар давраи 
исломии асрҳои V III—X ба тарчума аз паҳлавй ба форсии 
дарй ва чамъ намудани осори фольклорй ва адабиёти кадими 
то истилои араб бахшида шудааст. Масалан, тарчумаҳо мо- 
нанди «Аёткори Зарирон», «Корномаи Ардашери Попакон», 
«Достони Баҳроми Гўр», «Пандномаи Бузургмеҳри Бахтакон», 
«Гузориши шатранч» ва ғайра. Ч,амъкунандагони «Шоҳнома»-и 
Абўмансурй низ аз ҳамин қабил касонанд, ки дар баргардони- 
дани асарҳо аз паҳлавй ба дарй хизмат кардаанд. Қисмати ко
ри онҳоро чунин ҳақикати таърихй тасдик менамояд, ки аз ин 
материалҳо ва достонҳои тарчума шуда Дақиқй ва Фирдавсй 
дар «Шоҳнома»-и худ истифода кардаанд. Факти дигари тар
чума аз паҳлавй ба дарй «Вис ва Ромин»-и Фахриддини Гур- 
гонй мебошад. Дигаре «Ардовирофнома» аст, ки шоири зар- 
душтй Баҳром Пажўҳ аз паҳлавй ба дари ба шеър тарчума 
кард.

Аз осори адабй ва забони давраҳои кадим ва замони нав 
маълум мегардад, ки давраи феодалй бо дуньёи кадим алокаи 
узвй дорад. Забони нави форсй (точикй)-и давраи нав — забо
ни дарй инкишофи забони форсии миёна буда, адабиёти бадей 
хам, махсусан, дар мисоли асарҳои фольклорй давоми ада
биёти кадим аст. Дар бораи он ки шеъри форсиро бори аввал 
кй_ гуфт, баҳс мекарданд ва аз рўи як байти қадим ба Баҳроми 
Гур (асри V) нисбат медоданд.

Баҳром гуфтааст:

Маиам он пили дамону он шери яла,

Дилороми Чанги гуфтааст:

Ном Бахром турову падарат бучила. '

Ин байт, агар дар ҳақиқат аз Бахроми Гўр бошад, фақа1: 
алоқаи забони ду давра ва аз адабиёти қадими то исломй каи- 
да набудани адабиёти дариро нишон медиҳад. Шеъри форсии 
дарй бояд аз истилои араб аз асри VIII оғоз ёфта бошад ва 
алокаи он бо фольклор хатмй аст. Чанд намунаи хурде мавчуд 
аст, ки аз чиҳати сохт ва забон байни адабиёти кадим ва нав 
меистад: Яке шеъри фольклории аҳолии Балх аст, ки ба му- 
носибати Мағлубияти ҳокими араб Асад бинни Абдулло аз ахо
лии Хатлон дар соли 728 эчод шудааст. Муаллифи «Таърихи 
Табарй» онро ба ахолии Балх нисбат додааст:

Аз Хуталон омадия,
Ба рў табох омадия,
Обор боз омадия,
Бедил фароз омадия.

Шеъри дигар шеъри ҳичоии Абулянбағи Аббос ибни Тархон 
аст (солҳои 786—802 дар ҳаёт будааст), ки онро муаллифи ки
тоби «Ал-мафолик в-ал-мамолик» қайд намудааст ва он аз 
харобии Самарканд шикоят дорад:

Самарканд — кандманд,
Ба зинат кй афканд?
Аз Чоч та бахй,
Ҳамеша та хахй.

Мазмунаш:

Самарканди ободон,
Кй туро бад-ин хол афканд?
Ту аз Чоч бехтарй,
Ҳамеша ту хубй.

Мисоли дигаре, ки дар тазкираҳо («Мачмаъ-ул-фусаҳо») ва 
намунаҳои адабиёт (Намунаи адабиёти Эрон) ба сифати наму
наи шеърҳои давраи аввал оварда шудааст, шеъри Хоча Аб- 
дулаббоси Марвазист (ваф. с. 816).

Эй расонида ба давлат фарки худ бар фаркадайн,
Густаронида ба фазлу чуд дар олам ядайн.
Мар хилафатро ту шоиста, чу мардум дидаро,
Дини яздонро ту боиста чу рухро хар ду айн.
Кас бад-ин минвол пеш аз ман чунин шеъре нагуфт,
Мар забони порсиро хает бо ин навъ байн.
Лек аз он гуфтам мидхат туро, то ин забон 
Гирад аз мадху санои хазрати ту зебу зайн.

Ҳарчанд ки баъзе маъхазҳо (аз чумла китоби «Ашъори ха- 
масрони Рўдакй», 1958, сах. 153) ба шоири асри VIII— IX Абу- 
лаббоси Марвазй ва ба шеъри давраи аввал мансуб будани ин

қасидаи ў, ки соли 809 ба мунбсИбати ба Марв омадани ноиб- 
халифа ал-Маъмун ибни Ҳорун-ар-Рашид навишта шудааст 
(Ҳ. Эте. Таърихи адабиёти форсй. Теҳрон, 1337 ҳ. ш., саҳ. 21), 
шубҳа доранд, вале он аз чанд чиҳат қобили таваччўҳ аст: 
Аввало, ин порчаи касида мазмунан ба таърихи вокёъа муво- 
фиқат мекунад, зеро мадҳ аст ба ноибхалифае, ки нав таъин 
шудааст. Ҳарчанд кй будани ин халифа аз шеър маълум на- 
мешавад, вале чои навишта шудан, шоири маҳал ва қадамгоҳи 
таъиноти ноибхалифа онро тасдиқ менамояд. Лаҳзаи дигар он 
.аст, ки шоир қайд кардааст: «Кас бад-ин минвол пеш аз май 
чунин шеъре нагуфт, Мар забони порсиро ҳаст бо ин навъ байн». 
Аввалин шеъри форсй будани он шояд ба он маъно дуруст аст, 
ки шеъри мадҳия мебошад, яъне пеш аз Абулаббос хеч кас 
қасидаи мадҳияи форсй-точикй нагуфтааст. Дар шеъри мазкур 

хайд  шудаст, ки шоир аз мамдўҳи худ Ал-Маъмун, ки мода- 
раш эронинажод буд ва ба халқҳои эронй каму беш ҳусни та- 
ваччўҳ дошт ва дар он вақт шеъри форсй ривочу равнақ на- 
дошт, ҳама арабизабон буданд, ёрй мехоҳад. Онҳое, ки шоир- 
ро ба асри X (вафоташ 912) ва услуби ин шеърро ба асри 
XI—XII нисбат медиҳанд, ба бемантикй роҳ медиҳанд, вале 
агар соли вафоти Абулаббос 912 не, 816 эътироф шавад, факт- 
ҳо ба ҳам мувофиқ меоянд. Он гоҳ масъалаи услуб ва таркиби 
лексикии шеър бар чой мемонад. Услуби адабии шеъри мазкур 
ба замони худ чандон бегона нест. Масъалаи бисьёрии кали- 
маҳои арабиро бо он факти таърихй эзоҳ додан мумкин аст, 
ки шеъри мазкур на аз доираҳои халқй, балки аз доираҳои 
аристократа баромадааст, ки барои онҳо забони арабй забони 
асосй буд. Ин ҳол факти дигареро ҳам ошкор менамояд, ки 
калимаҳои забони арабй ба забони шеърҳои аввалини точикй 
маҳз аз доираҳои дарбори феодалй ва рўҳониёни дини ислом 
омадааст. Шоироне, ки ба доираҳои халқй наздик буданд, аз 
олоиши забони арабй нисбатан озод буданд. Масалан, як бай
та  Абўҳафси Суғдй, ки соли ҳаёташ номуайян аст, ин маъниро 
тасдиқ менамояд:

Оҳуи кўҳй дар даш т чй гуна давадо?
У надорад ёр, бе ёр чй гуна бувадо?

Д ар ҳақиқат, дар ин байт яго.н калимаи арабй нест, вале 
дар байта дигаре, ки низ ба ў нисбат медиҳанд:

Бўсу назарам чамол бошад бо ёр,
Ин фатво (ман) гирифтаам аз гургир.

аллакай ду калимаи арабй ба назар мерасад. Пас, таркиби лу- 
ғавй на он кадар меъёри дарачаи аввалро дорад.

Ҳамин тавр, шеъри точикй (форсй) аз анъанаи фольклор ва 
шеъри кадим огоз ёфта, дар алоқа ва омехтагй бо шеъри араб 
ташаккул ёфтааст. Нимқофиядории шеъри кадим бо таъсири

шеъри араб пурра ба кофиядорй гузашта, шакли мунтазамерс 
соҳиб шудааст.

Дар масъалаи шаклҳои шеърй ҳам таъсири фольклор калон 
аст. Аксарияти шеърҳои аввал дар шакли рубоист, ки он моли 
фольклорй халқҳои эронист. Шакли бандҳои чоргона, ки дар 
«Авасто» дида шуд, шояд ба шакли дубайтаҳо ва мураббаъ, ки 
дар боло дидем, таъсир расонда бошад. Шакли маснавй ҳам 
хоси адабиёти форсу точик аст. Дар масъалаи шеърҳои мадҳия 
ҳам адабиёти кадим набояд аз ин шакли шеърй махрум бо
шад, зеро доираи давлатҳои бузурги кадим ва талаботи идео
логии он ин шакли шеъриро тақозо мекард. Инро сурудҳои 
қадим низ тасдиқ менамоянд. Барои шакли арабй доштани ка- 
сидаи мадҳия, ки дар адабиёти ҳатто то исломии араб вучуд 
дошт, шубҳае нест.

Дар байни шаклҳои шеърии давраи аввал шакли қитъа 
бисьёр ба назар мерасад, ки шояд аз шеъри кадим таъсир ги- 
рифта бошад:

Мехтарй гар ба коми шер — дар аст,
Ш ав хатар, к-он зи коми шер бичўй!
Е бузургию иззу неъмату чох, 
ё  чу мардон-т марги рўёрўй.

Ҳанзалаи Бодғисй

Ба ҳамин тариқ, шаклҳои рубой, мураббаъ, қитъа, масна
вй ва касида аз солҳои аввали пайдоиши шеъри точикии дарй 
маъмул гардидааст.

Ин шеърҳо аз чиҳати мазмун ошикона:

Ерам сипанд агарчи ба оташ ҳамефиканд,
Аз бахри чашм, то нарасад мар варо газанд.
Уро сипанду оташ н-ояд ҳаме ба кор,
Бо рўи хамчу оташу бо холи чун сипанд.

Ҳ анзалаи Бодғисй

ва панду ҳикматомезона мебошад:

Хуни худро гар бирезй бар замин,
Бех, ки оби рўй резй бар канор.
Бутпарастидан бех аз мардумпараст,
Панд гиру кор банду гўш дор.

А бўсалики Гургонй (асри X )

Ин шеърҳо хиштҳои аввалини шеъри нави точикиро гузош-

Адабиёти асри X чи барои точикон ва чи ба
рои эрониён (форсҳо) аҳамияти асосгузорй 
дорад. Пеш аз ҳама, аксарияти намояндаго- 
ни адабиёти ин давр аз шаҳрҳои Осиёи Миё-

М ух^ти адабй. 
Осори адабии 

асри X

на, Хуросон ва Бохтар буданд. Дар ин давра дар Эронй Ғар- 
бй, дар ҳудуди давлати оли Буйя ва оли Зиёр баъзе шоирони 
форсигўй аз қабили Қобус ибни Вушмгири Зиёрй (976— 1012), 
Абўбакр Муҳаммад ибни Алй Хусравй, Абўлайси Табарй, Абул- 
фатҳи Пиндори Розй (ваф. 1011), Ғазории Розй, ки аксарият 
шоири дузабона буданд, шеърҳо ба забони арабй ва форсии 
дарй эчод карда бошанд ҳам, мисли шоирони қаламрави Со- 
мониён сермикдор ва пурмаҳсул набуданд. Аз ин рў, дар таъ
рихи адабиёти форсу точик он мавқееро, ки шоирони шарқй иш- 
ғол карда буданд, надоштанд. Дар бораи шоирони чи араби- 
забон ва чи форсизабони Осиёи Миёнаву Эрон тазкиранависи 
охири асри X ва аввали асри XI Абўмансур Абдулмалик ибни 
Муҳаммад ибни Исмоил ас-Саолабй (961— 1038) дар тазкираи 
чорчилдаи худ «Ятимат-уд-даҳр» (гавҳари даҳр) маълумот 
додааст. Бештарини шоирони ин тазкира арабизабонанд. Дар 
чилди 4-уми он дар бораи 119 шоири гузашта ва ҳамзамонони 
худ, ки аз Мовароуннахр ва Хоразманд, маълумот медиҳад. 
Ҳайати синфй ва табақавии онҳо ба тариқи зерин аст: Амир 
чор кас, вазир — ҳашт кас, котиб —28 кас, ҳоким, амалдор, 
козй ва заминдори калон 31 кас. Аз ин ҳайат дидан душвор 
нест, ки адибон аксарият аз синфи ҳокиманд, зеро одатан ҳар 
синф дар вақти ҳукмрониаш барои ҳамсинфони худ шароити 
иктисодй ва маданй муҳайё мекунад. Инро факти дар Бухо- 
рои асри X мавчуд будани китобхонаи бузурги «Авонис-ул- 
улум», ки ба он на ҳар як фарди китобхон ҳуқуқи даромадан 
дошт ва олиму табиби номй ва чавон Абўалй ибни Сино, ки 
бо вучуди фарзанди амалдор будан танҳо баъд аз табобати 
подшоҳ ба тариқи мукофот ичозати ба китобхона даромадан 
гирифта буд, тасдик менамояд. Бо вучуди ин, мавчудияти чу- 
нин шароити маданй, ки ба тараққиёти умумии халқ ёрй ме- 
расонад, ифтихори миллат мебошад.

Дар Бухорои Сомонй мавчудияти доираи адабии расмй ва 
ғайри расмй аз фактҳои таърих маълум аст. Доираи расмй дар 
дарбори амир, доираи ғайри расмй дар мадрасаҳо ва манзил- 
ҳои шахсии шоирон ва баъзе одамони илму адабдўст вучуд 
дошт.

Ба доираи расмии адабй сардори шоирон, ки шояд ў нади- 
ми амир ҳам буд ва унвони малик-ул-шуарой дошт, раҳбарй ме- 
кард. Кай ва аввал дар назди кадом амири Сомонй ташкил 
ёфтани доираи адабии Бухоро маълум нест. Абўабдулло Рў- 
дакиро аввалин малик-уш-шуарои сомониён дар замони амирии 
Насри II (914—943) мешуморанд, ки дар ин вакт Рўдакй 56— 
83-сола буд, вале байти 'машҳури ў:

Рақй, савору чавону тавонгар аз раҳи дур,
Ба хидмат омад некўсиголу некандеш.

ки дар он чавонии ў кайд шудааст, шояд барвактар аз замони 
Насри II дар замони падари ў Аҳмад ибни Исмоил, балки бо-

бои ў рўй дода бошад. Баъд аз Рўдакй як муддат малик-уш- 
шуарои дарбори сомониён Абўзироаи Чурчонй буд, ки ба мар- 
табаву иззату обрўи Рўдакй рашк бурдааст.

Азбаски доираи адабии д арбор— доираи аристократист, 
ҳар кае шоири дарбор шуда наметавонист ва аз ин рў, танҳо 
доштани истеъдод кифоя набуд. Шоири дарбор бояд аз таба- 
қаи болои чамъият, соҳиби бизоати иқтисодй, манзили мута- 
каббирона, ғулому пешхизматҳо бошад, то ки бо либоси каби- 
рона ба чамъияти аъёну ашроф даромада тавонад.

Дар бораи чигунагии шоир умуман, шоири дарбор махсу
сан, Низомии Арўзии Самарқандй дар «Чаҳор мақола»-и худ 
(1155—56) чунин навиштааст: «Аммо шоир бояд ки салим-ул- 

фитрат, саҳеҳ-ут-табъ, дақиқ-ун-назар бошад. Дар анвои умуми 
мутанаввеъ бошад ва дар атрофи русум Мустатриф, зеро ки 
чунон ки шеър дар ҳар илме ба кор ҳамешавад, ҳар.илме дар 
шеър ба кор ҳамешавад ва шоир бояд, ки дар мачлиси муҳо- 
варат хушгўй бувад ва дар мачлиси мубошарат хушрўй ва бо
яд, ки шеъри вай бад-он дарача расида бошад, ки дар саҳифаи 
рўзгор мастур бошад ва дар алсинаи аҳрор мақрўъ, бар са- 
фоин бинависанд ва дар мадоин бихонанд... ва чун шеър бад- 
ин дарача нарасад, илло ки дар унфвони шабоб ва дар рўз- 
гори чавонй бист ҳазор байт аз ашъори мутақаддимин бояд ёд 
гирад ва даҳ ҳазор аз осори мутааххврин пеши чашм кунад 
ва пайваста давовини устодон ҳамехонад ва ёд ҳамегирад...» 
ва ғайра. Низомии Арўзй таъкид кардааст, ки подшоҳ чунин 
шоирро бояд тарбия кунад, яъне ёрии моддй расонад.

Аз ин гуфтаҳо маълум мегардад, ки шоирй танҳо истеъдод 
не, мактаб ва шарту шароитҳо хам дора'Д. Шоир бояд аз таъ- 
лими чунин мактабҳои шеър, ки аз дасти устод гузаштан аст, 
аввал ба устоди худ қасидаи мадҳия гуфта, аз ў фотиҳа гирад 
ва бо тавсияи вай ба назди малик-уш-шуаро шавад, ки барои 
ў низ қасидаи мадҳияе лозим аст. Он гоҳ маликушшуаро бо 
қасидаи мадҳияи ў вайро ба подшоҳ манзур менамояд ва агар 
мақбули ў гардад, аз хазина маошаш таъин мекунад. Он гоҳ 
дар дарбор мақоме ва чое пайдо мекунад. Маълум аст, ки чои 
ў аз аъёну ашроф паст аст, зеро ба вай (ҳар кадар дониш- 
манд ва боистеъдод бошад ҳам) ҳамчун ходими дарбор, шах- 
сан маддоҳи подшоҳ нигоҳ мекунанд. Шоир аз ин ҳолати худ 
рўҳан норозй бошад ҳам, илоче надошт. Дар мачлиси подшох, 
барои шеърҳои хуб мукофот (сила) медоданд. Он дар шакли 
табаки пур аз зару нукра буд ва онро бофармони подшоҳ ва 
ё ҳоким аз хазина мегирифтанд.

Ҳаёти дарбории шоир аз он чиҳат хуб буд, ки ёрии моддй ме- 
гирифт, шўҳрат пайдо мекард ва девони шеърҳо ба воситаи 
котибони дарбор паҳн мешуд. Аммо хизмати дарбории шоир 
чиҳатҳои манфии бисьёр ҳам дошт: Аввало аз чиҳати ғоявй, 
рўҳй ва эчодй махдуд аст. Вай бояд мувофиқи табъи шох шеър 
гўяд, ўро мадҳ ва душманонашро ҳачв кунад, бо ин роҳ ба

худ душман ҳам пайдо мекунад. Шароити бади дигари. дарбор 
ин аст, ки он ч,о муносибатҳо ба рашку ракобати шоирон асос 
ёфтааст, ки он оқибат ба душманй меанчомид, боиси иғвою 
тўҳматҳо мегашт. Ҳар кас бо ҳар роҳ, ки худро ба подшоҳ 
наздик мегирифт ва аз раъйи ў истифода мекард, ба хариф ва 
рақибаш зараре оварда метавонист:

Эй мачлисиёни ҳазрати шоҳ!
Дарьёи шумо наҳанг дорад.
Аз бахри худо ба ман бигўед:
То нони шумо чй ранг дорад?!

Мунцики Тирмизй

Шароити аз ҳама бад — инчикй, худраъйй худсарй, якра- 
хагй ва фармонфармоии шоҳ аст, ки аз он ҳеч кас халосй на- 
дошт. Агар шоҳ бо ягон сабаб аз шоир ранчида бошад, чазои 
қатл ўро таҳдид мекард. Дар чунин ҳолат, шоир аз дарбор 
рафта наметавонад, зеро чунин касро ба озодй намегузоранд, 
хавфнок аст, чунки шоҳро ҳачв мекунад:

Ту донй, ки бар даргаҳи шаҳриёр,
Бувад хештан доштан сахткор.
Дил аз хайбати шох хира шавад,
Бад-ў чашми бинанда тира шавад.

Абуш акури Б алхй

Барои мисол дар асри X кўр карда шудани Рўдакй, кушта 
шудани Дакикй, дар асрҳои XI—XII ба об ғарқ карда шудани 
Адиб Собир, зиндонй шудани Саъди Салмон, кушта шудани 
Байлаконй, чанде ҳабс шудани Хоқонй, тахтакулоҳ карда шу
дани Анварй ва ғайраро далел овардан кофист. Аз ин чост, ки 
шоир бо як олам орзуҳои нек бо рўҳияи «некўсиголиву» «не- 
кандешй» ба хизмати дарбор ояд ҳам, зуд ва ё дер аз хизмати 
дарбор пушаймон мешуд:

Басе нишастам ман бо акобиру аъён,
Биёзмудамашон ошкору пинхонй 
Нахостам зи таманно, магар ки дастурй 
Наёфтам зи атоҳо, магар пушаймонй.

Рддакй

Аз ин сабаб, шоирони дарбор дар назди подшоҳ худро шод, 
хуррам, мамнун ва некбин нишон медоданд:

Он чо, ки дирам бояд, анбар барафшонам 
В-он чо, ки сухан бояд, чун мум кунам охан.
Чун бод хамегардад, бо бод хамегардам,
Гаҳ бо қадаху барбат, гаҳ бо зиреху чавшан.

А бўзироа

Вале худи ҳамин шоир, ки аз ҳаёташ гўё розй ва каноат- 
манд аст, ҳамин ки аз дарбор ба хонааш омад аз бахти ному- 
<соид шикоят мекунад ва гўё дар рақобат мағлуб шуданашро 
-аз бахту толеи бад медонад:

Ҳар он касе ки набошад зи ахтараш иқбол,
Бувад хама хунари ў ба халк номакбул.
Ш учоаташ ҳама — девонагй, фасохат — хашв,
Сухан — газофу карими—фасоду ф азл—фузул.

Абдзироа

Абўзироа як муддат дар рақобат мағлуб ва аз он азоби 
рўҳй  дида бошад ҳам, худ яке аз фаъолони рақобати чоҳу 
манзалат буд. Рашку рақобати ў бо Рўдакй ва баъд аз ў ман
саби малик-уш-шуароиро ишғол кардану ба вай таъна задану 
худро аз ў афзал гирифтани вай ин маъниро тасдиқ менамояд:

Агар ба давлат бо Рўдакй на хамсонам,
Ачаб макун, сухан аз Рўдакй на кам донам.
Агар ба кўрии чашм ў биёфт гетиро,
Зи бахри гетй ман кўр буд натвонам.
Ҳазор як з-он, к-ў ёфт аз атои мулук,
Ба ман дихй, сухан ояд ҳазор чандонам.

Абўзироа ба Рўдакй на танҳо рашку рақобат дорад, ўро 
•ба кўрй таъна ҳам медиҳад, ки гўё ў барои молу давлат кўр 
шуд. Меъёри эч,одй ва эстетикии ин шоири ракобатчй, ки ба 
аддри эчодиёти Рўдакй баҳо дода натавонистааст, атои под- 
апоҳон аст. Аммо таърих нишонг дод, ки қимати ашъор ва шах- 
с и  Рўдакй на дар мансаби малик-уш-шуарой ва атоҳои хазо- 
рон-ҳазори оли Сомон, балки мазмун ва санъати баланди осо
ри бадеии ў будааст. Абўзироа мансаби малик-уш-шуарой ва 
атоҳои сомониёнро ёфт, вале шўҳрати Рўдакй ва мавқеи ус- 
тодии ў ба вай насиб нашуд. Натичаи чунин шароити бади дар
бор буд, ки шоирон дар пандҳои худ ба зебу зинати дарбор 
ва  шўҳрати сохта фирефта нашуданро таъкид намуда, подшоҳ- 
ро  ба оташи сўзон ташбеҳ доданд:

Шунидам, ки оташ бувад подшоҳ,
Ба наздики оташ чй чўяд панох?

Абуш акури Б алхй

Ҳаёт ва доираи берун аз дарбори шоирон нисбатан озод ва 
"маҳрамона буд. Қадри онро бештар касоне мефаҳманд, ки зах,- 
;ри котили ҳаёти адабии дарборро чашидаанд. Аммо ин масъ- 
аларо фаҳмидан душвор буд, зеро равняй умумии давр ба под- 
гшоҳ бовар кардан, ўро сояи худо донистан, бахти худ ва хал- 
қу кишварро аз вай донистан, ниятҳои неки ба давлати фео- 
далии худ хизмаг кардан, ба ёрии моддии шоҳ, ки неъматҳои

моддиро ба хазинааш гирд овардааст, умед бастан, ўро ба ин» 
кор вазифадор шуморидан, баста будани роҳи даромадҳои мод- 
дй ва маънавй мебошад.

Дар асри X ғояи прогрессией — нигоҳ дош- 
Равияҳои ғоявй ва  тани давлати марказонидашудаи феодалит 

эъноди бадей точикон ва бо ин ният бо кувваҳои марказ- 
гурези феодалй мубориза бурдан, нигоҳ дош- 

тани бутунии территориявй, истиклолияти сиёсй ва бо ин ният 
мубориза бурдан ба муқобили кўшишҳои истилогаронаи хило- 
фати араб дар Ғарб ва аристократияи ҳарбии турк дар Ш арк 
аст. Ҳар се вазифа дар «Шоҳнома»-и Фирдавсй хеле равшан 
акс ёфтааст. Бо ниятҳои шўҳрати хонадонй ва бой гардонидани 
хазинаи давлат ба имкониятҳои иқтисодй, илмй, маданй ва 
адабй ёрй расонидан хислати ҳамин гуна давлат аст. Дар ин 
асос зоҳиран бошад ҳам, адолатшиорй, танбеҳ кардани золи- 
мон ва вайронкунандагони қонунҳои дину давлат ва гайра ба 
назар мерасад. Ба ин муносибат масъалаи халқият ба миён; 
меояд. Халкият на танҳо равняй ба назаргирандаи манфиат- 
ҳои оммаи мазлуми чамъият, балки дар амалиёти прогресси- 
вии давлати мутамаркази феодалй низ мавчуд аст, ки хис- 
латҳо ва равиши неки он дар боло кайд шуд. Агар чунин на- 
мешуд, ба хизмати давлати сомониён аз раҳи дур омадани 
Рўдакй ва амсоли ў, гурўҳи хеле зиёди аҳли илму адаб м аъ- 
нии оддй, шахсй ва булҳавасй мегирифт. Хонадонй оли Сомон- 
ро дастгирй кардани аҳли илму адаб аз чиҳатҳои объективо- 
наи фоидабахши давлати онҳо, ки ба манфиатҳои умумихалқшг 
сиёсй, ватанпарварй, илму адбиётдўстии халқу аҳли адаб ча- 
воб дода метавонист, ба вучуд омадааст. Дар чунин шароит^ 
ки муносибати кувваҳои истеҳсолии чамъияти феодалй д ар  
давраи устуворшавй ва тараққиёти он мувофикат кардааст, 
онҳо ба андозае аз ҳамдигар розианд, масъалаҳои муносибатҳои 
антагонистии синфҳо як кадар ба чои дуюм ва сеюм мегуза- 
рад, вале тамоман фаромўш намешавад, балки дар шаклу 
мундаричаи адолатхоҳй, халқпарварй ва инсондўстй зоҳир шу- 
да меистад. Чунин ҳолат як навъ «иттифок»-и муваққатии қув- 
ваҳои халқй ва феодалй ва шоирони дорой майлҳои феодаливу 
халқиро ба вучуд меорад, вале маънои ин фикр инкори мубо- 
ризаи синфй нест. Сабаби «ягонагии» муваққатии аксарияти- 
шоирони асри X ва давлати Сомониёнро ҳимоя кардани акса
рияти шоирони ин давр шояд дар ҳамин бошад, вагарна шоири- 
дарбор шудани шоири дорой майлҳои халкй Рўдакй дар чист?'

Масалан, масъалаи муносибати Сомониён ва хилофати араб- 
ро гирем: Ҳар чанд ки амирони сомонй расман аз чиҳати ҳо- 
кимияти маънавии динй ба хилофат тобеъ буданд, вале сиё- 
сати мустакилонаи дохилй ва хоричй доштанд, давлати худро 
аз он кам намедонистанд. Бесабаб нест, ки Рўдакй бо пойтахти 

давлати Сомониён—Бухорро ба пойтахти давлати хилофати 
араб—Бағдод мукобил гузошта, бо ҳамин маънй давлати Со-

мониёнро ба хилофати араб мукобил гузоштааст ва амирони 
сомониро ситоиш намудааст:

Имрўз ба ҳар холе Бағдод Бухорост,
Кучо мири Хуросон аст, пирўзй он чост.
Соқй, ту бидеҳ бодаву мутриб, ту бизан руд,
То май хўрам имрўз, ки вақти тараби мост...

Дар ин порчаи шеърй фикри асосии дорой мазмуни шуубия 
дар байта якум — Бухоро ба Бағдод, ки маркази рўҳонии хи- 
лофат мебошад, баробар аст ва ғалаба (пирўзй) на дар он 
чост, ки халифа нишастааст, балки дар он чост, ки мири Ху
росон ё ки сомониён ҳастанд. Шоири ватандўст аз ин ҳолат 
хурсандона май менўшад ва тараб менамояд, ки аломати розй 
будан аз истаклолияти сиёсист. Худро ба шоирони машҳури 
араб Ҳассон ва Чарир баробар кардан ва бо ин роҳ изҳори 
фахр намудани Рўдакй низ ҳамин маъниро ифода менамояд:

Нуз ба сазовори мир гуфт надонам 
В-ар чи Нарирам ба шеъру Тоию Хассон.

Факта дигари ҳимоя кардани шоири халкй Рўдакй сиёсати 
давлати марказии Сомониёнро дар масъалаи муносибати ами
рони сомониён ба кувваҳои марказгурези дохилии феодалй зо- 
ҳир гаштааст. Шоири маҳалпарасти арабинависи хуросонй аз 
авлоди хонадонй амирони тоҳирй — Абўтайиб Боҳир ибни Му- 
ҳаммади Тоҳирй аз рўи ҳисси маҳалчигй ва ҳолати рўҳияи мар- 
Казгурезй шаҳри Бухороро, ки рамзи ҳукумати марказист, шаҳ- 
ри касифу нопок ва амири сомонии онро касофатовар маънидод 
кардааст (тарчумаи таҳтуллафзи арабй):

Бухоро касофат аст, дар ин шубха нест,
Будани чизи пок дар он чо мушкил аст,
Ва гар гўй, ки дар он чо амир икомат дорад,
Ин фикри заифи касест, ки дигар моли фахр надорад.
Чун худи амир касофат аст, пас ба ман бигўй:
Магар чои касофат хало нест?!

Ба мукобили чунин рафтори чудоиталабии маҳаллй, ки 
ягонагии халқу давлатро вайрон мекунад, ба васфи Бухоро 
ва амири он баромад кардани Рўдакй маъиои халқии ҳимоя 
намудани феодализми тараққихоҳ ва марказияту ягонагита- 
лабро ифода намудааст:

Эй Бухоро шод бошу шод зй!
Мир наздат шодмон ояд хаме.
Мир мох асту Бухоро осмон,
Мох сўи осмон ояд хаме.
Мир сарв асту Бухоро бўстон,
Сарв сўи бўстон ояд хаме.

Шакли дигари барои давлати марказй мубориза бурдан 
амирони саркашро ба садокат ба давлати марказй даъват на-

мудан аст. Ин мазмун дар «Шоҳнома»-и Фирдавсй хеле зиёд 
аст. Рўдакй онро дар қасндаи «Модари май» бо роҳи ба ву
чуд овардани образи мусбати феодалии маҳаллии содиқ ба 
давлати марказй ифода кардааст. Мазмуни мафкураи ҳукмро- 
,ни феодализми мутараққй ва ҳимояи он дар адабиёти бадей 
дамин аст.

Дар асри X равняй адабй аз қасидасарой, достонсароии иш- 
Кй ва қаҳрамонй, панду ҳикмат, ғазалсарой ва ҳачв иборат 
буд.

Дар адабиётшиноси ақидае ҳаст, ки мавзуъ- 
Мавзуъҳои ҳои ада биёти асри X, дар навбати аввал ада

биёти бадеии дарбор ба ду гурўҳи асосй чудо 
мешавад: базм ва разм. Барои исботи ин фикр китъаи зерини 
шоири аристократии ин давр Амир Оғочй (нимаи дуюми асри 
Х)-ро далел овардан мумкин аст:

Эй он, ки надорй хабаре аз хунари мян 
Хоҳй, ки бидонй, ки иаям неъматпарвард:
Асп ору камон ору каманд ору китоб ор,
Шеъру каламу барбату шатранчу маю нард...

Ин порчаи шеърй аввало на машғулияти аристократияи тан- 
балу муфтхўру беҳунари аз чони худ безори бо нозу неъмат 
парваридашуда, балки аристократияи фаъол, хунарманд, бо- 
маърифат ва ҳаётдўстро, ки дар зиндагй ҳастии зиндадилона 
ва пояи устуворе дорад, акс кунонидааст, ки адабиёти дарбор 
мебоист ҳамин ҳаётро инъикос мекард, зеро зиндагй шуурро 
муайян менамояд. Як лавҳаи ҳаёти аристократй шикору чанг 
аст, ки иредмети он: «аспу камону каманд» ва лавҳаи дигари 
он ҳаёти маданй, ки асбоби он: китоб, шеър, калам, шатранчу 
нард, лавҳаи сеюми он базму шодй ва айшу роҳат аст, ки во- 
ситаи он мусиқй (барбат) ва май мебошад.

Чунин тақсимоти мавзўъҳоро шартан қабул карда, ба он 
ишқбозй, панду ҳикмат шуиидан, дўст доштани пейзаж, ҳисси 
ватандўстй ва садоқат ба ҳукумати марказиро низ илова на- 
мудан чоиз аст. Дар адабиёти доираи майлҳои халкй шикоят 
аз замона, аз толеъ, аз зулм, нобаробарй, ғаму кулфат ва аз 
ин рў, эътироз ба тақдир ва ҳачв ба намояндагони синфи ҳо- 
ким ва ғайра мушоҳида мешавад. Аммо дар асри X (аз осори 
боқимонда) ин мавзўъҳо мавқеи асосиро ишғол накардааст. 
Аз рўи тақсимоти боло мавзўи базмро бештар ба нимаи якуми 
асри X, ки давраи нисбатан ороми давлати Сомониён аст, ман
суб медонанд, ки ин фикр ҳам шартан кабул аст. Гурўҳи мав- 
зўъҳои размро ба нимаи дуюми давраи ҳукмронии сомониён, 
ки давраи нооромй —• чангҳои дохилй, саркашии феодалҳо, суст 
шудани ҳукумати марказй ва ибтидои ҳучуми аристократияи 
ҳарбии бодиянишини турк аст, нисбат додан мумкин аст. Дар 
хақиқат, кўшишҳои чамъ намудани достонҳои қаҳрамонй, на
вишта шудани шоҳномаҳо, мудофиаи ватан аз хавфи душма-

нони дохилй ва хоричй дар хамин давра рост меояд. Ҳолати 
ҳаячони рўҳии чанговарй ва ба плани дуюм гузаштани мавзўи 
базмро шеъри бо ҳамин руҳия навиштаи охирин амири сомо
нй —• Абў Иброҳим Исмоили Мунтасир — писари Нўҳ бини Ман
сур (вафоташ 1005) хеле хуб акс кунонидааст ва бо ин восита 
чанговарони худро ба муқобили тачовузкорони қарохонй ва 
ғазнавй ба қаҳрамонй ва истодагарй даъват кардааст:

Гўянд маро: Худ зи чй рў хуб насозй,
Манзилгаҳи оростаьу фарши мулавван?
Бо наъраи гурдон чй кунам лаҳни ағонй,
Бо пўяи асбон чй кунад мачлиси гулшан.
Асб асту силох аст, маро базмгоху кох,
Тир асту синон аст маро лолаву савсан.
Нўши маю нўши лаби соқй ба чй кор аст.
Чўшидани хун бояд бар айбаву чавшан.

Ж анр ҳ о и  адабй Дар адабиёти асри X  ду жанри адабй дида 
мешавад: назм ва наср. Назм жанри ҳукмрон 

ва маъмули давраи феодалй буда, дар ҳамаи халқҳо кариб ҳо- 
лати умумист. Назми ин давр дар асоси назми фольклории дав
раи кадим, давраи нав ва таъсири мусбати назми араб инки- 
шоф ва ташаккул ёфт, дар эчодиёти Рўдакй ва Фирдавсй ба 
пояи баланди асосгузорй расид. Услуби умумии давр — услуби 
хуросонй ва саҳли мумтанеъ аст, ки намунаи барчастаи он осо
ри адабии Рўдакист. Равиши эчодии назмро лирика ва лиро- 
эпика ташкил медиҳад. Шеърҳои лирикй аз лирикаи гражданй, 
ишкй, мадҳия, ҳачвия, фалсафй, ҳасбиҳолй ва панду ҳикмат 
иборат аст. Ба ин равиши эчодй ҳамаи қасидаҳо, рубой, қитъ- 
аҳо ва ғазалҳои шоирони асри X мансуб аст.

Ба равняй эчодии лиро-эпикй ҳамаи асарҳои манзуми эпи
ки— достонҳо мансубанд, ки барчастатарини онҳо «Шоҳнома»-и 
нотамоми Дақиқй ва «Шоҳнома»-и Фирдавсист. Мутаассифо- 
на, боқй намондани достонҳои Рўдакй аз чумла «Калилаву 
Димна» ва «Офариннома»-и Абўшакури Балхй имконият наме- 
диҳад, ки дар бораи онҳо муҳокима ронем. Аммо он факт ҳа- 
киқат аст, ки адабиёти асри X дорой достонҳои ишқй, қаҳра- 
монй ва маснавиҳои панду хикмат будааст.

Қасида. Аз хелҳои гуногуни қасида, ки дар 
Шаклҳои шеърии таърихи адабиёти форсу точик мавчуд аст, 

асри X дар асри X қасидаҳои мадҳия (қасидаҳои 
Рўдакй, Дақиқй, Шаҳиди Балхй, Мантиқии 

Розй, Кисоии Марвазй, Хусравонй, Мунчик), ҳасбуҳолй ё ки 
тарчумаиҳолй (касидаҳои Рўдакй, Кисоии Марвазй), марсия 
(Рўдакй, Дакиқй, Аббоси Рабанзанй, Кисой), фалсафй (Ки
сой), хамрия (Рўдакй, Кисой, Башшор, Марғазй) ва ғайра ба 
назар мерасанд. Дар бораи қасидаҳои асри X фақат аз рўи 
касидаҳои мавчудаи пурра ва нопурра сухан рондан мумкин 
аст. Аз қасидаҳои асри X дар бораи қасидаи мадҳия таваккуф

намудан зарур аст, зеро аз қасидаи мадҳияи давраҳои мин
баъда фарқи чиддии ғоявй ва таърихию сиёсй дорад.

Пеш аз ҳама, бояд кайд кард, ки қасида шакли шеърй бу
да, рўҳи давр, мафкураи синфи ҳокимро акс ва ҳимоя карда- 
аст, аз ин рў, вай аз қасидаҳои мадҳияи минбаъда фарқи чид- 
дие надорад. Дар ҳама қасидаҳои мадҳияи чи асри X ва чи 
асрҳои баъд се хусусияти умумй мавчуд аст: 1. Хислати васфй 
ва таърифй дорад. 2. Азбаски ҳамаи умеди халку шоирон дар 
тараққии мамлакат ва илму дониш ба подшоҳ аст, пас, таби- 
атан ў предмети тавсиф ва идеали маддоҳонанд. 3. Як қисми 
тавсифҳо ба подшоҳон ҳаққонй, қисми дигарашон насья — пе- 
шакй дода мешавад, то ки ба он сифатҳо соҳиб шаванд. Ба 
ибораи дигар, ба подшоҳи нек шудан даъват карда мешаванд. 
Аз ин рў, шоирон як андоза маъзуранд.

Ду хусусияти авваларо Г. Плеханов хеле хуб муайян кар- 
дааст: «Аммо таърихшинос дар хотир дошта бошад, ки шароит- 
ҳои гуноҳи чунин фаъолияти ношоистаи адабиро сабук мекар- 
дагй ҳам ҳаст. Қасиданависони мо ниҳоят хушомадгўй мекар
данд, ки ин ҳол, албатта, баҳснопазир аст, лекин дар касида, 
пеш аз ҳам'а, хушомадгўиро одати онвақта талаб мекард. Ин 
одат хеле бад буд, лекин хонандагон ва шунавандагони онвақ- 
та медонистанд, ки таърифи муболиғаноки қасидаҳо бо муло- 
ҳиза қабулшаванда мебошад. Қасиданависҳо, пеш аз ҳама, «на 
аз рўи таре, балки вичдонан» тарафдори ҳокимияти мутлақа 
буданд. Онҳо ибтидои ҳаракати пешравии Россияро танҳо аз 
вай интизор буданд. Модоме ки ин тавр аст, чаро онро дар 
қасидаҳои худ таърифу тавсиф накунанд... Одати ҳокимиятро 
таърифу тавсиф кардан на аз рўи он ки вай чй кор кардааст, 
балки боз чй корҳо карда метавонад ва бояд кунад, дар фикри 

таърифкунанда муддатҳои дуру дарозе нигоҳ дошта шуда буд»*.
Қасидаҳои мадҳияи асри X як хусусияти хоси ғоявй доранд, 

ки дар қасидаҳои минбаъда нест: Қасидаҳои мадҳияи асри X 
подшоҳони «худй»-ро мадҳ кардаанд, ҳукумат ва ҳокимияти 
онҳо, пеш аз ҳама, бо вучуди манфиати синфи ҳокими «худй»- 
ро ҳимоя кардан, бо натичаҳои объективонааш манфиатҳои 
истиқлолияти сиёсй, иқтисодй ва миллии халқи точикро ҳимоя 
кардааст. Ин давлат ва подшоҳони он дасти истилогарони 
арабро дар Ғарб, аристократияи ҳарбии туркро дар Шарқ 
кўтоҳ карда буданд. Давлати онҳо ба тараққиёти иктисодй 
ва маданию адабии халки точик таърихан шароити мусоид 
фароҳам оварда буд. Ин давлат бо ҳастии худ ягонагии халқи 
точикро ба вучуд оварда, онро мустаҳкам мекард, ягонагии 
сарзамини точиконро таъмин менамуд. Аз ин чост, ки барои 
чунин давлат ва подшоҳи «худй» шеъри мадҳия гуфтан, ғайр 
аз мазмуну мафҳуми феодалии синфи ҳоким маънию мазмуни

* Г. В. П леханов. Литература и эстетика, т. 11, М., 1958, с. 55.



халқй ҳам дошт. Агар чунин намебуд, қимати эчодии Рўдакй 
ҳамчун шоири маддоҳи подшоҳон чанд поя паст мешуд. Қаси- 
даҳои мадҳияи шоирони дигари асри X ҳам ҳамин вазифаро адо 
кардааст. Рўдакй ҳамчун шоири мадҳиясаро бар сари ин гу- 
рўҳ шоирон ба сифати маликушшуаро истода, манфиати дав
лати феодалии «худй»-ро ҳимоя менамуд.

Қасидаҳои мадҳияи асри X, агар қасидаҳои мадҳияи нимаи 
якуми асри XI-po истисно кунем, аз чиҳати соддагии забон, 
услуб ва тасвирҳои реалистонаи ҳаёт ва табиат аз қасидаҳои 
минбаъда фарқ доранд. Онҳо ба подшоҳоне бахшида шудаанд, 
ки ба забони модариашон эчод шудаанд ва бештарини онҳо 
ба ин адабиёт ва маданият тарбия ёфтаанд ва баъзе аз онҳо 
шоир ҳам будаанд. Қасидаҳои мадҳияи асри X мундаричаи 
ватандўстона ҳам дошт. Онҳо на танҳо барои бехатарии хори- 
чии давлат, барои бехатарии дохилии он аз қувваҳои марказ- 
гурези феодалй низ мубориза бурдаанд. Қасидаҳои мадҳияи 
асри X на танҳо ба подшоҳон, ба қаҳрамони чангҳои зидди 
истилогарони хоричй ва қувваҳои марказгурез ва ҳокимони 
содиқ ба ҳукумати марказй низ бахшида шудаанд.

Достонҳои мифологй, кахрамонй ва таърихии 
Достонҳо асри X мазмунан ва ичолатан он вазифаҳои 

ғоявиро адо мекарданд, ки онҳоро қасидаҳои 
мадҳияи ин аср низ адо менамуданд. Фарқи зоҳирй дар шакли 
шеърй дар қаҳрамонони онҳост. Қасидаи мадҳия подшоҳи 
конкрети замон, ҳамасри шоирро тасвиру мадх мекард, дос- 
тонҳои қаҳрамонй, мифологй каҳрамонҳо ва шахсҳои таърихии 
давраҳои гузаштаро тавсиф менамуд, одамони замони худро 
бо рўҳи қаҳрамонии гузашта тарбия мекард, дар хисси онҳо 
ватандўстй, нафрат ба душманро бедор менамуд. Бесабаб нест, 
ки подшоҳони минбаъдаи ачнабй ба «Шоҳнома» — сароянДаи 
он эътибор надоданд, ҳатто, Султон Махмуди Ғазнавии турк 
бинобар ачнабию истилогар буданаш шоири ин шоҳасарро 
таъкиб хам кард. Дар асри X талаботи ҳимояи мамлакат аз 
истилои бегонагон, қувваҳои марказгурези чудоиталаб ва тар- 
бияи рўҳию маънавии муборизон, каҳрамонони озодй ва ис- 
тиқлолияти ватан, садокати феодалҳои тобеъ ба феодалҳои 
марказй зарурати чамъ кардани материалхо ва навиштани 
«Шохнома»-ро пеш ронд. Истиқлолиятчўй, ҳимояи ватан ва 
мафкураи он харакати шуубия хисси ватандўстиро ба чунбиш 
овард. Бо супориши Сомониён ба чамъ намудани материалхо 
кадим шурўъ намуданд, ки онҳо бештар мўбадони зардуштй 
ва қиссахонҳои солхўрдаи халкй буданд. Фирдавсй дар ин бо
ра дар фасли «Андар фарохам овардани «Шохнома» маълу
мот додааст. Ин корро аввал мўбадон ва деҳконони ватандўст 
бо дастгирии амирони Сомонй ва ҳокимони хуросонии онҳо 
ба амал оварданд. Дар натича, достонҳои равонаи бисьёре 
чамъ оварда шуд, ки аз он ҳар хонанда баҳра мебурд:

Яке нома буд аз гахи бостон,
Фаровон бад-ў андарун достон.
П ароканда дар дасти ҳар мўбаде,
Аз ў бахрае бурда хар бихраде.
Яке паҳлавон буд дехконнажод,
Далеру бузургу хирадманду род.
П ижўҳандаи рўзгори нахуст,
Гузашта суханхо хама боз чует.
Зи ҳар кишваре мўбаде солхвард,
Биёвард, к-он номаро гирд кард.
Бипурсудашон аз нажоди каён,
В-аз он номдорони фаррухгавон,
Ки гетй ба оғоз чун доштанд,
Ки эдар ба мо хор бигзоштанд...
БигуфтанД пешаш якояк мехон,
Суханҳои шохону гашти чаҳон.
Чу бишнид з-эшон сипахбуд сухун,
Яке номвар нома афканд бун.
Чунон ёдгоре шуд андар чаҳон,
Бар ў офарин аз меҳону кеҳон.

Чанде ин материалҳо предмети хондану баҳра бурдани ҳа- 
васмандон ва дўстдорони он гардид:

Чу аз дафтари ин достонхо басе,
Ҳамехонд хонанда бар ҳар касе.
Чахон дил ниҳода бад-ин достон —
Ҳама бихрадон низу хам ростон.

Баъд аз ин «Шоҳнома»-и насрии Абулмуайяди Балхй на
вишта шуд, вале азбаски наср дар замони феодализм мисли 
назм мавқеи шоиста надошт, шўҳрат пайдо накард ва зару- 
рати ба назм даровардани он ба миён омад. Аз гуфтаи Фир- 
давей пай бурдан мумкин аст, ки дар Бухорои сомонй ичрои 
чунин вазифаи ватанпарварона ба миёни аҳли адаб гузошта 
шудааст ва Дақикй ки шоири ватанпарвари шўълавар ва до- 
нандаи достонҳои қадимй буд, рнро ихтиёрй ба зиммаи худ ги- 
рифтааст:

Чавоне биёмад кушодазабон,
Сухан гуфтани хубу равшанравон.
«Ба назм орам ин номаро, — гуфт,— ман»
Аз ў шодмон шуд дили анчуман.

Эчод шудани «Шоҳнома»-и манзум аҳамияти бузурги мил- 
лй-давлатй дошт, зеро давлати аз чиҳати сиёсй ва тартиботи 
дохилй сустшудаистодаи сомониёнро аз чиҳати маънавй пуркув- 
ват мекард, олами ботинни ватандўстон ва умуман халқро қа- 
вй мегардонад, муҳаббат ба ватан ва нафрат ба душманони он
ро меафзуд. Анъанаҳои кадимро зинда менамуд, мавкеи ҳукмро- 
нии маънавии хилофатро суст мекард. Ин чиҳати «Шоҳнома»- 
ро душманони халқу ватан ва давлати сомониён рўхониёни 
суннй, халифаву арабпараст, чосусҳои хнлофат ва тарафдоро- 
ни хоқонҳои истилогари феодалии турк нағз мефаҳмнданд, би-

«обар ин, ба шоири ватанпарвар сўиқасд ташкил карданд ва 
онро ба дасти ғуломаш куштанд. Кори назми «Шоҳнома» но- 
тамом монд:

Бирафт ўву ин нома ногуфта монд,
Чунон бахти бедори ў хуфта монд.

Ҳар чанд ки Фирдавсй сабаби кушта шудани Дакиқиро 
мувофиқи овозаҳои бардурўғи он вақт аз хўи «бади» ў маъни- 
дод кардааст:

Чавнеещро хўи бад ёр буд,
Або бад ҳамеша ба пайкор буд,

вале Дақиқиро бо эҳтимоли қавй он қувваҳои иртичоии зидди- 
ватандўстй ба дами ханчари ғуломаш дода буданд, ки Мухам
мад Нахшабии Қарматиро ба дор кашида буданд, Рўдакиро 
кўр ва аз дарбор ронда буданд, Фирдавсй ва Ибни Синоро 

•овора, қарматиҳоро қир карданд ва ғайра.
Шоир кушта шуда бошад хам, зарурати навиштани чунин 

шоҳасар аз байн нарафт, бинобар ин, оғозу анчоми он ба Фир- 
давсй насиб гашт, аммо дер шуда буд, зеро кувваҳои иртичой, 
зиддихалқй, зиддиватандўстй, душманони давлати марказй — 
марказгурезҳо ва истилогарони хоричии туркҳои қарохонй аҳ- 
воли давлатро аз даруну берун хароб карда буданд: халқ ҳам, 
ки аз зулми ичтимой ва иқтисодии Сомониён ба танг омада буд, 
онҳоро дастгирй накард. Махсусан, пахш шудани ҳаракати 
қарматии деҳқонон, ҳунармандон ва зиёиёни ватандўсту тарак- 
кипарвар яке аз сабабҳои давлати парокандаи сомониёнро 
дастгирй накардани халқи меҳнаткаш шуд. Аз ин рў, «Шоҳ- 
нома» ҳам вазифаи худро адо карда натавониста монд.

Азбаски достонҳои ишкй ва дидактики, ҳатто, дар шакли 
порчаҳои бутун ҳам боқй намондааст, бинобар ин, дар бораи 
онҳо мулоҳиза рондан душвор аст. Аммо факти мавчудияти 
ин гуна достонҳо нишон медиҳад, ки адабиёти асри X аз ин 
жанри шеърй маҳрум набудааст, баръакс, асоси онро гузош- 
тааст. Маснавй шакли асосии қофиябандии он достонҳо ме- 
бошад. Шаклҳои гуногуни вазни он достонҳоро ташкил меди- 
ҳад. Ба ин кием достонҳо достонҳои Рўдакй («Ароис-ун-нафо- 
ис», «Даврони офтоб», «Синдбоднома», «Калилаву Димна» ва 
ғайра) ва Абўшакури Балхй («Офариннома»)-ро ба хотир 
овардан кофист. Дар мисоли «Офариннома» мавчудияти дос
тони лирикиро, ки ҳоло онро «маснавй» меноманд, эътироф 
намудан мумкин аст. Аксарияти мутлаки осори адабии асри 
X нобуд шудааст, бинобар ин, дар хусуси ғазалҳои ин давр 
мулоҳиза рондан душвор аст.

Ғазал. Шарқшиносони Ғарб ақидае доштанд,
Шаклҳои хурди ки ғ а з а л а з  аСрИ х  оғоз ёфтааст. Баъд аз 

шеъри соли 1924 як гурўҳ адабиётшиносон ақида-

еро пеш рондаанд, ки гўё ғазал ҳамчун шакли шеърй мустақил 
набуда*, аз ташбиби ошиконаи касидаҳои мадҳия баромада, 
минбаъд бо иловаи байти мақтаъ ё ки байти тахаллус шакли 
комил гирифтааст**. Ин даъворо фактҳои таърихи адабиёт 
рад мекунад. Аввало ғазалҳои боқимондаи Рўдакй исботи мав
чудияти ғазал аст, сониян, чи шоирони асри X ва чи шоирони 
нимаи якуми асри XI тасдиқ кардаанд:

Андар газали  хеш ниҳон хоҳам гаштан,
То бар лаби ту бўса занам чун-ш бихонй.

Имораи М арвазй (Асри X )

Фирдавсй ғазалро ҳамчун шакли шеърии суруду тарона- 
хои базм ном бурдааст:

Сарояндаи ин ғазал  соз кард,
Д аф у чангу найро ҳамовоз кард.

Шоири асри XI Унсурй ғазал доштани Рўдакй ва аз ғазалҳои 
ў паст будани ғазалҳои худро кайд кардааст:

Ғазал  рўдакивор некў бувад,
Ғазалҳои  ман рўдакивор нест...

Ғазал, чи аз ташбиб пайдо шуда бошад ва чи бо роҳи мус- 
тақил, шакли шеърие буда, дар адабиёти асри X ҳамчун шак
ли мустакил мавчуд будааст ва он дар ин аср ҳам бештар 
ҳиссиёти лирикии ошиқонаро ифода намудааст. Шеърҳои дар 
шакл ва мазмуни ғазал боқимонда, ки асосан мундаричаи иш- 
кй дорад, дар ду ҳолат аст: Яке ғазалҳое, ки аз рўи қоидаи 
ғазал дорой ҳамаи хусусиятҳои шаклй аст. Масалан, ғазали 
Рўдакй бо байти матлаи зерин:

Зиҳй фузуда чамоли ту зебу ороро,
Ш икаста сунбули зулфи ту мушки сороро.

Гурўҳи дигари ғазалҳо бетахаллусанд. Мумкин аст, ки 
баъзе аз онҳоро ташбиби ягон қасидае гўем, аммо ғазалҳои 
ошиконаи Робиаи Қаздориро, ки ҳеч гоҳ шоири маддоҳи дар
бор набудааст, ташбиби қасидаҳо номидан амри маҳол аст. 
Як ғазали боқимондаи Абўисҳоки Чўйборй, ки шахси деҳқон 
будааст, низ бе тахаллус аст. Ғазали ўро низ ташбиби касидае 
гуфтан нашояд, зеро марди деҳкон будааст. Е ки шеъри ғазал- 
монанди Тоҳири Чағониро гирем:

* Е. Э. Бертельс. Персидская поэзия в Бухаре в X веке. Л., 1935, с. 29—32.
** Ш иблии Нўъмонй. Шеър-ул-Ачам. Техрон, 1316 ҳ. к., ч. 1, саҳ. 22.

Дилам танг дорад бад-он чашми танг,
Худованди дебои фирўзаранг.
Ба чашми гавазн асту рафтори кабк,
Ба кашши чу гўр асту кибри паланг.
Сухан гуфтанаш талху ширин ду лаб,
Чунон к-аз миёни ду шаккар шаранг.
Камони ду абрўшу он ғамзаҳо 
Якояк ба дил бар чу тири хаданг.
Бад-он монад он бут, ки хуни маро 
Кашидаст бар бури тозиш танг.
Яке фол гирему шояд бад-он,
Ки кетй ба як сон надорад диранг.

Агар ин шеърро ташбиби қасидаи мадҳия гўем, худи То- 
ҳири Чағонй ҳокими кишвари Чағониён буд, ки дигарон ба 
вай қасидаи мадҳия мегуфтанд. Ин шеър ва боз шеърҳои ди
гари ғазалмонанд дар ҳачми миқдори ғазалҳост (аз 3 то 6,7 
байт). Фақат ин ки байти тахаллус надорад. Мумкин аст, ки 
дар ғазалҳои онвақта тахаллус гузоштан чандон раем набо- 
шад. Аммо аз чиҳати мазмун шеърҳои ғазалмонанди Тоҳири 
Чағонй, Маъруфии Балхй ва ғайра ғазал аст. Дар ҳамаи ин 
шеърҳо ҳиссиёти ошиқонаи шоир ё ки қаҳрамони лирикй лаз- 
зати васл, азоби ҳичрон, ҳусни беҳамтои маъшуқа, хислатҳои 
нозу истиғнои ў, тасвнри манзараҳои табиат ва дигар ҳисси- 
ёти инсонй акс ёфтааст.

Ба ин тариқ, аз «ғазал» ду мафҳум фаҳмида шудааст: 1. 
Ҳиссиёти лирикии инсонй (ишқ, дарду ғам, айшу нишот, тав- 
сифоти табиат ва ғайра). Ба ин маъно, яъне маънои луғавиаш* 
қадим аст ва он на аз насиби қасидаҳо, балки аз фольклор 
оғоз ёфтааст. Қасидасароён дар ҳамаи асрҳо онроҳамчун му- 
қаддимаи қасида истифода кардаанд, ки баъд аз он байти гу- 
рез меояд. Ҳиссиёти ошиқонаи насибро ҳиссиёти шоир не, су- 
хани муқаддимавии ба ҳолати рўҳияи мамдўҳ мувофиқкунан- 
дае шуморидан чоиз аст. 2. Ғазал ба мафҳуми истилохиаш 
ғайр аз мазмуни боло, шакли шеърии мустақилест, ки дорои 
вазнҳои маъмул, кофиябандии аа, ба, ва..., байти тахаллус ва 
мақтаъ буда, аз 5 то 7 ва зиёда аз он байт аст. Ғазал, чи тавре 
ки ба маънои луғавиаш дар асри X вучуд дошт, ба маънои 
истилоҳиаш низ дар ин давр мавчуд буд ва шоирони асри X, 
алалхусус, Рўдакй асосгузорони он буданд. Ин анъана мин- 
баъд инкишоф ва такмил дода шуд.

Рубой, чунон ки маълум аст, манбаи фольклорй дорад ва 
он аллакай дар асри V III—IX ба адабиёти китобатй дохил 
шуда буд. Рубой калима ва истилоҳи арабй бошад хам, аз 
шаклҳои кадимаи адабиёти даҳанакй ва классикии халки то- 
чнк аст. Ин маъниро муаллифи «Ал-мўъчам-фй маоир-ил-ашъ- 
ор-ил-Ачам» — Қайси Розй (асрҳои XII—XIII) тасдиқ мена
мояд, ки «Дар кадим дар ин вазн (яъне вазни хоси рубой —

• А. Мирзоев. Рўдакй ва инкишофи ғазал. Сталинобод, 1957, с. 74.

X. М.) шеъри тозй (яъне арабй —X. М.) нагуфтаанд ва акнун 
мухдисони арбоби табъ бар он икболе тамом кардаанд ва ру- 
боёти тозй дар ҳама билоди араб шоеъ ва мутадовил гашта- 
аст»*. Ин муаллиф дар асари номбурдаи худ дар бораи ало-’ 
каи рубой бо фольклор ва эчодиёти Рўдакй нақли чолиби дик,- 
кат дорад. Вай дар бораи рубой ва вазни он сухан ронда, из- 
ҳори акнда кардааст, ки устод Рўдакй аз гурўҳи вазнҳон ах- 
рам (дар як мисраъ: мафъулан, мафъулан, фаъулан, фоъ ё 
фаъ) ва ахраб (дар як мисраъ: мафъул, мафоилан, фаулан, 
фоъ ё ки фаъ) вазне барои рубой ихтироъ кардааст, ки цазни 
мақбул аст ва аксарияти шоирон ба ин вазну шайли щеърй 
рағбат пайдо кардаанд. Ба ин маънй, ў Рўдакиро ас<5егўзори 
рубой медонад.

Дар нақлҳои Қайси Розй чунин лаҳза чолиби диккат аст, 
ки Рўдакй ин вазни рубоиро аз эчодиёти даҳанакии 'халқ паи 
бурдааст. Муаллиф ривоят мекунад, ки боре Рўдакй дар шаҳ- 
ри Ғазнин сайру гашт мекард. Гурўҳе бачагон, чавонон кўз-. 
бозй мекарданд. РўДакй ба ин бозй эътибор дод ва дар байн^ 
чавонон чавони хуштабъеро дид, ки бо сачъу кофия сухани, 
мавзун меронад. Вай чанд гирдакон — саққо ба кўз андохт. Як 
бор гирдакон аз кўз берун рафт ва боз гашт а омаДа ба кўз 

даромад. Он чавон ба ин муносибат бо табъй равон гуфт:

Ғалтон-ғалтон ҳамеравад то одри куз.

Вазн ва оҳанги байт ба Рўдакй хуш омадааст ва ба қонуни 
вазни арўз мурочнат кардааст ва аз рўи гуфтаи Розй рукнҳои 
мафъулан, фоилан, мафоилан, фаъ-ро ёфтааст, ки аз баҳри ҳа- 
зач аст. Розй тасдиқ менамояд, ки Рўдакй ба шарофати ин 
чавон вазни рубоиро чустучў карда ёфт ва муқаррар намуд, 
ки аз ду байт иборат аст: «Мусарраъ ва мукаффо», онро «та- 
рона» номид. Муаллиф кайд кардааст, ки ин гуна порчаҳои 
шеъриро дар точикй (форсй) «газал», дар арабй «кавл» мегў- 
янд. Агар он аз чор мисраъ иборат бошад, «дубайта» меноманд, 
дар арабй «рубой» меноманд. Вай таъкид кардааст, ки дар 
адабиёти қадими араб дар ин шакл ва вазн шеър намегуф- 
танд. Пас, манбаи ин шакли шеърй адабиёти точик аст. Нақл- 
ҳои Қайси Розй ва Давлатшоҳ шояд ба ҳакиқат чандон му- 
вофиқ набошад, зеро ин шакли шеъриро то Рўдакй Шақиқи 
Балхй, Ҳанзалаи Бодгисй, Маҳмуди Варрок, Абўязиди Бастомй 
ва дигарон медонистанд ва дар он шакл шеър гуфтаанд. Рўда ' 
кй мумкин аст, ки вазни онро муайян карда бошад. Нақл хоҳ 
хақикат аст ва хоҳ ривоят дар ин чо ду факти таърихи ада- 
биёт ба назар мерасад: 1. Асоси халкй-фольклорй доштани ру
бой. 2. Агар онро Рўдакй кашф карда бошад ҳам, инкишоф

** Ш амсиддин М ухаммад бинни Кайси Розй. Ал-муъчам фи маоир-ил 
ашъор-ил-Ачам. Теҳрон, 1314 х. ш., с. 306.

додани ў ва ба адабиёти точик мансуб будани ин шакли шеъ
рй. Дар инкишофи шакли шеърии рубой роли назми асри X 
мавқеи калони асосгузорй дорад. Бокй намондани намунаи ру- 
боиҳои халқии асрҳои V III—X имконият намедиҳад, ки ҳолат 
ва муносибати онро бо рубоиҳои адабиёти китобатй муайян 
намоем.

Дар рубоиҳои боқимондаи асри X мазмуни ишқй, фалсафй, 
панд, таассуроти субъективй ва ғайра акс ёфтааст. Аз рубоиҳои 
мавчуда ба чунин хулосае омадан мумкин аст, ки мадҳ ҳоло 
ба рубой бояду шояд надаромадааст, зеро дар рубоиҳои боқи- 
монда (он ҳам бошад аз Рўдакй) мадҳия мавчуд нест. Рубой 
бештар шакли шеърии адабиёти берун аз дарбор будааст. Агар 
аз рубоиҳои Рўдакй киёс гирем, ки як чузъи рубоии асри X 
мебошад, ин шакли шеърй ба хеле масъалаҳои зиндагй дахл 
кардааст. Масалан, рубоиҳо дар мавзўи ишқи ноком ва шико- 
ят аз замона:

Даврон моро зи васл шодон накунад,
Чуз тарбияти ракиби нодон накунад,
Ҳаргиз нарасонад дили моро ба мурод,
Коре ба муроди номудорон накунад.

Тоцири Чағонй

Ишқ, зебой ва бераҳмии ачал:

Такдир, ки дар куштанат озарм надошт 
В-аз катли ту як зарра дили нарм надошт-. 
Андар ачабам зи чонситон, к-аз чу туе 
Ч,он бистаду аз чамоли ту шарм надошт.

Рцдакй

Ақидаҳои сўфиёна:

Ҳон ташначигар, мачўй з-ин боғ самар, 
Бедистонест ин риёзи ба ду дар.
Беҳуда намон, ки боғбонат зи қафост,
Чун хок нишаста гиру чун бод гузар.

Рудакй

Панду хикмат:

Вочиб набувад ба кас бар афзолу карам,
Вочиб бошад, хар оина шукри ниам,
Тақсир накард хоча дар новочнб,
Ман дар вочиб чй гуна тақсир кунам?!

Рўдакй

Тасвири зебоии маъшуқа:

Эй, аз гули сурх ранг бирбудаву бў,
Ранг аз паи рух рабуда, бў аз паи мў.
Гулранг шавад, чу рўй шўй, хама чў,
Мушкин гардад, чу мў фишонй хама кў.

Рўдакй

Мехр, садоқат ва вафодорй:

Д ар пеши худ он нома чу булкома нихам, 
Парвин зи сиришки дида бар чома ниҳам.
Бар посухи ту чу даст бар нома ниҳам,
Хохам, ки дил андар шикани нома дихам.

Рўдакй

Шикоят аз берахмии ёр:

Дил сер нагардадат зи бедодгарй,
Чашм об нагардадат чу дар ман нигарй.
Ин турфа, ки дўсттар зи чонат дорам,
Бо он ки зи сад хазор душман батарй.

Рўдакй

Танқид ва ҳачв:

Он харпадарат ба даш т хошок задй,
Момот дафу дурўя чолок задй:
Он дар сари гўр таборук хондй 
В-ин бар дари хонахо таборук задй.

Рўдакй

Ҳасби ҳоли шахе дар чамъияти одамонаш номехрубон

Чуз ходиса харгиз талабам кас накунад,
Як пурсиши гарм, чуз табам, кас накунад 
В-ар чон ба лаб оядам, ба чуз мардуми чашм, 
Як катраи об дар лабам кас накунад.

"  ... л , , г, N
Рцдакй

Вазъияти ногувори ошнк дар муносибатҳои ишқй:

Чашмам зи ғамат ба хар акике, ки бисуфт,
Бар чехр хазор гул зи розам бишкуфт.
Розе, ки дилам аи он хаме дошт нухуфт,
Ашкам ба забони хол бо халк бигуфт.

РЦдакй



Нанди ичтимои — адолатхоҳи ва ғайра:

Гар бар сари нафси худ амирй, мардй,
Бар кўру кар ар нукта нагирй, мардй,
Мардй набувад фитодаро пой задан,
Гар дасти фитодае бигирй, мардй.

Рўдакй

Чй тавре ки аз ин рубоиҳо дида мешавад, олами ботинй ва 
зоҳирии чи қаҳрамони лирикй ва чи эпикй бо воситаҳои гу- 
ногуни тасвири бадей инъикос ёфтааст ва он як силсила мав- 
зўъҳоро ба вучуд овардааст, ки дар асри X мазмуни рубоиро 
ташкил додааст. Аз миқдори ками рубоиҳои дигарон ва шу- 
мораи зиёди рубоиҳои Рўдакй хулосае бармеояд, ки ё рубоиҳои 
дигарон боқй намондааст ва ё Рўдакй рубоисарои асри X бу
дааст, зеро дар китоби «Ашъори ҳамасрони Рўдакй» аз дигарон 
танҳо се рубой (ба номи Кисой, Дақиқй ва Тоҳири Чағонй) қайд 
шудааст, ки ҳар се ҳам дар мавзўи ишк аст.

Шакли дигари хурди шеъри асри X, ки бо рубой қаробот 
дорад, дубайта аст. Дубайта танҳо аз чиҳати вазн аз рубой фарқ 
мекунад, вале аз чиҳати мазмун, қаҳрамонҳои худ ва сохти 
кофиябандй аз рубой фарқ надорад. Масалан: Дар мавзўи ши- 
коят аз замона (бо мазмуни марсия), ки ба мардум умри дароз 
намедиҳад:

Дардо, ки дар ин замонаи ғампарвард,
Ҳайфо, ки дар ин бодияи умрнавард,
Ҳар рўз фироқи дусте бояд дид,
Ҳар лаҳза видои хама мебояд кард.

Шаҳиди Балхй

Панд дар мавзўи зарари сифлапарварй:

Морро ҳарчанд беҳтар парварй.
Чун яке хашм оварад, кайфар барй.
Сифла феъли мор дорад бехилоф,
Чаҳд кун, то рўи сифла нангарй.

Абушакури Балхй

Мадҳи омехта бо марсия:

Хони ғами ту паст шуда вайрон бод,
Хони тарабат ҳамеша ободон бод,
Ҳамвора сару кори ту бо некон бод,
Ту мири шаҳиду душ манат Мокон бод!

Соней Балхй

Як шахр хаме фусуну ранг омезанд,
То бар ману ту растхез ангезанд.
Бо мо хадиси ишқи мо чй истезанд,
Ҳар мурғеро ба пои хеш овезанд.

Toifupu Чағонй

Луғз — чистон дар бораи киштй:

То кай гўй: мадори илм ба ман гашт,
Чону дилам илмро гузида ватан гашт?!
Чист яке модае, ки бе нар пешат 
Рўзе дах рах бизоду обистан гашт?

М ущ и к

Васфи маъшуқа:

Бар рўй, гўй, мох аст, барниҳода кулох,
Ба барз, гўй, сарв аст миёни кабох,
Чу мох буду чу сар(в) на мох буда на сарв—
Камар набандад сарву кулаҳ напўшад моҳ.

М унчик

Тасвири табиат:

Ба навбахор чахон тоза гашту хуррам гашт,
Дарахти сабз алам гашту хок мўълам гашт.
Насими ними шабон Чабраил гашт магар,
Ки беху хоки дарахтони хушк М арьям гашт.

Кисой

Қитъа аз шаклҳои шеърии маъмули адабиёти! асри X аст ва 
он дар асри IX низ вомехўрад. Ақидае ҳаст, ки қитъа аз чиҳа- 
ти шакл порчае аз қасида ва ё ғазал аст, аммо шаклу мазму
ни мустақил мебошад. Он порчаҳоеро, ки аз касидае ё ғазале 
мондааст, порча аз он қасида ё ғазал шуморидан мумкин аст. 
Ин мафҳумро ба бисьёре аз қитъаҳои1 асри IX—X татбиқ на- 
намудан мумкин аст, зеро асари бутуни аслй дар давоми асрҳо 
талаф шуда, бо ягон воситае (барои мисол дар тазккираҳо, лу- 
ғатҳо ва асарҳои адабиётшиносию таърихшиносй) порчае аз 
он мондааст. Аммо як қисми қитъаҳои боқимонда аслан бо 
мақсади офаридани шеъри қитъа эчод шудааст, ки асари бу- 
тун ва яклухт мебошад: Масалан:

Чахор гуна кас аз ман ачз биншастанд,
К-аз он чаҳор ба ман заррае шифо нарасид:
Табибу зохиду ахтаршиносу афсунгар,
Ба доруву ба дуову ба толею таъвиз.

Д а р  м авзуи  ишқ сад оқ ат , ваф одорй:

189



Баъзе шеърҳои қитъашакл ҳаст, ки аз он нотамом ва да- 
вомдор будани фикр маълум аст. Чунончй:

Малик он ёдгори оли Доро,
Малик он кутби даври оли Сомон 
Агар бинад ба гоҳи кинаш иблис,
Зи бими теғи ў бипзирад имон.
Ба пои лаш караш  Ноҳиду Ҳурмуз,
Ба пеши лашкараш Мирриху Кайвон.

Д ақиқй

Маълум аст, ки ин порча аз қасидаи мадҳияест, ки ба ғайр 
аз порчае аз қисми мадҳ, қисмҳои дигараш бокй намондааст 
ва ҳоло шакли қитъаро гирифтааст. Дар он фикр нотамом, он
ро давом додан мумкин аст. Ба ҳамин тариқ, ба порчаҳои бо- 
қимондаи қатъашакл аз ду чиҳат нигоҳ кардан лозим меояд. 
Шеърҳои қитъае, ки аслан бо мақсади қитъасозй офарнда шу
даанд ва шеърҳои қитъашакле, ки аз асарҳои дигари бутун 
аз кабили қасида ва газал бокй мондаанд ва хусусияти шеъри- 
яти онҳо ба ҳамин ду ҳолат вобаста аст. Дар қитъаҳое, ки аз 
қасида боқй мондаанд, чанбаи эпики ва мадҳ, дар қитъаҳое, 
ки аз газал мондаанд, чанбаи лирики ва мазмуни ишкй зиёд- 
таранд. Дар китъаҳои мустақилшаклу мустакилмазмун нисбат 
ба чанбаи дар боло зикршуда, чанбаи муҳокимаи илмию ман- 
тикй зиёдтар аст:

Гул неъматест хадья фиристода аз биҳишт,
М ардум каримтар ш авад андар найми гул.
Эй гулфурўш, гул чй фурўшй барои сим?
В-аз гул азизтар чй ситонй ба сими гул?

Кисо .

Қитъаҳои асри X катъи назар аз мустақил ва номустақил 
будан, мазмунҳои зеринро ифода кардааст:

Идеализация кардани намояндагони синфи ҳоким ва маф- 
кураи хукмронони замон:

Чаҳон гувост мар ўро, ки дар чахон малик аст 
Бузургвору сазовори нусрату таъйид 
Бидод неъмату бас шокир аст дар неъмат,
Бар ин ду бошад султони тахтро пойид.

Ш аҳиди Балхй

Тавсифи дониш, ки ифодаи равняй рационализм аст:

Донишо, чун дареғ оям аз он-к 
Бебахоиву лекин аз ту бахо.
Бе ту аз хоста мабодам ганч,
Ҳамчуиин зарвор бо ту равост.

Боадабро адаб сипах, аст, 
Беадаб бо хазор кас танҳост.

Ш аҳиди Балхй

Тасвири манзараи табиат:

Чаҳон зи барф агарчанд гоҳ снмин буд,
Зумуррад омаду бигрифт ной тўдаи сим.
Баҳорхонаи кашмириён ба вақти баҳор 
Ба боғ карда хама накши хештан таслим.
Ба даври бода хама рўи некувон гўй:
Баш иза сохта аз гул пушти моҳй шамим,

Имораи М арвазй

Тасвири ҳиссиёти ишқй ва тавсифи ҳусни ёр:

Симдандонаку басдонаку хандонаку шўх,
Ки чахон он-к, бари мо лаби ў зиндон кард.
Л аби ў бинию гўй, ки касе зери ақиқ 
Бо миёни ду гул андар шакаре пиихон кард.

М аънавии Б у хорой

Шикоят аз пирй, ранг кардани мўй ва афсўс ба чавонй:

Аз ҳизоби ману аз мўй сияҳ кардани ман,
Гар хаме ранч хўрй, беш хўру ранч мабар.
Гаразам з-ин на чавонист, битарсам, ки зи ман 
Хурдпирон бичўянду наёбанд асар.

Кисой

Тараннуми таъзия ва марсия:

Дареғо, мир Бўнасро, дареғо!
Ки бас шодй надидй аз чавонй.
Валекин родмардони чахондор 
Чунин бошанд кўтаҳзиндагонй.

Д ақиқй

Шикоят аз толеъ, нобарории кори ах,ли илму ҳунар:

Чаро ин мардуми донову зираксору фарзона 
Ба темору азоб андар або давлат ба пайкор аст?
Агар гул корад ў садбарг або зайтун, зи бахти ў 
Бар он зайтуну он гулгун ба хосил ханчаку хор аст.

Хусравй

Шикоят аз нобаробарии чамъият ва эьтироз ба беадолатии 
худо, ки маънои зиддидинй дорад, зеро ҳастии онро тасдик. 
намекунад:

191



Он яке беҳунар азиз ЧароСТ 
В-ин дигар хор монда Зёри самак? 
Ин аломат на они хаетй буд,
Пас, чй даъвй кунй бад-уву чй tiak.

'..•'.Ъ*__ Х усравй

Ҳачв бар хонагон — дороёни мумсику хасис:

Шунидам ба хикоят, ки дидаи афъй,
Бурун чахад, чу зумуррад бар ў баранд фароз. 
Ман ин надидам, дидам, ки хоча даст- бидошт, 
Баробари дили ман битаркид дидаи оз.
Ба «Шохнома» — бар ар хайбати ту накш кунанд, 
Зи «Шохнома» ба майдон равад ба чанг фароз.
Зи хайбати ту адў накши «Шохнома» шавад,
К -аз ў на мард ба кор ояду на аспу на соз.

Ҳама кибру лофе ба дасти туҳй,
Ба нони касон зиндай солу мох: 
Бидидам ман он хонаи мўҳташам — 
На нах дидам он чову на пешгох, 
Яке зеғ дидам фиканда дар ў 
Н амадпорае туркмонй сиёх.

Аз мазмуни ин порчаҳои шеърй пай бурдан душвор нест, 
ки шакли китъа аз мадҳ сар карда ба ҳамаи соҳаҳои зиндагии 
инсонй дахл карда, онҳоро акс кунонидааст ва хйслати реалис- 
тона ҳам дорад.

Мадҳи амирони «худй», тарғиби феодализми 
Т-вири-ами тараққихоҳ ва танкиди қувваҳои марказгуре- 

инсон зи феодалй ҳамчунин ифодаи хиссиёти шуу-
бия рафти асосии ғоявии асри X бошад хам, 

аз шоҳ то гадо без хиссиёти шахей — олами ботинй хам дош
танд, ки аз ҳаёту муҳити замон сар мезад ва бештарини онҳо 
хиссиёти умумиинсонй буда, ба хама дахл дошт. Масалан, хис
сиёти ишқу муҳаббати инсониро гирем. Ишк олами нихоят му- 
раккаби инсон аст, ки онро ҳадду худуде, ғояти зухуроте, ин- 
тихои раигоранги ботиние нест. Ҳар чанд ки Ф. Энгельс «ишқ- 
ро хам охируламр иктисод муайян мекунад» — гуфтааст, вале 
ишк риштаҳои ниҳоят борику дуру дарозе дорад, ки ба олами 
ботинии инсон хеле амиқ рафтааст. Ишк бо вучуди хиссиёти 
фаъоли тарафайн будан, дар амалиёти ошиқ зухуроти фаъол 
аст, вале дар амалиёти маъшуқа аксар ботинан туғьён бошад 
хам, зоҳиран истиғно дорад, аммо дар ғоиб ва пинҳонй сўзиши 
ботинии фаъол, вале дар изҳори хиссиёти ишкй тамкин, шарм,

М унцик

Танқиди савлати беасос:

М аъруфии Б алхй

ҳаё, номус, дар айни замон бетоқатй, бесабрй, бо ифодаи Ни- 
зомй «дар парда пардадарй» дорад. Аз як тараф, ҳисси гарму 
чўшони худро ба обу оташ задан, аз тарафи дигар, нозу караш- 
ма, худдорй, каноргирй, гурехтан ва дар айни ҳол ногоҳ ва 
ногаҳонй худро ба оғўши ошиқи худ задан дорад ва ғайра. 
Аммо ошиқ хамеша зору низор, аз паи маъшуқаи гурезони 
худ овезон, номурод, маҳрум аз васл аст. Маъшуқа ҳамеша 
бо ҳамаи дуричустанҳояш зебову беайб аст. Дар муносибатҳои 
ишкй, ҳатто, дар ҳолати мавқеи ҳукмронй доштани ошиқ ва 
ҳолати маҳрумии маъшуқа, ки канизи зархарид аст, ошиқ ҳис- 
сан ҳукмрон нест, маъшуқа ҳаққи нозу истиғно дорад, зеро 
муносибатҳои ошиқона ниҳоят нозук аст, «бори гуҳар наме- 
кашад, ин тор нозук аст». Аз ин рў, аз нозу истиғнои маъшуқа 
ва сахтгириҳои итобкоронаи ў шоҳу гадо баробар меноланд. 
Рўдакй дар қасидаи «Шикоят аз пирй»:

Ҳамехариду ҳамесохт бешумор дирам 
Ба шаҳр ҳар кй яке турки норпистон буд,

гуфта истода, аз азоби ишқу нозу истиғнои ёр менолад, ки зо- 
ҳиран зиддиятнок менамояд, вале дар олами мураккаби ишк, 
чои тааччуб надорад. Ошиқ, ҳатто, дар назди канизи зархариди 
худ мўҳточи лутфу эҳсон, мехр, садокат, марҳамати хусну ла- 
тофат аст. Агар муносибати инсонй танҳо аз ҳисси шаҳвонй 
иборат мешуд, мумкин аст, ки кор нисбатан осон мебуд ва 
қаноатмандй беазобу ҳаячону изтироби рўҳии ошиқон ба амал 
меомад. Аммо муносибати рўҳии олами ботинии инсони ошиқ 
амиқтар ва мураккабтар аст:

Эй, гашта ман аз ғами фаровони ту паст,
Ш уд қомати ман зи дарди ҳичрони ту шаст.
Эй, шуста ман аз фиребу дастони ту даст!
Худ ҳеч касе ба сирату сони ту хает?

Абуш акури Б алхй

Дар тасвири муносибатҳон софи ошикона маъшука хамеша 
бо сифатҳои иеку хубу дарачаи аълои зебой ва латофати хус- 
ни инсонй тасвир ёфтааст:

Эй, хубтар зи пайкари дебои арманй,
Эй, поктар зи катраи борони бахманй.
Он чо, ки мўи ту, хама барзан ба зери мушк 
В-он чо, ки рўи туст, хамеша бараҳманй.
Андар Фурот ғаркам, то дида бар манат 
В-андар бахори хуснам, то ту бари манй.

М у щ и к

Бояд кайд кард, ки тасвири маъшуқа бештар чиҳатн зоҳирй 
Дорад, олами ботинй ба эътибор гирифта намешавад, аммо дар

тасвири ҳолати ошиқ бештар олами ботинии вай ба калам 
меояд. Дар як рубоии Рўдакй майли ошиқ доштани маъшуқа, 
вале аз тарси падар амалиёти озодона надоштани он ифода 
ёфтааст, ки аз як тараф, набудани озодии ишк, аз тарафи ди- 
гар, ҳиссиёти тарафайн будани муносибатҳои ошиқона қайд 
гардидааст.

Тасвири ҳиссиёти ишқй, ҳолати ошиқ ва маъшуқа дар ба- 
робари чандон амиқ набудан, хеле содда ва реалистона буда, 
ба муошиқаи халқй ва инъикоси он дар фольклор монандй до
рад, ки аз як тараф, таъсири фольклор, аз тарафи дигар, бо 
хиссиёти тасаввуфии ишқи орифона ҳоло омехта набудани та- 
ассуроти ошиконаи асри Х-ро нишон медиҳад:

Қомати чун сарви равонаш нигар,
Он лаби ширину забонаш нигар.
Кушшии он чашми сиёҳаш бубин,
Хушии он тангадахонаш нигар.

Кисой

Шеъри хамрия Миқдоран зиёд набошад ҳам, дар қатори иш- 
қия меистад ва, ҳиссиёти ҳаётдўстонаи инсон- 
ро ифода менамояд. Мавзўи хамрия аз дои- 

раҳои ҳаёти аристократа ва доираи мардумони озодфикри бай- 
ни аҳолии шаҳр, ки дорой ақндаҳои риндонаи ҳаётдўстонаи 
зиддидинй ва тасаввуфй мебошанд, сар задааст. Хамрия шак
ли шеърҳои маишй буда, дар он шароб, мусикй, суруд, базм 
ва хурсандиҳои шахе тасвир ёфтааст ва ин анъана аз ҳаёт ва 
адабиёти кадим омадааст.

Дар асарҳои баъзе адабиётшиносон*. ақидае ҳаст, ки шеъ
ри хамрия аз адабиёти араб, аз шоир Абўнаввос (асри V III— 
IX) омадааст. Ин фикр шояд аз он сабаб пайдо шуда бошад, 
ки хамрияи давраи нави адабиёти форсу точик баъд аз хам- 
рияи давраи исломии араб ба вучуд омад ва истилоҳи он низ 
арабй мебошад ва намунаи хамрияи қадимаи форсу точик бокй 
намондааст. Агар он ҳолати таърихиро ба эътибор гирем, эро- 
ниён истеҳсоли ангуру майро дар доираҳои умумихалқй, арис
тократа ва ҳатто, дар амалиёти армия истифода кардани онро 
пеш аз истилои араб ва 2500—3000 сол пеш аз замони мо 
медонистаанд ва онро дини зардуштй манъ намекард, дар 
шеъри адима мавчудияти хамрия аз шубҳа берун аст. Илова 
бар ин, дар дини зардуштй дар бораи ҳаома 'ё ки «саума» 
ном гиёҳи мукаддас сухан меравад, ки аз шарбати он ба ан- 
доза нўшидан, махсусан, ба қаҳрамонон часорат, тавоной, кув- 
ват ва далерию қаҳрамонй ато мекунад, аз ин рў, он гиёҳ ва 
шаробашро месутуданд ва месароиданд, ки бешубҳа, хамрияи

* Абдуннаби Ф ахруззамон. Тазкираи «Майхона». Лохур, 1926. Зай- 
нулобидини Мўътаман. Ш еъру адабй форсй. Техрон, 1332 ҳ. ш.

он дарв аст. Пас, аз сабаби нобуд шудани адабиёти хамрияи 
кадим, баъд аз истилои араб арабикунонидани забони адаби
ёти хаттй ва хамрро ҳаром эълон кардани шариат шеъри хам
рия чанде хомўш монда танҳо баъд аз дар охири асри VIII ва 
аввали асри IX оғоз ёфтани давраи нави адабиёти форсй-то- 
чикй дубора ба вучуд омадааст. Дар базмҳои кадима истеъ- 
моли шароб ва тавсифи онро Фирдавсй дар бисьёр лахзахои 
«Шохнома» тасвир кардааст. Масалан, дар эпизоди «Оварда- 
ни Рустам Кайкубодро аз кўҳи Албурз» барои Рустам базми 
чамшедй оростани Кайкубод тасвири зерро мехонем:

Сарояндан ин ғазал соз кард,
Д аф у чангу найро хамовоз кард,
Ки имрўз рўзест, бо фарру дод,
Ки Рустам нишаста бо Кайқубод.
Ба шодй замоне барорем ком,
Зи Чамш ед гўему нўшем чом.
Бидеҳ сокии нўшлаб чоми май,
Бинўшем ба ёди шахи некпай.

Адабиёти нави форсу точик, бешубха, анъанаи назми кади- 
мии худро дар боби хамрия давом дода аз хамрияи адабиёти 
араб низ таъсир гирифта (зеро шоирон аз он вокиф буданд), 
хамрияи хоси худро ба вучуд овардааст, ки намунаҳои беҳта- 
рини он дар адабиёти асри IX—X, шеърҳои ба шароб бахши- 
даи Рўдакй, Башшори Марвазй, Кисой ва Ибни Сино дида 
мешавад:

Биёр он май, ки пиндорй равон ёкути ноб астй,
Ва ё чун баркашида теғ пеши офтоб астй.

Рўдакй

Ғизои рўҳ бувад бодай раҳик, алҳақ,
Ки рангу бўш занад рангу бўи гулро дак.

Ибни Сино

Хамрия дар эчодиёти кариб аксарияти шоирони асри X 
мушоҳида мешавад ва он ба тавсифи шароб, суруд, муғаннй, 
соқй, раке, масъалаҳои ишку баҳор бахшида шудааст. Май ҳам- 
чун предмети тасвири шеър; ки дар он сифатҳои май бо ифо- 
даҳои мачозй хеле моҳирона ва реалистона тараннум ёфта
аст, ба кор бурда шудааст:

3-он бодае, ки чун кадаҳ омад ў зи хум,
Екут аз ў хачар шуду бечода з-ў шарар.
Беруни чом бинй аз фоми он нишон,
Чун дар миёни абри тунук курсаи камар.

Амир Оғочй



Дар қасидаи мадҳияи Рўдакй «Модари май» ва Башшори 
Марвазй парвариши ток ва тайёр кардани май ҳамчун таш- 
биб оварда шудааст, ки ин ташбиб дар айни замон қасида ё 
ки тавсиф дар бораи май ҳам мебошад. Бар раъйи аксарият 
ташбиби ба ангуру май бахшидаи Башшор пайравй ба таш
биби қасидаи «Модари май»-и Рўдакй аст. Сухани Башшор 
аз току ангурро офаридани худо ва онро парваридани деҳкон 
оғоз ёфтааст:

Разро худой аз кибали шодй офарид,
Шодию хуррамй зи раз омад ҳама падид.
Аз чавҳари латофати маҳ офарид раз,
Он к-ў чаҳону халқи чаҳонро биёфарид.
Аз раз бувад таому ҳам аз раз бувад шароб,
Аз раз бувад-т нуклу ҳам аз раз бувад набид.
Шодй фурўхту хурамй он кас, ки раз фурўхт,
Шодй хариду хуррамй он кас, ки раз харид.
Ангуру токи ў нигару васфи он шунав,
Васфи таом гуфт зи ман боядат шунид.

Ангуру ток (раз) аз рўи акидаи деҳқони диндор офаридаи 
худо бошад ҳам, «аз чавҳари латифи мах» аст ва шодию хур- 
сандй барои одамиён мебошад, зеро аз вай ҳам таом асту хам 
шароб, ҳам нуқлу хам набид. Шоир баъд аз ин муқаддима 
тасвири ток, ангурро моҳирона ба калам додааст ва бо ин 
восита манзараи баҳорро ҳам тасвир менамояд:

Чун навбақор боғ биёрост чун биҳишт,
Аз савсани сафеду гули сурху шанбалид.
Андар миёни сабза ба даш ту ба кўҳсор 
Мушкин бунафшаву суману лола бардамид..

Деҳкон зи хона бўи гулобу арак  шамид,
Баргаш т гирди хона зи ҳар сў хамечамид.
Б арзад шуои Зўҳраву бўи гулоб аз ў,
Аз бўи ў гули тарабу лавх бишнавид.

Деҳқон маҳсули тайёркардаи Худро ҳамчун тўҳфаи сазовор 
ба подшоҳ пешкаш мекунад ва ў онро калиди куфли гамхона 
номидааст:

Чунон ачиб бидид, ба хусрав-ш хадья бурд,
Зеро сазои ин ба чуз аз хусраваш надид.
Хусрав калиди куфли ғамаш ном кард аз он-к 
Ч уз май_ надид куфли ғаму ранчро калид.
3-ин аст мехри ман ба май сурх-бар, к-аз ўст 
Ш уд хуррамй надид агар май бипажмурид.

Шеъри хамрия ғайр аз аҳамияти ҳаётдўстонааш, чиҳати 
зиддидинй, антиклерикалй ҳам дошт. Дину шариат ва рўҳони- 
ён майро ҳаром эълон карда буданд. Дар шеъри Абулфатҳи 
Пиндор ва Ибни Сино май барои доноён ҳалол ва барои абла- 
ҳону аҳмақон ҳаром шуморида шудааст:

Ҳалол гашта ба фатвои акл бар доно,
Ҳаром гашта ба аҳкоми шаръ бар аҳмак.

Ибни Сино

Ба ҳамин тариқ, яке аз равияхон назми асри X хамрия- 
сарой буда, ақидаи ҳаётдўстона ва зиддиклерикалии мардумо- 
ни замонашро низ акс кунонидааст.

Равняй дигари шеъри асри X, ки ба ақидаи 
Тасвири манзараи ҳаётдўстии шоирони давр вобастагй дошт, 

табиат тасвири манзараҳои табиат (пейзаж) аст. Тас
вири пейзаж дар шеърҳои Рўдакй, Дақиқй, 

Шаҳиди Балхй, Амир Огочй ва Кисой бештар дида мешавад. 
Тасвири табиат дар шеъри ин аср хислати тамоман равшани 
реалистона дорад. Масалан, як шеъри Амир Огочй, ки бориш 
ва ҳавои барфро тасвир менамояд, предмет ва воситаҳои тас- 
вираш ниҳоят равшан, содда ва ҳақиқатнигорй дар образи ба

дей мебошанд:

Ба ҳаво дарнигар, ки лашкари барф,
Чун кунанд андар он ҳаме парвоз:
Рост, ҳамчун кабўтарони сафед 
Роҳгумкардагои зи ҳайбати боз.

Дар қитъаи зерини Кисоии Марвазй катраҳои борони рўи 
барг ва ҳолати баргҳо дар зери қатраҳои борон бо тамоми на- 
фосат ва зарофаташ ба таври бадей тасвир ёфтааст:

Ба пилгўш қатраи борон нигоҳ кун,
Чун чашми ошиқи гирьёни ғамзада.
Гўё, ки: парри бозй сапед аст барги ў,
Минқори боз лўълўи носуфта барчида.

Тасвири манзараи табиати зимистон (дай)-у баҳор ба тав
ри тазод оварда шудааст:

Он саҳни чаман, ки аз дами дай,
Гуфтй: дами гург ё паланг аст,
Акнун зи баҳори монавитабъ 
Пурнақшу нигор ҳамчу Ж анг аст.

Рцдакй

Тасвири табиат омехта бо ҳиссиёти ошикона ба калам дода 
шудааст, ки аз он завқи баланди эстетикии шоирона намудор 
гаштааст:

Бихандад лола бар саҳро 
Ба сони чехраи Лайло,
Бигирьяд абр бар гардун 
Ба сони дидаи Мачнун.

Зи оби чўй ҳар соат 
Ҳаме бўи гулоб ояд,
Д ар ў шустаст пиндорй,
Нигори ман рухи гулгун.

Рўдакй

Ҳаётдўстии асри X, ки бештар ба доираҳои аристократа, ахо
лии осудаҳоли шаҳру деҳот ва муҳити аҳли фазлу дониши та- 
раққипарвар алоқаманд аст, заминаи пайдоиши ақидаи рин- 
дист. Ҳар чанд ки ақидаи риндй ҳамчун чараёни ғоявй ва анъ- 
анавй аз асри XI инкишоф ёфт, вале дар асри X реша давонда 
буд, зеро заминаи ҳаётй-иқтисодй ва ичтимой дошт. Ин маъ- 
ниро шеърҳои ошиконаи ҳаётдўстона, хамрия, тасвири табиат, 
ки ба маънои хаётиаш тараннум ёфтааст, тасдик менамояд. 
Ин мазмунро дар шеърҳои Рўдакй, Дақиқй, Амир Оғочй, То- 
ҳири Чағонй ва дигарон хеле равшан дидан мумкин аст. Мо 
ин маънй, яъне тарзи тафаккури риндонаро, махсусан дар 
шеъри «Шод зиҳ»-и Рўдакй ошкоро мебинем. Принципи асо- 
сии ин ақида шод гузаронидани хаёт, аз зиндагй ҳар чй зиёд- 
тар лаззат гнрифтан (ҳедонизм), бо ишқи бутон зиндагй кар
дан ва аз таквими зиндагй ду рўз (дирўз ва фардоро)-ро хат 
задан, умрро босамар гузарондан талкин карда мешавад:

3-омада шодмон бибояд буд 
В-аз гузашта накард бояд ёд.

Рудакй

Нақши ҳаётдўстй дар шеъри аксарияти шоирони асри X 
бошад ҳам, оҳанги риндона бештар дар шеърҳои Рўдакй садо 
медиҳад:

Симоу бодай гулгуну лўъбатони чу моҳ 
Агар фаришта бубинад, даруфтад дар чох.*
Н азар чй гуна бидўзам, ки баҳри дидани дўст,
Зи хоки ман ҳама наргис дам ад ба чои гиёҳ.
Касе, ки огаҳй аз завки ишқи чонон ёфт,
Зи хеш ҳайф бувад, гар даме бувад огоҳ.

Ақидаи риндй алоқаи бо доираҳои баланди аристократй ва 
табакаи миёнаи давлатманди тараққипарвар ва ҳаётдўст дош- 
танро ифода менамояд, ки он ба муқобили хасосат, диндории 
маҳз ва чахонбинии мистикй равона карда шуда буд.

Дар асри X дин идеологияи хукмрон бошад 
тасаввуфИйва хам> даР адабиёти бадей аз рўи осори боки- 
риндона дар монда кам акс ёфтааст. Масалан, дар китоби 

ашъори шоирони «Ашъори ҳамасрони Рўдакй», ки аксарияти 
асри V III—х  шеърҳои бокимондаи шоирони асри Х-ро дар- 

бар мегирад, чанде аз шеъри динй намуна оварда шудааст:

* Ишора ба афсонаи чоҳи Бобул ва фариштаи Ҳоруту Морут аст.

Мар худовандро ба акл шинос,
Ки ба тавхид акл нобиност,
Офаринандаро наёбад ваҳм,
Гар ба вахм андар овариш хатост.
Ваҳми мо ёри чавҳару араз аст 
В-ин ду бар кирдигор нозебост.
«Кайфа» гуфтан хатост эзидро,
«Кайфа» чун бошад беакфост.

Хусравй

Ин порча шеър нест, назми беобу рангест, ки дар вазну ко- 
фия акидаи динии худочўиро бо муҳокимаи илмии фалсафй 
ифода намудааст ва бо файласуфони материалист мунозира 
дорад, ки худоро на бо талаб ва даъвои «худо чй гуна аст!» 
(кайфа), балки аз рўи ақл шинохтан лозим аст. Хусравй аз 
«акл» ақли диниро фаҳмида, ақли илмиро «ваҳм» ва онро 
«кўр» шуморидааст. Вай барои исботи ҳастии худо «чавҳару 
араз» талаб кардани материалистҳои даҳриро фикри хато ва 
дар ҳакки худо рафтори нозеб мешуморад. Шоири пайрави 
фалсафаи калом Воизи Сарахсй (охири асри X) дар масъалаи 
макон бо материалистон мунозира кардааст. Файласуфони даҳ- 
рй барои исботи ҳастии худо макон доштани онро талаб ме
карданд, зеро аз нуктаи назари материалиста ҳар вучуд бояд 
маконе дошта бошад. Пас, агар худо вучуд дошта бошад, бояд 
дорой макон ҳам бошад. Воизи Сарахсй даъвои даҳриро бо 
он «далел» рад мекунад, ки худо ломакон аст ва маконнокиро 
барои махлуқҳояш офарид. Бинобар ин, аз рўи макондории 
худ барои худо ҳам макон талабидан дуруст нест, вале ин 
даъвои ў асоси илмй надорад:

3-он гуфт он кй гуфт, ки хакро макон бувад,
Ш убҳат будаш, ки ту ба макону макин дарй.
Аз баҳри халк эзидат андар макон намуд,
Зеро ки халкро зи бурун нест кодирй.

Чунин муҳокимаронии Хусравй ва Воизи Сарахсй мунозира 
ва муборизаи фалсафаи идеалистии калом ва фалсафаи мате- 
риалистонаи даҳриюнро акс кунонидааст.

Порчаи дигари манзуми Хусравй ба масъалаи сарнавиштро 
аз фалак ва аз худо донистан бахшида шудааст. Дар асри X 
бо вучуди кайҳо кабул шудани ислом, таъсири акидаи сайёра- 
парастй вучуд дошт, ки мардум такдири худро аз ҳаракати 
афлок медонистанд ва он бо вучуди нимдинй ва нимдаҳригй 
будан, акидаи исломии аз худой оллоҳ донистани сарнавиштро 
инкор мекард. Хусравй ҳамчун мусулмони мутакаллим акидаи 
сайёрапарастиро дар масъалаи сарнавишт инкор намудааст:

Эй басо хаста, к-аз ф алак бинам,
Бе силохе хамеша афгор аст.
В-эй басо баста, к-аз навоиби чарх 
Банд пинхону ў гирифтор аст.

В-эй басо куштагон, ки гардунрост,
Н адавад хуну кушта бисьёр аст.

Аз фалак будани сарнавишти ннсонро инкор кардани Хус
равй дуруст бошад ҳам, онро аз худо донистани ў диндории 
маҳз аст.

Умуман, аз рун шеърҳои боқнмонда таъсири акидаи дини 
калон нест. Кўшишҳои зардуштиро барқарор намудан, ки маъ
нои шуубияи зиддиарабй ва истиқлолиятчўй аз ҳукмронни 
рўҳонии хилофат дошт, низ таъсири оммавй надорад. Назар 
ба таассуроти динии исломй дар назм торафт зиёд шудани аки
даи мистикии тасаввуф (бештар дар шеърҳои Рўдакй) мушо- 
ҳида мешавад, ки алоқаи ғоявии бо оммаҳои мазлуми халқ- 
доштаи шоирони асрҳои IX—Х-ро ифода менамояд. Маълум 
аст, ки мистикаи тасаввуфй дар ибтидо ҳаракат, эътироз ва 
оипозицияи оммаҳои меҳнаткаши мазлум ба мукобили феодал- 
ҳо ва синфи ҳоким буд. Инъикоси ин акида каму беш аз ав- 
валҳои пайдоиши тасаввуф ба назар мерасад, ки меҳнати фа- 

кирона тавсиф шудааст ва сўфй риштаву бахьяи хирқадўзиро 
буту зуннор номида, ичолатан онро ба ислом зид гузоштааст:

Сўфй, ки ба хиркадўзияш бозорест,
Гар бахья ба ф арқ мезанад, хуш корест 
В-ар хоҳиши нафас дасти ў чунбонад,
Ҳар бахьяву риштааш буту зуннорест.

Ш ақиқи Балхй

Дар назми сўфиёнаи асрҳои VIII—X мазлумй, маҳкумй ва 
маҳрумии оммаҳои халқ, дар чамъият аз очизии худ ва бешаф- 
қатии дороёну ҳокимон худро танҳо ва бечораву ноилоч хис 
кардани шахе акс ёфтааст, ки дасти ў ба чое намерасид. Чунин 
индивидуализми бечораҳолона инъикоси ҳолати рўҳияи омма- 
ҳои очиз мебошад:

Ку сўхтае, ки созамаш ҳамдами хеш? 
ё  дилшудае, ки ёбамаш маҳрами хеш?
Пас, ҳар ду ба кунчи хилвате биншинем,
Ман мотами хеш дорам, ў мотами хеш.

А бўязиди Бастомй

Чунин акидаи халқ, ки барои ин ҳол синфи ҳокими золимро 
гўё худо намебахшад, яъне дар пеш истодани мукофоти амали 
бад ва ғайра низ инъикоси олами рўҳияи очизонаи мехнатка- 
шон аст:

Чун теғ ба даст орй, мардум натавон кушт,
Наздики худованд бадй нест фаромушт.
Ин теғ на аз бахри ситамгорон карданд,
Ангур на аз баҳри набиз аст ба чархушт

Исо ба рахе дид яке кушта фитода,
Ҳайрон шуду бигрифт ба дандон сари ангушт.
Гуфто, ки: «Киро куштй, то кушта шудй зор?
То боз кй ўро бикушад, он ки туро кушт?»
Ангушт макун ранча ба дар кўфтани кас,
То кас накунад ранча ба даркўфтанат мушт.

Рўдакй

Асоси таълимоти тасаввуфй, ки тарки дуньё ва нафрат ба 
моликияти дороён аст, дар адабиёти бадей каму беш акс ёф
тааст. Ин маънй дар шеъри Рўдакй, ки бо мисраи «Ба сарои 
сипанч меҳмонро» шудааст, ифода гардидааст.

Дар байни пайравони акидаи динию тасаввуфй шоироне 
мисли Кисоии Марвазй низ ҳастанд, ки динро нормаи ахлоки 
нек шуморида, дар паси пардаи динй оммаҳои меҳнаткашро ҳи- 
моя карда, бар зидди золимй, муфтхўрй ва пурхўрии синфи 
ҳоким баромада, бо ин роҳ ҳолати рўҳияи оппозиционии зидди- 
феодалии оммаҳои халкро акс кунонидаанд:

З-инхо ба чумла даст бикаш ҳамчу ман аз он-к 
Бар сурати ману туву бар сирати харанд.
Гар расму хўи дев гирифтанд, лочарам,
Ҳамвора пешн деви бадандеш чокаранд 
В-ар гов гашт уммати ислом, лочарам,
Гургу палангу шери худованди минбаранд.

Акидаи тарки дуньёи сўфиёна ҳолати рўҳияи очизонаи ом- 
маҳои меҳнаткашро акс кунонидааст ва он ба синфи ҳокимони 
золим ва мафкураи он зид гузошта шудааст.

Чй тавре ки дар адабиёти асри X акидаи динй пуркувват 
нест, ҳамон тавр, акидаи зиддидинй ҳам мақоми баланд надо
рад. Аммо оҳанги баланди ҳаётдўстонаи шеърҳоро акси садои 
ба ҳаёт материалистона, некбинона ва шодона нигоҳ кардан 
шуморидан мумкин аст. Ин гуна нуктаи назарро инкишофи 
феодализм ба миён оварда буд. Ин чаҳонбинй бештар дар аки
даи риндонаи ҳаётдўстона анъикос ёфтааст:

Эй ишқи ту кушта орифу омиро,
Савдои ту гум карда накўномиро.
Завки лаби майгуни ту оварда бурун,
Аз савмаа Боязиди Бастомиро.

Ҳар чанд ки аз ин рубой мафхуми орифонаи ишк — худо- 
чўии сўфиёна низ фаҳмида мешавад, вале ифодаи «зав.ки лаби 
майгун», ки инсон, яъне маҳбубаҳои ҳаётиро мефаҳмонад, 

маънои ҳаётдўстии риндона дорад. Мафҳуми бо ишқи бутун 
аз савмаа аз дин берун рафтан дар яке аз шеърҳои Рўдакй, ки 
бо мисраи «Рўй ба меҳроб ниҳодан чй суд?» оғоз мешавад, рав- 
шан ифода ёфтааст.

Панду ҳикмат яке аз равияҳои хеле зиёд паҳншудаи тафак-

кури тарбиявии асри X аст. Ин равия мувофики талаботи ик- 
тисодй, ич,тимой ва чаҳонбинии одамонаш чараёни тарбиявиро 
пеш гирифтааст. Панду ҳикмат намунаи заковати халк аст. 
Пандҳо метавонанд умумиинсонй — давомьёбандаи асрҳо ва ё 
маҳдуд бо асру давру синфҳо бошанд. Панде, ки манфиати 

синфҳои гузарандаро ифода мекунад, маҳдуд ва нопойдор аст.
Панд дар мавзўи ҳунар ва меҳнатдўстй аз насиҳатҳои халкй 

буда, ҳаётан бардавом аст:

Бехунар давлат поянда набошад бас дер,
Д авлат он бошад, поянда, ки ёбй ба ҳунар.

Камарии Чурчонй

Миқдори асарҳои пандомўзе, ки ба синфи ҳоким хизмат 
кардаанду гузаранда мебошанд, каманд, аксарияти пандҳо асо- 
си мустаҳками халқй доранд ва бинобар ин, аз наел ба наел 
мегузаранд.

Панди тарғиб ба дониш ва тавсифи хирад, ки аз рациона- 
лизми деҳконон сар задааст ва он, аз як тараф, рўҳи тараққи- 
ёти давр — замони феодализми мутараккии дорой ренесанс, аз 
тарафи дигар, ақидаи зиддидинй ва зиддитасаввуфиро ифода 
менамояд, зеро тасаввуф донишро инкор мекунад, дар асри X 
мавқеи калон дорад. Бехтарин шеъри тавсифй дар бораи до
ниш шеъри Рўдакист:

То чахон буд аз сари одам фароз,
Кас набуд аз роҳи дониш бениёз.
Мардумони бихрад андар ҳар замон,
Роҳи донишро ба хар гуна забон.
Гирд карданду гиромй доштанд,
То ба санг андар хаме бингоШтанд.
Дониш андар дил чароги равшан аст 
В-аз хама бад бар тани ту ч,авшан аст.

Ҳар шоир мувофики фаҳмиши худ ягон ва ё якчанд чихати 
дониш ва ақлу хирадро кайд намудааст. Хирадмандон дуруст 
таъкид кардаанд, ки одамон донишро ҳар кадар омўзанд, боз 
ҳам кам аст, зеро то рафт ноқис будани дониши худро медо- 
над. Ин фикр чунин маънии фалсафй дорад, ки чаҳон дар 
тараққии беинтиҳост, вале донишҳои мо махдуд аст:

То бад он чо расид дониши ман,
Ки бидонам ҳаме, ки нодонам.

А буш акури Б алхй

Рўдакй ҳаёт ва тачрибаи онро манбаи дониш ва кувваи 
рафъкунандаи ҳар гуна мушкилиҳо шуморидааст:

Бирав зи тачрибаи рўзгор баҳра бигир,
Ки баҳри дафъи ҳаводис туро ба кор ояд.

Донишмандони асри X одамонро ба омўхтани дониш даъват 
карда, дар айни замон қайд намудаанд, ки дар чамъияти син- 
фй, ки дар он неъматҳои моддй дар дасти синфи муфтхўрон 
чамъ омадааст, холати моддии донишмандон ва аҳли меҳнат 

логувор аст. Онҳо ин ҳолатро дарк карда, худ ва аҳли илмро 
бо он фикр тасалло додаанд, ки як шахе сазовор ва ё дорой 
хам дониш ва ҳам сарват шуда наметавонад:

Донишу хоста-ст, наргису гул,
Ки ба як чой нашкуфанд ба хам.
Он киро дониш аст, хоста нест 
В-он киро хоста-ст, дониш кам.

Шаҳиди Балхй

Масъалаи дар мўҳточии моддй зиндагй кардани донишман
дон ва хор шудани онҳо дар назди соҳибнеъматон пандеро ба 
вучуд овардааст, ки хирадманд набояд ниёзмандии худро дар 
назди давлатмандон зоҳир кунад, то ки гайр аз эътирози со- 
циалй, истиқлолияти маънавии худро муҳофизат намояд:

Эй ба дарьёи акл карда шино,
В-аз баду неки рўзгор огоҳ.
Нон фурў зан зи оби дидаи хеш 
В-аз дари ҳеч сифла шир махоҳ!

Мунуик

Панди носеҳон даъват менамояд, ки аз кори чаҳон ибрат 
гиранд. Ин гуна панд, махсусан, ба онҳое дахл дорад, ки бо 
чоху мансаб ва боигарии худ мағруранд, аз дуньё бехабаранд:

Душам гузар афтод ба вайронаи Тўс,
Дидам чуғзе нишаста чои товус.
Гуфтам: «Чй хабар дорй аз ин вайрона»?
Гуфто: «Хабар ин аст, ки афсўс, афсўс!»

Дар шеърҳои ҳикматомўзи асри IX—X силсилаи пандҳое 
мавчуданд, ки мисли марворид дар ришта кашида шудааст. Яке 
аз он дурдонаҳо устуворй дар гуфтор, қавл, ваъда ва вафо 
мебошад:

Задан мардро чўб бар тори хеш,
Беҳ аз боз гаштан зи гуфтори хеш.
Касе, к-аз раҳи дўст рў тофта,
Зи иайкори душман дилаш тофта.

Абушакури Балхй

Тарғиб ба сулҳ ва амният, на аломати очизии мард, балки 
тавоной ва ҳашамати вай аст;

Яке насихати ман гўш дору фармон кун,
Ки аз насихат суд он кунад, ки фармон кард:
Ҳама ба сулҳ гирою ҳама мадоро кун,
Ки аз мадоро кардан сутўҳ гардад мард.
Агарчи кувват дорию нддати бисьёр,
Ба гирди сулҳ гирою ба гирди чанг магард.
Н а ҳар кй дорад шамшер, ҳарб бояд кард,
Н а хар як дорад позаҳр, захр бояд х (в)ард .

Абулфатҳи Бустй

Даъвати пандомезонаи ҳамаи халқу инсонро баробар до
нистан, даст кашидан аз ғурур ва ифтихори молу чоху мансаб 
сифати баланди инсонй аст. Ин маъниро аз забони подшоҳ шу- 
нидан боз ҳам чолиби диққат аст:

Зи бими теғи чаҳонгиру гурзи калъакушой 
Чаҳон мусаххари ман шуд, чун тан мусаххари рой.
Гаҳе ба иззу ба давлат хаме нишастам шод,
Гахе зи ҳирс ҳаме рафтаме зи чой ба чой.
Басе тафохур кардам, ки ман касе ҳастам,
Кунун баробар бинам ҳаме амиру гадой.

Мунтасир

Шоирони носеҳи асри X пандро воситаи тарбияи ахл 
морнда, қайд намудаанд, ки тарбияро аз хурдй бояд 
зеро тарбия дар чавонй тезқабулшаванда аст:

Ба хангоми барноию кўдакй 
Ба дониш тавон ёфтан зиракй.
Д арахте, ки хурдак бувад, богбон 
Бигардонад уро чу хохад чунон.
Чу гардад калон боз натвонадаШ,
Ки аз кажж ию  хам бигардонадаш.

А буш акури Б алхй

Панди адабиёти ин аср бештар некбинона аст, зеро ҳар чанд 
ки оянда барои умедҳои хеле зиёди ичронашудае одамон карз- 
дор аст, вале хонандаро боз ҳам ба умеди ояндаи нек водор 
менамояд:

Имрўз агар муроди ту бар н-ояд,
Фардо расй ба давлати обо-бар.
Чандин хазор умеди бани одам,
Тавқе шуда бар гардани фардо-бар.

Турки Кишй

Умедро ба фардо бастан дуруст аст, ки хислати некбинона 
дорад, вале ичро намудани он «тавқе бар гардани фардо» шу
дааст, ки он якчоя бо сабраш токатфарсо мебошад. Аз ин ру, 
дар адабиёти ин давр норозигй ба сабри токатшикан низ инъ- 
икос ёфтааст:

Гўянд: сабр кун, ки туро сабр бар диҳад,
Оре, диҳад, валек ба хуни чигар диҳад.
Ман умри хешро ба сабурй гузоштам,
Умри дигар бибояд, то сабр бар дихад.

Д ақиқй

Мутаассифона, инсон умри дубора намебинад, бинобар ин, 
бояд умри худро дар роҳи расидан ба бахт, ба сабурии доимй 
надода, кўшиш, мубориза ва ғайрат кунад.

х Яке аз равияҳои мухим, вале инкишофнаёф-
таи адабиёти асри X шеъри ҳазлу ҳачв аст. 

Мунчики Тирмизй, ки нисбат ба ҳамаи шоирони асри X шеъри 
ҳачвй бештар гуфтааст, куфр будани ҳачвро дар ақоиди мусул- 
монй таъкид намудааст.

Муҳолро натавонам шунид ҳазлу дурўғ,
Ки ҳазл гуфтан куфр аст дар мусулмонй.
Сарою касри бузургон талаб ту дар дуньё,
Чу мор чанд гузинй ту чои вайронй?!

Равняй ҳачв чаҳонбинй, ҳолати рўҳия, нуқтаи назари ба 
ҳаёт ва табакаю синфҳои ҳокимдоштаи оммаҳои васеи демо
кратии халқро акс кунонидааст. Дар ҳазлу ҳачви асри X чи 
хислатҳои шахсй ва чи хислатҳои синфй ба зери тозиёнаи тан- 
кид гирифта шудааст. Воситаҳои тасвири ҳачви ин давр гоҳе 
дар доираи одоб ва гоҳе берун аз он аст.

Пеш аз ҳама, он хислат ва рафтори синфии одамон ба зери 
танқид гирифта шудааст, ки муносибаташон ба ҳамдигар аз 
рўи дорой — мавқеи нктисодии онхо муайян карда мешавад: 
Дар он чамъият, ки меъёри кадри инсон дороист, инсони гунаҳ- 
кори соҳибнеъмат метавонад бегунох, вале одами камбағали 
бегуноҳ гунаҳкор шуда барояд. Пас, дар чамъияти нобаробарй 
меъёри муносибати одамон моликияти онҳост:

Чу пушт аст мар мардро хоста,
Киро хоста — кор ороста.
Бияфзояд аз хоста хушу рой,
Тухидастро дил набошад ба чой.
Тавонгар барад офарин солу мох 
Ва дарвеш нафрин барад бегунох.

А буш акури Б алхй

Ҳачв аз масъалаҳои оддии зиндагй сар карда то масъала- 
хои синфиро дарбар гирифтааст. Масалан, танкиди даъвои сох- 
таи шоиртарошии шоироне, ки истеъдод надоранд:

Д аъво кунй, ки шоири даҳрам валек нест,
Д ар шеъри ту на хикмату на лаззату на чам.

Ҳамин гуна танқид бо усули ҳачв дар ҳаққи ҳокй ва кавво- 
лони дарбори амирон, ки сухангўии хубе надоранд, вале бо 
ҳар роҳе ба ин вазифа Соҳиб шудаанд, низ равона карда шу
дааст:

Чун дар хикоят ояд, бонги шутур кунад,
В-оруғҳо занад чу хўрда турбу гандано.

Ҳачви дигар дар ҳаққи ҳофизе бадовоз эчод гардидааст, ки 
гуши мардумро ба дод овардааст:

Чанд бардорад ин ҳирева хурўш?!
Н аш авад бода дар самоаш нўш.
Ҳаст гўй, ки дар гулўш касе 
Пишакеро хаме бимолад гўш.

Ҳачв дар ҳаққи хасисон:

Чун ж ола ба сардй — андарун мавсуф,
Чун ғўра ба сахтй — андарун маҳкам.

Ҳачв дар ҳаққи раисони ахмақу нодони гарданғафс:

Пушту қафои раиси аҳмаки ғарча
Ҳеч нахоҳад, магар ки сафчаю сафча.

Танқиди ҳокимони ҳаромзода, дузд, майхора, занбоз ва 
малъуну хасис:

Се ҳокиманд ин чо чун ғула ҳама дузд,
М айхораву занбораю малъуну хасис.

Ҳачв дар ҳаққи хочаҳое, ки яке сагтабиат аст:

Эй хоча, мар маро ба ҳичо қасди ту набуд,
Чуз табъи хешро ба ту бар кардам озмун.
Чун теғи неккуш ба саге озмун' Кунанд 
В-он саг бувад ба қимати он теғ раҳнамун.

Мунуик

дигаре моли мардум бисьёр мегирад, вале кам медиҳад:

Эй хочаи муаббир, хурсирати муфассир,
Хоча ду шаш ситонад, ду як диҳад ба хурдй.
Булҳарб ёри Ту буд, аз Марв то Нишопур,
Савганд хўр, ки дар роҳ булқағди ў нахўрдй.

Абулаббос

Ҳачви хочае, ки мисвокаш ба мисли саргини саг ганда аст:

Яке бидид ба г... уфтода мисвокаш,
Рабуд, то барадаш  боз чою боз када.
Яке бигуфт: ки мисвоки хоча ганда шудаст,
Ки ин саголаи г... саг аст, хушкшуда.

Имораи Марвазй

Ҳачви мири хасис:

Гаштам чаҳон дидам миреро,
Бар ним нон зада ду чой мисмор,
К-аз бими бухли ў ба дусад фарсанг,
Гунчишк бар замин назанад минкор.

Ушнонй

Марсия Дар назми асри X як силсила шеърҳо ба ра
вняй марсия ва шикоят аз пирй бахшида шу
даанд. Пирй, ҳар чанд ки давраи камолоти 

шахе аст, вале замони гуруби офтоби умри ўст, аз ин чост, ки 
афсўс аз умри гузаштаи чавонй ва шикоят аз пирй дар шеърҳо 
акс ёфтаанд, ки он низ ҳолати рўҳияи инсон мебошад. Ифодаи 
хеле олидарачаи шикоят аз пирй дар касидаи машҳури хасби- 
ҳолии Рўдакй инъикос дорад. Ин маънй дар ҳар шоир ҳар хел 
ифода ёфтааст. Рўдакй онро аввало аз хости ситораи нахеи 
Кайвон, баъд ба тариқи ручўи лирикй аз он фикр баргашта, 
пириро хости тақдири илоҳй маънидод намудааст, ки ба так- 
дир эътикод доштани ўро нишон медиҳад:

Маро бисуду фурў рехт ҳар чй дандон буд,
Н абуд дандон, ло-бал чароғи тобон буд...
Яке намонд кунун з-он ҳама бисуду бирехт,
Чй наҳс буд?—Ҳамоно, ки наҳси Кайвон буд.
Н а наҳси Кайвон буду на рўзгори дароз,
Чй буд, ман-т бигўям: Қазои яздон буд.

Шоир Кисоии Марвазй аз пирй ба ҳолати бад афтидани 
худро арз кардааст, вале сабаб нишон надода, фактро кайд 
намудааст:

Пирй маро ба заргарй афканд, эй шигифт 
Бе каҳдуд зардам хамвора сурф-сурф,
Заргар фурў нишонад курфи сияҳ ба сим,
Ман боз барнишондам сими сияҳ ба курф.

Ба муносибати мусибати пирй, ки аломати он мўи сафед 
аст, масъалаи ранг кардани мўй ба миён омадаст, зеро мўй- 
сафедй ба тани солим барои ичрои рафтор ва амалиёти хаёт- 
дўстона халал расонидааст. Ин ҳол дар навбати худ дар байни 
диндорон ва порсоён эътирозеро ба вучуд овардааст:

Ачаб ояд маро зи мардуми пир,
Ки ҳаме ришро хизоб кунад.
Бо хизоб аз ачал ҳаме нараҳад,
Хештанро хаме азоб кунад.

Хусравонй

Эътирози порсоёнаи онхо бечавоб намондааст:

Ман мўи хешро на аз он мекунам сиёх,
То боз навчавон шаваму нав кунам гуноҳ.
Чун чомахо ба вакти мусибат сиёх кунанд,
Ман мўй аз мусибати пирй кунам сиёҳ.

Рўдакй

Аз хизоби ману аз мўй сияҳ кардани ман,
Гар хаме ранч хўрй, беш хўру ранч мабар.
Ғаразам з-ин, на чавонист, битарсам ки зи ман 
Хурд пирон бичўянду наёбанд асар.

Кисой

Шеърҳои марсиявй танҳо изҳори таъзия набуда, дар онҳо 
ҳам ҳиссиёти инсонй ва чаҳонбинии шахе инъикос ёфтааст. М© 
дар марсияҳои боқимонда ғайр аз афсўсу надомад, воқеаҳои 
таърихй ва чаҳонфаҳмии гўяндагони он шеърҳоро низ мефаҳ- 
мем. Масалан, аз порчаи марсияи Имораи Марвазй дар чанг 
кушта шудани иодшоҳе ва аз ин вокеа пайдо шудани ноумедй 
ва аз ў дур шудани сидку вафо дар байни мардум фаҳмида 
мешавад:

Аз хуни ў чу рўи замин лаълфом шуд,
Рўи вафо сияҳ шуду чехри умед зард,
Теғ ар бихост хурд хаме хуни маргро,
М арг аз наҳиби хеш мар он шохро бих(в)ард.

Дар марсияи Кисой, ки ба вафоти Нўҳ бини Мансури Со
монй (975—997) бахшида шудааст, ғаму андўҳи беинтиҳои мар- 
думи шаҳри Марв ифода ёфтааст:

Чанозаи ту надонам кадом ходиса буд,
Ки дидаҳо хама маскул карду рух мачрўҳ,
Аз оби дида чу тўфон шуд хама Марв,
Чанозаи ту бар он бо ҳамчу киштии Нўҳ.

Дар марсияи Иброҳим Мунтасир, ки ба зане ё духтаре бах
шида шудааст, акидаи динии «аз хок рўидани одам ва аз рўи 
такдир ба хок рафтани он» ифода ёфтааст ва дар ин холат мо- 
тамдорро ба чуз сабр ва таслим ба казо чорае нест, пас азоби 
азодории ў низ кам нест:

То ту, эй мах, зери хок шудй,
Хокро бар сипехр фазл омад.
Дил чазаъ кард, гуфтам: Эй дил сабр!
Ин казо аз худой адл омад.
Одам аз хок буд хокй шуд,

. Ҳар кй з-ў зод, боз асл омад.

Дар марсияҳои ба Муродии Бухорой ва Шаҳиди Балхй бах- 
шидаи Рўдакй ду масъалаи дигар акс ёфтааст: Дар марсияи ба 
Муродй бахшидашуда дар баробари воқеаи калони таърихй бу-

дани\вафоти ў, боқимондаи ақидаи сайёрапарастии давраҳои 
«,адим\ ки осмонро падар ва заминро модар тасаввур мекар
данд, а \с  ёфтааст:

Мурд Муродй, на ҳамоно, ки мурд,
Марги чунин хоча на корест хурд.
Чони гиромй ба падар боз дод,
Колбуди тира ба модар супурд.

Дар марсияи ба Шаҳиди Балхй бахшидашуда факти тар- 
«чумаиҳоли ва тавсифи дониши ў, кўр будани як чашми Шаҳид, 
вале дониши бои вай кайд шудааст:

Корвони Ш ахид рафт аз пеш 
В-они мо рафта гиру меандеш.
Аз шумори ду чашм як-то кам 
В-аз шумори хирад х,азорон беш.

Шакли кўтоҳи марсияҳо имконият додааст, ки дар ҳар яке 
аз  онҳо як ё якчанд фикри кўтоҳи том пурра ифода ёбад.

Дар масъалаи марг ва азобу мотам акидаи шоирони аср 
ин аст, ки марг ё қонуни ҳатмии дуньё ва ё қазои ҳатмии ху- 
дост, ки ба он мукобйлат кардан бефоида аст, зеро азодор бо 
гирьяву нола ва азобу мотами худ онро тагьир дода наметаво- 
над, чй тавре ки пастиву баландии дуньёро иваз кардан но- 
мумкин аст. Ғайр аз ин, таълимоти динй чунин мешуморад, ки 
гўё марг хости худост, гирья — эътироз бар хилофи хости ху- 
дост, ки куфр аст. Ин ақида аз дини зардуштй омадааст. Рў- 
дакй маргро ҳамчун қонуни объективонаи дуньё (гетй) маъни- 
дод кардааст:

Эй он ки ғамгинию азодорй, _
Андар ниҳон сиришк хамеборй, 
Ҳамвор кард хоҳй гетиро,
Гетист кай пазирад хамворй?!
Мастй макун, ки ў нашнавад мастй! 
Зорй макун, ки ў нашнавад зорй! 
Ш авй то киёмат андар зорй,
Кай рафтаро ба зорй боз орй?!
Раф т он-к рафту омад он-к омад, 
Буд он чй буд, хира чй ғам дорй?!

Реализми Чи тавре ки аз намунаи шеъри асри X ба 
вдаърифатпарварии назар мерасад, адабиёти ин давр шаклан чан-

НД ЗМИ о ^  —асри х дон бои набошад ҳам, мазмунан хеле ғани ва
услубан реалистона мебошад. Реализми наз

ми асри X чи аз чиҳати чаҳонбинй, чи тарзи тафаккур, маъри- 
фати ҳаёт ва чй аз ч,иҳати тарзи баён реалистона аст. Услуби 
ин назм аз сабаби соддагй, равонй, конкретй будан саҳли мум- 
танеъ ва сабки хуросонй ном дорад. Чй хеле ки шаклҳои шеъ-

рй ва мундаричаю образҳои бадеии онҳо нишон медиҳад, наз
ми асри X бо ҳаёти реалии замони худ, бо фольклор ва\ анъа- 
наҳои худ бо адабиёти кадим алоқаи зич дорад. Вакте ки пор- 
чаҳои мадҳияро мебинем, онҳо ба мадҳи амирон ва шахсони 
таърихии конкрет алоқаманд буда, сифатҳои ҳаётиашонро (дар 
баъзе мавридҳо бо муболиға бошад ҳам) вобаста ба вазифаҳои 
давлати феодалии точик, ки роли прогрессивй ва умумихалқй. 
дошт, акс кунонидааст. Қасидаҳои мадҳия дар масъалаи сиёсй 
ва ичрои чанд вазифаи таърихй нигаронида шудааст: Нигох 
доштани давлати марказонидашудаи феодалии точик аз хучу- 
ми истилои хоричй, вайронкории қувваҳои марказгурези фео
далй ва бо ин восита ба вучуд овардани ягонагии халқ ва хал- 
қияти точикон, ки таърихан ҳодисаи мусбати прогрессивй буд. 
Идеализадияи амирони «худй»-и чунин давлати феодалй ба та- 
лабҳои таърихии замон чавоб дода метавонист, аз ин рў, он ре
алистона буд. Масалан, дар касидаи «Модари май» масъалаи 
хеле муҳимми таърих — ба хукумати марказй содиқона тобеъ 
будани феодалҳои маҳаллй гузошта шудааст, ки ҳодисаи реалии 
таърихан зарури ҳаёт буд.

Дар шаклҳои дигари шеърй, масалан, дар китъа масъала- 
хои мухимми тарбияи дидактикй гузошта шудааст, ки ба ама
лиёти ҳаррўзаи на танҳо инсони асри X, балки ҳамаи давраҳа 
лозим ва зарурист:

Ҳар чй он бар тани ту заҳр бувад,
Бар тани мардумон мадор ту нўш.
Надиҳй дод, доди касон мастон,
Ангубинхар мабошу заҳрфурўш.

Маънавй

ё  ки панди аз ҳаёт омўхтанро гирем. То чй анДоза реалис
тона будани он танҳо аз он факт хам аён аст, ки дар давоми 
асрҳо кўҳна нашудааст, баръакс, аҳамияти зиёде пайдо карда, 
баъдҳо ҳам аз рўи он наели инсон таълим хоҳад гирифт:

М агар пеш биншонадат рўзгор,
Ки беҳ з-ў наёбй ту омўзгор.

Абушакури Балхй

Тасвири хиссиёти ошиконаи шахе дар назми асри X олои- 
ши худочўй не, мафҳуми ҳаётй дорад, ки образи инсони реал 
дар табиати зинда намоён гаштааст:

Сурудгўй шуд он мурғаки сурудсарой,
Чу ошиқе, ки ба маъшуки худ дихад пайғом,
Ҳаме чй гўяд? Гўяд, ки ошиқо, шабгир,
Бигир дасти дилорому сўи боғ хиром.

Абушакури Балхй

ё  ки манзараи табиатро гирем. Тасвири баҳор:

Барафканд, эй санам, абри биҳиштй,
Заминро хилъати урдубиҳиштй.
Биҳишти аднро гулзор монад,
Д арахт ороста—хури бихиштй.
Замин бар сони хунолуда дебо,
Ҳаво бар сони ниландуда ваштй.
Ба таъми нўш гашта чашмаи об,
Ба ранги дидаи оқуи даштй.
Чунон гардад чахон ҳачмон, ки гўй:
Паланг оху нагирад чуз ба гўштй...
Чахон товусгуна гашту дидор 
Ба чое нармию чое дуруштй.
Бад-он монад, ки гўй аз маю мушк 
Мисоли дўст бар саҳро навиштй.
Зи гил бўи гулоб ояд бад-он сон,
Ки пиндорй, гил андар гул сириштй.

Дациқй

Дар ин порча табиати баҳор на дар услуби натуралистй, 
<балки бадей — бо образҳои зебо, нафис, таъсирбахш, лаззати 
эстетикидиҳанда ва бо ифодаҳои мачозй тасвир ёфтааст, ки 
дар  он услуби реалиста тамоман ҳайратовар аст. Масалан, 
дар ифодаи мачозии бадеии «паланг оҳу нагирад чуз ба гўш- 
тй» қувваи табиати «мурда»-ро зиндакунанда ва рўҳи тозади- 

хандаи фасли баҳор хеле моҳирона ва санъаткорона ба калам 
дода шудааст, ки он ба ҳисси хонанда завқи эстетикии фараҳ- 
бахш медиҳад. Агар мо ба ин шеър амиқ назар андозем дар 
он чунин тасвирҳо ва образу ифодаҳои реалистона хеле зиёд 
аст. Чунин холати тасвири баланди реалистона на танҳо аз 
қувваи истеъдоди баланди шоирона, балки аз таъсири ба зин
дагй муҳаббати ҳаётдўстона ва нуктаи назари реалистона дош- 
тани шоир ба вучуд омадааст ва ин услуб бештар хоси шои
рони асри X мебошад.

Ҳамин тавр, рафтори реалистона ҳам чаҳонбинй ва ҳам 
услуби баёни шоирони давр мебошад, ки дар сарварии онҳо 
Рўдакй, Дақиқй, Фирдавсй ва дигарон истодаанд.

Н А М О Я Н Д А Г О Н И  Н А ЗМ И М У ОСИР

Дар китоби «Ашъори ҳамасрони Рўдакй» номи 28 нафар 
шоирони хамасри сардафтари адабиёти классикии точик кайд 
шудааст. Аз рўи гуфтаи тазкиранавис Ас-Саолибй дар китоби 
«Ятимат-уд-даҳр» ин микдор ба 119 мерасад, вале аз сабаби 
офати замон асар ва номҳои онҳо то охир ва пурра омада на- 
расидааст. Бисьёрии ин шоирон соҳиби девони шеърҳо буда- 
анд. Дар бораи дар асри XI мавчуд будани девони шеърхои 
Дақикй ва Мунчики Тирмизй Носири Хисрав дар «Сафарно-

ма»-и худ хабар додааст: «...Дар Табрез Қатрон ном шоиреро- 
дидам, шеъре нек мегуфт, аммо забони форсй некў намедонист. 
Пеши ман омад. Девони Мунчик ва девони Дақиқй биёвард 
ва пеши ман бихонд ва хар маънй, ки уро мушкил буд, аз 
ман пурсид». («Сафарнома», чоии Берлин, саҳ. 8). Аз ин ха- 
қиқати таърихй пай бурдан душвор нест, ки асри X адабиёти. 
мукаммали форсизабон доштааст, вале мутаассифона, ҳоло аз. 
он ба чуз порчаҳо ва баъзе шеърҳои пурра чизе намондааст. 
Он чй дар бораи адабиёти асри X гуфта мешавад, аз рўи ха- 
мин порчаҳост. Порчаҳои боқимонда ба сифати намуна муште 
аз хирвори адабиёти баландғояву баландшакли асри X буда,. 
дар бораи салосат ва нафосати бадеии адабиёти он мълумот 
медиҳанд.

Абулҳасан Шаҳид ибни Ҳусайни Варроқи
Шақиди Ьалхи т т г  -Чаҳудонакии Ьалхи шоири номи ва олими 

забардасти асри X аст. Муаллифи китоби «Мачмаъ-ул-булдон» 
Еқути Ҳамавй дар боби шарҳи калимаи «Чаҳудонак» онро чун 
деҳе дар атрофи Балх ба забон оварда падари Шаҳидро аз он 
деҳа шуморидааст: Пае, падараш аз Чаҳудонак ба Балх кўчи- 
дааст ва Шаҳид дар он чо таваллуд шудааст. Аммо соли та- 
валлуди ў то ҳол маълум нест. Шаҳидро ба эътибори падараш 
чаҳудонакй ҳам мегуфтаанд.

Шаҳид баъдҳо аз Балх ба Бухоро омадааст, вале замони 
омадани ў маълум нест, аммо вай аз ҳамкорони Рўдакй буда, 
бояд ҳаёташ дар нимаи якуми асри X гузашта бошад. Аз мар
сияи Рўдакй ба вафоти Шаҳид маълум мешавад, ки ў пеш а» 
Рўдакй дар соли 937 вафот ёфтааст. Аз таъкиди Рўдакй маъ
лум мешавад, ки як чашми Шаҳид кўр будааст: «Аз шумори 
ду чашм як-то кам». Рўдакй дар ҳамин марсияи хурди худ ўро 
донишманди бузург номидааст: «Ва-аз шумори хирад ҳазорон 
беш». Аз рўи тасдиқи муаллифи «Ал-фехрист» Ибн-ун-Надим 
Шаҳид ва файласуфи материалисти асри IX—X Мухаммад За- 
кариёи Розй (925) дар боби ҳикмат ва фалсафа бо ҳам муно- 
зираҳо доштаанд ва барои исботи даъвои худ рисола навйШ- 
таанд. Пас Шаҳид ҳаким ва файласуф хам будааст. Аз му- 
нозираҳои ў бо Розй маълум мешавад, ки файласуфи материа
лист набудааст.

Шаҳид на танҳо олим ва файласуф аст, балки шоири боис- 
теъдод ҳам мебошад. Аз мероси адабии ў намунаҳо хеле кам 
(168 мисраъ) бокй мондааст. Шакли шеърҳои боқимондаи Ша- 
хид қасида, китъа, дубайта буда, дар онҳо мазмуни мадху саног 
панд, ишк, тарбия, тасвири табиат, марсия, шикоят аз замона 
ва ғайра акс ёфтааст. Дар порчаи бокимондаи яке аз касида- 
хои мадҳияи ў ҳокими чавоне тавсиф ёфтааст ва он сифатҳо 
бештар зебоии вайро акс кунонидааст. Шоир барои аз вай дур 
нашудан ва меҳрашро дар дил нигоҳ доштан дар назди ў ка- 
сам ёд кардааст:

М ара ба чони ту савганду саъб савганде,
Ки ҳаргиз аз ту нагардам, набншнавам панде.
Диҳанд пандаму ман хеч панд напзирам,
Ки панд суд надорад ба чои савганде.
Ш унидаам, ки бихишт он касе тавонад ёфт,
Ки орзу бирасонад ба орзуманде.
Туро агар малики чиниён бидидй рўй,
Намоз бурдию динор барпарокандй 
В-агар туро малики ҳиндувон бидидй мўй,
Сучуд кардию бутхонаҳош баркандй...
Туро саломат бод, эй гули баҳору биҳишт,
Ки сўи киблаи рўяш намоз хонандй.

Қасидаҳои мадҳияи ў  ба равняй умумии давр — идеализа
циям нодшоҳи «худи», ба нигоҳ доштани давлати мутамарказии 
феодалй нигаронида шудааст. Дар мадҳияҳояш аксаран исти- 
лоҳоти астрономй кор фармудани ў  нишон медиҳад, ки вай 
бештар ба илми ҳайат марок дорад. Масалан:

Хунук на Офтобу Зўхраву Мох,
Ки набошанд човидона табоҳ.
Ҳама дар як ниҳоди хеш даванд,
Ки нагарданд ҳаргиз аз як роҳ.
Рост, гўй, ситорагон малаканд,
Чашмаи офтоб шоханшох.

Ҳамин тавр, мадҳ як равняй эчодии ў  буда, мағзи ғоявии 
онро адолатхоҳй аз подшоҳ ташкил медиҳад. Равиши дигари 
ғоявии ў  панд аст. Дар суханони пурҳикмати вай даъват ба 
ҳиммати баланд:

Узр бо ҳиммати ту битвон сохт,
Пеши ту хомўшу забон кўтоҳ.
Ҳиммати шер аз он баландтар аст,
Ки дилозор бошад аз рўбоҳ.

ба кори нек сустй накардан, оқибати корро аз аввали он дида 
тавонистан, дар ғафлат намондан:

Айб бошад ба кори нек диранг,
Гар шитоб ояд, эй рафик, малом.
Оқибатро ҳам аз нахустин бин,
То ба ғафлат гулў нагирад дом.

дар амалиёти зиндагй ҳакки худро талаб намудан ва ба хотири 
соҳибдавлатон оварда истодан:

Гар фаромўш кард хоча маро,
Хештанро ба рукъа додам ёд.
Кўдаки ширхора то нагирист,
Модар ўро ба мехр шир надод.

дар назди душманон сарбаландона ба майдон даромадан:
Ш авам бадхох чун рўбохи баддил,
Чу шеросо ту бихромй ба майдон.

ва дигар сифатҳои неки инсонй, ки ҳусни одамони хуб аст, му- 
шоҳида мешавад ва он пандҳо одамонро ба дуруст омўхтани 
моҳияти ҳаёт равона месозад. Шаҳид дар масъалаи ахлоқ дин- 
ро нормаи кирдори нек шуморидааст, ки акидаи махдуди ўст:

Ҳама диёнату дин варзу некномй кун,
Ки сўи хулди барин бошадат гузарнома.

Суханони пурмазмун ва ҳикматноки инсонй, ки дар ашъори 
ў истнфода шудаанд, гуфтаи Рўдакиро дар бораи дониши бои 
вай (хирад ҳазорон беш) бори дигар тасдиқ менамояд.

Мазмуни қисме аз ашъори ба таври пароканда боқимондаи 
Шаҳид аз ҳиссиёти муҳаббати инсонй, ки латифтарин эҳсосоти 
ўст, иборат аст. Зебой ва латофати ҳусни ёр — инсон предмета 
тасвири шеърҳои ишқии вай аст:

Чун тани худ ба барм пок бишуст,
Аз машомаш тамом лўълў руст.
Нарм-нармак зи барм берун шуд,
Мехраш аз он чй буд, афзун шуд.

Дахон дорад чу як писта, лабон дорад ба май шуста, 
Чахон бар ман чу як писта, бад-он пистадаҳон дорад.

Танаш аз нозукй зи бори назар 
Кисвати хун каш ад чу лола ба сар.

Ҳамин тавр, Шаҳид забони инсон ва таъсири мафтункунан- 
даи  онро сароида, ишкро ҳамчун кувваи берун аз иродаи шахе 
маънидод кардааст:

Ишқи ту анкабутро монад,
Битанида-ст тафта гирди дилам.

Дар ҳиссиёти ҳаётдўстонаи Шаҳид муҳаббат ба табиати 
зинда як чузъи хиссиёти зебоидўстии вай аст, аз ин рў, тасвири 
табиатро бо хиссиёти ошикона якчоя ба калам додааст:

Абр хаме гирьяд чун ошикон,
Боғ хамехандад маъшуқвор.
Р аъд  хаменолад монаиди ман,
Чунки бинолам ба сахаргох зор.

Шаҳид ҳусни беҳамтои инсон ва ишки поки онро тараннум 
карда, ўро аз ахлоки бад ва одамони бадахлоқ парҳез наму- 
дан даъват намудааст:

Зане пушту талотуфу аҳриманкирдор,
Нигар, нагардй аз гирди ў, ки дармонй.

Шаҳиди Балхй дар масъалаҳои чамъиятй ҳамчун олими азо- 
би рўҳидида ба назар мерасад. Аввало дуруст кайд кардааст, 
ки одамон мухталифтабиату гуногунраъянд:

Чаҳониёнро дидам басе зи ҳар мазҳаб 
Басе бидидам аз гуна-гуна чадгора.

Вай дар ҳаёти онрўза нобаробарии иктисодй, зулми ичти- 
мой ва бедавлатии донишманду соҳибнеъматии чоҳилонро хуб- 
мушоҳида карда, аҳволи вазнини моддй ва рўҳии аҳли донишро 
бо сўзу гудоз тасвир кардааст:

Агар гамро чу оташ дуд буди,
Чаҳон торик будй човидона.
Д ар ин гетй саросар гар бигардй,
Хирадманде наёбй шодмона.

Вай дар ин масъала худро бо он ақида тасалло додааст, ки 
доиишу бойгарй дар як чой намеистад. Д ар масъалаи зулми 
ичтимой ва иктисодй масъаларо аз мавқеи мистикй хал карда, 
онҳоеро, ки меҳнаткашонро бемузд истисмор мекунанд, бо рў- 

зи ҳисобй—чазои рўзи қимат тарсондааст:

Агар бигравй ту рўзй ҳисоб,
М афармой дарвешро шойгон.

Нобаробарии чамъиятй, фиреб, сохтакориҳо, дурўғ ва бе- 
вичдониҳо дар олами ботинии ў нисбат ба мукобили ононе, 
ки дорой ин гуна раъйи мухталифанд, танаффур ва адоват ба 
вучуд овардааст, ки он дар шакли ҳачв зоҳир гаштааст. Ҳачви 
дар ҳаққи ҳофизони бадовоз, сартарошҳо ва хочаҳои майпа- 
раст гуфтаи ў низ аз ҳамин кабил аст:

Аз чй тавба накунад хоча, ки ҳар чо, ки бувад 
Қадаҳе май бихўрад, рост кунад зуд ҳарош.

Душвории ҳалли масъалаҳои хилофи ҳам дар охири умр 
шоирро водор кардааст, ки худро аз мардуми гуногунраъй 
дур — ба гўшаи танҳой кашад:

Баргузидам ба хона танхой,
Аз хама кас дарам бубастам чует.

Абушакури Балхй Аз рўи калимаи нисбати «Балхй» чои тавал- 
луди Абўшакур шаҳри Балх қарор гирифта 
шудааст. Кй будани падару модари ў, ба ка- 

дом табақаи чамъият мансуб будани вай маълум нест. Аз рўи 
раками «336» ҳичрй (947—948 м.), ки шоир онро соли таълифи 
«Офариннома»-и худ қарор додааст ва дар ин сана сиюсесола 
будани худро кайд менамояд:

Саранчом оғози ин нома кард,
Чавон буд чун сию сесола мард,

соли таваллуди ўро 303 ҳичрй (915—916 м.) донистан мум
кин аст. Нои таҳсил, устодони ў ва кай омадани вай ба марка
ми сиёсии давлати Сомониён шаҳри Бухоро маълум нест. Агар 
соли таълифи «Офариннома» 947—948 бошад, замони ҳукм- 
ронии Нўҳ бинни Наср аст ва агар каме чавонтар ба Бухоро 
омада бошад, сўҳбати Рўдакиро дарьёфтааст. Тафсилоти ҳаё- 
ти ў дар Бухоро маълум нест, вале шоири аҳди Сомониён бу
дани вай исбот шудааст.

Аз мероси адабии ў маснавие бо номи «Офариннома» ва 
д у  маснавии дигарро дар вазни ҳазачи мусаддаси мақсур ва 
баҳри хафиф ба ў нисбат медиҳанд. Аз ин маснавиҳо ва шеър- 
ҳои дигараш порчаҳои чудогона ба таври пароканда бокй мон

даанд. Як кисми он порчаҳои китъашакл аз касида мондаанд. 
Хушбахтона, аз «Офариннома» порчаи пурратаре мавчуд аст.

«Офариннома» (маснавй дар бораи офариниш) дар вазни 
мутақориби мусаммани мақсур, дар соли 336 ҳичрй навишта 
шудааст ва он дар достони мазкур кайд шудааст:

Бар ин достон кас нагуфт аз фаёл,
Абр сесаду сиюшаш буд сол.

Подшоҳи ин замон Нўҳ бинни Наср (943—954) будааст, 
ки дар асар зикр мегардад:

Худованди мо Нўҳи фаррухнажод,
Ки бар шаҳриёрон бигустурд дод.

Мазмуни асосии асарҳои бокимондаи Абўшакур панду ҳик- 
мат аст. «Офариннома» шаклан маснавиест, ки сюжети ягона 
надорад ва он бештар ба достони лирики монанд аст, аммо ху
ди шоир онро «достон» номидааст:

Ту аз ман кунун достоне шунав,
Бар-ин достон бештар з-ин манав.

Азбаски ин асар пурра нест, дар бораи достон ё маснавй 
будан, ҳамчунин мундаричаи пурраи он сухан рондан душвор 
аст. Аз рўи порчаҳои боқимонда маълум мешавад, ки он аз 
хикояҳои ҳаётй иборат будааст. Дар порчаи мазкур дар бораи 
каси тавонгари гунаҳкоре сухан меравад, ки аз рўи ҳавас гу- 
ноҳе зоҳир карда, ба чазои марг маҳкум гардидааст:

Зи дидор хезад ҳазор орзўй,
Зи чашм аст, гўянд раджи гулўй...
Саре бе тану паҳн гашта ба гурз,
Тане бесар афганда бар хок бурз.

Дар катори персонажи мардй гунаҳкоре, ки ҳорис ва пур- 
хўр будааст, персонажи зани бадахлоке низ офарида шудааст, 
ки шоир ба ў нафрат баён кардааст:

Зи доно шунидам, паймоншикан —
Зани чоф-чоф аст, осонфикан...
Тавонгар ба наздики зан хуфта буд,
Зан аз хоб шарфоки мардум шунуд...
Ба нишкурда бубрид занро гулу.
Туфу бар чунин ношикебо, туфу!
Чй бинад бад-ин андарун жарфбин,
Чй гўй, ту, эй файласуф, андар ин?!

Ў ба муносибати танқиди мардй муфтхўр ва иурхўр, ода
мони бахил ва бадкирдор:

Бахилй макун човидон як басе,
Бад-ин орзў, ки манам худ расй...
Яке зиштрўи бадогор буд,
Ту гўй ба мардумгазй мор буд.

дар бораи ҳиммати баланд ва аз паси меҳнати худ ризқу рўзй 
ёфтан сухан ронда, аз нўги калам рўзгузаронй доштан ва аз 
ин рў, аз мардум бениёз будани худро арз кардааст, ки хам. 
маънои панддиҳй дорад ва ҳам тарчумаиҳолй дорад:

Агар бозй, андар чакак кам нигар,
В-агар бошай, сўи баттон мапар!
Чу динор бояд маро ё дирам,
Фароз оварам ман зи нўки калам.
Чунин гуфт Ҳорун: Маро рўзи марг:
М афармой ҳеч одамиро мачарг?

Байтҳои порчаи бокимондаи «Офариннома» аз чиҳати иай- 
дарпаии фикр мураккаб нестанд, маълум мешавад, ки ба та- 
риқи интихоб мондааст. Аз ин асар гоҳ тасвири эпикии шахсу 
ҳаёт ба назар меояд, гоҳ панд ва гоҳ муҳокимаи ҳакимонаи. 
ҳаёт. Дар ин чо фикрҳо оид ба паспорта асар низ вомехўранд. 
Ба ҳар ҳол, маснавии «Офариннома» бештар ҳамчун достони 
лирикй ва психологй ба назар мерасад.

Д ар шеърҳои бокимондаи Абўшакур цшклҳои шеърии мас
навй, қитъа, дубайта ва рубой мушоҳида мешавад. Дар ин 
шаклҳои шеърй мазмунҳои ишқй, хамрия ва бештар панду 
ҳикмат акс ёфтааст. Масалан, дар як қитъаи ишқии ў дар бо
раи нозукй ва латофати ёр ва аз гамзаи вай озурда шудани 
дили ошиқ (ба маънои мачозиаш) сухан рафтааст. Вай инро 
ҳамчун ҳукми такдир, ки бадй ба бадист, ба тариқи лутф м аъ- 
нидод менамояд:

Аз дур ба дидори ту андар нигаристам,
М ачрўҳ шуд он чеҳраи пурҳусну малоҳат,
В-аз ғамзаи ту хаста шуд озурда дили ман.
В-ин ҳукми қазоист — чароҳат ба чароҳат.

Дар рубоие он ҳиссу таассуроти ошикона ифода ёфтааст,. 
ки ошиқ гўё аз маъшуқаи худ ҳеч рўи некй намебинад, пас 
вай дар озордиҳй ягона аст:

Эй гашта ман аз рами фаровони ту паст,
Ш уд комати ман зи дарди ҳичрони ту шаст.
Эй шуста ман аз фиребу дастони ту даст,
Худ хеч касе ба сирати сони ту ҳаст?

д а р  яке аз китъаҳои ў тавсифи май бо услуби баёни хам
рия ифода ёфтааст:

Соқиё, мар маро аз он май деҳ 
Ки ғами ман бад-ў гусорида шуд.
Аз каника бирафт чун маҳи нав,
Д ар пиёла маҳи чаҳорда (ҳ) шуд.

Ин гуна мазмунҳо дар ашъори бокимондаи Абўшакур кам 
вомехўрад. Равняй асосии эчодии ў панд аст.

Дар фикрҳои пандомези ў  андешаҳои фалсафии чигунагии 
чаҳонро маънидод кардан мушоҳида мешавад. Дар шеърҳои ў  
ба кори худ мустакил будани чаҳон, ба хоҳиши инсон вобаста 
набудани кори чаҳонофарин (худо) ва аз дуньё бадй дидани 
одам сухан рафтааст, ки дар он очизии инсон дар назди так- 
дир ва мазлумии ў  дар чаҳони торики феодалй акс ёфтааст:

Н аояд чахон бар ту в-ар пояде,
Аз ў хар бадй, к-ояде — шояде.
Чунин омаду ту нахоҳй чунин,
Писанда най, бо чаҳонофарин.
Н агардад ба коми ту ҳаргиз равиш,
Равиш дигару ту ба дигар маниш.
Н а ҳар-ч ояд андар дили мо гумон,
Ба он гуна гардиш кунад осмон.

Аз рўи фаҳмиши Абўшакури Балхй чаҳон чои омадшуди 
инсон ва як кўпрукест байни мабдаъ ва маод:

Бараҳна будй, к-омада дар чаҳон,
Н абуд бо ту чанд ошкору ниҳон.
Чунон к-омадй, ҳамчунон бигзарй,
Хўру пўшиш афзун туро барсарй.
Хирадманд гўяд: ки ҳаст ин чаҳон —
Яке пул бар роҳу мо ҳамраҳон.

Ақидаи фалсафии ў дар бораи одаму олам оҳанги мистикй 
дорад ва ба мукобили ғурури молу мулкдории дороён, ки луч 
ба дуньё омада дасти холй аз ин чаҳон мераванд, вале ин ҳо- 
латро фикр намекунанд, эътирози оммаҳои мазлуму нодорро 
акс кунонидааст. Ин маънй дар маснавии дигараш равшантар 
акс ёфтааст:

Агар Қорун шавй з-алфағтани мол,
Ш авй дар зери пои хок помол.

* * *
Чунон рафт дорой ганч аз чаҳон,
Ки дарвеш тар кас равад дар ниҳон.

Аз ин гуфтаҳо, бо вучуди мазмуни мистики доштанаш низ, 
дар масъалаҳои ичтимоии муносибат ба табақаҳои чамъиятй 
дар мавқеи оммаҳои меҳнаткаш истодани ў намудор мегардад. 
Акидаи ичтимоии Абўшакур дар боби чамъият ва муносибати 
халку давлат, халқу синфи хоким ба акидаи умумихалкии за 
мони феодалй адолатхохй асос ёфтааст:

Хирадманд гўяд, ки бар адлу дод,
Бувад подшоҳию динро ниҳод.
Беҳин кор андар чаҳон он бувад,
Ки монандаи кори яздон бувад.

Аз рўи акидаи он давр х а л қ — рама, подшоҳ — чўпон тасав- 
вур шудааст. Абўшакур онро тасдиқ менамояд. Дар баробари 
ҳамин, барои қонеъ гардонидани талаботи халқ зарурати до- 
роии подшоҳ ва агар чизе надошта бошад, ба вай ёрй додан 
таъкид карда шудааст. Аз рўи ин тасаввур халқу подшоҳ дар 
ягонагй дида шудааст:

Бувад подшо мустаҳиқтар касе,
Ки дорад нигаҳ чизу дорад басе.
Агар он надорад басе хоста,
Бад-он то бувад кораш ороста.
Пас ин шаҳро бех, ки дорад нигоҳ 
Ки бар омма — бар чун шубон аст шоҳ.
Чу Хусрав надорад, чй хоҳанд аз ўй,
Ҳақи мардумон чун гузорад, бигўй!

Аз ин гуфтаҳо маълум мегардад, ки Абўшакур моҳияти син- 
фии давлат ва чамъияти феодалиро равшан нафаҳмидааст.

Мувофики акидаи ин ҳаким подшоҳ ба вазирону дабирони 
доно мўҳточ аст:

Ш унидам, ки бар шоҳ фаррух бувад,
Ки дастури покиза посух бувад.
Наёяд-ш дастури нодон ба кор,
Дабирони нодони ноустувор.

Подшоҳ дар амалиёти худ — гуфтор ва рафтор шитобкор 
ва зудхашм набошад, зеро мардум бо ин гуна шох хушбахт 
нестанд:

Шитоб оварад зишт некў ба чашм,
На некў бувад подшо зудхашм.
Киро кор бо шоҳи бадхў бувад,
На озарму на бахт неку бувад.

Тарафи дигар — мукобили шитоб ва хашм сабр, таҳаммул 
ва андеша аст, ки шоири носеҳ онро нормаи хуби ахлок медо- 
над:

Шикебой андар ҳама корҳо 
Беҳ аз тўшаи зар ба кирдорҳо.
Шикебой андар дили танг нех,,
Шикебой аз ганчи бисьёр беҳ.

Вай ҳар ду рафтори инсониро муҳокима карда, аз дндоза 
берун нарафтанро тавсия кардааст:

Аз андоза бартар мабар дасти хеш,
Фузун аз гилемат макун пой пеш!

Абушакури Балхй дар масъалаи тарбияи ахлоқ дар мавқеи 
рационализм меистад ва меъёри он ба нафъи мардум (халк) 
кор кардан аст:

Хирадманд гўяд, ки: буньёди хўй 
Зи шарм асту дониш нигаҳбони ўй.
Биҳишт он касеро, ки ў некхўст 
Ки донистани хайри мардум бад-ўст.
Ҳама чизҳоро писандад хирад,
М агар нохирдмандию хўи бад.

*  * *

Зи гуфтору кирдору аз хўи зишт,
Касе надравад хуб, гар зишт кишт.

Ҳар чанд ки дар акидаи дидактикии ў меъёри динй (ваъ- 
даи биҳишт ба некон) муайянкунандаи ахлоки неки одамй шу- 
морида шудааст, вале ба муқобили зулм озори халқ ва бад- 
ахлокй, ки хислати хулқи синфи ҳоким аст, баромад карда, 
қатъиян халки меҳнатиро чонибдорй мекунад:

Бехнн мардумон — мардуми некхўст,
Батар он ки хўи бад анбози ўст.

Ақидаи шоири носеҳ дар масъалаи -тарбияи ахлоқ ин аст, 
ки шахе бояд аз хурдй тарбия ёбад. Щахси бошуур бояд гу- 
ноҳи як бор кардаи худро, ки онро бахшидаанд, такрор наку
над:

Ба рохе. ки мард андар омад ба сар 
Ба он роҳ низаш наёяд гузар.
Гунохе, ки кардию бар ту гузашт,
Н абояд-т ҳаргиз бар-ў боз гашт.
Н а ҳар бор бар ту гузар бугзарад,
На оҳўй ҳамасола сабзй х(в )арад .
Пушаймонй аз карда як бор бас,
Ҳалоҳил дубора нахўрда-ст кас.

Шоир хулки неки мардумро дар росткорй, ростгўй ва сид
ку садокат дидааст:

Ба кажж ию  норостй кам гирой,
Чахон аз паи ростй шуда ба пой.

Зимни тавсифи ростй дурўғгўй сарзаниш карда шудааст:
Н акўҳида бошад дурўғозмой,
Сўи бандагону ба сўи худой.

Дурўғ ирзу озарм камтар кунад,
В-агар-т рост гўй, кй бовар кунад?

Дар ниҳоди панду ҳикматҳои Абушакури Балхй масъалаи 
пеку бад ва муборизаи ин ду хислат, ки анъанаи акидаи ду- 
.ал истин зардуштист, чои асосй дорад. Зимни тавсиф ва тарғиби 
некй як силсила масъалаҳое пеш ронда шудааст, ки ба риш- 
-гаи асосй печидааст: Некии холис кардан ва бар ивази он чизе 
там аъ  накардан:

Яке панди нек омад аз ҳиндувон,
Бар он хустувонанд нохустувон:
«Бикун неку— в-он гаҳ бияфган ба роҳ,
Н амояндаи роҳ аз ин беҳ махоҳ».

Некй кардан — худро аз бад нигоҳ доштан аст:

Ба некй ш авад чашм равшан туро,
Зи ҳар бад бувад нек чавшан туро.

Ба амали некй некй меояд, пас бояд некй кард:

Зи  некй ҳама некй ояд ба чой,
Ба некй диҳад низ некй худой.

Некй ба шахе қаноатмандии рўҳй ва лаззати маънавй ме- 
диҳад:

Бас аст ин шараф хўи покизаро,
Ки монад зани хуб дўшизаро.

Тарғиби ахлоки нек бо масъалаи мукофоти амал мустаҳкам 
гардонида шудааст:

Ту донй, ки мардум, ки некй кунад,
Кунад, то мукофоти он барчинад.
Мукофотқо чанд гуна бувад,
Яке он ки корад, ҳамон бидравад.

Ба муносибати тавсифи некиҳо образи дуст ба миён меояд, 
ки шахеи аз ҳама маъқулу меҳрубон аст ва аз даст додани он 
кори хуб нест:

Ш авад дўст аз дўст ороста,
Чу бо эминй мардум аз хоста.
Ҳ ама чиз пирй пазирад, бидон,
М агар дўстй, к-ин бувад човидон.

*  *  ♦

Д у чиз аз дил андўх, берун барад,
Рухи дўсту овози мардй хирад.

Тарафи муқобили некиҳо бадиҳост, ки агар онро ба инсон 
нисбат диҳем, ҳамонанди дўсту душман аст. Бадиро шоири

ҳаким хамчун оташи ниҳоне, ки аз он офат ва касофатҳои азимг 
сар мезанад, маънидод кардааст:

Бадй хамчу оташ бувад дар ниҳон,
Ки пайдо кунад хештан ногахон.

Чй тавре ки ба воситаи хислати нек образи дуст ба май
дон мебарояд, хамон тавр вобаста ба хислатхои бадй образи: 
душман ба миён меояд. Абўшакур хислати бадй хамчун некиро 
ҳам аз ниҳоди одами, яъне модарзод мешуморад ва онро ба 
дарахти донакаш талх нисбат додааст:

Ба душман барат устуворй мабод,
Ки душман дарахтест, талх аз ниҳод.
Д арахте, ки талхаш бувад гавхаро,
Агар чарбу ширин диҳй мар варо,
Хамон меваи талхат орад падид,
Аз ў чарбу ширин нахоҳй мазид,
Зи душман гар эдун, ки ёбй шакар,
Гумон бар, ки заҳр аст, ҳаргиз м а(х)вар .

Муносибати душман ба шахе на танҳо заҳрзананда, тўҳмат 
кардан ва дурўғҳои ростмонанд гуфтан низ мебошад:

К унад душман охуи кўчак бузург,
Ба харгўши ту барниҳад номи гург.
Чу душ ман ба гуфтан тавонад хаме,
Д урўғе, ки бо рост монад хаме.
Чи чора-ст бо ў ба чуз хомўшй,
Ситехандагй бош ад аз бехушй.

Аз рўи ақидаи Абўшакур „муносибат ба душман бояд бе- 
рахмона ва махвкунанда бошад, вале набояд бемавкеъ бошад:

Ш унидам, ки душман бувад чун булўр,
Чу гохи шикастан наёбй, машўр.
П ас он гаҳ, ки хоҳй, туаш бишканй,
Чунон кун, ки бар санги хоро занй.

Шоири ҳаким бо душман душманона рафтор карданро тав- 
сия иамояд ҳам, дар лаҳзаҳои чудогона зарурати рафтори ба- 
мавридро низ лозим мешуморад. Масалан, дар мавриди лози- 
ма мадоро— муросо зарур аст:

Ш учоъ он кй дилро шикебо кунад,
Ба ошуфтан андар мадоро кунад.

Агар душман бо нармй ояд, дуруштй лозим нест, зеро хашм- 
ро зиёд мекунад:

Ба нармй чу душман ниҳад рўзгор,
Дуруштию гарми наёяд ба кор.

Коре, ки бо зўриву чанг ба даст намеояд, бо муомилаи не- 
кўкорй ба даст овардан лозим аст:

Ба нармй барорад басе чиз мард,
Ки он барнаёяд ба чангу набард.

Ҳамаи чораву андешаҳо ба як мақсад — барҳам задани 
душман равона карда шудааст:

Чу душ ман ба даст уфтад, кун ту зўр,
Ки ҳаргиз нагардад раҳо то ба гўр.

Аммо дар чанг ва берун аз чанг душманро хурд шуморидан 
«оравост:

Чу рўбохро кушт хоҳй, нигар,
Нахонй ба номаш магар шери нар.

Ҳаким Абўшакур бадкирдориро маҳкум карда истода, дар 
айни замон ба ҳокими адл маслиҳат медиҳад, ки болои айбу 
гуноҳро пушад:

Чунон кун, ки чун ёфтй дастгох;,
Ба омўрзиш андар бипўшй гуноҳ.

Аз ин гуфтаҳо чунин хулоса бармеояд: дўст ҳамеша дўст 
ва одами нек ҳамеша одами нек аст, аз онҳо бадй ва душманй 
барнамеоянд, ҳамин тавр, душман ва одами бадкирдор доимо 
бадрафтор ҳастанд, аз онҳо ҳеч гоҳ дўстй ва накўкорй барна- 
хоҳад омад. Пае, характерҳо тағьирёбанда нестанд ва таъсири 
тарбия имконнопазир аст. Аз ин гуфтаҳо маълум мешавад, ки 
ақидаи Абўшакур дар масъалаи хислатҳо ва тарбияи онҳо ме- 
тафизикй буда, тағьироти хислату рафтори инсониро бетағьир 
мешуморад. Агар хислатҳо ин тавр бетағьир бошад, муноси
бати онҳо хамеша дар ҳолати зид ва чанг аст, аммо ҳаким 
ҳамчун шахеи сулҳчў сулҳро аз чанг афзал донистааст:

Чу аз оштй шодй ояд ба чанг,
Хирадманд ҳаргиз накўшад ба чанг.

Аз оҳанги шеърҳои Абўшакур маълум мешавад, ки ў чи 
дар муносибатҳои шахсии одамон ва чи дар муносибати дав- 
латҳо тарафдори сулҳу оштй ва бар зидди чанг будааст. Аммо 
агар чанг ногузир бошад, дар он мардонавор ҳалок гаштан ша- 
рафи бузург аст, нисбат ба он кас, ки асири душман бошад, 
мегўяд:

Ба номи накў гар бимирам равост,
М аро ном бояд, ки тан маргрост.
Чунон гуфт Хусрав, ки «мурдан ба ном,
Беҳ аз зинда, душ ман бад-ў  шодком».

Мавзўи сухан ва аҳамияти он дар ақидаи дидактикии Абў- 
шакур яке аз мавқеъҳои асосиро ишғол менамояд. Дар порча- 
ҳои ба сухан (забон) бахшидашуда, на дар бораи «забон чист», 
балки дар хусуси аҳамият, фоидаю зарари сухан ва ба он чй 
гуна муносибат кардан мулоҳиза ронда шудааст. Масалан: 
забон ё сухан кувваи аз хама тавоно ва буррост:

Ш унидам, ки бош ад забони сухан 
Чу алмоси буррону теғи кухан.
Сухан бифганад минбару дорро,
Зи сўрох берун кашад морро.

Сухан ва таъсири он хар хел аст:

Сухан захру позахру гарм асту сард,
Сухан талху ширину дармону дард.

Сухани бад ба мори заҳрдор ташбеҳ шудааст, бинобар ин, 
аз гуфтани ин ҳазар карданро тавсия менамояд:

Сухан, к-аз даҳон нохумоюн чахад,
Чу морест, к-аз хона берун чаҳад.
Нигаҳ дор худро аз ў, чун сазад,
Ки наздиктарро сабуктар газад.

Сухани нек ба ёкут нисбат дода шудааст, ки дар вазн са- 
бук, дар арзиш қимат аст:

Чу ёкут бояд сухан безиён,
Сабуксанг лекин баҳояш гарон.

Қадри сухан аз забони нексуханон баланд ва аз гуфтори 
бадсуханон паст мешавад:

Сухан гарчи бояд гаронмоятар,
Фурўмоя гардад зи кампоятар.
Сухан к-аз даҳони бузургон равад,
Чу некй бувад, достоне бувад.

Ба муносибати муҳокимаи сухан, ки дар муомилаи байни 
одамон таъсири бузурги мусбату манфй, фоидаву зарар дорад 
ва дар гуфтани он эҳтиёт лозим аст, масъалаи сир нигоҳ дош- 
тан ба миён меояд. Сир ё ки роз нигоҳ доштан ва ё онро ифшо 
намудан чи барои шахе ва чи барои чамъияту давлат аҳамия- 
ти калон ё ки фоидаву зарари бисьёре дорад. Аз ин рў, Абуша
кури Балхй ба ин масъала эътибори чидДй додааст:

Кушояндаи розҳои ниҳон 
Саранчой расво шавад дар чаҳон.

Дар ин маврид онҳое танкид карда шудаанд, ки сирри худ
ро пинҳон намедоранд, вале аз шунаванда хоҳиш менамоянд, 
ки сирри онҳоро пинҳон дорад:

Зи май розй хеш ар надорй нигох,
Нигах доштан розат аз ман махох.

Сирри аз даҳон берунрафта, ки дар гўшу даҳони дигарон 
нишасту парешон шуд, ба тири аз камончаста ташбеҳ карда 
шудааст:

Чу дар дил нагунчад-т розй касон,
Кучо гунчад андар дили дигарон.
Сухан, к-ў зи сию ду  дандон бичаст,
Ба сию д у  гўшу дил андар нишаст.
Н аёяд дигар бора зи мардумон 
Сухан, к-аз даҳан часту тир аз камон.

Сирпаҳнкунандагон сазовори чазоянд:

Касе, к-ў бараҳна кунад розй дуст,
Раво бош ад ар бардарониш пуст.

Дар панду хикматҳои Абушакури Балхй тавсифи донишу 
хирад мавқеи намоёне дорад. Ҳар чанд ки нуқтаи назари ў 
дар бораи хирад идеалистист, вале роли бузурги чамъиятии 
онро махсус кайд кардааст. Вай ақлро ҳокими инсон маънидод 
карда, тани ўро ходими он шуморидааст:

Хирадманд гўяд: хирад иодшост,
Ки бар хосу бад ом фармонравост.
Хирадро тани одамй лашкар аст,
Хама ш ахвату орзу чокар аст.

Дар масъалаи қимат ва аҳамияти хирад акидаи ин ҳакими 
хирадманд сазовори таҳсин аст. Масалан, ба акидаи ў бо хи
рад дуньёро шинохтан мумкин аст:

Касе, к-ў ба дониш барад рўзгор,
На ў боз монад на омўзгор.
Чахонро ба дониш тавон ёфтан,
Ба дониш тавон риштану бофтан.

Қимати инсон аз дониш аст, на аз пулу чиз:

Хирадманд гўяд, ки таъйиду фар 
Ба дониш ба мардум расад, не зи зар.
Чу доно ш авад мардй бахш андакаф,
Мар ўро расад бар ҳақиқат шараф.

Бузургии инсон аз хирад аст. Ба акидаи дурусти ў донишро 
мартабаву мансаб не, баръакс дониш мансабу мартабаи ба
ланди шахсро ба вучуд меорад:

Бад-он кўш, то зу д  доно шавй,
Чу доно шавй, зу д  воло шавй.
На донотар он, ки волотар аст,
Ки волотар аст он, ки донотар аст.

Ҳамин тавр, чунон ки аз порчаҳои боло дида шуд, Абуша
кури Балхй яке аз донишмандони бузурги асри X буда, зако- 
вати гузашта ва ҳозираи халқи худро ба таври эчодй аз худ 
карда, онро барои ҳамзамонон ва ояндагон гоҳ бо забони илмй 
ва гоҳ шеърй баён кардааст. Бештарини пандҳои ў то ҳол аҳа- 
мияти тарбиявии худро гум накардааст ва минбаъд хам гум 
намекунад.

Робеаи Балхй Соли таваллуд ва вафоти Робеаи Балхй ё ки 
Қаздорй маълум нест. Аз нақли саргузашти 
ў бо Рўдакй, Насри II ва бародари ў Ҳорис, 

ки амирзодаи замони Насри II аст, маълум мегардад, ки дар 
нимаи якуми асри X зиндагй кардааст ва умри дароз ҳам на- 
дидааст, зеро дар айни чавонй ба таври фочиавй кушта шуда
аст. Робеа аз рўи нақли тазкираҳо духтари ҳокими Балх Кааб- 
ул-Қаздорй буда, дар Балх таваллуд шудааст. Падараш аслан 
гўё араб будааст. Вай дар оилаи падар таҳсили илм карда, 
соҳиби дониши баланд ва истеъдоди шеърй будааст, ки аз 
шеърҳояш хувайдост. Авфй дар тазкираи худ Робеаро шоираи 
давраи ғазнавиён мешуморад ва барои ошиқи беқарор буда- 
наш ба ў «магаси рўин» лақаб гузошта, қитъаи зеринашро ме- 
орад:

Хабар диҳанд, ки борид бар сари Айюб 
Зи осмон малахону сар ҳама заррин.
Агар биборад заррин малах дар ў аз сабр  
С азад гар борад бар ман яке магас рўин.

Аммо ин маълумоти Авфиро сарчашмахои дигар тасдик 
намекунанд. Аз рўи нақле, ки Ризоқулихони Ҳидоят дар таз
кираи «Мачмаъ-ул-фусаҳо» аз достони «Илоҳинома»-и Фарид- 
дудини Аттор овардааст, Кааб пеш аз вафоташ ба писари худ 
Ҳорис васият кардааст, ки ба хоҳари ягонааш Робеа, ки номи 
фахриаш «Зайн-ул-араб» будааст, ғамхорй кунад. Ҳорис Бектош 
ном ғуломи турк дошт ва ба ў вазифаи хазинадориро супорида 
буд. Боре баҳорон дар айвони шоҳй базм ороста буданд. Робеа 
ба боми қаср баромада, аҳли базмро тамошо карда, чавонй 
зебо Бектошро дида, ошиқ шуд. Вай сирри худро пинҳон ме- 
дошт, вале аз ғамп ишқ бемор шуд. Табнбро даъват карданд, 
вале сабаби бемории уро ёфта натавонистанд. Робеа сирри худ
ро пинҳон карда натавониста, ба дояи худ гуфтааст ва ба во- 
ситаи ў ба Бектош нома навишта сураташро ҳамроҳ фиристо- 
дааст. Бектош ба як дидан аз рўи сурат ошиқи беқарор шуда, 
ба воситаи доя чавоби даханакй фиристодааст. Робеаи маф- 
туни ишқи Бектош хиссиёти ошиконаашро дар шеър ифода 
намуда, ба дўстдоштаи худ фиристодааст. Боре ошиқон дар 
даҳлези қаср вохўрдаанд. Бектош аз бари домани Робеа дошт, 
вале вай ба духтари амир бо ин чуръат даст дароз кардани 
ўро гўё, ки рафтори нодуруст ҳисоб карда бошад, доманашро 
сахт кашида рафт. Бо вучуди ин муомила, диккати Бектош аз 
аввала зиёдтар ба вай чалб шуд. Худи Робеа хам беҳтар ва 
бештар шеър менавишт ва ба ў мефиристод. Боре ба қалам- 
рави ҳокимии Ҳорис душманон хучум карданд. Амир Ҳорис 
Бектошро ҳамроҳ ба чанг бурд. Робеа аз ҳаёти ошиқ ба таш- 
виш афтода, либоси мардонаи чангй пўшида савора аз ақиби 
лашкари бародараш рафт. Дар вакти чанг Бектош чароҳатдор 
мешавад ва хавфи асирй ҳам пайдо мешавад, вале Робеа раси- 
да омада ўро халос мекунад. Дар ин вақт ба ёрии ў аскарони

амири Бухоро меоянд, душман мағлуб, Ҳорис ғолиб меояд 
Бектош кўшиш мекунад фаҳмад, ки паҳлавони ўро начотдода 
кй буд? Аскарони Ҳорис ўро дида бошанд ҳам, намешинохтанд. 
Робеа дар яке аз мактубҳояш ба Бектош нақл мекунад, ки чй 
тавр ўро дар майдони чанг аз дасти душманон раҳо дод.

Аз рўи нақли достони Аттор боре Рўдакй ба Балх меояд. 
Касе шеъри Робеаро ба ин шоири бузург нишон медиҳад. Ў 
ин шеърро дар ҳиссиёт аз шеъри худ ҳам гарму чўшонтар до- 
ниста, боварй ҳосил мекунад, ки шеъри кадом шоири ошиқ аст.

Баъд аз чанд вақт Ҳорис барои миннатдорй ба ёрии ҳарбй 
ба Бухоро меояд. Руцакй дар ин базм шеъри худро мехонад. 
Вақте ки ҳама ўро таърифу тавсиф мекунанд, вай арз мекунад, 
ки дар Балх духтари шоирае ҳаст, ки шеърҳояш аз шеърҳои ў 
баланд аст. Онҳо хоҳиш мекунанд, ки ягонто аз шеъри ўро хо- 
над. Вай мехонад. Амир аз хурсандй кй будани ўро мепурсад. 
Рўдакй бехабар аз ҳозир будани бародари Робеа — Ҳорис, ҳар 
чй дар Балх дар бораи Робеа ва ошиқ будани ў ба Бектош шу- 
нида буд, нақл мекунад. Ҳорис сир надода, қарор медиҳад, 
ки агар нақли Рўдакй рост бошад, хоҳараш ва Бектошро сахт 
чазо хоҳад дод.

Ҳорис дар Балх аз рўи одати онрўза дар чодар бо ғуломи 
дигараш зиндагй мекард. Ин ғулом сандуқчаеро таги чашм 
карда буд, ки Бектош дар он чизҳои пинҳонй дошт ва бисьёр 
эҳтиёт мекард. Ғулом боре он сандуқчаро дуздид ва кушода 
дид, ки фақат коғазҳои хат аст. Инҳо мактуб ва шеърҳои Ро
беа буданд. Ғулом шубҳа карда сандуқчаро бо хамаи чизхояш 
ба пеши амир Ҳорис бурд. Ҳорис ба гуфтаҳои Рўдакй бовар 
кард. Фармон дод, ки Бектошро ба зиндон андозанд ва Робеа
ро ба ҳаммоми гарм андохта раги хунашро бурранд. Вай дар 
ҳаммоми чўшон тоқат накарда, аз ғаму азоб аз хуни худ ба 
девор шеър навишта чон медиҳад. Бектош аз зиндон гурехта 
Хорисро дар қасраш ва худро дар таги дари ҳаммоме, ки ачал- 
гоҳи маъшуқааш буд, мекушад.

Дар маҳалли зиндагонии Робеаи Балхй ба вучуд омадани 
чунин накли боварибахш, ки дар асрҳои миёна зану духтар ва 
ғулом чунин хукуки часуронае надоштанд ва аз ин рў, сазо
вори чазои сахт гаштаанд, ба кас боварй мебахшад, ки ба ҳа- 
кикати ин ривоят розй шавад. Шахси таърихй будани Робеа, 
боқй намондани маълумотҳои дигар водор кардааст, ки ин 
нақлро ҳамчун факти таърихй қабул кунем. Аз қабули он ил- 
ми таърихи адабиёт зарар намебинад. Ҳар чанд ки ин нақлро 
Аттор барои ифодаи акидаи суфиёнаи худ истифода кардааст 
ва онро ба тарики ручўи лирикй аз забони шайхи бузург, сў- 
фии охири асри X ва аввали асри XI — Абўсаид Абулхайр тас- 
Диқ менамояд, ки ин ишқ, ишқи илоҳй буд, вале дар асри XII 
ба  ̂ вучуд омадани чунин асари мукаммал мисли «Илоҳинома» 
шуҳрати эчодии Робеаро нишон медиҳад. Ин сюжет барои сў- 
фиён, ки ишқро илоҳй ва берун аз синфияту миллияту дину

они медонистанд, материали хубе медод ва он ҳоло ҳам барои 
синфиятро эътироф накардаии ишқ ва дўстии халқҳо матери
али хубест, ки он барои ба вучуд омадани пьесаи фочиавии 

саргузашти «Робеаи Балхй» асос шудааст.
Мероси адабии Робеа хеле кам мондааст, вале он шояд 

хеле зиёд бошад, зеро шеърҳои ў шеъри шоири шогирд ва ё 
навьёдгир набуда, балки шеъри шоирест, ки тачрибаи бои эчо- 
дй дорад. Дар ашъори худ хиссиёти баланди гарму чўшони 
ошиқонаро ифода намудааст. Муошикаи ўро бо Бектоши турк 
ду порчаи шеърии ў тасдиқ менамояд: Яке байти зерин, ки 
мулоқоти ўро бо турке акс кунонидааст:

Турк аз дарам даромад, хандонак,
Он хубрўи чобук мехмонак.

Ин байт сюжети дар «Илоҳинома» овардаи Атторро пурра 
мекунад, яъне Робеа ўро на танҳо як бор дар айвони базм, 
бори дигар дар даҳлези қаср ва дафъаи дигар дар майдони 
чанг дидааст, балки дар хонааш низ ба сифати меҳмони «хуб- 
рўю чобуку хандонак» пазируфтааст ва аз вай лаззати дидору 
висол гирифтааст. Аммо мавқеи онҳо, чй тавре ки Аттор тас
вир кардааст, хатарнок буд. Ҳуқуки хар ду ҳам маҳдуд буд, 
Бектоши гулом хак надошт, ки бо духтар ё хоҳари хочаи худ 
муошиқа кунад, Робеа низ хамчун асилзода набояд бо намо- 
яндаи табакаи поён, махсусан, гуломон ишкбозй кунад, бино
бар ин, шояд онҳо бисьёр эҳтиёт мекарданд, алалхусус, Бек
тош худро дур мекашид, ба назди Робеа кам меомад, ки аз 
ин ҳоли ҳичрон Робеа дар азоби рўҳй буд ва Бектошро «дуои 
бад» мекард, ки худо ўро мисли -вай ошиқи беқарор кунад:

Даъвати ман бар ту он ш уд, к-эзидат ошиқ кунад:
Бар яке сангиндиле, номеҳрубон чун хештан,
То бидонй дарди ишқу доғи меҳру ғам х(в)ари,
То ба ҳачр андар бипечиву бидонй кадри ман.

Аз шеърҳои ошиконаи Робеа оҳанги заии очизе, ки аз як 
тараф, дар оташи ҳичрон сўзиш дорад ва аз тарафи дигар, 
дар шароити номусоиди зиндагй, дар зери бори гаму кулфат- 
ҳои нописанд бо ҳар гуна зиштиҳо мубориза мекунад, барме- 
ояд:

Ишқи ў боз андар овардам ба банд,
Кўшиши бисьёр н-омад судманд.
Тавсанй кардам, надонистам хаме,
К -аз кашидан сахттар гардад каманд.
Ишқ дарьёи каронанопадид,
Кай тавон кардан шино, эй ҳушманд?!
Ошикй хоҳй, ки то поён барй,
Бас бибояд сохт бо хар нописанд.
Зишт бояд диду ангорид хуб,
Захр  бояд хўрду пиндорид канд.

Д а р  шеъри дигари Робеа, ки бо вучуди бетахаллусй дар 
шакли ғазал аст, ба ишқи ў нобоварии ошиқ ва изҳори садо- 
қат  кар дани  вай акс ёфтааст. Аз эҳтимол дур нест, ки Бектош 
дар  ав валҳо  ба ишқи духтари амир бовар накарда бошад. Ам
мо Роб еа  дар  ин ғазал изҳори самимият, садоқат, вафодорй 
ва як раха гй  кардааст, зеро вай худро исьёнкор намешуморад, 
вале тайёр  аст, ки дар роҳи дин ёғй (саркаш) бошад, зеро 
коидахои динй ва чамъияти феодалй ошиқии асилзодаву ғу- 
ломро нораво медонист:

М аро ба ишк хаме мўхтамил кунй ба хиял,
Чй хуччат орй пеши худой аззавачал.
Ба ишкат андар осй хаме наёрам шуд,
Ба динам андар тоғй хамешавам ба масал.
Наим бе ту нахохам, чахим бо ту равост,
Ки бе ту шакар захр асту бо ту захр асал.
Ба рўи некў такья макун, ки то якчанд 
Ба сунбул андар пинҳон кунанд начми Зухал.
Ҳар оина на дурўғ аст он чй гуфт хаким:
Фаман такаббур явман фа баъда иззазул.

Дар шеъри дигари зарифона ва пурлатофате, ки аз он оҳанги 
гаму андўҳи софдилонаи занона меояд, Робеа ба мурғи ноло- 
ни шохи дарахт мурочиат карда, ба тариқи муқоиса ё ки муко- 
билгузорй аз чудоии ёр нолидан ва хун гирья кардани ошики 
махрум аз ёрро хеле ба таври бадей ва образнок баён наму
дааст, ки ҳасбиҳоли ўст:

...Дўш бар шохаки дарахт мурғе 
Навҳа мекарду мегирист ба зорй...
Ман чудоям зи ёр аз он менолам,
Ту чй нолй, ки бо мусоид ёрй?
Ман нагўям чу хуни дида биборам,
Ту чй гўй чу хуни дида наборй?

Аз сўзу гудозе, ки Робеа дар роҳи ишк дорад ва аз он 
вазъияте, ки ошику маъшук доштанд, фочиаи бебозгашти иш- 
ки софу поки инсонй, ки ба дилҳои беҳиллаи ин ду чавон чой 
гирифтааст, намудор мебошад. Ин маъниро қитъаи зерин тасдиқ 
менамояд:

Кош-к танам боз ёфтй хабари дил,
Кош-к дилам боз ёфтй хабари тан.
Кош-к ман аз ту бирастаме ба саломат,
Ой фусусо, кучо тавонам растан?!

Шеърҳои Робеаи Балхй танҳо ошиқона нест. Баъзе шеър- 
Ҳояш дар услуби пейзажтасвиркунии асри X эчод шудааст, 
ки аз он тасвири реалистона бўи табиати зинда омада меистад:

Фишонд аз савсану гул симу зар бод,
Зихй боде, ки рахмат бод бар бод.
Бидод аз нақши озар сад нишон об,
Н ам уд а.з сехри Монй сад асар бод.

Мисоли чашми одам ш уд магар абр?
Далели лутфи Исо ш уд магар бод?
Ки дурр борид ҳар дам дар чаман абр,
Ки нон аф зуд хуш-хуш дар шачар бод.
Агар девона абр омад, чаро пас,
К унад арза сабўхй чоми зар бод?!
Гули хуш бўй, тарсам, оварад ранч,
Аз ин ғаммози субҳи пардадар бод,
Барои чашми ҳар ноаҳл, гўй:
Арўси боғро ш уд чилвагар бод.
Ачаб, чун субҳ хуштар мебарад хоб.
Чаро афканд гулро дар саҳар бод?

Шеърҳои бокимондаи Робеа дар шакли қитъа ва ғазали бе- 
тахаллусанд. Шеъри боло, ки тасвири манзараи табиат аст, 
ташбиби қасидаест. Пас қасидаи мадҳия ҳам сароидааст. Ин 
шеър нотамом аст ва ба кй бахшида шуданаш маълум нест. 
Шеърҳои ў ба талаботи шеърият аз қабили кор фармудани во- 
ситаҳои тасвир ва санъатҳои шеърй пурра чавоб медиҳад. Аз 
санъатҳо талмеҳ ва ширу шакарро бештар кор фармудааст. 
Мисраъҳои пурраи арабй фикри тазкиранависонро, ки Робеа 
гўё шеърҳои арабй ҳам дорад, тасдиқ менамояд.

Робеаи Балхй шояд аввалин шоираи точикинависи адабиё
ти форсу точик баъд аз истилои араб бошад. Шароити адабй 
ва мадании давраи Сомониён ин булбули сарояндаи ишқу зе- 
боиро ба гулистони адаб баровардааст.

Мачиддин Абулҳасан Кисой 27-уми шавволи 
341 ҳичрй (27 марти 953 м.) дар шаҳри Марв 

Кисоии Марвазй таваллуд ёфтааст:
Ба сесаду чиҳилу як расид навбати сол,
Чаҳоршанбею се рўз бокй аз шаввол.

Саид Нафисй — адабиётшиноси Эрон ба ҳамдигар шеър фи- 
ристодани Кисой ва Носири Хисравро кайд намудааст ва аз 
ин рў, то соли 440 ҳичрй (1049 милодй) зинда будани ў маъ
лум мегардад, ки кариб 96 сол умр дидааст. Тафсилоти ҳаё- 
таш маълум нест. Уро мисли Рўдакй аз шоирони бузурги ни
маи дуюми асри X ва нимаи аввали асри XI мешуморанд. Ҳач- 
ми мероси адабии ў маълум нест. Шакли шеърҳои бокимонда- 
аш шакли маъмули шеъри асри X—касида, қитъа, дубайтй, 
ғазали бетахаллус ва рубой буда, дорой мазмуни фалсафй, 
ишкй, ичтимой, ҳасбиҳолй, мадх, хамрия, акидаи мистикй ва 
панд аст. Аз қасидаҳои мадхияаш бештар ташбибҳо боқй мон
дааст, ки аксар тасвири манзараи табиат аст.

Қасидаи ҳасбиҳолие, ки байти матлааш дар боло рафт, 
қаҳрамони лирикй ҳаёти худ ва вобаста ба он мардуми замо- 
нашро муҳокима менамояд. Мисли ҳамаи онҳое, ки дар аввал 
ба дуньё бо некбинй назар мекунанд ва аз он ҳар чй зиёдтар 
баҳраманд шудан мехоҳанд, Кисой низ, пеш аз хама, чаҳонро 
чои шодй, суруд, молу чиз чамъ кардан ва аз он лаззат ги- 
рифтан маънидод кардааст:

Биёмадам ба чахон, то чй гўяму чи кунам,
Суруд гўяму шодй кунам, ба неъмату мол,

Аммо дар давраи пирй, ки ба шахе ҳеч чиз ба ғайр аз са- 
ломати.и ў ба назар наменамояд, ба ҳаёти гузашта бо назари 
танқид нигоҳ кардааст:

Сутурвор парешон гузоштаам хама умр,
Ки бардагаштаи фарзандаму асири иёл.

Аз калимаҳои «бардаи фарзанду иёл» фаҳмидан душвор 
нест, ки соҳиби оила — зану фарзанд буда, ин вобастагиро «ғу- 
ломй» номидааст. Ин ҳол дар назари шахеи пир чунин мена
мояд, ки ҳама чиз дорад, вале бинобар охир шудани умраш аз 

сабаби набудани чавонй ва саломатй гўё ҳеч чиз надорад:

Ба каф чй дорам аз ин панчаи ш умурда тамом?
Шумори номаи бо сад  ҳазор гуна вабол.

Кисой ҳамчун шахеи диндори дар пирй аз кардаҳои худ 
пушаймон умри гузаштаашро кўшишҳо барои ҳирс маънидод 
намуда, онро «вабол» номидааст, ки як навъ маҳкум кардани 
майлҳои молу чизпарастй мебошад:

Ман ин шумор ба охир чй гуна васл кунам,
Ки ибтидош дурўғ асту интихош маҳол.
Дирамхаридаи озам, ситамрасидаи ҳирс,
Нишонаи ҳадасонам, шикори зилли савол.

Чунин ҳолат одатан бештар афсўс ва ҳасрати чавониро ба 
вучуд меорад:

Д ареғ фарри чавонй, дареғ умри латиф,
Д ареғ сурати некў, дареғ ҳусну чамол.
Кучо ш уд он хама хубй, кучо ш уд он хама ишк,
Кучо ш уд он ҳама нерў, кучо ш уд он хама ҳол?1

Аз ин байтҳои пурҳасрати чавонй портрети айёми чавонии 
шоир — зебой, тавоной, ишқ ва ғайра низ ба хубй намоён ме
шавад. Аз ин шеър, ки характери тарчумаиҳолй дорад, ҳо- 
лати тазоди умри шахе — чавонй ва пирй ба таври контраст 
намудор гаштааст:

Сарам ба гунаи шир асту дил ба гунаи қир,
Рухам ба гунаи нил асту тан ба гунаи нол.
Нихеби марг биларзондам ш абу руз,
Чу кўдакони бадом ўзро ниҳеби давол.
Гузоштему гузаш тему буданй хама буд,
Ш удему ш уд сухани мо фасонаи атфол.

Аз рўи таъкиди шоир ин ҳолати пирии ў дар панчоҳсолагй 
(1003) рўй додааст, ки хеле барвақт аст:

Аё Кисой, панчох бар ту панча гузорад,
Биканд боли туро захми панчаву чангол.



Ҳамин тавр, чунон ки мебинем, Кисой, барвақт а з  кору 
бору амали зиндагй худро ба канор кашидааст, ки шояд бо 
майл кардани ў ба ҳаракати исмоилия, ки бо он алоқаи гоявй 
дошт, вобаста бошад:

Ту гар ба молу амал беш аз ин надорй майл,
Ч удо шав аз амалу гўши вақти хеш бимол.

Қасидаи мадҳияи ў, ки аз онҳо факат ташбибҳо боқи мон
дааст, ба равняй касидаҳои асри X буда, ба ҳимояи давлати 
феодалии Сомониён нигаронида шудааст. Акидаи ичтимоии ў, 
аз як тараф, адолатхоҳй ва аз тарафи дигар, нафрат ба синфи 
ҳоким аст. Кисой дар чаҳонбинии динию мазҳабй ва ичтимой 
пайрави мазҳаби шиа — исмоилия буда, рафоқати ў бо Носи- 
ри Хисрави нисбатан чавон шояд аз рўи ҳамин ақида бошад. 
Дар шеърҳои ў алипарастии вай ошкор аст:

Ин дини худоро ба масалдоирае дон,
Пайғамбари мо марказу Ҳайдар хати паргор.
Илмй хама олам ба Алй дод  паямбар,
Чун абри баҳорй, ки диҳад сел ба гулзор.

Қасидаи нисбатан пуррамондаи ў — касидаи фалсафии вай 
аст, ки аз байти матлаи зер оғоз меёбад:

Ч ону хирад раванда бар ин чархи ахзаранд,
Е хар дувон нухуфта дар ин кўи ағбаранд.

Қасидаи мазкур аз муҳокимаи чону ақлу чисмн моддии 
дуньё оғоз ёфтааст. Муҳокимарониҳои шоири файласуф дар 
бораи рўҳу дуньё идеалиста буда, рўҳу аклро аз.чйсм чудо кар
да, ҳад дуро хам офаридаи худо дониста, ақлу рўҳро на ҳам- 
чун фаъолияти чисми зинда, балки аз хам чудо ва рўҳро ҳо- 
киму чашми чисм (чавҳару араз) донистааст. Аз рўи акидаи 
идеалистии ў на танҳо чону аклу чисми мо, ҳамаи табиат ва 
он ҳама сайёраҳои ҳафтгона дар ихтиёрн худо буда, исботи ву
чуди ўянд:

Ин хафтгона шамъ бар ин манзар, эй писар,
А з кирдугори мо ба сўи мо паямбаранд.
Гўяндамон ба сурати хеш ин хама, хаме,
К-эшон хама худой чаҳонро мусаххаранд,
Зеро ки зоҳир аст маро, к-ин ситорагон 
Н -аз зоти хеш зарду сапеду муасфаранд.

Мувофики акидаи ў умр, ризк ва насиба хам дар ихтиёри 
худост:

Рўзию умри халк ба такдири эзидй 
Ин дастҳо хаме бинависанду бистаранд.

Дар ин касида на ин масъалаҳои идеалистона ҳалшуда, 
балки опозицияи зиддифеодалии шоир, ки аз мавкеи оммаҳои 
халк бар зидди намояндагони синфи ҳокйм дар зери пардаи

дини баромад кардааст, муҳим мебошад. Гуноҳи аввали ин 
ҳокимон дар ин аст, ки онҳо ҳамчун чохилон ба гуфтаҳои до- 
нишмандон гўш намедиҳанд, аз ин рў, кофиранд:

Онхо, ки нашнаванд сухан з-ин паямбарон,
Наздики аҳли ҳикмату тавҳид кофаранд.

Ин гурўх, яъне ҳокимон ва муфтхўрони чоҳил, ки аз илму 
ҳикмат бебаҳраанд, бо хўрду хоб ва бекорию муфтхўрй хур- 
санданд:

Бар хобу хўрд фитна ш удастанд хирсвор,
То чанд гаҳ чу ў бихўранду фурў баранд.
Ҳар субҳро зи баҳри сабўхй талаб кунанд,
Зеро надими руду май лаълу соғаранд.
Инҳо наянд сўи хирад беҳтар аз сутур,
Ҳарчанд бар сутур худованду меҳтаранд.

Ин ҳокимон ва мафкурабардорони динй дар назди аҳли 
хирад — донишмандон тани бесаранд, одамони бехайру сахо- 
ват, бадкирдор, пуччу бемағз, хасис, нопок, вале дар назди 
амирон хушомадгўю табиатан деванд:

Гар сар зи мард маъдани мағз асту кони ақл,
Инҳо ҳама ба сўи хирадманд бесаранд.
Ҳангоми хайр суст чу нони хазоннянд,
Ҳангоми шарр сахт чу садди Сикандаранд.
Андар рукўъ надиҳад пою пушташон,
Лекин ба пеши мир ба кирдори чанбаранд.
Гар расму хўи дев гирифтанд, лочарам,
Ҳамвора пеши деви бадандеш  чокаранд.

Ҳамин тавр, миру ҳокиму рўҳониён дорои хислатҳои ҳай- 
вонй буда, боз дохили дин ва соҳибони минбари динй ҳам 
мебошанд:

В-ар гову хар ш уданд палангони рўзгор,
Ҳамворашон ба дину ба дуньё ҳамедаранд.
В-ар гов гашт уммати ислом, лочарам  
Гургу палангу шери худованди минбаранд.

Мувофики таълимоти марксистй ин тавр дар зери пардаи 
динй ва аз мавқеи дини «пок» баромад карда намояндагони 
синфи хокимро маҳкум ва симои одамию сирати даррандагй 
доштани онҳоро фош кардан манфиатҳои моддии меҳнатка- 
шонро дар назар доштан аст, то ки халк аз номи дин ба му- 
кобили ғоратгарони неъматҳои моддии чамъият, ки гўё вай- 
ронкунандагони дину хиради илоҳиянд, барояд. Ин маъниро 
байти зерин тасдик менамояд:

Гургу паланги гурсина мешу барра барад,
В-инхо зиёу мулки ятимон хамебаранд.

Хислати асосии ин гурўҳ— порахўрй ва ғорат кардани молу 
мулки мардум аст:

Бе ришва талху бемаза чун заҳру ханзаланд,
Бо ришва хубу ширин чун мағзу шаккаранд.

Шоири ҳимояткунандаи манфиатҳои халқ дар мубориза 
ба муқобили ҳокимон на роҳи муборизаи фаъол, балки пассивп 
мистикиро пеш гирифтааст. Вай бо инҳо дар як дин буданро 
ор дониста:

Ҳамчу ту нестанд, агарчанд ин харон,
Зери дарахти дин ҳама бо ту баробаранд.

бо нафрат аз онҳо рўй гардонро тавсия кардааст:

3-инҳо ба чумла даст бикаш ҳамчу ман аз он-к,
Бар сурати ману туву бар сирати харанд.

ва ба пешвоёни мазҳаби исмоилия — ҳуччати замини Хуросон 
мурочиат менамояд, ки тезтар инҳо — золимон ва вайронкунан- 
дагони динро барҳам зананд:

Эй ҳуччати замини Хуросон, басе намонд,
То аҳли чаҳл рўзу шаби хеш бишмаранд.

Аз рўи ин гуфтаҳои ғазаболуди Кисони Марвазй равшан 
дид'ан мумкин аст, ки махсусан, дар замони қаламрави дав
лати Сомониёнро ишғол намудани аристократияи ҳарбии турк 
ва ба хизмати онҳо чамбарвор хам шудани ҳокимон ва амал- 
дорони маҳаллй, ки аз он зулм дукабата шуда буд, нафрату ға- 
заб ва эътирози инқилобй, вале рўҳан очизи оммаҳои халкро 
акс кунонидааст. Ин ҳолати рўҳй шояд баъд аз панчоҳсолагй 
(дар Носири Хисрав баъд аз 40-солагй) дар афкори ичтимоии 
ў пайдо шуда бошад, ки ба солҳои аввали устувор .шудани ҳо- 
кимияти туркҳои қарохонй ва ғазнавй рост меояд.

Дар ашъори ин давраи ў оҳанги риндона, ки пеш аз ин 
бояд дошта бошад, чои худро ба оҳанги мистикии эътироз.ҳои 
халқй додааст.

Аммо як силсила шеърҳои ў, ки оҳанги ҳаётдўстона дорад, 
шояд инъикоси ҳолати рўҳии ў то 50-солагй бошад, ки ба 
гузаштани он афсўс хўрдааст.

Шеърҳои ин давринаи ҳаёти Қисой, ки дар васфи ишк, са- 
доқат, вафодорй, тавсифи зебоии маъшуқа:

Наргис, нигар, чй гуна ҳаме ошикй кунад,
Бар чашмакони он санами халлухинажод.
Гўй магар касе биш уд аз оби заъфарон  
Ангушт зард карду ба кофур барниҳод.

Гар дар умре шабе ба мо пардозад,
Ин чони ба лабрасидаро бинвозад.
Л аб бар лаби ў  наҳишта, ногаҳ хуршед, 
Шамшер кашида бар сари мо тозад.

тасвири зебоиҳои табиат:

Нилуфари кабуд нигаҳ кун даруни об,
Чун теғи обдодаву ёкути обдор.
Хамранги осмону ба кирдори осмон,
Зарди-ш  дар миёна чу моҳи даҳу  чаҳор.
Чун роҳибе, ки ду  рухи ў солу моҳ зард,
В -аз матрафи кабуд рндо кардаву эзор.

тавсифи мамдўҳ — ҳокими «одилу сахй»:

Кафат гуё, ки кони гавҳар астй.
К -аз ў  доим кунй гавҳарфишонй.
Чу чон-т аз чуду родй кард яздон,
Ту бечон зинда будан кай тавонй?

марсияи дўстони мушфику меҳрубон, пандҳои ҳикматомез, 
тасвири часорат ва қаҳрамонй:

Аз таки аспу бонги наъраи мард,
К ух пурнур шуд, хаво пургард.

бахшида шудаанд, мазмуиу мундаричаи ашъори рангини уро 
зинат додаанд. Порчаҳо ва байтҳои чудогоиа, ки ҳар кадом 
аз як асари хурду калон нишона аст, дарачаи баланди истеъ- 
доди шоирй ва бойгарии мазмуну зебоии шакли ашъори Кисо- 
иро чилва медиҳад.

Абўмансур Мухаммад Аҳмади Дақиқй шоири 
Дақиқй бузурги ватандўсти асри X  аст. Соли тавал- 

луди ў дар «Намунаи адабиёти Эрон» 317 
ҳичрй (929—930 м.) кайд шудааст. Чои таваллудаш маълум 
нест. Дар тазкираҳо Самарканд, Балх, Бухоро, Тўс кайд кар
даанд.

Фаъолияти эчодии ў аз доираи адабии ҳокимони чағониён 
(водии Ҳисору Сурхондарьё), ки марказаш шахри Термиз буд, 
оғоз ёфтааст.

Дар ин вақт кишвари Чағониёнро хонадонй Мўҳточиён 
ндора мекард. Асосгузори ин хонадон Абўбакр Муҳаммад Му- 
заффар Мўҳточ буда, соли 933 таъсис ёфтааст. Ин хонадон бо 
вучуди тез-тез исьён карда истодан тобеи давлати Сомониён 
буд. Онҳо ба баркарор намудани анъанаҳои бобоёни худ — 
точикони чағониёнй кўшиш мекарданд, урфу одатҳо ва адаби- 

ёту забони дариро инкишоф медоданд, шоирон ва аҳли илмро 
дастгирй мекарданд. Аз ҳокимони ин хонадон, масалан, Тоҳири 
Чағонй (амир Абулмузаффар Тоҳир ибн-ул-Фазл, ваф. 987— 
988) худ низ шеър менавишт, истеъдоди хубе хам дошт. Дар 
доираи адабии онҳо шоирон Дакикй, Мунчики Термизй ва 

Фаррухии Сиистонй умр ба сар бурда, асарҳо эчод намудаанд. 
Д а р  бораи ба ин дарбор нисбат додани Дақикй Фаррухи дпр 
шеърҳои мадҳияи худ ба Фахр-уд-давла ишора кардааст;

То тарозандаи мадеҳи ту Дакикй даргузашт,
3-офарини ту дилоганда чунон, к-аз дона нор.
Ҳар наботе, к-аз сари гўри Дакиқй бардамад,
Гар бипурсй, з-офарини ту сухан ронад ҳазор.

Дақиқй дар замони ҳукмронии Нўҳ ибни Мансури Сомонй 
ба доираи адабии Бухоро омадааст. Рўҳи ватандўстона — 
шуубияи ў ба баъзе хоинони ватанфурўш, чосусҳои хилофат, 
хоқонҳои турк ва рўҳониёни мутаассиби исломии хаиафия маъ- 
қул набуд. Махсусан, ба назми достонҳои каҳрамонии ватан- 
дўстонаи халқи худ шурўъ намудани ў ба ин гурўҳ нафорид. 
Бинобар ин, ҳамон гурўҳҳои иртичой гўё бо дасту ханчари ғу- 
ломаш дар яке аз шабҳои базм куштанд. Ин воқеа дар соли 
977 рўй додааст. Қувваҳои иртичой моҳияти аслии вокеаро 
пинҳон дошта, онро «аз бадахлокии» ў ва аз рашк куштани 
ғуломаш маънидод кардаанд. Фирдавсй ҳам аз рўи хамин ово- 
заҳо сабаби кушта шуданашро дар муқаддимаи «Шоҳнома» 
«аз хўи бад» маънидод намудааст:

Ч,авонешро хўи бад ёр буд,
Або бад ҳамеша ба пайкор буд.
Бар ў тохтан кард ногоҳ марг,
Ба сар барниҳодаш яке тири тарг.
Бад-он хўи бад чони ширин бидод,
Н абуд аз чаҳон дил-ш як рўз шод.
Яко-як аз ў бахт баргашта шуд,
Ба дасти яке банда бар кушта шуд...
Худоро, бубахш о, гуноқи варо,
Бияфзой дар ҳашр чоҳи варо.

Чунин акидаи Фирдавсй ва овозаву баҳонаи он ғалат буд, 
зеро Дақиқиро ҳамон кувваҳои зиддиватан ва иртичой куш га 
буданд, ки Рўдакиро кўр, давлати Сомониёнро бархам, Йбро- 
ҳим Мунтасирро кушта, барои ба истилогарони Хоқонй муко- 
билат накардан ба халк фатво дода, Фирдавсй ва Ибни Синоро 
овора сохта буданд. Он чй Дақиқиро ба куштан додааст; чй 
тавре ки Фирдавсй ҳам кайд кардааст, хамеша бо бадон дар 
мубориза («Або бад ҳамеша ба пайкор») будан аст.

Чй тавре ки дар боло ншорат рафт, аз рўи 
Эчодиёти Дақиқй хабар додани Носири Хисрав девони шеърҳои 

Дакикй, ҳатто, дар асри XI дар кишвархои 
ғарбии Эрон ҳам шўҳрат доштааст, вале то ҳол ёфт нашуда- 
аст. Мероси адабии ў ва шакли шеърҳои вай аз касида, ғазал, 
рубой, китъа, дубайтй ва маснавй (достон) иборат будааст. 
Мундаричаи ашъори ўро мавзўъҳои ишқй, мадҳ, марсия, панд, 
тасвири табиат, ватандўстй ва ғайра оропш додааст. Дакикй 
ҳам шоири хассоси лирик ва хам донандаю сарояндаи шеър- 
ҳои (достони) эпикии каҳрамонй мебошад.

Қасидаҳои мадҳняи Дақиқй ба мирони чағониён ва амиро
ни Сомонй бахшида шудаанд ва ба равняй умумии давр, ки 
идеализация ва муҳофизати давлати марказонидашудаи фео- 
далиет, нигаронида шудааст:

Малик он ёдгори оли Доро,
Малик он кутби даври оли Сомон.
Агар бинад ба гоқи кина иблис,
Зи бими теғи ў бипзирад имон.
Ба пои лашкараш Н охиду Ҳурмуз,
Ба пеши лашкараш Мирриху Кайвон.

Аз қасидаҳои ў бештар ташбиб боқй мондааст, ки аксар 
манзараи табиатро хеле бадей, образнок ва реалистона тасвир 
менамояд. Ғазалҳои асри Х-ро танҳо ташбиби касида номидан 
раем шудааст. Аммо ғазалҳои Дақиқй, агар бетахаллусиашро 
мустасно кунем, аз чиҳати мавзўъ ва композиция, пуррагй ва 
рехтагиаш ба газал тамоман монанд аст. Ба ин масъала худи 
ў низ ишорат кардааст:

Маро гўяд зи чандин шеъри шоҳон,
Ва чандин ошиқона шеъри дилбар.

Ифодаҳои «шеъри шоҳон», «ошиқона шеъри дилбар» ишора 
ба қасидаҳон мадҳия ва ғазалҳои ишкй аст. Масалан, шеъри 
ошиконаи зерин бо пуррагй, яклухтй ва фикран тамом буда- 
наш ба ғазал монанд аст, фақат ин ки тахаллус надорад:

Кошкй андар чаҳон шаб нестй,
То маро ҳичрони он лаб нестй.
Захми акраб нестй бар чони ман,
Г ар варо зулфи муакраб нестй.
В-ар набудй кавкабаш дар зери лаб,
Мунисам то рўз кавкаб нестй.
В-ар мураккаб нестй аз некўй,
Чонам аз ишкаш мураккаб нестй.
В-ар маро беёр бояд зистан,
Зиндагонй, кош, ё раб, нестй!

Ин шеър як компонента пурраи ишқии образи ошик ва 
маъшукаеро ба вучуд овардааст, ки он дар байти мақтаъ 
чамъбаст гардидааст. Дар шеъри боло олами ботинй ва хис
сиёти пуразоби ошик бо лиризми баланди шоирона ифода ёф
тааст. Дар шеърҳои ошиқонааш тасвири зебоии дилбар мав- 
кеи калои дорад:

Паричеҳра буте айёру дилбар,
Нигоре сарвқадду моҳманзар.
Сиячашме, ки то рўяш бидидам,
Сиришкам хун ш удасту бар мушаччар.
Агар на дил хамехохй супурдан,
Бад-он мижгонн заҳролуд мангар.
Ба сони оташи тез аст ишқаш,
Чунон чун д у  рухаш ҳамранги озар.
Ба сони сарви симин аст қаддаш ,
Валекин бар сараш моҳи мунаввар.

Дар ашъори ошиқонааш оханги ҳаётдўстонаи риндона, ки 
онро ҳаёти дарбор талаб мекард, хеле баланд садо медиҳад:

Маи софй биёр, эй бут, ки софист,
Ч аҳон as моҳ то он чо, ки моҳист.
Ч уз аз хок омадй берун ба саҳро,
Кучо чашм афганй — дебои шоҳист.
Биё, то май хўрему шод бошем,
Ки ҳангоми маю рўзи маноҳист.

Дар ақидаи риндонаи Дақиқй, ки масъалаи маю ишқу ҳа- 
ёти инсонй чои асосиро ишғол менамояд, вобастагй ба дини 
зардуштй дида мешавад:

Дакикй чор хислат баргузидаст  
Ба гетй ин хама хубиву зиштй:
Л аби ёкутрангу нолаи чанг.
Маи хушрангу дини зардҳиштй.

Майлҳо ба дини зардуштй ба таври чиддй аз ислом баргаш- 
тан ва комилан ба зардуштй рўй овардани уро ифода наме- 
кард, зеро ислом аллакай пурра кабул шуда, ба фаҳму шуури 
мардум дохил гардида буд. Зардуштипарастй, ки дар шеърҳои 
дигари ин шоири ватандуст низ акс ёфтааст:

Яке зардуштворам орзўест,
Ки пешат Зандро бархонам азбар.

*  *  *

Бархезу барафрўз, хало, киблаи Зардуш т,
Биншииу барафган шиками кокум бар пушт.

’ * * .

Бас кас, ки зи Зардуш т бигардиду дигар бор 
Ночор кунад рў ба сўи киблаи Зардуш т.

аз як тараф, бо акидаи шуубияи маъмул, ки бар зидди истилои 
араб равона карда шуда буд ва аз тарафи дигар, бо оташи 
ҳичрони ншқ алокамандона оварда мешавад:

Ман сар наёбам, ки маро з-оташи ҳичрон,
Оташкада гаштаст дилу дида чу чархушт.
Гар даст ба дил барниҳам аз сўхтани дил,
Ангишт ш авад бешак дар дасти ман ангушт.

Чунон ки дида мешавад, оташпарастии Дакикй бештар бо 
оташи ишқ, дар навбати худ бо чараёни зиддиарабй, барои 
мустаҳкам намудани истиклолияти миллй алокаи бевосита 
дошта бошад ҳам, ҳатман маънои зиддиисломиро ифода наме- 
кард, аммо барои иртичоъпарастони чаҳолатпарасти зидди ва- 
танхоҳй ва хилофатиарасту мазҳабиарастои еуннй дастаки хубе 
мешуд ва яке аз сабабҳои кушта шудани шоири ватаппарвар 
ва оташингуфтору нозуктабъу ҳассос гардидааст.

Дар шеърхои Дакикй манзараи гуногун ва зебои табиат

бо ҳамаи ороиш ва тозагию нафосаташ вобаста ба хиссиёти 
ошиконаю ҳаётдўстона ба таври бадей тасвир ёфтааст. М аса
лан, тасвири моҳу офтоб аввал дар рамзи «шоҳи шаб» ва «хус- 
рави рўз» баъд бо шарҳу эзоҳаш, ки чй вазифа ва ҳолат до- 
ранд, оварда шудааст:

Хусравй рўз чун хусом гирифт,
Ш оҳи шаб роҳи инҳином гирифт.
Завъи хурш ед чун падид омад,
М аҳ паси пардаи залом гирифт.
Аз рухи офтоб боз чахон
Сар ба сар зинати тамом гирифт.

«Шоҳнома»-и Дақиқй дар Бухорои сомонй ягона шоири 
Дақиқи ватанхоҳи донанда ва дўстдори анъанаҳон

миллй ва достонҳои қаҳрамонии халқи худ 
буд. Шояд аз ҳамин сабаб бошад, ки Нўҳ бинни Мансури Со
монй соли 976 ба назм даровардани қиссаи «Шоҳнома»-и ра- 
вонаро ба Дақиқй фармуд ва ў ин вазнфаро бо чону дил кабул 
кардааст:

Чавоне биёмад куш одазабон,
Сухан гуфтани хубу равшанравон.
«Ба назм орам ин номаро» гуфт, «ман»,
Аз ў шодмон ш уд дили анчуман.

Дақиқй аз қиссаҳои «Шоҳнома» достони «Гуштосиу Ар- 
Чосп»-ро дар вазни м утақор иби  мусаммани мақсур ба назм 
даровард. Аммо ин аеар қисмҳои муқаддимавй дошт ё надошт, 
маълум нест. Нақли сюжети достон аз рафтани Лўҳросп ба 
Балх, ба тахт нишастани Гуштосп, ба пайғамбарй омадани 
Зардушт ва дини ўро қабул кардани Гуштосп оғоз меёбад. 
Конфликта байни Гуштосп (подшоҳи эрониёни муқимй, Арчосп 
(подшоҳи эрониёни бодиянишин) аз боч додан саркашй карда
ни Гуштосп оғоз меёбад, ки онро Зардушт маслиҳат дода буд. 
Аз ин факт маълум мешавад, ки Гуштосп ба мулки худ тобеи 
Арчосп будааст. Арчосп ба Гуштосп нома навишта, аз ў талаб 
менамояд, ки аз дини зардуштй, ки кабул карда буд, баргар- 

дад. Сипаҳсолори Гуштосп Зарир, мўбад Чомосп ва паҳлавок 
Исфандиёр бо рухсати шоҳ ба мактуби Арчосп чавоб навиш- 
танд, ки онҳо аз дини нави худ барнахоҳанд гашт. Фиристо- 
даҳои Арчосп ноумед баргаштанд. Он гоҳ Арчосп ба чанги 
зидди Эрон тайёрй дид. Байни онҳо чанг ба вуқўъ омад. Аз 
лашкари Гуштоспи паҳлавон Ардашер, Шерў, Шедоси, писари 
Чомосп ва Невзар кушта шуданд. Бародари Гуштосп Зарир 
аз дасти чодугар Бедирафш кушта мешавад. Исфандиёр аз. 
кушта шудани Зарир огоҳй ёфта, ба чанги Арчосп меравад. 
Настур ва Исфандиёр Бедирафшро мекушанд. Арчосп аз май- 
дони чанг мегурезад. Исфандиёр туркон ё ки тўрониёни асирра 
мебахшад. Гуштосп бо ғалаба ба Балх меояд. Гуштосп Исфан-

диёрро ба кишварҳои дигари Эронзамини Шарқй мефиристад, 
то ки дини навро кабул кунанд. Гурам ном иғвогар дар бораи 
Исфандиёр ба Гуштосп бадгўй мекунад. Чомоспи мўбад ба 
назди Исфандиёр меояд. Гуштосп Исфандиёро ба ҳабс мегирад. 
Гуштосп аз Балх ба Сиистон меравад, Арчосп дубора лашкар 
мекашад.

Сюжети достони «Гуштоспу Арчост» то ин чо буда, бо куш
та шудани Дақиқй назми «Шоҳнома» нотамом мемонад:

Бирафт ўву ин нома ногуфта монд,
Чунин бахти бедори ў хуфта монд.

Ҳамин тавр, Дақиқй аз ин достон 1000 байт гуфт ва онро 
Фирдавсй ба «Шоҳнома»-и худ чой додааст.

Абулҳасан Алй Мухаммад, ки Мунчик тахал- 
Мунчики Тирмизй лус дорад, аз шоирони доираи адабии Чаго- 

ниён аст ва аз мадҳи ў ба Тоҳири Чағонй маъ
лум мешавад, ки бештар дар нимаи дуюми асри X зиндагй 
кардааст. Аз ин факт ҳувайдост, ки марказҳои сиёсии вилоят 
ва кишварҳои тобеи Сомониён низ дорой доираҳои адабй бу
дааст, онҳо ба инкишофи шеъру адаб ёрй расондаанд ва он 
адабиёт ва чузъи адабиёти давраи Сомонй мебошад. Аз таба 
Каи доро набудани Мунчик, дар Мадраса таҳсил дидани ў ва 
дар хучраи Мадраса танҳову қашшок зиндагй кардани вай аз 
рўи ашъори эчодкардаи ў маълум мешавад.

Чй тавре ки аз гуфтаи Носири Хисрав дар «Сафарнома» бар- 
меояд, Мунчик соҳиби девони шеърхо будааст, вале имруз аз 
мероси адабии бокимондаи ў чанд қасидаи мадҳияи тамому 
нотамом, дубайта, қитъа ва шеърхои ғазалшакл бокй монда
аст, ки мундаричаи онҳоро мадҳи амирони чағонй, ҳачви намо- 
яндагони синфи ҳоким, хиссиёти ишку муҳаббат, панд, тавсифи 
ёр ва табиат ороиш додааст. Қасидаҳои мадҳияи ба Абўмузаф- 
фар ва Тоҳири Чағонй бахшидаи ў дар равняй умумии қасида- 
сароии асри X буда, тавсифҳои ў ба миронп чағонии тобеи ами
рони сомонй ба пуркувват шудани давлати мутамаркази сомо
нй ёрй расонидааст, зеро феодалҳои маҳаллиро, хар чанд ки 
«шоҳи чахон» номидааст, вале ба хукумати марказй мукобил 
нагузоштааст. Масалан, дар қасидаи *!*адхияе,. ки ба ҳокими 
чағониён — Абўмузаффар бахшида шудааст. Шоир ба амир 
сифатҳои саховатмандй, кахрамонй, шучоатмандй, чобукй, мар- 
донаги, ғолибй бар душман ва омирй дар хама корро додааст, 
вале сифатҳои исьёнкории Абўмузаффар ба муқобили амирони 
Бухороро, ки вай дастнишондаи (вассали) онхо буд, тасвир на- 
шудааст. Ин касндаи Мунчик пурра нигоҳ дошта шудааст. 
Мо дар қисми аввалн ин қасида ташбиб ё ки насибро мебинем, 
ки сухан аз тасвири ҳиссиёту хаёлоти шоир ва маю булбул 
огоз шуда, снпас ба тавсифи маҳбуба интиқол дода мешавад:

240



Ташбиби ин қасида танҳо аз ҳамин ду қисм тасвири маю 
булбулу тавсифи маъшуқа иборат набуда, баъд аз ин тавсифи
леи меояд:

Биёрам аз фараси тундсайри раҳпаймон,
Ки соки у зи чануб асту сумми ў зи шимол.

■ Ҳамон даме ки ба беша — даруй занад шиҳа,
Зи бими шиқаи ў шер бифкаиад чангол...

Баъд аз ин, барои ба мадҳи амир гузаштан, як байти гурез 
меоварад, ки ташбибро бо мадҳ мебандад:
г

Инони он накашам то чаноби он малика,
Ки Бўқубайс ба шоҳини ҳилми ў мискол -—
А бўмузаффари шоҳи чаҳон кучо бибурад  
Ба тездашнаи озодагй гулўи савол.

Пас аз ин, мадҳи дуру дарози амир Абўмузаффар меояд;

Бад-он гақе, ба сар гардро барангезад,
Фарох боз ниҳад ком аж даҳои китол.

Шоир аз рўи услуби қасида талаби ҳаққн каламро меорад, 
к  и барон қасидасароён он зарурат дорад:

Кучост он ки ба дил барфиканд куфл аз хашм,
Чаро ҳаме накушояд қатинаро икфол?!...
Ба ёди чоми Фаридун гирифта ритл ба даст  
Ба хайли чуд кушода ҳисоби байтулмол.

Ҳамин тавр, қисми 4-уми қасида тамом шуда, хотима ома
дааст, ки дар он шоир дар ҳаққи мамдўҳи худ дуон хайр ва 
душманн ў дуон бад мекунад:

Бакот бодо чандон ки то чу марзи накўш,
Зи рўи оташи афрўхта бирўяд нол.
Ту шод бодию аъдои ту ба дард — дарун,
Кафида пўст ба тан — бар чу мағзкафта сафол.

Мавзўи дигари ашъори Мунчик ишк ва тавсифи зебоии ёр 
аст. Ҳиссиёти ишкии шоир, чунон ки дар касидаи мадҳияи ў

Маро зи дида гирифт офтоб хоби завол,
Кучо барояд хайли ситорагони хаёл.
Ба хома барнавиштам, бихори май хўрдам,
Ба чом нолаи май, доғи дўст моломол. 
Ҳазордастон овоз до д  гуфт: «Чй буд,
М аро зи шох фигандй, ба нола беш манол!» 
Фиғони ман хама з-он зулф, к-андар он накш аст, 
Ҳама тирози малохат бар остини чамол. 
Таборак-ал-лаҳ аз он чехраи латифи бадеъ,
Хама саросар фехрасти фитнаро тимсол;
Ба зулф мушк бубандак бар охуи мушкин,
Ба дида дида бидўзад зи чодуи мўхтол.
Ҳавои ў ба дилам бар ҳама табохй кард,
Ҳавои хубон чустан ҳама ғам асту вабол.
Чаро ба сабр накўшам, ки сабр дўст бувад,
Касе, ки баста бувад ақли ў ба вачҳи камол.

дидем, дар ташбиби қасидаҳо, қитъаҳо, дубайта ва порчахои 
ғазалшакл ифода ёфтааст: Масалан, ба қитъаи зерин тавсифи: 
ёр ба тариқи тазод оварда шудааст:

Ар ангубинлабй сухани талх мар чарост 
В-ар ё суманбарй ту, ба дил чунки оҳанй?
Мангар ба моҳ нураш хира ш авад ба мушк,
М агзар ба боғ сарви сихй пок бишканй.

Яке аз шеърҳояш, ки дар шакли ғазал аст, пурра ба тавси
фи ёр ва табиат бахшида шудааст. Мумкин аст, ки ин шеър 
ташбиби яке аз касидаҳо бошад, вале, чй тавре ки дар таҳлили 
қасидаи боло дидем, дар касидаҳо ташбиби соф ишкй ва ё пей
заж кам вомехўрад, онҳо бештар бо тасвири предметҳои дигар 
омехтаанд. Аммо дар ин шеър тасвир аз муносибати хиссиёти 
ошиқ ва маъшук бо омехтагии тасвири табиат иборат аст, ки 
як компонента бутуни ишкиро дарбар мегирад ва он аз матлаи 
ишқии шакли ғазал оғоз ёфтааст. Масалан:

Зулфайни баршикаставу кадди санавбарй,
Зери д у  зулфи чаъдаш дар хатти анбарй.
Д у  лаб акиқу зери ақикаш ду  раста дурр,
Наргис ду  чашму зери ду  наргис гули тарй.
Чашму д у  зулф у ду  лаб хар се муш аъбиданд  
В-аз якдигар гирифта ҳама сеҳру дилбарй.
Хулди барин шудаст, нигаҳ кун ба кўҳу дашт,
Сад гуна гул шукуфта ба ҳар сў, ки бингарн,
Гўй, ки Муштарист ба хар наргисе — дарун,
Рахш анда ҳамчу ду  рухи маъшуки саътарй.
Сурху сапеду зарду бунафшу кабуду лаъл,
Наврўз карда бар гули садбарг заргарй.
Хира шавад д у  чаШмй ту чу бингарй бад-ў,
Ҳар сў, ки рў ниҳй, надиҳад дил, 'ки бугзарй.

Дар шеърҳои Мунчик мазмуни хамрия, тавсифи асп, чис- 
тон ва ғайра дучор мешавад. Ашъори ў дорой мазмунҳои хачвй 
ва танкидй низ ҳастанд. Шеърҳои ҳачвй-танкидиаш ба муко- 
били хочагон равона карда шудаанд, ки аломати алоқаи ғоя- 
вни ў бо халк буда, зухуроти акидаи демократии эчодиёти вай 
аст. Ба табакаи нодори чамъият мансуб буданаш аз шеъри. 
тарчумаиҳолии ў маълум аст. Мунчик, чй тавре ки дар яке  
аз шеърҳояш кайд кардааст, дар мусулмонй гуноҳ будани ҳазлу 
хачву танкидро дониста истода, иқрор шудааст, ки вай uionpis 
ҳачвгўй аст:

Мо май бихостем задан дўш чом-чом,
Чун ту биёмадиш, бимондем хом-хом.
Аз одам — андарун зи таборат касе намонд,
К-ўро хичо накардааст Мунчик ном-ном.

*  * *

Ҳар ки туро хачв гуфту ҳачви туро хонд, 
Рўзи ш аҳодат забони ў нашавад гунг.

Дар қитъаи зерин хочае ҳачв карда шудааст, ки сагтабиат 
а ст  ва шоир калами тези ханчармонанди худро барои он ба 
дачви ў ба кор бурдааст, ки одатан корди тезро чарроҳон ав
вал  ба саг тачриба мекунанд:

Эй хоча мар-маро ба ҳичо касди ту набуд,
Н уз табъи хешро ба ту — бар кардам озмун.
Чун теғи неккуш ба саге озмун кунанд 
В-он саг бувад ба кимати он теғ раҳнамун.

Дар шеърҳои ҳачвии Мунчик хислатҳо ва ҳолатҳои номақ- 
<булн хочагон низ ҳачву масхара карда шудааст:

Рўят ба ришат — андар нопайдо,
Чун к... марди ғарча ба румкон — дар.

Вой аз он ово, ки гар гавпора он чо бугзарад,
Бифканад озода бачча боз гирад зода шир.

Ҳачвияҳои Мунчик миқдоран кам бошад ҳам, нисбат ба 
анеърҳои ҳачвии шоирони дигари асри X зиёд буда, шояд ў 
шоири асосии равняй хачвии ин аср бошад.

Шеърҳои Мунчик, чй тавре ки худаш ба тариқи фахрия гуф- 
тааст, аз чиҳати фасоҳат ва балоғати шеърй-бадей дар пояи 
«баланд аст:

Балоғатам зи хирад духтаре бизод бадеъ,
Ба дурри нутқ биёростам рухи зебош.

Абўиброҳим Нўҳи Сомонй бародари Абдул- 
Мунтасир малик бинни Нўҳ дар шоирй «Мунтасир» 

(ғолиб, нусратьёфта) тахаллус дошт. Вай 
юхирин подшоҳи ғаюр ва ватандўсти силсилаи хонадонй сомо- 
яиён аст. Соли таваллуди ў маълум нест. Чунон ки аз шеър- 
зс,ояш маълум мегардад, марди фозил буда, табъи баланди шо- 
лрй хам доштааст.

Вақте ки соли 999 Эликхони Қарохонй пойтахти сомониён— 
Бухороро дубора забт кард, Мансур бинни Нўхи Сомонй ва 
аҳли хонадонй сомониро ба ҳабс гирифт, ки дар байни онҳо 
Мунтасир хам буд ва ба зиндони шаҳри Узген фиристода шуд. 
Ч й  тавре ки аз шеъри чанговаронааш маълум аст:

Асп асту силох аст маро базмгаҳу боғ,
Тир асту камон аст маро лолаву савсан.

Мунтасир ба тақдир тан надода, аз зиндони Узгени қарохонй 
бо тағьири либос гурехта ба Хоразм меояд ва аз он чо кувваи 
аскарй ёрй гирифта, Бухороро аз нав фатҳ мекунад. Баъд аз 
чанде дар  натичаи хиёнати султон Махмуд ба хонадонй Сомо-

243



нй (иттифоқ бастан бо қарохониҳо) бо фишори ҳарбии Элик- 
хон Бухороро тарк карда, бо тарафдоронаш ба Гургон меравад. 
Ўро ҳокимн он чо Қобус хуш кабул карда, маслиҳат медиқад„ 
ки ба Рай равад. Аз Рай боз ба Хуросон омада, ба Нишопур 
соҳиб мешавад. Аммо бо фишори аскарони султон Маҳмуд аа 
Хуросон ба Мовароуннаҳр меравад ва бо ёрии қабилаҳои ғуз 
ба аскарони Эликхон ғолиб омада, ғанимати зиёде ба даст 
меорад. Вакте ки ба сабаби номаълуме ин кабилаҳо аз ў рўй 
мегардонанд, боз ба тарафи Хуросон меравад, вале дар роҳ. 
дар наздикии шахри Нисо соли 1005 аз дасти хоинон ба қатл 
мерасад.

Чанд шеъри бокимондаи ў аз истеъдоди баланди шоирй,. 
аз хислатҳои часурй, ватанхоҳй, ифтихори миллй ва хонадонй 
доштани ў, бо маҳкумй ва асирй розй нашудан ва созиш на- 
кардани ў гувоҳй медиҳад. Ин маъниро шеъри машҳури ў дар- 
бораи базму разм хеле хуб акс кунонидааст. Шароити зиндагй 
дар ашъори вай баъзе маъниҳои халкиро, ки бар зидди ақи- 
даҳои аристократист, ифода намудааст. Масалан, вай баъд а» 
сарнагун шудани хонадон ва ҳашами сомониён, ки чаҳонбинии 
аристократй дошта, баъдан то ба дарачаи асириву ғуломй паст 
омада буданд, фарк надоштани амиру гадоро дар асл маъни
дод кардааст:

Басе тафохур кардам, ки ман касе ҳастам,
Кунун баробар бинам хаме амиру гадой.

Вай ин маъниро дар шеъри дигараш вобаста ба тақдир, ба 
марг арз кардааст:

Ҳазор калъа кушодам ба як ишорати даст, .
Басе масор шикастам ба як фишурдани пой.
Чу марг, тохтан овард хеч суд накард,
Бақо бақои худоясту мулк мулки худой.

Ин шеър аз шеъри «Базму разм», ки дар боло оварда бу
дем, тамоман фарк мекунад. Дар шеъри «Базму разм» холати 
рўҳияи шахеи часуре, ки ба такдири худо тан надодааст, на- 
мудор аст.

Чуши май нўши лаби сокй ба чй кор ояд,
Чўшидани хун бояд бар айбаву чавшаи.

Аммо дар байти охирини шеъри боло ҳолати рўҳияи одами 
очизе акс ёфтааст, ки ғалабаи душман ва мағлубияти худро» 
аз хости илоҳй дониста, ба он акидаи динии феодалй таслим. 
шудааст, ки «мулк аз они худост, ба хар кас хоҳад, ба хамов; 
кас медиҳад».

Мунтасир мисли хамаи одамони замонаш сабаби машғули- 
яти худ ба хонадонй сомониёнро, ки халки худро ба муқобили; 
душманони истилогари ватан бархезонда натавониста буданд,, 
вале онро бобокалонашон Исмоил тавониста буд, нафаҳмида- 
аст.

Бо вучуди ин, хотираи Мунтасир ҳамчун подшоҳи часур вз 
қахрамон, ҳамчун шоири ифодакунандаи ҳисси ватанхоҳй, к и 
барои ифтихори миллй ва истиқлолияти халқу мамлакат қаҳ- 
рамонона ҳалок шудааст, дар ривоятҳо бокй мондааст.

Чй тавре ки дар адабиёти кадим дидем, ада- 
Н*СР дар биёти форсу точик дорой насри адабй ва ил- 
асри мй буд. Аммо як муддат баъд аз истилои араб

аз сабаби ҳамчун забони илму адабу маъмурият чорй карда 
шудани забони арабй ва чун забони адабй тадричан аз байн 
баровардани забонҳои паҳлавй, суғдй, хоразмй ва ғайра, асари: 
насри бадей ва илмй дар асрҳои V III— IX ба забонҳои эронй 
эчод нашудааст, асарҳои мавчуда (ҳар чанд ки бештарини му- 
аллифон форсу точиканд) ба забони арабй буданд. Бо ташки
ли давлатҳои феодалй дар асри IX тадричан яке аз забонҳои 
эронй забони Эронй Шаркй — забони дарй ҳукуки забони дав- 

латй ва адабй шудан пайдо кард ва асарҳои илмиву адабй бо- 
он забон ба вучуд омаданд. Ин забон дар байни халк ва фольк- 
лори, он вучуд дошт. Насри адабию илмй асосан аз асри X 
оғоз ёфтааст. Чуноне ки дар адабиёти ҳамаи халкҳои давраи 
феодалй дида мешавад, насри адабй бо насри илмй омехта буд. 
Насри асри X ду хусусияти забонй дорад: Яке насри тозаи фор- 

сй-точикии дарй, ки ба таври оригинал офарида шудааст,. 
дигаре насри тарчума аз арабй, ки ғайр аз унсурхои забони 
арабй дар зери таъсири қоидаҳои синтаксиси он монда буд. 
Намунаи барчастаи он «Шоҳнома»-и Абўмансурй аст, ки бо 
супориши сипаҳсолори Хуросон (солҳои шастуми асри X) аз 
тарафи Абўмансур Мухаммад ибни Абдураззоқи Туей навиш
та шудааст. Дар бораи дар он давр мавчуд будани чунин асар* 
Фирдавсй дар «Шоҳнома»-и худ, Абўрайхони Берунй дар кито- 
бн «Ал-осор-ул-бақия ва иннал-курунил-ҳолия» (таълифи соли 
1001) ёдоварй кардаанд. Падари Абўмансури Тўсй Абулмансу- 

ри Муаммарй ва муншии собики ў Алии Домғонй, ки муддате 
вазири сомониён будаанд, ташаббуси ўро дастгирй кардаанд. 
Аз ин чост, ки Абўмансур мўбадон ва достонсароёни халкиро 
гирд оварда, супориш дод, ки киссаҳои гузаштагонро чамъ на- 
моянд. Фирдавсй дар ин бора дар муқаддимаи «Шоҳнома»-и 
худ «Андар фароҳам овардани «Шохнома» маълумот додааст. 
Мутаассифона, аз ин асари пуркимат таиҳо муқаддимааш бокй 
мондааст, ки намунаи забони адабии насри он замон аст: «Огоз- 
кори «Шохнома» аз гирдоварандаи Абўмансур... аввал эдун 
гўяд дар ин нома, ки то чахон буд ва мардум гирди дониш гаш- 
таанд ва суханро бузург дошта ва некўтарин ёдгории сухан 
донистаанд чй андар ин чаҳон мардум ба дониши бузургвор 
ва моядортар... кўшанд, то номи ў бимонад ва нишони он ру
систа нашавад».

Асари дигари оригиналие, ки ба забони равонаи дарй на
вишта шудааст, «Ачоиб-ул-булдон»-и Абулмуайяди Балхй ме
бошад. Йн муаллиф аз нависандагон, олимон ва шоирони ни-

май дуюми асри X буда, ин китобро барои Нўҳ ибни Мансури 
Сомонй навиштааст. Порчаи зерин аз муқаддимаи китоби маз
кур аст: «Чунин гўяд Абулмуайяд-ул-Балхй..., ки маро аз тиф- 
лй ҳаваси гардидани олам буд ва аз бузургон ва мардуми аҳл 
баҳс ва ачоибҳо бишунидам ва он чй дар кутуб хондам, чумла 
бинавиштам ва чамъ кардам ва аз баҳри... амири Хуросон мо- 
лики машриқ Абулкосим Нўҳ бинни Мансур, то ки ўро аз он 
мутолаа мувонасат бувад...»

Аз ин ду порча дидан мумкин аст, ки унсурҳои забони ара
бй бо вучуди хукмронии дуру дароз ба забони дарй тадричан 
дохил шудааст. Агар дар матни «Шоҳнома»-и Абўмансурй ягон 
калимаи арабй дида нашавад, дар матни Абулмуайяди Балхй 
12 калимаи арабй дида мешавад.

Чй тавре ки муаллифи «Таърихи Сиистон» нақл кардааст, 
Абулмуайяд «Шоҳнома» ва «Гаршоспнома» ҳам доштааст, вале 
гирифтори осеби замона гардидааст.

Ғайр аз инҳо, ба сифати насри асри X китоби «Истихроч», 
асари Мухаммад Айюб-ат-Табарй «Шаш фасл», ки дар бораи 
устурлоб навишта шудааст ва асари муаллифи номаълуми «Ҳу- 
дуд-ул олам» (982)-ро кайд кардан мумкин аст.

Фаъолияти дигари насрнависони асри X тарчума аз арабй 
мебошад. Дар соли 962 Мансур бинни Нўҳи Сомонй ба Абўалй 
Мухаммад Ал-Балъамй, ки аз хонадонй вазир балъамихо буд, 
тарчумаи китоби «Таърихи Табари»-ро ба забони форсй фар- 
муд. Вай дар мукаддимаи ин китоб чунин навиштааст: «Бидон, 
ки ин таърихномаи бузургест гирдовардаи Чаъфар бинни Ча- 
рири Табарй..., ки малики Хуросон Абўсолеҳ Мансур бинни Нўҳ 
фармон дод дастури хеш Абўалй Мухаммад Ал-Балъамй (с. 
ваф. 996)-ро, ки ин таърихномаро аз они писари Чарир аст, 
порей гардон ҳар чй накўтар, чунон ки андар вай нуксоне на- 
*бошад».

Балъамй ин китобро тарчумаи холис накарда, бисьёр лаҳза- 
ҳоеро аз хаёти Эрону Осиёи Миёна илова кардааст (китоб дар 
соли 963 тамом шудааст). Вакте ки мо ба забони порчаҳои 
боло назар меандозем, мебинем, ки дар онҳо аз чиҳати синтак
сис фарқи чиддй дида намешавад, вале дар лексика тагьироте 
ба назар мерасад, зеро калимахои арабй торафт зиёд ва ба 
таркиби луғавй дохил шуда истодааст.

Китоби дигари насри илмии ин аср «Тафсири Табарй» ном 
дорад ва он аз 14 чилд иборат аст. Китоби мазкур дар соли 
962 бо кувваи олимон ва нависандагони Осиёи Миёна тарчума 
шудааст. Ин китоб хам бинобар хислати тарчумавй доштан 
калимахои арабиро бештар дарбар гирифтааст.

Забони насри ин давр, бо вучуди хукмронии дуру дарози 
•забони арабй ва дар тарчума риоя кардан ба сохти забони 
арабй, хусусияти сохти нахвии забони пешинаи дарй-точикиро 
иигох доштааст. Аммо аз хусусиятҳои услубии забони минбаъ- 
даи дарй фарк дорад. Ин китобҳо танҳо таърихи хушку холи

набуда, дар онҳо материалҳои фольклорй, қиссаҳои қаҳрамонш 
ва ривоятҳо оварда шудаанд.

Тадқиқотчиённ насри форсй-точикй дар ин асар аз сюжет 
ва мероси адабиёти кадим мавчуд будани «Искандарнома»-1ь 
пасрй, «Доробнома», «Самаки айёр» ва дигарҳоро тахмин ме
кунанд, вале онҳо аз чиҳати услуб ба асрҳои минбаъда дахл1 
доранд ва дар таърихи насри форсй-точикии асри X кайд на- 
шудаанд. «Искандарнома»-и насрй ҳоло ба ғайр аз накли Та
барй ва иловаҳои Балъамй дар китоби «Таърихи Табарй» ди 
гар ба даст надаромадааст.

АБЎАБДУЛЛО РУДАКЙ

Тарчумаи ҳол Дар бораи Рўдакй маълумоти пурраи тарчу- 
маиҳолй вучуд надорад. Онро порча-порча аз- 
асарҳои таърихй, тазкирахо ва пшораҳои ху

ди шоир дар шеърхояш ба даст овардан мумкин аст.
Абўабдулло Чаъфар Муҳаммади Рўдакй дар соли 838 дар 

Панчруд, дар оилаи шахсе, ки ба фарзанди худ дониши лози- 
мае дода тавонистааст, таваллуд шудааст. Дар бораи чои та- 
валлуди Рўдакй маълумоти аз ҳама мўътабар ахбороти Абў- 
саид Идрисии Ҳофизи Астарободист, ки муаллифи «Китоб-ул- 
ансоб» Самъонй (вафоташ 1167) аз ў накл кардааст ва хамаи 
тадқиқотчиён гуфтаи ўро эътироф кардаанд. Вай тахминан 
баъд аз шаст соли вафоти Рўдакй ба Самарканд омада, дар 
ин чо зиндагй карда, дар бораи географияи Самарканд ва 
навоҳии (атрофи) он китобе навишта, дар он чо соли 1015 ва- 
фот кардааст. Мувофики ахбороти анику равшани ў мадфани 
Рўдакй дар шимоли қутби қарияи Панчруди навоҳии Самар
канд чой гирифта будааст.

Чараёни давраи хаёти бачагй ва чавонии Рўдакй маълум 
нест. Аз тазкираи «Лубоб-ул-албоб»-и Авфй (асри XII—XIII) 
сар карда, кариб аксарияти тазкиранависон дорой истеъдоди 
бузурги «модарзод»-й будани ўро кайд кардаанд, ки дар 8-

солагй  қуръонро пурра аз ёд карда буд ва хуб қироат мекард. 
Баъзе тадкиқотчиён ин гуфтаи тазкиранависонро аломати кам- 
бағалй, бенавоии ў маънидод кардаанд, вале ин маълумот дар 
сарчашмаҳои пеш аз Авфй ва гуфтаҳои Рўдакй дучор намеша- 
вад. Агар куръонро аз ёд карда бошад, пеш аз ҳама, ин ало
мати дорой ҳофизаи баланд будани вай аст, ки ў ин қувваи 
бузурги худро дар омўхтани мусиқй, аз ёд кардан ва хондани 
шеър, аз худ намудани илм ва луғати бои забони точикиву 
арабй низ сарф кардааст. Вай шахеи чисман солим, зебо ва 
хушрўю мў будааст, ки дар ин бора дар шеърхояш:

Ба ҳусни савт чу булбул мукайиди назмам,
Ба чурми ҳусн чу Ю суф асиру зиндони.

гуфтааст ва дар қасидаи «Шикоят аз пирй» ёдовар мешавад:

Ба зулфи чавгонй нозаш хамекунй ту бад-ў,
Надндй он гаҳ ўро, ки зулфчавгон буд.
Ш уд он замона, ки рўяш ба сони дебо буд,
Ш уд он замона, ки мўяш ба сони катрон буд.

Эҳтимоли қавй меравад, ки ў таҳсилн нлмро дар мадраса- 
хои Самарканд, ки дар асри IX ягона марказй илмй ва адабии 
Мовароуннаҳр буд, гирифта, ба камолот расидааст. Дар суру- 
ду мусикй шўҳрати тамом доштани ўро гуфтаи худи шоир 
тасдик менамояд:

Рўдакй чанг бигрифту навохт.
Бода андоз, к-ў суруд андохт.

Рўдакй дар нагмаву суруду мусиқй Шогирди „Бахтьёри Са- 
маркандй буда, аз ў барбатро омўхтааст. Вай бо табъи балан
ди шоири ва истеъдоди беназири мусиқидонй ва овози хуШу 
форами худ ба дарбори ҳар амире метавонист бомуваффақият 
пазируфта шавад. Аз ин рў, шояд вай хизмати аввалнни дар
бории худро аз сарои Наср бинни Аҳмади Сомонй (864—892), 
ки пойтахти ў шаҳри Самарканд буд, оғоз карда бОшад. Аммо 
дар солҳои 90-ми асри IX ва аввали асри X ташкил шудани 
давлати ягона ва марказонидашудаи Сомониён бо саркарда- 
гии Исмопл бинни Аҳмади Сомонй (848—907) ва пойтахт ка- 
рор гирифтани шаҳри Бухоро, ба майдон омадани вазифаҳои 
нави давлати, марказй илму адаб шудани Бухоро, зарурати 
аз ҳар гўшаи кишвар ба ин марказ гирд омадани аҳли адабу 
илм Рўдакиро низ ба ин чо раҳсипор кардааст. Дар ин бора 
яке аз байтҳои ў гувоҳй медиҳад:

Раҳй савору чавону тавонгар аз рахи дур,
Ба хидмат омад некўсиголу некандеш.

Ин воқеа хоҳ ихтиёрй ва хоҳ бо даъват шуда бошад, шояд 
баъд аз вафоти ҳокими Самарканд Наср ва ҳукмрони кулли 
Мовароуннахр карор гирифтани бародари ў ва вазири давлати

Сомониён таъин шудани Абулфазли Балъамй (892 то 937) рўй: 
дода бошад, ки дар ин давр Рўдакй худро чавону тавонгар шу~ 
моридааст (тахмин 34—42 сола буд). Пас, ҳар чанд ки шўхрати 
ибтидоии ў аз Самарканд оғоз ёфт, вале шаҳомати вай, ки ўро 
шоири Мовароуннаҳру Хуросон, баъд Эрон ва тамоми Ачам 
гардонидааст, аз Бахоро сар шудааст, ки вай дар ин чо надими 
амирон, маликушшуарои дарбори Сомониён, устоди адибони, 
замони худ ва шоири миллии Сомониён гардида буд:

Киро бузургию неъмат зи ину он будй  
Варо бузургии неъмат зи оли Сомон буд.

Дар яке аз байтҳои қитъае пас аз даҳ соли хизмат боз ба 
дарбор баргаштани ў кайд шудааст:

Писанд бош ад мар хочаро пас аз даҳ  сол,
Ки боз гардад пиру пиёдаву дарвеш?!

Ба дарбори Сомониён чавон омада пир гаштани ў нишон 
медиҳад, ки вай дар сарои амирони сомонй дуру дароз хизмат 
кардааст ва ў шояд дарбори Исмоили Сомонй, писари ў Аҳмад 
бинни Исмоил (907—914) ва набераи вай Насри II Аҳмади 
Сомонй (914—942)-ро дида бошад. Аммо ифодаи «пас аз даҳ 
сол» масъаларо каме муғлақ мегардонад, зеро аз омадани ў 
ба дарбори Сомониён (солҳои 90-ми асри IX) ва то баргаш
тани вай пас аз вокеаи соли 938 қариб панчоҳ сол вақт аст, 
ки Рўдакй даҳ соли онро кайд кардааст. Ин даҳ сол бояд ба 
хизмати дарбори Насри II дахл дошта бошад. Он гоҳ ба дар
бори Насри II омадани ў ба солҳои 928 рост меояд ва пеш аз 
ин Рўдакй шояд аз дарбори амири чавон Насри II, ки дар 8- 
солагй, дар соли 914 ба тахт баромада буд, дур истода бошад. 
Аз оли Сомон сарфарозй кардани вай дар хидмати чандин 
амирони сомонй будани ўро нишон медиҳад. Дар яке аз байт- 

ҳои тарчумаиҳолии ў ба тариқи тазод фикре баён карда шуда
аст, ки вай ба дарбори Сомониён ҳамчун шоири нодор омада, 
тадркКан появу мартаба ёфта, мавқеи иқтисодиаш баланд шу
дааст:

Аз хару полик он чое расидам, ки хаме 
М ўзаи чинй хамехоҳам у аспи тозй.

Ин ҳолати ў шояд нисбат ба дарбори Насри I бинни Аҳма- 
ди Сомонй гуфта шуда бошад, зеро, вақте ки ў ба дарбори Со
мониён, ба Бухоро рафта буд, худро «тавонгар» ва «хоча» но
мидааст, ки ба табақаи болои чамъият мансуб шудани вайро 
нишон медиҳад. Аммо аз ду байти Сўзании Самаркандй, ки 
дар бораи аз баҳри харидани Айёр ном канизе аз касе карз 
гирифтан ва он карзро дода Рўдакиро аз карз халос кардани 
Балъамй сухан рондааст, дар аввалҳои ба дарбори Сомониён 
ба Бухоро омадан шахеи нодор будани ўро маълум мекунад:

Рўдакй з-он чома, к-андар васф мегўяд ҳаме:
Ёфт диноре ҳазор аз зарри оташгуну фом.
Қимати Айёрро ҳам фом кард аз дигаре 
Балъамй айёрвор аз Рўдакй бифканд фом.

Табиист, ки дар аввалҳои хизматаш дар Бухоро зуд ба 
мартабаи баланди шоирй, надимй ва дорой нарасида буд. Уму- 
ман чандин соли аввали ҳаёти Рўдакй дар Бухоро маълум 
нест. Ба Бухорои сомонй на танҳо бо ниятҳои «некўсиголона»-и 
хизмат ба давлати Сомониён, балки бо нияти манфиатҳои мод
дй дидан низ омадааст, ки дар он давр аз давлати феодалй 
умеди манфиати моддй ва маънавй доштан раем буд:

Ман бад-он омадам ба хидмати ту,
Ки барояд рутаб зи конозам.

Ин байт хох ба амир нигаронида шуда бошад, хоҳ ба вазир 
Балъамй, умеди ёрии моддй дорад.

Баъдтар Рўдакй ба ивази асарҳои адабии худ аз вазирон, 
амирон ва хочагону сарҳангони сомонй инъомҳои зиёде ш риф 
та, ба шахеи давлатманде мубаддал гашт, ки ҳатто, боиси раш- 
■ку ҳасади баъзе аз ҳамкаламони ў гардид:

Агар ба давлат бо Рўдакй на ҳамсонам,
Ачаб макун, сухан аз Рўдакй на кам донам.
Агар ба кўрии чашм ў биёфт гетиро,
Зи бахри гетй ман кўр буд натвонам.
Ҳазор як з-он, к-ў ёфт аз атои мулук,
Ба ман диҳй, сухан ояд хазор чандонам.

Шоири асри XI Унсурй барои назми «Қалилаву Димна»чил 
ҳазор динор мукофот гирифтани Рўдакиро кайд намудааст:

Чиҳил ҳазор дирам Рўдакй зи меҳтари хеш  
Ато гирифт ба назми «Калила» дар кишвар.

Худи Рўдакй ҳам дар бораи инъомҳои фаровони аз амирон 
ва маликони давраи Сомонй гирифтааш сухан рондааст:

Б идод мири Хуросон чиҳил хазор дирам  
Д ар ў фузунии як панч мири Мокон буд.
Зи авлиёш пароканда низ ҳашт ҳазор  
Ба ман расид бад-он вақт— ҳоли хуб он буд.

Вай дар хонаҳои деҳқонон молу чиз доштанн худро кайд 
кардааст:

Кучо ба гетй будаст номвар дехконон,
М аро ба хонаи ў  сим буду  ҳамлон буд.

Ў аз рўи одати онрўза соҳиби ғуломон ва канизон будааст:

Ҳ амехариду ҳамерехт бешумор дирам.
Ба шаҳр ҳар кй яке турки норпистон буд.

Ба ҳамин тариқ, Рўдакй аз хонадонй Сомонй ва амалдорону 
саркардагони он хеле манфиати моддй ва маънавй гирифтаасг 
ва худи ў низ ин маъниро тасдик менамояд:

И мрўз ба икболи ту, эй мири Хуросон,
Ҳам неъмату ҳам рўи накў дорам у саннод.

Тазкиранависи асри XII — XIII Авфй қайд кардааст, ки Ру
да кй дусад ғулом дошт ва бори ўро чорсад шутур мекашид. 
Ч,омй ин маъниро аз Авфй тасдик кардааст:

Рўдакй он ки дурр ҳамесуфтй,
М адҳи Сомониён ҳамегуфтй.
Силаи шеърҳои ҳамчу дураш  
Б уд дар бораи чорсад уштураш.

Гуфтаҳои Авфй ва Номй, ҳар чанд ки хислати муболиғавй' 
дорад, вале аз сарфарозии моддии Рўдакй хабар медиҳад, вале 
чй тавре ки худи ў тасдиқ кардааст, ҳар чанд ки танаш аз пулу 
чиз роҳат дошт ва бо он мағрур буд, рўҳаш аз хираду илму до
ниш баҳраманд будааст:

Бифнуд танам аз дираму обу  замин,
Дил бар хираду илму ба дониш бифнуд.

Дар китоби «Чёрние дни Хайяма» нақли ачибе оварда шу
дааст, ки ба ғуломон инсонпарварона рафтор кардани Рўдакиро 
нишон медиҳад: Дар асри X як гурўҳ савдогарони рус аз шаҳ- 
ри Нижний Новгород дар Хоразм ба дасти ғоратгарон-роҳзанҳо 
афтода, ҳамчун асирон—ғуломон дар Бухоро фурўхта меша- 
ванд ва яке аз онҳоро бо духтараш Рўдакй харидааст ва ба 
духтари ў ошик шудааст. Ба ин маънй дар яке аз рубоиҳои ў 
ишорае ҳам ҳаст, ки як мисраи он ин аст:

Аз Каъба калисонишинам кардй...

Аммо Рўдакй ҳамчун шоири инсондўст, баъд аз чанде ғулом 
ва канизи руси худро озод кардааст ва онҳо ба ватан баргаш- 
таанд.

Рўдакй ҳамчун надими амирон борҳо ба сафарҳои меҳмонй,. 
кишварбинй ва ҳатто, ҳарбии онҳо иштирок кардааст. Яке аз 
онҳо нақли адабиётшиноси асри XII Низомии Арўзии Самарқан- 
дй дар «Чаҳор мақола» мебошад: Амир Насри II боре ба сафа
ри Марву Ҳирот рафта, бинобар хубу зебо ва сернозу неъмат 
будани кўҳҳои Бодғис ё ки Бодғайс чор сол болои ҳам дар он 
чо мондааст. Ҳамроҳони ў аз сафари дуру дароз монда ва зану 
фарзанду диёри худро пазмон шудаанд ва аз таъсиру обрўи 
маънавии Рўдакй истифода намуда, панч хазор динор ваъда до
да, аз вай илтимос кардаанд, ки дар васфи Бухоро ва амир 
касидае сароида, онро бо оҳанги мусиқй ба чо оварда, ўро ба 
пойтахт даъват намояд, то ки аз азоби сафар раҳой ёбанд. Ру- 
дакй шеъри «Бўи чў” Мўлиён»-ро эчод карда, субҳ аз рўи ода
ти Наср, ки шеъру суруду мусикй мешунид, ин касидаро хонда-

аст, амир беихтиёр бо либоси хонагй ба асп савор шуда, рост 
ва беист ба сўи Бухоро раҳсипор шудааст ва то ду фарсанг ли
боси саворй ва асбоби аспи ўро аз акиб овардаанд.

Ба дурустй ва ё нодурустии ин нақл далели рад ё тасдик 
надорем, вале таъсири бузурги сухани Рўдакиро ба мамдўҳо- 
наш тасдик менамояд.

Нақли дигаре, ки оид ба тарчумаи ҳоли Рўдакист, воқеаи 
ба Балх рафтани вай, овозаи шоирй ва ошиқии Робеаро дар 
сўҳбати нодшоҳ накл кардани вай аст, ки дар ин хусус дар бо' 
би Робеаи Балхй ишорат рафта буд.

Аз рўи касидаи тарчумаиҳолии «Шикоят аз пирй» Рўдакй 
давраи чавонй ва миёнсолии худро беоила—безану фарзанд гу- 
заронидааст:

Иёл не, зану фарзанд не, маунат не,
Танам аз ин ҳама осуда буд, осон буд.

Аммо ҳаёти мучаррадии ў бо хушнудй, ҳаётдўстй ва лазза- 
ти зиндагй, ки иборат аз ишкварзй, сурудхонй, мусиқанавозй, 
базм ва роҳати ҳаёт аст, гузаштааст, ки худи ў ба ин маънй 
ишорат кардааст:

Набиди равшану дидори хубу рўи латиф,
Агар гарон буд, зи ман ҳамеша арзон буд.
Ҳамеша шод надонистаме, ки ғам чй бувад,
Дилам нишоту тарабро фарох майдон буд.
Ҳамеша чашмам зи зулфакони чобук буд,
Ҳамеша гўшам зи мардуми сухандон буд.

Ниҳоят, давраи пирии Рўдакй ҳам расид. Вай ҳангоми аз 
дарбор ронда шуданаш, ки ба соли 938 рост меояд, мардй 80- 
сола буд. Вай пир шуда бошад ҳам, аз хизмати дарбори под- 
шох Насри II, ки Рўдакиро бисьёр хурмат мекард, озод нашу- 
дааст. Вай дар бораи хеле пир шудан, вале аз иззату хурма г 
ва рўҳбаландй худро бардаму чавон ҳис карданаш ишорае 
дорад:

Пири фартут гашта будам бас,
Боз гаштам ба рўзи барной.

Порчаҳои дигари шеъриаш низ ба пирии ў ишорат мекунад:

Ш удам пир бад-ин сону ту ҳам худ на чавонй,
Маро сина пурандўқу чун чафта кашоне.

* * *

Ба бозй гурезй бимонам хаме,
Агар кабк бигрезад аз ман равост.

Вай дар аввали касидаи «Шикоят аз пирй» рехтани дандон- 
ҳои зебову тозаву сафеди худро таъкид кардааст:

Маро бисуду фурў рехт ҳар чй дандон буд,
Н абуд дандон, ло-бал чароғи тобон буд.
Сапеду симрада буду дурру марчон буд,
Ситораи саҳарй буду  қатраборон буд.
Яке намонд кунун з-он хама бисуду бирехт,
Чи наҳс буд?— Ҳамоно, ки нахси Кайвон буд.

Бо вучуди ин, шоири ҳаётдўст ба пирй таслим нашудааст, 
барои ба ҳаёти пурчўшу хуруши дарбор иштирок кардан мўй' 
дои худро ранг мекардааст ва аз ин рў, аз одамони порсо таъ
на шунидааст. Вай ин ду маъниро дар порчаи шеърие, ки дар 
чавоби таънаҳо бо лутф навиштааст, ифода кардааст, ки мис 
рай якуми он ин аст:

Ман мўи хешро на аз он мекунам сиёх...

Рўдакй ҳамчун шоири пайрави ҳаракати шуубия ва тарак- 
қипарвари замон ба ҳаракати қарматия ва исмоилия, ки чараё- 
ни мазҳабии зидди хилофати Аббосиҳо буд, иштирок дошт.

Аз ин рў, дар вокеаи табаддулоти давлатй, ки соли 938 дар 
Бухоро рўй дода, дар он тарафдорони қарматиҳо таъқиб шуда, 
чазои сахт дида буданд, Рўдакй низ ҳамчун пайравони қарма- 
тия  ва ҳамфикрони подшоҳу вазир Балъамй, ки аз маснади 
худ дур карда шудаанд, ба чазои сахте гирифтор гашт ва ба 
чашмонаш нил кашида шуд. Молу мулкаш мусодира гардид:

Д ардову хасрато, ки маро даври рўзгор 
Бе олату силох бизад роҳи корвон.

Аз ишораҳои Рўдакй тахмин меравад, ки ў дар пирй хона- 
дор—зану фарзанддор шуда, ба ташвиши оиладорй афтода- 
аст: «Танам аз ин хама осуда буд, осон буд.» Зани чавон магар 
ўро ба пирй таъна медод, ки ба вай давраи чавонй ва ҳолати 
хубии худро ёдоварй намудааст:

Ҳаме чй донй, эй моҳрўи мушкинмўй,
Ки ҳоли банда аз ин пеш бар чй_ сомон буд...
Басо нигор, ки ҳайрон будй бад-ў дар чашм,
Ба рўи ў дари чашмам хамеша хайрон буд...
Басо канизаки некў, ки майл дошт бад-ў,
Ба шаб зи ёрии ў назди чумла пинхон буд.
Ба рўз чунки наёрост ш уд ба дидани ў,
Наҳиби хочаи ў буду  бими зиндон буд.

Вай ин ҳолати худро ба тариқи тазод бо давраи шоду хур- 
рами худ мукоиса намудааст:

Басо, ки мает дар ин хона будам у шодон,
Чунон ки чоқи ман афзун буд аз амиру мулук.
Кунун ҳамонаму хона ҳамону шаҳр ҳамон,
М аро нагўй, к-аз чй ш удаст шодй сўг.

Мисраи сеюми ин порчаи шеърй ишора ба он аст, ки шоир 
д ар  охири умр — дар пирй ва баъд аз ронда шудан аз дарбори

Сомониён, ки бо ташаббус ва маслиҳати рўҳониёни чаҳолатпа- 
расти ҳанафй — суннй ва фармони амир Нўҳи Сомонй бинни: 
Насри II ва амалиёти иртичоиёни ғайри ватандўст ба ама.к 
омада буд, Бухороро тарк карда, ба шаҳри пешинааш, ба зод- 
гоҳаш омада, аз нав ба ҳолату манзили аввалаи худ афтодаасг..

Вай ин ҳолати худро ба гадой нисбат дода, онро аз дигар- 
шудани замон, ки конуни ҳаёт аст, маънидод менамояд:

Кунун замона дигар гашту ман дигар гаштам,
Асо биёр, ки вақти асову анбон буд.

Рўдакй баъд аз воқеаи мудҳиши соли 938, ки бе ин ҳам хан- 
гоми пирй тадричан танҳо монда истода буд, тамоман танҳо» 
монд, зеро дўстони ў дар ин вокеа аз байн рафтанд, як кием 
аз таре худо куштанд. Шоир фочиаи сахтро аз сар гузарони- 
дааст:

Ч уз ҳодиса харгиз талабам кас накунад,
Як пурсиши гарм чуз табам кас накунад.
В-ар чон ба лаб оядам, ба чуз мардуми чашм,
Як қатраи об дар лабам кас накунад.

Вай баъд аз се соли вокеаи табаддулоти динию давлати» 
Сомониён, ки ибтидои таназзул ва харобию вайронию сустша^ 
вии давлати марказонидашудаи Сомонй буд, аз қувваҳои ватан- 
дўсти худ маҳрум гардида буд, дар соли 941 дар зодгоҳаш,, 
дар синни 83-солагй вафот. ёфт. Баъзеҳо акида доранд, ки Рў- 
дакй ҳам дар катори карматиҳо бо шаттаву шаллоқ дар зод- 
гоҳаш кушта шудааст. Чй тавре ки Идрисй дар китоби «Ал- 
ансоб» маълумот додааст, часади ўро дар пушти бўстони Рў-  
дак дафн кардаанд, мазораш зиёратгоҳи. одамон будааст ва аз; 
чумла Идрисй низ зиёрат кардааст. Дар мотами ў шоире а з  
шоирони асри X марсия навиштааст:

Ш оират ку кунун, ки шоир рафт?
Н абувад низ човидона чанўй.
Хун гашт оби чашмам аз ғами вай,
3-андўҳаш  мум гашт охану рўй.
Нолаи ман дигар, шигифт мадор,
Шав бишав зор-зор нол бар ўй.
Чанд чўй чанў наёбй боз,
Аз чанў дар замона даст бншўй.

Баъд аз вафоти ў чизе ба чуз мероси бои адабии вай намон- 
дааст. Дар ин бора шоире дар марсияи худ ба вафоти Рўдакйг 
гуфтааст:

Рўдакй рафту монд ҳикмати ўй,
Гул бирезад, нарезад аз вай буй.

Чанд калима дар Азбаски дар ин масъала ду фикр ҳасту мав- 
бораи кур будани Зўи £аҳс кар0р гирифтааст, ба он таваккуф 

удаки намудан лозим меояд. Бори аввал А.вфии
Бухорой, ки баъд аз сесад соли вафоти Рўдаки

зиндагй кардааст, ўро «кўри модарзод» гуфтааст. Дар услуби му- 
докимарониҳои тазкиранависони гузашта одате ҳаст, ки агар бу- 
зургвории шахсҳои таърихиро эзоҳ доданй шаванд, ягон ҳолат, 
додиса ва воқеаи фавкулодда ва ё афсонаеро ба вай мебанданд. 
Ҳамин тавр «кури модарзодй»-и Рудакй барои он лозим шуда
аст, ки истеъдоди ҳайратовари ўро шарҳ диҳанд: «Рўдакй 
.акмаҳ буд, аммо хотираш нбрати хуршеду маҳ буд, басар на
дошт, аммо басират дошт. Макфуфе буд, асрори латоиф бар 
вай макшуф, мақчубе буд аз ғояи лутфи табъ маҳбуб, чашми 
зоҳир баста дошт, аммо чашми ботин кушода,... аз модар ноби 
но омада». Ба гуфтаҳо ва ҳукми қатъии Авфй, ки беэҳтиётона 
аст, Рўдакиро дар яке аз китъаҳои худ «кур» гуфтани шоири 
асри X — ракибу ҳасадбари ў Абўзироа, ки баъд ба чои вай 
маликушшуарои дарбори Сомониён таъин шуда буд, Рўдакиро 
«шоири тирачашми равшанбин» номидани Дақиқй, Носири Хис- 
рав лукмае додааст. Аммо аз тарчумаи ҳолнависон Ҳамидад- 
дин Абўабдулло ибни У мари Начотии Нишопурй дар китоби 
«Бисотин-ал-фузало-ва раёҳин-ал-уқало» (таълифи соли 1309), 
аввалин шуда, кайд кардааст, ки ба чашми Рўдакй нил кашида 
кўр карданд: «Вақад самл фи охир ум ра» '(дар  охири умр ба 
чашмонаш нил кашида шуд). Начотй на кўри модарзод будан, 
балки дар охир умр нил кашида кўр карда шудани Рўдакиро 
дуруст ва ба таври ҳаққонй кайд намудааст, ки бо вокеаи та- 
баддулоти сиёсии 938 алоқаманд аст. Баъзе тадкикотчиёни хаёт 
ва эчодиёти Рўдакй, аз чумла Тохирчонов дар асари «Рўдакй» 
даъво мекунад, ки дар гузашта одатан подшоқонро кўр мекар
данд ва мекуштанд, шоирро не. Чй тавре ки худи Рўдакй «Чоҳи 
ман афзун буд аз мулуку амир» гуфтааст, эътибори ў низ хам- 
чун шоири бузурги миллй аз амирон кам набуд, бинобар ин, аз 
душманони халқу мамлакат камтар аз амирон чазо надида 
наметавонист. «Кур» гуфтани Абўзироа, ки ҳарифу рақиби 
Рўдакй буд, аз рўи таъна, кина ва нафрат аст... «Тирачашм» 
гуфтани Дақикй ва Носри Хисрав ба ҳақикат наздик аст, яъне 
аз нил кашидан чашмонаш тира шудаанд.

Баъзеҳо барои исботи кўри модарзод будани ў аз дуньёи 
қадим Гомер, аз олимони араб Ал-Мааррй ва шоири точик За- 
рири Чўйборй (асри XIX) далелҳо меоранд. Аввалан, агар Рў- 
дакй кўри модарзод мебуд, ба дарачаи арбоби давлат наме- 
баромад, сониян, дар шеърҳояш ба биноии чашмаш хам ишо
рат намекард. Масалан, дар як байти ишкиаш аз дидани ёр 
чашм пўшида наметавонам, гуфтааст:

Н азар чй гуна бидўзам, ки баҳри дидани дуст,
Зи хоки ман қама наргис дам ад ба чои гиёҳ.

Дар чанд шеъраш калимаи «дидам»-ро кор фармудааст, 
кўр набояд «дидам» гўяд:

Пўпак дидам ба ҳаволии Оарахс,
Бонг бурда ба абр андарро.
Чодар кай дидам ранги бар ў,
Ранг басе гуна бар он чодарро.

* * *

М еҳр дидам бомдодон чун битофт,
Аз Хуросон сўи Ховар мешитофт.

Ғайр аз ин, дар шеърҳояш рангҳо ва лаҳзаҳои хеле ншукеро 
қайд кардааст, ки онро бисьёр вактхо одамони бино ҳам дида 
наметавонанд:

Хуршедро зи абр дамад рўй гоҳ-гох,
Чунон ҳисорие, ки гузар дорад аз ракиб.

Пас, дар масъалаи биной ва нобиноии ў як фикри қатъй 
боқй мемонад: аз аввал то охири ҳаёт бино буд, вале дар во- 
кеаи хунини соли 938 кўр карда шудааст. Ба ин маъно дар як. 
шеъраш ба тариқи талмеҳ сухан рондани ў мушоҳида мешавад;

Нигорино, шунидастам, ки гоҳи роҳату меҳнат,
Се пироҳан ба тан будаст Ю суфро ба умр андар:
Яке аз кайд шуд пурхун, дуюм шуд чок аз тўҳмат.
Сеюм Яъкубро аз бў-ш равшан гашт чашми тар.
Рухам монад ба он аввал, дилам монад ба ин сонй,
Насиби ман шавад дар васл он пироҳани дигар.

Мероси адабй Дар бораи мероси адабии Рўдакй се сарчаш- 
ма Маълумот медиҳад: Гуфтаи шеърии Ращи- 
дии Самаркандй (асри XII), таз.киран «Лубоб- 

ул-албоб»-и Мухаммад Авфии Бухорой (аввали асри XIII) ва 
«Таърихи гузида»-и Ҳамдуллоҳи Муставфй (асри XIII). Гуфтаи 
Рашидй ба тариқи зайл аст:

Гар сарй ёбад ба олам кас ба некўшоирй,
Рўдакиро бар сари он шоирон зебад  сарй.
Шеъри ўро ман шумурдам сездаҳ рах сад хазор,
Хам фузун ояд, агар чунон ки бояд бишмарй.

Авфй шеъри Рўдакиро «сад дафтар» гуфтааст. Ҳамдуллоҳи 
Муставфй кайд кардааст, ки дар китоби «Таърихи Манучеҳр» 
хондам, ки ҳафтсад ҳазор байт будааст. Аввало аз ин маълу- 
мотхо фаҳмидан мумкин аст, ки то истилои муғул ашъори пур- 
раи Рўдакй мавчуд будааст. Ҳар чанд ки ҳамаи гуфтаҳо миқ- 
дори осори бадеии Рўдакиро ба дарачаи хеле зиёд бурдаанд, 
вале чои шубҳае нест ки, ў шоири бузурги сермаҳсуле буда; 
бошад.

Дар гуфтаҳои Авфй ва Муставфй, агар микдоран зиёд бу
дани мероси адабии Рўдакиро истисно кунем, фикр духўрэ 
нест. Аммо «Сад дафтар» маълум нест, ки чанд мисраъ ва ё

байт аст. Ҳафтсад ҳазор байт, маълум аст, ки як миллиону 
чор сад ҳазор мисраъ мешавад. Аммо дар гуфтаи Рашидй фикр 
духўра баромадааст: 1. Ман шеъри ўро шумурдам — сездаҳ раҳ 
(мисраъ) сад ҳазор, яъне як миллиону сесад ҳазор мисраъ 
аст. Дар мисраи чоруми Рашидй таъкид карда шудааст, ки 
агар бонду шояд шуморй, аз он хам зиёд аст. Ба ин маънй 
гуфтаи Рашидй ба гуфтаи Муставфй наздик меояд. 2. Ман шеъ- 
ри ўро сездаҳ раҳ (бор, карат) шумурдам, сад ҳазор буд ва 
агар бояду шояд шуморй, аз он ҳам зиёдтар аст. Д ар  ин гуф- 
таи Рашидй маълум нест, ки он сад ҳазор байт аст ё мисраъ 
аст. Азбаски дар замонҳои пеш микдори шеърро бо байт ме- 
шумориданд, сад ҳазор байт фаҳмидан лозим меояд, ки бояд 
аз он зиёдтар бошад. Аз ин гуфтаи Рашидй «сездаҳ раҳ (бор) 
шумурдан» як саволе ба миён меояд: Сездаҳ бор шуморидак 
чй ҳочат дошт? Чаро ду бор не, чор бор не, ҳашт бор не, дах, 
бор не, маҳз сездаҳ бор? Агар калимаи «рах»-ро мисраъ фаҳ- 
мем, 650 ҳазор байт аст, ки бо иловахояш ба ҳафтсад ҳазор 
байти Муставфй гуфтагй наздик меояд. Азбаски «Шоҳнома»-и 
Фирдавсй бо он бузургиаш (нўҳ чилди ҳозира) ҳамагй саду 
бист ҳазор мисраъ (шаст ҳазор байт) аст, гуфтаҳои боло хеле 
муболигавй менамояд, вале дар айни замон, алалхусус, ба гуф
таи Рашидй, ки «шумурдам» гуфтааст, бовар накардан mvmkhh 
нест. Аксарият ба «сад ҳазор»-и Рашидй эътикод доранд. Аммо 
ҳоло аз он миқдори гарон ҳамагй беш аз ду хазор мисраъ ба 
даст даромадааст.

Дар роҳи чустучўи шеърҳои Рўдакй ва фарк кардани онҳо 
аз шеърхои дигарон, махсусан, девони дар Техрон чопшудаи 
Рўдакй ва девони шеърхои шоири асри XI Қатрони Табрезй 
муайян гардид, ки шеърхои ин ду шоир омехта шудааст. Х,оло 
он чй ки ба Рўдакй нисбат дода мешавад, дар китоби «Осори 
Рўдакй» (Сталинобод, 1958) чамъ оварда шудааст.

Жанри ашъори Рўдакй назм аст. Шаклҳои шеърии ў каси- 
да, марсия, ғазал, рубой, қитъа ва маснавист. Тадқиқотчиёни 
эчодиёти Рўдакй аз вазн ва шакли шеърии (маснавй) байтҳои 
бокимонда нўҳ маснавй ва достон доштани ўро кайд кардаанд, 
ки номи баъзе аз онҳо маълум аст: «Калила ва Димна», «Синд- 
боднома», «Даврони офтоб», «Ароис-ун-нафоис». Дар бораи 
«Калила ва Димна»-ро ба назм дароварданаш Фирдавсй ва 
Унсурй, ки ба замони Рудакй наздиканд, маълумот додаанд:

«Калила» ба тозй шуд аз паҳлавй,
Бар-ин сон, ки акнун ҳаме бишнавй.
Ба тозй ҳаме буд  то гоҳи Наср,
Бад-он гаҳ, ки ш уд дар чаҳон шоҳ Наср.
Гаронмоя Булфазл дастури ў,
Ки андар сухан буд  ганчури ў.
Бифармуд, то форсии дарй 
Бигуфтанду кўтоҳ ш уд довари.
Аз он пас чу бишнид рой омадаш,

Бар ў бар хирад раҳнамой омадаш...
Гузорандае пеш биншонданд,
Ҳама нома бар Рўдакй хонданд.
Бупайваст гўй парогандаро,
Бисуфут инчунин дурри огандаро.

Аз ин ахбороти Фирдавсй маълум мегардад, ки вазири Со
мониён Абулфазли Балъамй дар замони подшоҳии Насри II аз 
матни равонаи арабй ба порсии дарй ба назм даровардани «Ка
лила ва Димна»-ро фармудааст. Касе, шояд шогирд ва ровии 
Рўдакй Мач, матни арабиро ба вай хондааст ва Рўдакй онро 
дар соли 932 дар баҳри рамали мусаддаси мақсур, дар як байт 
чор бор «фоилотан» ва ду бор «фоилон», ба назм даровардааст 
ва аз рўи ахбороти Унсурй аз амири худ чил ҳазор дирам му- 
кофот гирифтааст:

Чиҳил хазор дирам Рўдакй зи меҳтари хеш,
Ато гирифт ба назми «Калила» дар кишвар.

Ин асари машҳур дар мавзўи панду ахлоқ буда, шубҳае 
нест, ки Рўдакй гайри ба назм даровардани бобҳо, ҳикоятҳо 
ва мазмуни асосй, иловаҳое низ аз худ дохил кардааст. Ҳоло 
миқдори байтҳои бокимондаи «Калнлаву Димна»-и Рўдакй аз 
100 гузаштааст. Масалан, чанд байт аз он:

Димнаро гуфта, ки: то ин бонг чист,
Бо ниҳебу сах_м ин овои кист?
Димна гуфт: Ўро чуз ин ово дигар,
Кори ту на хасту сахме бештар...
Дил гусиста дорй аз бонги баланд,
Ранчаке бош ад — ту овози баланд.

Достони дигари ҳамвазни «Калидаву Димна» «Синдбод- 
нома» аст. Соли навишта шудани он маълум нест: Ду байти зе- 
рин, ки он аз «Қиссаи Синдбод», аз ҳикояти дуюми шаби чо- 

;руми «Алф-ал-лайла ва лайла» оварда шудааст, ба ин маснавй 
тааллук дорад:

Гуфт: Ҳангоме яке. ш аҳзода буд,
Гавҳариву пурхунар озода буд.
Ш уд ба гармова даруя як рўз.ғуш т,
Б уд ф арбеҳу калону хубгўшт.

Ин достон ҳам пурра боқй намондааст. Ҳатто, баъзеҳо тах- 
мин доранд, ки Рўдакй баъзе аз ҳикояҳои ин достонро ба ҳи- 
кояҳои «Калила ва Димна» ҳамроҳ карда, ба назм дароварда
аст. Барои пайдо шудани чунин фикр хамвазнии ин ду маснавй 
асос шудааст.

Достони дигар «Давроии офтоб» мебошад, ки дар вазни ра
мали мусаддЯси максур аст. Мазмуни асосйи ин достон ва со
ли таълифи он маълум..,нест. Тахмйн мекунанд, ки достони маз
кур тасвири сайри офтоб ва масъалахои астрономиро дар на
зар дорад. Ин ду байт аз он достон аст:

Аз Хуросон ба рўзи товусваш  
Суи Ловар мохипомид ш оду хваш.
Мехр дидам бомдодон чун битофт,
Аз Хуросон сўи Ховар мешитофт.

Ғайр аз ин се достон, боз шаш достонро аз рўй вазн фарқ. 
карда ба Рўдакй нисбат медиҳанд. Муаллифи китоби «Кашф-уз- 
зунун»—Ҳочй Халифа мавчуд будани достони «Ароис-ун-нафо- 
нс»-ро хабар додааст, вале аз рун порчаҳои бокимонда маълум. 
нест, ки кадоми онҳо ба ин достон тааллук доранд.

Вазну мисоли ин шаш достон инҳоянд:
1. Баҳри ҳазачи мусаддаси ахраби макбузи маҳзуф — маф- 

ъулу, мафоилан, фаулан:

Бинвохт ба чанг чангро шаст.
Бигрифт ба чанг чангу биншаст,

2. Бахри музореи мусаддаси маҳзуф—мафоил, фоилот, фау
лан:

Эй булбули хушово, ово дех!
Эй сокй, он кадах ба мо дех!

3. Баҳри сареи матвии мавкуф — муфтаилан, муфтаиланг 
фоилон:

Чомаи пурсурати дахр, эй чавон,
Чирк ш уду шуд ба кафи козурон.
Ранг хама хому чунон печу тоб,
Мунтазирам, то чй барояд зи хоб.

4. Баҳри ҳазачи мусаддаси максур:

Бихиштоин сароеро бупардохт,
Зи хар гуна дар ў тимсолхо сохт.
Зи уду чандал ўро остона,
Дараш  симину заррин полгона.

5. Баҳри ҳафифи аслами мусаббах — фоилотан, мафоилан» 
фаўлун:

Нест фикре ба ғайри ёр маро,
Ишқ шуд дар чахон фаёр маро.

* * *
Д ухтари Кисро зи наели Кайковус,
Дурустй ном, нағз чун товус.

*  *  *

Д ур монд аз сарои хешу табор,
Насаре сохт бар сари кўҳсор.

6. Бахри мутакориби мусаммани мақсур — фаўлун, фаўлув, 
фаўлун, фаўл:

Зи қалб ончунон сўи душман битохт,
Ки аз хайбаташ шери нар об тохт.
Ба душман пур аз хашм овоз кард,
Ту гуфтй: магар тундар оғоз кард.

Аз маснавие, ки дар баҳри мутакориб аст ва дар он калима 
ва истилоҳҳои ҳарбй дида мешавад, ҳукм кардан мумкин аст, 
ки ин достон шояд дар мавзўи каҳрамонй бошад. Ин гуна дос- 
тонро замони Рўдакй, ки ба мукобилн феодалҳои саркаш ва 
душманони хоричй мубориза мебурд, талаб мекард.

Дар маснавии панчум, ки дар баҳри хафиф аст, бештар хис
сиёти ошиқона ва тасвири қаҳрамони эпики, номҳои таърихй 
(Кисро), афсонавй (Кайковус) ва дар роҳи ишк қасри худро 
тарк карда, ба кўҳсор рафтани ошик тасвир ёфтааст, ки аз ин 
ҳақиқат достони ишқй будани он маълум мегардад.

Адабиётшинос Саид Нафисй аз байти:
Бод бар ту мубораку хуншон
Чашни наврўзу гўсфандкушон.

дар аввали асри X дар як вақт омадани иди Наврўзу курбонро, 
ки дар соли 923 вокеъ гардидааст, ба асос гирифта, таърихи 
навишта шудани ҳамин достонро таъин кардааст.

Ғайр аз ин, дар китоби «Кашф-уз-зунун» китоби лугат дош- 
тани Рўдакй, ки «Точ-ул-масодир фи лугат-ил-фурс» ном дош
тааст, маълумот медихад.

Давраи ташаккули забони адабии точикй-дарй тартиб до- 
дани лугатро талаб мекард, ки Рўдакй ба он чавоб додааст. 
Аммо вай онро луғати форсй номидааст, лекин луғати Рўдакй, 
ки бо шеър навишта шудааст, арабию дарист:

Заръу зиръ аз баҳор шуд чу биҳишт.
Заръ кишт асту зиръ—гўшаи кишт.

Чах.онбинии Чахонбинии халк ва мутафаккирони онро ҳаё- 
Рўдаки ти иқтисодй, ичтимой ва сиёсии давраҳои таъ

рихй муайян мекунад. Дар асри X чаҳонбинии 
феодалй ва динию клерикалы, ки конуни асосии он шариат аст, 
мафкураи ҳоким буда, фалсафаи он «калом» ва мазҳаби ҳукм- 
рон— мазҳаби ҳанафия — суннат буд. Асосй таълими «калом» 
эътирофи тақдири илоҳист. Рўдакй онро расман эътироф кар
дааст. Вай сабаби пирй ва рехтани дандонҳои худро аввало 
аз такдири табий— наҳси Кайвон ва рўзгори дароз, ки акидаи 
фалсафии қадимаи халкҳои эронй — сайёрапарастй ва табиат- 
парастист, аз сарнавишти илоҳй донистааст:

Яке намонд кунун з-он хама бисуду бирехт,
Чй нахс буд?—Ҳамоно ки нахси Кайвон буд.
На нахси Кайвон буду  на рузгори дароз,
Чй буд, ман-т бигўям: казои яздон буд.

Эътироф намудани «казои яздон» ақидаи динй буда, ҳоло 
ба кадом чараёни тақдирпарасти (чабария ё ки қадария) ва 
фалсафаи «калом» ё ки мўътазилия мансуб будани Рўдакиро 
нишон намедиҳад, зеро тақдкрро ҳамаи чараёнҳои идеализми 
динй эътироф менамояд. Ба ҳар ҳол, тақдирпарастй идеологияи

динй ва синфи ҳакиму гурўҳи одамони очиз буда, Рўдакй дар 
зери таъсири ин ақида монда будааст.

Дар асри X ғайр аз идеологияи ҳукмрони динию феодалй, 
ядеологияи маҳкуми синфҳои поёнй ва табақаи миёнаи чамъ- 
иятй ҳам мавчуд буд, ки нависандагони дорой майлҳои халқй 
онро қабул ва дар асарҳояшон акс кунонидаанд. Яке аз онҳо 
мазҳаби шиа ва шохаҳои он исмоилия ва карматия мебошад 
(ниг. ба фасли ин мазҳабҳо). Азбаски ин мазҳабҳо бар зидди 
халифаҳои аббосии араб, дар баъзе шароитҳои таърихй ба му- 
қобили синфи ҳоким ва чаҳолатпарастии динй равона карда 
шуда буд, Рўдакй ҳамчун шоири дорой майлҳои халқй ва маъ- 
рифатпарвар ба он майл карда буд. Ин маъниро байтҳои чудого- 
наи ў ва дар воқеаи зидди қарматиҳо таъкиб шудан ва чазо 
дидани вай тасдик менамояд.

Эй Ш оҳнабй, сирати имон ба ту маҳкам,
Эй Миралй ҳикмати олам ба ту дар рол.

* * *
Касеро, ки бош ад ба дил меҳри Ҳайдар,
Ш авад сурхрў дар ду  гетй баовар.

Зикр шудани пайғамбар (набй) ва аз чорьёрҳо танҳо номи 
Алй майли алипарастии ўро нишон медиҳад.

Илова бар ин, дар шеъри худ фотимиҳои Мисрро зикр 
кардани ў ва онро барои тасдиқи ҳамин фикр овардани Маъ- 
руфии Балхй (асри X) пайрави ақидаи исмоилия ва карматия 
будани Рўдакй, тарафдори халифаҳои фотимй ва зидди аббо- 
сиҳо будани ўро тасдик менамояд:

Аз Рўдакй шунидам султони шоирон,
К-андар чақон ба кас магарав, чуз ба фотимй.

Чараёни дигари ғоявй—шуубия аст. Ба ин чараён пайравй 
намудани Рўдакй маънои ватандўстй ва инчунин зидди хило
фати араб буданашро ифода кардааст. Вай ин маъниро дар шеъ- 
ре, ки Бухороро ба Бағдод мукобил гузошта, амирони Сомониро 
тавсиф менамояд, баён кардааст:

Имрўз ба хар холе Багдод Бухорост,
Кучо мири Хуросон аст, пирўзй он чост.

Ба чараёни ғоявии риндй, ки низ дар доираҳои аристокра
тия ва табақаи аҳолии шаҳр — савдогарон ва аҳли илму ада
биёти ҳаётдўст паҳн шуда буд (ниг. ақидаи риндй), майл на- 
кардани ў мумкин нест, зеро муҳите, ки вай дар он зиндагй мо- 
кард, ба он водор менамуд.

Ҳаёти нисбатан осоиштаи аҳолии шаҳр ва доираи аристок
ратии чи дарбор ва чи берун аз дарбор ба давраи устуворшавй 
ва ибтидои тараккиёти феодализми асри X ба пайдоиши ак 
дай риндй дар доираҳои тараққипарвари чамъият рост м 
Ин маъниро китъаи Амир Оғочй, ки дар бораи машғу



ҳолати рўҳияи аристократияи он давр маълумот медиҳад, акс 
кунонидааст. Акидаи риндй бар хилофи ақидаи м|истикии тар
ки чаҳонбинии оммаҳои мазлум буда, аз он феодалҳо ва рўҳо- 
ниёни иртичой ба манфиати синфии худ фонда мебурданд, му- 
кобил гузошта шудааст.

Барои дар шуури Рўдакй ва адибони ҳамасри ў пайдо шу
дани акидаи риндй на танҳо шароити таърихй, балки китобҳои 
тарчумавй аз дуньёи кадим, акидаи зарвония, ҳедонисти Қ)но- 
ни Қадим, таълимоти Эпикур, таълимоти айшпарастии Ҳинд— 
локаята ва Миср, ки аз онҳо бохабар буданд, ёрй мерасонданд. 
Ҳар чанд ки Рўдакй барои муросо бо душманон илми Юнон 
таълимоти фалсафии Юнонро инкор намуда, худро пайрави 
таълимоти дини Муҳаммадй номида, рўҳониятро дар чои аввал 
гузоштааст:

М аро зи мансаби таҳқиқи анбиёст насиб,
Чй об чўям зи чўи хушки юнонй.
Барои парвариши чисму чон чй ранча кунам,
Ки ҳайф бош ад рўҳ-ул-кудс ба сагбонй,

вале, чй хеле ки аз шеърҳои риндонаи Рўдакй бармеояд, таъ
сири он ақидаҳо дар эчодиёти ў хеле зиёд аст ва ин гуфтаи ў 
ниқобпўшие дар назди чаҳолатпарастон аст. Як силсила шеър
хои бокимондаи Рўдакй исбот менамояд, ки дар ақидаи ў хис
сиёти айшпарварии замонаш (аз ҳаёт ком гирифтан) ва ҳедо- 
нисм, ки аз фалсафаи юнонии Ситоикҳо ва Эпикур гизои маъ- 
навй дорад, акс ёфтааст:

Ш од зй, бо сиёҳчашмон шод,
Ки чахон нест чуз фасонаву бод!..
М ану он чаъдмўи ғолиябўй,
Ману он моҳрўи ҳурнаж од.

* * *
Некбахт он касе, ки доду  бихўрд,
Ш ўрбахт он кй ў надоду нахўрд.

Дар ин шеър бар хилофи байти боло, ки «барои тарбияи 
чисму чон ранч намекашам» гуфтааст, бо ёрии ишқи «сиёҳ- 
чашмон, чаъдмўён ва ғолиябўён, моҳрўёни ҳурнажод ва ба мар
дум хўрондану аз онҳо хўрдан», ки шоир онро некбахтй мено- 
мад, масъалаи «тарбияи чисму рўҳ»-ро мусбат ҳал кардааст. 
Дар таълимоти хедонисми Юнони Қадим, ки ҳис асосй илм ва 
барои тараккиёти илм тарбияи моддй ва маънавии хис зарур 
дониста шудааст, алокаи ғоявии Рўдакй бо ҳедонисм мушоҳида 
мешвад, пас илми Юнонро «чўи хушкида» номидан ва худро 
«пайрави пайгамбарон» эълон кардани вай танҳо дар забон 
аст. Шеърхои хеле зиёди ошиконаи Рўдакй, ки тараннуми ишки 
ҳаётии инсонист ва он василаи тарбияи рўҳию маънавии шахе 
ва айши ў мебошад, тасдики акидаи риндй дар ашъори Рўда- 
кист:

Номат шунавам, дил зи фараҳ зинда шавад.
Ҳоли ман аз икболи ту ф архунда шавад 
В-аз ғайри ту ҳар чо сухан ояд ба миён,
Хотир ба хазор ғам пароканда шавад.

Ба муносибати тавсифи айшпарастй, ки асосй ақидаи рин- 
дист, масъалаи тавсифи дуньёи моддй ва лаззат бурдан аз ху- 
биҳои он ба миён меояд, ки он бар хилофи таълимоти дин ва 
тарки дуньёи тасаввуф аст. «Рўҳ-ул-кудс»-ро чаро сагбон ку
нам», гуфтани Рўдакй тавзеҳи ҳадиси зерин аст: «Ал-дуньё 
цефата ва толибиҳо калоб» (дуньё мисли ҳайвони ҳароммурда 
аст ва толибони он сагонанд). Аммо Рўдакй бар хилофи ин 
таълимоти динию тасаввуфй ва изҳори ақидаи худ дуньёро дар 
шеърхояш, махсусан, дар баҳорияҳояш тавсиф менамояд:

Ин чаҳон поку хубкирдор аст,
Он шиносад, ки дил-ш бедор аст.

*  "к *

Омад баҳори хуррам бо рангу бўи тииб,
Бо сад ҳазор нузҳату ороиши ачиб.
Ш ояд, ки мардй пир бад-ин гаҳ шавад чавон,
Гетй бадил ёфт, ш абоб аз паи машиб.

Дуньё дар акидаи дурусти материалистонаи Рўдакй шаклая 
ҳамеша тағьирьёбанда бўда, чавҳари он доимист ва он аз си- 
фат ба миқдор ва аз микдор ба сифат гузашта меистад:

Чахон хамеша чу чашмест гирдгардон аст,
Хамеша то бувад оин-ш гирдгардон буд.
Хамон, ки дармон бошад, ба чои дард шавад 
Ва боз дард хамон, к-аз нахуст дармон буд.
Куҳан кунад ба замоне ҳамон кучо нав буд,
Ва нав кунад ба замоне хамон, ки хулкон буд.

Аз ин гуфтаи Рўдакй маълум мегардад, ки дуньё доимо ва 
адабан тағьирьёбанда аст. Пас, дуньёро «фасонаву бод» ва 
«боду абр» — абри гузаранда номидани ў ба маънои шахе ва 
умри он аст, ки дар чаҳон доимй нест:

Боду абр аст ин чаҳон, афсўс,
Бода пеш ор хар чй бодо бод!

Чунин ҳолати умри кўтоҳи «афсонамонанди» инсон масъалаи 
риндона ғанимат донистан, ба гузаштаву оянда эътибор надэ- 
дан, ҳозиру ҳузурро ба миён овардааст, ки он низ акидаи рин- 
дист ва он ба ақидаи эҳтиром ба пешвоёни гузаштаи дин — пай- 
ғамбарон ва бовар кардан ба «дуньёи роҳати охират» зид ра- 
вона карда шудааст:

3-ом ада шодмои бибояд буд  
В-аз гузашта накард бояд ёд.

Акидаи риндии замони ҳозираро дидан ва инкори гузаштаю 
ояндаи масъалаи аз ҳаёт ҳарчи зиёдтар ва хубтар гирифтани 
лаззати моддй ва маънавиро ба миён меорад. Яке аз воситаҳои 
айшу лаззат — май аст, ки дар шариат ҳаром эълон карда шу
да буд (Кулли хамр — ҳаром). Тавсифи май дар аксарияти 
шеърҳои Рўдакй, махсусан, дар ташбиби касидаи «Модари май» 
ва шеъри «Хамрия»-и ў хеле чолиби диккат мебошад:

Биёр он май, ки пиндорй: равон ёкути ноб астй
Ва ё чун баркашида теғ пеши офтоб астй.

Ҳамин тавр, тавсифи маю овози мусикию зебоии рақсу хус- 
ни маҳбуба тараннуми риндона буда, дар ашъори устод Рў- 
дақй мақоми баланд дорад, ки он ба амрхои лаззати инсониро 
манъ намудани шариат зид гузошта шудааст:

Симоу бодай гулгуну лўъбатони чу моҳ
Агар фаришта бубинад, даруф тад дар чоқ...
Касе, ки огаҳй аз завки ишқи чонон ёфт,
Зи хеш, ҳайф бувад, гар даме бувад огоҳ.

Тавсифи лаззати предметҳои ҳаётй дар ашъори Рўдакии 
ринд то рафт мартабаи баланд пайдо карда, шоирро водор на
мудааст, ки афзалияти онро, ҳатто, нисбат ба хиссиёти динй 
тасдик намояд:

Рўй ба меҳроб ниходан чй суд?
Дил ба Бухорову бутони Тароз!
Эзиди мо васвасаи ошиқй,
Аз ту пазирад, напазирад намоз.

* * *

Чашмани ақлро хазонй агар,
Гулшани ишкро баҳор тўй,
Ишқро гар паямбарй, лекин 
Ҳуснро офаридагор туй.

Ҳамаи ин гуфтаҳои латифу зарифи шоир, ки хиссиёти рин
дона аст, аз табъи баланди ҳаётдўстонаи ў гувоҳй медиҳанд 
ва ҳар чанд ки ў бедину бехудо нест, вале диндори мутассибу 
чоҳил ва зоҳиду порсои парҳезгор набудани ўро нишон меди- 
ҳад. Ин маъниро он рубоии Рўдакй низ тасдик менамояд, ки 
дар чавоби ўро аз мўй рангкунй таъна кардани шоири порсои 
асри X Хусравонй гуфтааст, мисраи аввали он ду рубой ин аст:

Аз Хусравонй:

Ачаб ояд маро зи мардуми пир...

Аз Рўдакй:
Ман мўи хешро на аз ©и мекунам сиёх...

Ҳар як шоири бузург ба ягон оппозицияи халкй майл на 
карда наметавонист. Устод Рўдакй аз чумла шоиронест, ки ба 
оппозицияи халкй майл кардааст. Акидаи мистики ҳолати рў- 
ҳияи оммаҳои мазлум аст, ки таассуроти очизй, нотавонй ва 
афтодарўҳии онҳоро ифода кардааст:

Д ар манзили ғам фиканда мафраш моем,
В -аз оби д у  чашм дил пуроташ моем.
Олам чу ситам кунад, ситамкаш моем,
Дасти хуши рўзгори нох(в)аш  моем.

Ҳолати рўҳияи чунин оммаҳои мазлум, ки ҳоло қувваи таво- 
нои душманшикани худро нашинохтаанд, очизй, нотавонй буда, 
шиори онҳо аз золимон ва ҳокимон талаби адолат кардан аст:

Гар бар сари нафси худ амирй, мардй,
Бар кўру кар ар нукта нагирй, мардй.
М ардй набувад фитодаро пой задан,
Гар дасти фитодае бигирй, мардй.

Яке аз ҳолатҳои психологии оммақои мазлум синфи ҳоким- 
ро ба адлу инсоф даъват намудан ва онро бо ғазабн худо, ки 
гўё ў ба мазлумон мушфиқу меҳрубон бошад, тарсондан ва бо 
ин максад мукофоти амалро ба хотир овардан аст, ки низ 
оҳанги тасаввуфй дорад. Ин мазмун дар шеъре, ки аз байти

«Чун теғ ба даст орй, мардум натавон кушт,
Наздики худованд бадй нест фаромўшт»,

оғоз мешавад, хеле хуб ифода ёфтааст.
Аломати дигари ақидаи мистики, ки моҳияти он тарки дуньё 

ва нафрат ба моликияти феодалй мебошад, дар ашъори Рўдакй 
мушоҳида мешавад. Тарки дуньё акидаи оммаҳои очизу маҳрум 
аз неъматҳои моддй буда, дуньё барои онҳо пуразобу манфур 
аст:

Дил аз дуньё бардору ба хона биншин паст,
Фаро банд дари хона ба фалчу ба нажованд.

Мисоли дигар:

Ҳон ташначигар мачўй з-ин боғ самар!
Бедистонест ин риёзи ба д у  дар.
Беҳуда мамон, ки боғбонат ба кафост,
Чун хок нишаста гиру чун бод гузар.

Дар мағз андар мағзи нафрат ба дуньё ё ки ақидаи тарки 
дуньё инкори моликияти беҳадду ҳисоб, ҳаёти фаҳш ва пурхў- 
рию роҳати синфи доро истодааст, ки дар назари мазлумон ва 
маҳрумони неъматҳои дуньё манфур менамояд. Онҳое, ки бо ин 
синфи доро панчазанй карда, дар ин дуньё ўро мағлубу ба вай 
чазо дода наметавонанд, онҳоро бо марг ва бевафоии дуньё ме- 
тарсонданд. Чунин рафтор як шакли муборизаи синфй дар аср- 
ҳои миё^а аст:

М еҳтарони чаҳон ҳама мурданд,
Maprpo сар ҳама фурў карданд.
Зери хок андарун ш уданд онон,
Ки ҳама кўшкҳо бароварданд...

Аз ин чост, ки шоир синфи дорой ҳариси молу чоҳро ба тар
ки молу чиз даъват менамояд ва ўро аз азоби гўр метарсонад:

Ба сарои сипанч меҳмонро,
Дил ниҳодан ҳамешагй на равост.
Зери хок андарун-т бояд хуфт,
Гарчи акнун-т хоб бар дебост.
Бо касон буданат чй суд кунад,
Ки ба гўр-андарун шудан танҳост.
Ёрй ту зери хок мўру магас,
Чашм бикшо, бубин, кунун пайдост.

Марксизм-ленинизм дар ин шаклу мазмун баромадани ом- 
маҳои норозии халқро барои фаҳмидан ва фаҳмондани синфия- 
ти худ ва ҳамчунин худро аз ҳамхалқу ҳаммиллати золиму муфт- 
хўри «худи» фарқ кунондан ва аз он чизе ки онҳоро бо дороён 
созиш мекунонад ва ё асири моддй ва маънавиашон мегардонад, 
даст кашиданро яке аз воситаҳои муборизаи синфй медонад.

Тарки дуньё боз чунин маъно дорад, ки ҳаёти камбағалона 
ва қашшоқонаи оммаҳои мазлум ва синфҳои дорой аз серй бе- 
ғаму бепарвое, ки халку мамлакати худро тароч кардаанд, зид 
гузошта мешавад. Ин маъниро устод Рўдакй дар шеърхои худ 
низ акс кунонидааст:

Хохй андактар аз чахон бипзир,
Хохй аз Рай бигир то ба Тароз.
Ин хама боду будй ту хоб аст.
Хобро хукм не магар ба мачоз?!
Ин хама рўзи марг яксонанд,
Нашиносй зи якдигаршон боз.

Дар ашъори бокимондаи Рўдакй баъзе масъалаҳои назария- 
вии тасаввуф низ мушоҳида мешавад. Масалан, инкори илми 
Юнон, ки илми дуньявй шуморида шудааст, таълимоти пай- 
ғамбаронро ба он зид гузоштан, чисму чони моддиро ночиз, рўҳ- 
ул-кудсро асли ҳастй донистан ва ғайра, ки моҳияти идеалистй 
дорад.

Ҳамчунин, дар он шеърхо дар масъалаи баҳо додан ба му
носибати рўху чаҳони моддй, дар мавқеи ваҳдати вучуд исто- 
дан, муҳаббати илоҳиро ишқи ягона шуморидан, аз ин рў, ишк- 
ро дар ҳама чо, чи дар Каъба ва чи дар калисо чустан, бо ин 
роҳ инкор кардани динҳо ва бо роҳи худочўии ваҳдати вучуд 
дўстии байни пайравони динҳои гуногун ва инкори душмании 
кавмҳоро тарғнб намудан, ки ғояи прогрессивии дўстии халкҳо 
ва инсондўстист, изҳори акида низ ба назар мерасад:

Аз Каъба калисонишинам кардй,
Охир дар куфр бекаринам кардй.
Баъд аз д у  ҳазор сачда дар даргаҳи дўст,
Эй ишк, чи бегона зи' динам кардй.

Ба ҳамин тариқ, порчаҳои шеърии боқимондаи устод Рўдакй 
нишон медиҳанд, ки дар чаҳонбинии ў, ғайр аз унсурҳои акидаи 
риндона ва ба олам аз нуқтаи назари моддй нигоҳ кардан, ун- 
сурҳои тафаккури мистикй ё ирфонй ҳамчун шакли баромадҳои 
зидди феодалии оммаҳои .меҳнаткаши асрҳои миёна мавчуд буда
аст. Дар чаҳонбии (фалсафии) ў мавчуд будани накши осори 
риндй ва мистикй, аз як тараф, зиддияти ақидавии ў зоҳир 
гашта бошад, аз тарафи дигар, ба ҳар ду майли зидди феода
лии оммахои халк майл доштани вай ва ҳоло ба таври катъй 
аз хамдигар чудо набудани ин оппозицияҳои халқиро, ки ҳао 
ду ҳам бар зидди феодализм ва идеологияи ислом равона шу
дааст, нишон медиҳад. Номаълум -будани санаи эчодии шеърҳо 
имконият намедиҳад, ки замони дар ашъори ў акс ёфтани аки- 
даҳоро муайян кунем. Акидаи мистикй бештар дар шеърхои 
хангоми калонсолй, пиронсолагй, очизй, нотавонй ва афтодарў- 
ҳй эчодшуда, ки одатан дар охири умр рўй -медиҳад, ҳис карда 
мешавад. Пас, шеърхои мазмуни мистикидошта бештар маҳ- 
сули давраи дуюми эчодиёти устод, яъне давр-аи калонсолии 
вай аст. Ў дар айни замон аз таъсирк идеология хукмрони 
синфи ҳоким — таълими ислом ва фалсафаи он — «калом» низ 
берун набуд, зеро синфи дар иқтисод ҳукмрон ҳам мафкураи 
синфи ҳсгким ва ҳам дигаронро ба-зери таъсири идеологияи худ 
медарорад. Аз ин фактҳо системаи ягонан фалсафй—чаҳонби- 
нй, надоштани Рўдакй ба ақидаю чаҳонбинии ў таъсир гуза- 
ронидани чараёнҳои гуногуни ақидаи замонаш намудор гаш- 
тааст.

Дар шеърхои бокимондаи Рўдакй аз чараёнҳои акидавй-фал- 
сафии асри X таъсири чараёни даҳрия, тибоия, ки материализ- 
ми он давр аст, мушохида мешавад. Муборизаи шадиде, ки бай
ни уламои динй ва фалсафаи моддй дар асрхои V III—IX дар 
кисмати гарбии хилофат давом дошт ва файласуфонро таъқиб 
мекарданд, ба тарафи Ш арқ—Хуросону Мовароуннаҳр кўчида 
буд. Ҳар чанд ки Рўдакй дар шеърҳояш бояд барои гўл кар
дани уламои чоҳили ислом тарафдорони ақидаи пайғамбарон 
будани худро арз карда, илму фалсафаи Юнонро чўи хушкида 
номидааст, вале дар касидаи «Шикоят аз пирй» вобаста ба 
тағьири ҳаёти худ — аз чавонй ба пирй, аз шодй ба ғам, аз шўҳ- 
рат ба маҳрумй омадан сухан ронда, тағьирьёбанда будани 
замон ва олами моддиро кайд намудааст, ки ҳатто дар он ма
тер и ал ам и  диалектикии стихиявй ба назар мерасад.

Чй тавре ки аз гуфтахои боло мебинем, чахонбинии фалса
фй ва ақидавии ў ягона нест, чараёнҳои гуногун акидаи фал- 
сафй ва ғоявии халқии таракқипарварона ва ҳатто, мистикии 
худ (сўфиёна)-ро дар асарҳояш акс кунонидааст.

Ақидаи ичтимой Дар ақидаи ичтимоии Рўдакй ду мазмуни 
халкй акс ёфтааст:

Яке тарафдори ҳукумати марказии фео
далии маърифатпарвар будан, ки онро майлони прогрессивии 
синфи феодалҳо пеш меронд ва аз халк, ёрй мехост. Ин равняй 
ғоявии Рўдакй дар чанд мундаричаи акидавй зоҳир гаштааст: 
Нахуст— тавсифи подшоҳи мамлакат ва онро идеализация 
кардан. Масалан, байтҳои зерин Насри П ро аввал дар саховат 
ба Ҳотами Той ва дар каҳрамонй ба Рустами Дастон ташбеҳ 
дода, баъд ба тариқи ручўъ аз онҳо хам болотар гузоштааст:

Ҳотами Той туй андар сахо,
Рустами Дастон туй андар набард.
Не, ки Ҳотам нест бо чуди ту род,
Не, ки Рустам нест дар чанги ту мард.

Дар услуби шеърхои идеализациякунанда ба ҳақикати ҳаё- 
тй мувофикат кардани мамдўҳ шарт нест, зеро вай бояд аз бу- 
даш баландтар гузошта шавад. Ба ин маънй, азбаски ҳамаи 
ободии мамлакат ва осоиши мардум аз вай умед карда меша
вад, як кисми тавсифҳои мусбат ба сифагп қзрз ба мамдўҳ до
да мешавад, то ки вай ба он сифатҳо мувофик шавад.

Дигаре мадҳи феодалҳои маҳалҳо, сипаҳсолорҳо (мисли 
Абўчаъфари Аҳмад), раис-ул-вузаро (монанди Балъамй), ва- 
зирон (мисли Мусаъбй) ва ғайра мебошанд, ки онҳо идеали 
аввалдарачаи шоир нестанд, зеро идеали нахустдарача подшоҳ, 
еултОН ё амирй хукумати марказй аст. Ин ҳукмронҳо тобеи иде
али аввалдарача буда, бояд ба ў содик, вафодор ва маркази- 
ятталаб бошанд. Онҳо бояд аз фикрҳои марказгурезй, чудои- 
талабй ва саркашй аз ҳукумати марказй дур, вале баръакс му- 
борнз ва оштинопазир бо ҳамин гуна кувваҳо бошанд. Намунаи 
ҳамин гуна ҳокими содик дар замони Рўдакй Абўчаъфар Аҳмад 
бинни Муҳаммад сипаҳсолори Сиистон буд. Вай аз саркардаго- 
ни марказгурезй давраи Сомонй ба мукобили Мокон бинни 
Қокй, ки аз Насри II рўй гардонда, аз Сомониён алокаи худро, 
канда буд, чангида ўро мағлуб ва асир гирифта, хабари 
хушро ба Насри II фиристод ва бо ҳамин садокати худро ба 
ҳукумати марказй зохир кард. Намунаи касидаҳое, ки Рудакй 
ба ин гуна саркардагони тобеи тюдшохи хукумати марказй 
бахшидааст, касидаи мадхия ба Абўчаъфар Ахмад аст, ки ҳо- 
ло касидаи «Модари май» ном гирифтааст.

Касидаи «Модари май» бо он сабаб навишта шуд, ки Нас
ри II дар Бухоро ба муносибати ғалабаи Абўчаъфар Ахмад аз 
болои Мокон ибни Қокй барои сарлашкарону арбобони давлат 
зиёфати хукуматй (банкет) ташкил дол, аммо дар ин зиёфат 
худи Абўчаъфар набуд. Подшох хангоми майнўшй гуфт: «...Ҳа- 
маи инхо бисьёр мояи хурсандист, вале бояд ман худ ин Абў- 
чаъфарро бубинам ва чун ин чо нест, ба саломатии у бинушем... 
Чун чоми шаробро барои амир оварданд, чомро мўхру мум кард

ва бо даҳ пора ёқут ва даҳ тока порча ва даҳ гулом ва даҳ 
канизи турк... барои Абучаъфар фиристод» (матн аз китоби 
«Таърихи Сиистон»). Қасидаи ба ин вокеа навиштаи Рўдаки- 
ро, ки дар он мадҳу ситоиши Абучаъфар буд, низ фиристоданд.

Қасндаи «Модари маГ.» мисли ҳамаи касидаҳои мадҳия аз 
панч кием иборат аст: 1. Ташбиб. Ташбиби он ду кисмро дар- 
бар гирпфтааст: яке чараёни мехнати кандани ангур ва аз он 
тайёр кардани май, чўшидану баромадани он тасвир ёфтааст:

М одари майро бикард бояд курбон,
Баччаи ўро гирифту кард ба зиндон.
Баччаи ўро аз ў гирифт натвонй,
То-ш накўбй нахусту з-ў  накашй чон...

Дигаре тарзи меҳмондории сарои амирони сомонй, ки ин ҳам 
хислати этнографй дорад:

Мачлис бояд бисохта маликона,
Аз гулу в-аз ёсумину хайрию алвон.
Неъмати фирдавс густаридй зи ҳар сў,
Сохта коре, ки кас насозад чунон.
Як саф мирону Балъамй бинишаста,
Як саф Ҳаррону П ирсолех» дехкон.
Хусрав бар тахти подш ох нишаста —
Ш охи мулки чахон —  амири Хуросон.
Турк ҳазорон ба пой пеши саф-андар,
Ҳар як чун моҳи бар д у  хафта дурахшон...
Бодадиханда буте бадеъ  зи хубон,
Баччаи хотуни турку баччаи хокор.
Чун-ш бигардад набид чанд ба шодй,
Ш охи чахон шодмону хурраму хандон.

2. Гурез. Шоир ба воситаи ин кием аз ташбиб ба мадх мегу- 
зарад. Дар кисми гурез май гирифтани амир аз дасти соқиба- 
чагони турк ва ёдоварй кардани Мири Хучистон (яъне Си
истон — Абучаъфар) тасвир ёфтааст:

3-он май хуш бўй соғаре бистонад,
Ед кунад рўи шахриёри Сичистон.
Худ бихўрад нўшу авлиёш хамедун,
Гўяд: хар як чу май бигирад шодон.
Шодин Бўчаъфар Ахмад бин-М уҳаммад,
Он махи озодагону мафхари Эрон.

3. Мадх:
Он малики адлу офтоби замона,
Зинда бад-ў доду  рўшноии Кайҳон.
Он-к набуд аз нажоди одам, чун ў 
Низ набош ад, агар гўй, бўҳтон...

4. Дар кисми талаб Рўдакй дар бораи хакки калам чизе 
ьамегўяд, факат ишорае мекунад ва дар назди мир изхори ан'- 
менамояд, ки гўё ў аз ин шеъри хуб бехтареро гуфта v1III]KV- 
тавонад, зеро токати вай гўё ҳамин кадар аст: ‘

Рўдакиё, барнавард мадқи ҳама халқ,
М идҳати ў гўю мўҳри давлат бистон...

5. Хотима. Дар хотима шоир дар баробари шоирони маш- 
■ҳур бузургии худро ба тариқи фахрия кайд нам уд а , вале дар 
пеши мир худро хурд нишон дода, боз ба тавсифи ў гузашта, 
■бо дуои хайр онро ба охир мергсонад: .

Давлати мирам ҳамеша бод ба афзун,
Давлати аъдои ў хамеша ба нуксон.

Дар ин касида кисми композицияи асосии ғоявй мадҳи мам- 
дўх буда, тасвирҳои дигари мухим ба он тобеъ кунонида шуда
аст. Ба Абўчаъфар ҳамаи сгфатхои нек аз қабили донишмандя:

Он-к бад-ў  бингарй ба ҳикмат гўй:
Инак Сукроту хам Фалотуни Юнон.

покй ва хислатҳои хубй инсонй:

Покии ахлоки ўву покнажодй,
Бо нияти некумакорими эхсон.

подшоҳи фармонфармои кулли чаҳон:

В-ар-ш ба садо андарун нишаста бубинй,
Чазм бигў, ки зинда гашт Сулаймон.

паҳлавони беназир:

Сомсаворе, ки то ситора битобад,
Асб набинад чун‘ў савор ба майдон.

бо вучуди ин, баҳилм ва бовиқор:

Гарчи ба ҳангоми ҳилм кўҳ тани ўй,
Кўхи Сиём аст, ки кас набинад чунбон.

нисбат ба душманон голиб:

Душ ман ар аж даҳост, пеши синонаш  
Гардад чун мум пеши оташи сўзон.

саховатмандй ва ба ахли адаб ёрии моддй. додан:

Шоир зи ў равад факиру тиҳидаст,
Бо зари бисьёр бозгардаду ҳамлон.

ва адолатиарастй:

Боз ба хангоми доду  адл ба халк,
Нест ба гетй чун ў набилу мусулмон.
Бастаи гетй аз ў биёбад рохат,
Ҳастаи гетй аз ў биёбад дармон.

нисбат дода шудааст.

Ҳамин тавр, дар 64 байт қасида ҳамаи хислатҳои хучиста 
ва барчастаи инсонй дар сурати Абучаъфар акс кунонида шу
дааст. Вай бо ин сифатҳои худ аз амири Сомонй фарк, наме- 
кунад, балки афзалй дорад, зеро душмани ў Мокони Қоқиро, 
ки вай саришта карда натавониста буд, мағлуб ва асир кард. 
Сифатҳои ба мирону амирон ва сарлашкарҳову сипаҳсолорҳо 
дода одатан ба шакли колабй даромада, аз ҳамдигар фарқ на- 
мекарданд. Вай ҳатто, аз дарачаи мирй ба амирй хитоб шуда
аст, ки мумкин аст, боиси рашки амири Сомонй гардад:

Заҳра кучо будам е ба мадҳи амире,
К-аз паи ў офарид гетй яздон.

Баъди ин хама тавсифот саволе ба миён меояд, ки Абучаъ
фар ба он сифатҳо сазовор буд ё не? Аз рўи фактҳои таърихй 
кисман сазовор буд, он чй ў надошт, шоир ба вай ба тариқи 
карз дода, мамдўҳро вазифадор менамояд, ки кўшиш кунад, 
то ки ба он ҳама хислатҳои ҳамида соҳиб гардад  Маъно ва 
вазифаи идеализация низ дар ҳамин ает. Рўдакй дар касидаи 
мадҳияаш ба ин нияти худ расидааст, сазовор шудан ва ё на- 
шудан кори мамдўҳ аст.

Мазмуни сеюме, ки аз ин ақида — тарафдорй ба подшоҳи 
одил ва сардорони содик ба миён меояд — ғояи халқпарварй ва 
адолатхоҳй мебошад. Аз ин рў, меъёри Рўдакй дар мирию ами- 
рии ҳақиқй ва идеалй —васфи раҳму шафқат ба халқ аст, ки 
вай онро мардонагй шуморидааст.

Маънои чоруме, ки аз ҳамаи гуфтаҳои боло бармеояд, ғояи 
ватандўстй ва ифтихсри миллй мебошад. Ҳиссиёти ватанпар- 
варонаи Рўдакй дар идеализация кардани амирону мирони 
«худй», онҳоро ба халифаҳои араб ва хоқонҳои турк ва хам- 
чунин ба феодалхои саркаш муксбил гузоштан ифода ёфтааст, 
Вай ин ҳиссиётрз гоҳ дар плани мадҳи амири сомонй ва гоҳе 
дар плани ишкй ифода кардааст. Дар касидаи нопурраи «Мадҳи 
Бухоро», ки дар айни замон ба мадхн амир Насри II бахшидз 
шудааст, ҳисси ватандўстй дар назари аввал меистад:

Бўи чўи Мўлиён ояд ҳаме, 
ё д и  ёрй меҳрубон ояд хаме.
Реги Омую дуруш тиҳои ў,
Зери поям парниён ояд ҳаме.
Оби Найқун бо ҳама паҳноварй,
Хинги моро то миён ояд ҳаме.
Эй Бухоро, шод бошу шод зй,
Ш ох наздат мехмон ояд хаме.
Мир мох асту Бухоро осмон,
М ох сўи осмон ояд хаме.
Мир савр асту Бухоро бўстон,
Савр сўи бўстон ояд хаме.

Шеъри зерин ҳиссиёти ватандўстонаро дар плани ишқу 
муҳаббат ифода кардааст:

Ҳар бод, ки аз сўи Бухоро ба ман ояд,
Бо бўи гулу мушку насими суман ояд.
Бар хар зану хар мард кучо барвазад он бод,
Гўй, магар он бод хаме аз Хутан ояд.
Не, не зи Хутан бод чунин хуш навазад ҳеч,
К-он бод хаме аз бари маъшуқи ман ояд.

Зимни таҳлили шеърҳои мадҳияи шоир дар хусуси шеърҳои 
ҳачвии ў сухан низ бояд ронд. Одатан шоири дарбор ҳамон 
вақт шеърҳои ҳачвй мегўяд, ки аз мамдўҳ ранчад, вале ин кор 
бисьёр хатарнок аст.

Ҳачви ҳокимон ва амирон дар шеърҳои боқимонда дида на- 
-шудааст, вале мазмуни гражданй дар ҳаққи шахсҳои чудогона 
мушоҳида мешавад. Масалан, дар бораи созандаву навозандаи 
<5адовозе сухан меравад, ки мардум аз ў безоранд:

Ҳеч роҳат ман набинам дар суруди руди ту,
Ғайр аз ин фарьёд, к-аз вай халкро котўза хост.

Ду порчаи дигари шеъри ҳачвй дар ҳаққи шахеи номаълу- 
ме гуфта шудааст, ки яке аз чиҳати қиёфа нафратовар аст:

П уш ткўж у сартавилу рўй бар кирдори нил,
Сок, чун сўҳону дандон бар мисоли устура.

Дигаре одами пасти чамъият — сифла номида шудааст:
Чархи фалак ҳаргиз пайдо накард,
Чун ту яке сифлаи дуни жукур.
Хоча Абулқосим аз нанги ту,
Бар накунад сар ба киёмат зи гўр.

Чунон ки аз ин порчаҳо дида мешавад, дар ашъори Рўдакй 
дачви ичтимой кам аст, диққати асосй дар доираи одоби сухан, 
(ба ҳачви шахсхои чудогона равона карда шудааст.

Равняй дуюми акидаи ичтимоии Рўдакй ҳимоя кардани ман- 
фиат ва ҳуқуқи оммахок халкй мехнаткаш мебошад, Вай ин 
маъниро на дар плани давлатй, балки дар плани халкпарварй, 
инсондўстй ва ҳомии оммаи мазлум будан ифода намудааст. 
Сарватмандии Рўдакй шояд аз дороии ҳеч кадом аз соҳибнеъ- 
матон кам набуд, аммо ба оммаи меҳнаткаш на ҳамчун бандаю 
ғуломони зархарид, балки ба сифати инсони мазлум, ки ноба- 
робар тақсим шудани неъматҳои моддй онҳоро ба бенавой ан- 
дохтааст, назар меандозад.

Дар тасвири Рўдакй оммаи халқ мазлум, ғамгин, азобдида, 
гирьёну дилхун, асири дасти давлатмандон ва замони давраи 
нохуши феодалй мебошад. Аз ин байтҳо чунин ба назар мера- 
сад, ки Рўдакй ҳоло танҳо гуруснагй, камбағалй, очизй ва но- 
тавонии оммаи меҳнаткашонеро дидааст, ки ҳанўз қувваи та- 
вонои душманкуши худро нашинохтаанд. Баромадҳои шўриш- 
гаронаи меҳнаткашон баъд аз мағлубияти шўришҳои халқй ва 
устувор гардидани феодализм дар асри X як андоза хомўш шуд.

Рудаки дар мубориза бо синфи ҳокими золими мағрур, аз як 
тараф, камбағалии халқро муқобил мегузорад:

Пояшон дар рикоби симандуд,
Пои озодагон наёбад сар.

аз тарафи дигар, мувофики ҳолати руҳияи очизонаи онҳо роҳи 
раҳму шафқатталабй ва мистикии бо бевафоии дуньё тарсон- 
данро пеш гирифтааст. Ба ақидаи ў худо тарафдори бечорагон 
аст.

Рўдакй мағрурона чоҳу неъмату нозро бо қонуни ҳатмии 
марг, ки баъд аз он беш аз кафан чизеро ҳамроҳи худ наме- 
баранд, таъкид ва огоҳ карда, аз ин рў, ба онҳо худшиносиро 
тавсия менамояд:

Б уд аз неъмат он чй нўшиданд 
В-он чй доданду он- чиро хўрданд.
Аз хазорон хазор неъмату ноз,
На ба охир яке кафан бурданд.

Вокеаҳои ҳаётие, ки дар муддати умри дарози Рўдакй дар 
пеши назари вай рўй дода буданд, махсусан, дар охири умри 
ў ба вуқўъ омадани фочиаҳои зиндагй ўро ба чунин тарзи та- 
факкури мистикй ва чуқур нафаҳмидани моҳияти ҳаёт овар- 
дааст:

Зиндагонй чи кўтаҳу чи дароз,
На ба охир бимурд бояд боз?!..
Хоҳ андар анову мехнат зй,
Хох андар нишоту неъмату ноз.

Ҳамин тавр, шояд дар охири умр шодию некбиниҳои дав
раи чавонй ба ноумедй ва таслим ба марг мубаддал гаштаасг.

Дидактикаи Рўдакй бо акидаи фалсафй вл 
Панду хикмат дар ичтимоии ў алоқаи зич дорад. Ин равия анъ-

шеърҳои Рўдакй анаи кадимии халк буда, дар замони Рўдакй 
ба равняй муайяни ғоявй мубаддал гашт ва 

асосй дидактикаи адабиёти классикиро гузоштааст. Қимати ама- 
лй ва ҳаётии пандҳои ў дар ин аст, ки аз ҳаёт омўхтанро меъё
ри зиндагии одамон донистааст ва гуфтаи ў дар замони ҳозира 
қимати боз ҳам баландтаре касб кард:

Бирав зи тачрибаи рўзгор бахра бигир,
Ки баҳри дафъи ҳаводис туро ба кор ояд.

Дар пандҳои Рўдакй рационализм мавқеи калон дорад ва 
шахеи маърифатпарвар будани ўро нишон медиҳад. Рацио
нализм яке аз сабабхои асосии ба ҳаракати исмоилия ва кар
матия майл кардани вай аст:

Ҳеч ганче нест аз фарханг бех,
То тавонй, рўй бар ин ганч нех.

Рўдакй омўзиши фарҳангро на танҳо барои одами имрўза 
зарур, балки дар гузашта ба он эҳтиёч доштан ва омўхтани ин- 
сонҳоро низ исбот кардааст:

То чахон буд аз сари одам фароз,
Кас набуд аз роҳи дониш бениёз.
М ардумони бохирад андар замон,
Рохи донишро ба хар гуна забон,
Гирд карданду гиромй доштанд,
То ба санг андар хаме бигзоштанд.
Дониш андар дил чароги равшан аст 
В -аз хама бад бар тани ту чавшан аст.

Ў ба муносибати тавсифи дониш, махсусан, ҳамаи падарони 
донишмандро коҳиш ва сарзаниш кардааст, ки илми худро ба 
фарзандонашон ёд надодаанд ё ки бо донишҳои зарурии замо
на онҳоро тарбия накардаанд:

Эй дареғо, ки хирадмандро 
Бошанд ф арзанду хирадманд не 
В-ар чи адаб дораду дониш падар,
Ҳосили мерос ба фарзанд не.

Хирад ё ки дониши мисли тандурустй барои ҳар яке аз аф- 
роди чамъият зарур дониста шудааст:

Чахор чиз мар озодаро зи гам бихрад:
Тани дурусту хўи неку номи неку хирад.
Ҳар он кй эзидаш ин чаҳор рўзй кард,
Сазад, ки шод зияд човидону ғам нахўрад.

Дар қатори хирад ба тандурустй, ахлоку номи нек эътибор 
додани Рўдакй чунин маъно дорад, ки инсон бояд чисман, ах- 
лоқан, ботинан солим бошад, то ки барэи ў шўҳрат ва некномй 
оварад. Вай ин хислат—рўҳи. солимро бетафовути синфй ба ҳа- 
ма зарур дониста, хусусияти умумиинсонии онро кайд намуда,, 
ба таълимоти тасаввуф, ки бо роҳи риёзат ақлу дониш ва чис
ми инсонро хароб мегардонд, зид гузоштааст.

Пандҳои Рўдакй аз мавқеъҳои халкй ба намояндагони син
фи ҳоким нигаронида шудааст, зеро, пеш аз ҳама, адолаттз- 
лабиро дар назар дорад. Ин маънй. дар бисьёр лаҳзаҳо наму-- 
дор гаштааст: Яке масъалаи мардй, мардонагй ва чавонмар- 
дист. Ин маънй дар рубоии машҳури ў «мардй» акс ёфтааст. 
Аз рўи акидаи хеле ва хеле дурусти Рўдакй номҳои бузург ва 
фахрии «мардй», «фозилй», «саркардагй», «бузургворй» ва ғай- 
ра бояд дар лаҳзаҳои душвори ба сари халк, миллат ва инсо- 
ният омада, санчида ва баҳо дода шавад:

Андар балои бузург падид ояд,
Фазли бузургу мардию солорй.

Лаҳзаи дигар мағрурии одамони дороет, ки дар вакти серию 
пуррй азоби иктисодй ва рўҳии одамони нодорро намефаҳманд:

Гўши ту солу мах ба руду суруд,
Нашнаванд неваи хурушонро.

Ин байт зарбулмасали «Шикамсер чй парвои шикамгуруснз 
дорад»-ро ифода кардааст. Ҳадафи тири ин панд мағрурони 
молу чоҳанд:

Ефтй мол чунки, ғарра машав!
Чун ту бас диду бинад ин деранд.

Рўдакй лаззати соҳибнеъматиро дар доду хўрду саховат 
дидааст:

Некбахт он касе, ки доду  бихўрд,
Ш ўрбахт он кй ў нахўрду надод.

Вай дар масъалаи савохат он лахзаи психологиро ҳамчун 
шахеи рўҳшинос кайд кардааст, ки соҳибнеъматони мумсик 
хичолати рўҳии гадоро ба ҳисоб нагирифта ба вай дуруштй ва 
туршрўй мекунанд ва токати дидани гадо надоранд:

Касон, ки талхии захри талаб намедоданд,
Туруш шаванду битобанд рў зи ахли суол.
Туро, ки мешунавй токати шунидан нест,
Маро, ки металабам, худ чй гуна бош ад ҳол.

Бо вучуди ин маънии боло ба мумсики шўрбахт мафҳум 
нест, бинобар ин, шоири рўҳшинос роҳи дигари панд — роҳи 
мистикиро пеш гирифта дороёнро бо бевафоии дуньё, ки акидаи 
сўфиёна аст, тарсондааст:

Ба сарои сипанч мехмонро
Дил ниҳодан ба мумсикй наравост.
Зери хок андарун бояд хуфт,
Гарчи акнун хоб дар дебост.

Рўдакии хирадманду носеҳ душворйи холати рўҳии гадой, 
яъне талбандагй ва бефоида будани шикоят аз хасисон Еа мум- 
сикони шикамсерро кайд намуда* б а ахли суол маслиҳат до
дааст, ки барои роҳат ва осоиштагии хотири худ сабрро пеша 
карда, худро дар назди соҳибнеъматон хор накунанд:

То кай гўй, ки ахли гетй 
Д ар хастию нестй лаиманд?!
Чун тў тамаъ аз чахон буридй,
Донй, ки хама чахон кариманд.

Панди Рўдакй да р  бораи  дуньё аз гами он дур будан, шод 
зистан ва ба он б еп ар воён а  нигаристан аст, вале ин гуна раф- 
тор чаҳонбинии одамонест, ки ояндаи хушбахтонаи худ ва ин- 
сониятро дида наметавонанд:

Ҳон Рўдакй, аз кайди гам озод бизй?
Бо хотири хурраму дили шод бизй!
Вайронии худ  мангару ободии дахр,
Вайронии дахр бину обод бизй!

Дар пандҳои Рўдакй лаҳзаҳои суст ва махдуд низ мавчуд 
аст. Яке одамонро ба касу нокас чудо кардан, нокасонро ислоҳ- 
нопазир донистан ва бо ин гуфтаи худ роли тарбияро инкор- 
намудан аст. Вай дар мубориза бо нокасон боз усули мисти- 
кй — аз ў рўй тофтанро пеш рондааст, ҳол он ки бо ин роҳ но
касонро нест кардан мумкин нест. Бо душмани қаттолу ошкор» 
роҳи сулҳу оштй ва дўстиро чустан низ хамин гуна маъно дорад:

Он киро донам, ки ўям душ ман аст 
В-аз равони пок бадхохи ман аст.
Ҳам ба ҳар rax дўстй чўям-ш ман,
Ҳам сухан б-оҳистагй гўям-ш ман.

Дар масъалаи каноат ва рашку хасад ба молу чоҳи мар
дум панди Рўдакй ду чиҳат дорад: Яке ба мукобили ҳнрс ва1 
ҳасад аст, ки ҳислати намояндагони синфи ҳоким мебошад. 
Вай онҳоро бо неъмату чохи фаровони худ қаноат кардан даъ
ват намудааст:

Бо дода каноат куну бо до д  бизй!
Д ар банди такаллуф машав озод  бизй!
Д ар бех зи худй назар макун, ғусса махўр,
Д ар кам зи худй назар куну шод бизй!

Ин панд чиҳати ноқис ҳам дорад, зеро одамони нодор, бад- 
бахт ва мазлумро водор менамояд, ки ба ҳоли аз худ Tiacrrap- 
хо—гадоён нигоҳ карда, ба вазъияти худ сабр ва шукр кунанд, 
Ин гуна панд мардумн бадбахтро аз мубориза барои бахту 
саодати худ боздошта, онхоро дар як ҳолати бадбахтй нигоҳ. 
медорад:

Замона панде озодавор дод  маро,
Замонаро ниғарй сар ба сар хама панд аст:
Ба рўзи неки касон, гуфт: ғам махўр эинхор,
Басо касо, ки ба рўзи ту орзуманд аст.

Ҳамин тавр, пандҳои Рўдакй дорой маъноҳои амиқи ҳаётй 
буда, масъалаҳои хеле муҳимеро, ки барои инсоният зарур аст, 
дарбар гирифтааст ва онҳо вобаста ба замон ҳам хислати 
умумиинсонии давомдорй ва ҳам гузарандагии муваккатй до- 
ранд. Аз ҳама мухиммаш он аст, ки шоири носеҳ ба чаҳон б > 
назари зиракй нигоҳ кардан ва аз хаёт омўхтанро ба инсон 
тавсия кардааст:

Ба чашми дилат дид бояд чахон,
Ки чашми сари ту набинад ниҳон.
Бад-ин ошкорат бубин ошкор,
Нихонетро бар нихонй гумор.

Некўкорй ва дўстй асосй пандҳои хирадмандонаи шоирест, 
ки олами ботинии вай беинтихост:

Ин наҳонро нигар бо чашми хирад,
Не бад-он чашм, к-андар ў нигарй.
Ҳамчу дарьёст в-аз накўкорй 
Киштие соз, то бад-он гузарй.

Панди Рўдакй дар бобати дўстй дар замони мо аз пештарэ 
дида ба таври махсус ва баланд садо медиҳад, мардумро ба 
ягонагй ва бародарй даъват менамояд:

Ҳеч шодй нест андар ин чаҳон 
Бартар аз дидори рўи дўстон.

Тараннуми Ҳиссиёти ошиқона таассуроти ботинии инсон 
ишқ асТ) ки аз ДўСТ доштани зебоиҳои ҳаёт ва

лаззати он дар олами ҳиссиёти шахе ба вучуд 
омада, дуньёи маънавии ўро ба ғулғула ме- 

андозад. Аммо таълимотҳои динй ба ғайр аз муҳаббати илоҳй 
бокй ҳамаро ҳаром ва шаҳвонй эълон карда, онро воситаи ком- 
ронй медонад. Д ар ашъори Рўдакй ишки ҳаёти инсонй, ин та
ассуроти баланд ва начиб буда, дар аксари мавридҳо ба хис
сиёти динй мукобил гузошта шудааст.

Як силсила шеърҳои ошиконаи Рўдакй, ки дар он хаёли ба
дей ва образнокй макоми баланде дорад, зебоии инсон сароида 
шудааст:

Зиҳй ф узуда чамоли ту зебу ороро,
Шикаста сунбули зулфи ту мушки сороро.

*  *  *  1
Эй, аз гули сурх ранг бирбудаву бу!
Ранг аэ паи рух рабуда бў аз паи мў.
Гулранг шавад, чу рўй шўй, хама чў,
Мушкнн гардад чу мў фишонй хама ку.

Дар ин байтҳо бештар нафосату зебоии шакли берунй — зо- 
ҳирии ёр, ки мисли рангҳо ва бўйҳои хуш дилкашу дилфиреб 
ва роҳатбахшу чонфизо мебошанд, тасвир ёфтааст. Зебои ҳамчун 
нафаси баҳор нозук ва дар айни замон беинтиҳост- Шоир онро 
ба баҳр ташбех кардааст, ки дар он тўфоне, хатаре ҳамчун 
офати чони ошик низ пинҳон аст:

Рўят — дарьёи хусну лаълат — марчон,
Зулфат — анбар, садаф —дахан, дур—дандон.
Абрў — киштиву чини пешони —  мавч,
Гирдоби бало—ғабғабу чашмат— тўфон.

Бе ёридиҳандаи воситаи ташбех чида шуда омадани узвҳои 
одамй ва силсилаи ташбеххое, ки дар айни замон хислати тав- 
сифй хам дорад, ба шахе лаззати бадей-эстетикй мебахшад. Ма- 
ҳорати баланди бадеии Рўдакй дар тасвири зебоии инсони маҳ- 
буб бо тасвири зебоии табиат якчоя омадааст, ки хиссиёти зе-

боидўстии инсонро ҳар чй бештар афзун мегардонад ва зебоии 
абадии одамиро, ки нисбат ба зебоии фаслҳо ва чизхои табиат 
бардавом аст, таъкид менамояд:

Як рўз бувад ид ба як сол ба як бор,
Ҳамвора маро ид зи дидори ту ҳамвор.
Як рўз ба шох андар пурбор бувад гул,
Рўи ту маро хает хамеша гули пурбор.
Як руз буяафша барам аз-боғ ба даста,
Зулфайни ту пайваста бунафшаст ба хирвор.

Дили мисли дарьё васеу пурчўшу хурўши Рўдакй, ки муҳаб- 
бати беинтиҳои инсониро акс кунонидааст, пур аз ҳиссиёти 
ишқи дуньявист: «Дилам нишоту тарабро фарохмайдон буд», 
гуфтани ў низ ин маъниро тасдик менамояд. Аз ин чост, ки 
шоир худро бе васли ёр, ки он боиси рўшноии ақлу хирад, ро- 
ҳати рўҳу равон ва зинату ифтихорн хиссиёти ошик аст, тасаз- 
вур карда наметавонад:* . . .  . ,

- - U  i '  . ' • j  . ; j . r,v .

Бе руи. ту хуршеди ч.аҳонсўз .мабод!
Ҳам бе тў чароғи оламафрўз мабод!
Бо васли ту кас чу ман бадомўз мабод!
Р ўзе, ки туро набинам, он рўз мабод!

Рўдакй ишқро ҳамчун ҳиссиёти пур аз ҳаячон, талотум, мо- 
чаро ва дар айни замон роҳатбахши инсонй медонад ва чунон 
ки дар шеъри боло бо эҳтироми баланд тараннум ёфтааст, зин
дагй бе он мушкил аст:

Чашмам зи ғамат ба ҳар ақике ки бисуфт,
Бар чеҳра хазор гул зи розам бишукуфт.
Розе, ки дилам зи чон хамедошт нухуфт,
Ашкам ба забони хол бо халк бигуфт.

Дар ҳамаи ин байтҳо дўстдорй ва садок,ати ошики беқар.ор 
акс ёфтааст. Аммо дар тасвири Рўдакй ёр дар сурат хар қадар 
зебо ва беҳамто бощад хам, дар олами ботинй магрур, сахтдил, 
номеҳрубон ва ба ошики худ камилтифот аст, ки ин хислат бор- 
ҳо дар адабиёти ошиконаи классикй ба анъана даромада буд:

Касам ба он дили оҳан хўрам, ки аз сахтй 
Хазор тарх ниходаст санги хороро,
Ки аз ту ҳеч мурувват Тамаъ намедорам,
Ки кас надида зи сангиндилон мадороро.
Ҳазор бор худоро шафёъ меорам,
Вале чй суд, чу, ту нашнавй «худоро»-ро

*  *  *

Дил сер нагардадат зи бедодгарй,
Чашм об нагардадат, чу дар ман нигарй. 
Ин турфа, ки дўсттар зи чонат дорам,
Бо он ки зи сад ҳазор душман батарй,

Аз факти тарчумаи ҳоли Рудаки маълум аст, ки мувофики 
одату шароити онрўза канизакони зиёде доштааст:

Набидравшану дидорхубу рўйлатиф 
Агар гарон, ба дари ман ҳамеша арзон буд.

Вале ў ба масъалаи ишк, ки шарафу номуси баланди инсо- 
нист, аз нуқтаи назари шаҳват, ки хислати ҳайвонист ва кима- 
ти баланди одамиро паст мекунад, нигоҳ накардааст. Вай ба 
ишк ҳамчун ба хиссиёти олии инсонй назар карда, мартабаи 
онро баланд бардоштааст. Аз ин чост, ки дар муносибати оши- 
кона на канизонро, ки сарафкандаи хочаи худ буданд, балки 
худро ғуломи маъшуқааш ба калам дода, мартабаи бузурги 
ишку ошики бахтьёрро ба тарики тазод на танҳо ба як, балки 
ба ҳазор подшоҳ муқобил гузоштааст:

Чу Рўдакй ба ғуломй агар қабул кунй,
Ба бандагй написандад ҳазор Дороро.

Сахтгирй ва дилсахтиҳои ёрй бекарор рамзи нозу истиғною 
қаҳрамониҳои ўст, ки як лаҳзае аз чилои ҳусни беҳамтои вай 
аст ва он низ роҳати чони ошиқи мачнунсифат мебошад:

Омад бари ман — Кй? — Ер. — Кай? — Вақти сахар.
Тарсанда зи кй? — Зи хаем. — Хасмаш кй? — Падар.
Додам-ш  ду бўса,— Бар кучо? — Бар лаби тар,
Л аб буд? — На. Чй буд? — Ақиқ. — Чун буд? — Чу шакар.

Шоир дар муколимаи шоиронаи худ образи ёрй меҳрубоне- 
ро, ки аз рўи анъанаи лирикаи ишқии классикй ва халқй зоҳи- 
ран сахтгир аст, ботинан нармдилу моил ба ошики худ ва пу- 
шаймон аз кардаҳои худ мебошад, эчод намудааст:

Чун кушта бубиниям д у  лаб карда фароз 
В -аз чон туҳй ин колаби фарсуда ба оз.
Бар болинам нишину мегўй ба ноз,
К-эй кушта туро ману пушаймон ш уда боз.

Ишк дар ақидаи дурусти Рўдакй, ки дар боло дида будем, 
ба чаҳолати динй, ки онро шавҳат ва ҳаром эълон кардааст, зид 
гузошта мешавад:

Дил хаставу бастаи мусалсалмўест,
Хунгаштаву куштаи бути ҳиндуест.
Суде надиҳад насиҳатат, эй воиз!
Ин хонахароб турфа як паҳлуест.

Ишқ дар фаҳмиши Рўдакй на танҳо аз ҳиссиёти динй, балки 
аз ақлу хуши инсонй ҳам зўр аст. Вай на танҳо баҳори ҳаёти 
инсонй, пайғамбари зебой, балки «худой» хусн аст, пас ҳамаи 
тавоной ва зебой аз ўст:

Чамани аклро хазонй агар,
Гулшани ишқро бахор тўй.

Ишкро гар паямбарй, лекин 
Ҳуснро офаридагор тўй.

Аз рўи ақидаи Рўдакй ишқ динҳо, фарқи халқҳо, миллятҳо 
ва қавму қабилаҳоро эътироф намекунад, чй тавре ки худи 
Рўдакиро ишқи духтари насоро ба худ мафтун кардааст. Ин 
маъниро рубоие, ки бо мисраи «Аз Каъба калисонишинам кар
дй» оғоз меёбад, тасдик менамояд.

Ҳамин тавр, Рўдакй ишқ ва зебоиро аз ҳамаи чизҳои оли- 
кадр баландтар гузошта, барои бешармона ва бераҳмона чони 
маъшуқаҳои зеборо гирифтан ба худой «чонситон» таъна за- 
дааст:

Такдир, ки бар куштанат озарм надошт 
В-аз қатли ту як зарра дили нарм надошт.
Андар ачабам зи чонситон, к-аз чу туе,
Чон бистуду аз чамоли ту шарм надошт.

Тасвири табиат Тасвири табиат дар шеърҳои Рўдакй ба ча- 
дар ашъори Рўдаки ҳонбинй, ҳаётдўстй, зебоидўстй ва назари реа- 

листонаи вай ба зиндагй ва табиати зинда 
алоқаи зич дорад. Аз ин сабаб тасвири таби

ат дар эчодиёти ў ба дарачаи ҳайратовар зиндаву реалистона 
мебошад. Бештарини порчаҳои тасвиркунандаи пейзаж дар 
эчодиёти ў бояд аз ташбиби касидаҳои ў бошад, ки ин ҳол анъ- 
анаи адабй буд ва он вобаста ба воқеаҳои тасвиршаванда овар
да мешуд. Тасвири табиат дар шеърҳои ў қисман табиати зи- 
мистон, тирамоҳ бештар баҳорро дарбар гирифтааст:

Он саҳни чаман, ки аз дами дай,
Гуфтй дами гург ё паланг аст.
Акнун зи баҳори монавитабъ  
Пурнакшу нигор ҳамчу Ж анг аст.

Д ар ин порча на танҳо чиҳати зоҳирии табиат, балки ало- 
матҳои ботинии он низ ба назар гирифта шудааст. Моҳияти 
даҳшатноки хунуки зимистон — «дами дай» ба «дами гург» ва 
шакли рўи замини сафеду сиёҳ ба «паланг» ташбеҳ дода шу
дааст. Вай ба таври илмй ҳодисаҳои табииро аз табиат (чархи 
бузургвор) дониста, онро ба предметҳои чамъият лашкар, наф- 
фот, хайл ва таблзан ташбеҳ дода, бо ин восита ҳайбат, бузурги 
ва хаячоноварии ҳодисаҳои табиатро ифода намудааст:

Чархи бузургвор яке лашкаре бикард —
Лашкараш абри тираву боди сабо — нақиб.
Наффот барки равшану тундар-ш таблзан,
Д идам  ҳазор хайлу надидам чунин муҳиб.

Боридани борон, раъду барк манзараи гоҳ зери абру гох 
берун аз он истодани офтобро ба воситаи ташбеҳ ва истиора 
ба инсони мотамдор, ошиқи азобдида ва занони даруни калъ- 
аву чодарй, ки гоҳ рўйкушоду гоҳ пинҳонанд, монанд карда, 
манзараи табиатро тасвир кардааст:

Он абр бин, ки гирьяд чун мардй сўгвор 
В-он раъд бин, ки нолад чун ошики каиб.
Хуршедро зи абр диҳад рўй гоҳ-гоҳ  
Чунон ҳисорие, ки гузар дорад  аз рақиб.

Дар тасвири Рўдакй зимистон, ки гўё фасли ба хоб рафтани 
табиат аст, ба ҳолати беморй ташбеҳ додааст ва фасли баҳорро 
табиби он номидааст:

Якчанд рўзгори чаҳон дарманд буд,
Беҳ шуд, ки ёфт бўи суманбодро табиб.
Борони мушкбўй биборид нав ба нав 
В -аз барф баркашид яке ҳуллаи касиб.
Кунче, ки барф пеш ҳамедошт, гул гирифт 
Ҳар чўяке, ки хушк ҳам ебуд ш уд ратиб...
Л ола миёни кишт бихандад ҳаме зи дур,
Чун панчаи арўс ба ҳино ш уда хазиб.
Булбул хаме бихандад дар шохсори бед,
Сор аз дарахти сарв мар ўро ш уда мучиб.

Дар шеърҳои Рўдакй бештар фасли баҳор, ки фасли «зинда» 
шудани табиат ва ҳатто, ба пирон ҳам хислати чавонй додан 
дорад, тасвир ёфтааст.

Ҳамин тавр, манзараи табиат дар ашъори Рўдакй чунон 
бадей ва реалистона тасвир шудааст, ки ба хонандаи худ зав- 
ки баланди бадей ва эстетики бахшида, афсонаи «кўри модар
зод» будани ўро рад менамояд.

Дар боигарии фикр, хаёлоти бадей ва образ-
Махорати бадей НОкии сухан Рўдакиро «соҳибқирони шоирй» 

дар ашъори п  -  ^ -
Рўдакй номидаанд Дар ашъори у услуби автологи —

аз забони худ бе образи сухан ва санъатҳои 
шеърй фикр баён намудан, масалан:

Эй он кй ғамгиниву азодорй  
В-андар ниҳон сиришк хамеборй...
Рафт, он ки рафт, омад, он кй омад,
Буд, он кй буд, хира чй гам дорй?

ва услуби метологй — мачозй сухан гуфтан мушоҳида мешавад:

Бихандад лола дар сахро, ба сони чехраи Лайло,
Бигирьяд абр дар гардун, ба сони дидаи Мачнун,
Зи оби чўй ҳар соат, хаме бўи гулоб ояд,
Д ар ў шустаст пиндорй, нигори ман рухи гулгун.

Дар қигъа барои тасвири табиат воситаҳои тасвири бадей 
истиора (хандаи лола, гирьяи а б р — боридани абр), ташбеҳ 
(ба сони чеҳраи Лайло, ба сони дидаи Мачнун), мачозй тавсифй 
(оби чўй бўи гулоб дорад), тазод (ханда — гирья), мукобил- 
гузорй (Лайло — Мачнун) ва гайра кор фармуда шудааст, ки 
барои равшан гардонидан ва эзоҳи манзараҳои табий, инсон 
ҳамчун предмети тасвир хизмат намудаанд. Д ар худи ҳамин

як порчаи шеърй аллакай маҳорати баланди эчодии Рўдакн 
намудор гаштааст, ки он аз маҳорати бузурги образэчодкунии 
ў шаҳодат медиҳад.

Дар ашъори Рўдакй чунин воситаҳои тасвири бадеиро му- 
шоҳида мекунем:

Муболиға:

3-он  май, ки гар сиришке аз он дарчакад ба Нил,
Сад сол мает бош ад аз бўи он наҳанг.

Киноя:

М одари майро бикард бояд курбон,
Баччаи ўро гирифту кард ба зиндон.
Баччаи ўро гирифта натвонй,
То-ш накўбй нахусту з-ў накашй чон.

Дар ин порча «модари май», «курбон кардан», «баччаи ў», 
«зиндон», «кўфтан», «чонашро кашидан» киноя аз кандани ан- 
гур аз ток, гирифтани шираи он, ғичим кардан ва кашидани 
шарбати он аст. Ҳамин тавр, чараёни минбаъдаи тайёр кардан, 
пухтан, чўшидан ва тайёр кардани май бо ифодаҳои киноявГт 
баён шудааст.

Тавсиф:

Аз гесўй ў насимаки мушк ояд  
В -аз зулфаки ў насимаки настарван.

«Насимаки мушк» ва «насимаки настарван» киноя аз «хўш- 
бўй» аст, ки сифати «гесў» ва «зулф» аст.

Ташбеҳи бевосита:

Рўят — дарьёи хусну лаълат — марчон,
Зулф ат— анбар, даҳан—садаф, дур— дандон...

Ташбеҳи бавосита:

Ч аъд ҳамчун наварди об ба бод,
Гўиё он чунон шикастастй.
Миёнакаш нозукак чу шонаи мў,
Гуй аз як дигар гусастастй.

Аз санъатҳои шеърй талмеҳ:

Ю суфрўе, к-аз ў фиғон кард дилам,
Чу дасти занони миериён кард дилам.

Муқобилгузорй:

Имрўз нишонаи ғамон кард дилам,
3-оғоз ба буса мехрубон кард дилам.

Т азод:

Сапедбарф баромад ба кўҳсори сиёҳ 
Ва чун дарун шуд он сарви бўстонорой.
Ва он кучо бигуворид ногувор ш удаст 
Ва он кучо нагизоист гашт зу д  гизой.

Саволу чавоб:
Омад бари ман.— Кй? — Ёр. — Кай? — Вақти саҳар.
Тарсанда зи к й ?— Зи хаем, — Хасмаш кй? —  Падар...

Микдори воситаҳои тасвир ва санъатҳои шеъриро зиёд кар
дан мумкин аст.

Кор фармудани зарбулмасал ва мақолҳо ҳамчун воситаи 
тасвир:

Яке олудае бош ад, ки шахреро биёлояд,
Чу аз говон яке бош ад, ки говонро кунад риҳан.

(Як. гови  уаром  подаро м еолонад)

Маялфанч душман, ки душман яке 
Фузун аст, дўст ар ҳазор андаке.

(Д уш м анро х ур д  маш мор)
Чй хуш гуфт он мард бо он хадеш  
Макун бад ба кас, гар нахоҳй ба хеш.

(Б а  х уд  бадй нахоҳй, ба кас бадй м акун)

Ҳамин тавр, шеърҳои Рўдакй аз чиҳати зебой, образҳо ва 
ифодаҳои бадей, вазн ва оҳангнокй содда, гўё, равшан ва равон 
буда, дар он оҳангнокй ва ҳаячони ҳиссиёт хеле пурқувват ме

бошад. Чунин услубро дар гузашта «саҳли мумтанеъ» номидаанд:
Гули бахорй, бути таторй,
Н абид дорй, чаро наёрй?
Набиди равшан чу абри бахман,
Ба назди гулхан чаро наёрй?

* * *
Яхча меборад аз абри сиёх,
Чун ситора бар замин аз осмон.

Абўабдулло Рўдакй асосгузори сабки хуросонй буда, наму
наи беҳтарини онро эчод намудааст. Рўдакй бештар дар ду 
тарзи услуби баён асар эчод кардааст: Услуби бадей ва услу
би илмй. Услуби бадеиро бештар дар шеърҳои лирикй ва досто- 
қояш ба кор бурдааст. Бо ин муносибат бояд гуфт, ки бадеият 
дар шеърҳои ишкй ва тасвири пейзаж нисбат ба қасидаҳои мад- 
ҳиаш зиёд аст. Услуби илмй бештар дар панду ҳикмат ва пор- 
чаҳои фалсафиаш кор фармуда шудааст.

Гуфторҳо дар бораи Рўдакй ва шахсияти
Гуфтор дар ашъори ў аз замони зиндагиаш оғоз ёфтааст

бораи Рўдаки ва он ба ду кием чудо мешавад: Яке гуфтори 
мусбат, дигаре манфй.

Гуфтори мусбат чиҳати бадеиёти баланди ашъори ў ва аҳа- 
мияти сиёсию давлатии ўро акс кунонидааст. Муаллифони ин 
гуна гуфторҳо Рўдакиро ҳамчун шоири бузург, устоди илму 
адаб, носеҳи хирадманд, ҳакими донишманди панд маънидод 
кардаанд. Шогирди бевоситаи ў Шаҳиди Балхй устоди худро

бо шоирони дигар муқоиса карда, афзалияти эчодиёти ин ус
тоди моҳирро кайд кардааст:

Ба сухан монад шеъри шуаро,
Рўдакиро суханаш талвино.
Ш оиронро хаву аҳсан мадеҳ,
Рўдакиро хаву аҳсан ҳичо.

Шоири нимаи дуюми асри X Дакикй, ки баъд аз Рўдакй 
ва Шаҳиди Балхй ба арсаи адабиёт омада буд, худро ғоибона 
шогирди онҳо шуморида, дар наздашон изҳори ачз ва эҳтиром 
зоҳир карда, қимати баланди шакли бадей ва мундаричаи ға- 
нии гоявии осорашонро бо чунин мафҳум ифода намудааст, ки 
барои мадҳи шоҳ ў худ очиз аст, Рўдакию Шаҳид лозиманд:

Устод Ш аҳид зинда боистй 
В-он шоири тирачашми равшанбин.
То шохи маро мадех гуфтандй 
Б-алфози хуш у маонии рангин.

Дақиқй дар китъаи дигараш низ бузургии Рўдакй ва ачзи 
худро дар муқоисаи мамдўҳон нишон додааст- Онҳоеро, ки Рў- 
дакй мадҳ кардааст, ҳама пешвои фан ва суханваронанд. Рў- 
дакй аз ўҳдаи мадҳи онҳо ба хубй баромадааст, аммо мадҳи 
Дақиқй дар назди сифатҳои хубй мамдўҳаш мисли он аст, ки 
хурморо ба хурмозор бурда бошанд:

Киро Рўдакй гуфта бош ад мадех 
Имоми фунуну суханвар бувад.
Дак.икй м адех оварад пеши ту,
Чу хурмо ба пеши ҳачевар бувад.

Шоири охири асри X ва аввали асри XI Қисоии Марвазй бо 
вучуди шоири забардасти замон будан худро дар назди Рўдакй 
ҳеч шуморидааст:

Рўдакй устоди шоирони чахон буд,
Садьяк аз ў  туй, Кисой, яргист.

Шоири асри XI Рашидии Самарқандй Рўдакиро зебандаи 
сардории шоирон номидааст:

Гар сарй ёбад  ба олам кас ба некушоирй,
Рўдакиро бар сар он шоирон зебад  сарй...

Шоирони асри XI дарбори Ғазнавиён—Унсурй ва Фаррухй 
маҳорати шоириашонро аз истеъдоди Рўдакй ва Шаҳиди Б ал 
хй паст шуморида, дар замони худ будани онҳоро орзў кардаанд:

Ғазал рўдакивор некў бувад,
Ғазалҳои ман рўдакивор нест.

*  *  *

Д оим аз мутрибони хеш ба базм,
Газали шоирони хеш талаб.
Ш оиронат чу Рўдакиву Ш аҳид,
М утрибонат чу Саркашу Саркаб.

Абдураҳмони Ч,оми боигарии моддй ва маънавии Рудакиро 
муқоиса намуда, афзалияти шеъри ўро таъкид кардааст:

Рўдакй он ки дур ҳамесуфтй,
М адҳи Сомониён ҳамегуфтй.
Силаи назмҳои ҳамчу дураш  
Б уд дар бораи чорсад уштураш.
Чун шутур аз работ берун ронд,
Бар замин ғайри шеър ҳеч намонд.
Номи онро, ки мебаранд имрўз,
Ҳаст аз он шеъри анчуманафрўз,

Муаллифи китоби «Ал-ансоб»—Самъонй Рўдакиро «шоири 
ширингуфтори форсй» номида, «девонаш дар диёри Ачам соир 
аст» мегўяд ва аз забони сарвазири сомониён — Балъамй нақл 
кардааст, ки «Рўдакиро дар Араб ва Ачам назир нест».

Гурўҳи дуюми гуфторҳо дар бораи Рўдакй хислати манфй 
дорад ва шахсияту эчодиёти ўро нодуруст маънидод менамо- 
янд. Шоири порсо Хусравонй, чй тавре ки дар боло дидем, Ру
дакиро дар мўйрангкунй таъна кардааст, ки чавоби онро шои
ри ҳассос бо лутф додааст. Шоири бахил, ва ҳасадбаранда ба 
зчодиёт ва дороии моддии Рўдакй — Абўзироа баъд аз вафо- 
таш ва ишгол кардани вазифаи малик-уш-шуароии ў, вайро ба 
кўрй таъна зада, қимати эчодиёти Рўдакиро дар инъомҳои под- 
шоҳон дида, худро ба вай на баробар, балки зиёдтар дидааст. 
Муаллифи «Намунаи адабиёти Эрон» Мирзо Мўҳсин Иброҳи- 
мй қайд кардааст, ки Абўзироа ин шеъри наҳзанандаро бо 
супориши яке аз аъёни Хуросон навиштааст. Пас шахсияти Рў- 
дакй ҳам аҳамияти сиёсй ва ҳам давлатй доштааст, зеро ў шои
ри миллии давраи Сомониён аст, ки ба қувваҳои иртичоии маҳал- 
ҳо барои манфиати давлати марказй зид буд. Аҳамияти миллй 
ва сиёсй доштани шахсият ва эчодиёти Рўдакй аз он факт ҳам 
маълум аст, ки баъзе шоирони доираҳои адабии давлатҳои тур- 
кй маолу мароми подшоҳони худро, ки Рўдакиро ҳамчун шоири 
миллии давраи сомонй намеписандиданд, наҳ задаанд, аз худ 
паст шуморидаанд: Масалан, шоири дарбор ва малик-уш-шуа- 
рои дарбори салчукиён Амир Муизй худро бо Рўдакй муқои- 
са карда, ўро дар мадҳи подшоҳ Маликшоҳ ва сарвазири у 
Низомулмулк очиз, вале худро қодир шуморидааст:

Агар бувад, ба масал, Рўдакй дар ин айём,
Зи мадҳи ҳар ду  ш авад очизу хўрад ташвир.

Шоири дарбори Шервоншоҳй — Хоконй худро ба пояи аз 
ҳама баланди шоирй гузошта, Рўдакиро нонрезачини дастурхо- 
ни худ (гадо) номидааст:

Шоири муфлик манам, хони маонй марост,
Резахўри хони ман — Рўдакию Унсурй.

Чавоби ин ҳама таъназанандагонро адабиётшинос—шоири 
асри XII Низомии Арўзии Самаркандй, ки дорой ҳиссу ифти- 
хори миллй буд, хеле хуб ва босазо додааст:

Эй он кй таън кардй, дар шеър Рўдакй,
Ин таън кардани ту зи ча.\лу зи кўдакист,
Он кас, ки шеър донад, донад, ки дар чахон 
Соҳнбқирони шоирй устод Рўдакист.

Мавқеи Рўдакй дар 1. Рўдакй баъд аз итилои араб аввалин
таърихи адабиёти шоири бузурги точикнавис аст, ки комь- 

форсу точик . . ,  г  тлг ,  -ебиҳои назми асри VIII — IX-ро ба пояи ба
ланд бардошта, асосй шеъри нави форсй- 

дариро гузошта, анъанаи хубй онро барқарор кардааст. Ин 
мавқеи ўро олими шаркщиноси Франция — Дармстетер чунин 
муайян кардааст: «Дар баробари сомониён назм ба тахт ба
ромад ва -як ном бар болои тамоми давра ҳукмронй мекунад, 
ки ин ном номи Рўдакй аст, ки назми форсй вайро хамчун Го- 
мери хоси худ дар гаҳворааш чой медихад». Аз ин гуфтаи Дарм
стетер бузургии мероси адабии Рўдакй барои сардафтарии ў 
фаҳмида мешавад. Аммо бо он фикри ин шарқшинос розй шу- 
дан душвор аст, ки назми точикй-форсиро гўё сомониён ба тахт 
бароварда бошанд. Назми классикии асри X бо сарварии Рў- 
дакй он кувваи маънавии халқи точик аст, ки дар мубориза 
ба мукобили истилогарони араб ва золимони феодалии маҳал- 
лй ба вучуд омада, ба воя расидааст. Ҳар чанд ки Рўдакй шўҳ- 
рат ва таъсири сухани худро кайд карда, онро аз оли Сомон 
донистааст:

Киро бузургиву неъмат зи ину он .буди  
Маро бузургиву неъмат зи оли Сомон буд,

вале ў дар давоми умри худ ҳокимону амиронро ошкору пин- 
ҳони санчида, аз хизмати дарбори Сомониён изҳори пушаймо- 
нй кардааст:

Басо нишастам ман бо акобиру аъён,
Биёзмудамашон ошкору пинҳонй.
Н ахостам зи таманно, магар ки дастурй,
Наёфтам зи атоҳо магар пушаймонй.

2. Дар асри X дар мавзўъҳои ичтимой-сиёсй, фалсафй, иш- 
ку муҳаббат, панду ҳикмат, ватандўстй, ҳаётдўстй, идеализа- 
цияи давлати мутамаркази феодалй, пеш рондани урфу одат- 
ҳои точикии аиъанавй ва онро ба истилогарон муқобил гузош- 
тан ба расмият даромада буд, ки дар акс кунонидани он ҳис- 
саи Рўдакй бузург аст.

3. Рўдакй дар устувор намудан ва инкишоф додани шакл- 
ҳои шеърии касида, маснавй, рубой, дубайта ва китъа хизма
ти босазое дорад. Дар бобати касидасарой ду чиҳати қасидаҳои 
ўро ба эътибор гирифтан зарур аст:

а) Бо вучуди он ки Рўдакй як муддат шоири дарбор буду 
шакли шеърии қасидаи мадҳияро устувор гардонид, вале ин 
шакл дар эчодиёти ў мавқеи асосиро надорад. Бесабаб нест, ки 
ҳатто тазкиранависон мавқеи ўро умуман дар шеър муайян 
карда, роли асосиро дар қасидасарой ба шоири маддоҳи ғаз- 
навиён Унсурй додаанд. Низомии Арўзии Самарқандй дар 
бораи сармашқ будани шеъри се шоир сухан ронда, «ашъори 
Рўдакй, маснавии Фирдавсй ва мадоеҳи Унсурй» гуфтааст. Пас, 
вай умуман устоди шеър аст.

б) Мадҳияҳои Рўдакй мадоҳии хушку холй набуд. Қасида- 
ҳои ў аҳамияти сиёсию давлатй ва тарбиявй доштанд. Мадҳи 
амирони сомонй ва феодалҳои тобеи онҳо, нигоҳ доштани дав
лати марказонидашуда ва садоқати мирони маҳалҳо ва сардо- 
рони давлатиро дар назар дошт, ки дар он манфиатҳои халқи 
точик ва истиқлолияти давлати феодалии он дар назар дошта 
шудааст. Бинобар ин касидасароии ў аз қасидасароии баъди 
асри X—давраи истилои туркҳо ва муғулҳо фарки куллии сиё
сй дорад. Ч,иҳати дигари касидаҳои мадҳии ў дар он аст, ки 
ҳокимони феодалиро ба халқпарварй, адолатшиорй, инсондўс- 
тй, ҳомии аҳли илму адаб будан ва ватанпарварй даъват ме
кард.

4. Дар ақидаи ичтимой ва фалсафии Рўдакй тамоюлоти хал
кй хеле барчаста намудор гаштааст. Ин тамоюлот дар мун- 
даричаи ғоявии ҳаётдўстй, ватанпарварй, рационализм, нафрат 
ба вокеияти феодалй зоҳир гардидааст. Ғояи деҳқонии адолат- 
хоҳй мағзи акидаи ичтимоии ўро ташкил медиҳад. Дар чаҳон- 
бинии фалсафиаш унсурҳои фаҳмиши материалистонаи дуньё 
мушоҳида мешавад, ки баъд аз Рўдакй инкишоф ёфтаанд.

5. Дар шеърҳои бокимондаи Рўдакй оҳанги динй ва мисти
кй хеле кам, бараке ҳаётдўстии риндона пуркувват аст. Оҳан- 
ги мистикй инъикоси эътирози оммаҳои халк бар зидди феода
лизм мебошад.

6. Бузургвории шахеи Рўдакй, бойгарии ғоявию бадеии 
ашъори вай дар он аст, ки ў бо ғояҳо, шаклҳои адабй, забон, 
воситаҳои тасвир, услуби баён ва чиҳатҳои эстетикиаш бо 
эчодиёти даҳанакии халқ алокаи зич дорад.

7. Услуби шеърии ў, саҳли мумтанеъ буда, услуби умумии 
аксарияти шоирони асри X мебошад. Шеърҳои ў пайравони зиё- 
де дошта бошад хам, ҳеч кас ба дарачан услуби баёни вай 
нарасидааст ва ба ин маънй баъзеҳо нкрор шудаанд: «Ғазал- 
ҳои ман Рўдакивор нест» (Унсурй).

8. Рўдакй на танҳо дар устувор намудани ғояҳои тарак- 
кипарваронаи халқии шеър, балки дар бобати шаклҳои бадей, 
услуб, унсурҳои халкй, бой шудани воситаҳои тасвир, санъат- 
ҳои адабй низ устод аст. Низомии Арўзй дар «Ч,аҳор макола»-и 
худ танҳо дар байти охирини шеъри «Бўи чўи мўлиён» ҳафт 
санъати шеъриро кайд намудааст: Г) Мутобид (офарину мадх),

2) Муттазод (суду зиён), 3) Мураддаф — такрор (ояд ҳаме), 
4) Баёни мусовот (Офарину мадҳ бо ганч), 5) Азубат — хуш- 
маза, гуворо, лаззатдиҳанда, 6) Фасоҳат, 7) Ч,азолат— маҳка- 
мй, устуворй, хўбй, бузургй ва тамом шудани фикр.

9. Рўдакй на танҳо дар чорй намудани анънаҳои ғоявй ва 
эстеткии адабиёти классикй, балки барои барқарор шудани 
забони адабии точик, ки дар мубориза бо ҳукмронии забони 
араб устувор шудааст, низ асос гузоштааст. Вай дар тамоми 
давраҳои таърихй аз асри X то имрўз ҳамчун шоири миллй ва 
умумичаҳонй аҳамияти бузург дорад.

АБУЛҚОСИМ  Ф ИРДАВСЙ

Тарчумаи х,ол ва Номаш Мансур, номи падараш Ҳасан аст. 
таърихи навишта Лақаби фахриаш «Абулқосим», тахаллуси 

с̂ Шохнома» шоириаш «Фирдавсй» мебошад. Ў тарчумаи 
ҳоли мукаммал надорад. Фирдавсй соли 934 

дар деҳаи Бож, қарияи Разон, ноҳияи Табарон, музофоти Тўси 
кишвари Хуросон таваллуд шудааст. Аз рўи гуфтаи Низомии 
Арўзй падари Фирдавсй ва худи ў аз даҳқонон — заминдорони 
калон ва дар аввалҳо давлатманд будааст, вале оилаи онҳо 
тадричан, махсусан, баъди аз байн рафтани давлати Сомониён 
нисбатан камбагал шудааст. Фирдавсй аз хурдй соҳиби зами- 
ну бог шудааст, ки ба ў аз падар мерос монда буд, вале ў 
деҳқонй накарда, бо илму адаб ва чамъ кардани достонҳои ка
дим машгул шудааст. Фирдавсй хамчун фарзанди оилаи собик 
давлатманд — асилзодаи деҳконй шахеи босавод ва хатмкар- 
даи мадрасаи олй бояд бошад. Д ар ин бора дар гуфтаҳои у 
ишорае низ рафтааст:

Басе ранч бурдам, басе гуфта хондам,
Зи гуфтори тозию в-аз паҳлави.

Аз ин гуфтаи Фирдавсй, ки ба бисьёр омўхтани ў ишора 
мекунад, донишмандии вай низ маълум мешавад. Бесабаб нест,

ки ў дар илм лакаби «ҳаким» дошт. Ғайр аз ин, донандаи се 
забон — форсии дарй (точикй), паҳлавй ва арабй (тозй) буд. 
Вай бояд аз бачагй бо адабиёти бои онрўзаи точику форс, аз 
чумла, эчодиёти Рўдакй алока дошта дар рўҳияи он тарбия 
ёфта бошад. Аз тасвири бомаҳорати чангҳои замони феодалй 
ва ҳиссиёти пурчўшу хурўши Фирдавсй чунин бармеояд, ки ў 
хизмати сарбозй карда, дар чангҳо иштирок доштааст. Вай 
ҳангоми чавонй шамшерзании худро дар замони пирй ба ёд 
оварда, аз он хурсанд ва гузаштани давраи чавонй афсўс хўр- 
дааст:

Чу бардош там чоми панчоҳу ҳашт,
Нагирам ба чуз ёди тобуту дашт.
Дареғ, он гулу мушку хуш оби ей,
Ҳамон теғи буррандаи порей.

Тарчумаи ҳоли ў бештар, аз ҳамон вақте ки ба назми 
«Шоҳнома» майл пайдо кардааст, каму беш маълум аст. Ин 
фикр чунин маънй надорад, ки фаъолияти шоирии вай танҳо 
аз «Шоҳнома» сар шуда бошад. Ў пеш аз шиносой ва ба даст 
гирифтани «Шоҳнома»-и равонаи Абўмансурй ба сароидани 
достонҳои чудогонаи каҳрамонй машғул шудааст. Кори ў дар 
болои нусхаи Абўмансўрй низ мунтазам аз огоз то анчом на- 
будааст, балки аз ҳар чо-ҳар чои он мувофики табъ ва завқи 
худ достонҳои чудогонаро ба назм даровардааст. Масалан, дос- 
тонҳои «Бежан ва Манижа», «Рустаму Сўҳроб», «Рустам ва 
Аквони Дев» ва чанде дигарро берун аз достонҳои «Шоҳнома»- 
и Абўмансурй ба назм даровардааст. Барои мунтазам ва бо 
ҳам вобаста шудани достонҳо иловаҳо намудааст. Вай, ҳатто, 
баъд аз хатми назми сюжетҳои «Шоҳнома»-и Абўмансурй дар 
соли 994—995, ки хатми аввали назми «Шоҳнома» аст:

Саромад кунун киссаи Яздигирд,
Ба моҳи сифандор мар рўзи ирд.
Зи ҳичрат ш уда сесад аз рўзгор,
Чу ҳаш тоду чор аз бараш баршумор.

дар болои «Шоҳнома» бори дигар кор карда, онро такмил до
дааст. Ин маъниро мукоисаи нусхаи пурраи ҳозираи «Шохно
ма» ва тарчумаи арабии он «Ғурар-ир-ахбори мулук-ул-фурс», 
ки аксаран аз «Шоҳнома»-и Абўмансурй тарчума шудааст, тас
дик менамояд. Дар ин тарчума тарчумон соли таълифи «Шоҳ- 
нома»-ро 384 ҳ.—994 м. шуморидааст. Пас, нусхаи пешина мух- 
тасар аз минбаъда ва пеш аз санаи 994 тартиб дода шудааст. 
Фирдавсй дар бораи майли худ барои ба назм даровардани 
«Шохнома» баъд аз накли саргузашти Дақиқй, «Шоҳнома»-и ў, 
муқоисаи шеъри худ бо шеъри вай ва кушта шудани Дақиқй 
маълумот додааст:

Дили равшани ман чу баргашт аз ўй,
Сўи тахти шохи чахон кард рўй,

Ки ин номаро даст пеш оварам,
Зи дафтар бо гуфтори хеш оварам.

Аз мазмуни мисраи «Сўи тахти шоҳи чаҳон кард рўй» ҳукм 
кардан мумкин аст, ки Фирдавсй ба пойтахти Сомониён шаҳ- 
ри Бухоро омада, аз онҳо хоҳиш кардааст, ки «Шоҳнома»-и 
нотамомро давом дода, ба охир расонад, вале аз байти дигари 
ў маълум мегардад, ки дар ин мисраъ на ба Бухоро рафтан, 
балки хоҳиши дили вай ифода ёфтааст. Он чй дар ин кор Фир- 
давсиро (аз рўи гуфти худи ў) ба ташвиш ва дудилагй андох- 
та буд, сар шудани чангҳои дохилй дар давлати Сомониён ва 
торафт зиёд шудани ҳавфи ҳучуми туркҳои бодиянишин аз Тур- 
кистони Шарқй аст. Супоришдиҳандагони назми «Шоҳнома» 
чи дар марказ — Сомониён ва чи дар Хуросон — дастнишонда- 
ҳои онҳо бо чангҳои дохилй саргардон буданд. Чунин шароит 
дар масъалаи назми «Шоҳнома» дудилагй ба вучуд овард, зе
ро шоир андеша мекард, ки ин умр кифоят мекунад ё на:

Бипурсидам аз ҳар касе бешумор,
Битарсидам аз гардиши рўзгор.
Магар худ  дирангам набош ад басе,
Бибояд супурдан ба дигар касе.

Сониян, Фирдавсй аз чиҳати моддй тангдастй дошт ва ба 
«Шохнома» каси харидор набуд, зеро ҳама бо худ овораву сар
гардон буда, фурсате надоштанд, ки ба ин кор эътибор диҳанд:

В а дигар, ки ганчи вафодор нест,
Ҳамон ранчро кас харидор нест.
Замона саросар пур аз чанг буд,
Ба чўяндагон — бар чаҳон танг буд.

Аз ин чост, ки чанд муддат аз назми «Шохнома» худдорй 
кардааст. Талабгорони «Шоҳнома» бо худ овора бошанд ҳам, 
шароити таърихй — маҳкум кардани чангҳои дохилй, даъват 
ба ягонагии халқу мамлакат, зарурати нигоҳ доштани давла
ти ягонаи марказии феодалй, ҳимоя кардани ватан аз хавфи 
истилои турк зарурати навиштани чунин асарро ба миён мео- 
вард. Фирдавсй онро чун шоири ватандўст на барои нафъи шах- 
сй, балки ба манфиати халқу ватан эчод кардааст ва дар ху- 
суси назми он бо ёру дўстон маслиҳат кардааст. Бинобар ин, 
бп вучуди тангдастй ва бехаридорй дудилагиро бартараф кар
да, ба назми «Шоҳнома» миён бает ва «сухани нуҳуфта дошта- 
шуда»-ро ба забон овард.

Ин заруратро ҳокимони маҳаллии Хуросон — дастнишонда- 
ҳои Сомониён низ мефаҳмиданд, бинобар ин, ташаббуси Фир- 
давсиро дастгирй ва ўро шердил карданд:

Ба шаҳрам яке меҳрубон дўст буд,
Т у гуфтй, ки бо ман ба як пуст буд.
М аро гуфт: Хуб ом ад ин рои ту,
Ба некй гирояд ҳаме пои ту.

Кушода забону чавонет ҳаст,
Сухан гуфтану паҳлавонст ҳаст.

Дар баъзе сарчашмаҳо номи ин дўсти Фирдавсй Абўмансур 
ибни Муҳаммад аст, ки сипаҳсолори Сомониён дар Хуросон 
будааст, вале дар матни муқаддимаи «Шоҳнома» (Гуфтор ан
дар буньёд ниҳодани китоб) номи Абўмансур ибни Муҳаммад 
зикр нашудааст ва ғайр аз ин, байни соли вафоти ин шахе ва 
оғози назми «Шоҳнома» (980) бист сол фарк ҳаст. Пас, он ка
се, ки назми «Шоҳнома-ро ба Фирдавсй тавсия кардааст ва 
шоир уро тавсиф намудааст, каси дигар аст, ки номи ў зикр 
нашудааст:

Бад-ин нома чун даст кардам дароз,
Яке меҳтаре буд гарданфароз.
Чавон буду  аз гавҳари паҳлавон,
Хирдаманду бедору равшанравон.
Худованди рою худованди шарм,
Сухан гуфтани хубу овои нарм.
М аро гуфт: К -аз ман чй ояд хаме,
Ки чонат сухан баргарояд хаме.
Ба чизе ки бош ад маро дастрас,
Бикўшам, ниёзат наёрам ба кас.

Ҳамин шахе ваъда кардааст, ки «Шоҳнома»-ро баъд аз ба 
назм дароварда тамом намудан ба подшоҳон супорад ва бо 
ин роҳ иззату обрў бинад:

Ту ин номаи паҳлавй боз гўй,
Бад-ин чўй назди меҳон обрўй.

Муроди ин шахе аз «меҳон» шояд амирони сомонй ва арис
тократияи форсу точик бошад. Ў ба ваъдаи худ вафо карда, 
материалҳои дастраси «Шоҳнома»-ро ба ў дод, ки он шояд нус
хаи Абўмансурй бошад:

Чу овард ин нома наздики ман,
Барафрўхт ин чони торики ман.

Фирдавсй баъд аз тавсифи ин шахеи «меҳрубондўст» дар 
бораи шахеи дигаре аз бузургони Тўс Ҳуяйи Қутайба ё Ҳусай- 
ни Қутайба сухан рондааст, ки ў ба вай ваъдаи ёрии моддй ва 
маънавй додааст. Аз ҳазор байти «Шоҳнома»-и Дакиқиро дяр 
«Шоҳнома»-и худ дарч кардани Фирдасй пай бурдан мумкин 
аст, ки нусхаи дар Бухоро, дар дасти Дакикй будаи материал- 
ҳои «Шоҳнома»-и равонаро низ ба ў овардаанд:

Хуяйи Кутайба-ст аз озодагон,
Ки аз ман нахоҳад сухан ройгон.
Аз ў ёфтам чунбиши пову пар,
Аз ўям хўру пўшишу симу зар.
Наям огах аз аслу фаръи хироч,
Ҳамеғалтам андар миёни давоч.

Чунин ваъдаҳои ғамхорона Фирдавсии дар аввали кор ка- 
ме дудиларо, ки «ганчи вафодор» надошт ва дар он рўзҳо ха- 
ридорони ганчн сухан наменамуданд, на танҳо рўҳбаланд кард, 
балки шердил ҳ.ам гардонид:

Ба кайвон расидам зи хоки нажанд,
Аз он некдил, номдор, арчманд.
Ба чашмаш ҳамон хоку хам симу зар,
Бузургй бад-ў  ёфта зебу фар.
Саросар чахон пеши ў хор буд,
Чавонмард буду  вафодор буд.

Ҳамин тавр, Фирдавсй «Шоҳнома»-и худро на бо супориши 
Султон Махмуд (чунон ки дар тазкираҳо нақли бофта хеле зи
ёд аст), балки бо супориши сипаҳсолор ва ҳокимони хуросонии 
Сомониён ба навиштан шурўъ кардааст.

Соли оғози навиштани «Шоҳнома» маълум нест. Агар бево- 
сита баъд аз кушта шудани Дакикй бошад, соли 977 аст. Аз 
тараддуд, дудилагй ва тайёриҳои Фирдавсй маълум мегардад, 
ки ў якбора баъд аз вафоти Дақиқй ба кор сар накардааст. Аз 
рўи маълумоте, ки дар соли 1010 дар болои «Шоҳнома» ей сол 
кор кардам гуфтааст, солҳои 980—981-ро соли оғози навишта 
шудани «Шохнома» шуморидан мумкин аст. Ҳангоми оғози 
назми «Шохнома» каму беш аҳволи моддии шоир беҳтар бо- 
шад хам, баъдтар бад шудааст. Аз бузургони кишвар барои 
корҳои эчодй ба ғайр аз «аҳсант»-и хушку холй чизе наме- 
гирифтааст. Дар ин вақт ў 65-сола (соли 999) будааст:

Чу бигзашт сол аз барам ш асту панч,
Ф узун кардам андешаву дарду ранч.
Ба таърихи шохон ниёз омадем,
Ба пешахтари дерсоз омадем.
Бузургони бодониш, озодагон,
Н абиш танд як сар ҳама ройгон.
Нишаста назора ман аз дурашон,
Ту гуфтй: будам пеш муздурашон.
Ч уз «ахеант» з-эшон набуд бахраам,
Бикафт андар ахеанташон захраам.
Сари бадрахои куҳан баста шуд 
В -аз он бад равшандилам хаста шуд.

Вале аз хокимони замон, монанди Алй Дайламй ва Ҳусай- 
ни Қутайба (омили хирочи Тўс) ба ў ёрии моддй дода, аз ан- 
дозҳо озод кардаанд:

Аз он номвар номдорони шаҳр:
Алй Дайламй буд, к-ўрост бахр,
Ки хамвора корам ба хубй равон,
Ҳамедош т он мардй равшанравон.
Ҳусайни К утайбаст з-озодагон,
Ки аз ман нахохад сухан ройгон.

Дар катори ин шахсҳо номи Бўдулаф зикр шудааст ва Ни
зомии Арўзй ўро якчоя бо Алй Дайламй — якеро нусхабардори

шеърҳои Фирдавси ва дигареро рови номидааст, вале аксария
ти сарчашмаҳо онро рад менамоянд:

Д ар ин нома аз номдорони шаҳр,
Алй Дайламу Бўдулаф ростбаҳр.

Фирдавсй тахминан дар 58-солагй соли (992) варианти ав- 
вали назми «Шоҳнома»-ро ба анчом расонидааст ва умед кар
дааст, ки ин нома ёдгории абадй аз ў хоҳад монд:

Чу бардош там чоми панчоҳу ҳашт,
Нагирам ба чуз ёди тобуту дашт.
Ҳамехоҳам аз давраи кирдукор,
Ки чандон амон ёбам аз рўзгор.
К-аз ин номвар номаи бостон,
Бимонам яке номвар достон.
Ки ҳар кас, ки андар сухан дод  дод,
Зи ман чуз ба некй надорад ба ёд.

Ин солҳо айёми замони задухўрдҳои дохилии давлати Сомо
ниён буд. Дар ин вақт чи сомониён ва чи дастнишондаҳои хуро- 
сонии онҳо бо вазъияти дохилии худ банд буда, бо вучуди за 
рур будани «Шоҳнома» барин асари қиматбаҳо, ба илму адаб 
аҳамият дода наметавонистанд. Дар ин чангҳо саркардагони ху- 
росонии Сомониён ва ҳомиёни Фирдавсй беному нишон шуда 
буданд, ки шоир аз онҳо бо ҳасрат ёдоварй кардааст:

Чунон номвар гум ш уд аз анчуман,
Чу аз бод сарви сиҳй дар чаман.
На з-ў  зинда бинам, на мурда нишон,
Ба дасти наҳангону мардумкушон.
Гнрифтор з-ў дил шуда ноумед,
Равон ларз-ларзон ба кирдори бед.

Чй тавре ки худи Фирдавсй хотирнишон сохтааст, ў бо мас- 
лиҳати дўсти меҳрубон, вале бенишони худ «Шоҳнома»-ро бо
яд ба шоҳон пешкаш менамуд. Мурод аз шоҳон сомониёнанд, 
ки соҳиби точу тахти мамлакат буданд, вале дар гз^фтаҳои «меҳ- 
рубондўст» ғайр аз ишораҳои умумй дигар чизе дида наме- 
шавад:

Яке панди он шоҳ ёд  оварам,
Зи кажжй равон сўи до д  оварам.
М аро гуфт, к-ин номаи шохвор,
Гарат гуфта ояд, ба шоҳон супор.

Аммо дар солҳои навадуми асри X Фирдавсй дар тахти ами
рони Сомонй ва кишвари Хуросон каси арзандаеро намедид, ки 
ў сазовори ин «Шохнома» бошад, зеро ҳар рўз воқеаҳои нав 
ба нави нохуше рўй медоданд, ҳар замон амирону вазирону сар- 
кардагон дигар шуда меистоданд:

Н адидам сарафрози бахш андае,
Ба гоҳи каён бардурахш андае.

Ҳамам ин сухан бар дил осон набуд,
Ба чуз хомўшй ҳеч дармон набуд.
Ҳамедош там, то кай ояд падид,
Чаводе, ки чудаш нахоҳад калид.

Дар ҳақиқат, дар байни солҳои 990— 1000 дар соли 994 Мах
муд дар Хуросон ноиби Сомониён таъин шуда, дар соли 997 
амир Нўҳи II Сомонй ва ҳокими ғазнавии онҳо Сабуктегин ва- 
фот ёфтанд, дар ҳамин сол Махмуд ба чои падараш нишаст, 
дар соли 999 сарлашкарҳои сомонии бо Махмуд рақобаткунан- 
да ва душманони давлати Сомониён Фоиқ ва Бектузин Мансу- 
ри II Сомониро кўр карда, амаки ўро ба сари тахт бароварданд, 
Махмуд бо баҳонаи қасосгирй ба муқобили онҳо чанг эълон 
кард ва дар соли 999 ҳукмрони мутлақи Хуросону Бохтариён 
гардида, давлати бузурге ташкил намуд ва аз тобеии Сомониён 
саркашй кард. Дар ин вакт аз туркҳои карохонй Наср Элик- 
хон Мовароннаҳрро ишғол карда, давлати Сомониёнро барҳам 
дод. Аз сабаби ин ҳама мочаро ва фочиаҳо Фирдавсй мачбур 
шудааст, ки «Шоҳнома»-ро ба касе насупорида, бист сол сабр 
кунад, то ки кори чахон ба чй меанчомад:

Суханро нигоҳ доштам, сол бист,
Бад-он, то сазовори ин ганч кист.

Дар солҳои 80-ум ва 90-уми асри X дар Хуросон ва Мова- 
роуннаҳр давраи бесару сомонй бошад хам, дар қисмати ғар- 
бй ва чанубии Эрон, ки нисбатан оромй буд ва хонадонй оли 
Буя ва оли Зиёр, ки эронинажод буданд, хукмронй доштанд. 
Сабаби «Шоҳнома»-ро ба номи амирони онҳо Фахр-уд-давла 
(983—987), Баҳо-уд-давла (990—999) ва ғайра набахшидани 
Фирдавсй муаммоест, ки то ҳол ҳалнопазир.

Агар у матни асосии «Шоҳнома»-ро дар соли 994 тамом 
карда, бист сол хомўш монда бошад, таърих ба санаи 1014 ра- 
сид, ки ёздаҳ — чордаҳ сол аз подшоҳии Махмуд, ки дар ин 
мобайн аз халифаи Бағдод унвони фахрии «султон»-ро гириф- 
та буд, гузаштааст. Барои Фирдавсй ба гайр аз ба номи под- 
шохи нави Хуросон Султон Махмуд баргардондани «Шохнома» 
ва бо касидаи мадҳияе ба вай мурочат кардан чораи дигаре 
намонда буд, зеро ҳокимони хурди маҳаллии эронй онро ба ун
вони худ қабул карда наметавонистанд, ё мукофоти сазовор 
дода наметавонистанд ва ё аз Султон Махмуд метарсиданд. Ҳар 
чанд ки вазъияти ногувори Осиёи Миёнаву Эронро забт кар- 
дани туркон ба дили шоири ватандўст, ки дар асари бузурги 
худ ба мукобили ин ҳол рўҳан мубориза бурдааст, осон набуд, 
вале ба ғайр аз созиш, дигар илоче надошт. Бинобар ин акал- 
лан дар пирй, ки синни Фирдавсй ба 80 расида буд, барои аз 
ҳақки калами худ баҳравар шудан «Шоҳнома»-ро ба номи Сул
тон Махмуд гардонда, бо касидаи мадҳияе ба вай мурочиат 
кардан лозим омад:

Бипайвастам ин номаи бостон,
Писандида аз дафтари ростон.
Ки то рўзи пирй маро бар диҳад,
Бузургию динору афсар диҳад.

Дар вақти дигарбора кор кардани «Шоҳнома» писари яго- 
наи ў дар синни 37-солагй вафот мекунад, ки Фирдавсй ин во- 
кеаи чонгудозро ба сифати ручўи лирики чунин нақл кардааст:

Маро сол бугзашт бар ш асту панч,
На неку бувад гар биёзам ба ганч.
Магар бахра гирам ман аз панди хеш,
Барандешам аз марги фарзанди хеш,
Маро буд навбат, бирафт он чавон,
Ба дардаш  манам чун тане беравон.
Ш итобам ҳаме то магар ёбамаш,
Чу ёбам, ба байгора биштобамаш...
М аро шасту панчу варо сию ҳафт,
На пурсид аз ин пиру танҳо бирафт.

Бо вучуди ғаму андўҳи оилавй, Фирдавсй ноумед нашуда, 
ба Султон Маҳмуд умед бает, то ки дар пирй ўро дастгирй на- 
мояд ва бо ин ният ўро мадҳ ҳам кардааст:

Ман ин нома фаррух гирифтам ба фол,
Хаме ранч бурдам ба бисьёр сол.
Чаҳондор М ахмуд бо фарру чуд,
Ки ўро кунад М оху Кайвон сучуд.
Биёмад нишаст аз бари тахти дод,
Чаҳондор чун ў надорад ба ёд.
Сари номаро номи ў точ гашт,
Ба фарраш дили тира чун оч гашт.
Бипайвастам ин нома бар номи ўй,
Ҳама меҳтарй бод фарчоми ўй.
Ки бош ад ба пирй маро дастгир,
Худованди шамшеру точу сарир.
Ҳамехоҳам аз кирдугори баланд,
Ки чандон бимонад танам бегазанд,
Ки ин нома бар номи шоҳи чахон,
Бигўям, намонам сухан дар ниҳон.

Солҳои дубора кор кардани «Шоҳнома» ба 1003— 1004 рост 
меояд. Фирдавсй «Шоҳнома»-ву мадҳияро ба Ғазнин худаш ги- 
рифта бурд ё каси дигар маълум нест. Аз рўи нақли тазкира- 
нависон худаш рафтааст, вале дар мадҳияи ба Султон Мах
муд бахшидааш номи вазири ў Фазл ибни Аҳмади Исфароинй 
(ваф. соли 1013) зикр ёфтааст, ки ба саранчоми кори ў ёрй 
расонидааст:

Яке фарш густурда ш уд дар чаҳон,
Ки ҳаргиз нишонаш нагардад ниҳон.
Кучо фаршро маснаду маркад аст,
Нишастангахи Фазл бин Ахмад аст...
Зи дастури фарзонаи додгар  
Пароканда ранчи ман омад ба сар.

Дар ин мобайн, то «Шоҳнома»-ро дубора кор кардани Фир
давсй вазир Фазл бинни Аҳмад мағлуб шуда, чои ўро Ҳасани 
Маймяндй ишғол кард. Аз нав вазъиятро мусоид кардан лозим 
буд, зеро мухолифони Фазл бинни Аҳмад метавонистанд муно
сибати Султон Маҳмудро ҳам бо Фирдавсй вайрон кунанд.
Шояд ҳамин тавр шуда бошад, зеро баъд аз ин бори сеюм 
кор кардани «Шоҳнома» лозим омад. Бори сеюм кор кардани 
«Шоҳнома» ба солҳои 1010— 1012 рост меояд, зеро дар муқад- 
димаи достонҳои оид ба Ашкониён «Гуфтор андар ситоиши 
Султон Маҳмуд» аз воқеаи ба каҳтии соли 1011— 1012 дар Ху
росон рўйдода ва хирочи яксоларо бахшидани Султон Маҳмуд 
сухан рафтааст:

Гузашта зи шаввол даҳ бо чаҳор,
Яке офарин бод бар шаҳриёр.
Аз ин м уж дае дод  бахри хироч,
Ки фармон буд аз шоҳи бофарру точ.
Ки соле хироче нахоҳад зи пеш,
Зи диндори бедору аз мардй кеш...
Аз ин номаи шохи мардумнавоз,
Ки бо ёр хамасола бар тахти ноз к
Ҳама мардум аз хонаҳо ш уд ба дашт,
Ниёиш хаме з-осмон баргузашт.

Аз ин гуфтаҳо маълум мегардад, ки ба Султон Махмуд су- 
пурдани «Шоҳнома», катъи назар аз ишораи «Зи ҳичрат шуда 
панч ҳаштод бор» (400 ҳ.— 1010 м.) ба солҳои 1011— 1012 рост 
меояд. Ба ҳамин тариқ, Фирдавсй дар байни солҳои 980— 1012 
дар болои «Шоҳнома» гаштаю баргашта 32 сол кор кардааст, 
ки худи ў онро 30—35 сОл номидааст ва оворагий баъд аз 32 
солро хам дарбар гирифтааст ва ў ин ишоратро баъд аз «Шоҳ- 
нома»-ро кабул накардани Султон Махмуд ва оворагиҳои худ 
чунин дарч кардааст:

Басе сол андар сарои сипанч,
Басе ранч бурдам ба уммеди ганч.
Басе ранч бурдам, дар ин соли ей,
Ачам зинда кардам бад-ин порей.
Чу ей сол бурдам ба «Ш аҳнома» ранч.
Ки шоҳам бубахш ад ба подош ганч-

* * *

Сию панч сол аз сарои сипанч,
Басе ранч бурдам ба уммеди ганч.

Бо вучуди се бор аз нав кор кардан ва чой додани касидаи 
муносиб ба номи Султон Махмуд «Шоҳнома» ба ў ва шоирони 
маддоҳи дарбораш маъқул нашуд, вале ҳам барои наранчонда- 
ни шоири куҳансол ва хам барои шўҳрати ўро боло набардош- 
тан ба ў инъоми ночизе — ба қавли тарчумаиҳолнависон бист- 
ҳазор дирхам танга ҳакки калам доданд. Ин гуна рафтор дуди 
фиғони Фирдавсиро ба фалак баровард:

Чу барбод доданд ранчи маро,
Н абуд хосиле сию панчи маро.

Кунун умр наздики ҳаш тод шуд,
Умедам ба якбора барбод шуд.
Зи ҳичрат шуда панч хаш тод бор,
Ки гуфтам ман ин номаи шоҳвор.

Чунин муомила барои Фирдавсй фочиаи бузурге буд ва бе 
қаячони чиддй нагузаштааст. Фирдавсй ҳарчанд аз Султон Мах
муд ноумед шуд, вале ба бародари ў Наср бинни Носири Са- 
буктегин, ки волии Хуросон буд, умед баста, ба вай мурочиат 
кардааст, ки шояд бо миёнаравй Маҳмудро ба роҳ андозад ва 
гиреҳи кори сарбастаи Фирдавсиро кушояд. Шояд бо ҳамин 
мақсад бошад, ки дар мукаддимаи достони Хусраву Ширин ба 
ин маънй ишорат кардааст:

Чунин шаҳриёреву бахш андае,
Ба гетй зи шоҳон дурахш андае.
Накард андар ин достонҳо нигоҳ,
Зи бадгўву бахти бад омад гуноҳ.
Ҳ асад бурд бадгўй бар кори ман,
Табах шуд бари шох бозори ман.
Чу солори шох ин суханҳои нагз 
Бихонад, бубинад ба покизамағз,
Зи ганчаш ман эдар шавам шодмон,
К-аз ў дур бодо бадй бадгумон  
В-аз он пас кунад ёд  бар шахриёр,
Магар тухми ранчи ман ояд ба бор.

Аз ин гуфтаҳои Фирдавсй ҳувайдост, ки ў якбора ноумед 
шуда ба хашму ҳачви Султон Маҳмуд шурўъ накардааст, аввал 
аз имкониятҳои ба роҳ даровардани ў истифода бурдааст ва 
танҳо баъд аз ин, инъоми султонро таҳқир ва худи ўро ҳач,в 
кардааст. Аз рўи нақли тазкираҳо Фирдавсй инъоми Султонро 
ба як коса шарбати хунук дода, номи онро «фукой — шарбат- 
пулй» мондааст. Баъд аз ин вай аз Ғазнин фирор кард, вале 
аз хавфи чазои подшоҳ дар роҳ дар шаҳри Ҳирот дар хонаи 
яке аз дўстонаш, ба қавли муаллифи «Мачмаъ-ул-фусаҳо» — 
падари Адиб Собир — Адиб Исмоили Варроқ шаш моҳ пинҳон 
шуд ва гўё дар он чо касидаи ҳачвияи «Ҳачви Султон Маҳмуд»- 
ро навишт. Подшоҳ амр карда буд, ки Фирдавсиро барои инъ
оми султонро таҳкир карданаш зинда ба зери пои фил партоф- 
та кушанд:

Маро сахм додй, ки дар пои пил,
Танатро бисозам чу дарьёи Нил.

Фиристодаҳои Султон Махмуд шоирро дар хонааш наёфта, 
ба Ғазнин баргаштанд. Вай аз он чо ба зодгоҳаш омада, дар 
он чо истоданро хавфнок шуморида, ба тарафи ғарбии Эрон 
раҳсипор шуд. Аввал гўё ба Табаристон, ба назди ҳокими он 
чо, Испаҳбади Шаҳриёр, ки аз нажоди аристократияи эронй 
буд, рафт. «Қасидаи ҳачвия»-ро ба ў хонд ва хост, ки «Шоҳно- 
ма»-ро ба номи вай гардонад, ки таърих ва таърифу тавсифи

ачдоди уст. Гўё Фирдавси байтҳои зеринро ҳамроҳи «Ҳачвия» 
ба ҳокими Табаристон додааст:

Ба Ғазнин маро гарчи хун ш уд чигар,
Зи бедоди он шоҳи бедодгар,
К -аз ў  ҳеч ш уд ранчи сисолаам,
Ш унид аз замин осмон нолаам.
Ҳамехостам, то фиғонхо кунам,
Ба гетй аз он достонҳо кунам.
Бигўям зи модар-ш ҳам аз падар-ш,
Натарсам зи кас чуз худованди арш.
Кунам он чунон рўсиёҳ аз нахуст,
Ки натвонад ўро зи хеч об шуст...
Чу душ ман намедонад аз дўст боз,
Ба теғи забонаш  кашам пўст боз.
Валекин ба фармудаи мўҳташам,
Н адонам, к-аз ин байт чун сар кашам.
Фиристодам, ар гуфтае доштам,
Ба наздики худ  хеч нагзоштам.
Агар бош ад ин гуфтахо носавоб,
Бисўзон ба оташ, бишўён ба об.
Гузаштам аё сарвари некрой,
Аз ин доварй то ба дигар сарой.
Р асад лутфи яздон ба фарьёди ман,
Ситонад ба маҳшар аз ў доди ман.

Аммо ин ҳоким ё аз рун андешаи Султон Махмуд, ки агар 
шунавад, меранчад ва ё барои он ки ҳадьяи лозима дода на- 
метавонад, ин таклифро кабул накард ва «Ҳачвия»-ро, ки гўё 
сад байт буд, ба сад ҳазор танга харида сўзонд. Дар тазкираи 
«Оташкада» нақле ҳаст, ки гўё Фирдавсй аз Табаристон ба 
Кўҳистон, ба назди ҳокими он чо Носириан омад ва ҳачвияро 
ба вай дод, ў низ ба сад хазор дирхам харида сўзонд. Аз рўи 
гуфтаи муаллифи «Қомус-ул-аълом» (ч. 5, саҳ. 3387) Фирдав
сй аз Табаристон ба Багдод рафт ва дар он чо достони «Юсуф 
ва Зулайхо»-ро ба номи халифаи Аббосй, ки бояд Ал-Қодиру 
Биллоҳ (солҳои хилофаташ 992— 1032) бошад, навишт. Баъд 
аз чанде дар он чо мондан ва гўё фурў нишастани хашми Сул
тон Махмуд ба ватанаш баргашт ва дар байни солхои 1020— 
1030 вафот ёфт. Ба ин ҳисоб, синни ў ба 86 ё 96 мерасад. Ҳол 
он ки худи ў умрашро 80 гуфтааст:

Чу умрам ба наздики хаш тод рафт,
Умедам баякбора барбод рафт.

Ин ишора маънои мутлақи дар синни 80-солагй вафот кар
дани ўро намефаҳмонад.

Дар сарчашмаҳо кайд шудааст, ки рўҳониёни Тўс баъд аз 
вафот часади ўро ба кабристони мусулмонон роҳ надодаанд, 
дар боги худаш ба хок супурда шудааст. Дар ин вақт гўё Сул
тон Махмуд бо як тасодуфи ачиб гуноҳи шоирро бахшида, ба 
вай шаст ҳазор тилло мефиристад, аммо ягона ворисаш, ки дух- 
тараш буд, вале дар хеч чои асараш аз ў ёд накардааст, кабул

намекунад. Ҳатто нақл мекунанд, ки ҳадья дар вақти чон кан- 
да истоданаш омад, хабари ҳадьяро ба вай расонданд, ў як 
мисраъ шеър гуфту чонаш баромад:

Зар фиристодани М аҳмуд бад-он мемонад.

Гўё ҳамаи шоирони Тўс чамъ омада, фикр кардаанд, ки 
Фирдавсй дар мисраи дуюм чй гуфтанй буд, вале наёфтанд. 
Духтараш, ки табъи шоирй доштааст, гуфтааст:

Н ўшдору, ки пас аз марг ба Сўҳроб диҳанд.

Ҳадьяи Султонро дида, шайхи маҳалла гўё хоб дидааст, ки 
Фирдавсй дар чаннат гаштааст. Бинобар ин, ичозат додааст, 
ки часадашро аз боғаш ба қабристон баранд, вале ворисон ди
гар розй нашудаанд.

Дар бораи дурустии зар фиристодани Махмуд, онро кабул 
накардани ворисон ва бо фармони Султон дар Тўс сохта шуда
ни корвонсарой Носири Хисрав, ки ба замони Фирдавсй наз
дик зиндагй кардааст, дар «Сафарнома» ва Низомии Арўзй 
дар «Чаҳор мақола» хабар додаанд: «Дар таърихи чаҳор саду 
сию ҳашт аз ҳичрй ба роҳи Тўс расидам, работе бузург нав 
сохта буданд. Пурсидам, ки ин работ кй сохтааст? Гуфтанд: 
Ин работ аз вачхи силаи Фирдавсй аст, ки Султон Махмуд аз 
барои ў фиристода ва чун хабари ў пурсидам, гуфтанд: ў вафот 
ёфтааст ва вориси ў кабул накард ва арзадошт ба Султон кард. 
Султон фармуд, ки ҳамон чо иморат кунед ва ин работ хосса 
аз вачҳи ўст».*

Дар бораи ҳаёти Фирдавсй, махсусан, сабаб ва таърихи на- 
вишта шудани «Шоҳнома», муносибати султон Махмуд ва ово- 
рагиҳои Фирдавсй, ҳатто, нақлҳои афсонамонанд бисьёранд. 
Тадқиқоти шарқшиносони советй онҳоро инкор мекунад. Он чй 
дар боло нақл шуд, ба акл наздик аст ё ки худи воқеа онро 
такозо менамояд.

Ба ин савол чавоби тазкирнависон ва шарк- 
Чаро султон М аҳмуд ш и н 0с ҳ 0 и  нусхабардори тазкираҳо ин аст, ки

<написандид?° Султон Махмуд турки бесаводу бемаданияте 
буд, бинобар ин, ба кадри шеъру шоир на- 

расид. Ақидаи галати аристократии Фирдавсй дар касидаи 
«Ҳачвия»-и ў ин аст, ки Султон Махмуд аслан асилзода не, 
ғуломзода буд, бинобар ин, ба «Шоҳнома» баҳои сазовор дода 
натавонист:

Чу дайҳимдораш  набуд дар наж од,
Зи дайҳимдорон наёвард ёд.
Агар шаҳро шоҳ будй падар,
М аро барнишондй ба сар точи зар.
Агар модари шоҳ бону будй,
М аро симу зар то ба зону будй...
Чу андар табораш  бузурги набуд,
Наёрост номи бузургон шунуд.

* Ниг. поварақи «Сафарнама». Чопи Берлин, 1922, саҳ. 4.

Тахмини дигари Фирдавсй ин аст, ки бахилону ҳасудони 
дарборй ба Фирдавсй рашк бурданд, бинобар ин, ўро дар наз
ди подшоҳ бад карданд ва султон ба гуфтаи онҳо бовар кард:

Бари подш аҳ пайкарам зишт кард,
Ф урўзанда ахтар чу ангишт кард.
Накардй дар ин номаи ман нигоҳ,
Ба гуфтори бадгўй гаштй зи рох.

Дар ин масъала ба ақидаи дуюм каму беш бовар кардан 
мумкин, зеро рашку ҳасад ва игвои шоирони дарбор ҳақиқат 
аст, вале агар худи Султон ҳусни таваччўх медошт, қасди дар- 
бориён роли ҳалкунанда намебозид. Ба шоири куҳансоли бе
рун аз дарбор ва дур аз марказ ҳочати ҳасадбарй ҳам набуд.

Даъвои аввалро фактҳои таърихй рад мекунанд, зеро Сул
тон Маҳмуд ва падару бобоёни гуломи вай дар тарбияи Сомо
ниён дорой саводу маданияти лозима шуда буданд, алалхусус, 
Маҳмуд ҳисси туркии худро ба андозае гум карда буд. Ақидаи 
Фирдавсй дар бобати шоҳзода набудани Махмуд ҳиеси арис
тократии ўст, ки аз газаб гуфта шудааст, вагарна дар мадҳия 
ўро аз ҳамаи подшоҳон баланд гузоштааст:

Чаҳонофарин то чаҳон офарид,
Чу ў шахриёре наёмад падид...

Пас, сабаб дар чист? Сабаби ҳақиқй дар ин аст, ки маз- 
мун ва мундаричаи ғоявии «Шоҳнома» ба сиёсати давлатдории 
Султон Махмуд, ки нав ба сари ҳокимият бе ҳуқуқи меросй 
ва нажодй омада, пояҳои ҳокимияташро чандон мустаҳкам на- 
карда буд, мувофиқ намеомад ва мухолифат дошт. Чунин байт- 
хо дар «Шоҳнома» мавқеи ўро сусту нопойдор мекард:

Дерег аст Эрон, ки вайрон шавад,
Куноми палангону шерон шавад.
Ҳама чои чангисаворон будй,
Нишастангаҳи шаҳриёрон будй.
Кунун чои сахтиву чои балост  
Нишастангаҳи тезчанг аж даҳост.

»  ¥  »

Д ар Эрон туро зиндагонй бас аст,
Ки мўҳру кулаҳ бахри дигар кас аст.

Ҳар чанд ки ин байтҳо дар мавридҳои дигар гуфта шуда
анд, вале ба ҳокимияти ғайриқонунй ва зўран гирифташудаи 
Махмуд низ татбиқшавандаанд. «Шоҳнома» бо мундаричаи ва- 
тандўетона, шуубия ва зиддитуркии худ, ки хонадонй шоҳон 
ва аристократияи точику форсро идеализация карда, дар бораи 
ягонагй ва истиқлолияти Эрон сухан меронд, ба сиёсати арис
тократияи эрониро таъқиб кардан ва аз ҳокимияти сиёсй мах-

рум кардани Маҳмуд, Эронро парокандаву аз ҳам чудо карда- 
\ ьи ў ва ҳокимиятро беҳуқуқи нажодй ва меросй зўран гириф- 
Лтани вай зид меистод. Маҳмуд ҳамчун подшоҳи сиёсатдони за

гони худ моҳияти «Шоҳнома»-ро хуб фаҳмид, бинобар ин, на- 
метавонист, ки ба ин асар баҳои мусбат диҳад ва шўҳрати са- 
рояндаи онро баланд бардорад. Ҳол он ки аз рўи гуфтаи шеър- 
шиносон ва тазкиранависон дар дарбори ў чорсад шоир гирд 
омада будаанд, ки аз хазинаи Маҳмуд маош мегирифтаанд ва 
ў барои қасидаҳои мадҳи худ даҳони Унсуриро аз тилло пур 
кардааст. Аз ин сабаб, муносибати манфии вай ба «Шоҳнома» 
ва муаллифи он таърихан ва мувофики сиёсати замони худ 
дуруст буд, вале моҳияти онро Фирдавсй бевосита фаҳмида на- 
тавонистааст. Аммо Махмуд муносибати манфии худро ошкоро 
гуфта наметавонист, бинобар ин, баҳона ва айб мечуст. Ба- 
ҳонаи аввал ин аст, ки инъоми аввалаи ўро Фирдавсй таҳқир 
кардааст. Барои он ки ба Фирдавсй айб ёбад, ба Султон Мах
муди мусулмони чоҳили мутаассиб тасвири танҳо дини зардуш
тй, подшоҳон ва қаҳрамонони мачусро таърифу тавсиф кардан 
ва равняй зиддиарабии шоир кифоя буд. Аз ин чост, ки ўро 
ба рофизй, мачусй ва ба фалсафаи зиддиисломй майл доштан 
гйбдор кардаанд:

Ки баддину бадкеш хонй маро,
Манам шери нар, меш хонй маро...
Натарсам, ки дорам зи равшандилй,
Ба дил мехри чони Набиву Алй.

Баъд аз чанде аз сиёсати сахтгирии худ дар ҳаққи Фирдав
сй баргаштани Султон Махмуд ва «гуноҳ»-и ўро бахшидани 
вай шояд ду сабаби асосй дошт:

Яке дар солҳои бистум мустахкам шудани пояҳои сиёсии 
давлати ў, дигаре аз ин сахтгирй ба шоири бузург ва маҳбуби 
халқҳои эронй, ки таъриху кахрамонии онро навиштааст, беоб- 
рў шудани вай аст. Низомии Арўзй кайд кардааст, ҳангоме 
ки Фирдавсй аз гурезагй бармегашт, ҳачви Султон Маҳмудро, 
ҳатто, аз даҳони кўдакон мешунид. Охируламр ба Фирдавсй 
инъом фиристодани Султон на қадрдонии ў ба шоир аст, бал
ки айбу гуноҳи худро пардапўш ва мавқеашро боз ҳам мустах
кам кардани ўст.

Мероси адабии шоири бузург ва генеалй —• 
Мероси адабй Фирдавсй аз достон-эпопеяи «Шоҳнома», 

«Мадҳия ба Султон Махмуд» ва касидаи ҳач- 
вия иборат аст. Чй тавре ки дар боло қайд шуд, пеш аз шурўъ 
намудан ба назми «Шоҳнома» нусхаи «Шоҳнома»-и Абўмансу- 
рй дар мавзўи достонҳои каҳрамонй сюжетҳои алоҳидае дош
тааст, ки баъдтар ба «Шоҳнома»-и худ дохил кардааст. Миқ- 
дори байтҳои «Шоҳнома»-ро Фирдавсй дар ҳачми 60 ҳазор 
б а й т— 120 ҳазор мисраъ муайян кардааст:

Б ад-ў мондам ин номаро ёдгор —
Ба шаш бевар абьёт омад ҳазор.

Зимни масъалаи мероси адабй мехоҳем ба ду нукта тавак- 
куф намоем: Яке аз они Фирдавсй будан ва ё набудани «Ҳач- 
ви Султон Маҳмуд», дигаре муборизаҳо дар атрофи «Шохно
ма» ва муаллифи он, хислати умумихалқй пайдо кардани ин 
асар аст. Агар асли «Шоҳнома» аз 60 ҳазор байт иборат бо
шад, пас чаро дар баъзе нусхаҳо аз 40 от 80 ҳазор байт сабт 
гардидааст? Дар нусхаҳои муқаррарии имрўза (масалан, чопи 
Душанбе, 9 чилд) ҳамаи байтҳо аз 52 ҳазору 142 байт иборат 
аст. Аз эҳтимол дур нест, ки дар асрҳои гузашта баъзе бобҳои 
онро комилан партофта ва ё дохил карда бошанд. Чунин ҳолат- 
ро шарқшиносон аз худсарии котибон ва шоироне, ки «Шоҳно- 
ма»-ро рўйнавис кардаанд ва ё онро аз нав кор кардаанд, медо- 
нанд. Ин фикр дуруст, аст, зеро чунин ҳол пуррагии нусхаи 
аслй (оригинал)-ро барбод медиҳад ва кас намедонад, ки ка- 
доме аз ин бобҳо эчоди Фирдавсист. Дар айни замон, чиҳати 
дигари ин ҳолро низ бояд фикр кард — «Шоҳнома» аз ҳудуди 
эчоди Фирдавсй баромада хислати коллективона, халкй ва 
фольклорй ҳам гирифтааст, ки дар он вариантҳо ҳам ба ву
чуд омадааст. Дар айни ҳол, на ин ки чй гуна бобҳо доштан 
ва аз они кй будани он, балки вучуди чунин асари бузург, ки 
мифология, таърих, каҳрамонй, миллият, ватандўстй ва закова- 
ти халқро ифода мекунад, кифоя аст. Бинобар ин, дар давоми 
асрҳо аз номи Фирдавсй аз нав борҳо кор карда шудааст ва 
ин асар, чунон ки пеш аз Фирдавсй моҳияти халкй дошт, баъд 
аз вай низ ҳамин мафҳумро нигоҳ доштааст. Аз ин рў, котибон 
ва шоиронеро, ки дар болои «Шохнома» кори эчодй ва идеоло- 
гй ба амал овардаанд, маҳкум кардан дуруст нест. Дар ин 
кор як навъ халқият ва ҳисси ватанпарварй, хислати коллек
тивона — халқии ин асари бузурги аслан фольклорй низ зоҳир 
гаштааст.

Ба ин муносибат масъалаи муҳаббат ба гўянда — ба назм- 
даровардандаи «Шоҳнома» Фирдавсй, тарафдорй ба ў, нафрат ба 
душманони вай ва бо нақлҳо мантиқан пурра кардани сар- 
гузашти ў ва ҳатто, наклҳои афсонавй ва гайриилмию гайри- 
мантиқй ва таърихй низ ба вучуд омадааст, ки одатан дар бо
раи шахсҳои бузург мебофтанд. Нақлҳои таърихан нодурусгро 
рад кардан кори душвор нест.

Асрҳои аср «Ҳачвияи Фирдавсй ба Султон Маҳмуд» давом 
карда омад, вале ҳоло шарқшиносҳо даъво карда истодаанд, 
ки Фирдавсй ин гуна ҳачвия надошт, онро минбаъд шоирон ва 
котибоне, ки ба аристократияи бегонаи кишварро забткарда 
нафрат ва душманй доштанд, эчод карда, ба «Шоҳнома» дохил 
кардаанд ва ин кор гўё ба Фирдавсй ва эчоди ў хиёнат ва сохт- 
такорист.

Саволе ба миён меояд, ки ҳамин гуна зарурат мавчуд буд

ё не? Воқеаи муносибати Султон Маҳмуд ва нафрату адовати 
Фирдавсй ва ҳамаи халк онро тақозо мекард. Навиштани ҳач- 
ия зарурат дошт, воқеаҳои таърихй онро тақозо мекарданд ва 
н бемантиқ нест, имрўз ин ҳачвияи қиматбаҳо моли адабиёти 
орсу точик аст. Ин гуна асарро эчод кардани Фирдавсй та- 
ман табиист ва агар онро вай эчод накарда бошад, дигарон 

ий заруратро фаҳмида, чои холии онро пур кардаанд ва мо 
онро (агар бевосита аз они Фирдавсй набошад ҳам) ҳамч>н 
эчо&и умумихалқй, ки бар зидди беадолатй, зўроварй, истило- 
гарй, забткунандагй, таҳқир кардани халқ, боигарии мадании 
он ва шоири дўстдоштаи вай равона карда шудааст, кабул ме- 
намоем, зеро дар ин «Ҳачвия» нафрати тамоми халк нисбат 
ба Султон Маҳмуди горатгар ва ҳокимони ғайриқонунии забт- 
кунандаи кишвар ва ҳисси ватандўстонаи мардуми точик ва ба 
Фирдавсй, ки ифтихори миллии мост, ифода ёфтааст, бинобар 
ин, аз он даст кашидан мумкин нест ва дар лаҳзаҳои даркорй 
аз он истифода бурдан лозим аст.

Фирдавсй мувофики анъанаи китобҳои мусул-
Чаҳонбини ва МОнй суханро аз ситоиши худо оғоз намуда, 

ақидаи ичтимоии ’
Фирдавсй пеш 33 он ки наъти паиғамбар ва мадҳи под-

шоҳи замонро биёрад, аввал ситоиши хирад, 
офариниши олам, одам, офтобу моҳро додааст. Аз ин гуна гу- 
зориш маълум мегардад, ки ў суханро аз ягонагй (тавҳид):

Чаҳонро баландиву пастй тўй,
Н адонам чий, ҳар чй ҳастй, туй,

ва офаридагории худо оғоз намудааст. Аз рўи чаҳонбинии ли
нии ў ҳастии ягонаи чаҳон худо буда, ў аввал хирад, баъд 
олам, мардум ва офтобу моҳро офаридааст. Вай дар ин гуфтаи 
худ аз мавқеи фалсафаи идеалистии ислом «калом» ва мўъта- 
зилия сухан ронда, роли офаридагориро ба вочиб-ал-вучуд (ху
до) додааст. Ў маърифати илоҳиро ба хиради инсонй номумкин 
шуморида, на ҳис, балки хирадро маърифаткунандаи чизҳои 
моддй медонад, ки онро бо чашм дидан мумкин аст:

Сухан гарчи з-ин гавҳарон бигзарад,
Н аёбад бад-ў роҳ чону хирад.
Хирад гар сухан баргузинад хаме,
Ҳамонро гузинад, ки бинад ҳаме.

Дар масъалаи офариниш ё пайдоиши хирад — акл ҳам Фир
давсй дар мавқеи идеалиста меистод. Аз рўи ақидаи ҳолати ў 
ақли инсон на маҳсул ва инъикоси ҳаёти моддй ва ичтимоии 
одамон, балки офаридаи худост. Вай, хар чанд ки хирадро офа- 
ридаи худо медонад, вале ҳамчун рационалист онро таърифу 
тавсиф карда, онро аз ҳар гуна мавчудоти олам болотар гу- 
зоштааст:

Хирад бехтар аз хар чй эзид-т дод,
Ситоиш хирадро беҳ аз роҳи дод.

Хирад рахнамою хирад дилкушой,
Хирад даст гирад ба хар д у  сарой.
Касе к-ў хирадро надорад зи пеш,
Дилаш  гардад аз кардан хеш реш.

Дар бобати офариниши олам низ дар мавқеи ид( 
нист. Худо гўё чаҳонро аз нестй ба вучуд овардааст:

Ки яздон зи ночиз чиз офарид,
Бад-он, то тавоной омад падид.

Ба ақидаи ў худо аввал чор унсурро офарид:

В -аз ў мояи гавҳар омад чаҳор,
Бароварда бе ранчу бе рўзгор.
Яке оташе бар шуда тобнок,
Миён боду об аз бари тирахок.

Аз омезиши чор унсур чаҳон ба вучуд омад, ба тариқи тако- 
мул инкишоф ёфтааст:

Буболид кўҳ, обхо бардамид,
Сари рустанй сўи боло кашид.

Ба ақидаи вай марказй олам замин ва офтоб дар гирди он 
гардон аст:

Хаме бар ш уд оташ, фуруд омад об,
Ҳамегашт гирди замин офтоб.

Чинси аз хама хуб офаридашудаи олам — инсон аст. Ба 
ақидаи ў инсон офаридашуда не, балки падидомада аст:

Чу з-ин бигзарй, мардум омад падид,
Ш уд ин бандхоро саросар калид.

Дар мисраи дуюми ин байт роли чаҳоншиносии инсоч дар 
образи «калид» ифода ёфтааст. Мавқеи одам дар чаҳон аз ха
ма баланд аст:

Сараш рост бар ш уд чу сарви баланд,
Ба гуфтори хубу хирад корбанд.
Пазирандаи хуш у рою хирад,
Мар ўро д а д у  дом фармон барад.

Аммо муносибати инсон бо чаҳон ин аст, ки олам абадй, ин
сон муваққатист. Ў чаҳони моддиро фаноёбанда нашуморидааст:

Н а аз чунбиш ором гирад.хам е,
На чун мо тобоҳй пазирад ҳаме.

Дар бобати дину мазҳаб пайрави дини мусулмонй буд, Му
хаммад иайгамбар ва чор ёрй ўро эътироф мекунад, вале Али- 
ро аз ҳама афзал шуморидааст, ки ба мазҳаби шиа майл дош- 
тани ўро нишон медиҳад:

Манам бандаи аҳли байти Набй, 
Ситояндаи хоки пои Васй.

^Акидаи фалсафии Фирдавсй аз оҳангҳои мистикии дуньёро 
бевафо шуморидан холй нест ва чаҳонбинии одами очизро ифо
да менамояд. У ин ақидаро ба муносибати вафоти Каюмарс, 
ки ҳамагй ей сол подшоҳй карда буд, баён намудааст:

Чаҳони фиребандаро гирд кард,
Раҳи суд паймуду моя нах(в)ард.
Чаҳон сар ба сар чун фасонасту бас,
Н амонад баду нек бар ҳеч кас.

Дар масъалаи муносибат ба чаҳон онро идеалистона ва 
маъюсона нопойдор номида бошад ҳам, хулосабарории ў ама- 
лй—ҳаётй ва ба фоидаи ахлоқи нек ва инсондўстист:

Чунин аст кайхони нопойдор,
Ту дар вай ба чуз тухми некй макор.

Фирдавсй акидаи фалсафй дошта бошад ҳам, файласуфон- 
ро, ки ба таълимоти динй ва тасаввуфй опозиция доштанд, дар 
оғози «Достони Аквони Дев» сарзаниш менамояд:

Аё фалсафадони бисьёргўй,
Напўям ба роҳе, ки гўй: бипўй.
Сухан ҳеч бехтар ба тавҳид нест,
Ба ногуфтану гуфтан эзид якест.

Ҳамин тавр, чунон ки мебинем, акидаи фалсафии ў зиддият- 
нок аст, ягонагй ва устуворй надорад.

Дар масъалаи акидаи ичтимой, чунон ки аз образҳои шоҳо- 
еи «Шохнома» маълум аст, дар мавқеи ақидаи деҳқонии адо- 
латхоҳй буда, подшоҳонро ба гурўҳи «одилу» золим чудо кар
да, ба «одил» дастгирй ва ба мукобили золим шўришу эъти- 
роз бардоштааст. Ин маъниро дар мадх ва ҳачви султон М ах
муд хам дидан мумкин аст.

«Ш ОҲНОМА» ВА ТАҲЛИЛИ ОН

Сарчашмаҳои Чи Дақиқй ва чи Фирдавсй дар навиштани 
«Ш оҳнома» «Шоҳнома»-и худ аз сарчашмаҳои зиёди хат- 

тй ва фольклорй фонда бурдаанд. Сарчашма- 
ҳои асосй инҳоанд:

1. Мифология ва афсонаҳои қадими халқй, ки бештарнни 
онҳо дар китоби «Авасто» чамъоварй карда шудаанд. Масалан, 
-афсонаҳо дар бораи Аҳура Маздо ва Аҳриман, достони под- 
шоҳии Каюмарс ва авлодони вай, ривоятҳои оид ба Зардушт, 
қиссаҳои Намшед, Кова аз афсонаҳои қадимии қавмҳои эро
нй гирифта шудаанд. Дар ин қисмҳо фактҳои таърихии ҳануз

дар китобҳои таърихи қайднашуда бо унсурҳои мифологй омех- 
та шудааст.

2. «Худойнома»— мачмўи нақлҳо ва афсонаҳои мифологй 
ва қисман материалҳои таърихй аст. «Худойнома» пояи авва- 
лини «Шоҳнома» аст.

3. Хроникаҳои расмй ва нақлҳое, ки дар он сулолаҳои под- 
шоҳони гузашта, сафарҳои ҳарбй ва чангҳои онҳо ривоят кар
да шудаанд.

4. Ҳикоя ва нақлҳои таърихй, ки баъзе порчаҳои onxq то за 
мони мо омада расидаанд.

5. Мачмўаи достонҳое, ки дар замони хукумати Сомониён 
чамъ карда шуда буданд ва «Шоҳнома»-ҳои насрй, ки пеш аз 
Дақиқию Фирдавсй навишта шуда буданд. Масалан, «Шоҳно- 
ма»-ҳои Масъуди Марвазй (в. 955), Абўмансурй (в. 957) ва 
Абулмуайяди Балхй (в. 963). Худи Фирдавсй низ бояд бо чамъ 
намудани киссаҳои «Шоҳнома» машғул шуда бошад, зеро ў яке 
аз дўстдорони он буд. Ҳамаи ин материал ва маъхазҳои паре- 
шонро Фирдавсй дар муддати 30—35 сол ба тартиб даровард. 
Ин кор, алалхусус, бо тартиб ба назм даровардан, аз Фирдав
сй меҳнати хеле зиёд ва фидокории ҳайратангезро талаб кар
дааст.

Мазмуни «Шоҳнома» аз муқаддима ва се кисми асосй
«Ш оҳнома» ва иборат аст. Дар мукаддима монандя достон- 

қисмҳои он ҳои дигари давраи классикй хамду наът, гуф- 
тор андар ситоиши хирад, гуфтор дар бораи офариниши чаҳон 
ва мардум, офтоб ва мох, ситоиши пайгамбарон ва ёронаш, 
саргузашти Дақиқй, буньёд ниҳодани китоб ва гайра дохил 
шудааст.

Қисми якуми «Шоҳнома» аз муборизаи ду кувваи асосии 
чаҳон — Аҳура Маздо — Ҳурмуз ва Аҳриман, ки ҳамеша ба му- 
қобили ҳамдигар мубориза мебурданд, сар мешавад. Ин мубо
риза то ба вучуд омадани одам ва аввалин подшоҳи он — Каю
марс байни некй ва бадй давом мекунад. Аҳура Маздо дар му
бориза ба мукобили Аҳриман (ба ёрии Яздон) одамизодро офа
рид. Муборизаро баъд аз ин одамон ба муқобили девҳо, ки 
лашкари Аҳримананд, давом медиҳанд. Ҳатто, чангҳои аввали 
Каюмарс ҳамчун подшоҳ ба мукобили девҳо равона карда шу
дааст. Писари Каюмарс—Сиёмак дар чанг бо Деви Сиёҳ куш
та мешавад. Каюмарс бо кини интикоми писари худ Деви Сиёҳ- 
ро дастгир карда мекушад. Баъд аз подшоҳии сисолаи Каю
марс 40 сол Ҳушанг подшоҳй мекунад. Дар замони подшоҳии 
Хушанг аввалин асосҳои маданияти инсонй гузошта мешавад.. 
Одамон аз санг оҳан баровардан, чўй карда обьёрй намудан, 
тухм киштан, деҳқонй кардан, аз санг оташ баровардан, ромг 
кардани ҳайвонҳои ваҳшй, аз пўсти ҳайвон либос тайёр кар
дан ва дигарҳоро ёд мегиранд. Хушанг хонагй кардани ҳай- 
вонҳо ва парвариш намудани онҳоро раем мекунад. Аммо дев- 
ҳо битамом несту нобуд карда нашуда буданд. Онҳо бо наза-

ри рашку ҳасад ба чамъияти инсонҳо нигоҳ мекарданд, ҳар 
в акт тайёр буданд, ки онҳоро нест кунанд. Баъд аз он Таҳму- 
рас лодшоҳ шуд. Вай ҳамаи девҳоро банду бает кард. Бинобар, 
ин, лақаби «девбандй» дорад. Дар замони Таҳмурас Ақриман 
мағлўб шуда буд. Баъд аз вафоти у  Ч,амшед подшоҳ мешавад. 
Д ар  Муддати 700-сола подшоҳии ў осудагй дар сар то сари 
дуньё ҳукмрон мешавад. Вай аз рўи нақшаҳои панчсола киш- 
вари худро тараққй медод. Одамон касал намешуданд, наме- 
мурданд, зиндагй хурсандона ва осудаҳолона чараён дошт. 
Чамшед бо таъсири Аҳрнман аз муваффақиятҳои даврони худ 
мағрур шуд ва ман-манй кард, даъвои худой намуд. Вай ин 
ҳама комьёбиҳоро аз марҳамати худо Аҳура Маздо надонис- 
та, онро ба худаш вобаста мекард. Рўҳониён ва сардорони бу
зурги мамлакат барои ин даъвояш аз Чамшед рў гардонданд 
ва ба чустучўи подшоҳн мувофиқе шуданд. Онҳо писари Мар- 
дос ном арабй чорводор — Заҳҳокро ба худ подшоҳ ннтихоб 
жарданд. Заҳҳок бо лашкари калони худ мамлакатро забт кар
д а  гирифт. Чамшед чанд муддат дар бахри Чин пинҳон шуд, 
вале Заҳҳок ўро ёфта аз миёнаш бо арра бурронд. Ғалабаи 
Заҳҳок ғалабаи Аҳриман дар Эрон буд. Вай бо ин ғалабаи 
худ каноат накарда, барои боз ҳам зиёд кардани зулми худ 
бар болои инсонҳо чораҳои дигар чустучў мекард. Аҳриман 
дар  ошхонан Заҳҳок ошпаз шуд, ба вай таомҳои лазиз пухта 
медод. Заҳҳок барои ин хизмат ба Аҳриман ба ивази он аз 
китфи Заҳҳок ду бўса талаб намуд: Аз чои бўсакарда ду мор 
пайдо шуд, ки хар замон ба сари Заҳҳок ҳамла мекарданд. Ах- 
риман барои халоей маслиҳат дод, ки ҳар рўз мағзи сари ду 
одамро ба морҳо диҳанд. Заҳҳок ҳамин тавр кард, дар мам
лакат зулм ба ҳар тараф реша давонд, норозигии халк бар 
зидди Заҳҳок зўр шуд. Аз як тараф, пурзўр шудани шўришҳои 
халкй ва аз дигар тараф, дар як гўшаи саҳро аз авлоди Ч ам 
шед таваллуд шудани писаре, ки соҳиби тахту точи Эрон буд, 
Заҳҳокро ба воҳима андохт. Вай бузургони мамлакатро чамъ 
карда таклиф кард, ки барои тасдиқи садокати худ ба подшоҳ 
ба маҳзар—ризоиятнома имзо кунад. Ҳамаи бузургони мамла
кат ба ин таклиф розй шуданд. Дар ин асно вакили ҳунарман- 
дони шаҳр Кова бо аризаи шикоятй ба дарбор омад. Заҳҳок ва 
дарбориёнаш аз дидани ў ба ларза афтоданд. Кова, ки 17 пи- 
сарашро ба морони Заҳҳок дода буд, барои халосии охирин 
омад. Заҳқок ва вазири вай бо шарти ба маҳзар даст мондан 
писари Коваро гардонда доданд. Кова писари худро озод кард, 
валемаҳзарро дарронда ба зери по партофт. Бузургони мамла
катро, ки ба маҳзар даст монда буданд, ба хоини, ватанфуруши, 
бо золим ҳамкорй намудан таъна ва сарзаниш кард ва танта- 
навор бо писараш аз дарбор баромада рафт. У пешгири чар- 
мини худро байрақ карда, дар бозор одамонро ба мубориза ба 
мукобили Заҳҳок даъват намуд. Шўришчиён Фаридунро ба худ 
подшоҳ эълон карда, Заҳҳокро асир ва дар кўҳи Дамованд

чормех карданд. Фаридун ба мамлакати калоне соҳиб шуд. Но
ми давлати худро ба шарафи Кова «Ковьёнй» гузошт. Цеш- 
гири Кова байрақи мукаддаси давлат шуд. Ҳар подшоҳе, ки 
ба тахт мебаромад, нишони худро ба он нақш мебаст. Фаридун 
дар охири умраш мамлакати худро ба писарони худ — Салм, 
Тур ва Эрач тақсим карда дод. Писарони Фаридун ба духта- 
рони подшоҳи Яман хонадор шуданд. Фаридун такдири писа- 
ронашро аз рўи гуфтаи муначчимҳо муайян кард. Аз рўи аф- 
сонаҳе Салм сарқабилаи сомиён (халқҳои семитй—арабҳо ва 
яҳудиҳо), Тур сарқабилаи тўрониҳо (сардори қабилаҳои мам- 
лакатҳои Шимол) ва Эрач сардори қавмҳои эронй таънн шу
дааст. Писарони Фаридун як муддат дар мамлакатҳои худ под- 
шохй карданд, аммо ба Эрач хасад бурда, ба мукобили ў фит- 
на бардоштанд. Эрач барои бартараф кардани носозиҳо ба пе
ши бародаронаш рафт. Онҳо ўро куштанд ва сарашро ба Фа
ридун фиристоданд. Аз ин чо чангҳои дохилии хонадонй сар ме
шавад. Фаридун барои кассос гирифтан ба хаёли интикомгирй 
меафтад. Аммо баъд аз мурдани Эрач чонишини подшоҳ—ва- 
лиаҳд, ки соҳиби тахту точ бошад, набуд. Фаридун мунтазири 
валиаҳд буд. Дар ин вақт яке аз занҳои Эрач духтаре тавал
луд кард ва баъд аз калон шудани ў ба яке аз хонаводаҳои 
подшоҳй ба шавҳар доданд, аз ў писаре таваллуд шуд, ба ў 
Манучеҳр ном ниҳоданд. Акнун фурсати интикомгирй омада 
буд. Фаридун ҳамаи феодалҳои Эронро чамъ карда, Манучеҳр- 
ро ба онҳо тақдим кард. Наримони чангй ва Соми фархунда, 
ки бобоҳои Рустам мебошанд, барои ҳимояи тахту точи Эрон 
ба саҳнаи таърих мебароянд. Дар ин чо кисми якуми «Шохно
ма» ба анчом мерасад.

Қисми дуюми «Шохнома» аз он сар мешавад, ки Фаридун 
абераи худро ба тарбияи Сом, ки аз феодалҳои бузурги Сиис- 
тон буд, месупорад. Манучеҳр дар дасти чанговарони моҳир 
тарбия меёбад ва бо иштироки ҳамаи саркардаҳои Эрон ба 
интиқоми Эрач, тайёрй мебинад. Кован Оҳангар ва писари разм- 
дидаи ў Қорун ҳам дар байни интиқомгирандагон буданд. Сал- 
му Тур Манучеҳрро бо унвони шоҳи бепадар истеҳзо мекарданд. 
Аммо вай бо лашкари сиҳазора аввал Тур, баъд Салмро маглуб 
карда, сарашонро ба Фаридун фиристод. Ҳамаи саркардаҳои 
ин мамлакатҳо тобеъ шуданд. Боз мамлакати ягона ва мар- 
казонидашуда барқарор гардид.

Дар ин қисми «Шоҳнома» саркашии феодалҳо, кувваҳои мар- 
казгурез, чангҳои хонадонй ва муборизаҳо барои ягонагии дав
лат тасвир ётфтааст. Баъд аз галаба Фаридун подшоҳиро ба 
Манучеҳр дод ва худ вафот кард. Манучеҳр баъд аз маросими 
мотами чаддаш феодалҳои сафарбаршударо ичозат дод, ки ба 
вилоятҳои худ раванд. Сом хам ба Сиистон рафт. Сом фарзанд 
надошт. Яке аз занҳояш писар таваллуд кард. Писар аз хама 
чиҳат солим, вале мўйҳояш сафед буд. Сом аз ин писар шарм 
дошт. Аз таънаи мардум тарсида бачаи навзодро бар домани

Шю/ҳи Албурз бурда партофт. Дар куллаи баланди ин куҳ мур- 
ғй мўъчизанок— Симурғ лона дошт. Симурғ ҳангоми шнкор 
бачаро пайдо карда ба хонаи худ бурд. Ўро нахўрд, балкн ба 
чои шир хуни ҳайвонот дода, бо хар роҳ навозиш мекард. Б а 
ча калон ва паҳлавони зебосурат гардид. Корвонҳое, ки аз до- 
мани ин кўҳ мегузаштанд, дар бораи мурғи мўъчизанок ва кор- 
намоиҳои ин паҳлавон ҳикоятҳо паҳн мекарданд. Сом як шаб 
ду хоби воҳимаангез дид. Таъбиркунандагони хоб зинда буда
ни писари ўро хабар доданд. Сом ба чустучўи писараш баро
мад ва ўро аз пеши Симурғ гирифта овард. Сом, пеш аз ҳама, 
писараш Золро гирифта ба пеши Манучеҳр ба салом рафт. 
Манучехр бо дидани ин паҳлавон бисьёр хурсанд шуд. Баъд 
аз ин, Сом хукмронии Сиистонро ба Зол мегузорад. Зол барои 
боздиди мамлакати худ ба сайругашт мебарояд. Аввал ба Ко- 
бул рафта меҳмони Меҳробшоҳ мешавад. Дар мулокотп аввал 
онҳо ба ҳамдигар дўст мешаванд. Зол ба духтари Меҳробшоҳ 
Рудоба ошиқ мешавад. Ин ҳар ду пешакй медонистанд, ки па- 
дару модарашон ва Манучеҳр ба ин кор розй нестанд. Аммо 
муначчимҳо пешакй муайян карда буданд, ки аз Золу Рудоба 
писари паҳлавоне таваллуд мешавад, ки мислаш дар чаҳон 
нест. Баъд аз ин Сом розй мешавад. Сом аз Манучехр авф 
талаб мекунад ва ў Золро мебахшад. Шўҳрати арўсии бошу- 
кўҳи онҳо дар тамоми мамлакат паҳн шуд. Баъд аз тўю тамо- 
шо ба сукунатгоҳи худ баргаштанд. Таваллуд шудани фарзанд 
душвор шуд. Зол ба Симурғ мурочиат кард. Бо маслиҳати ў 
шиками модарро бурида фарзандро гирифтанд. Уро Рустам 
ном ниҳоданд. Шири даҳ доя вайро сер карда наметавонист. 
Ҳанўз дар гаҳвора истода аломатҳои қаҳрамонй ва корнамой 
нишон медод. Дар 9-солагй бо гурзи гарон фили бузурги Са- 
федро кушт. Ба вай ҳар навъ асп тоб намеовард. Чўпонҳо аз 
рўи гуфтаи муначчимҳо таваллуд шудани қаҳрамони мудофиа- 
кунандаи халку ватанро дониста, пешакй асп парвариш мекар
данд. Яке аз чўпонҳо Рахш ном той худро барои Рустам пар
вариш мекард. Рахшро ба ғайр аз Рустам касе ба худ ром кар
да наметавонист. Рустам дар чангҳо бо одамон, бо ҳайвонҳои 
зўр (фил, шер), бо девҳо (Деви Сафед) шучоатҳои бемисл нн- 
шон медод. Шоҳзодагон Кайқубод, Кайковус ва Кайхисрав ба 
кувват ва ёрдами Рустам мўҳточ буданд. Чангҳое, ки Рустам 
бо подшоҳи Чин ва Тўрон — Афросиёб карда буд, шўҳрату эъ- 
тибори ўро зиёд кард. Як рўз баъд аз тамом шудани чанг, дар 
вақти саёҳат ва шикор Рустам ба мамлакати Самангон рафт. 
Ў ба духтари шоҳи Самангон Таҳмина ошик шуд ва бо ў из- 
дивоч кард. Тахмина писаре таваллуд кард, ўро Сухроб номи- 
данд. Сўҳроб аз ҳеч чиҳат аз Рустам камй надошт. Вай па- 
дарашро надида буд, факат шунида буд. Афросиёб барои_ маг- 
луб кардани Рустам ва забт кардани Эрон аз кувваи Сухроб 
фонда бурданй шуд. Модараш бозубанди падараш ёдгоримон- 
даро ба ў дод. Бо фитнаи Аҳримап ва девҳо Сўҳроб қарор дод,

ки салтанати Эронро барҳам диҳад. Афросиёб Сўҳробро ба чан- 
ти Рустам фиристод. Падару писар ҳамдигарро нашинохта ме- 
чангиданд. Рустам бо фиреб халос мешавад. Аммо дафъаи ди
гар Сўҳробро ба замин зада, дарҳол мекушад. Ч,ангҳо баъд 
аз ин ҳам байни Рустам ва Афросиёб давом мекунад. Дар на- 
тичаи мағлубияти Сўҳроб, давлати Эрон, ки подшоҳи онрўза- 
аш Кайковус буд ва Рустам барои ягонагии он давлат мубори
за мебурд, бехатар монд. Барои ба давлати Эрон халал расо- 
нидан Аҳриман фитнаи нав барангехт. Модарандари Сиёвуш 
(писари Кайковус) Судоба ба вай ошиқ мешавад, вале аз ў 
коми дил наёфта, ба ў тўҳмат карда, ба шавҳараш шикоят 
мекунад, ки гўё Сиёвуш ба вай бо назари шаҳватпарастй ни- 
гоҳ кардааст. Кайковус аз ин хабар дар газаб шуда, барои сан- 
чидани покии писари худ фармон медиҳад, ки вай аз даруни 
оташи муқаддас гузарад. Сиёвуш савора аз байни оташ сало- 
мат мегузарад ва покии худро исбот мекунад, вале баъд аз ин, 
барои нигоҳ доштани шараф ва номуси худ дар ин оила мон- 
данро ба худ лозим намедонад. Ба ин тариқ, хавфи беворис 
мондани тахту точи Эрон ба вучуд омада, мамлакатро вайро
нии дохилй таҳдид мекунад. Дар ин вақт Афросиёб бо лашка- 
ри азиме чангталаб шуда, ба сарҳади Эрон меояд. Кайковус 
хам, ки кайҳо, барои забти Тўрон чангталаб буд, баҳона мечуст. 
Вай лашкари Эронро бо сардории Сиёвуш ва Рустам ба чан
ги Афросиёб мефиристад. Афросиёб бо сардории ин ду паҳла- 
вони номй ба чанг омадани лашкари Эронро дида, ба вахм 
меафтад ва бо тўҳфаҳои зиёде сулҳ таклиф мекунад. Рустам 
ва Сиёвуш, ки ҳамчун паҳлавони халқй сулҳчў буданд, чангро 
шарт надонистанд, ба сулҳ розй шуданд ва ба подшоҳ Кай
ковус нома фиристоданд. Подшоҳ Рустамро аз. сарлашкарй хо- 
рич карда, фармондеҳиро ба писараш Сиёвуш дода, фармон ме- 
диҳад, ки чанг кунад ва Тўронро забт намояд. Аз ин ҳол Рус
там қаҳр карда бо лашкари худ ба ватанаш — Сиистон бар- 
мегардад, Сиёвуш низ аз рўи кинаи пешина ба фармони чанг- 
Чўёнаи падараш итоат накарда, ба тарафи Афросиёб мегуза
рад. Афросиёб духтараш Фарангисро ба Сиёвуш дода, ҳоки- 
ми яке аз кишварҳояш таъин менамояд, аммо Аҳриман, барои 
ин ки дар байни Эрону Тўрон ба ин восита сулҳу амният бар- 
қарор нашавад, дар дили Афросиёб аз вачхи Сиёвуш шубха 
пайдо кунонида, бо тўҳмати бародараш Гарсеваз Сиёвушро ба 
қатл мерасонад. Ба мукобили ин хиёнати Афросиёб Кайхис- 
рав — писари Сиёвуш ва бобояш Кайковус якчоя шуда ба му
кобили Афросиёб чанг сар мекунанд ва бо ёрдами Рустам Аф
росиёб маглуб ва мамлакат фатҳ мешавад. Дар замони Кай- 
хисрав мамлакат аз чангҳо осуда ва аз чиҳати хочагй тараққй 
мекунад, аммо подшоҳ ногоҳ гоиб мешавад ва мамлакат беса- 
ру сомон мегардад. Рустам бошад, пир шуда буд.

Дар ин вақт мардй доно Зардушт ба сифати пайгамбар ба 
майдон меояд. Таълимоти динии худро чорй мекунад, ки он
310



таълимот то истилои араб давом кардааст. Баъд аз ин, аз но
ми дин ва паҳн кардани он мамлакати парокандашуда боз аз 
нав муттаҳид кунонида мешавад. Бо ҳамин, кисми дуюми «Шох
нома» ба охир мерасад. Ин ду қисм давраи мифологй ва қаҳ- 
рамонй буд.

Қисми сеюми «Шоҳнома» давраи таърихй аст. Дар ин кием 
давраи сулолаи Ҳахоманишиҳо ё ки Каёниён, маглуб шудани 
охирин подшоҳи ин сулола Доро ва Эронро забт кардани Ис- 
кандари Македонй тасвир ёфтааст. Баъд аз истилои Искандар 
ва махсусан, баъд аз вафоти ў ҳукумати марказй барҳам хўр- 
да, ҳукуматҳои майдаи феодалй ба вучуд меоянд, ки дар таърих 
мулук-ул-тавоиф ном доранд. Дар ин мобайн аз рўи фактҳои 
таърихй давлатҳои хеле бузурги Юнону Бохтарй ва давлати Аш- 
кониёнё ки Аршакиҳо ба вучуд меояд. Дар охирҳои асри I пеш аз 
милод Осиёи Миёнаро кабилаҳои бодиянишини Шимол бо номи 
кўшониҳо ишғол менамоянд. Ин лаҳзаҳои таърихии ватанамон 
дар «Шоҳнома» хеле кам ва хира тасвир ёфтааст. Ниҳоят, ба 
мукобили парешонии идоравии Эрону Осиёи Миёна зарурати 
аз нав ташкил намудани хукумати марказй пайдо мешавад. Аз 
соли 224 сар карда Ардашери Бобакон ном кас силсилаи под- 
шохони Сосониро ташкил медиҳад, ки он то истилои араб — 
соли 650 давом кардааст. Дар ин кием Фирдавсй амалиёти 
мазҳабй — бидъати Монй (асри Ш )-ро, ки дар замони Шопури 
I буд, тасвир кардааст. Аз силсилаи шоҳони зиёде тасвири под- 
шоҳии Баҳроми Гўр чолиби диқкат аст. Шўриши зиддифеода- 
лии халқи меҳнаткаш ва сардори донои он Маздак баъд аз ин 
тасвир ёфтааст. Маздак ҳамчун сардори шўриш, ҳамчун пай- 
гамбари дини нав ба Қубод — подшоҳи Сосонй таъсири худро 
гузаронда, вазир таъин мешавад. Дини худро ба подшоҳ кабул 
мекунонад, подшоҳ бо дастурамали Маздак кор мебарад. М аз
дак дар назди хукумат масъалаи бархам додани моликияти ху- 
сусиро мегузорад. Фирдавсй, чй тавре ки дар бораи Кова ва 
Зардушт бо ҳурмат ва хусни таваччўҳи зиёде сухан ронда буд, 
дар бораи Маздак низ ҳамон тавр сухан меронад. Шўриши 
Маздак ва маздакиён ба муқобили зулми гуломдорон ва зулми 
феодализми нав пайдошуда бо баҳонаи хушкеолй, гуруснагй, 
галларо анбор кардани феодалҳо ва ҳаннотон ба амал омада 
буд. Азбаски феодалҳо аз хукумати марказй саркашй мекар
данд ва Қубод аз шўриши омма метарсид, хост, ки оммаро ба 
тарафи худ кашида, феодалҳои саркашро ба худ мутеъ намо- 
яд. Доираи харакати Маздак хеле калон шуд, ба феодалҳою 
аристократҳо хавфи калон овард. Кубод дар соли 529 талаби 
аристократҳоро қонеъ гардонида, Маздакро аз вазирй холй 
кард ва се ҳазор тарафдорони ўро дастгир карда, зинда ба 
зинда гўронд, Маздакро ба дор кашонд. Интиқоми хунин ха
ракати маздакиёнро якбора хобонида натавонист. Дар соли 531 
баъди ба сари тахт баромадани писари Кубод Хусравй I Анў- 
шервон ин ҳаракат ба таври қатъй нест карда шуд. Анўшервон

бо маслиҳати вазири донишманди худ Бузургмеҳр кор мекард. 
Д а р  вақти ў бозии шатранч, нард ва дигар ҳунарҳо ихтироъ 
шуд. Баъд аз ба ҳукумат омадани писари Нўшервон Ҳур- 
музд саркашии феодалҳо ва ҳучуми хоричиён аз ҳар тараф 
зўр шуд. Ҳурмузд бо ёрии Баҳроми Чўбина ба муқобили фео- 
далҳои саркаш чангид. Баҳром бо Ҳурмузд ба зиддиятҳои до
хилй дучор шуданд. Ҳурмузд Баҳромро ба чосусии подшоҳи 
Чин айбдор мекунад. Баҳром баъд аз ин тўҳмат худро подшо- 
ҳи Эрон эълон мекунад. Ҳурмуздро дарбориён кўр карда бу- 
данд. Писараш Хисрави Парвез аз Баҳром шикает хўрда, ба 
Рум мегурезад. Баҳромро забткунандаи ғайриқонунии давлати 
Эрон мешумориданд. Ўро вайронкунандаи анъанаи мероей бу
дани давлат мешумориданд. Баҳром қарор дод, ки бо хонадон 
шудан ба яке аз духтарҳои хонадонй подшоҳй хукмронии худро 
қонунй кунад. Аммо хеч як аз ин чораҳо ўро халос карда наме- 
тавонад. Ў аз дасти қотиле кушта мешавад. Охирин подшоҳи 
нисбатан пурқувватн Сосонй Хусравй Парвез қувваҳои боки
мондаи мамлакати худро чамъ карда ба муқобили румиҳо 
чангҳои бемуваффақият мебарад. Баъд аз вай сулолаи Сосонй 
ҳеч подшоҳи дурустро намебинад. Мамлакат рў ба вайронч 
меорад. Инро тез-тез кушта шудани подшоҳон ва дигар шуда
ни онҳо нишон медиҳад. Охирин подшоҳи Сосонй Яздигурди III 
дар истилои араб кушта ва ҳукуматаш барҳам дода мешавад. 
Арабҳо дар ду чанги қатъй соли 637 дар Қодисй ва соли 639 
дар Наҳованд давлати пўсидаи гуломдории Сосониёнро аз байн 
бардоштанд. Бо ҳамин, қисми сеюм ва охирини «Шоҳнома» та- 
мом мешавад.

Аз рўи сюжети мухтасари асар маълум шуд, 
План, сюжет ва ки « ш 0ҳнома» аз се қисми асосй ва муқадди-

ма иборат аст: 1. Муқаддима. 2. Мифология.
3. Васфи корнамоиҳои паҳлавонон. 4. Воқеа- 

ҳои таърихй. Се қисми асосй (2, 3, 4) ба ҳамдигар алоқаи зич 
доранд ва яке давоми дигарест. Ҳар кисми асосй дар дохили худ 
дорой унсурҳои сюжети алоҳида мебошад: 1. Гиреҳбандй. 2. 
Инкишофи воқеа. 3. Авч. 4. Кушодашавй ва хотима.

Ба ҳамин тариқ, кушодашавии ҳар як қисм ба гиреҳбандии 
қисми оянда мепайвандад. Ин ҳолат аз он сабаб аст, ки ҳар 
кисми «Шоҳнома» сюжети алоҳидаро соҳиб буда, бо ҳамдигар 
алоқаманд аст. Сохти сюжети гуногуни «Шоҳнома» ба ҳамди- 
гар хеле монандй дорад. Масалан, пайдоиши воқеа, инкишоф 
ва  хотимаи он дар ҳамаи кисмҳо якрангй дорад. Аммо сюжет 
ва мазмуни воқеахо ва мундаричаи ҳар як кием мазмуни гоя- 

вии алоҳидае дорад.
Масалан, дар афсонаҳои силсилаи авлодони Каюмарс пай

доиши ҳаёти осудаҳолонаи инсонҳо ва зиндагонии мадании он- 
ҳо, инкишофьёбии хушбахтии инсон дар замони Чамшед ва ба 
нуқтаи баланд расидани он, бо ман-манй кардан ва сарнагун

шудани давлати Ч,амшед, барҳамхўрии адолат ва некуаҳволии 
одамон ифода ёфтааст.

Дар кисми ҳукмронии давраи Заҳҳок пайдоиши давлат ва 
хукмронии ў гиреҳи ибтидо ёфтани зулм аст. Пайдо шудани 
морҳо, мағзи сари одамонро ба онҳо хўрондани Заҳҳок авч,и 
зулм аст. Аз сардорони мамлакат маҳзар талаб кардани Заҳ- 
ҳок, аз шўришҳои халқ тарсидани ў, маҳзарро дарронда пар- 
тофтани Кова ва намоишкорона аз дарбор баромада рафтани 
вай кульминацияи зулм ва муборизаи қувваҳои мукобилият- 
кунанда аст. Асир шудани Заҳҳок хотимаи зулм ва ибтидои 
боз аз нав ғалаба кардани адолат мебошад.

Ба ҳамин тариқ, тамоми композидияи ғоявии асар аз болои 
ду риштаи ғоявй-композидионй мегузарад:

1. Мубориза барои ҳаёти хушбахтона, адолат, истиқлолият, 
яъне мубориза барои ғалабаи қувваҳои некй.

2. Мубориза барои хукмфармо гардидани зулм, ба мардум 
беадолатй ва ноосоиштагй овардан, дар мамлакат фитна пахн 
кардан, барҳам задани истиқлолияти халқу ватан, бо ибораи 
дигар мубориза барои ғалабаи қувваҳои бадй.

Ҳарчанд «Шоҳнома» қисмҳои алоҳида ва хар кисми он сю
жету композицияи ғоявии цудогона дорад, вале аз аввал то 
охири «Шохнома» давом кардани муборизаи қувваҳои неку бад 
қисмҳоро ба ҳам мепайвандад. Онҳоро ба як ришта гузарони- 
да, яклухтй ба вучуд меоварад. Дар натича «Шоҳнома» ҳамчун 
асари пурра, ягона ва хеле азим ба назар мерасад. Аммо «Шох
нома» аз чиҳати ғоя ва дарбаргирии воқеаҳои таърихй, аз нук- 
таи назари сюжет ва композицияи ғоявй асари нотамом аст. 
Аз чиҳати ғояи компознционй мебоист бо ғалабаи кувваҳои не
ки ватандўст ба охир мерасид, чй тавре ки дар кисми I ва II 
ҳаст, вале бо ғалабаи қувваҳои бадй — истилогарони араб ан- 
чом ёфтааст. Ҳар чанд ки галабаи истилои араб воқеаи таъ
рихй буд, вале муборизаҳои ватандўстонаи бар зидди истилои 
араббурдаи Абўмуслим, Муқаннаъ, Сунбод, ташкили давлати 
Тоҳириён, Саффориён ва Сомониён, галабаи қувваҳои шуубня 
аз болои истилои араб, эҳьёи миллии эрониёни Шарқу Ғарб- 
низ ҳақиқати таърихист. Ҳаёти Фирдавсй, ки дар ибтидои ас
ри XI хотима ёфтааст, мебоист воқеаҳои таърихии асрҳои VIII—• 
IX—Х-ро низ тасвир менамуд.

Ин тавр аз чиҳати ғоявй ва таърихй нотамом мондани сю
жет ва композицияи ғоявии «Шоҳнома» сабабҳои таърихй дошт 
ва он Фирдавсиро мацбур кардааст, ки ба мукобили иродаи 
худ равад:

1. Дини ислом, ки идеологияи истилогарони араб буд, аз 
тарафи умум кабул шуда, дини зардуштй аз байн рафтааст. 
Воқеаҳои давраи навро тавсиф намудан бар зидди ислом раф- 
тан буд, ки он куфр мебошад.

2. Давлатҳои феодалии точикон зимнан бар зидди хилофа
ти араб (ки ҳокимияти рўҳонии исломро дар даст нигоҳ ме-

дошт) бошанд ҳам, расман ҳокимияти хилофатро эътироф ме
карданд, бинобар ин, онҳоро бар зидди хилофат тасвир наму
дан низ маънои зиддиисломиро ифода менамуд, ки ин ҳам ба 
куфр меовард ва рўҳониёни чаҳолатпарасти исломй ба таври 
қатъй ба мукобили чунин рафтор меистоданд. Қир карда шу
дани қарматиҳо, кўр карда шудани Рўдакй, кушта шудани Д а 
кикй, оворагардиҳои Фирдавсй, Ибни Сино ва ғайра, ба ма- 
чусию рафизй айбдор карда шудани онҳо ҳамин маъноро ифо
да  мекард.

Ғояи асосии «Шоҳнома» мубориза барои озо- 
«Ш оҳнома» дй’ хУшбахтй ва осудаҳолии инсонҳо, ғалабаи

ақлу дониш бар чаҳолат, истиклолияти ва
тан ва халқ, мубориза барои ба вучуд овардан ва нигоҳ дош- 
тани давлати ягона ва марказонидашуда, нигоҳ доштани ҳоки- 
мияти аристократии точик дар мубориза бар зидди истилогаро
ни хоричй, саркашии феодалҳои майда, чангҳои хонадонй, бади- 
ҳое, ки осоиши халкро вайрон мекунад ва мубориза бар зидди 
ҳама гуна хоинони мамлакат аст. Барои ифода кардани чунин 
гоя аз тарзи фикрбаёнкунии ақидаи зардуштй — муборизаи не- 
кию бадй ва достонҳои қадимй, ки ҳамин мазмунро ифода кар
даанд, истифода бурда шудааст. Идеяи дар боло зикршуда то 
охири «Шоҳнома» давом мекунад, вале бо маглубияти онҳо 
тамом шудааст.

ОБРАЗҲОИ «Ш ОҲНОМА»

Образҳои (персонажҳои) «Шоҳнома» чи аз одамон ва чи аз 
персонажҳои мифологй ба ду гурўҳ: мусбат ва манфй чудо ме- 
шаванд. Аз подшоҳон Каюмарс, Таҳмурас, Ҳушанг, Фаридун, 
Манучехр, Кайхусрав, Хусравй Парвез ва дигар паҳлавонон: 
Сом, Зол, Рустам, Сиёвуш, Гударз ва гайра, аз пешвоёни халқ: 
Кова, Зардушт, Монй, Маздак, аз вазирони доно: Бузургмеҳр, 
аз занон: Рудоба, Таҳмина, Фарангис, Гурдофарид, Манижа, 
Гурдия, Меҳрак, аз образи намояндагони халқи меҳнаткаш: 
Фарҳод, Шопур ва гайра образҳои мусбатанд. Дар қисми об- 
разҳои манфй Аҳриман, девон, Заҳҳок, Кайковус, Арчост, Аф
росиёб, Гарсеваз, Судоба ва гайра мавчуданд. Ғайр аз ин, як 
силсила образҳои духўра ҳастанд — Чамшед, Гаршосп, Исфан
диёр, Сўҳроб, Бежан ва гайра. Образҳоро гайр аз гурўҳи мус- 
бату манфй, ба гурўҳи подшоҳон, паҳлавонон, занон ва образ- 
ҳои мифологй, қаҳрамонй ва таърихй низ чудо кардан мумкин 
аст, ки онҳо низ ба гурўҳи мусбату манфй чудо мешаванд. Дар 
«Шоҳнома», назар ба подшоҳон, бештар ба паҳлавонон, ки сар- 
дорашон Рустам аст, эътибор дода шудааст. Аз ин рў, мумкин 
аст, ки маънои «Шоҳнома» на номаи — достони шохон, балки но
маи калон — достони бузурги паҳлавонон бошад.

ОБРАЗҲОИ МУСБАТИ ШОҲОН

Образи Каюмарс ва Образи шоҳон барои он дар чои аввал гузош-
авлодони ваи та ШуД> ки онҳо сардори мамлакату ҳукумаг 

ва сояи худо дар рун замин шуморида шуда
анд. Образи Каюмарс дар «Шоҳнома» аз ху- 

сусиятҳои мифологии худ як андоза берун омада, ҳамчун ав
валин касе, ки подшоҳй ва тахту точро ба вучуд оварда буд, 
тасвир ёфтааст:

П аж ўҳандаи номаи бостон,
Ки аз пахлавонон занад достон.
Чунин гуфт: к-оини тахту кулоҳ 
Каюмарс оварду ў буд  шох...

Вай аввал дар байни кўҳҳо макон карда, ба мардум пўшиш 
ва хуриши навро ёд додааст, одамон гирди ў чамъ омадаэнд* 
ҳатто, ҳайвонҳо ҳам ба вай ром шуданд:

Сари тахту бахташ баромад зи кўҳ,
Палангина пўшид худ  бо гурўҳ.
Аз ў андар омад хаме парвариш,
Ки пўшиданй нав буду  нав хўриш.
Д а д у  дом хар чонвар к-аш бидид,
Зи гетй ба наздики ў орамид.

Образи Каюмарс бо вучуди характери реалй пайдо кардан 
ва ба мафхуми феодалии шоҳаншоҳй даромадан, ки аз падшох. 
дида, бештар ба пешвои як андоза муболигавии халкй монан- 
дй дорад, аз хусусиятҳои мифологй холй нест, зеро душмани 
пинҳонии мифологй дошт, ки номаш Аҳриман аст. Ин офари- 
дагори қувваҳои душмани инсоният, маданият, ҳаёт ва бахту 
саодати ў буд:

Ба гетй набудат касе душмано,
Магар дар ниҳон Риман Оҳармано.
Ба рашк андар Охармани бадсигол,
Ҳаме рой зад, то биболид бол.

Писари ягонаи дўстдоштаи Каюмарс Сиёмак дар партавн 
подшоҳии падараш тасвир ёфтааст. Вай барои падар ва тахту 
гочи онро аз бадкирдории Аҳриман ва девон муҳофизат кардан 
бо лашкари бисьёре ба чанги девон тайёр мешавад:

Сухан чун ба гўши Сиёмак расид,
Зи кирдори бадхох деви палид.
Дили шохбачча даром ад ба чуш,
Сипох анчуман карду бикшод гўш.
Бипўшид танро ба чарми паланг,
Ки чавшан набуд он гах оини чанг.

вале дар чанги девон кушта мешавад:

Сиёмак ба дасти чунон зиштдев 
Табаҳ гашту монд анчуман бехидев.

Аз воқеаи кушта шудани Саёмак ҳамаи лашкар ва мардум 
6а  ҳоли мотам монданд. Дар ин воқеа Каюмарс ҳамчун пада- 
ри мотамдор тасвир ёфтааст:

Ф уруд омад аз тахт вайлакунон,
Ба нохун танаш гўшт поракунон,
Д у  рухсора пурхуну дил сўгвор,
Д иж ам  карда бар хештан рўзгор.

Дар ин лаҳзаи тасвири ҳолати сўгвории Каюмарс, ки аҳво- 
.ли табиии инсони реалист, боз унсурй мифологй дохил карда 
мешавад. Худо ба воситаи фариштаи Суруш хабар медиҳад, ки 
у  ба ҳуш омада, ба чанги Аҳриману девон тайёр шавад:

Д ур уд  оваридаш хучиста Суруш,
К -аз ин пеш махрўшу боз ор хуш.
Сипах созу баркаш ба фармони ман,
Баровард яке гард аз он анчуман.
Аз он бадкуниш дев рўи замин,
Бипардозу пардохта кун дил зи кин.

Каюмарс ҳоло хислати умумихалкй дорад ва якчоя бо ҳа- 
маи инсонҳо ба муқобили қувваҳои бад, душмани инсоният му
бориза мебарад. Вай ин муборизаро бо ёрии наберааш Хушанг 
давом медиҳад. Бинобар ин, дар аввали кор Хушанг дар пар- 
тави амалиёти бобои худ тасвир ёфтааст:

Гаронмояро ном Ҳушанг буд,
Ту гуфтй хама хуш у фарханг буд.
Ба назди ниё ёдгори падар,
Ниёпарварида мар ўро ба бар.

Каюмарс воқеаҳоро ба набёраш нақл карда, ўро ба чанги 
девон сардор таъин мекунад ва мубориза дар сурати чанги не- 
кию бадй — одаму дев давом мекунад. Ҳоло дар байни инсонҳо 
д у  қувваи бадй дида нашудааст. Инсон бо душмани инсоният 
чанг дорад, ки аз он ҳоло ба синфҳо ва табақаҳо чудо нашу- 
дани чамъият — чамъияти қабилавй ба назар мерасад. Аммо 
тасаввурҳо ҳанўз аз хусусиятҳои афсонавй озод нест, зеро 
д ар  чанги инсон бо девҳо, париҳо, ҳайвонҳои даррандаву мур- 
гон, ки ба Каюмарс ром буданд, ба вай ва ба Хушанг ёрй ме- 
расонанд:

Парию паланг анчуман карду шер,
Зи даррандагон гургу бабри далер,
Сипоҳи д а д у  дом у мурғу пари,
Сипаҳдор бо кибру кундовари,
Паси пушти лашкар Каюмарсшоҳ,
Н абера ба пеш андарун бо сипоҳ.

Хушанг Деви Сиёҳро маглуб карда, ба чои бобояш подшох 
мешавад. Шоир дар образи ў калимаи «дод»-ро кор фармуда- 
аст, ки одилии ўро мефаҳмонад ва он хоҳ-нохоҳ ба мукобили 
«зулм» гузошта шудааст. Ҳар чанд ки образи Ҳушанг ҳамчун

образи умумиинсонии фавқи синфҳо тасвир ёфтааст, Фирдавсй 
ўро аз рўи фаҳмиши чамъияти синфй ва ақидаи адолатхоҳй 
соҳиби «дод» номидааст:

Ч аҳондор Ҳушанг бо рою дод,
Ба чои ниё точ бар сар ниҳод.

Ҳушанг ҳам мисли Каюмарс подшоҳи танҳо Эронзамин не, 
тамоми чаҳон аст:

Ки бар хафт кишвар манам подшох,
Ба ҳар чой пирўзу фармонраво.

Фармонравоии ў дар чаҳон на аз рўи зўроварию ҳукмронии 
беинтиҳо, балки аз рўи фармони худо ва аз ҳайси адлу бахшиш- 
ҳо, караму саховат аст:

Ба фармони яздони пирўзгар,
Ба доду  деҳиш  танг баста камар.

Ҳушанг ҳамчун ободкунандаи дуньё ба қалам дода шудааст. 
Вай он кори ободие, ки бобояш Каюмарс карда натавониста 
буд, ба чо меорад:

В-аз он пас чахон як сар обод кард,
Ҳама рўи гетй пур аз д о д  кард.

Аз рўи тасвири афсона дар замони Ҳушанг асосҳои мада- 
нияти инсонй гузошта шудааст, ки он ба вай нисбат дода ме
шавад:

Нахустин яке гавхар омад ба чанг,
Ба дониш зи оҳан чудо кард санг...
Чу бишнохт охангарй пеша кард,
Кучо з-ў  табар, арраву теша кард.

Аз ин гуфтаҳо хулоса баровардан мумкин аст, ки афсонаи 
мазкур маҳсули давраи ихтироъ ва асри оҳан аст, ки инсон ҳа- 
нўз дар он замон асбоби истеҳсолоти деҳқонй сохтааст. Дар 
образи Ҳушанг хислати ҳунармандон низ акс ёфтааст. Ихтирои 
оҳан ва сохтани асбобҳои оҳанин имконият додааст, ки корҳои 
дигари маданияти моддй анчом дода шавад:

Чу ин карда шуд, чораи об сохт,
Зи дарьё бароварду хомун навохт.
Ба чўю ба рўд обро роҳ кард,
Ба фарри кай ранч кўтоҳ кард.
Чу огох мардум бар он барфузуд,
Парокандани тухму кишту даруд.

Дар ин афсона он лаҳза чолиби диққат аст, ки шароити иқ- 
лими мамлакат, ки дар он танҳо бо роҳи обьёрии сунъй кишту- 
кор (деҳқонй) ва ободониро ба вучуд овардан мумкин аст, ки 
ба назар гирифта шудааст, бинобар ин, хислати таърихан ду-

руст ва реалистонаро соҳиб аст. Лаҳзаи дигари таърихй иг* 
аст, ки инсоният пеш аз омўхтани деҳқонй ва хунар аз мева- 
ҳои тайёри табиат фоида бурдааст:

Аз ин пеш, к-ин корҳо шуд басеч,
Н абуд  хўрданиҳо чуз аз мева хеч.

Ихтирои дигари давраи Ҳушанг ихтирои оташ буд. Агар дар 
замони бобояш танҳо худоро мепарастиданд, акнун оташро ҳам 
мепарастиданд:

Ниёро ҳам ебуд оину кеш,
Парастидани эзидй буд пеш.
Бад-он гаҳ будй оташи хубранг,
Чу мар тозиёнрост меҳробсанг.
Ба санг андар оташ аз ў  ш уд падид,
К-аз ў равшанй дар чаҳон густарид.

Аз рўи ин тасвир гўё, аз рўзе ки инсон худро шинохтааст, 
худоро хам эътироф кардааст, вале ба воситаи предметҳои та~ 
бий, чунон ки арабҳо ҳачар-ул-асвад (санги сиёҳ)-ро муқаддас 
медоранд, пайравони Каюмарсу Ҳушанг оташро. Ихтирои оташ 
дар он вақт ба вуқўъ омадааст, ки вақте Ҳушанг ҳангоми са- 
фар бо ҳамроҳонаш дар кўҳ ба море — аждар рў ба рў омада 
мехост онро ба санг занад, вале мор чаҳида халос шуду 
санге ба санг бархўрда майда шуд ва аз он оташ — барқ чаҳид. 
Чунин тасвир, ҳар чанд ки каме унсурй мифологй (чанг бо мо
ри калон) ва динй (ба чаҳидани шўъла чаҳонофарин ёрй дод) 
дорад, вале асосан моҳияти реалй-ҳаётй бештар аст, зеро оташ 
офаридаи худо ва ё ягон кувваи фавқуттабиа набуда, балки 
маҳсули амалиёти инсон аз совиши ду санг аст:

Ф урўғе падид омад аз хар д у  санг,
Дили санг гашт аз фурўғ озаранд.
Н аш уд мор кушта, валекин зи роз 
П адид омад оташ аз он санг боз.

Аз сабаби моҳияти ҳодисаи табииро нафаҳмидани инсон киб
лаи парастиш шудани «шўъла»—оташи фурўзон маънои динй 
пайдо карда бошад хам, предмети табий будани он аҳамияти 
динии онро аз байн мебарад:

Бигуфто: «Ф урўғест ин, эзидй,
П арастид бояд, агар бихрадй.
Ш аб омад, барафрўхт оташ чу кўҳ,
Ҳамон шох дар гирди ў бо гурўҳ.

Бо ин восита Ҳушанг шабона чашне орост, онро «чашни 
сада» номид ва баъд аз ў ёдгор монд:

Яке чашн кард он ш абу дод  х(в )ард ,
«Сада» номи он чашни фархунда кард.
Зи Ҳушанг монд ин «сада» ёдгор, N  
Басе боз чун ў  дигар шахриёр.

Ба ин тариқ, яке аз одатҳои этнографии эрониён, ки чашни 
сада аст, барқарор гардид.

Шахеи чорум аз силсилаи подшоҳони мусбати авлоди Каю
марс Таҳмурас аст. Сифати ў нисбат ба се подшоҳи аввал зи
ёдтар аст. Агар падари ў ҳайвонҳои бештар фоидабахшро аз 
гурўҳи дигар фарк, карда бошад:

Бад-он эзидй фарру чоҳи каён,
Зи нахчиру гургу гавазни жаён.
Ч удо кард гову хару гўспанд,
Ба варз оварид он чй буд  судманд.

пас Таҳмурас мехоҳад, ки чаҳонро аз девон пок карда, ҳокими 
мутлақи чаҳон шавад, дуньёро обод кунад. Аввалин кори ў 
тарошондани пашми ҳайвонот, риштан, бофтан ва аз он пўшиш 
ба мардум сохтан аст:

П ас аз пушти мешу бара пашму мўй,
Буриду ба риштан ниҳоданд рўй.
Ба кўшиш аз он кард пўшиш ба чой,
Ба густурданй ҳам бад-ў  раҳнамой.

Ў ҳайвонҳоро аз кўҳ ва паррандагони хубро^ аз дашту биё- 
бон оварда ром кунонд. Таҳмурас Шедасп ном вазири поку пор- 
со дошт, ки подшоҳро ба роҳи дуруст раҳнамой мекард. Чунин 
образ образи ҳакими хирадманди анъанавй буда, Фирдавсй он
ро аз давраҳои афсонавй ба номаи бузурги худ дохил карда
аст. Вай ин образро якбора дохил накарда, вобаста ба тарақ- 
қии мадании инсон ба вучуд овардааст. Дар ин образ рацио- 
нализми шоир акс ёфтааст ва ў фарри некй, покй аз эзидии 
подшоҳро дар шунидани сухани хирадмандон ва амал кардан 
ба гуфтаи онҳо дидааст:

Чунон шоҳ полуда гашт аз бадй,
Ки тобид з-ў  фарраи эзидй.

Аммо девон аз гуфтаи ў саркашй карданд, зеро аз хислат- 
ҳои неки мадании инсон дуранд:

Чу девон бидиданд кирдори ўй,
Кашиданд гардан зи гуфтори ўй.

Таҳмурас девонро шикает дода, боқимондаро банду бает ме
кунад ва аз ин рў, лақаби «девбандй» мегирад. Девон хоҳиш 
карданд, ки онҳоро накушад, то ки ба вай як хунари нав ёд 
диҳанд. Ин хунар — хатнавией буд:

Навиштан ба хусрав биёмўхтанд,
Дилашро ба дониш барафрўхтанд.

Онҳо ба вай хатҳои румй тозй, порей, сугдй, чинй ва паҳла- 
виро, ки шоир миқдори онҳоро ей»-то номида, фақат шаш ;хат-

ро ном бурдааст, ёд додаанд. Дар ин бобат маълумоти Фирдав
сй характери ғайриилмй ва ғайритаърихй дорад. Ғайр аз ин, 
агар девон аз Таҳмурас ва қавмҳои ў босавод бошанд, пас, он- 
ҳо қувваҳои бадй ғайри тамаддун нестанд, балки асирони ҳар- 
бие аз олами тамаддунанд, ки шоҳони эронй онҳоро асир гар- 
донидаанд.

Тасвири Фаридун аз ўро хоб дидани Заҳҳок 
Образи Фаридун ҳамчун шахеи шоҳзода аз нажоди эронй ва 

Заҳҳокро банду бает кардани вай оғоз ёфта
аст. Шоир бо ин нақли пешакй хонандаро аз галабаи ояндаи 
Фаридун, ки вориси тахту точи Эрон буд, огоҳ кардааст. Ин 
тавр гузориши вокеа хислати чолиби диққат шудани сюжет 
ва гояи композиционии эпизодҳои вобаста ба Заҳҳок ва Фари- 
дунро кам кардааст, зеро хонанда аллакай пешакй огоҳ меша
вад, ки вокеа бо чй меанчомад.

Образи Фаридун аз нақли таваллуди вай оғоз ва торафт 
инкишоф ёфтааст. Вай ба таври мўъчизанок аз рўзи таваллуди 
худ, ки кўдак буд, фарри шоҳй, бузургй, хирадмандй, паҳлаво- 
нй ва аломатҳои меросии шохии Намшедро дар симояш акс 
кунонида буд:

Баромад бар ин рўзгори дароз,
Ки ш уд аж даҳофаш  ба тангй фароз...
Биболид бар сони сарви енхй,
Ҳаметофт з-ў фарри шоҳаншаҳй.
Чаҳончўй бо фарри Чамш ед буд,
Ба кирдори тобанда хурш ед буд...

Заҳҳок дар чустучўи Фаридуни кўдак аст, то ки ўро ҳамчуя 
душмани ояндаи худ аз байн барад. Мағзи сари падари Фари
дун Обитинро ба морони Заҳҳок медиҳанд. Ў дар 'зери ғамхо- 
рии модараш Фаронак ба парасторй ва паноҳи Бармоя ном 
гов ва аз он чо ба як шахеи диндори кўҳнишин ба кўҳи Албурз 
дода мешавад ва аз таҳдиди Заҳҳок маҳфуз мемонад. Лаҳзаи 
ба парвариши гов дода шудан каме характери афсонавй меги- 
рад. Вай бо шири гов парвариш меёбад. Дар ин тасвир ғамхо- 
рии умумихалкй ба подшоҳи ояндаи Эрон, ки аз наели нажо
ди худист, ифода ёфтааст, ки аз он ҳисси ватанхохй намудор 
гаштааст.

Фаридун баъд аз 16-солагй аз модар кй будани аслу насаби 
худро мепурсад:

Бигў мар маро, то кй будаш  падар?
Киям ман, ба тухм аз кадомин гуҳар?

Модар вокеаи падар Обитин ва аз нажоди Таҳмурас, пас, 
Каюмарсу Ҳушангу Ч,амшед, яъне шоҳи меросии ояндаи Эрон 
будани писарашро ба ў мефаҳмонад, ки дар ин гуфтаҳо аки
даи мероей будани тахту точи Эрон ва ҳаққи подшохй надош- 
тани ҳокимони бегонаи золим ичолатан ифода ёфтааст:

Зи Тахмураси гурд будаш  нажод,
П адар бар падар бар ҳамедошт ёд.

Модар қиссаи чй хел тарбия ёфтан, гову марғзорро хароб 
кардани Заҳҳок ва аз он чо бо фарзанд ба кўҳ рафтани худро 
накл менамояд. Чунин накл нияте дорад, ки Фаридунро ба ға- 
заб, ҳаячон ва касосу никоргирй тайёр кунад. Ҳамин тавр ҳам 
шуд:

Фаридун барош уфту букшод гўш,
Зи гуфтори модар даром ад ба чўш:
Дилаш пур зи дарду дилаш пур зи кин,
Бар абрў зи хашм андаровард чин.

Дар ин тасвирҳо хислатҳои ҳақталабй, одилй, бо зулм созиш 
накардан, аз золим ниқор гирифтан ва кин хостани Фаридун 
акс ёфтааст:

Бипўям ба фармони яздони пок,
Барорам зи айвони Заҳҳок хок.

Дар образи Фаридуни чавон шоир зарарнок будани ғурури 
чавонй ва бемаврид хуруч карданро аз забони модари оқила 
танқид кардааст. Он гоҳ Фаридун баъд аз пухта расидани шў- 
риши халқ ба он такья карда, ба чанги Заҳҳок тайёр мешавад 
ва бо вучуди ин, барои маслиҳат ба назди модар меравад. Дар 
тасвирҳо тадричан ба воя расидани ў, модарро эҳтиром дош- 
тани вай ва ба халк, такья кардани Фаридун ҳамчун хислати 
неки вай ба калам дода шудааст:

Биёред донанда охангарон,
Яке гурз созанд моро гарон.
Аз он пеша, хар кас ки буд, номчўй,
Ба сўи Фаридун ниҳоданд рўй.

Ҳамин тавр, Фаридун, ҳамчун меҳтари халқпарвар ва адо- 
латхоҳ намудор гаштааст:

Ки гар аж даҳоро кунад зери хок,
Бишўям шуморо сар аз гард пок.
Чаҳонро ҳама сўи до д  оварам,
Чу аз нома додор ёд оварам.

Дар ин порча лаҳзаи чолиби диққат ин аст, ки Фаридуни 
шоҳзода на ба асилзодагони синфи ҳоким, балки ба халкй меҳ- 
наткаш такья кардааст ва ин тасвир ба мукобили душманон 
халқро мусаллаҳ кардан ва ба он сардорй кардани Исмоили 
Сомониро ба хотир меоварад, ачаб нест, Фирдавсй аз он илҳом 
гирифта бошад.

Чунон ки мебинем, Фиридун ба халк такья карда, ба чанги 
Заҳҳок меравад ва ғалаба мекунад. Фирдавсй дар тасвири Ф а
ридун дар мисоли мубориза барои кини падар ва озодии мар- 
думи мазлум рафтори реалистона карда, дар айни замон афсо- 
навй будани киссаро фаромўш намекунад. Аз ин чост, ки ба

2 1 — 2918 321



ёрии у образи фариштаи афсунгаре офарида шудааст, ки ба 
вай барои кушодани дари чодуву афсунҳо роҳ нишон медиҳад:

Суруше бад-ў омада аз биҳишт 
Ки то боз гўяд бад-ў хубу зишт.
Сўи меҳтар ом ад ба сонй пари,
Нк«ҳонаш биёмўхт афсунгарй,
Ки то бандхоро бидонад калид,
Куш ода ба афсун кунад нопадид.

Дар хислати Фаридуни поктинат бепарвой аз хислати душ- 
манонаи бародаронаш ва худро ба нодонй задан мушоҳида ме
шавад, ки ҳамчун аломати тавоной ва нотарсии ў маънидод 
шудааст. Ин хислат он лаҳза, вақте ки дар роҳи сафари чанги 
ў бар зидди Заҳҳок бародаронаш аз рўи бахилй ҳангоми хоби- 
данаш аз кўҳ санг гелонданд, пайдо шудааст, вале вай аз ого- 
зи гелидани санг бо ёрии яздон бедор шуд ва худро ба нодонй 
зад. Хислати дигари вай часорат ва далерист, ки низ дар роҳи 
сафар рўй додааст. Барои аз дарьёи Дачла гузаштан ба вай 
ва аскаронаш киштй ва заврақ надоданд, ў бо аскарони худ 
аз дарьё савораи асп гузашт:

Н аёвард киштй нигаҳбони руд,
Н аём ад ба гуфти Фаридун фуруд...
Фаридун чу бишнид, шуд хашмнок,
Аз он хавфдарьё наёмад-ш бок...
Бубастанд ёрон-ш яксар камар,
Ҳ амедун ба дарьё ниҳоданд сар.
Бад-он бодпоёни боофарин
Ба об андарун ғарка карданд зин.

Хислати часоратнокии ў ҳангоми ба қасри Заҳҳок нотарсо- 
на даромадани ў низ зоҳир гаштааст, вале Заҳҳок ОН чо набуд, 
ба сафари ғорати Ҳиндустон рафта буД. Фаридун бе чанг бо 
раҳнамоии хоҳарони Чамшед — Шаҳрноз ва Арноз, ки асири 
Заҳҳок буданд, ба тахт соҳиб шуд. Вакили Заҳҳок Кундрав 
мачбур шуд, ки шоҳи навро эътироф кунад. Хислати халқии 
Фаридун дар ин аст, ки аҳолии шаҳр ўро бар зидди Заҳҳок 
дастгирй карданд:

Ба шахр андарун хар кй барно буданд,
Чй пирон, ки дар чанг доно буданд.
Сўи лашкари Офаридун шуданд,
Зи найранги Заххок берун шуданд...
Хурўше баром ад зи оташкада,
Ки бар тахт агар шох бош ад дада.
Ҳама пиру барно-ш  фармон барем,
Яко-як зи гуфтори ў  нагзарем.

Фаридун ба ҳучуми Заҳҳок тоқат оварда, ўро бо гурзи гов- 
сараш пахш кард ва бо банди чармин дасту по банд намуда, 
фармон дод, ки ба кўҳи Дамованд бурда овезанд. Ғалабаи Фа
ридун бар Заҳҳок на далели бе чурму гуноҳ ва фархундахуии 
ў, балки натичаи однлй ва додгустарии ў буд:

Фаридуни фаррух фаришта набуд,
Зи мушку зи анбар сиришта набуд.
Ба доду дехиш ёфт он некўй,
Ту доду  деҳиш кун, Фаридун тўй.

Ба ин тариқ, адолат дар чаҳон ғалаба кард ва дар муддати 
подшоҳии Фаридун як рўз ҳам бадй накардааст, бинобар ин, 
ҳама осуда буданд:

Замона беандўҳ гашт аз бадй,
Гирифтанд ҳар як раҳи эзидй...
Варо буд чаҳон солиён понсад,
Ки н-афканд як рўз буньёди бад.

Модар аз шунидани хабари шоҳ шудани писараш ба хама 
инъом дод. Ҳамаи мардум, хурду калон ба гирди Фаридун чамъ 
омаданд, боигарии худро доданд, ба вай дуои хайр карданд. 
Баъд аз ин Фаридун ба саёҳати чаҳон мебарояд ва аз некию 
бадиҳо ибрат мегирад:

Ҳар он чиз, к-аз роҳи бедод дид,
Ҳар он буму бар, к-он на обод дид.
Ба некй бубаст ў дару дасти бад,
Чунон, к-аз раҳи шаҳриёрон сазад.

Фаридун аз хоҳарони Ч,амшед Шаҳрноз ва Арноз, ки зани 
ў шуда буданд се писар дошт: Салм, Тур ва Эрач. Аз нажоди 
эрониён Чандал ном шахеи наздики худро ба хостгорй ба назди 
Шоҳи Яман Сарв фиристод. Писаронашро низ ба пеши Сарв 
раҳсипор кард. Сарвшоҳ онҳоро ба афсун имтиҳон кард. Дар 
бозгашт Фаридун писаронашро санчид. Вай дар шакли аждаҳо 
ба онхо мукобил истод. Писари миёнаву калон дар чанги ав
вал аз вай тарсиданд, вале хурдй не. Баъд падар онҳоро на- 
возиш кард. Вай ба воситаи муначчимон ситораи бахти писаро
нашро дид. Аз они Эрач пурмочаро буд.

Баъд аз ин вай чаҳон— кишвари худро ба писаронаш так- 
сим карда ва ҳокимияти марказию умумиро дар дасти худ ни- 
гоҳ дошт, аммо хукмронии Эронро ба писари хурдй Эрач до- 
даннаш боиси рашку ҳасади бародарон гардид. Вай аз макту- 
би дағале, ки писаронаш Салму Тур фиристода буданд, ба ға- 
заб омад. Ин ҳолат на аз низоъ, балки чангҳои дохилии оянда 
хабар медод, ки ягонагиро вайрон мекунад. Дар номаи писа- 
рон айбҳои чиддии тўҳматомези дурушт ба адреси падар буд:

Накардй чуз аз кажжию  кости,
Начустй ба бахш андарун ростй.

Фаридун дар чавоб худро сафед карда, Салму Турро сар- 
заниш кард:

Ҳама ростй хостам з-ин сухун,
Зи каж ж й на сар буд  мар инро на бун...



Ш уморо кунун гар дил аз рои ман,
Ба кажжию тори кашид Аҳриман.
Бибинед, то кирдигори баланд,
Чунин аз шумо кард хоҳад писанд...
Касе, к-ў бародар фурўш ад ба хок,
С азад гар нахонандаш аз оби пок.

Фаридун аз кушта шудани Эрач бо дасти бародаронаш ба 
ниҳояти ғазаб расид, вале қувваи бо онҳо чанг кардан надошт, 
бинобар ин, мунтазир буд, то ки фарзанди Эрач таваллуд ша
вад ва ба қасоси падар равад, аммо духтар таваллуд шуд. Фа
ридун аз ин ҳол ғамгин нашуд, ўро навозиш карда ба воя ра- 
сонд, ба додарзодааш паҳлавон Пашанг ба занй дод. Аз ў пи
саре таваллуд шуд, номашро Манучеҳр гузоштанд.

Дар ин тасвир,ҳо сабру токат ва ба умеди ояндаи нек зис- 
тани Фаридун намудор гаштааст. Вакте ки Салму Тур аз камол 
ёфтани Манучеҳр хабардор шуда, аз ваҳм ба воситаи косид ба 
падар бахшиш ва ба Манучеҳр меҳр изҳор карданд, Фаридун 
онҳоро набахшид ва танҳо бо лашкар ба онҳо рў ба рў шудан- 
ро ваъда кард:

Н абинад рўяш магар бо сипох,
Зи пўлод бар сар ниҳода кулоҳ.

Дар ин гуфтор ва чавоби Фаридун бо душман (агар фар
занд бошад хам) душманона рафтор кардан, қатъият ва хушь- 
ёрии вай ифода ёфтааст. Ин хислати ў Дар сурати Манучеҳрро 
ба чанги Салму Тур фиристодан боз ҳам хубтар намудор гаш
тааст. Ҳамин тавр, Фаридун ба воситаи наберааш Манучехр 
писарони саркаш, хоин ва чудоихоҳу мансабталабашро ба қатл 
расонида, ягонагии Эронро аз нав барқарор менамояд ва тах
ту точро ба Манучехр медиҳад, панд мегўяд:

Ба дасти худаш  точ бар сар ниҳод,
Басе панду андарзхо кард ёд.

Дар охири достон Фирдавсй аз тасвирхои дабдабаноки анъ- 
анавй ба тасвири психологй гузашта, очизии пеш аз марги ин
сон ва аз кори бадй худ пушаймон шудани онро дар образи 
Фаридун нишон додааст:

Ҳаме хар замон зор бигристй,
Ба душворй андар хаме зистй.
Ба навха дар он хар замоне ба зор,
Чунин гуфтй он номвар шаҳриёр.
Ки баргашту торик ш уд рузи ман,
Аз он се дилафрўзи дилсўзи ман.
Ба зорй чунин кушта дар пеши ман 
Ба кина ба коми бадандеши ман.

Ҳамин тавр, образи Фаридун дар ин достон гоҳе афсонавй 
(мифологй) ва гоҳе ҳаётй тасвир шуда бошад хам, дар охири 
достон хислати реалистй пайдо кардааст, зеро ў ба шахсе мо-

панд аст, ки пеш аз марг панду васият карда, аз кори бадй 
худ пушаймон шудааст. Ба ин муносибат Фирдавсй он фикри 
ҳакимонаеро ифода кардааст, ки пас аз инсон (ў хоҳ шоҳ бо
шад, хоҳ гулом) бояд некие ёдгор бимонад:

Хунук он, к-аз ў некўй ёдгор 
Бимонад, агар банда ё шаҳриёр.

Образи Манучехр Дар образи Манучеҳр тавсири нависанда ба 
услуби реалистй боз хам наздиктар омадааст. 
Дар марги Фаридун мотамгирии ў ва ҳамаи 

чоҳу чалоли шоҳиро ба калам овардан аз унсурҳои реалистиест, 
ки пештар онҳоро дидан мумкин набуд:

Пас он гар яке хафта бигзоштам,
Ҳама мотаму сўги ў доштам.

Манучеҳр баъди мотами якҳафтаинаи худ расму оини тахт- 
нишинй ва точгузориро ба чо оварда ба кори идораи мамлакат 
машгул шудааст:

Ба ҳаштум биёмад Манучехр шоҳ,
Ба сар барниҳод он каёнй кулох.

Тавсифи хислатҳои Манучехр аз рўзи таваллудаш огоз ёф
тааст. Фаридун таваллуди набераи худ Манучеҳрро фоли не
ки давлатдорй ва ягонагии ояндаи давлати Эрон дониста, кў- 
даки якрўзаро чонишини Эрач дониста, ба шодиёнаи ў инъом 
дод, бахшиш кард, расму оини хурсандиро ба чо овард. Ману
чехр ҳамчун паҳлавони қавиирода ва донову ҳушьёр ба воя ра- 
сид. Ба вай ҳамаи ҳунарҳое, ки ба шоҳзодагон зарур буд, ёд 
доданд:

Хунархо, ки буд  подш охро ба кор 
Биёмўхташ номвар шахриёр,

Хислатҳои каҳрамонй, диловарй, мағлубнашавандагй ва ки- 
наварии Манучехр аз чангҳои ў ба мукобили Салму Тур ва куш
та шудани онҳо маълум аст. Кини Манучехр ба Салму Тур бо 
баҳонаи барои бобояш Эрачро ноҳак ва хоинона баҳри точу 
тахт куштани онҳо бошад хам, маънои аслии он бехатарии 
давлати Эрон ва ягонагии онро ба вучуд овардан аст. Дар эпи- 
зоди чангҳои ў бо Салму Тур хислатҳои паҳлавонй ва чанго- 
вари моҳир будани вай зоҳир гаштааст. Дар нутқе, ки вай дар 
расмй кушоди точгузорй эрод кардааст, хислатҳои шоҳиаш аз 
забони худи ў ифода ёфтааст. Дар нутк, ў ҳамчун подшоҳи ча- 
ҳон некўкор, бахшанда, бо бадон бадкаҳр, ғолиби подшоҳони 
дигар, яъне маглубнашаванда тасвир ёфтааст:

Чу дайҳими шохй ба сар барниҳод,
Чаҳонро саросар ҳама м уж да дод.



Ба доду  ба дину ба мардонагй,
Бе некию покию фарзонагй,
М анам гуфт, бар тахтгардон сипехр,
Ҳамам хашму чанг асту хам доду  мехр.
Замин бандаву чарх ёрй ман ает,
Сари точдорон шикори ман аст.

Дар хислатҳои шахсии ў ҳамчун паҳлавони бемисл ҳисси 
бахшандагй ба тобеони душман, ки онҳо бештар фармонбардо- 
ри шоҳи худанд, зоҳир гаштааст. Ин хислаги ў дар он эпизод- 
ҳо ифода ёфтааст, ки тобеон ва ходимони даргоҳи Туру Салм 
арзи итоат ва фармонбардорй карданд. Вай қасоси бобояш 
Эрачро танҳо аз гунаҳгорони хуни ў гирифт, дигаронро бахш 
кард:

Сипаҳбуд Манучехр бинвохтшон,
Ба андоза бар пойгаҳ сохтшон.

Дар хислати шахсии ў на худбинй ва аз роҳи бобоён бар- 
гаштан, балки раъю хоҳиш ва анъанаи онҳоро дар давлатдории 
Эрон ва ягонагии кишвар нигоҳ доштан, ки бар зидди чудои- 
талабон аст, мушоҳида мешавад:

Ба рохи Фаридуни фаррух равем,
Ниёмон кухан буд  гар, мо навем.

Фирдавсй дар хислатҳои ў худотарсй, диндорй, тарафдори 
мазлумон будан, ба бадкирдорон ва золимон чазо доданро акс 
кунонидааст, ки дар он хусусиятҳои умумихалқии ў зоҳир гаш
тааст:

Ҳар он кас ки. дар хафт кишварзамин, .
Бигардад зи роху битобад зи дин.
Намояндаи ранч дарвешро,
Забун доштан мардуми хеш'ро.
Барафроштан сар ба бешин ганч,
Ба ранчур мардум намояд ранч —
Ҳама назди ман сарбасар кофиранд 
В -аз Охармани бадкуниш бадтаранд.

Аз ин гуфтаҳо маълум мегардад, ки Фирдавсй дар бораи 
давраи афсонавй — чамъияти бесинф сухан ронда истода, хам- 
чун шоири халқпарвар, инсондўст ва ватанпарварй замони худ— 
дар хусуси чамъияти синфй мулоҳиза рондааст ва ин рафтори 
ў табиист.

Хислати дигари ў барҳам задани зиддият ва киначўиҳои 
дохилй мебошад. Пас, вай барҳамзанандаи вайронии дохилй 
ва бавучудоварандаи ягонагй мебошад:

В -аз он пас ба шамшер ёзем даст,
Кунам сар ба сар кишвар аз кина паст.

Ба ин тариқ, Манучеҳр подшоҳи мусбатест, ки раъю хоҳи- 
ши мақбули умум аст:



Ҳама номдорони рўи замин, 
Бар ў яксара хонданд офарин.

Мақбули умум будан ва ба подшоҳии Эрон эътироф шуда
ни вай аз он тасвири шоир маълум мегардад, ки аз бузургтарин 
саркардагони замон паҳлавон Сом, Зол ва Рустам подшоҳии 
ўро эътироф намуда, ба хизмати давлаташ миён мебанданд:

Чақонпаҳлавон Сом бар пой хост,
Бад-ў гуфт, к-«Эй довари додрост.
Зи шоҳон маро дида бар дидан аст,
Зи ту доду  аз ман писандидан аст.
П адар бар падар шохи Эрон туй,
Гузини далерону шерон туй...
Аз ин пас хама навбати мост разм,
Туро ной тахт асту бигмозу базм».

Баъд аз ин Манучехр ба кувваи Сом ва Зол такья намуда, 
бо маслиҳату савобдиди онҳо ва мўбадон кор бурдааст. Дар 
муносибат ба Меҳробшоҳи кобулй ва духтари ўро ба занй ги
рифтани Зол (бинобар аз авлоди Заҳҳок буданаш) зиддият ни
шон дода бошад хам, баъд аз он ки Зол ўро аз паҳлавони оян
даи Эрон шудани фарзанди худ хабар дод, розй шуд.

Манучехр дар васиятномаи худ ба писараш Нўзар ўро ба 
роҳу равиши тахту точи падару бобои худ содик, будан даъват 
намуда, аз омадани пайғамбару дини нав, ки кори чаҳонро то- 
за хоҳад кард ва ҳамчунин аз хавфи дар пешистодаи туркони 
Тўрон хабар дода, таъкид кардааст, ки ба пайгамбари нав хаш- 
му кина нагирад ва аз зарарҳои ҳучуми туркон эмин набошад 
ва дар ин кор аз Сому Золу Рустам ёрй чўяд:

Кунун нав ш авад дар чахон довари,
Чу м ўбад биёяд ба пайғамбарй.
П адид ояд он кас зи ховарзамин,
Нигар, то натозй бари ў ба кин....
В -аз он пас зи туркон биёяд сипох,
Ниҳанд аз бари тахти Эрон кулох...
Бичўй, эй писар, чун ш авад доварй,
Зи Золу зи Сом он гаҳе ёварй 
В-аз он навдарахте, ки аз бехи Зол  
Баромад, кунун баркашад ш оху ёл.

Хусрав ё ки Кайхусрав писари Сиёвуш, набе- 
Образи Кайхусрав рай Афросиёб буда, аз чинси эронй ва тўро- 

нист. Саргузашти пурмочарои ў ба воқеаҳои 
ба сари Сиёвуш овардаи Судоба, Кайковус, Афросиёб, Гарсе- 
ваз, ниқорталабии ў аз Афросиёб ва ҳимояи Эрон аз хучуми 
тўрониён вобастагй дорад. Ниқоргирии ў аз душманони хори- 
Чй ва дохилй бар ивази хуни падар ва бобо яке аз мазмуни анъ- 
анавии достонҳои «Шоҳнома» аст. Ниқоргирии Ҳушанг ва Таҳ- 
мурас аз девон барои Сиёмак, Фаридун аз Заҳҳок барои пада
раш Обитин; Манучехр аз Салм ва Тур барои Эрач; Кайхус
рав аз Афроисиёб ва Гарсеваз барои Сиёвуш ва гайра далели

ақидаи болост. Қасоси хуни ноҳақ ва дар ин асос барқарор 
намудани ҳучуми тахту точ ва ҳимояи Эрон аз ҳавфи ҳучуми 
душманони дохилй ва хоричй санги маҳаки тамоми «Шоҳнома» 
аст, ки дар сар то сари он чун хатти сурх кашида шудааст.

Саргузашти Кайхусрав аз он воқеаи мудҳиш сар мешавад, 
ки Афросиёб Сиёвушро бо тўҳмати Гарсеваз кушт ва мехост 
тухми Кайхусравро хам аз байн бардорад. Эчоди образи ў аз 
рўзи таваллудаш оғоз ёфтааст. Ба дуньё омадани ў барои бо 
хислати неки худ ободу шодон гардондани чаҳон будааст. Ин 
маънй ба воситаи хоби размноки Пирон ифода ёфтааст:

Чунон дид солор Пирон ба хоб,
Ки шамъе барафрўхта з-офтоб.
Фаридуни гурд аст, гўй ба чой,
Ба фарру ба чеҳру ба дасту ба пой.
Чаҳонро ба меҳри вай ояд ниёз,
Бар Эрону Тўрон барандаш намоз.

Вале аз хавфи Афросиёб, ки душмани Сиёвуш ва Эрон буд, 
Кайхусравро ба тарбияи чўпоне медиҳад, то ки бобояш тад
ричан ўро фаромўш кунад. Вай ҳар қадар калон мешуд, ҳамон 
қадар хислатҳои паҳлавонй аз худ зоҳир мекард:

Чу ш уд ҳафтсола гави сарфароз,
Ҳунар бо нажодаш  ҳамегуфт роз.
Зи чубе камон кард в-аз рўда зех,
Зи хар сў барафканда бар зеҳ гиреҳ.
Абе парру пайкон яке тир кард,
Ба дашт андар оханги нахчир кард.
Чу дахсола шуд, гашт гурде сутург,
Ба чанги гуроз омаду разми гург.

Вакте ки ба воя расид, паҳлавони беназир шуд. Боре Аф
росиёб талаб кард, ки ўро ба наздаш биёранд, сарлашкари нек- 
хислати Афросиёб Пирон ўро бовар кунонд, ки бачаи камакл 
ва безарар аст. Ба Кайхусрав ҳам ёд дод, ки дар назди бобояш 
худро ба нодонй ва гарангй занад, то ки аз наберааш бепарво 
шавад, хавф набарад:

Марав пеши ў чуз ба бегонагй,
М агардон забон чуз ба девонагй.
М агард хеч гуна ба гирди хирад 
Як имрўз бар ту магар бигзарад.

Вакте ки ўро оварданд, подшоҳ ҳар чй савол медод, чавоб- 
ҳон беаклона мегирифт:

Бипурсид бозаш зи омўзгор,
Зи неку бадй гардиши рўзгор 
Бад-ў гуфт: «Чое, ки бош ад паланг,
Бидаррад дили мардуми тезчанг»...
Бихандид Хусрав зи гуфтори ўй,
Сўи пахлавонон — сипах кард руй.

Бад-ў гуфт, к-«Ин дил надорад ба' чой,
Зи сар пурсамаш посух орад зи пой».

Пирон бо хавф ба гуфтори Кайхусрав гўшу ҳуш дод, вале 
ў аз гуфтаи вай набаромада, ҳар чй ёд дода буд, ичро кард. 
Баъд аз ин, Афросиёб аз Кайхусрав хотирчамъ шуда, либосу 
аспи шоҳй дода, ўро ба шаҳри падараш созондагй Сиёвушгирд 
фиристод ва ў бо модараш Фарангис буд. Аз паҳлавонони Эрон 
Гударз дар хоб сурушеро дид, ки мегуфт: дар Тўрон аз нажоди 
шохони Эрон — аз авлоди Сиёвуш шоҳзодае аз модари тўронй 
ҳаст, ки барои хуни падар дилаш пур аз кини Афросиёб аст 
ва онро танҳо писари Гударз Геви паҳлавон ёфта метавонад. 
Уро оварда бар тахти Эрон бояд нишонд. Гев ба чустучўи ў 
ба Тўрон рафт, вале хеч кас аз вай нишоне намедод. Вай дар 
дашту кўҳу баҳр ташнаву гурусна мегашт. Дар марғзоре шоҳ- 
зодае дучор омад, ки аз рўи ў фарри шоҳии Эрон намудор буд 
ва ба Сиёвуш монандй дорад:

Зи болои ў фаррии эзидй,
П адид ом аду рояти бихрадй.
Ту гуфтй: Сиёвуш бар тахти оч,
Нишастасту бар сар зи фирўза точ-

Кайхусрав бо фаросат дарьёфт, ки ин паҳлавон Гев аст ва 
ба чустучўи ў омадааст, то ки вайро ба Эрон бурда ба тахти 
шоҳй нишонад:

Ба дил гуфт: ин гурд чуз Гев нест,
Бад-ин марз худ з-ин нишон нев нест.
Маро кард хохад хаме хостгор,
Ба Эрон барад, то кунад шахриёр.

Кайхурсрав аз бобояш, Рустами Дастон ва днгар паҳлавоно- 
ну номдорони Эрон ҳолпурсй кард. Гев ўро шинохт, ки аз нажо
ди каён аст. Ҳар ду аз бешазор ба роҳ даромаданд ва ба шаҳ- 
ри Сиёвушгирд ба назди Фарангис рафтанд. Онҳо ба маслиҳа- 
ти модар — Фарангис хар чй тезтар аз Тўрон рафтанй шуданд, 
то ки Афросиёби бадандеш хабардор нашавад. Бо маслиҳати 
Фарангис Беҳзод ном аспро аз галаи маргзор гирифт ва зину 
лачому саворй кард. Ҳар се пинҳонй роҳи Эронро пеш гириф- 
танд:

Бад-он, то нихонй бувад корашон,
Н абош ад кас огах зи бозорашон.

Пирон аз шунидани ин воқеа ва чавобгарй дар назди Афро
сиёб ба ташвиш афтода, аз паи онҳо паҳлавонон ва аскарони 
туркро фиристод, ки дастгир кунанд. Кайхусрав ва модараш 
дар хоб буданду Гев бедор, аксарони турк расиданд, вале ху
ди Гев онҳоро маглуб кард. Он гоҳ худи Пирон аз паи Кай
хусрав омад, бо Гев чанг кард, вале гирифтор шуд, аммо Фа-

рангис ўро озод кард. Аз ақиби онҳо Афросиёб таъқиб мекард, 
вале Кайхусрав ба дарьёи Ч,айҳун даромад, то ки ба Эрон 
гузарад. Гўё дарьё ҳам бо ёрии яздон ба вай мусоидат мекард. 
Ҳар чанд ки Кайхусрав ба яздон мурочиат карда, бо модару 
Гев ба дарьё даромадааст, вале, пеш аз ҳама, ин кор аз часо- 
рат ва қаҳрамонии ў буд, ки аз он ҳол киштибон ҳам дар ҳай- 
рат буд:

Баҳорону Чайҳуну оби равон,
Се аспу се чавшан, се баргустувон,
Бар ин жарфдарьё чунин бигзарад,
Хирадмандаш аз мардумон нашмарад.

Фирдавсй ин рафтор ва часорати Кайхусравро аз забони 
Гев ба дарьёи Арвандруд (Дачда)-ро гузаштани Фариддун мо
нанд кардааст. Кайхусрав аввал ба Исфаҳон ба назди Гударз 
ва аз он чо ба назди бобояш Ковус омад ва ҳамаи саргузашти 
худро, ки аз Афросиёб омада буд, накл кард. Вай ҳамчун шах- 
си намакшинос хизмате, ки Гев дар озодй ва овардани вай кар
дааст, бо изҳори миннатдорй кайд намуд.

Вақте ки хама омадани Кайхусрав ва ба чои бобояш ба тах
ти шоҳй муносиб будани ўро эътироф карданд, аз саркардагон 
Тўс ин равишро қабул накард, зеро худро, ки аз авлоди Эрач 
ва писари Нўзар буд, лоиқи тахти шоҳй медид, Кайхусравро 
аз авлоди Пашанг ва Афросиёби туронй медонист:

Чаҳондор, к-аз тухми Афросиёб,
Нишонем, бахт андар ояд ба хоб.

ин, ўро нодон шуморида писари Ковус* Фарибурзро 
шуморид ва далел меовард, ки аз бегонагон хеш 

(

Ту ин ранчхоро, ки бурдй бар аст,
Ки Хусрав чавон асту кундовар аст.
Касе, к-ў бувад шахриёри замин,
Ҳунар бояду гавҳару фарру дин.
Ф арибурз фарзанди Ковусшоҳ,
Сазовортар з-ў ба тахту кулоҳ.

Дар ин фикрҳо, ки бар зидди Кайхусрав баён шудааст, 
зиддиятҳои хонадонй акс ёфтааст. Дар чавобҳои ба Тўс додай 
Гев ва аз Тўс хашм гирифтани Гударз сазовори тахти шоҳй бу
дани Кайхусрав эътироф шудааст:

Ба Эрон набош ад чу Хусрав савор,
Бар ин зини заррин чун ў шаҳриёр.

Сифатҳои Кайхусрав ва сазовори тахт будани ў бар зидди 
Тўс аз забони Гударз ифода ёфтааст:

Ба гетй касе чун Сиёвуш_ набуд,
Чун ў радду бедору хомўш набуд.
Кунун ин чаҳончўй фарзанди ўст,

Гайр аз 
лоиқи тахт 
надорад:

Ҳамон аст гўй ба чехра ба пўст.
Гар аз Тур дорад зи модар наж од,
Ҳам аз тухми шох,й напечад зи дод.
Ба Эрону Тўрон чунон мард нест,
Чунин хомгуфторат аз баҳри чист?!

Он гоҳ Гударз ва Туе ба назди Ковус мераванд, то ки худи 
ў валиаҳдро муайян кунад. Ковус масъаларо худ ҳал карда 
натавониста, шарт мегузорад ва мегўяд, ки дар шаҳри Арда- 
бил Аҳриман ҳаст, ки оташпарастонро дар азоб дорад, ҳ а р к й  
ўро бо теғ мағлуб кунад, шоҳ ўст ва тахт аз они вай аст. Тўсу 
Гударз розй мешаванд, вале қалъаи Баҳманро Фарибурзу Туе 
як хафта чангида гирифта натавониста буданд, аммо Кайхус
рав онро гирифт ва Ковус ўро ба тахти шоҳй нишонд:

Ба шоҳй бар ў офарин хонданд,
Ҳама зарру гавҳар барафш онданд.

Пас, шоҳй на танҳо аз рўи авлод, балки далерй, қаҳрамонй 
ва лашкаршиканист. Баъд аз ин, подшоҳии Кайхусрав меояд 
ва ў ҳамчун шоҳ тасвир мешавад. Аз рўи гуфтаҳои пешакй, ки 
дар бораи ў сухан рафтааст, вазифаи аввалдарачаи вай аз Аф
росиёб барои Сиёвуш—падараш қасос гирифтан аст, пас, ч,анг- 
ҳои Эрону Тўрон боз дар пеш аст. Аммо вай подшоҳиро аввал 
аз адлу дод ва бахшишҳо сар кард, ки идеали шоир мебошад:

Бигусту'рд гирди чаҳон додро,
Биканд аз замин бехи бедодро...
Ҳар он чо, ки вайрон буд, обод кард,
Дили гамгинон аз гам озод  кард...
Замин чун биҳиште ш уд ороста,
Зи доду  зи бахшиш пур аз хоста.
Чахон шуд пур аз хубию эманй,
Зи бад баста ш уд дасти аҳриманй....
Таҳамтан сўи шоҳ бинҳод рўй,
Або шодкомию бо рангу буй...
Чу Хусрав гави пилтанро бидид,
Сиришкаш зи мижгон ба хун барчакид.
Ф уруд омад аз тахту кард офарин,
Таҳамтан бибўсид рўи замин...
Надидам ман андар чаҳон точвар,
Бад-ин фарру монандагй бо падар.

Баъд аз ин, Кайхусрав ҳамчун подшоҳи мамлакат барои огоҳ 
шудан аз холи он ба кишварбинй мебарояд ва харобии ватан- 
ро мебинад, ки аз душманон омадааст:

Чу анбўх гаштанд бари пешгоҳ,
Чунон гуфт шоҳи чаҳон бо сипоҳ:
Ки «Хоҳам, ки бинам саросар замин,—
Хама марзи Эронй боофарин...
Хар он буму бар, к-он на обод буд,
Т абаҳ буду  вайрон зи бедод  буд.
Дирам д оду  обод кардаш зи ганч,
Зи д о д у  зи бахшиш наёмад ба ранч».

Баъд аз он ки кишварро ободу халку сипоҳро дилшод кард, 
бо Ковус аҳд бает, ки аз Афросиёб кипи падар бичўяд. Барои 
ин кор қувваҳои чангии худро ороста кард. Ба Рустам супорид, 
то ки шаҳрҳои аздастрафтаи Эронро аз Тўрон баргардонад. 
Тўсро бо вучуди ба подшоҳии худ мукобил будан, сарфармон- 
деҳи лашкараш таъин мекунад, ки аз ин рафтори ў бекинагй, 
бо авлодони хонадонй, паҳлавононҳо ва сарлашкарҳои эронй 
созиш доштан ва шахеи сиёсатдон будани вайро маълум меку
над. Вай аз хатокориҳои аввалини кинагирй дар Тўрон, ки як 
мисоли он кушта шудани бародарандараш Фуруд дар чанги Тўс 
аст, афсўс мехўрад ва хеле гамгин мешавад:

Дареғ он бародар Фуруди чавон,
Сари номдорону пушта гавон.
Зи кори падар зору гирьён будам,
Пур аз дард якчанд бирьён будам.
Кунун бар бародар бубояд гирист,
Надонам маро душ ману дуст кист.

барои ин гуна беандешагиаш Тўсро аз чанг баргардонид ва 
сарзаниш карду чазо дод. Пас вай шоҳи одил, фармондеҳ ва 
ба кори бад мукофоти баддиҳанда аст:

Ба дашном букш од лаб шахриёр,
Бар он анчуман Тўсро кард хор...
Каёнй кулоху камар додамат...
Ба пайкори душман фиристодамат...
Нахустин ба кини ман оростй,
Н аж оди Сиёвушро костй...
Зи пешаш биронду бифармуд банд,
Ба банд аз дилаш бехй шодй- биканд.

Кайхусрав шоҳи ростгўй ва росткор аст. Вакте ки паҳлавон 
Гургин Бежанро танҳо монда ба Эрон баргашт, дар бораи Бе- 
жани ба зиндони Афросиёб афтода дурўг гуфт, ки гўё вай дар 
роҳ дар чангал аз паи гўр ба шикор рафта, замин кафида ҳам- 
роҳи гўр ба он гор рафта бошад. Вақте ки Гев Гургинро ба 
назди шох оварду ин дурўғро фош кард, Хусрав ба ў низ чазо 
медиҳад:

Ҳам андар замон пой кардаш ба банд,
Ки аз банд гирад бадандеш  панд.

ва ба Гев фармон медиҳад, ки дар чустучўи Бежан бошанд ва 
худаш ўро дар чоми гетинамо мебинад, ки дар чоҳ банд ва як 
духтар ба ў гамхор аст. Вай аз ин ҳол огоҳ шуда ба Гев хабар 
медиҳад, ки Бежан дар Тўрон зинда дар банд аст ва бояд ўро 
озод кард. Ин факт гамхории Кайхусравро нишон медихад, ки 
ба хар чанговари худ дорад. Вай барои халосии Бежан ба Рус
там мурочиат менамояд:

Чунон чун бибояд бисозй наво,
Магар Бежан аз банд ёбад раҳо.

Вай дар ҳама ҳолат чорачўи давлати Эрон аст. Вакте ки ши- 
касти эрониёнро аз турониён дид, сарфамондеҳиро ба Рустам 
супурд. Хусрав базморо, шодию хурсандидўст аст. Бинобар ин, 
дар хар маврид чашн ва базм меорост. Вай ба маслиҳатҳои Рус
там дар ҳама кор ҳамфикр аст. Вакте ки Рустам бо хоҳиши 
амаки угаяш модари ўро барои Фарибурз ба занй хостгорй 
кард, розй шуд ва г. Кайхусрав дар чанг тарафдори горатгарй 
ва харобй нест, вай фақат бо бадиҳо, беадолатй ва кинаварон 
чанг дорад. Бинобар ин, ба аскарон ва сарлашкаронаш панд 
медиҳад, ки дар чанг худсарй накунанд:

Нигар, то наёзй ба бедод  даст,
Нагардонй айвони обод паст.
Касе, к-ў ба чангат, набандад миён,
Чунон соз к-аз ту набинад зиён...
Чу лашкар сўи марзи Тўрон барй,
Макун тез дилро ба оташсарй...
Ба хар кор бо хар касе дод  кун,
Зи яздони некидиҳаш ёд кун.
Ба панди фаровон-ш бикшой гўш,
Бирав чодари меҳрубонй бипўш...
Беозор лашкар ба фармони шох 
Ҳамерафт манзил ба манзил ба рох.

Вай ҳамин тавр бо вучуди голибй дар кишвари маглуб ҳам 
адолатро пеш гирифта, ба лашкариёнаш панд додааст:

Зи дилҳо хама кин берун кунед,
Ба мехр андар ин кишвар афсун кунед...
Бинўшеду хубй ба кор оваред,
Чу дидед, сармо, бахор оваред...
Зи хун рехтан даст бояд кашид,
Сари бегунохон набояд бурид.
На мардй бувад хира ошуфтан,
Ба зер андаровардаро кўфтан.
Зи пўшидарўён бипўшед рўй,
Ҳар он кас ки пўшида дорад  ба кўй.
Зи чизи касон сар бупечед низ,
Ки душман ш авад дўст аз бахри чиз.
И аёяд чахонофаринро писанд,
Ки чўянд бар бегунохон газанд.

Хусрав ҳамчун шоҳи сиёсатдон ба аскарону саркардагони 
душман, ки таслим шуда буданд, низ раҳму шафқат карда, хе- 
шовандони Афросиёбро бахшид. Он гоҳ ҳама ба вай дует ва 
тобеъ шуданд:

Зи ҳар сў пароканда бе мар сипоҳ 
Зи туркон биёмад ба наздики шох.
Ҳ ам едод зинхору бинвохт-шон,
Ба зудй хама корхо сохт-шон.
Саронро зи Тўронзамин бахр дод,
Ба хар номдоре яке шахр дод...
К -аз ин пас шуморо зи ман бим нест,
М аро бевафой чу дижхим нест.

Кайхусрав на танҳо шоҳи одил ва сиёсатдон, балки чанго- 
вару паҳлавони беҳамто ҳам мебошад. Вай дар чанг бо Афро- 
сиёби бадҳоҳ, ки дар кувват аз Рустам кам нест, голиб омад 
ва писари ў Шедаро дар чанг кушт.

Ҳамин тавр, Кайхусрав то охири умр одил ва окил, сиёсат
дон, баандеша, донишманд ва гамхор аст. Вай некии хеч касе- 
ро фаромўш намекунад. Вақте ки Пирон аз лашкари Эрон 
кушта шуд, бо вучуди душман буданаш ба хотири он ёриҳое, 
ки дар бачагиаш ба Хусрав дода буд, фармуд, ки ўро бо изза- 
ту обру дафн кунанд. Вай ҳиммати олии инсонй дорад. У асири 
худ Ч,аҳнро аз банд озод карда, хукмронии Тўронро дод. Вай 
баъд аз он ки аз подшоҳй ноумед шуд, ба ҳама бахшишҳои 
зиёде кард ва фармуд, ки як ҳафта шодию хурсандй кунанд. 
Дар васияти худ ба Гударз маслиҳатҳои хуб дод:

Нигаҳ кун работе, ки вайрон бувад,
Пуле, к-он ба наздики Эрон бувад.
Дигар обгире, ки бош ад хароб,
Аз Эрону аз ранчи Афросиёб.
Дигар кўдаконе, ки бемодаранд,
Заноне, ки бешўю бечораанд,
Дигар он, к-аш ояд ба пирй ниёз,
Зи хар кас ҳам едорад ў ранч боз.
Бар ишон дари ганч баста мадор,
Бубахш у битарс аз бадй рўзгор!

Фирдавсй ба Кайхусрав ҳамаи сифатҳои неке, ки ба под- 
шоҳи идеалй додан мумкин буд, мансуб донистааст. Дар тамо- 
ми достон, махсусан, дар охири умр ўро худотарсу худочўй 
маънидод кардааст, ки дар бораи чаҳон ақидаи файласуфона
дорад:

Ш унидему дидем розй чахон,
Баду некро ошкору ниҳон.
Кашоварз бош ад в-агар точвар,
Саранчой бар марг бош ад гузар.

Фирдавсй ин шоҳи иедалии худро дар мисоли гирифтани 
мотами умумихалқй ва гўш кардан ба пандҳои ў маҳбуби ҳа- 
маи халқ донистааст:

Паси пардахо кўдаку марду зан,
Ба кўю ба бозору бар анчуман.
Хурўшидану нолаву оҳ буд,
Ба хар барзане мотами шох буд...
Ҳама номдорони Эронсипоҳ,
Н иҳоданд сар бар замин пеши шох.
Ки мо панди ш аҳро ба кирдори чон,
Бидорем то чон бувад човидон.

Образи Искандар Образи Искандар мебоист таърихан манфй 
мешуд, зеро вай дар таърих ҳамчун истило- 
гари Эрон маълум ва машхур аст. Доираҳои 

аристократии Эронй Қадим, барои он ки айбу шармандагии

аз аристократиям Рум мағлуб шудани худро рупуш намоянд, 
Искандарро писари шоҳи Эрон ба калам доданд. Аз ин чо масъ
алаи мусбат ва идеалй нишон додани образи ў ба миён омада
аст. Азбаски Фирдавсй дар тасвири ў аз паи нақлҳои сохтаи 
адабиёти д^ираҳои аристократй рафта, ўро писари Дороби Эрон 
аз зани руМиаш маънидод кардааст, мисли Кайхусрав — писа
ри Сиёвуш Хукуқи ворисй ба тахту точй Эрон пайдо кардааст. 
Аз рўи ин накл Дороб баъди ғалаба бар Қайсари Рум Фай- 
лақус духтарй ў Ноҳидро ба занй гирифт, вале бинобар аз да- 
ҳонаш бўи баД омадан, баргардонд, аммо обистан дошт. Фар
занди Ноҳидро «Искандар» номиданд, ки номи гиёҳе дору буд. 
Дороб зани дигар гирифт. Фарзанди ўро «Доро» ном карданд. 
Доро ва Искандар аз ду зани ў буданд. Пас, чангҳои Искан
дар дар Эрон на чангҳои истилогаронаи румиён, балки чангхои 
дохилии бародарон барои тахти меросии падар аст. Аз ин рў, 
дар чанг шармандавор мағлуб шудани аристократияи ЭрОн аз 
аристократияи юнонй гўё айбе нест, зеро ин аз чангҳои хона
донй аст. Бо вучуди ин, чунин сохтакорй ин нангро аз эрониён 
дур намекунад, зеро бародар ба бародар голиб бошад хам, лаш
кари Эрон аз лашкари Рум мағлуб шуд, аслиҳаи эронй аз ас- 
лиҳаи румй шикает хўрд, наели нимрумию нимэронй (Искан
дар) ба наели пурраи эронй (Доро) голиб омад.

Искандар гўё дар хонаи бобояш Файлакус бе гамхории па
дар тарбия ёфт:

Н аёвард кас номи Д ороб-бар,
Сикандар писар буду  Қайсар падар.
Ҳаме нангаш омад, ки гуфтй ба кас,
Ки Д оро зи фарзанди ман кард бас.

Искандар бе падар тадричан тарбия ёфт, ба воя расид ва 
ҳамаи ҳунарҳоро омўхт ва чонишини Файлакус шуд:

Сикандар дили хусравонй гирифт,
Сухан гуфтану паҳлавонй гирифт.
Фузун аз писар доштй Қайсараш,
Биёростй паҳлавонй бараш.
Хирад ёфт лахтеву шуд кордон,
Хушивору босангу бисьёрдон.

Искандар ба чаҳонгирй оғоз карда, аввал Мисрро забт ме
намояд, ба назди лашкари Доро дар либоси фнристодаи худ 
омада, бо ў суханронй мекунад:

М аро орзу нест бо ш ох чанг
На дар буми Эрон гирифтан диранг...
Ч.у разм оварй бо ту разм оварам,
Аз ин бум бе чанг барнагзарам.

Доро аз суханҳои ў нишонаи подшоҳони каёниро шинохт:
Бад ў гуфт: «Ному наж оди ту чист,
Ки бо фарру ш охат нишони каист?

Аз андозаи кеҳтари бартарй,
Ман, эдун гумонам, ки Искандарй».

Аммо Искандар сир намедод. Дар вақти зиёфат май наме- 
нўшид. Аз фиристодагони Доро ба Рум, ки бочгирй рафта, аз 
Искандар чавоби рад оварда буданд, ўро шинохта, пинҳонн ба 
подшоҳ арз карданд, вале Искандар ва ҳамроҳонаш аллакай 
шабона рафта буданд. Аскарони Доро ўро дастгир карда ната- 
вонистанд. Искандар ин ғафлати онҳоро фоли нек гирифт ва 
дар бораи давлату аскарони Доро ҳам маълумот ба даст овар
да буд. Бинобар ин, аскаронашро ба чанги голибона даъват 
кард:

Ба гурдон чунин гуфт, к:— «Обод бед,
Бад-ин фаррухй фоли мо шод бед!
Ҳам аз лашкараш баргирифтам шумор,
Фаровон кам аст аз шунидам савор.
Ҳама чангро теғҳо баркашед
В -аз ин даш ту ҳомун сар андар кашед».

Искандар дар се чанг лашкари Дороро катъй шикает дод 
ва ў гурехт ва маглубияти худро аз тақдири осмонй маънидод 
карда, бо вай оштй хост, вале аз тарафи вазирони худ захм- 
дор шуд, Искандар ба назди ў рафт ва арз кард, ки вай душ
ман нест, тахту точро ба ў боз хоҳад дод ва хиёнаткоронро ба 
дор хоҳад овехт, вале дер шуда буд:

Б ад-ў гуфт, к:—«Ин бар ту осон шавад,
Дили бадсиголат қаросон шавад.
Ту бархезу дар махди заррин нишин,
Вагар хает нерут бар зин нишин.
Зи Ҳинду зи Румат пизишк оварам,
Зи дарди ту хунин сиришк оварам.
Супорам туро подшохиву тахт,
Чу бехтар шавй, мо бубандем рахт.
Чафопешагони туро хам кунун,
Биёвезам аз дорхо сарнагун».

Дар ин гуфтаҳо Искандар на ҳамчун ҳариси молу чоҳу тахт, 
балки дорой хислатҳои олиҳамматй ва посдорандаи хотири шо- 
ҳону бузургон ва чазодиҳандаи хоинон, ки бо ин роҳ муҳабба- 
ти мардуми диёри бегона (балки мулки падараш)-ро бо худ 
чалб карданист, тасвир ёфтааст. Ин хислати ў дар номаи Ис
кандар ба бузургони Эрон низ акс ёфтааст:

Бидонед к:— «Имрўз Д оро манам,
Гар ў ш уд ниҳон, ошкор манам...
Ҳамон аст Эрон, ки буд  аз нахуст,
Бибошед шодондилу тандуруст!
Пур аз дарди Д ороет равшандилам,
Бикўшам, к-аз андарзи ў нагсалам»

Бо ин роҳ Искандар гўё дили мардуми Эронро ба даст овар- 
дааст:

Аз Эрон баром ад яке офарин, 
Бад-он додгар шаҳриёри замин.

Искандар баъди ба тахти Эрон нишастан, мувофиқи васия- 
ти Доро ва розигии зани ў Дилорой духтари вай Равшанакро 
■бо тўю тамошо ба зани мегирад. Гўё ҳама чо аз сиёсати мулк- 
дории ў обод мегардад:

Ҳама рўи гетй пур аз дод  шуд,
Ба ҳар чой вайронй обод  шуд.

Искандар, баъд аз он ки ҳокимияти худро дар Эрон усту
вор кард, ба сўи Ҳиндустон лашкар кашид. Кайди Ҳиндй дар 
чавоби номаи Искандар навишт, ки чор чизи ачиб дорам. Фи- 
ристодаи Искандар дар ин бора хабар бурд: 1. Духтари зебой 
шоҳ. 2. Чоми мае, ки маяш кам нашавад. 3. Табибе, ки аз бу
дани ў шоҳ ҳеч вақт бемор нашавад. 4. Файласуфе, ки ҳамаро 
медонад. Ин чор чиз ба Искандар маъкул афтод, ваъда дод, 
ки агар ў ин чаҳор чизро фиристонад, бо подшоҳи Ҳинд чанг 
нахоҳад кард. Искандар барои дидани ин чаҳор чиз нўҳ мар- 
ди доноро фиристод. Онҳо он чор чизро оварданд. Искандар 
аз  дидани духтари зебой беҳамто дар ҳайрат монд. Он гоҳ он 
сеи дигарро озмуд. Файласуф гуфт: дар чаҳон чизу боигарй 
чй лозим, ки ҳамеша посбони вай будан даркор аст. Ба кас 
дониш лозим аст, ки дониш посбони кас аст. Ин фикр ба Искан
дар маъкул афтод. Табиб исбот кард, ки агар аз ташвиши до- 
ру халос шудан хоҳй, аз муносибати зиёди чинсй худдорй кун:

Бад-ў гуфт, к:— «Аз хуф ту хези занон,
Чавон пир гардад ба тан, бегумон.

Ин фикр ҳам аз рўи тачриба ба Искандар маъкул афтод. 
Чизи чорум чом буд, ки аз нўшидан шаробаш кам намешуд. 
Файласуф сабаби онро эзоҳ дод, ки ин чом ба кўшишу меҳнати 
чандсолаи одамон ба анчом расидааст ва он худ аз худ, аз 
табиат намро мекашад:

Ки ин дар басе солиён кардаанд,
Бад-ин андарун ранчхо бурдаанд....
Ба табъ инчунин хам ш удаст обкаш,
Зи гардун бигирад хаме об х(в)аш .

Искандар аз ин чавобҳо сарфароз шуд, ба Ҳиндустон тўҳ- 
фаи зиёде фиристод ва он кишварро ситоиш кард:

Сикандар бихандид з-ў гашт, шод,
Варо гуфт: «Бе Ҳинд гетй мабод!»

Искандар баъд аз ин бо шоқи дигари Ҳиндустон Фур чанг 
карда, ўро мекушад ва аз он чо ба зиёрати Каъба меравад 
ва роҳзанҳоро, ки дар роҳи Макка буданд, таслим мекунонад. 
Вай аз он чо ба Миср лашкар мекашад. Аз он чо ба тарафи

мағриб — Африкаи Шимолу Ғарбй меравад, як қисми ^ д у л у -  
зияро, ки дар қитъаи Аврупо, дар Испания воқеъ аст, фатҳ, 
карда, ба пеши подшоҳи он чо дар шакли фиристодаи худ ме
равад, вале малика Кайфода ўро аз рўи сурате, ки дошт, меши- 
носад. Онҳо сулҳ мекунанд. Вай баъд аз он Ҳабйшистонро- 
фатҳ мекунад. Аз он чо ба назди бараҳманҳои Ҳинд меояд ва 
бо онҳо сўҳбат мекунад. Онҳо бисьёр камбагалу' бечора ме- 
зистанд. Вай аз онҳо мепурсад, ки аз ў чй хоҳиш доранд. Он- 
хо мегўянд: Аз марг ва пирй начот деҳ. Вай дар ин кор очи- 
зии худро арз мекунад. Пас, бараҳманҳо дар чавоб мегўянд:

Чу донй, ки аз марги худ чора нест,
Зи пирй батар низ патьёра нест.
Чаҳонро ба кўшиш чй чуй хаме?
Гули заҳра хира чй бўй ҳаме?

Бараҳманҳо ўро дар масъалаи чангу хунрезй хам сарзаниш  
мекунанд, ки ин ақида ақидаи шоир аст. Искандар танҳо ба  
мукобили бадон, даррандаҳо чанг карданн худро арз мекунад. 
Баъд аз ин ў дар байни Чину Эрон садди Искандар месозонад, 
то ки яъчучу маъчучхо ба ин тараф наоянд. Худаш ба чустучўи. 
оби ҳаёт меравад.

Аз ин қабил ҳикояҳо, ки характери афсонавй дораду дар  
ҳаёти Искандар нест, дар эпизодҳои дойр ба Искандар хеле  
зиёд аст ва тадричан ўро ба тарки чаҳонгирй ва таслим ба 
марг меоварад, Масалан, «Г.уфтугўи Искандар бо мурғон», 
«Дидани Искандар Исрофилро», «Дидани Искандар дарахти  
гўёро» ва ғайра. Аз чаҳону кори чаҳон дилхунук шудани ў .дар  
«Номаи Искандар ба наздики Аристотолис ва поеух ёфтан» ва 
«Номаи Искандар ба наздики модар ва андарз кардан», «Мур- 
дани Искандар ба Бобул» ва гайра хеле равшан ифода ёфтааст.

Саргузашти Искандар аз ҳучуми ў ба Эрон, шикает додан  
ба Дорой Ҳахоманишй, нишастан ба тахти Эрон ва хонадор 
шудани ў ба духтари Доро — Равшанак ба ҳақиқати таърихй 
мувофиқат мекунад. Аммо подшоҳи нажоди каёнй эронй бу- 
дан, ба эрониён бахшишҳо кардан, подшоҳи истилогари румй 
набудан, осори маданй ва диниро насўзондан, дини зардуштй 
ва пайравонашро таъқиб накардан, тасвир накардани чангҳои 
харобиовар ва хунрезиҳои вай дар Осиёи Миёна ва гайра ба ҳа- 
киқати таърихй мувофиқат намекунад, вале Фирдавсй, ҳар 
чанд ки чо-чо Искандарро ҳамчун чангчў ва ғоратгар тасвир 
карда бошад ҳам, тавонистааст, ки нафрати умумихалқиро бар  
зидди вай ба вучуд оварад, масалан, ҳангоми забти Синд:

Зану кўдаку пирамардон ба рох,
Бирафтанд гирьён ба наздики шох,
Ки «Эй шоҳи бедор, боз ор хуш,
Масўзон бару буму кўдак макуш....»
Сикандар бар ишон наёвард мехр,
Бар он хастагон ҳеч нанмуд меҳр.

Гирифтанд аз ишон фаровон асир,
Зану кўдаки хурду барнову пир.

Ба вучуди ин асосан ўро Фирдавсй мусбат тасвир намуда
аст, ки ба ҳақиқати таърихй рост намеояд. Аз амалиёти Искан
дар подшоҳи идеалй будани ў маълум намешавад. Зеро не- 
киҳои ўро бадиҳояш барҳам мезанад ва аз сафарҳову чангҳои 
бисьёри вай кй буданаш чандон аён намегардад, аммо хисла
ти мағрурии ў аз шикастнопазирии худ хамеша баралоина ба 
чашм бархўрда меистад. Чунин норавшан ва як андоза хира 
баромадани образи Искандар шояд аз он сабаб бошад, ки Фир
давсй, ки ба ҳар хол ўро таърихан хуб медонист ва ба вай хус- 
ни таваччўҳи ҳақиқй, чунон ки ба Фаридун ва Кайхусрав до
рад, надошт ва шояд сохта будани образи ўро ҳис мекард. Вай- 
ро аз забони бараҳманҳо, одамони мамлакати занон сарзаниш  
кардани Фирдавсй, аз забони мурғон, дарахти гўё ва фариш- 
таи Исрофил марги чавонй ўро пешгўй намудани вай, дар наз
ди марг очизиашро нишон додани ў нафрати умумиро ифода 
намудааст. Дар шарҳи чор чизи подшоҳи Ҳинд Кайд ва дар 
сўҳбат бо бараҳманҳо кўшишҳои дуньёро файлафусона эзоҳ  
додан ва фаҳмиданй шудани Искандар, аз як тараф, дар чавоб- 
Хо ночор монданаш, аз тарафи дигар, очизии ўро акс кунони- 
дааст, ки ба образи мусбат тасаввуршудаи вай хусусияти ман
фй ба вучуд меорад. Аз ин рў, қаҳрамонй ва паҳлавониҳои ў, 
масалан, мори аждаҳо ва дар чанги якка ба якка Фурро куш- 
тани ў дар ҳиссиёти хонанда таассуроти амиқе, чунон ки Рус
там дорад, намегузорад. Мамлакатҳои бисьёреро (илова ба 
Эрон) забт кардан, танҳо лашкари румиён гаштан ва чахонги- 
рй кардани ў, дар охири умр ба ватан баргаштанй шудани вай, 
аз хавфи ў баъд аз мурдан ба Рум хучум кардани халкхои 
истилошуда, бинобар он, ҳамап сарварон ва сарлашкарҳои 
Эронро куштанй шудани вай, вале монеъ гардидани Арасту 
ва гайра нишон медиҳад, ки вай маҳз истилогари румй буда, 
ўро аз нажоди каёни Эрон нишон додан кўшишҳои сохта аст. 
Бо вучуди ин, анъанаи Искандарро мусбат тасвир намудан дар 
достонҳои баъд аз Фирдавсй ва «Шоҳнома»-и ў ба вучуд ома
да боз ҳам кувват ёфтааст. Прототипи образи Искандар ба вай 
монандй дорад.

Кисрои Нўшинравон шахеи таърихй буда, дар 
Образи Кисрои солҳои 536—579 подшоҳй кардааст. Саргузаш- 

Нўшинравон ти ин шахе дар «Шоҳнома» то давраи ба са
ри тахт нишастанаш ба чуз рўзи таваллуд 

ва бо ичозати падараш Кубод Маздакро ба дор кашондан ва 
тирборон кардани ў тасвир наёфтааст. Аз сардори ҳаракати 
халқй Маздак ва тарафдоронашро тирборон кунондани ў маъ
лум мешавад, ки образи ў манфист. Таърихан маълум аст, ки 
аристократияи феодалй бо ақидаи ичтимоии Маздак, ки баро
барии синфиро дар хукук ва молу мулк талаб мекард, созиш

карда наметавонист, вале азбаски талабҳои ў ҳаққонист, арис
тократияи феодалй бо сардории Нўшинравон бо баҳонаи ин, 
ки гўё ўумумй кардани зан ва бо ин восита гўё вайрон кардани 
оиларо талаб кардааст, бо макр аввал худаш, сонй пайравонаш- 
ро бо зўри аслиҳа тирборон кард:

Зану хоста бояд андар миён,
Чу дини беҳиро нахоҳй зиён.

Ў Маздакро харобкунандаи дини зардуштй шуморидааст:

Гар эдун, ки ўро бувад ростй,
Ш авад дини Зардуш т дар кости.

Вай аз сустии падараш Қубод, ки гўё дини маздакро кабул  
карда буд, фоида бурда, талаб кардааст, ки ихтиёри нобуд кар
дани Маздак ва пайравонашро ба вай диҳад:

Ба ман дех ваю он кй дар дини ўст,
Мабодо якеро аз ин мағз пўст.

Кисро дар тирборон кардани шўришчиён ба ёрии мўбадони 
маънавии дини расмии зардуштй ва синфи ҳоким такья кар
дааст:

Ҳамеронд фарзанди шохи чахон,
Сухангўй бо мўбадону мехон.
Яке дор фармуд Кисро баланд,
Фурўхишта аз дор печон каманд 
В-аз он пас бикушташ ба борони тир,
Ту гар бо хушй, роҳи М аздак магир!

ва бо ин роҳ синфи ҳокими феодалй, молу мулк ва зану фар
занди худро аз чораҳои зиддифеодалии Маздак халос кардааст:

Бузургон шуданд эмин аз хоста,
Зану зодаву ганчи ороста.

Ҳарчанд ки муносибати Фирдавсй дар ин чо бо ифодаи «ро- 
ҳи Маздак магир» ба ҳаракати маздакй манфист ва Кисрои 
Нўшинравонро маҳкум накардааст, вале дар тасвир образи  
Маздак мусбат мебошад ва ба вай ҳусни таваччўх дорад.

Дар тасвири Фирдавсй Кисро баъд аз торумор кардани М аз
дак ва пайравонаш мусбат аст, зеро гўё ба камбагалон чиз, 
ба оташкадаҳо ёрии моддй ва ходимонаш хилъатҳо бахш ва 
ҳадья кардааст:

Ба дарвеш бахшид бисьёр чиз,
Бар оташ када хилъат афганд низ.

Баъд аз ин воқеа Кисро валиаҳди Кубод таъин шуда, ба 
подшоҳй нишастааст ва гўё кори тахту точи чаҳонро тоза кар
дааст:

Чахон тоза гашт аз сари точи ўй,
Або гургу меш об хўрдй ба чўй.

Ба мўбадони дини зардуштй, ки дар мубориза бо М аздак  
Кисроро тарафдорй карда буданд, хилъат додани вай чои шуб- 
ҳае нест, аммо аз шўришчиёнро кир кардани ў ва зинда ба зин
да гўр кардани онҳо маълум мешавад, ки ба дарвешон раҳму  
шафқату бахшиш накардааст. Мумкин аст, ки барои авомфи- 
ребй баъзе бахшишхо карда бошад, ки моҳияти синфии Кис
роро тағьир намедиҳад.

Фирдавсй баъд аз ин вокеа образи Анўшервонро мусбат 
ва гузаронандаи ислоҳоти иктисодй, ичтимой, фуқаропарвар,. 
ватандўст ва ободкунандаи кишвари Эрон маънидод кардааст.

Мумкин аст, ки Кисро ҳамчун подшоҳи сиёсатдони замони 
худ барои тағьир додани вазъияти пуризтироби замон баъзе  
ислоҳоти моддй ва ичтимой дохил карда бошад, вале ин ҳол  
табиатан одил будани ўро нишон намедиҳад.

Шоир дар боби «Андарз кардани Нўшинравон сардорони 
Эронро» аз забони Кисро дар бораи адолат, ростй ва сидку 
вафо сухан ронда, ўро ҳамчун подшоҳи одилу доно нишон до
дааст:

Агар подшоро бувад пеша дод,
Ш авад, бегумон, хар кас аз дод шод.

Ислоҳоти Кисро, ҳар чанд ки дар хроникаҳои расмй зикр. 
наёфтааст, аз рўи тасвири Фирдавсй аз он иборат аст, ки ў  
мулки худро ба чор кием чудо карда, микдори андозро тағьир- 
дода, аз заминҳои нокишта андоз нагирифт, кўшиш намуд ки, 
хурдонро ба дарачаи калоншавандагон бардорад, заминҳоро> 
ба дехконон дода, ба онҳо тухмй ва чопор диҳад, то ки замин- 
хо аз киштан намонанд:

Чу Кисро нишаст бар сари тахти оч,
Бубахшид бар чои дахьяк хироч.
Зи даҳьяк бар он буд, ки камтар кунад,
Бикўшад, ки кеҳтар чу меҳтар кунад.
Ҳама подшоҳй шуданд анчуман,
Заминро бубахшиду барзад расан.
Касеро кучо тухм ё чорпой 
Ба ҳангоми варзиш набудй ба чой,
Зи ганчи шаҳаншоҳ бардоштй,
Зи киштан замин хор нагзоштй.
Ба нокишта андар набудй сухан,
Пароканда шуд расмҳои куҳан...
Ҳама рўи гетй пур аз дод кард,
Ба хар чой вайронй обод кард.

Акси масъалаҳое, ки дар порча тасвир ёфтааст, боиси ҳа- 
ракат ва шўриши Маздак шуда буд. Фирдавсй ичрои онро бо- 
кўшиши Кисро ва анчумани шоҳй ба амал оварда, чунин аки- 
даеро баён намудааст, ки ислоҳоти хочагй аз боло чорй кар

да  шавад, то ки чи давлати шоҳй, синфи ҳоким ва чи деҳқонон 
здноатманд бошанд. Ин таклиф ақидаи адолатхоҳонаи Фирдав
сй буда, ҳам манфиати деҳқонон ва ҳам нигоҳ доштани шоҳию 
синфи дороро ба назар доштааст ва сохти хочагию давлатдо- 
рии феодалиро, ки ба ақидаи деҳқонй мувофиқат мекард, ни- 
тоҳ медорад, зеро мамлакатро бе подшоҳ тасаввур карда наме
тавонист. Ақидаи ичтимоии Маздак ҳам ҳамин буд, ки исло- 
ҳоту талаби деҳқононро аз боло ба воситаи шоҳ ба вучуд орад.

Аз рўи ин тасвири Фирдавсй образи Кисро мусбат шуда 
мебарояд, вале шўришгаронро қир кунондани ў образи мусба- 
ташро сиёҳу доғдор менамояд: вай метавонист бе хунрезии зид
ди деҳқонон ин ислохотро чорй карда, деҳқононро осуда ва 
шўришро хомўш гардонад.

Кисро мисли шоҳони дигар худро диндор, худочўй вонамуд 
карда, ҳамаи корҳои худро аз худо медонад:

Маро дод фармуд худ довар аст,
Зи хар бартарй човидон бартар аст.

Кисро барои ичрои ин мақсад ва нақшаҳои худ ба кордоро- 
ни мамлакат нома навишта, даъват кардааст, ки онҳоро ба 
амал оранд. Шоир дар хулосаи нома боз подшоҳро ба адолат- 
шиорй даъват намуда, онро асосй човидонии номи ў шумори-
дааст:

Агар додгар бошй, эй шахриёр,
Бимонй ба гетй яке ёдгор,
Ки човид хар кас кунад офарин,
Бар он шох к-обод шуд з-ў замин.

Баъд аз ин вокеа хам образи Кисро ҳамеша мусбат тасвир 
■ёфтааст. Дар замони ў гўё адлу дод чорй мешавад, илму до
ниш (фарҳанг) инкишоф меёбад, вай мулки худро гашта, кам- 
будиҳоро бартараф мекунад, атрофи шаҳру деҳотро девору 
қалъа мекунонад, то ки мардум аз душман озор набинанд:

Ҳамон, к-аз ин гуна созем банд,
Зи душман ба Эрон наёяд газанд...
Кишоварзу дехкону мардй нажод 
Набояд, ки озор ёбад зи бод.

Кисро на танҳо ба мамлакату халқи худ, ба ҳамсоягон ҳам 
барои адлу дод гамхорй мекунад. Масалан, вай чавобан ба 
арзу доди подшоҳи араб Манзари Тозй, аз бедоди Қайсари Рум, 
ба тачовузкор номаи сулҳчўёна менависад ва баъд аз чавоби 
рад ба муқобили ў лашкар мекашад ва мамлакати Румро фатҳ 
менамояд ва онро обод мегардонад. Кисро подшоҳи оқил бо
шад ҳам, бо маслиҳати сарвазираш Бузургмеҳр кор мекард. 
И н маъниро аз панд гуфтани Бузургмеҳр фаҳмидан мумкин 
аст. Фирдавсй ба ин восита зарурати дар назди шоҳ будани 
ҳакими донишмандро кайд кардааст. Бо вучуди ин ба Бузург-

мехр хашм гирифтан ва ўро ҳабс кардани подшоҳ рафтори 
худсаронаи Нўшинравонро нишон медиҳад. Аммо Фирдавсй дар 
як силсила пандномаҳои дуру дарози худ аз кабили «Сухан 
гуфтанҳои Бузургмеҳр бо Нўшинравон», «Гуфтор андар тавкеи 
Нўшинравон», «Пурсиши мўбад аз Нўшинравон ва посухи ў», 
«Панд додани Нўшинравон писари худ Ҳурмуздро» ва ғайра 
ба ў сифатхои хирадмандй, сиёсатдонй, одилй, худотарсй ва 
ғайра додааст, ки хулосаҳои он дар байтҳои зерин чамъбает 
гардидааст:

Чунин буд то гохи Нўшинравон,
Ҳам ў буд шоху ҳам ў паҳлавон.
Ҳам ў буд чангиву мўбад ҳам ў,
Ҳам ў ҳирбад буд, сипаҳ буд ҳам ў.
Ба ҳар чой корогаҳон доштй,
Чахонро ба дастур нагзоштй.
Зи бисьёру андак зи кори чаҳон 
Баду нек аз ў кас накардй ниҳон.

Охири подшоҳии ў бо валиаҳд таъин кардани писараш Ҳур- 
музд, ба вай панд гуфтан, ки дуньёву давлатро бо роҳи адо
лат идора кунад, ба анчом расидааст.

ОБРАЗХ.ОИ МАНФИИ ШОХ.ОН

Образи Чамшед мисли Заҳҳок, Кайковус, Аф- 
Образи Чамшед росиёб, Гуштосп ва ғайра сар то по манфй 

нест. Вай дар аввали кор давомдиҳандаи анъ- 
анаҳои хубй подшоҳони мусбати хонадонй Каюмарс буда, дар 
замони подшоҳии ў чаҳон гул-гул шукуфтааст ва комьёбиҳои 
он хонадон инкишоф ёфтааст. Ў аз рўи нақшаҳои панчоҳсола кор- 
дорй карда, дар яке аз нақшаҳо аслиҳасозй, дар дигаре рес- 
мон риштан, бофтан ва либосдўзй, дар сеюмй ҳунаромўзй, дар 
чорум киштисозй, дар панчум табибй ва дорусозй, дар шашум 
сохтани шаҳрҳо, хонаҳо, қасрҳо ва ғайраро ба роҳ мондааст, 
ҳамаи девонро тобеи худ гардонидааст. Ба ҳамин тариқ, замо
ни хукмронии ў гўё асри тиллоии чамъияти инсонй буда, худи 
ў одилтарини подшоҳони «одил» аст, ки дар замони вай, ҳат- 
то, беморию марг ҳам набудааст. Подшоҳии ҳафтсадсолаи ў  
рамзи орзуи ҳокимияти дуру дарози адолат аст. Аммо Ахриман 
аз ин комьёбиҳо рашк бурда хост, ки онро дарҳаму барҳам за- 
над, бинобар ин нияти бад, ба хислати Чамшед таъсир гузаро- 
нида, дар табиати ў манманиро ба вучуд овард ва ҳама, ҳатто, 
«худо»-ро ҳам инкор карда, мавқеи худро аз хама баланд дид:

Якояк ба тахти мехй бингарид,
Ба гетй чуз аз хештан кас надид.
Мани кард он шохи яздоншинос,
Зи яздон бупечиду шуд ношинос....
Чунин гуфт бо солхўрда мехон,

343-



Ки «Чуз хештанро надонам чаҳон.
Ҳунар дар чаҳон аз мап омад падид,
Чу ман номвар тахти шохй надид.
Чахонро ба хубй ман оростам,
Чунон гашт гетй, ки ман хостам.
Хўру хобу ороматон аз ман аст,
Ҳамон кўшишу коматон аз ман аст.
Бузургиву дайҳиму шохй марост,
Кй гўяд, ки чуз ман касе подшост?!
Ба доруву дармон чахон гашт рост,
Ки бемориву марг касро накост...
Шуморо зи ман хушу чон дар тан аст,
Ба ман награвад хар ки Охарман аст 
Гар эдун, ки донед, ман кардам ин,
Маро хонд бояд чахонофарин».

Дар натичаи чунин рафтори ў фарри яздон, ки гўё ба вай 
фарри шоҳй дода буд, аз ў торафт кам шуд:

Чунин гуфта шуд, фарри яздон аз ў-ji,
Гусисту чахон шуд пур аз гуфтугўй.

Тадричан аз ў ҳамаи мўбадон, бузургони давлат ва сипоҳ 
ҳам рўй гардонданд:

Ҳар он кас зи даргоҳ бардошт рўй,
Намондй ба пешаш яке номчўй.
Севу бист сол аз дари боргох 
Пароканда гаштанд яксар сипоҳ.

Ҳамин тавр, ҳамаи фарри эзидй аз вай баргашт:

Ба Чамшед бар тнрагун гашт рўз,
Ҳамехост з-ў фарри гетифурўз:

Халқу сипоҳу аъёну ашроф ва охируламр, яздон ҳам аз ў 
,рўй гардонд, дар чустучўн подшоҳи дигар шуд, аз Арабистон 
писари Мардоси чорводор Заҳҳокро оварданд, Чамшед аз под- 
шоҳй маҳрум ва кушта шуд. Баъд аз чанде Заҳҳок дар мам- 
лакат бо маслиҳати Аҳриман зулмро чорй кард.

Образи Чамшед ниммусбат ва нимманфй буда, афсона ва 
'сарояндаи он чанд масъалаи дидактикию динию давлатиро дар 
назар доштааст: 1. Агар подшоҳ одил, халқпарвар ва худши- 
нос бошад, халқу мамлакат ба ҳама гуна комьёбиҳо муваффақ 
шуда метавонад. 2. Подшоҳ ҳар қадар бузург, комьёб, пурик- 
тидор ва ҳокими чаҳон бошад ҳам, хоксорй ва бо мардум яксон 
буданро фаромўш накунад:

Чи гуфт он сухангўи бофарру ҳуш:
Чу хусрав шавй, бандагиро бикўш!

3. Подшоҳ бояд одамони донишманд (мўбадон), ходимони 
давлат, аъёну ашрофи мамлакат ва аскаронро аз худ дур на
кунад ва худро аз хама боло нагузорад.

4. Подшоҳ бояд аз дину худо руй нагардонад, то ки фарри 
эзидй аз вай дур нашавад.

5. Подшоҳ бо комьёбиҳои худ набояд мағрур бошад.
Ба ннобат нагирнфтани чунин шартҳо ба кадом оқибатҳои: 

бад меоварад?
1. Подшоҳ ва авлодони вай аз тахту бахти худ маҳрум ме- 

шаванд.
2. Хавфи парешонии дохилии халку мамлакат ба вучуд. 

омада, давлат заиф мешавад.
3. Хавфи ба сари ҳокимият омадани подшоҳони бе аслу на- 

саб ва кушода шудани дасту пои кувваҳои бад ба вучуд меояд..
4. Хавфи хучуми хоричиён ва ба сари мамлакат омадани: 

подшоҳони бегона ва ба халк зулми миллй пеш меояд.
5. Халку ватан истиқлолияти миллй ва сиёсии худро гум 

мекунад, он гоҳ муборизаи дуру дароз лозим аст, то ки онра 
дубора ба даст оранд.

Дар ин афсонаи асотирй (мифологй) масъалаҳои ичтимой,. 
сиёсй, ахлокй, давлатй ва халку ватани замону давлати фео
далй дар плани динй муҳокима шудааст, зеро Чамшед худро 
ба чои худо дид, ҳол он ки аз нуқтаи назари динй — худочўй 
ин даъво гуноҳи азим аст ва оқибатҳои бад меорад, чй тавре 
ки ба сари Чамшед, авлодони вай ва халқу мамлакат зулми  
подшоҳи бегона Заҳҳок ва бадкирдориҳои Аҳриманро овард. 
Дар образи Чамшед худшиносй ва бар зидди худо баромада  
онро инкор кардани инсони эчодкор ё ки атеист тачассум ёф
тааст, вале ў аз мавқеи дину давлат маҳкум карда шудааст, 
ки дар он чаҳонбинии Фирдавсй, чунон ки дар тамоми «Ш ох
нома» дида мешавад, акс ёфтааст. Бо вучуди ин, дар образи 
Чамшед на ин масъалаи боло, балки бо обу ранги динй бошад 
хам, масъалаи ахлоқи чамъияти подшоҳон ва ҳокимон аз мав- 
кеъҳои халкй дар назар дошта шудааст.

Ковус ё ки Кайковус аз амалиёти аввалинж 
Образи Кайковус худ образи манфист, зеро ў аз рўзи ба тахт 

нишастан худро аз хама баланд дид, манма- 
нй кард, бо айшу нўш банд шуд, аз кирдори ў сарварони хал
ку лашкар ранчиданд:

Чунин гуфт, к:—«Андар чаҳон шох кист,
Гузашта зи ман дархўри гох кист?
Маро зебад андар чахон сарварй,
Н аёрад зи ман чует кас доварй».
Ҳамехўрд бода, хамегуфт шох,
Д ар ў хира монда сарони сипоҳ.

Вай ҳамчун подшоҳи булҳавас ва рогиб ба ғаниматҳои муфт 
ва осон ба тарғибу таърифи як нафар деви мозандаронй, ки 
ба шакли мутриб омада, Мозандаронро таърифу тавсиф мекард, 
фирефта шуда:

Дили размчўяш бубаст андар он,
Ки лашкар каш ад сўи Мозандарон.

6а маслиҳати калонсолон ва хирадмандон гўш накарда, маг- 
рурона ба сафари ҳарбии мамлакати девон Мозандарон тайё- 
рй дид.

Ман аз Чамму Заҳҳоку аз Кайкубод 
Фузунам ба тахту ба фарру нажод.

Сардорони лашкар барои Ковусро аз ин сафари пурхатар 
гардондан ба назди паҳлавон ва шахеи кору чаҳондида Золи 
гурд кас фиристонданд. Кайковус панди Золро ҳам кабул на
карда, ба чанг рафт, аз Деви Сафед маглуб шуд, асир дфтод 
ва пушаймон шуда:

Ба М озандарон монд Ковусшох,
Ҳамегуфт, к-ин буд аз ман гуноҳ.

аз бечорагй бо зорию тавалло ба Золу Рустам нома навишт, 
ки ўро аз асири шоҳи Мозандарон Аржанг озод кунанд. Дар  
яома аз панд нашунидани худ изҳори пушаймонй кардааст:

Кунун чашм тира шуду хира бахт,
Нагунсор гашта сари точу тахт.
Чунин хаста дар чанги Оҳарманам,
Хамебугсилонад равон аз танам.
Чу аз пандхои ту ёд оварам,
Хаме аз чигар сардбод оварам.
Н абудам ба фармони ту хушманд,
Зи камбихрадй бар ман омад газанд.

Ковуси булҳаваси асирафтода бо кувваи Рустам озод т у 
д а  ба Эрон меояд ва Рустамро ба ватанаш гусел мекунад. Баъд 
аз ин ба Тўрон, Чин, Барбар ва Ҳомоварони араб “рафта чанг 
карда, голиб омада духтари ў Судобаро ба зани мегирад, ва
ле бо ҳилаи меҳмонй шоҳи Ҳомоварон ўро ба асирй меафто- 
над. Боз ёрии Рустам лозим меояд ва ў бо се шоҳ чанг карда, 
голиб омада, Ковусро озод мекунад. Дар ин вақт Афросиёб аз 
набудани подшоҳ истифода карда, ба Эрон лашкар мекашад. 
Вай ба пуштибонии Золу Рустам такья карда, ба Афросиёб 
нома навиштааст, ки Эронро тарк карда ба мулки худ Тўрон 
равад. Баъд аз ин вай ҳукмрони чаҳон шуда, ҳамаро ороста 
кардааст:

Хама пеши Ковус кеҳтар шуданд,
Хама точдорон-ш лашкар шуданд.
Чаҳонпаҳлавонй ба Рустам супурд,
Ҳама рўзгори беҳй з-ў шумурд.

Баъд аз ин Ковусро девон фиреб карда ба осмон бурданй 
мешаванд, то ки моҳу ситораву офтобро ҳам ба фармони худ 
оварад. Ковус аз гурур ва ҳирси чаҳонгирй боз фирефта шуда 
розй мешавад:

Дили шох аз он дев берох шуд,
Равонаш зи андеша кўтоҳ шуд.

Гумонаш чунин буд, ки гирди сипехр,
Ба гетй маро дар намудаст чехр.
Пурандеша шуд чони он подшо,
Ки то чун ш авад бепар андар хаво.
Зи донандагон бас бипурсид шоҳ,
К-аз ин хок чанд аст то чарху мох.

Барои ў мисли уқоб чанде парандаҳоро тайёр мекунанд ва 
ў бо ғурури тамом ва карру фарру ҳашам ба осмон мепарад^ 
вале баъд аз монда шудани уқобҳо ба чангалзори Чин афтода„ 
зору низор мемонад ва аз кардаи худ пушаймон мешавад:

Нагунсор гаштанд аз абри сиёх,
Кашон аз ҳаво найзаву тахти шоҳ.
Сўи бешаи шахри Чин омаданд,
Ба Омул ба рўи замин омаданд...
Ба чои бузургию тахти нишаст,
Пушаймонию ранч будаш ба даст.
Бимонда ба беша дарун хорузор,
Ниёиш хамекард бо кирдукор.

Фирдавсй ин хаёлоти начиби ба осмон паридани инсонро 
вобаста ба мағрурии шоҳ ва маслиҳати девон тасвир карда> 
онро дар плани динй ҳал карда, аз қудрати инсон берун буда
ни дар осмон — дар ҳавои муаллақ паридан ва ба ин кор тан- 
ҳо қодир будани «худо»-ро, ки чаҳон гўё мулки ўст, даъво  
кардааст:

Надонист, к-ин чархро поя нест,
Ситора фаровону эзид якест.
Ҳама зери фармон-ш бечораанд,
Ки бо шўришу чангу патьёраанд.
Чахонофарин бениёз аст аз ин,
Зи бахри ту бояд сипехру замин.

Подшоҳи хомхаёл аз кардаҳои худ пушаймон шуда, ба ху
до зорй карда:

Чиҳил рўз дар назди яздон ба пой,
Бипаймуд хоку бипардохт чой.
Зи шарм аз дари кох берун нарафт,
Ҳаме пўст гуфтй бар ў бар бикафт...
Пушаймон шуду дард бугзиду ранч,
Нихода бубахшид бисьёр ганч.

боз бо қувваи Рустами Дастон озод мешавад. Ин шоҳ дар вак- 
ти озодиаш бодпой, мағруру худписанду худраъй, вале ҳанго- 
ми асирй ва хатоҳо аз ноилочй худочўй ва маслиҳатшунав аст.

Беандешагй, камхирадй ва тундиву хашмгирй сифати до- 
имии Ковус аст:

Ба рўзи чаҳорум баророст Гев,
Чунин гуфт бо гурди солори нев,
Ки: Ковус тунд асту хушьёр нест,
Ҳамин достон бар дилаш хор нест.

Вакте ки Рустам чавобан ба номаи Ковус ба мукобили Сух
роб каме дер омад, бо вучуди ба ў эҳтиёчмандй доштан, ба вай 
хашм гирифт ва фармон дод, ки уро банд кунанд ва ба дор 
кашанд:

Ш уда тунд Ковус чин бар чабин,
Ш уда рост монанди шери арин.
Яке бонг барзад ба Гев аз нахуст,
Пас он гоҳ шарм аз ду дида бишуст,
Ки «Рустам, кй бошад, км фармони ман,
Кунад пасту печад зи паймони ман?!
Агар теғ будй кунун пеши ман,
Сараш кандаме чун турунче зи тан.
Бигираш, бубар зинда бар дор кун 
В-аз ў низ макшой бо ман сухун».

Аз ин гуфтаҳои бешармона ва беандешаи ў ҳама хира мон- 
данд, Рустам, ки пушту паноҳи ў буд, ранчид. Фирдавсй хис- 
латҳои ношоистаи Ковус ва дар назди ҳама беиззату эҳтиром 
шудани ўро аз забони Рустам баён кардааст:

Таҳамтан барошуфт бо шахриёр,
Ки чандин мадор оташ андар канор.
Ҳама корат аз якдигар бадтар аст,
Туро шахриёрй на андарх(в)ар аст...
Ту андар чахон худ зи ман зиндай,
Ба кина чаро дил парокандай?!
Чу хашм оварам, Шоҳковус кист?!
Чаро даст ёэад ба ман? Туе кист?!
Агар ман пазируфтаме точу тахт,
Набудй туро ин бузургию бахт.

Аз ин хислати беандешагй ва кўрнамакии Ковус на танҳо 
Рустам, ҳама ранчиданд, вале азбаски тобеъ буданд, мисли 
Рустам шўрида наметавонистанд, бинобар ин, роҳи насиҳатро 
пеш гирифтанд, ки дар он низ хисл-атхои ношоистаи Ковус 

акс ёфтаанд:

Сипахдор Гударзи Кашвод рафт,
Ба наздики хусрав хиромид тафт.
Ба Ковуси Кай гуфт-. «Рустам чй кард,
К-аз Эрон баровардй имрўз гард?
Фаромўш кардй зи Ҳомоварон 
В-аз он кори девони Мозандарон,
Ки гўй варо зинда бар дор кун,
Зи шохон набояд газофа сухун».

Ковус аз образи шоҳони аблаҳу бемулоҳизаест, ки тезй ва 
беандешагй мекунанд, вале аз бечорагй зуд пушаймон шуда, 
аз он ибрат намегиранд ва аз хатой намеомўзанд:

Ба Гударз гуфт: «Ин сухан д арх(в)ар  аст,
Л аби пир бо панд некўтар аст.
Хирад бояд андар сари шахриёр,
Ки тезию тундй наёяд ба кор.
Шуморо бубояд бари ў шудан,
Ба хубй басе достонхо задан.

Сараш кардан аз тезии ман тиҳй,
Намудан бар ў рўзгори беҳй.
Биёвар ту ўро ба наздики ман,
Ки равшан ш авад чони торики ман».

Фирдавсй барои фош намудани хислатҳои пасти Ковус дар 
эпизоди «Номаи Ковус ба Рустам ва хондани ў аз Зобулис- 
тон» тарзи баёни диалог ва ба қаҳрамонҳо сухан доданро пеш 
гирифта, ўро гоҳ аз қаҳрамонҳои лашкаргоҳ аз забони фирис- 
тодагон, гоҳе аз забони Рустам ва худи Ковус фош намуда
аст. Баъд аз он ки Гударз узри шоҳро расонд, Рустам гуфт:

Ту донй, ки Ковусро мағз нест,
Ба тезй сухан гуфтанаш нағз нест.
Бигўяд, хамон гах пушаймон шавад,
Ба хубй зи сар боз паймон шавад...
Чй Ковус пешам, чи як мушти хок,
Чаро дорам аз хашми ў биму бок?!

Хислати бераҳмй, нокасй, бемурувватй ва тарсончакии Ко
вус боз дар, он лаҳзае рўй дод, ки Рустам барои Сўҳроб нўш- 
дору хосту Ковус надод, суханҳои ба мукобили ў гуфтаи Рус- 
тамро баҳона кард:

Шунидй, ки ў гуфт: Ковус кист?
Гар ў шахриёр аст, пас, Тўс кист?..
Ба дашном чанде маро баршумурд,
Ба пеши сипах обрўям бибурд...
Агар монад ў зинда андар чахон,
Бупечанд аз ў хам мехону кехон.
Касе душмани хештан парварад,
Ба гетй дарун номи бад густарад.

Д ар охири эпизоди «Нўшдору хостани Рустам аз Ковус» 
хислатҳои пасту нокасии ў аз забони, Гударз як андоза чамъ- 
<баст карда шудааст:

Бад-ў гуфт: «Хўи бадй шахриёр,
Дарахтест ханзил хамеша ба бор.
Ба тундй ба гетй варо ёр нест,
Хамон ранчи касро харидор нест».

Ковус дар муносибат бо писари ягонаи боақлу паҳлавон:! 
худ Сиёвуш, ки вориси тахту точ аст, низ устувор нест. Вай 
насанчида ва наандешида бо иғвои занаш — модарандари Сиё
вуш — Судоба ба писараш тўҳмат мекунад, ки гўё вай ба Су- 
добаи шаҳватпарасти ахлокан вайрон ба назари шаҳват ни- 
гоҳ кардааст. Ковус баъд аз шубҳаву дудилагиҳо розй шуд, 
ки Сиёвуш барои исботи бегуноҳии худ аз оташи мукаддас 
гузарад. Шаъну шарафи шоҳй ва шахсии худро аз ояндаи Сиё
вуш, ки давлати Эрон бо ў вобастагй дошт, афзал дид, зеро 
аз оташ ҳалок гардидани вориси тахту точ мумкин буд. Бо 
вучуди ин, Ковус тамоман шахеи бад нест, вай, баъд аз он ки

ба гузаштани Сиёвуш аз оташ розй шуд, пушаймон сардид ва 
худро сарзаниш кард:

Пурандеша шуд чони Ковуси Кай,
Зи фарзанду Судобаи шумпай.
Аз ин ду яке гар ш авад нобакор,
Аз ин пас кй хонад маро шахриёр.
Чу фарзанду зан бошадам хуну мағз,
Киро пеш берун шавад кори нагз.
Ҳамон бех, к-аз ин зиштандеша дил 
Бишўям, кунам чораи дилгусил.
Чй гуфт он сипахдори некўсухун,
Ки бо баддилй шахриёрй макун...
Рухи шох Ковус пуршарм буд,
Сухан гуфтанаш бо писар нарм буд.

Баъд аз он ки бегуноҳии Сиёвуш исбот шуд, шодона писар- 
ро ба оғўш гирифт:

Сиёвушро танг дар бар гирифт,
Зи кирдори бад пўзиш андар гирифт.

Нармдилии ў дар бобати Судоба ҳам зоҳир шудааст. Вак
те ки Сиёвуш бахшидани гуноҳи Судоба ва ба худ супурдан’-я 
ўро пурсид, Ковус розй шуд:

Сиёвушро гуфт: «Бахшидамат,
Аз он пас, ки бар ростй дидамат».

Д ар ин ҳангом Афросиёб чангталабона ба Эрон меояд, под- 
шоҳ Ковус писари худ Сиёвушро бо лашкар ба. чанг мефи- 
ристад. Дар аввали кор фикр кардан , мумкин аст, ки бо ния- 
ти ҳимояи халку ватан ба чанги; зидди Афросиёб баромад, ва
ле бо вучуди аз тарси лашкари Эрон сулҳ таклиф кардана 
Афросиёб номаи сулҳчўёнаи Сиёвушу Рустамро рад кардану 
чангро давом додани вай чангчўии ў ва нияти истилогарй 
дошта ни вайро нишон медиҳад. Вай аз газаб Рустамро аз сар- 
лашкарй бекор карда ба Сиистон фиристод, ба чои ў Тўсро 
таъин кард:

Чу бишнид Ковус, шуд пур зи хашм,
Барошуфт аз кору бикшод чашм...
Таносоии хеш чустй дар ин,
На афрўзиши точу тахти нигин.
Ту эдар бимон, то сипахдор Туе 
Бубандад бар ин кор бар пилкўс.
Ман акнун хаюне фиристам ба Балх,
Яке номае бо суханхои талх.
Сиёвуш агар сар зи фармони ман 
Бипечад, наёяд ба паймони ман.
Ба Тўси сипаҳбуд супорад сипох,
Худу вижагон боз гардад зи рох.
Бубинад зи ман дар чй андарх(в)ар  аст,
Ки ўро чунин доварй дар сар аст.

Ковус бо нияти чангчуёна чунин номаи «талх» ва. таҳдидо- 
адез ба Сиёвуш ҳам нависонд ва оқибати онро андеша накард:

Яке нома фармуд пурхашму чанг,
Паёме ба кирдори тири хаданг...
«Агар бар дилат рои ман тира гашт,
Сар аз разм чустан туро хира гашт...
Манех аз чавонй сар андар фиреб,
Гар аз чархи гардон нахоҳй ниҳеб...
Ту бо хубрўён биёмехтй,
Ба бозию аз чанг бигрехтй...
Дари бениёзй ба шамшер чуй,
Ба кишвар бувад шоҳро обрўй...
Агар мехр дорй бад-он анчуман,
Нахохй, ки хонанд-т паймоншикан,
Сипаҳ Тўсро дех ту худ боз гард,
Най мардй пархошу нангу набард!»

Шоҳ Ковус ба сарлашкарон ва Сиёвуш ба сулҳчўии душ
ман бовар накардан, паймоншикан будан ва давом додани 
чанг таклиф менамояд ва дар ин кор аз вай ибрат гирифтан-
ро меомўзад:

Туро гар фиребад, набошад шигифт,
Маро аз худ андоза бояд гирифт,
Ки ман з-он фиребанда гуфтори ўй,
Басе боз гаштам зи пайкори ўй.
Н арафт эч бо ман сухан з-оштй,
Зи фармони ман рўй баргоштй...
Аз ин оштй рои чархи баланд,
Чунин аст, к-ояд ба чонат газанд...
Ту шав кину овехтанро бисоз,
Аз ин дар суханхо магардон дароз!

Чунин рафтори беандеша ва чангчўёнаи ў боиси он ҳолат 
гашт, ки Рустам қаҳр карда бо лашкари худ ба ватанаш рафт. 
Сиёвуш илова ба кинаи пешина аз рўи кирдори Судоба ва па
дараш  Ковус, аз ў рўй гардонда, бо душмани ба сулҳомада 
гуфтугў карда ба тарафи вай гузашт. Агар масъалаи сулҳро 
қабул кардани Рустаму Сиёвушу Афросиёб намешуд, душман 
аз нав ҳучум карда, Эронро фатҳ мекард ва чангҳои хунрезо- 
на давом мекард. Ковус сарлашкариро ба Тўс дода, чангро д а 
вом додани шуд, аммо ба тарафи Афросиёб гузаштани Сиёвуш 
як муддат онро хомўш кард.

Дар натичаи чунин рафтори Ковус душманй байни Эрону 
Тўрон нигоҳ дошта шуд ва шояд аз ҳамин сабаб буд, ки Аф
росиёб ба Сиёвуши сулҳчў назари шубҳа дошт, ўро кушт ва 
боиси аз нав оташ гирифтани чанги эрониёну тўрониён гардид. 
Ковус бе вориси точу тахт монд, малакатро чангҳои дохилй ва 
ҳучуми хоричй таҳдид мекард. Ба майдони подшоҳй омадани 
Кайхусрав — писари Сиёвуш — набераи Ковус ва точу тахтро 
ба вай додани ў ин таҳдидро бартараф карда бошад ҳам аз 
сабаби бокй мондани кинаи Сиёвуш чангҳо аз нав авч гирифт,

ки ба он сиёсати беаклона ва чангчуёнаи Ковусу Афросиёб са
баб шуда буд.

Ба ҳамин тарик, Ковус тахту точро бар хилофи раъйи Туе 
ихтиёрй ба Кайхусрав дода, дар охири умр як андоза подшохи 
оқнли мусбат ба назар расида бошад хам, умуман ҳамчун 
подшоҳи чангчў, беандешаву мулоҳиза, худсар ва булҳавас бо
кй монд.

Чй тавре ки аз таърих маълум аст, досто- 
Гуштосп ни Лўҳроспу Гуштоспу Ачроспро Дакикии

шахид ба назм даровард ва ҳазор байти 
онро Фирдавсй бе тағьир ба «Шоҳнома»-и худ дохил кардааст. 
Лўҳросп ду писар дошт: Гуштосп ва Зарир. Ҳар ду ҳам окил 
ва паҳлавони номй, вале хислати асосии Гуштосп аз он иборат 
аст, ки дар вучуди ў ҳирси хокимй ва давлатдорй маҳкам чой 
гирифта буд. Ин хислат ўро ба он рафтор водор кард, ки дар  
пеши падар манманй кард:

Надорам касеро зи мардон ба мард,
Ки пеши ман ояд ба рўзи набард.
Магар Рустами Золи Соми савор,
Ки бо ў насозад касе корзор.
Гар эдун, ки ҳастам зи озодагон,
Маро ном кун точу тахти каён.

Вай дар ин бобат насиҳати падарро гўш накард:

Ба Гуштосп гуфт: «Эй писар, гўш дор.
Ки тундй на хуб ояд аз номдор...
Чавонй ханўз, ин баландй мачўй, ~
Суханро бисанчу ба андоза гуй»:

Баъд вай аз падар ранчида:

Ҳамегуфт: «Бегонагонро навоз,
Чунин бошу бо зода харгиз масоз»

бо сесад савори диловар роҳи Ҳиндустонро пеш гирифт, зеро 
гўё ҳокими он чо Гуштоспро ба подшоҳй ва худро ба тобей 
даъват ва ваъда кардааст:

Чунин дод посух, ки «дар Ҳиндустон 
Маро шох дорад ба равшанравон.
Яке нома дорам ман аз шохи Ҳинд,
Навишта зи мушки сиях бар паринд,
Ки гар зи ман ой, яке кехтарам,
Зи фармону паймони ту нагзарам».

Лўҳросп аз паси ў писари дигараш Зарирро фиристод, вай 
аз роҳ бо шарте баргашт, ки падар точу тахти Эронро ба у 
диҳад:

Агар точи Эрон супорад ба ман,
Парастиш кунам чун бутонро шаман.

Падар розй шуд, ки точу тахт расман ба худаш, вале инону 
ихтиёр дар дасти Гуштосп бошад:

Зи шоҳй маро номи точ асту тахт,
Туро меҳру паймону фармону бахт.

Гуштосп боз шарт мегузорад, ки агар падар хукмронии худ
ро кам кунад, он гоҳ розист:

Агар кам кунй чоҳ фармон кунам,
Ба паймони ту дил гаравгон кунам.

Ин дафъа Гуштосп ба тарафи Рум рафт. Ҳарчанд чустанд, 
ўро наёфтанд. Вай паҳлавони чавону далеру қавист. Дар Рум 
ба назди Қайсар рафт ва худро ҳамчун дабири эронй маънидод 
кард, вале ўро қабул накарданд:

Ба Аскаф чунин гуфт: «Эй дастгир,
Зи Эрон яке номчўям дабир»...
Ба овоз гуфтанд: «Моро дабир 
Наёяд, зи эдар раҳи хеш гир!»

Вай гампшона ба назди Настор ном чўпоне рафт, то ки ўро 
ба чўпонй кабул кунад, вале Настор ўро аз қиёфаи шоҳиаш 
шинохта, одами бегона буданашро баҳона карда, кабул накард:

Бад-ў гуфт, Настор: —• «Аз ин дар бигард,
Ту эдар ғарибию бепоймард.
Биёбону дарьёву аспон яла,
Ба ноошно чун супорам гала».

Гуштосп аз ў низ ғамгин шуда аз падарро ранчондани худ 
пушаймон гашт:

Ҳамегуфт: — «Ҳар кас, ки дарди падар 
Бичўяд, аз ин бадтар ояд ба сар».

Вай аз он чо ба назди сорбони Қайсар меравад, то ки дар 
корвони шутурҳо кор кунад. Сорбон ўро ба назди оҳангари наъ- 
ли аспҳои подшоҳй мефиристад, то ки бо ин рох ба назди 
шоҳ роҳ ёбад. Оҳангар ўро ба шогирдй мегирад, вай бо як гурз 
задан сандонро мешинад, хама дар гирди вай чамъ мешаванд, 
ўро тамошо мекунанд. Буроби оҳангар аз ў тарсида, вайро аз 
кор пеш мекунад:

Битарсид Буробу гуфт: «Эй чавон,
Ба захми ту сандон надорад тавон».

Ў бекор ва гурусна мегашт. Фирдавсй бо ин муносибат дар 
бораи гузаштани сахтиву роҳату осоиш сухани пандомез дода
аст:

Намонад ба кас рўзи сахтиву ранч,
На осониву шодмониву ганч.

Баъд аз ин у  дар кунчи шаҳр дар лаби чу зору «изор ме- 
нишаст:

Ҳамегуфт, ки —«Эй довари кирдигор,
Ғам омад маро баҳра аз рўзгор.
Бубинам ҳаме ахтари хеш бад,
Надонам чаро бар сарам бад расад?»

Дар ин ҳолат деҳқоне меҳтар, ки авлоди Фаридун будааст, 
ба вай вохўрда, ўро ба хонааш бурда меҳмон мекунад:

Замона бар ин низ чанде бигашт,
Бар ин кор бар моҳиён баргузашт.

Қайсар се духтар дошт, яке Қатоюн ном. Лоиқи шавҳар 
шуд ва ба худ чуфт мечуст, вале намеёфт. Падар гуфт: Ҳар 
киро писандй, ба ў медиҳам. Духтар хоб дид, ки мамлакат аз 
офтоб равшан буд ва дар он чо марде буд «ғарибу дилозурда, 
фарзонае», хеле зебо:

Б а болой сарву ба дидор моҳ,
Нишастан-ш чун бар сари гоҳ шоҳ.
Яке даста додй Катоюн бад-ўй,
Аз ў бистадй дастаи рангу бўй.

*
Қайсар ҳамаи мардони номиро чамъ кард, ҳеч кас ба дух

тар маъкул набуд, ба гайр Гуштосп, ки бо таклифи деҳқон ба 
дарбор рафта буд. Аммо кй будани ў маълум нест, бинобар ин, 
Қайсар розй нашуд, вале азбаски «ҳар киро хоҳй» гуфта буд, 
бо маслиҳати хирадмандон мачбур шуд, ки розй шавад, зеро 
аз як тараф, ваъда кард буд, аз тарафи дигар, чуфт хостан 
одати румиён буд. Ба ин тариқ, Гуштосп ба Катоюн хонадор 
мешавад. Ба духтари дуюми Қайсар аз нажоди Салм марде 
талабгор мешавад. Қайсар ба шарте розй мешавад, ки гурги 
бешаро, ки бисьёр бузургу даррандаву хавфнок аст, кушад, ва
ле Мирин аз гург таре дошт, куштанро аз Гуштосп илтимос кард. 
Гуштосп ҳам аз рўи ҳиммат ба ёрй ва ҳам аз роҳи ғўрур ба 

куштани гург розй шуд ва илтимосро ба чо овард. Баъд аз ин 
Аҳрап ном меҳтаре ба духтари сеюми Қайсар хостгор мешавад. 
Шарти розигй он буд, ки домодшаванда аждарҳои сари кўҳро, 
ки румиён аз он хамеша дар хавф буданд, бикушад. Ин вазифа- 
ро хам бо илтимоси хостгорон Гуштосп ба чо меорад, вале ному 
шўҳрат насиби Мирину Аҳрап мегардад. Аммо Қайсар ўро бо 
дўхтараш Катоюн аз шаҳр ронда буд, зеро кй будани вайро 
намедонист. Боре дар майдони Рум бозии гўй, чавгон ва тиран- 
дозй шуд. Гуштосп ҳамаро бурд, Қайсар ҳайрон шуда, ба наз
ди худ даъват кард. Гуштосп ғолиби ҳама аз чумла кушандаи 
гургу аждаҳо будани худро гуфт. Қайсар аз вай узр хоста, ба 
худ одами наздик карор дод. У ба қувваи домодҳои худ такья 
карда, ба мамлакатҳои атроф таҳдид мекунад. Нахуст аз Ильёс 
ном подшоҳи Хазар боч талаб менамояд, баъд аз чавоби рад,

Гуштосп бо ў чангида вайро мекушад. Баъд аз он аз Эрон бон 
мехоҳад, эрониён бо ифтихори миллй чавоби рад доданд ва ба- 
ракси ҳол ба чанг тайёр будани худро изҳор доштанд:

Ба Қайсар зи Лўҳросп пайғом дод,
Ки гар додгар сар бупечад зи дод,
Нишастангаҳи ман ба Рум асту бас,
Ба Эрон намоем бисьёр кас.
Ту эдар бирав, гў биёрой чанг,
Сухан чун шунидй, набояд диранг.
На Эрон Хазар гашту Ильёс ман,
Ки сар баркашидй ту з-он анчуман.

Чавоби подшоҳи Эрон — Лўҳроспро Зарир бо лашкари зиёде 
овард. Вай бо Гуштосп дар Рум вохўрд, тахту точи Эронро аз 
номи падар ба вай супурд. Он гоҳ Гуштосп Қайсари Румро ба 
назди худ даъват мекунад. Вай ин ҳолро дида, аз даъвои худ 
мегардад ва ҳар ду бародар бо лашкари худ ба Эрон меоянд, 
Лўхросп Гуштоспро ба тахт менишинонад. Арчоспи тўронй аз 
Гуштосп боч талаб мекунад. Чавоби радро аз номи Гуштосп 
Зарир навишт. Гуштосп ба чанги зидди Арчосп тайёрй дид ва 
аз чанг голиб баргашт.

Дар ин байн Гуштосп ба Сиистон меравад, Арчсоп дубора 
лашкар ороста, Балхро фатҳ ва Лўҳроспро мекушад, ки ин бо
иси кинаи зиёди Гуштосп мегардад. Дар чанги аввал ў аз Ар
чосп шикает мехўрад. Вай хатой худро дар бораи писараш И с
фандиёр фаҳмида, ўро озод мекунад ва бо ваъдаи додани тахту 
точ ба чанги Арчосп мефиристад, голиб меояд.

Гуштосп пир шуда бошад ҳам, мисли пештар мансабпараст 
мемонад. Аввало ў ваъдаи ба писар додай худро адо намеку- 
над. Вақте ки Исфандиёр мувофиқи ваъда тахту точ талаб 
кард:

Писарро бинеҳ точ акнун ба сар,
Чунон чун ниҳодат ба сар бар падар,

баҳона овард, ки акнун ҳокими ҳама чоям, вале аз Рустам 
хавф дорам, зеро ба фармон намеояд, бинобар ин аввал ўро 
банд кун, баъд точу тахтро ба ту медиҳам:

Ба гетй надорй касеро ҳамол,
Магар пурхунар номвар пури Зол...
Ба мардй ҳамон з-осмон бугзарад,
Ҳаме хештан кеҳтаре нашмарад...
Сўи Систон рафт бояд кунун,
Ба кор оварй чангу ранчу фусун.
Бараҳна кунй тегу кўполро,
Ба банд оварй Рустами Золро.

Дар масъалаи худписандй, мансабпарастй ва худро мутлақ 
Шуморидан вай ба дарачае расидааст, ки ў ба наҳлавони на- 
Чотдиҳандаи рўзҳои сахти Эрон Рустами Зол хоинона рафтор 
кардан мехоҳад. Дар ин масъала писараш Исфандиёр ва за- 
наш Катоюн аз вай боаклтар буданд, ўро манъ карданд, вале

қабул накард. Сифатҳои манфии Гуштосп аз забони Исфандиёр 
гуфта шудааст:

Ҳаме дур монй зи расмй куҳан,
Бар андоза бояд, ки ронй сухан...
Чй чўи набарди яке мардй пир,
Ки Ковус хондй, варо шсргир...
Д ареғ оядат тахти шоҳй ҳаме,
Зи гетй маро дур хоҳй ҳаме.

Чунин рафтори Гуштосп сабаби он шуд, ки байни Рустам 
ва Исфандиёр — байни эрониён чангҳо ба вучуд омад ва охир- 
уламр Исфандиёр аз тири Рустам кўр ва кушта шуд. Шоир аз ин 
кор хулосаи дуруст бароварааст, ки аз ин гуна рафтори бад  
ватан— Эрон зарар мебинад:

Д у паҳлав барошўбад аз хашми бад,
Нахустин аз ин бад ба Эрон расад.

Дар масъалаи бадбахтии Исфандиёр айб ба таври ҳаққонй 
аз забони писараш ба зиммаи Гуштосп гузошта шудааст:

Чунин гуфт бо Рустам Исфандиёр,
Ки: — «Аз ту надидам бадй рўзгор...
Ки ин кард Гуштосп бо ман чунин,
Бар ў бар нахонам зи чонофарин».
Маро гуфт: «Рав Систонро бисўз,
Нахохам, к-аз ин пас бувад Нимрўз.
Бикўшид, то лаш кару точу ганч,
Бад-ў монаду ман бимонам ба ранч».

Чунин маҳкумкуниро Фирдавсй на танҳо аз забони Исфан
диёр, балки аз забони халк хам баён кардааст:

Бузургони Эрон гирифтанд хашм 
В-аз озарми Гуштосп шустанд чашм.
Ба овоз гуфтанд, к — «Эй шўрбахт,
Чу Исфандиёре ту аз баҳри тахт.
Ба Зобул фиристй ба куштан диқи,
Худ андар чаҳон точ бар сар ниҳй.
Саратро зи точи шаҳон шарм бод,
Ба рафтан паи ахтарат гарм бод»!
Бирафтанд як сар зи айвони ўй,
Пур аз хок шуд точу кайвони ўй,

Гуштоспро фарзандонаш ҳам маҳкум карда, ўро кушандаи 
Исфандиёр номиданд:

На Симург кушташ, на Рустам, на Зол 
Ту куштй мар ўро, чу куштй манол!
Туро шарм бодо зи риши сафед,
Ки фарзанд куштй зи бахри умед.
Чахон дор пеш аз ту бисьёр буд,
Ки бар тахти шохй сазовор буд.
Ба куштан надоданд фарзандро,
На аз дудаву хешу пайвандро.

Чунин кирдори бадй Гуштоспро, ки барои точу тахтро ба 
худ нигоҳ доштан карда буд, ҳамчун нишонаҳои заволи подшо- 
хии ў маънидод карданд:

Ба овоз гуфт: «Эй сари саркашон,
Зи баргаштани корат омад нишон...
Зи ту дур шуд фарраи эзидй,
Биёбй ту бадафраи эзидй».

Гуштосп баъд аз таънаву мазамматҳо аз кардаи худ пушай
мон шуда, наберааш Баҳманро, ки дастпарвардаи Рустам буд, 
ба тахт нишонд ва вафот кард.

Номи Бахром аз подшоҳон ва сипаҳсоло-
Баҳроми Гўр рон дар «Шоҳнома» зиёд аст. Баҳроми Гўр

аз шахсҳои таърихии давраи сосонй буда, 
номи вай Вахран (подшоҳиаш 420—448 аст) писари Яздигурди 
аввал аст. Бо ин образ ва ё шахеи таърихй аз рўи «Шоҳнома» 
шинос будан барои он зарур аст, ки дар «Ҳафт пайкар»-и Ни- 
зомй ва «Ҳашт биҳишт»-и Амир Хусрав ба сифати қаҳрамони 
асосй ва марказй аз «Шоҳнома» гузашта инкишоф дода ш уда
аст.

Дар хонаводаи Яздигурд писаре таваллуд шуд, ки шоир пе
шакй ўро некбахт номидааст:

Яке кўдак омад-ш Ҳурмуздрўз,
Ба некахтару фоли гетифирўз.

Подшоҳ ба писари худ «Бахром» ном ниҳода, аз муначди- 
мон бахти ояндаи ўро пурсид. Муначчимон вайро шоҳи минбаъ- 
даи тамоми чаҳон номиданд:

Абар ҳафт кишвар бувад подшо,
Яке шоддил бошаду порсо.

Яздигурд писари худро ба Манзар ва Нўъмони Яманй су- 
пурд. Чор доя — ду араб ва ду ачамй ўро парвариш карданд. 
Манзар вайро аз ҳар гуна кору бозй ва дар хурдй аз илмомўзй 
маън карданй шуд, вале Баҳром эътироз кард:

Чунин посух овард Баҳром боз,
Ки аз ман ту бекорхўрде масоз!

Он гоҳ Манзар ба вай се муаллим таъин кард, ки яке да- 
бирй, дуюми шикорчигй, сеюмй хунари чанг омўхт:

Яке, то дабирй биёмўзадаш,
Дил аз тирагиҳо бияфрўзадаш.
Яке он ки донистани бозу юз 
Биёмўзадаш, к-он бувад дилфурўз.
Ва дигар ки чавгону тиру камон,
Ҳамон гардиши теғ бо бадгумон.
Чапу рост печон инон доштан,
Миёни ялон гардан афроштан.

Се дигар, ки аз кори шоҳаншаҳон,
Зи кирдору гуфтори корогах,он.

Дар натичаи тарбия Баҳром аз ҳамаи илму ҳунар баҳраманд 
шуд ва шахеи тануманду диловар гашт:

Чунон гашт Баҳроми хусравнажод,
Ки андар ҳунар доди мардй бидод.

Манзар аз канизони худ чил канизро пешниҳод кард, вале 
Бахром ду нафар аз онҳоро интихоб намуд, ки яке канизи чанг- 
зан аст, номаш Озода:

Дилороми ў буд ҳам коми ў,
Ҳамеша ба лаб доштй номи ў.

Боре онҳо дангоми шикор ба оҳуи чавонй мода ва пири нар 
дучор шуданд. Озода ба саволи Баҳром, ки кадомашро шикор 
кунам, чавоб дод, ки мубориза бо оҳу хунари мардон нест, чу
нон бояд кард, ки бо тир модаи чавон нар, нари пир мода ша
вад:

Ту он модаро нарра гардон ба тир,
Ш авад мода аз тири ту  наррапир.

ва пову гўшу сари оҳуро бо тир дўзад. Баҳром ҳамон тавр кард:

Сару гўшу пояш ба як чо бидўхт,
Бар он оҳу Озодаро дил бисўхт,

вале чунин чабр ба оҳу ба дили нармй Озода нафорида гуфт:

Або шох гуфт: «Ин на мардонагист,
Н а мардй туро, хўи девонагист»!

Баҳром аз ин гуфтаи ў ранчида ўро аз асп зада афтонд ва 
танҳо монда рафт. Хулоса, Бахром шикорчии хуб буд. Вакте 
ки тарбия ба охир расид, бо Нўъмон ба назди падараш омад, 
вале шоҳ ўро зуд ба тахт чой надоД, бинобар ин, Бахром ба Ман
зар аз ин хол шикоят навишт. Дар ин тасвири вокеа мансабпа- 
растии хам падару хам писар акс ёфтааст. Яздигурд Баҳромро 
ба банд гирифта, дубора ба назди Манзар фиристод. Яздигурд 
дар Тўс аз ҳамлаи аспи обй ҳалок мешавад. Шоҳиро ба яке 
аз хешовандони хонадонй Хусрав ном шахе месупоранд. Бах
ром аз ин хол огоҳ шуда, ба Эрон меояд, вале мардум аз вай 
рўй мегардонанд, зеро падараш золим буд:

Аз Эрон киро хаста буд Яздигард,
Якояк бар он даш т карданд гард.
Якеро ду дасту ду гўшу забон,
Бурида шуда чун тани беравон.
Якеро зи тан дур карда ду кифт,
Аз он хастагон монд Нуъмон шигифт.

Якеро ба мисмор канда ду чашм,
Чу М анзар бидид он, баровард хашм.
Ғамй гашт Баҳром аз он кори сахт,
Б а  хоки падар гуфт:—«Эй шўрбахт!»

Аз ин гуфта маълум аст, ки Баҳром ҳамчун шахеи адолат- 
хох аз кори падараш нафрат дорад, бинобар ин дубора дар бо
раи шоистагии худ ба халқ мурочиат мекунад. Халк ба шарте 
розй мешавад, ки точро аз байни ду шер гирад ва часорату қаҳ- 
рамонй нишон диҳад. Ин чо ақидаи халқй ифода ёфтааст, ки 
подшоҳй далерй аст, на мероей. Хусрав аз шерҳо тарсида, аз 
ичрои ин шарт даст кашид: Баҳром ин шартро ба чо овард:

Ҳамоварди ин наррашерон манам,
Харидори ганчи далерон манам.

Баъди ба тахт нишастан Баҳром бо либоси оддй дар байни 
халк гашт. Аввалин вохўрии ў ҳамчун меҳмони ношинос бо на- 
мояндаи меҳнаткашон Ландбаки обкаш тасвир ёфтааст. М аъ
нои ҳикоя дар байни халк будани шоҳро талқин менамояд. 0 6 -  
каши камбағал бо сифатҳои некй, олиҳимматй, одамдўстй ва 
меҳмоннавозиаш тасвир ёфтааст. Рўзи дигар Баҳром ҳамин тавр 
ба хонаи давлатманде Бароҳон ном шахе рафт. Вай аввал ўро 
ба манзилаш роҳ надод, баъд розй шуд, вале чою палоеу хў- 
рок надод. Бахром шабро дар рўи чулу зини асп гузаронд. Бо 
вай дар бораи дорову нодор гуфтугў кард. Мувофики ваъда па- 
сафкандаи аспашро худаш баровард. Ў дар мвеоли ин ду каси 
ба ҳам зид дуньё ва одамонро шинохт:

Бад-ў гуфт Баҳром, ки: — «Ин бас шигифт 
Бидидам, ҳаме ёд бояд гирифт».

Рўзи дигар Баҳром фармуд, ки чизҳои бо хасосат ва ноода- 
мй ғундоштаи Бароҳони давлатмандро ба Ландбаки обкаш ди- 
ҳанд. Хнслатҳои оличанобро дар камбагалон ва нокасию паст- 
ҳимматиро дар хислати дороён дидани шоир чиҳати халқияти 
эчодиёти вай аст.

Дар давоми ин ҳикоят як силсила ҳикоятҳои дигар омада
аст, ки хислатҳои Баҳромро акс кунонидааст: Баҳром дар беша 
ва марғзоре шери нару модаеро кушт, ки ба аҳолй ва чорвои 
он чо зарар мерасонд. М еҳрбандод ном деҳқоне ўро пешвоз ги
рифта, барои ин некиаш вайро зиёфат мекунад ва подшоҳ бу
дани ўро аз рўи фаросат мефаҳмад:

Чунон дон, ки монандаи шоҳро,
Ҳамон ними шаб нимаи моҳро.

Рўзи дигар деҳқоне Кабрўй ном бо дастовези зиёде пеши 
Баҳром омада, бисьёр май нўшид, дар бозгашт дар домани кў- 
Ҳе хобида буд, ки зоғи сиёҳе омада чашми ўро кофта хўрд. 
Баҳром ин ҳолро дида, майро ҳаром эълон кард:

Рухи шаҳриёри чахон зард шуд,
Зи тимори Кабрўй пурдард шуд...
Ҳаром аст май дар чаҳон сар ба сар,
Агар паҳлавон аст, агар пешавар.

Ҳамин тавр то як сол май ҳаром эълон шуд. Чдвоне кафш- 
rap рўзе мает шуда буд. Ҳамон рўз шери подшоҳй банду зан- 
чирро шикаста ба кўча баромадааст ва ба мардум таҳдид ме
кард. Вай нотарсона ба болои шер нишаст ва аз гўшу ёлаш 
гирифт, шербон бо банду занчир аз пушт мерафт. Подшоҳ ҳай- 
рон шуд, ки ин далер кй бошад? Агар аз авлоди далерон, чоиз 
аст. Модари бача гуфт:

Ниё кафш гар буд, падар кафшгар,
В-аз он пеша бартар наёмад гухар.
Н ажодаш  набуд чуз се чоми набид,
Ки донист, к-ин шох, хоқад шунид.

Баъд аз ин Баҳром майро ҳалол эълон кард, вале ба андо
за нўшиданро таъкид намуд:

Ба мўбад чунин гуфт, к-акнун набид,
Ҳалол асту майхора бояд гузид,
Ки чандон хўрад май, ки бар наррашер 
Нишинад, наёрад варо шер зер...
Бар андоза бар ҳар касе май хўред,
Ба анчому фарчоми худ бингаред!

Д ар ин ду ҳикоят чун шахеи реалист аз рўи зарурат амал 
кардани Баҳром тасвир ёфтааст. Дар ҳикояте деҳаеро барои 
ба шоҳ нописандона ниг-оҳ кардани аҳолй бо фармони ў хароб. 
кардани мўбад, вале боз ба фармони шох онро обод кардани 
мўбад Рўзбеҳ лутфу ғазаби Баҳром тасвир ёфтааст. Ҳулоеаи 
нависанда ин аст, ки шоҳ метавонад деҳае ё шаҳреро хароб ва 
ё обод гардонад. Беҳтар он аст, ки барои ободонй ва халқпар- 
варй мулкро обод ва мардумро шод гардонад.

Бахром ҳангоми шикор шабона гулханеро дида ба назди 
он рафт, ки дар гирди осиёб писарону духтарон нишаста су- 
рудхонй ва раксу бадехагўй мекарданд. Вай дар он чо духта- 
рони осиёбон — чорхоҳарон — Мушкноз, Мушкинак, Нозьёб ва 
Савсанакро, ки дар нихояти зебой буданд, дида ошик мешавад 
ва аз падарашон хостгор шуд. Осиёбон камбагалии худро да- 
лел оварда, розй намешавад, вале Баҳром дар ин роҳ аҳамия'*' 
надоштани молу чизро арз мекунад:

Чавоби пирмард:

На чома-ст моро, на буда на бар,
На симу сарою на гову на хар.

Чавоби Бахром:

Напурсид чун дил мард аз наж од.
На бар хоста, бар дилаш буд ёд.

Б а руи замин бар ҳаме мох чует,
Н а динор ё духтари шох чует.

Ҳамин тавр, Баҳром ҳамчун шоҳи халкпарвар, одил, боин- 
соф ва ҳақиқатчў тасвир ёфтааст, ки он идеали шоир мебошад.

Бори дигар ҳангоми шикори нахчир пирмарди деҳқоне ба 
назди Баҳром омада арз мекунад, ки дар замини зироати ў сў- 
рохие пайдо шуд, ки ба он об мерафт, аз омадани овозҳо маъ
лум буд, ки чои ганч аст. Бахром фармуд, ки он чоро кобанд. 
Аз зери замин хонаҳое баромад, ки хазинаи Чамшед дар он 
пинҳон будааст. Аммо Баҳром ганчи муфтро гирифтан нахост, 
ор кард, зеро бояд бо кўшиши худаш ва адлу дод хазина чамъ 
кунад. Бинобар ин, таклиф кард, ки онро ба камбагалон так- 
сим карда диҳанд:

Зи ганче, ки Чамшед бинҳод пеш,
Чаро кард бояд маро ганчи хеш?
Маро ганч, к-он чуз ба шамшери дод,
Фароз ояд, аз подшохй мабод!
Ба арзониён деҳ хама ҳар чй ҳаст,
Мабодо ки ояд ба мо бар шикает...
Н абояд еипоҳи маро баҳра з-ин,
Н а танг аст бар мо ба мардй замин 
Фурўшед гавҳар ба зарру ба сим,
Зани беваву кўдакони ятим,
Туҳидаст мардум, ки доданд ном,
Русиста дил аз чои орому ком.

Дар ин ҳикоят чавонмардй, ҳайрхохй ба мардум ва аз ҳи- 
соби меҳнати худ зиндагй кардан, аз боигарии муфт шод нашу- 
дан дар симои Баҳром талқин ёфтааст:

Маро то чавон бошаму тандуруст,
Чаро боядам ганчи Чамш ед чует?
В-аз он чойгах шуд сўи ганчи хеш,
Ки гирд оварид аз ҳаю ранчи хеш.

Майдони фаъолият ва воқеъ гардидани ҳодисаҳо бо вай нах- 
чиргоҳ аст. Вай дар ин чо рўзи дигар ба манзили савдогаре ва 
шогирди ў рафт. Ба бозаргон пул дод, ки барои дарди шикам 
магзи бодому панири кўҳна ёфта дихад. Савдогар ба чои он 
ба нархи арзон мург бирьён кард, вале рўзи дигар супориши 
шохро шогирди бозаргон ба чо овард. Подшоҳ фармуд, ки 
минбаъд пулро хоча диҳад, харочоту меҳмондориро шогирд 
кунад, зеро хоча бахил аст ва бахилй хосият надорад. Дар ин 
мисол хислати хасисй ва бахилй сарзаниш шудааст:

Б а чизи ту ў сози меҳмон кунад,
Дили мардй озода хандон кунад 
Бахилй макун эч гар мардумй,
Ҳамоно зи ту кам кунад хуррамй.

Дар эпизоди аждаҳоро куштани Баҳром ва сўҳбати ў бо за 
ни полезбон, аз зулми шоҳ гум шудани баракат дар мисоли ши

ри худро хушк кардани гови деҳқон, вале баъди аз кори бад  
тавба кардани Баҳром дубора ба пистони гов омадани шир, ёрй 
ба деҳқон ва мазаммати зулм акс ёфтааст.

Дар эпизоди баъди ба боги Барзини деҳқон рафтани Бахром 
ва ба духтарони зебой хонандаву навозандаву раққосаи ў (Мо- 
ҳофарид, Фаронак, Ш анбалид) ошик шудану ба занй гирифта
ни вай ба ҳикояти осиёбон ва чор духтари вайро ба занй ги
рифтани Бахром монанд аст.

Ҳангоми ҳунарнамоии Баҳром, ки ду гўрро якчоя шикор карда, 
ду шерро кушта буд, сарчўпон хабар дод, ки дар ин наздикй 
чавҳарфурўше ҳаст, ки духтари чангзан дорад, бегоҳй ки шуд, 
аз дасти ў май менўшад, базм мекунад. Бахром ба он марок 
пайдо мекунад. Тағьири либос карда, ба хонаи гавҳарфурўш  
меравад. Базмро мебинад. Гавҳарфурўш — Моҳьёр дар бораи 
духтари худ мегўяд:

Хам ў майгусору хам ў чангзан,
Ҳам ў чомагўй асту андўҳшикан.

Духтари чангзан Орзу бо чанг мадҳи шоҳро мехонад. Чанг
зан ба Бахром дил мебандад. Баҳром бо номи сохтае Гушасп 
бо розигии падари духтар Орзуро худи ҳамон шаб ба занй ги
рифт. Вақте ки фардо подшоҳ будани Гушаспро фаҳмиданд, 
Орзу бо зебу зинат ва тўҳфаи бисьёре омад. Бахром гуфт:

Хамон чомаву чанг моро бас аст,
Нисори занон бахри дигар кас аст.

Дар ин гуфтаи ў ба зебоии зохирй эътибор надодан ва ху- 
нарро зебой шинохтани Баҳром, ки он акидаи шоир мебошад, 
акс ёфтааст. Дар байни ин эпизод Фирдавсй ба тариқи ручўи 
лирикй бисьёр зан гирифтан ва бо занон машгул будани ўро 
бо мўбад, ки ба меҳтарон гуфтааст, маҳкум менамояд:

Н аёбад ҳаме сарй аз хуфту хез,
Шаби тира з-ў чуфт гирад гурез.
Шабистон мар ўро фузун аз сад аст,
Ш аханшоқ аз ин гуна бошад, бад аст.
Кунун нўҳсаду ей тан аз духтарон,
Ҳама бар сарон афсарони гарон,
Ш умурдаст ходим дар айвони шоҳ,
К-аз ишон яке нест бе дастгоқ.
Х,ама бож хоқад зи ҳар марзу бум,
Б а як маҳ парешон бувад божи Рум.

Фирдавсй ба ин муносибат зарарнок будани муносибати аз 
ҳад зиёди чинсиро таъкид кардааст: Ба ақидаи ў ин муносибат 
барои наел аст, на айшу ишрату фаҳш, чунончй, Баҳром дошт:

Д ареғ ин бару кифту болои ўй,
Д ареғ ин рухи мачлисорои ўй...
Табах гардад аз хуфту хези занон,
Б а зудй ш авад сует чун бадтанон.

Кунад дида торику рухсора зард,
Ба тан суст гардад, ба рух лочвард.
Зи бўи занон мўй гардад сафед,
Сапедй диҳад з-ин чаҳон ноумед.
Чавонро ш авад кўж  болои рост,
Зи кори занон чанд гуна балост.
Ба як мох, як бор аз овехтан 
Гар афзун кунй худ бувад рехтан.
Ҳамин моя аз баҳри фарзандро 
Бибояд чавонй хирадмандро,
Ки афзун кунй, коҳиш афзун бувад,
Зи сустй тани мард бехун шавад.

Дар мисоли майнўшиҳои зиёди Баҳром дар меҳмонй, алал- 
хусус, хуфтухобаш бо занони худ, зарари мастиро хотирни- 
шон ва таъкид кардааст:

Чунин дод посух, ки аз мардй мает,
Хирадманд чизе нагирад ба даст.
Касеро, ки май андўҳ орад ба рўй,
Н абояд ки бинад зи май рангу бўй.

Баҳром сафари дигар баъд аз сайру гашти якмоҳа ба ман- 
зиле рафт, ки дару девор хароб, либосу палосу хўрок нест, вале 
хонаҳо пур аз пасафкандаи гўсфандон аст. Соҳибхона Фаршед- 
вард ном дошт. Ҳар чиз ки шоҳ мепурсид, «нест» мегуфт. Ин хо
на гўё хонаи бечорае ё камбагале буд ва он шахе худро мардй 
дарвеши пир ба қалам медод, вале аз сўҳбати Баҳром бо Фирў- 
зи хоркаш маълум шуд, ки ин шахе хасиси молдоре будааст, ки 
на худ мехўрд ва на ба касе медод:

Чунин дод посух, ки «Фаршедвард 
Яке озвармарди бехобу х(в) ард...
Шубонаш хама гўшт чўшад ба шир,
Худ ў нони арзан хўрад бо панир».

Подшоҳ сад яки он боигариҳоро, ки ҳисоб надошт:

Шумораш падидор н-ояд ҳанўз,
Нависандаро пушт баргашт кўз.

ба хоркаш ваъда карда, фармуд, ки вакилони Баҳромро ба 
чои молу чизи Фаршедвард барад. Чунин карданд. Намояндаи 
Бахром дар мактуби худ ҳамаро тасдик, кард, вале кайд намуд, 
ки Фаршевард ин чизҳоро бо роҳи ҳаром чамъ накардааст:

Н аёвард гирд он зи дуздиву хун,
Н абуд ҳам касеро ба бад раҳнамуи,

Баҳром аз ин гуфтаи саркардаи худ ба хашм омада, фармон 
дод, ки худаш ва аскаронаш чизе нагиранд, пули нақдинаашро 
ба худаш монда:

Ниҳон карда динори Фаршедвард,
Бад-он пир мон, то набошад ба дард,

боқи ҳамаро ба мардуми бечораву бенаво диҳанд:

Касеро, ки пўшида дорад ниёз,
Ки аз бад ҳаме дер ёбад чавоз:
Ҳамон низ пире, ки бекор гашт,
Ба чашми гаронмоягон хор гашт.
Дигар мар киро чиз буду х(в)ард ,
Кунун монд бо дарду бо боди сард.
Касеро, ки вом асту динор нест,
Ба бозургонй касаш ёр нест.
Дигар кўдаконе, ки бинй ятим.
П адар мурдаву нестащон зарру сим.
Заноне, ки бешўю бепўшишанд,
Ки коре надонанду бекўшишанд,
Бар эшон бубахш ин хама хоста,
Барафрўз Ч.ОНИ равонкоста.

Д ар ин эпизод ҳам Баҳром ҳамчун подшоҳи одил ва халқ- 
парвар тасвир ёфтааст. Агар дар ҳикояти пешина молҳои хасиси 
беҳимматро ба як шахеи олиҳиммати бечора, ки буду шудашро 
ба меҳмон дода буд, бахш карда бошад, ин ч,о ҳамаро ба ода
мони оддии бечора ва бенаво дод. Дар ин тасвирҳо мусодираи 
моли давлатмандони муфтхўр ва асилзода (чунон ки дар таъли
моти Маздак ҳаст) набошад хам, хасисону мумсикон ва паст- 
ҳимматон низ ба гурўҳе дохил карда шудаанд, ки моликияти 
онҳо сазовори мусодира аст. Лаҳзаи чолиби диққат ин аст, ки 
Баҳром ин молу мулкро ба хазинаи давлати худ нагирифтааст, 
ба мардуми бенаво додааст. Дар ин тасвир акидаи инсондўс- 
тй ва халқпарварии Фирдавсй намудор гаштааст. Баҳром ёрии 
моддиро ба халқ аз хазинаи давлат надода бошад ҳам, халқ- 
парварии ў бо роҳи мусодираи моли давлатмандо-ни мумсик зо- 
ҳир гаштааст.

Дар ҳикояҳо акеар хислатҳои инсонии Бахром дар корҳои 
зиндагй ва соҳаи қаҳрамонию часорат ва хунари шикор наму
дор гаштааст. Шикори ў дар нахчиргоҳ ва шеронро куштани 
вай тез—тез зоҳир шуда меистад. То ин чо ҳаёти ў бештар оро- 
мона гузаштааст. Аз огози чанги «Хоқони Чин бар зидди Эрон» 
ҳаёти Баҳром дар корҳои давлатй — чангҳо мушоҳида меша
вад. Аммо Фирдавсй, пеш аз он ки юришҳои ҳарбии Баҳромро 
тасвир намояд, ба кори давлатдории ў, ки аз бепарвой, айшу 
нўш ва шикор иборат буда, мамлакатро ба бенизомй оварда- 
аст, бо назари танқид нигоҳ карда, ин бепарвоии ўро яке аз 
сабабҳои ба ватан хучум овардани бегонагон маънидод наму
дааст:

Пас, огоҳй омад ба Ҳинду ба Рум,
Ба Турку ба Чину ба ободбум,
Ки Баҳромро дил ба бозпет бас,
Касеро ба гетй надорад ба кас.
Талоя наю дидбон низ на,
Ба марз андарун марзбон низ на.
Чу хоқони Чин ин суханҳо шунид,
Зи Чину Хутан лаш каре баргузид.

Ба ҳамин тарик, аз Шарқ хоқони Чин, аз Ғарб Қайсари Рум 
ба Эрон ҳучум меоранд, вале кувваҳои ватандўсти Эрон зуд ба 
атрофи Баҳроми Гўр гирд омада, аввал ўро ба бепарвой ва ай- 
шу бозй сарзаннш кардаанд:

Бигуфтанд бо шоҳ чанде дурушт,
Ки бахти фурузон-т бинмуд пушт.
Сари шаҳриёрон ба разм андар аст,
Туро дил ба бозиву базм андар аст.

Баҳром дар чавоби таънаҳо аҳду паймони қатъии худро ба- 
ён намуд, ки вай тайёр аст бо ёрии яздон, роҳбарии мўбадон ва 
чонфидоии паҳлавонон Эронро аз ҳучуми душман мудофиа на- 
мояд:

Ба пирўзии подшоҳи бузург,
Ман Эрон нигаҳ дорам аз чанги гург.
Ба бахту силоҳу ба шамшеру ганч,
Зи кишвар бигардонам ин дарду ранч.

Саркардагон ва мардуми Эрон бовар надоштанд, ки Баҳром 
бо ин гуна давлатдории худ пеши роҳи душманро гирифта ме- 
тавонад:

Ҳамекард бозй бар ин ҳамнишон,
В-аз ў пур зи хун дидаи саркашон.
Хамегуфт ҳар кас бад-ин подшо,
Бупечид дили мардуми порсо.

Аммо Баҳром бо айшу нўш банд бошад ҳам, дили бедор ва 
пинҳонй тайёрй дошт:

Дили шоҳ Бахром бедор буд 
В-аз он огаҳй пур зи тимор буд.

Вай ҳамаи саркардагон ва паҳлавонони Эронро чамъ карда, 
машварат намуд. Қарор доданд, ки бо душман чанг кунанд:

Силоҳ асту ганч асту мардони мард,
К-аз оташ ба ханчар бароранд гард.

Баҳром ва саркардагонаш бо маслиҳати Ҳумой ном мўбад 
қарор доданд, ки хоқони Чинро фиреби ҳарбй диҳанд. Номаи 
таслим навиштанд, ки тоби чанг надорем, ҳадьяву боч медиҳем, 
вале пинҳонй ба чанг тайёр шуданд. Хоқон бо умеди бочи Эрон 
ва чавоби номааш хотирчамъ буд, вале Эрониён ҳучуми нога- 
ҳонй карда, лашкари хоқони Чинро мағлуб карданд. Бахром 
душманро дар Тўрон таъқиб карда, ҳар кй ба даст меафтод, 
мекушт. Саркардагони чинй хоҳиш карданд, ки гунаҳкор под- 
шоҳашон, онҳоро накушад. Баҳром ба онҳо аз рўи инсондўстй 
нигоҳ карда гуноҳашонро бахшид:

Дили шоҳ Баҳром аз ишон бисўхт,
Ба дасти хирад чашми хашмаш бидўхт.

Баҳром аз онҳо бо гирифтани боч каноат кард. Шимар ном 
касро ҳокими Тўрон таъин намуда, сарҳади байни Эрону Тў- 
ронро муайян карда, сутунҳои сарҳад созонд.

Ба ҳамин тариқ, қамчун шоҳи ғолиб ва раҳмдил аз чанг 
баргашт. Муносибати ў бо Қайсар бо он факт ба анчом раси- 
дааст, ки фиристодаи Қайсарро қабул кард, мўбадон ба ҳафт 
саволи ў чавоб доданд. Дар эпизоди «Сухан гуфтани Баҳром 
бо сардорон аз дод» Бахром боз як бор ҳамчун подшоҳи одил 
ба калам дода шудааст. Баҳром ба сифати подшоҳи баҳру бар 
ба подшоҳи Ҳннд Шангул нома навишта, аз ў талаб мекунад, 
ки тобеъ бошад ва боч диҳад, зеро падару бобоёни Шангул ҳа- 
мин тавр буданд. Вай ба чангу маглубияти хоқони Чин ишорат 
мекунад. У бо номаи худ ба Ҳиндустон меравад, дар боргоҳи 
Шангул гўштингирй ва ҳунарозмой намуда, духтари шоҳи Ҳин- 
дустонро ба занй гирифта, ҳамрохи духтари Шангул ба Эрон 
мегурезад, вай аз паси ў мешитобад. Онҳо дар роҳ оштй карда, 
ҳар кадом ба мулки худ мераванд. Эрониён Баҳромро хуш ка
бул мекунанд. Аз Фагфури Чин нома меояд, ки ў тобеи Бахром 
аст, ба меҳмонй ояд. Шангул бо ҳафт подшоҳ ба назди Бахром 
меояд. Ҳамаи инҳо далели он аст, ки Баҳром подшоҳи подшо- 
хони, чахон аст. Вай дар охири подшоҳй ва умри худ хирочро 
аз деҳқонон бардошта, аҳволи онҳоро сабук мекунад, ки нишо- 
наи халқпарварии ўст. Вай падари худ Яздигирдро, ки дар зул- 
му худписандй пайрави Чамшеду Кайковус буд, мазаммат ва 
маҳкум кардааст:

П адар гар ба бедод -ёзид даст,
Н абуд поку донову яздонпараст..*
Бубинед, то Чамму Ковусшоҳ 
Чй карданд, к-аз дев чустанд рох.
П адар хамчунон рохи ишон бичует,
Ба оби хирад чоии тира нашуст.

Баҳром шахеи таърихй бошад ҳам, ба вай бисьёр хислатҳои 
афсонавй— мифологй бор карда шудааст. Образи Баҳром асо- 
сан мусбат ва идеалист, вале Фирдавсй аз нуксонҳои ў низ 
чашм напўшидааст.

Ба ин тарик, агар як гурўҳ шоҳон, аз кабили Каюмарс, Фа
ридун, Эрач, Манучехр, Кайхусрав ҳам шоҳони одил ва ҳам  
далеру тавоною ватандўст шуморида шуда бошанд, гурўҳи ди
гар, аз кабили Чамшед, Кайковус ва Гуштосп бо вучуди дале
ру қаҳрамон ва ватанпарвар будан, шоҳони одил нестанд, зеро 
корҳои ношоистае аз худ зоҳир кардаанд.

Гурўхи сеюми шохон золимони мутлаканд.
Образи Заҳхок А з  рЎ и тасвиРи афсона падари Заҳҳок Мар- 

дос чорводори давлатманди араб буда, ху
ди ў бадгуҳар аст. Рўзе иблис ба вай наз

дик шуда, ўро ба раъйи худ тобеъ ва ба мукобили падараш ра-

вона карда, падарро ба чоҳ меафтонад ва ба чои у худ ҳоким 
мешавад:

V Фурўмоя Заҳҳоки бедодгар,
Бад-ин чора бигрифт гоҳи падар.

Баъд аз ин иблис роҳи дигареро пеш гирифта, худро дар 
шакли чавонй ошпаз нишон дода, зимоми озуқаи шоҳиро ба 
даст гирифт ва дар ивази хизматҳояш ду бўса аз китфи ў бис- 
тонда, худ ба замин пинҳон шуд, аз ду китфи вай ду мори сиёҳ 
баромад:

Д у мори сияҳ аз ду китфаш бируст,
Ғамй гашту аз қар сўе чора чует.

Заҳҳок он морҳоро бурид, вале мисли шохи дарахт боз саб- 
зиданд. Ҳама барои маелиҳат чораҳо диданд. Иблис ба шакли 
табиб омада, маслиҳат дод, ки аз мағзи сари одамон ба морҳо 
хўриш диҳад:

Ба чуз мағзи мардум мадеҳшон хўриш,
Магар худ бимиранд аз ин парварнш.

Муроди ў ин буд, ки дар чаҳои одам намонад:

Нигар наррадев андар ин чустучўй,
Чй чусту чй дид андар ин гуфтугўй.
Магар то яке чора созад ниҳон.
Ки пардахта монад зи мардум чақон.

Баъд аз он ки аъёну ашрофи сипоҳ аз Чамшед рўй гардон- 
данд, ба Заҳхок мурочиат карданд, то ки дар Эрон подшоҳ ша
вад. Заҳҳок ба тахт нишаста, баъди сад сол Чамшедро аз бах
ри Чин ёфта, аз миёнаш бо арра бурронда кушт. Д ар замони 
подшоҳии ҳазорсолаи ў хоҳиши Аҳриман чорй гардид, девон 
дастдароз шуданд, илму ҳунар хор, мардум забун гардиданд:

Хунар хор шуд, чодуй арчманд,
Ниҳон ростй, ошкоро газанд.
Ш уда бар бадй дасти девон дароз,
Зи некй набудй сухан чуз ба роз.

Хохарони Чамшед Шахрноз аз Арнозро ба қасри Заҳҳок 
бурданд. Вай онхоро ба занй гирифт ва мардумро ба корҳои 
бад омўхт:

Надонист худ чуз бад омўхтан,
Чуз аз куштану горату сўхтан.

Барои морҳои ў ҳар рўз аз мағзи сари ду кас хўрок тайёр 
мекарданд:

Чунон буд, ки ҳар шаб ду мардй чавон,
Чи кеҳтар, чи аз тухмаи паҳлавон...

Бикуштанд, мағзаш бурун охти,
Мар он аж даҳоро хўриш сохтй. /

Аммо ду каси доно бо номи Армоил ва Кармоил маслиҳат; 
карданд, ки ба чои яке ҳаррўз мағзи сари як гўсфандро ҳам- 
роҳ карда ҳар моҳ ей мардро аз куштан халос кунанд:

Аз ин гуна ҳар моҳиён ей чавон,
Аз ишон ҳаме ёфтандй равон.

Аз ду чиҳат Заҳҳок ҳамеша дар хавфу ричо буд — аз чиҳати 
зулм ба халк ва подшоҳии ғаириқонунй будан. Аз ин сабаб аз 
пайдо шудани подшоҳи қонунй ва меросии тахту точи Эрон ме- 
тарсид. Вай боре хоб дид, ки ду меҳтару як кеҳтар бо либосҳои 
шоҳона аз байни сипоҳ баромада бо гурзи гарон ба сари Заҳ- 
ҳок заданд ва ўро кашон-кашон ба кўҳи Дамованд мебурданд. 
Вай аз хоб доди воҳимадор зада бедор шуд: Ў бо маслиҳати за- 
наш Шаҳрноз калоншавандагонро чамъ карда, хобашро гуфт. 
Онҳо аз таваллуди подшоҳи оянда Фаридун хабар доданд ва 
маслиҳат карданд, ки аз аъёну ашроф ва намояндаи халк ри- 
зоятнома— маҳзар гиранд, ки ў подшоҳи хуб аст: Ҳама, ба 
ғайр аз Коваи Оҳангар, розй шуданд. Заҳҳок розй шуд, ки охи
рин писари Коваро дихад, то ки ў ба маҳзар имзо кунад, вале 
вай писари худро гирифт, маҳзарро дарронда ба зери по пар- 
тофт.

Шўришчиён бо сардории Кова ва подшоҳи нав Фаридун Заҳ- 
ҳокро аз тахт фароварда, дар кўҳи Дамованд чормех карданд. 
Образи Заҳҳок аз аввали достон манфй аст. Вай, пеш аз хама, 
фарзанди нохалафи падар аст, ў бо маслиҳати шайтон барои ман- 
фиат ва ҳокимияти шахей ба мукобили падари худ баромада, 
ўро хоинона ва хирасарона ба чоҳ афканда, ба сарй тахти под- 
шоҳй нишаст. Ў ҳамчун подшоҳи ғайриконунй ва золиму тар- 
сончак дар назди подшоҳи соҳиби ҳақикии тахту точ, дар назди 
подшоҳи мероей ва намояндаи халк очиз ва бечора аст.

Образи Заҳҳок тачассуми зулми қувваҳои чабркунандаи чамъ- 
ият буда, хукмронии ҳазорсолаи ў ифодаи вазнинии зулми ич
тимой ва миллй буда, мағзи сарро хўрдани морон дар давраи 
зулм забунии ақлу заковат ва дониши инсониро ифода намуда
аст.

Лаҳзаи халкияти ин эпизод дар он аст, ки аъёну ашроф дар 
кори ба тахти Эрон овардан ва ҳимоя кардани Заҳҳок моҳия- 
ти зиддихалкй ва зиддимиллии худро зоҳир намудаанд. Начот- 
диҳандаи халку ватан аз зулми миллй ва ичтимой танҳо халк 
аст. Ҳар чанд ки ин мафҳум дар плани подшоҳи одилпарастй 
ифода ёфтааст,вале мувофики шароити хамон замон ғояи халкй 
баён намудааст.

Афросиёб аз авлоди турк буда, писари Па-
Образи Афросиёб шанг аст. Турониён ҳам дар навбати худ  

аз эрониён кини Тур ва Салмро, ки бо ёрии 
Сом аз тарафи Манучехр кушта шуда буданд, гирифтанй бу
данд. Онҳо баъд аз вафоти Манучехр ва Сом фурсатро мусоид

ёфта, ба Эрон хучум кардани шуданд, ки дар ин чанг роли паҳ- 
авони беназири манфй Афросиёб калон аст. Афросиёб аз забо- 
и падараш чунин тасвир ёфтааст:

Ба мағзи Пашанг андаромад шитоб,
Чу дид он саҳиқадди Афросиёб.
Б ару бозуи шеру ҳам зўри пил 
В-аз зў соя афканда бар чанд мил.
Забонаш ба кирдори бурранда теғ,
Чу дарьё дилу каф чу боранда меғ.

Афросиёб аз аввали фаъолият ва корнамоиҳои худ дили пур 
аз кинаи зидди эрониён дорад ва бинобар ин, вакте ки падараш  
ўро ба чанги зидди эрониён даъват кард, шод шуд, аз шунида- 
ни вафоти Сом хурсанд гардид:

Зи гуфти падар мағзи Афросиёб 
Бичўшид, омад сараш пуршитоб...
Хабар шуд, ки Соми Наримон бимурд,
Хама дахма созад варо Золи гурд,
Аз он сахт шодон шуд Афросиёб,
Бидид, он ки бахт андар омад зи хоб...
Маро бим аз ў буд ба Эронзамин 
Чу ў шуд зи Эрон бихоҳем кин...

Афросиёб бераҳм ва хунрез аст:

Кучо хостй гурд Афросиёб,
Хама хун шудй дашт чун рўди об...
Ба шоҳй нишаст андар Эронзамин,
Саре пур зи чангу диле пур зи кин.

Вай бераҳму шафқат ва беандешаву хирад аст. Вақте ки ба- 
родараш Ағрирас ўро ба бегунох куштани одамон манъ кард, ўро 
низ кушт:

Сипахбуд барошуфт чун пили мает,
Ба посух ба шамшер ёзид даст.
Миёни бародар ба ду ним кард,
Чунон некдил шуд ҳашивор мард.

Бо вучуди паҳлавонй ва киначўй, Афросиёб дар чанги аввал 
аз Рустам гурехт, аз чанг пушаймон шуд ва падарашро дар 
аҳдшиканй ва киначўй айбдор кард, хаёлҳои хоми ўро, ки гуё 
баъд аз кушта шудани Нўзар Эрон беподшоҳ монд ва онро забт 
кардан мумкин бошад, сарзаниш намуд ва аз Рустам тарси худ
ро изҳор дошт:

Бад-ў гуфт:— Эй номбардор шоҳ,
Туро буд аз ин чанг чустан гунох...
Намондаст бо ў маро тоб хеч 
Бирав рой зан, оштиро бисеч.

Афросиёб аз маглубият пушаймонии чанг кард, вале дар асл 
кинахоҳ ва ҳамеша касосгиранда буда, барои ҳамла ҳамеша

лаҳзаи муносибе мечўяд. Вай аз асирии Ковус дар мулки Ҳамо-( 
варон ва набудани Рустам дар Эрон истифода бурда, ба тохту 
тоз гузашта, мамлакатро хароб мекунад:

Гашан лаш каре сохт Афросиёб,
Баромад сар аз хўрду орому хоб...
Шикает омад аз турк бар тозиён,
Зи нустан фузунй сар омад зиён.
Сипох, андар Эрон пароканда шуд,
Зану марду кўдак хама банда шуд.

Ҳаракатҳои Афросиёб дар кишвари Эрон ба амалиёти роҳ- 
занон монанд аст. Агар майдонро холй бинад, тохту тоз меку
над ва агар зўр ояд, мегурезад ва ё сулҳи сохта таклиф меку
над. Вакте ки мардуми азобдида барои халоей аз ғоратгарии 
Афросиёб ба Рустам мурочиат карданд, Рустам ба чанги зидди  
тўрониён бархост, Афросиёб аз майдон гурехт, Рустам аз пас 
вайро пеш кард:

Сипаҳдори Турон чу з-он гуна дид,
Сабук сар аз он чанг берун кашид.
Инонро бупечиду бигирфт роҳ,
Ҳамешуд ба тезй чу абри сиёҳ.
Таҳамтан барангехт Рахш аз шитоб,
Паси пушти чанговар Афросиёб...
Ҳаметохт чун бод Афросиёб...
Шитобанда бигзашт аз рўи об.

Аз он сабаб ки Афросиёб дил пур аз кини эрониён дошту 
ком гирифта наметавонист ва аз мағлубиятҳои худ хулосаҳои 
лозима намебаровард, аз ниятҳои тачовузкорй даст намекашид. 
Бинобар ин, боз ба сари Эрон лашкар кашид. Ин дафъа, вак
те ки лашкари Эрон бо сардории Рустам ва Сиёвуш ба чанги 
мудофиавй омаданд, кисме аз лашкари Афросиёб дар чанги 
аввал шикает хўрд. Вай шабона хоби воҳиманоке дид, ки дуньё 
торик, рўи замин пур аз мор, лашкари беҳисоби Эрон хучум 
дорад ва худи ўро баста бурда истодаанд. Вай ҳамчун шахеи 
мутаасиб ва ба ҳар гуна хурофот боваркунанда эзоҳи хобашро 
аз мўбадон пурсид. М ўбадон дар таъбири хоб ўро огоҳ кар
данд, ки аз Эрон лашкари зиёде бо сардории одамони кордида 
меояд, рўзгори шоҳи Тўрон табоҳ мешавад ва агар Сиёвуш куш
та шавад, чангу кина як умр давом хоҳад кард. Вай аз ин 
хавф ба қароре меояд, ки агар бо Ковусу Сиёвуш чанг наку- 
аад, ҳама осоишта хоҳад буд:

Ғамй шуд, чу бишнид Афросиёб,
Накард ҳеч бар чанг чустан шитоб.
Ба Гарсеваз он розҳо бар кушод,
Нуҳуфта суханҳо ҳамекард ёд,
Ки гар ман ба чанги Сиёвуш сипоҳ 
Наорам, наёяд касе кинахоҳ.
Н а ў кушта ояд ба чангу на ман,
Баросояд аз шарру шўр анчуман.

Вай маслиҳати дурустеро зарур медонад, то ки ба назди Си- 
'вуш бо тўҳфаҳо кас фиристода, сулҳ хоҳад:

Ба чои чаҳон чустану корзор,
М абодам ба чуз оштй ҳеч кор.
Фиристам ба наздики ў симу зар,
Ҳам аз точу тахту фаровон гуҳар.

Вай қарор медиҳад, ки заминҳои пеш ишғолкардаашро гар-
донда диҳад:

Замине, ки бахшида будам зи пеш,
Аз он низ кўтаҳ кунам дасти хеш.
Магар, к-ин балохо зи ман бугзарад,
Ки тарсам равонам фурў пажмурад.

Афросиёб ин маслиҳатро дар назди меҳтарони давлату қў- 
шуни худ низ гузошт. Ҳама розй шуданд:

Сарон як ба як посух оростанд,
Ҳама хубию оштй хостанд.

Ҳамин тавр, Афросиёб аз таре шитобкорона роҳи сулҳро пеш 
гирифт, то ки давлати худро нигаҳ дорад. У ба Гарсеваз фар
муд, ки вакилон бо тўҳфаи арзандае назди Сиёвуш раванд ва 
гўянд, ки бо Эрон нияти чанг надорад:

Ғулому канизак бубар хам дувист,
Бигўяш, ки бо ту маро чанг нест.
Бипурсаш фаровону бо ў бигўй,
Ки мо сўи Эрон накардем рўй.

Агар ин гуфтаҳои ўро бо гуфтаҳои пеш аз чанг баёнкарда- 
аш мукоиса кунем, сохта будани сулҳталабии вай маълум ме
гардад, вале ба ҳар хол, аз таре бошад ҳам ин қарори ў дар 
ногуворй чорачўй ва ба маслиҳат гўш додани ўро нишон меди- 
ҳад. Дар ин бобат ў аз Кайковуси магруру худраъй, ки масли- 
ҳатро кабул намекард, ба мағлубиятҳо гирифтор мешуд, афза- 
лият дорад.

Сиёвуши аз падар ранчидаро хуш кабул кардани Афросиёб, 
духтараш Фарангисро ба вай ба занй додани ў дар яке аз мулк- 
Хо хоким таъин кардани вай нисбат ба Кайковус ва махсусан, 
Заҳҳок бадкирдор набудани ўро нишон медиҳад. Вай бо ин роҳ 
бо шоҳи Эрон хешу табор шуда, ба пайдо шудани сулҳи уму- 
мии Эрону Тўрон роҳ мекушояд. Аммо бародараш Гарсеваз ба
рои мероси тахти Тўрон аз ин ҳол рашк ва хавф бурда, дар бо
раи Сиёвуш ба Афросиёб бадгўй мекунад, вале Афросиёб ба 
фикрҳои Гарсеваз бовар накард, ба Сиёвуш тарафдорй карда
ни ў дар ин кор як андоза боандешаву бамулоҳиза будани уро 
нишон медиҳад:

Се рўз андар ин кор рой оварем, 
Суханхои беҳтар ба чой оварем... 
Набастам ба чанги Сиёвуш миён, 
Н аёмад аз ў низ моро зиён.
Чу ў тахти пурмоя падруд кард, 
Хирад тору меҳри маро пуд кард... 
Гар эдун, ки ман бадсиголам бад-ўй, 
Зи гетй барояд басе гуфтугўй.

Афросиёб охируламр ба иғвои Гарсеваз бовар карда, ба  
Сиёвуш хашм мегирад ва ба гуфтаҳои ў бовар намекунад ва бо  
вай ба чанг медарояд ва ўро асир мегирад, вале чанде дудила  
буд, зеро аз саркардагони ў Пилсам ўро огоҳ кард, ки Сиёвуш  
шоҳ аст, куштани ў сабаби чанги байни Эрону Тўрон хоҳад шуд:

М афармой кардан бад-ин дар шитоб,
Ки Тўрон ш авад сар ба сар з-ин хароб...
Сипаҳбуд зи гуфтори ў нарм шуд,
Валекин бародарш бешарм шуд...
Бад-ишон чунин посух овард шох,
К: — «Аз ў ман ба дида надидам гуноҳ...
В-ар эдун, ки хунаш бирезам ба кин,
Яке гард хезад ба Тўронзамин...»

Барои нарм кардани раъйи Афросиёб ва исботи бегуноҳии 
Сиёвуш духтари шоҳ Фарангис бо гирьяву зорй мурочиат ме
кунад:

Дилатро чаро бастй андар фиреб,
Ҳаме аз баландй набинй нишеб.
Сари точдоре мабур бегунох,
Ки напсандад ин довари хуру моҳ.

Аммо шоҳи аз иғвою тўҳмат сару калобаи худро гумкарда 
ба духтараш дўғ зада, маслиҳати ўро кабул накард:

Бад-ў гуфт: — «Баргард эдар мапой,
Чй донй, ки эдар маро чист рой»

ва бераҳмона амр кард, ки ўро дар хонае банд кунанд:

Д ар он тирагиш андар андохтанд,
Дари хонаро банд барсохтанд.

Азбаски шоҳ дудила буд, Гарсеваз фурсатро аз даст надода, 
ба Гурўй ишора кард, ки Сиёвушро кушад. Аз рехтани ин хуни 
ноҳақ ҳама чи ба шоҳ ва чи ба Гарсевазу Гурўй нафрин кар
данд.

Афросиёб Гарсевазро барои беичозат куштани Сиёвуш чазо 
надод. Пас, агар бе амри шоҳ бошад ҳам, Афросиёб баробари 
Гарсеваз ба хуни Сиёвуш чавобгар аст. Гуноҳу бадкирдориҳои 
ў давом мекунад. Афросиёб фармуд, ки Фарангисро ҳам ку- 
шанд, ки аз Сиёвуш наел намонад:

Задандаш  басе чўб, то тухми кин 
Бирезад бар ин буми Тўронза.мин.

Аммо меҳтари тўронй Пирон коре карда ўро начот дод ва 
аз вай писар таваллуд шуд. Афросиёб ба писари Сиёвуш Кай
хусрав ҳам хашм дошт, аммо Пирон ўро пинҳонй ба тарбияи 
чўпоне дод ва чанде баъд вайро ба пеши бобояш оварда, ҳам- 
чун бачаи носолим нишон дода, Афросиёбро хотирчамъ кард. 
Д ар ин факт нодонй, беэҳтиётй ва ноҳушьёрии Афросиёб зоҳир  
гаштааст.

Ҳамин тавр, кўтоҳандешагй ва ба гапҳои иғво гўш кардани 
ў тамоми мардуми Эронро ба мукобили Тўрон бархезонд. Д ар  
чанг, пеш аз ҳама, писари ў кушта шуд. Худаш ба кини писар 
омад, вале аз чанги Рустам гурехт. Вай хавф дошт, ки агар ба 
дасти Рустам афтад, Кайхусравро ба тахт менишонанд, бино
бар ин аз Пирон хоҳиш кард, ки ўро нобуд кунанд:

Бад-он гаҳ кучо хост бигзошт об,
Ба Пирон чунин гуфт Афросиёб,
Ки — «Дар кори ин кўдаки шумтан 
Хушивор бо ман яке рой зан,
Ки гар Рустам ўро ба чанг оварад,
Мар ўро сўи шаҳри Эрон барад.
Аз ин девзода яке шохи нав 
Нишонанд бо точ бар го\и  нав.
Мар ўро биёвард бар ин рўи об 
Дарафган в-аз ин ройи ман сар матоб!»

Аз ин андешаҳои пургарази ў маълум мегардад, ки Афро
сиёб барои комьёбиҳои бахти худ тайёр аст, ки набераашро 
ҳам нобуд кунад.

Ҳамин тавр, аз беандешагй ва бадкирдорихо Афросиёб аз 
тахти Тўрон маҳрум шуда, гуреза дар хоки Чин мешавад ва 
Рустам ҳафт сол бар тахти ў менишинад.

Афросиёби гуреза аз рафтани Фарангису Кайхусрав ба Эрон 
дар хашм аст ва кинаи онҳо ҳанўз аз дилаш нарафтааст, зеро  
медонад, ки ў барои хуни Сиёвуш боз бо вай чанг хоҳад кард:

Бигуфташ бад-ин теги охангузор,
Ба кина барорам зи ишон димор.
Фарангисро чун ба чанг оварам,
Ба чашмаш чахон тангу тор оварам.
Чу Кайхусрав Эрон бичўяд хаме,
Фарангис бо вай чй пўяд хаме.

Бераҳмй ва бешафкатии ў нисбат ба духтаронаш дар муно
сибати ошиконаи Манижаву Бежан низ акс ёфтааст. Вай фар
муд, ки Бежанро ба чоҳ андозанд, Манижаро аз даргоҳи худ  
дур карда, аз ҳукуки фарзандй маҳрум кард. Афросиёб аз са
баби кинаҳои дерина ва ниятҳои горатгарй аз чанг сер наме- 
шуд. Вай бо вучуди борҳо шикает хўрдан аз Рустам ва лаш
кари Эрон, боз ба чанг тайёрй дид ва аз оби Чайҳун гузашт:

Чафопеша, бадгавҳар Афросиёб 
Зи кина на ором чўяд на хоб.
Баровард хоҳад хаме сар зи нанг,
Зи хар сў фиристод лашкар ба чанг.
Хаме захр сояд ба нўки синон,
Ки тобад, магар суй Эрон инон.

Афросиёб магар ба галабаи худ бовар надошт, ки ин дафъа 
ба фиребу найранг даст з а д — вай бо ҳар роҳ набераи худро ром 
карданй мешуд, ки аз чанг даст кашад, зеро онҳо набераву бобо 
ҳастанд. Кина ба бобои эрониаш Ковус гузорад. Агар ў масли- 
ҳати бобояшро кабул кунад, тахту точу лашкару хазинаи Тў- 
ронро ба вай мерос хоҳад гузошт:

Н абера, ки чанг оварад бо ниё,
Сараш пур бадй бошаду кимиё... *
Б а гавҳар нигар, то зи тухми мани,
Накўҳиш ҳаме хештанро кунй.
Ту ин кин Гударзу Ковус мон,
Ки пеши ман оранд лашкар давон...
Чу кори Сиёвуш фаромўш кунй,
Ниёро ба Тўрон Сиёвуш кунй...
Зи ганчи ниёгон маро ҳар чй ҳаст,
Зи динору аз точу тахти нишаст.
Фиристам ҳама ҳамчунин пеши ту,
Писар паҳлавону падар хеши ту.

Вай ҳамчун гурги борондида, барои он ки таре ва фиреби 
худро нафаҳмонад, таъкид кард, ки ў ин гапро аз таре нагуфта- 
аст. Қувваҳои ў бе мислу монанданд:

Н а з-он гуфтам ин, к-аз ту тарсон шудам 
В-агар пил гаштам, ҳаросон шудам.
Хама реги дарьё маро лашкаранд,
Хама наррашерону кундоваранд.

Кайхусрав аз найранги бобои худ пай бурда, дар чавоб таъ
кид кард, ки вай фиреби ўро мефаҳмад, гўл нахоҳад шуд:

Чаҳондида пурдониш Афросиёб,
Чуз аз чорасозй набинад ба хоб.
Н адонад чуз аз тунбалу чодўй,
Фиребу бадандешиву бадхўй.

Афросиёб баъд аз чангҳои пай дар паи бенатича аз дасти 
набераи худ Кайхусрав кушта шуда, ба хуни Сиёвуш хун ме- 
диҳад. Ин буд окибати подшоҳи чангчў, ки горатгарй мекард 
ва хуни ноҳақ мерехт. Фирдавсй ўро дар чангҳо маглуб карда 
бошад ҳам, тавоной, чанговарй ва азими ўро кам накардааст, 
душманро хурд нашуморидааст:

Ш авад кўҳи оҳан чу дарьёи об,
Агар бишнавад номи Афросиёб.

Хулосаи шоир аз ин тасвир чунин аст: Золим ва ғоратгар  
ҳар чанд ки бузург ва қавй, вале олами маънавии вай суету  
хароб аст, дар назди ҳақикат очиз, охири кори золим маглуби- 
яти ўст. Қувваи золим чи кадар бузург бошад, нерўи адолат- 
хоҳй ва ватанпарварй аз вай зиёд аст.

ОБРА ЗИ  ПАҲЛАВОНОН

Ҳар чанд ки номи эпопеям Фирдавсй «Шоҳнома» аст ва паҳ- 
лавонон худро сарафканда, тобеъ, ходим ва ғуломи подшоҳон 
шуморида, дар хизмати шоҳу давлат истодаанд ва ба гирифтани 
давлату ҳукумат, ҳатто, аз шоҳони золим кўшиш накардаанд, 
вале ҳалли воқеаҳои асосй бо дасту қувваи тавонои онҳо ба 
амал оварда шудааст. Симои аз ҳама бузурги онҳо Рустами  
Дастон аст. Силсилаи қаҳрамонон ва паҳлавонон низ мисли 
шоҳон ба гурўҳҳои мусбату манфй ва якумдарачаву дуюмдара- 
ча чудо мешаванд. Дар омади сухан бояд гуфт, ки шоҳон ҳам 
аз хислатҳои паҳлавонй маҳрум нестанд, зеро шоҳони аввала— 
сардорони қабилаҳо маҳз одамони шучоъ буданд. Ҳокимияти 
худро бо қувваи худ барқарор намудаанд ва ин хислат ҳамчун 
анъана омадааст. Баъдтар ин хислат хоси шахсҳои ғайришоҳон 
гардидааст.

Паҳлавонони «Шоҳнома», алалхусус Нари- 
Образи Рустам монй гурд, Сом, Зол, Рустам аз меҳта- 

рон буда, соҳиби ҳукуматҳои маҳаллй ва 
ё сарлашкари шоҳ мебошанд, ки хукумати марказй ба онҳо 
такья кардааст. Масалан, Сом ҳокими Сиистон (Зобулистон, 
Нимрўз) аст. Оғози амалиёти онҳо бо афсона— мифология ало- 
қаманд мебошад. Масалан, дар оилаи Соми гурд писаре тавал
луд шуд, ки мўйҳояш сафед буд. Сом аз шарм ўро дар домани 
кўҳи Албурз гузошт. Симурғ онро ба болои кўҳ бурда, парва- 
риш кард, вақте ки ў ба воя расид, овозааш ҳамчун паҳлавон 
ба ҳар сў рафт. Сом Золро аз кўҳи Албурз овард. Подшоҳии 
худро ба ў дод. Зол ба сайру гашти кишвари худ мебарояд ва 
ба Қобул мерасад, ҳокими он чо Меҳроб ном дошт, аз авлоди 
Заҳҳок буд. Зол ба меҳмонии Меҳроб меравад ва ба духтари 
ў Рудоба ошиқ мешавад. Рудоба ҳам ўро дўст медорад. Аммо 
аз сабаби дигар будани маҳаллу дин падарон — Сому Меҳроб 
ва подшоҳи Эрон Манучехр розй намешаванд, вале охируламр 
Золу Рудоба ба мақсади худ ноил. мегарданд. Ҳамаи инҳо за- 
минае барои ба дуньё омадани паҳлвони беҳамтои эронй Р ус
там буд.

Образи Рустам аз рўзҳои обистании модар сар мешавад ва 
минбаъд хислатҳои мифологй ва муболиғавии бештаре ба худ  
мегирад: Гўё аз сабаби зўрии паҳлавони оянда шиками модар  
мисли санг сахт буд, бинобар ин, Рудоба пеш аз таваллуди кў-

лаки худ беҳуш гашт, ин ҳол боиси ташвиши ҳама шуд. Зол 
пари Симургро, ки дар вақти аз вай чудо шудан гирифта буд, 
дуд кард. Симург расида омада, аз таваллуди паҳлавоне хабар 
дод:

Аз ин сарви симинбари мохрўй,
Яке шер бошад туро номчўй...
Ба гоҳи хирад Соми сангй бувад,
Ба хашм андарун шери чангй бувад.
Ба болой сарву ба нерўй пил,
Ба ангушт хишт афканад бар ду мил.

Бо маслиҳати Симург бо роҳи чарроҳй бачаро берун мео- 
ранд:

Яке бачча буд чун гави шерфаш,
Ба боло баланду ба дидор каш.
Шигифт андар ў монда буд марду зан,
Ки нашнид кас баччаи пилтан...
Б а якрўза гуфтй, ки яксола буд,
Яке тўдаи савсану лола буд.

Ба Рустам шири модараш кифоя намекард, даҳ доя шир ме
дод. Вакте ки аз шир ба хўрок гузаронданд, хўроки панч мард- 
ро мехўрд. Дар нўҳсолагй Фили Сафедро кушт. Аспи ў Рахш, 
ки онро чўпонон барои қаҳрамони оянда мепарвариданд, низ 
монанди ў муболигавй буд. Фирдавсй ин маъниро дар эпизоди 
«Гирифтани Рустам Рахшро» баён кардааст:

Худованди .инро надонем кас,
Хаме Рахши Рустам-ш хонему бас...
Ба шаб мурча бар палоси сиёх,
Бидидй ба чашм аз ду фарсанг роҳ,
Ба нерўй пилу ба боло хаюн,
Ба заҳра чу шери кўҳи Бесутун.

Рахш гўё забони одамиро мефаҳмид, чангҳои Рахш бо аж- 
даҳо ва шер чунин маъно дорад, ки ин ҳайвони безабон ёриди- 
хандаи Рустам аст. Рахш аспи бодпост, дар як муддати кўтоҳ 
метавонад дусад фарсанг роҳро тай кунад. Ба зўру вазни Р ус
там танҳо Рахш метавонист тоб орад.

Фаъолияти паҳлавонии Рустам аз Фили Сафедро куштан, 
бо супориши Зол ба кўҳи Испанд рафтан ва овардани подшоҳ 
Кайкубод аз кўҳи Албурз огоз ёфтааст. Баъд аз кушта шуда
ни Нўзар ба дасти Афросиёб, Эрон бе шоҳу пур аз душман ме
шавад:

Хама марзи Эрон пур аз душман аст,
Ба хар дудае мотаму шеван аст.

Бинобар ин, Рустам бо супориши Зол аз кўҳи Албурз Кай- 
қубодро, ки аз авлоди Фаридун буд, ба Эрон меорад.

Аз аввалин чанги Рустам бо Афросиёб лашкари Тўрон маг- 
луб шуда, Эронро тарк менамояд ва падари Афросиёб Пашанг 
бо Кайқубод сулҳ мекунад. Баъд аз ин хам хизмати Рустам

ба подшоҳи Эрон ба сифати паҳлавон ва начотдиҳандаи тахту  
точ давом мекунад. Вай барои халос кардани Кайковуси мо- 
чарочў, чангчў ва булҳавас, ки ба шоҳи Мозандарон асир аф- 
тода буд, меравад. Бо ин муносибат эпизодҳои ҳафт хони Рус
там ба қалам омадааст, ки дар он қаҳрамониҳои бемислу монан- 
ди ў дар эпизодҳои чанги Рахш бо шер (дар вақти хоби Рус
там), чашмаи об ёфтани Рустам, чанги Рустам бо аждаҳо, зани 
чодуро куштани Рустам, ба дасти Рустам гирифтор омадани Ав- 
лод, чанги Рустам бо Аржангдев ва Деви Сафедро куштани Рус
там тасвир ёфтааст. Дар натича, Рустам Ковусро озод ва под- 
шоҳи Мозандаронро ба Эрон тобеъ мекунад ва ба ватани худ  
боз мегардад. Аммо дере нагузашта, боз ба Рустам лозим мео
яд, ки барои халосии Ковуси мочарочў бо шоҳи Ҳомоварон чан- 
гад ва голиб ояд. Рустам Ковуси магрурро, ки ба осмон парида, 
ба чангалзори Чин афтида буд, ба Эрон меорад.

Ҳамин тавр, Рустам дар хизмати шоҳу давлат бе ҳеч ман- 
фиати шахсй вафодор аст, вале ҳеч гоҳ роҳ намедиҳад, ки ба ша- 
раф ва номуси паҳлавонй ва хонадонй ў таҳкире ояд. Вай ба 
қувва ва иродааш боварии том дорад, бинобар ин, мисли баъ- 
зеҳо аз рўи хушомад ба хизмат намешитобад. Ин хислати ў  
борҳо, махсусан, ҳангоми мурочиати Ковус, ки ба муносибати 
бо лашкари Тўрон ба чанг омадани Сўҳроб карда буд, рўй дод. 
Вай баъд аз омадани номаи шох, ки базм дошт, боз се рўз баз
му айшро давом дода, баъд ба назди Ковус омад, ки боиси ки- 
наю ғазаби ў гардид ва бемулоҳиза фармон дод, ки Рустамро 
ба дор кашанд:

Бифармуд пас Тўсро шахриёр,
Ки рав ҳар дуро зинда бар кун ба дор.

Аммо Рустам аз ин таҳдид натарсид, бараке, ба худи вай 
таҳдид намуд ва ўро дар назди издиҳом шарманда карда, ша- 
раф ва номуси паҳлавониашро ҳимоя кард. Вай дар гуфтаи худ  
беибо кайд намуд, ки на ҳастии Рустам ва Ковусу давлати вай 
аст, балки бараке, иойдории давлати ў аз Рустам аст:

Ту андар чахон худ зи ман зиндаи,
Ба кина чаро дил парокандай?!
Чу хашм оварам, Ш оҳковус кист?!
Чаро даст ёзад ба ман?! — Туе кист?!...
Чй озорадам у, на ман бандаам,
Яке бандаи офаринандаам.

Рустам дар кувваи худ зўри худой дидааст ва ҳамчун паҳ- 
лавон шаъну шараф ва мартабаи ҳакиқиро дар кувват ва ас- 
лиҳаи чангиаш мебинад, на дар подшоҳу лашкари ў, худро маг- 
лубнашаванда ҳис мекунад:

Маро зўри фирўзй аз довар аст,
На аз подшоху на аз лашкар аст.

Замин бандаву Рахш гохи ман аст,
Ннгин гурзу миғфар кулоҳи ман аст.
Сари найзаву гурз ёрй мананд,
Д у бозуву дил шахриёри мананд.
Шаби тира аз теғ рахшон кунам,
Бар овардгаҳ — бар сарафшон кунам.

Рустам на барои он дар хизмати давлату подшоҳ аст, ки 
вай очизу нотавон ва ё аз он метарсад, балки коидаи давлати 
лодшоҳиро, ки ба он итоат кардан ва ягонагии давлату ватанро 
нигоҳ доштан мебошад, ҳамчун лашкаркаши содик риоя меку
над. Бинобар ин, лашкариён ўро ба шоҳй даъват карда бошанд 
дам, нахостааст:

Далерон ба шохй маро хостанд,
Ҳамон гоҳу афсар биёростанд.
Сўи тахти шохй накардам нигох,
Нигаҳ доштам расму оину рох.
Агар ман пазируфтаме точу тахт,
Набудй туро ин буззургию бахт.

Рустам инро гуфту аз дарбор рафт. Ҳама афсўс хўрданд, 
ки подшоҳи беандеша дар айни хучуми душман — Афросиёб 
ва паҳлавони беназири ў Сўҳроб, такьягоҳи ягонаи Эронро ран- 
чонд:

Ба эрониён гуфт: Сухроби гурд 
Биёяд, намонад бузургу на хурд.
Шумо ҳар яке чораи чон кунед,
Хирадро бад-ин кор дармон кунед.
Ба Эрон набинед з-ин пас маро,
Шуморо замин, парри каргас маро.
Бизад аспу аз пеши ишон бирафт,
Ҳаме пўст бар тан-ш гуфтй бикафт.

Рустам бо вучуди чаҳонпаҳлавонй ва сахт ранчиданаш аз 
тюдшоҳ, паҳлавони кинадор нест, зеро барои ў Эрон ва халкй 
он аз ҳама кимат аст, бинобар ин, гуноҳи подшоҳонро мебах- 
шад ва манфиати давлату ватанро аз манфиат ва шарафи шах
сии худ боло мегузорад, бинобар ин, вакте ки саркардагон под- 
шоҳ Ковусро сарзаниш карданд, ў аз каҳри худ пушаймон шуд 
ва ҳангоме ки паҳлавон Гударзро барои узрхоҳй ба назди вай 
фиристоданд, аз хашм ва чаҳл фаромад, гуноҳи шоҳро бахшид, 
узрро кабул кард:

Таҳамтан гар озурда гардад зи шох,
Мар эрониёнро набошад гуноҳ.

ва бо лашкари Ковус ба чанги Сўҳроб омад.
Ч,анги Рустам бо Сўҳроб аз рўи қоидаҳои чанг аст. Дар чан- 

ти якум аз вай бо фиреб халос шудан ва дар чанги дуюм ўро 
маглуб ва куштани ў аз рўи тактикаи чангй ва ба душман, 
хеш бошад ҳам, раҳм накардан аст. Бинобар писари худро на- 
шинохтан ўро куштани Рустам лаҳзаи композиционии достон

аст, то ки амалиёти чангй бо душман давом кунад, вагарна вай 
медонист, ки писар дорад, бозубанди нишонавй додааст, Сўҳроб 
борҳо дар чустўчўи падар ва писари Рустам будани худро гуфт.. 
Дар назди ин ду паҳлавон ду вазифа гузошта шудааст: Сўҳроб 
падарро мечуст ва аз рўи гурури чавонй нописандона ва бе- 
максади муайян чанг мекард. Рустам дар чустучўи писар не, 
мақсади асосии ў мудофиаи ватан аз душман аст, бинобар ин, 
ў хоҳ хеш аст, хоҳ бегона — бо душмани Эрон созиш надорад. 
Аз ин сабаб, ў ба кўшишҳои падарчўии Сўҳроб эътибор наме- 
дод. Шоир дар ин рафтори Рустам ба яке аз принципҳои чанг 
— ба душман, хеш бошад ҳам, душманона рафтор карданро ду
руст риоя кардааст.

Фирдавсй дар айни замон мехоҳад хислатҳои инсонй ва па- 
даронаи қаҳрамони худ Рустамро баён кунад, бинобар ин, ўро 
дар гафлат аз писари худ буданаш маънидод карда, вайро ҳам- 
чун падар ба сари часади писар мегирьёнад, ки ин масъала 
масъалаи дигар аст. Ба ин тариқ, Фирдавсй Рустамро ҳамчун 
паҳлавони чанговар, ки бояд бо душман душманона рафтор 
кунад ва ҳамчун падар, ки бояд раҳму шафқату ҳисси падарй 
дошта бошад, бо муваффақият ва бомаҳорат тасвир кардааст. 
Зорй кардани Рустам ба сари часади писар, ки тасвири моҳи- 
ронаи психологист, ҳамин маъниро ифода менамояд:

Пиёда шуд аз аспу Рустам чу бод 
Ба чои кулаҳ хок бар сар ниҳод...
Киро омад ин пеш, к-омад маро,
Ки фарзанд куштам бар пнронсаро...
Буридан ду дастам сазовор хает,
Чуз аз хоки тира мабодам нишаст.
Чй гўям чу огаҳ ш авад модараш,
Чй гуна фиристам касеро бараш.
Чй гўям чаро куштамаш бегуноҳ,
Чаро рўз кардам бар ў бар сиёх.
Кадомин падар ҳаргиз ин кор кард,
Сазоворам акнун ба гуфтори сард.

Рустам дар плани муносибати падару писар тамоман одами  
дигар аст ва шоир олами психологии ўро хеле моҳирона тас
вир намудааст. Рустам дар масъалаҳои принципиалй якраҳа 
бошад ҳам, хислатҳои бахшандагй дар олами ботинии ў хаме
ша ниҳон аст. Вай барои халосии Сўҳроб аз марг нўшдору на- 
додани Қайковусро бахшид, аз ў қасос нагирифт.

Рустам ҳамчун қаҳрамони халкй, ки тачассуми тавоной ва 
сулҳдўстии халқ аст, чангчў нест, тарафдори сулҳ аст, вай ҳамон 
вақт ба чанг бармехезад, ки ба сари халку ватан хавфи исти- 
ло ва ё рафтори гайри одилона ба миён ояд. Ин хислати ў дар 
эпизоди чангталабии Афросиёб ва чангчўии Ковус, аз маглу- 
бияти аввал сулҳ хостани Афросиёб, онро кабул кардани Р ус
таму Сиёвуш, вале ба онҳо газаб кардани Ковус, Рустамро аз 
сарлашкарй холй кардани подшоҳ, ба ватан баргаштани ў ва

б а  тарафи Афросиёб рафтани Сиёвуш зоҳир гаштааст. Вай ба 
сарзанишҳои Ковус сулҳчўёна чавоб дод:

Ту гуфтй, ки бар чанги Афросиёб,
Марон тез лашкар бад-он сўи об.
Бимонед, то ў биёяд ба чанг,
Ки ў худ шитоб оварад бедиранг.
Бибудем, то чанг чўяд дуруст,
Дари оштй ў кушод аз нахуст.
Касе к-оштй чўяду суру базм,
На некў бувад тез рафтан ба разм.
Ва дигар, ки паймон шикастан зи шоҳ, —
Набошад писандидани некхоҳ.

Вақте ки Ковус Рустамро аз сарлашкарй озод карда, ба 
чояш Тўсро таъин кард, гуфт:

*

Агар Тўс чангитар аз Рустам аст,
Чунон дон, чу Рустам ба гетй кам аст.

Рустам ба таври ихтиёрй ҳамон дам ба лашкари Эрон бар- 
гашт, ки овозаи Сиёвушро хоинона куштани Афросиёб паҳн 
шуд. Вай акнун, пеш аз ҳама, на ҳамчун паҳлавони лашкари 
Ковус, балки ҳамчун шахеи адолатчў ва кинахоҳ барои беадо- 
латиҳо ба лашкар омад ва аввал неши касофат Судобаро бо 
газаб кушт ва ба чанги Афросиёб лашкар кашид. Ба ҳадде ба 
газаб лашкар меронд, ки на танҳо лашкари Тўронро торумор 
кард, балки Афросиёбро то мулки Чин пеш карда, ҳафт сол дар 
он мулк подшоҳ шуда, бераҳмона қасоси Сиёвушро мегирифт.
Бо вучуди хислати бераҳмй, ҳамчун инсон хислати пандшуна- 
вй ва адлу додписандй ҳам дошт. Вақте ки бузургони Тўрон 
арз карданд, ки дар вокеаи кушта шудани Сиёвуш Афросиёб 
гунаҳкор аст, на мардум, вай аз қасосгирй боз истод ва ба мар
дум бахшиш кард:

Ҳар он чо, ки буд мехтаре богуҳар,
Ҳама пеш рафтанд бо хок сар,
Ки безор гаштем з-Афросиёб,
Нахоҳем дидори ўро ба хоб.
Аз он хун, ки ў рехт бар бегуноҳ,
Касеро набуд андар он рою рох...
Чу чира шудй, бегунах хун марез,
Махон бо чаҳондор яздон ситез...
Чу бишнид гуфтори он анчуман,
Бипечид барнодили пилтан.

Хислатҳои инсонй ва паҳлавонии Рустам дар задухўрдҳои  
ў бо Исфандиёр хеле равшан тасвир ёфтаанд. Мочарои Рустам  
бо Исфандиёр аз худбинй (эгоизм) ва ҳирси хукмронии Гуш
тосп, ки нияти ба худ тобеи мутлақ кардани Зобулистон ва хо- 
надони қаҳрамонҳои сиистонй дошт, огоз ёфтааст. Вакте ки 
Исфандиёр бинобар пир шудани падараш аз ў супурдани подшо-

хиро талаб кард, Гуштосп шарт гузошт, ки аввал Зобулистон 
в а  Рустамро тобеъ кунад.

Талаби Исфарандиёр:

Писарро бинеҳ точ акнун ба сар,
Чунон чун ниҳодат ба сар бар падар.

Чавоби Гуштосп:

Набинам кунун душмане дар чаҳон,
На дар ошкоро на андар ниҳон,
Ки номи ту ёбад, на печон шавад,
Чй печон? Ҳамоно, ки бечон шавад,
Ба гетй надорй касеро ҳамол,
Магар пурҳунар номвар пури Зол.
Ки ўрост то ҳаст Зобулситон.
Ҳамон Бусту Ғазнину Кобулситон,
Б а мардй ҳамон з-осмон бугзарад,
Ҳаме хештан кеҳтаре нашмарад.
Бупечад зи рою зи фармони ман,
Сар андар наёрад ба паймони ман...
Сўи Систон рафт бояд кунун,
Б а кор оварй чангу рангу фусун.
Бараҳна кунй тегу кўполро,
Ба банд оварй Рустами Золро.

Исфандиёр ҳамчун шахеи донандаи кадру қимати Рустам 
барои таклифи беандеша падарашро сарзаниш менамояд:

Чй чўй набарди яке мардй пир,
Ки Ковус хондй варо шергир.
Зи гоҳи Манучехр то Кайқубод 
Ҳама шаҳри Эрон бад-ў буд шод.

Вале азбаски дар оиладории феодалй хокимияти падар ба 
писар мутлак аст ва худи Исфандиёр низ ғурури чавонй дошт, 
ў  ба ин таклиф розй мешавад:

В алекин туро ман яке бакдаам,
Ба фармону роят сарафкандаам.

Рустам пир шуда буд, аз чанги Исфандиёр барҳазар шуд ва 
ҳатто, аз рўи гуфтаи Симруғ, ки хурофот аст, медонист, ки шаҳ- 
риёри қонунии мамлакатро куштан ба ў бадбахтй меорад:

Бад-ў гуфт Симург, к-аз роҳи меҳр,
Бигўям, ҳаме бо ту розй сипеҳр,
Ки хар кас ки хуни ял Исфандиёр,
Бирезад, варо бишканад рўзгор.
Ҳамон низ то зинда бошад, зи ранч,
Раҳой наёбад, намонадш ганч...

Вале шаъну шарафи Рустам ва авлоди ў, ки то имрўз пи- 
сандида ва эътирофшудаи умум ҳастанд, барои халку давлати 
Эрон хеле муҳим буданд, онхо дар назди Исфандиёру Гуштосп

хор шудан, сарафаканда буданро намехостанд, бинобар ин, Рус
там маслиҳатҳои Зол ва Симурғ, ки бо Исфандиёри ру-интан 
чанг карданро маслиҳат намедонад, кабул накард, зеро Исфан
диёр ҳам маслиҳатҳои Рустамро дар бораи чанг накардан б »  
эътибор намегирифт:

Зи хохиш, ки гуфтй басе рондаам,
Бад-ў дафтари кеҳтарй хондаам.
Хаме хор гирад суханҳои ман,
Буиечад сар аз донишу рои ман...
Сухан чанд гуфтам ба чизе набаст,
Зи гуфтор бод аст моро ба даст...
Кунун гар гурезам зи Исфандиёр,
Ту дар Систон коху гулбун мадор.
Ба нирўи яздони парвардигор,
Чй тарсам зи Гуштоспу Исфандиёр?!
Ман арчи шудам пир, рўзи набард 
Сари чарху моҳ андар орам ба гард.

Аммо дар чанги аввал Рустам ба Исфандиёр зафар намеё- 
бад, зеро тирҳои ў ба тани оҳанини вай намегузарад, бараке, 
тйри вай ба тани Рустаму Рахш медарояд ва Рустам мачбур» 
мешавад, ки ба болои кўҳ гурезад. Зол бо ёрии Симург тирҳо- 
ро кашида, чароҳатро табобат мекунад ва бо маслиҳати Симург 
аз чўби газ тир созонда, ба чашмони Исфандиёр мезанад, кўр* 
мекунад. Вай аз Рустам хоҳиш мекунад, ки ба писараш Бахман 
ёрй расонад, ўро тарбия кунад, ба воя расонад. Рустам барои 
шарафи паҳлавонии худ мубориза карда бошад хам, ба Исфан
диёр ва авлодони вай бадхоҳй надошт, зеро ҳокимияти шоҳони 
меросиро эътироф мекард. Вай ҳамчун шахеи ватандўст ва гам- 
хори шоҳу паҳлавонони эронй ба холи Исфандиёр дилаш ме- 

'сўхт ва аз ин ҳол шарм медошт, ки. шоҳи қонуниро ба ин ҳол  
овардааст. Ў ба ичрои хоҳиши Исфандиёр ваъда мёдиҳад:

Таҳматан ба гуфтори ў дод гўш,
Пиёда биёмад бараш бо хурўш.
Ҳамерехт хун аз ду дида ба шарм,
Ҳаме мўя кардаш ба овои нарм...
Таҳамтан чу бишнид бар пой хост,
Ба бар зад ба фармони ў дает рост,
Ки гар бугзарам з-ин сухан нагзарам,
Сухан хар чй гуфтй, ба чой оварам.
Нишонам-ш бар номвар тахти оч,
Ниҳам бар сараш бар дилафрўз точ.

Дар ҳамаи тасвирҳои Фирдавсй Рустам н а т а н ҳ о  образи  
қаҳрамони халкй, балки худи халқ аст, аз ин рў, маглубнаша- 
ванда, вале дар назди шоҳу давлати конунй, дар пеши вазифа- 
ҳои бошарафи халкй Эрон таслиму сарафканда мебошад, то ки 
ба дигарон намунаи ибрат бошад. Фирдавсй аз қаҳрамониҳои об
рази худ лаззати эстетики гирифта, чангҳои мардонавори ўро 
тавсиф менамояд. Ин ҳиссиёти ў дар эпизоди «Чанги Рустам1 
бо Ашкбўс» ва диалоги онҳо хеле бадей ва равшан акс ёфта-

аст. Баъд аз ин диалоги голибона, тирандозии Рустам бо маҳо- 
рати тамом ва реалистона тасвир ёфтааст. Шоир ба тариқи 
ручўи лирикй суханро ба фалак дода, аз забони он ба чаҳон- 
лаҳлавони худ офарин хондааст:

Қазо гуфт: гиру кадар гуфт: деҳ!
Фалак гуфт: аҳсант, малак гуфт: зеҳ!

Фирдавсй дар образи Рустам халқро тасвир намуда, сифат- 
.ҳои мағлубнашавандагй, тавоной, оқилй, чорачўй, аз душвори- 
хо ўҳдабароёна голиб омаданро, ки аз сифатҳои халқ аст, ба 
ваи додааст:

Чахонофарин то чаҳон офарид,
Саворе чу Рустам наёмад падид.

Дарозумрии Рустам низ сифати халқист. Вале шоир ба 
масъала реалистона наздик шуда, мурданро қонуни ҳаёт ва 
насиби шахе шуморида:

Б а Гев он гаҳе гуфт Баҳроми гурд,
Ки — «Ҳар к-ў бизояд, бибояд-ш мурд».

охири умри уро низ нишон додааст. Аз дасти хиёнат мурдани 
Рустам чунин маъниро ифода мекунад, ки халқ ва паҳлавонони 
он мағлубнашавандаанд ва фақат метавонад хиёнат онҳоро ба 
рўзи бад андозад.

Писари Рустам Сўҳроб аст. Рустам ҳан- 
Сўҳроб гоми саёҳат ва шикори нахчир дар саҳрои

Тўрон аспашро гум карда, дар суроги он 
ба  шаҳри Самангон меравад, ҳамчун меҳмон пазирой мешавад. 
Ш абона духтари шоҳ Таҳмина ба шабистони Рустам омада, 
изҳори ошиқй мекунад. Рустам ба вай конунй хонадор шуда, 
ба ватани худ бармегардад, барои нишона бозубанди худро 
медиҳад. Вақте ки писар таваллуд шуд, ўро Сўҳроб ном гузош- 
танд. Вай ҳар соату ҳар рўз бо суръати ҳайратовар калон шуда, 
торафт аломатҳои паҳлавонй аз худ зоҳир мекард ва падараш- 
ро сурог дошт, таънаи мардум мешунид, ки вай бепадар аст. 
Вақте ки ба воя расид, ба таври қатъй аз модараш пурсид, ки 
кй будани падарашро гўяд:

Зи тухми киям в-аз кадомин гуҳар?
Чй гуям, чу пурсад касе аз падар?
Гар ин пурсиш аз ман бимонад ниҳон,
Намонам туро зинда андар чаҳон.
Бад-ў гуфт модар, ки — «Бишнав сухун,
Бад-ин шодмон бошу тундй макун.
Ту пури гави пилтан Рустамй,
Зи дастони Сомию аз Найрамй.
Азеро сарат з-осмон бартар аст,
Ки тухми ту з-он номвар гавҳар аст».



Аммо модар таъкид кард, ки ин гапро Афросиёб надонад» 
вагарна ўро бо мақсадҳои чаҳонгирй ба чанги Эрон ба муқо- 
били падараш хоҳад фиристод:

Бад-ў гуфт:—«Афросиёб ин сухун,
Набояд, ки донад зи сар то ба ’бун.
Чу донад, бихонад ба наздики хеш,
Дили модарат гардад аз дард реш».

Вакте ки Сўҳроб фаҳмид, ки падараш Рустами чаҳонгир 
аст, фикре дар майнааш пайдо шуд, ки ўро ёбад ва якчоя бо 
вай чаҳонро соҳибй карда, чи Ковус ва чи Афросиёбро аз тахт 
ронда, ҳар ду подшоҳ шаванд:

Кунун ман зи туркони чанговарон,
Фароз оварам лашкаре бекарон.
Барангезам аз гоҳ Ковусро,
Аз Эрон бибуррам паи Тусро.
Б а Рустам диҳам тахту гурзу кулоҳ,
Нишонам-ш бар гоҳи Ковусшоҳ...
Бигирам сари тахти Афросиёб,
Сари найза бигзорам аз офтоб.
Чу Рустам падар бошаду ман писар 
Н абояд ба гетй касе точвар.

Чй тавре ки аз идеалҳои Суҳроб маълум мегардад, яке аз 
мақсадҳои ў ёфтани падар, дигаре ҳар ду ҳукмрони чаҳон шу~ 
дан аст. Дар ин рафтори ў ғурури чавонй ҳам илова аст. Иде- 
алҳои дуюми Сўҳроб бо идеалҳои Рустам хилоф аст, зеро авва 
ло Рустам ниятҳои чангчўй, подшоҳй, забт кардани Тўрон, соҳиб 
шудан ба тахти Эронро надорад, вай ба ватан, ба подшоҳи қо- 
нунй ва хукумати марказии Эрон ҳамчун вассал содикона хиз- 
мат намудан, ба мукобили душманони ватан мубориза бурдан ва; 
шмояи ватанро вазифаи худ мешуморад. Суҳроб бошад, бо лаш- 
кари турки Тўрон ба сари Эрону давлати он омадааст. Ҳар дуй 
ин ҳол, бар хнлофи якдигар аст, аз ин ру, Рустам ҳануз Сух- 
робро надида, ба вай зиД гузошта шудааст. Ҳар чанд ки Рустам 
орзуи дидори фарзанд дорад, вале манфиатҳои давлатии у а з 
манфиатҳои шахсиаш баланд меистад.

Ҳамин тавр, Сўҳроб ба чанги зидди Эрон тайёр шуд. Афро- 
сиёби маккор ба ду саркардаи худ фармуд, ки ба падаршиносии 
Сўҳроб халал расонанд. Дар чанги аввал Суҳроб Қалъаи Са 
федро фатҳ кард. Ковус Рустамро ба чанг фиристод. Жандарз; 
ки Рустамро мешинохт ва бинобар ин Таҳмина уро ^ҳамрохи 
Сўҳроб фиристода буд, ҳангоми разведкаи шабона бо дасти 
Рустам кушта шуд. Суҳроб номи паҳлавонони Эронро мепурсид, 
то ки Рустамро шиносад. Ҳачир писари Гударз, ки асир аф- 
тода буд, аз тарси он ки агар Сўҳроб Рустамро кушад, дигар 
каси хпмоятгари Эрон нест, ў Рустамро паҳлавони аз давлати 
ҳамсоя ба ёриомада номид. Ба ҳамин тариқ, лаҳзаи гиреҳбанди 
хамаи фочиа дар он буд, ки писарро падар намешинохт, падар

кўшиши писаршнносй надошт, намечуст, худро ба нодонй ме 
зад. Ҳамдигарро нашинохтани онҳо аҳамияти композиционй 
дошт, зеро, агар онҳо ҳамдигарро мешинохтанд, чанд масъалаи 
ғояви, ки ба асоси сюжет гузошта шудааст, ҳал нашуда мемонд: 
аввало, агар онҳо ҳамдигарро мешинохтанд, сюжети вокеа дар 
ҳамин чо бурида мешуд ва конфликтҳои минбаъда барҳам ме- 
хўрд. Сониян, идеалҳои Рустаму Сўҳроб ба ҳам бармехўрд, 
шояд байни писару падар мочарои дигаре бармехост. Сўҳроб 
бо ниятҳои сарнагун кардани тахти Эрон ва ба падар додани под- 
шоҳй омадааст, ки ин равия ба идеалҳои Рустам хилоф аст. 
Ғайр аз ин, шоир он идеяро пеш рондааст, ки агар душман хе- 
шат' бошад ҳам, бо ў душманвор рафтор кардан лозим аст. Ин 

буд, ки Фирдавси нагузоштааст, ки онҳо бо ҳам шинос шаванд. Би- 
нобар ин, ба саволҳои Суҳроб чавоби дурўғ додани Ҳачир аз рўи 
мантики ғоявй ва сюжет дуруст аст. Вай ба ғалабаи Рустам, 
бовар дорад. Бинобар ин, ба ҳаячони Сўҳроб, дўғу пўп исахо  
ва суханҳои нарму ғарми ў низ эътибор намедиҳад. Аз шино- 
сонидани Рустам саркашй мекунад. Қаҳрамони мусбатро б »  
олами руҳии тарсончаки тасвир намудан хислати услуби Фир
давси нест. Ин маънй дар диалоги Сўҳробу Ҳач,ир акс ёфта- 
аст.

Дар вохўрии аввал Сўҳроб ҳис кард, ки чанговар Рустам 
аст:

Ман эдун гумонам, ки ту Рустамй,
Гар аз тухмаи номвар Найрамй.

Аммо Рустам худро ба нодонй мезад:

Чунин дод посух, ки Рустам наям,
Хам аз тухмаи Соми Найрам наям.

Сўҳроб дар вохўрии аввал Рустамро дар гўштингирй аф~ 
тонд, вале ба найранги ҳарбии ин паҳлавони чаҳондида, ки гўё 
одатан дар чанги аввал намеқушанд, аз рўи ғурури чавонй ва. 
оовари ба қувваи худ гўл шуда, ўро накушт. Сўҳроб шояд ба- 
рои он ҳам ҳарифро накушт, ки дар тасаввури худ бо душмав 
Чанг надошт, дар ин ҳол ҳам вай падарро мечуст:

Ба Ҳуммон чунин гуфт, к—«Ин шермард,
Ки бо ман ҳамегардад андар набарад.
Зи болои ман нест болош кам,
Ба разм андарун дил надорад дижам...
Нишонҳои модар биёбам ҳаме,
Бад-он низ лахте битобам ҳаме.
Гумоне барам ман, ки ў Рустам аст,
Ки чун ў ба гетй набарда кам аст.
Н абояд ки ман бо падар ч.ангчуй,
Ш авам хира, рўй андар орам ба рўй».

б о т яа,бабИ ЯК- андоза СУСТЙ кардани Сўҳроб шояд дар ҳамив?
Д, ки ваи на бо кин, балки бо нияти чустучуи падар ме-



чангид. Фочиаи чавонии вай дар ин аст, ки падарро дар чанг 
мечуст. Вай уро ҳамон вақт шинохт, ки аз даетй ў захми мар- 
говар^ гирифт. Чунин хотимаи корн Сўҳроб — маҳкум кардани 
шитобкори, мағрури, худнисандй ва манмании чавонист.

Исфандиёр, ҳар чанд ки аз рун хоҳиши 
Образи Исфандиёр падар Гуштосп барои ҳокими мутлақ шудан 

бо Рустам чангида ҳалок шуд, вале умуман 
қаҳрамони манфй нест. Фаъолияти чангии ў аз размн вай бо 
Арчосп огоз ёфтааст, ки барои шарафи ватан ва кини Зарир 
мечангид. Аз чанги ў кушандаи Зарир Бедирафши чодугар 
кушта шуд, Арчосп аз чанг гурехт. Вай ҳамчун паҳлавони нек- 
раъй мардуми бегуноҳи Тўронро бахшид. Ў мувофиқи супо
риши падар дини зардуштиро дар ҳамаи кишвар паҳн кард. 
Аз сарлашкарони Гуштосп Гуразм, ки бо Исфандиёр рақо- 
бат дошт, ўро ба падараш бад кард, ки гўё вай ннятн банд кар
дани ў дорад, то ки худаш подшоҳ шавад. Гуштосп, ки вас- 
васаи хукмронй дошт, ба ин игво бовар карда, писарро ба зин
дон фиристод. Аммо дар ин муддат аз нав мамлакатро фатҳ 
кардани Арчосп, кушта шудани Лўҳросп, ба кўҳ гурехтани Гуш
тосп, озод кардани Исфандиёрро, ки низ мисли Рустам паҳла- 
вони маглубнопазир аст, тақозо кард. Гуштосп ўро ба чанги 
Арчосп фиристод, голиб омад.

Исфандиёр хам мисли Рустам ҳафтхони паҳлавонй дорад: 
гург, шер, аждаҳо, зани-чодугар, Симургро куштан, аз барфу 
РУД гузаштан ва Гургсорро куштан. Фарки хафтхоии Исфан
диёр аз ҳафтхони Рустам дар ин аст, ки Рустам ба Мозандарон 
барои халос кардани шоҳи асир, ҳимояи ватан ва адои қарзи 
ватандўстй рафтааст, аммо Исфандиёр аз сабаби ранчидани 
худ аз падар, ки ўро ноҳақ банд карда буд, -барои қаҳрамоний 
худро нишон додан ин корро ба -а-мал овардааст.

Дар мочарои байни ҳокимн худбин Гуштосп в а - каҳрамо- 
ни халкй Рустам низ барои ҳокимият иштирок кардани Ис
фандиёр образи равшани ўро хира кардааст. Ҳар чанд ки ў 
ба иродаи падараш Рустам ва авлодонашро. бо кишварашон 
ба худ тобеъ кардан:

Ки чун ин суханҳо ба чо оварй,
Зи ман нашнавй з-он сипас довари.
Супорам туро ганчу тахту кулоҳ,
Нишонам-т бо точ дар пешгох,.

зид баромад, вале барои ичрои хоҳиши нодурусти ў ва ниятҳои 
ҳокими мутлақ шудан ба ин таклиф розй шудани вай ва оқибат 
мағлуб шудани ў аҳамияти тарбиявй ва ибратбахшии образи 
Исфандиёрро костааст. Ҳар чанд ки вай дар ин чангҳо ба му
кобили Рустам корнамой ва қаҳрамониҳо нишон дод, вале ин 
паҳлавонй ба вай шараф наовардааст, зеро ў ба мукобили қаҳ- 
рамони халқ ва нигаҳдорандаи точу тахти Эрон мубориза кар-

дааст. Чи Гуштосп ва чи Исфандиёр ифтихори паҳлавонии Ру 
там ва авлодони ўро ба таври ғалат— итоат накардани о н ҳ о б а  
давлати шоҳии Эрон маънидод карда хостанд, ки ин оилаи 
боифтихорро бечуну чаро тобеъ кунанд. Ҳол он, ки Золу Рус
там ва дигар паҳлавонони сиистонй вассалии шоҳаншоҳии Эрои- 
ро кабул дошта бошанд ҳам, ба таҳкир шудани шарафи инсо- 
нии худ роҳ намедоданд. Онҳо талаб мекарданд, ки пушту па- 
ноҳи давлати Эрон будани онҳоро шоҳон эътироф кунанд, вале 
Гуштосп инр<̂  фаҳмидан намехост, Исфандиёр ба ин фикри ха- 
то пайрави кард._ Баръакс, вай дар гуфтугўй бо Рустам нажо
ди ўро наҳ зад. У баъд аз маглубияти худ ин хаторо фаҳмида, 
айбро ба Гуштосп партофт, вале дер шуда буд:

Н а Рустам, на мурғу на тиру камон 
Ба разм аз тани ман бибурданд чон,
Ки ин кард Гуштосп бо ман чунин,
Бар ў барнахонам зи чон офарин...
Чу рафтй ба Эрон, падарро бичўй,
Ки чун ком дидй, баҳона мачўй...
Ба пеши сарон пандқо додиям,
Ниҳонй ба куштан фиристодиям.

Гударз ҳам паҳлавони беназир аст. Агар дар  
Гударз симои Рустам бештар куввап тавонои чис-

монй ва зўроварй тачассум ёфта бошад, дар  
симои Гударз бештар қувваи оқилй, фаросат ва андешамандй 
инъикос ёфтааст. Вай ҳамеша ба Кайковуси бефикру андеша 
маслиҳат медиҳад, ўро ба роҳи дуруст равона карданй меша
вад. Масалан, вай бемаънй ва хавфнок будани ба Мозандарон 
ва Ҳомоварон лашкар кашидан ва ба осмон паридани Ковус
ро мефаҳмонад:

Хирад бояд андар сари шахриёр,
Ки тезию тундй наёяд ба кор.

Ҳангоми вайрон шудани муносибати Ковус ва Рустам аҳлет 
фаҳм Гударзро миёнарав интихоб карданд, то ки ба Рустам  
узр гуфта, ранчишро аз дилаш барорад:

Чу Гударз бархост аз пеши ўй,
Паси паҳлавон тез бинҳод рўй...
Таҳамтан гар озурда гардад зи шоҳ,
Мар эрониёнро набошад гуноҳ...
Зи гуфтор чун сер шуд Таҳматан,
Чунин гуфт Гударз бо Пилтан,
Ки—«Шоху далерони гарданкашон 
Ба дигар суханҳо барандй гумон,
К-аз ин турк тарсанда шуд сарфароз,
Ҳамегўянд ин гуна ҳар кас ба роз...
Ва дигар ки танг андар омад сипоҳ 
Макун тира бар хира ин точу гох».
Б а Рустам бар ин достонҳо бихонд,
Таҳамтан чу бишнид, хира бимонд.

Гударз ҳангоми солхўрдагиаш ҳам паҳлавони далер буд. 
Вай дар чанги якка ба якка Пирони чангиро мағлуб кард. Ба 
ў борҳо сарлашкариро супоридаанд. Дар вақти чанги эрониён 
дар Тўрон, вакте ки тўрониён нохост шабохун заданд, Гударз 
бо акибнишинй лашкарро моҳирона аз хавфи ҳалокат халос 
кард.

Гударз ҳамчун шахси оқил борҳо барои аз ҳолати бад ха
лос шудани Эрон ёрй додааст. Вақте ки Ковус пир шуду Сиё
вуш кушта, Эрон бе соҳиби тахту точ монд, хавфи чангҳои до
хилй ва ҳучуми хоричй пайдо шуд, аз сарлашкарон Тўс ба 
подшоҳй интихоб шудани Кайхусравро кабул накард, вале 
Гударз онро тарафдорй кард, то ки мамлакат беподшоҳ на- 
монад:

Бад-ў гуфт Гударз, к-эй камхирад,
Туро бихрад аз мардумон нашмарад.
Ба гетй касе чун Сиёвуш набуд,
Чун ў роду бедард хомўш набуд.
Кунун ин чаҳончўй фарзанди ўст,
Ҳамон аст гўй ба чеҳру ба пўст.
Ба Эрону Тўрон чунон мард нест,
Чунин хомгуфторат аз бахри чист?

Вай дар чангҳо барои ватан худ ва писаронашро дареғ на- 
доштааст. Масалан, ў бо вучуди хавфнок будан писараш Гев- 
ро ба чустучўи шоҳзода Кайхусрав ба Тўрон фиристод. Гударз 
ҳамчун падар хам одами меҳрубон, раҳмдил, ғамхор ва дорой 
меҳр аст. Вай ба ҳалокати фарзандони худ дар чанг аз таҳти 
дил сўхта, гирья кардааст.

Туе яке аз ду писари шоҳ Нўзар аст. Вай 
Тўс сарлашкари доимии Эрон, байрақбардори шо-

хон аст. Баъд аз вафоти Нўзар паҳлавонон 
ва хирадмандони Эрон бо маслиҳати Зол чи Хўс ва чи баро- 
дараш Густаҳмро, аз он сабаб ки одамони оқил нестанду дар 
хислат тезу тунанд, ба подшоҳй ба чои падар лойк, надиданд:

«...Агар дораде Тўсу Густаҳм фар,
Сипох асту гурдони бисьёр мар.
Ҳар он номвар, к-ў набошад-ш рой,
Ба тахту бузурги набошад сазон.
Н азебад бар ишон хаме точу тахт,
Бибояд яке шохи пирўзбахт,
Ки бошад бад-ў фарраи эзидй,
Битобад зи гуфтори ў бихрадй».

Тўс паҳлавони далеру часур ва нотарс аст. Ў дар чанги эро
ниён ва тўрониён бародари Пирон Ҳумонро гурезонд, вале дар 
ақлу фаросат баланд набуд, бинобар ин, бештар шўҳратпа- 
растй дошт. Масалан, вақте ки барои бо Афросиёб сулҳ бас- 
тан Ковус Рустаму Сиёвушро аз сарлашкарй озод карда, Тўс- 
ро ба чои онҳо таъин кард, ў ақаллан барои хотири пахлаво-

яони номи ба ин фармон эътирози руякй ҳам накард. Қимати 
лашкарии ў дар гуфтаи Рустам ифода ёфтааст:

Агар Туе чангитар аз Рустам аст,
Чунон дон, чу Рустам ба гетй кам аст.

Вай аз шитобкорй ва тезию беандешагии характери худ 
писари Сиёвуш Фурудро, ки ба пешвози лашкари эрониён 
омада буд, дар чанг кушт ва барои ин, модари Фуруд худро 
куштааст. Дар бораи хислатҳои беандешагии ў  Баҳром дар 
сўҳбат ба Фуруд накл кардааст:

Бигўям ман ин хар чй гуфтй ба Тўс,
Б а хоҳиш диҳам низ бар дастбўс.
Валекин сипаҳбуд хирадманд нест,
Сару мағзи ў аз раҳи панд нест.
Ҳунар дораду хоста, ҳам аз нажод,
Н аёрад ҳаме бар лаб аз шоҳ ёд.
Бишўрид ба Геву Гударзу ба шох,
Зи бахри Фарибурзу тахту кулох. 
дам е гуфт аз тухмаи Нўзарам,
Чаҳонро ба шоҳй худ андарх(в)арам .
С азад гар бупечад зи гуфтори ман,
Гирояд ба тундию пайкори ман.

Аз ин характеристикаи Бахром маълум мегардад, ки Тўс 
бинобар аз авлоди шоҳ буданаш фахр мекунад:

Бад-ў гуфт Тўс: «Эй сипахдори пир,
Чй гўй суханҳои дилнопазир?
Агар ту зи Кашвод дорй нажод,
Манам Тўси Н ўзарш аху шоҳзод»,

вале ба хислатҳои неки шахе эътибор намедиҳад. Масалан, 
вай барои писари боистеъдоди Кайковус Фарибурзро ба тахт 
нишондан бо Гударз баҳс карда, номзадии Кайхусравро рад 
карда буд:

Чунин гуфт Тўси сипаҳбуд ба шох,
Ки «гар шох сер омад аз точгох.
Ба фарзанд бояд ки монад чахон,
Бузургиву дайҳиму тахти мехон.
Чу фарзанд бошад, набера кулоҳ 
Чаро барниҳад, бар нишинад ба го \?
Фарибурз бо фарру бурзи каён,
Миён баста дорад чу шери жаён».

Маслиҳату андешаҳои бемаънии ў ба лашкари Эрон зарар- 
Ҳои бисьёре овардааст, бинобар ин, ба хислатҳои тези ў баҳои 
манфй додаанд. Баҳои Гударз ба Тўс:

Ту нўзарнажодй, на бегонай,
П адар тунд буду ту девонай...
Миёни каён душмани афканй 
В-аз он хеш тан'дар манй афканй.

389



Вай бо Фуруд ҳам худбинона ва худписандона рафтор кар
да, боиси кушта шудани ў гардид. Вай дар чавоби Баҳром, 
ки ўро бо Фуруд шиносонд, гуфт:

Чунин дод посух ситамгори Туе,
Ки «ман дорам ин лаш кару бўқу кўс.
Туро гуфтам уро ба назди ман ор,
Суханро макун ҳеч аз ў хостор.
Гар ў шахриёр аст, ман худ киям?!
Бад-он лашкар андар зи баҳри чиям?!»

Дар «Шоҳнома» ҳамагй чанд эпизод ба Баҳ-
Образи Баҳром ром бахшида шуда бошад ҳам, образи ў хе

ле равшан эчод гардидааст. Вай паҳлавони 
боандеша ва хирадманд аст. У дўсти шоҳзода Сиёвуш мебо
шад. Баъд аз он ки Сиёвуш аз падар ранчида ба Тўрон гу- 
заштанй шуд, кору чизҳои худро ба ў супурд:

В-аз он пас бифармуд Баҳромро,
Ки андар чаҳон тоза кун номро.
Супурдам туро рахту пардасарой,
Ҳамон ганчи огандаву тахту чой.

Баҳром ҳангоми лашкар кашидани Кайхусрав ба кини па
дар бо Фуруд писари Сиёвуш сўҳбат ва ҳамкорй намуда, хаш- 
ми Тўсро ба тарафи худ кашида, кўшиш кардааст, ки созиш  
ба вучуд ояд. Вай ин маъниро дар сўҳбат бо Фуруд ва Туе ифо
да кардааст:

Бидон, к-он Фуруд аст фарзанди шоҳ,
Сиёвуш, кучо кушта шуд бег-унох. - 
Намуд он нишоне, ки андар нажод,
Зи Ковус доранд в-аз Кайқубод.

Кўшишҳои Баҳром фоида накард, дар натичаи худсариҳои 
Тўс чанд паҳлавони эронй ва Фуруд ҳам кушта шуданд, ки 
Бахром барои онҳо гам хўрдааст:

Чу Бахром наздики он бора шуд,
Зи андўҳ яксар дилаш пора шуд.
Биёмад ба болини фаррух Фуруд,
Рухаш  пур зи обу дилаш пур зи дуд.

Баҳром шарафи паҳлавонй ва чанговариро аз ҳама баланд 
медонист. Вақте ки фориги чанг гум шудани тозиёнаеро, ки дар 
рўи чарми он номи ў навишта шуда буд, фаҳмид, шабона ба 
майдони чанг баргашт, то ки қамчини ў ба дасти душман на- 
афтад:

Яке тозиёна зи ман гум шудаст,
Чу гиранд бемоятуркон ба даст,
Б а  Бахроми пурмоя бошад фусўс,
Чаҳон пеши чашмаш бувад обнўс.
Набишта бад-он чарм номи ман аст,
Сипаҳдори туркон бигирад ба даст...

Маро ин бад аз ахтар ояд хаме, 
Ки номам ба хок андар ояд ҳаме.

Вай дар бозгашт дар байни издиҳоми душман чангҳои қаҳ- 
рамонона карда, аз дасти Тажав кушта шуд, вале шарафи 
паҳлавониро аз даст надод.

Яке аз образҳои дар хислат зиддиятноки 
«Шоҳнома» аст. Зиддияти хислатҳои ў аз

ҳисси барои такдири ватан—Тўрон оқилона чавобгар будан 
ва муросо кардан бо подшоҳи золиму камандешаи он Афро
сиёб ба миён омадааст. Вай кўшиш дорад, ки миёни Тўрону 
Эрон созише ба амал ояд, то ки гул-гулшукуфии ватанаш бо 
ин роҳ таъмин гардад. Аз ин чост, ки ў номаи ба Афросиёб 
омадаи Сиёвушро дуруст маънидод карда, ўро аз дудилагй 
баровард ва ин вокеаро сабаби осоиши кишвар шуморид:

Аз руи гуфтаи оқилонаи Пирон Афросиёб маслиҳатро ка
бул мекунад:

Чу солор гуфтори Пирон шунид, 
Чунон ҳам хама буданиҳо бидид... 
Чунин дод посух ба Пирони пир,
Ки «ҳаст ин суханҳо ҳама дилпазир. 
Зи корозмуда гузидамеҳон,
Ба монанди ту нест андар чаҳон».

Пирон, ҳатто, шубҳаи Афросиёбро, ки дар бораи Сиёвуш 
«шерзода шер мешавад» гуфт:

«Валекин шунидам яке достон,
Ки бошад бар он рой хамдостон, 
Ки чун баччаи шери нар парварй, 
Чу дандон кунад тез кайфар барн. 
Ч у бо зўру бо чанг бархезад ўй. 
Ба парвардигор андаровезад ўй»

чавоби рад дод, ки у аз падар хислатҳои бадро мерос наги 
рифтааст, вагарна тахту точро тарк намекард:

Пирон барои осоиштагии кишвар ва созиши Эрону Ту
ром, ҳамчунин барои дар кишвари бегона ором кардани Сиё
вуш на танҳо хуш кабул ва Афросиёбро розй кард, балки дух
тари худ Ч а р и р а р о  ба занй дод. Вай барои боз ҳам мустаҳкам 
шудани ин дўстй бар хилофи раъйи духтараш духтари Афросиёб 
Фарангисро ба зании Сиёвуш ибро дид:

Баросояд аз кин ду лаш кар магар, 
Бад-ин оваридаш магар додгар.

Бад-ў гуфт Пирон, ки «андар хирад 
Яке шоҳи кундоварон бингарад. 
Касе, к-аз падар кажжию  хўи бад 
Нагирад, аз ў бадхўй кай расад?»

Агарчи Ч,арираст пироста,
Аз ин анчуман мар туро хоста,
Валекин туро он сазовортар,
Ки аз домани шох, чўи гуҳар.
Фарангис беҳтар зи хубони ўй,
Набинй ба гетй чунон рўй мўй.

Бо вучуди ҳамаи ин Пирон осоиштагй ва хотирчамъии 
Сиёвушро таъмин накарда буд, зеро Гарсевази рашкбар ба 
Сиёвуш ва Афросиёби бадандеш ҳар лаҳза метавонистанд ба 
Сиёвуш бадй кунанд. Бинобар ин, вақте ки Сиёвуш хоб ва 
наздик шудани марги ногаҳонии худро ба Пирон гуфт, ў худ
ро сарзаниш кард, ки чаро вайро ба Тўрон даъват кард, зеро 
ин вокеа боиси кинаи нави эрониён ва тўрониён хоҳад шуд. 
Дар вақти ба мукобили Сиёвуш лашкар фиристодани Афро
сиёб, бо вучуди сарлашкар будан, ба чанг наёмад, зеро ин гу
на чорабиниро намеписандид. Зиддиятнокии хислати Пирон аз 
он ҳол сар задааст, ки аз як тараф, барои осоиштагии халку 
ватан муносибати дўстиро аз Сиёвуш канданй нест, аз тара
фи дигар, ҳамчун шахеи тобеъ бо Афросиёб низоъ кардан низ 
намехоҳад. Аз ин чост, ки бо вучуди ба Сиёвуш ваъдаи ёрй 
додан, дар вақти зарурй ба тарафи ў барнахост, ки аз он Сиё
вуш гила кардааст:

Зи Пирон на з-ин гуна будам умед,
Ҳаме панди ў бод шуд, ман чу бед.
Маро гуфта буд ў, ки бо сад ҳазор 
Зиреҳдору бургустувонвар савор.
Чу баргардадат рўз ёрй туам,
Ба гоҳи чаро марғзори туам.

Чаро Пирон бетараф истод? Бо Сиёвуш иттифоқи ҳарбй 
бастан на танҳо боиси ба ду қисм чудо шудани Тўрон, балки 
ба вассалии Эрон афтидани он мешуд, ҳол он ки. ў фикр карда 
буд, ки агар бо Сиёвуши чавон ҳамкорй кунад, баъд аз мур- 
дани Ковус, ки пир аст, Афросиёб подшоҳи ҳар ду кишвар хо- 
ҳад шуд:

Набинй, ки Ковус дерина гашт,
Чу дерина шуд, ҳам бубояд гузашт.
Сиёвуш бигирад чаҳони фарох,
Басе ганчи беранчу айвону кох.
Д у кишвар туро бошаду точу тахт,
Чунин худ кй ёбад магар некбахт.

Аз ин чост, ки ў Афросиёбро ягона подшоҳи давлати пур- 
қуввати Тўрон, ки ватани Пирон аст, медонист. Аммо дар айни 
замон бо Сиёвуш ба мочаро даромадани ўро низ намехост, зеро 
окибати баде барои Тўрон дошт, чунки тамоми Эронро ба ка- 
соси Сиёвуш бархоҳад хезонд:

Б а гуфтори Гарсевази баднажод,
Мадеҳ шаҳри Тўрону худро ба бод.

Бинобар ин, Пирон аз кушта шудани Сиёвуш сахт ғам- 
гин гашт:

Чу Пирон ба гуфтор бинҳод гўш,
Зи тахт андар афтоду з-ў рафт ҳуш.
Ҳама чомаҳо бар бараш кард чок,
Ҳамеканд мўю ҳамерехт хок.
Хамегуфт зо р :— «Эй сазсвори точ,
Ки чун ту набинад дигар тахти оч».

Ҳамин тавр, ҳисси вазифадорй дар пеши подшоҳи ягонаи 
Тўрон Афросиёб ва ҳисси чавобгарй дар назди тақдири ватан 
хеч гоҳ аз хотири ў  дур нарафтааст. Бинобар ин, ў кўшиш ме
кард, ки ғазаби Афросиёбро паст кунад, ки окибати он низ 
барои Тўрон бад хоҳад шуд. Пирон Афросиёбро барои рафто
ри бераҳмонааш сахт маҳкум кардааст:

Чу бишнид Пирон чунин гуфтугўй,
Хўрўшону чўшон баромад зи кўй...
Биёмад дамон пеши Афросиёб,
Дил аз дард хаста, ду дида пуроб...
«Чаро бар дилат чира шуд хирадев,
Бибурд аз дилат шарми кайҳонхидев?
Бикуштй Сиёвушро бегунох,
Ба хок андар андохтй ному чох.
Бар Эрон расад з-ин бадй огаҳй,
Барошўбад ин рўзгори беҳй...
Басо пахлавонон зи Эронзамин,
Ки бо лашкар оянд пурдарду кин.
Чаҳон орамида зи дасти бадй,
Ш уда ошкоро раҳи эзидй.
Фиребанда деве зи дўзах бичаст,
Биёмад, дили шоҳи Тўрон бихаст...
Пушаймон шавй з-ин ба рўзи дароз,
Бупечй хпмоно ба гардун гудоз...
Кунун з-ў гузашта ба фарзанди хеш,
Расидн ба сзори пайванди хеш».

Пирон ҳамчун шахеи некраъй ва накўкор Фарангисро аз 
дасти падари золимаш раҳонда, ўро ба хонааш ба Хутан бурд 
ва ба занаш Гулшаҳр фармуд, ки ўро бонй кунад:

Чу омад ба айвон ба Гулшахр гуфт:
Ки «ин хубрухро бибояд нухуфт.
Бад-он то аз ў шоҳ гардад чудо,
Пас он гаҳ бисозад яке кимиё.
Хамебош пешаш иарасторвор,
Бубии, то чй бозй кунад рўзгор».

Пирон шабе Сиёвушро дар хоб дид, ки шамшер ба даст 
дар тахт аст:

Чунон дид солор Пирон ба хоб,
Ки шамъе барафрўхта з-офтоб.
Сиёвуш бар тахту теғе ба даст,
Ба овоз гуфтй, нашояд нишаст.

Баъд аз таваллуди фарзанди Сиёвуш хавфи уро нобуд кар
дани Афросиёб ба миён омад. Бинобар ин, Пирон чораи эҳ- 
тиётй дид, то ки шоҳи оянда нобуд нашавад:

Чунин гуфт бо номвар анчуман,
Ки «гар бугсилад з-ин сухан чони ман,
Намонам, ки ёзад бар ў шоҳ ч.анг».
Маро гар супорад ба коми наҳанг».

Пирон хабари таваллуди фарзанди Фарангисро ба Афро
сиёб расонда, бо розигии ў онро ба тарбияи чўпонҳо дод. Баъд 
аз он Пирон чорае дид, ки шоҳ ба наберааш Кайхусрав бо 
беэътиной ва бепарвой нигоҳ кунад, яъне аз кувваю ақли ў 
барои худ хавф набарад ва дар паи нест кардани ў нашавад. 
Вай шоҳзодаро ёд дод, ки дар назди бобояш худро гарант ни
шон диҳад. Вакте ки Рустам ба Тўрон ҳучум овард, Афроси
ёб фармон дод, ки набераашро ба об ғарқ кунанд:

Мар ўро биёвар бар ин рўи об 
Дараф кан в-аз ин рои ман сар матоб,

аммо Пирон маслиҳат дод, ки ўро ба Хутан фиристад:

Мар ўро биёрем бо хештан,
Барему нишонемаш андар Хутан...
Фиристод Пирон маро ўро чу дуд,
Бар он сў кучо шоҳ фармуда буд.

Вақте ки Пирон бо ёрии Гев аз Хутан ба Эрон гурехтани 
Кайхусрав ва модарашро* фаҳмид, муносибаташ бо ў тағьир 
ёфт, зеро акнуй вай на сагираи бегўноҳу бепарастор, балки ба 
душманй ва шоҳи бузурги Эрон мубаддал шуда буд, ки бояд 
барои падар, модар ва азобҳои худ аз Афросиёб — аз Тўрон 
ва турониён касос мегирифт. Вай аз рун пешгўиҳои муначчи- 
мон ва хобхо медонист, ки Кайхусрав шоҳи бузург ва кавй 
хоҳад шуд. Ҳамин тавр, ҳиссиёти ватандўстй ва муҳаббат ба 
Кайхусрав дар олами ботинии ў бо ҳам дар мучодала буд, 
вале ҳисси чавобгарй дар назди Афросиёбу Тўрон галаба кард, 
бинобар ин, аз паи чустучў ва дастгир кардани вай рафт?

Зи лашкар гузин кард Пирон савор,
Далерону чангй ду раҳ се ҳазор...
Ки гар Геву Хусрав ба Эрон шаванд,
Занон андар Эрон чу шерон шаванд.
Намоянд бар ин буму бар хоку об 
В-аз ин догдил гардад Афросиёб.

Дар ҳолати гурехтани Кайхусрав аз газаби Афросиёб хам 
метарсид:

Бад-ин рафтан аз ман шиносад гуноҳ,
Н а аз гардишу ахтару хуру моҳ.

Дар роҳ Пирон ба гурезаҳо расида, онхоро ба бозгаштан

Цаклиф кард, вале чавоби рад ўро мачбур сохт, ки бо Гев чанг 
кунанд, аммо маглуб шуд. Гев мехост ўро кушад. Фарангис 
ра Кайхусрав ба миён даромада, барои хотири некнҳояш вай
ро озод мекунанд:

Фарангисро дид дида пуроб,
Забон пур зи нафрини Афросиёб.
Ба Гев он гаҳе гуфт, к —• «Эй сарфароз,
Кашида чунин ранчи роҳи дароз.
Чунон дон, ки ин пирсар паҳлавон,
Хирадманду род асту равшанравон.
Пас аз додгар довари раҳнамун,
Бидон, к-ў раҳонид моро зи хун.
Зи бад меҳри ў пардаи чони мост,
В а аз кардаи хеш зинҳор хост.
Ба мо бахшаш, эй номвар, ту кунун,
Ки ҳаргиз набуд бар бадй раҳнамун».

I Гев касам ёд карда буд, ки хуни ўро резад, вале бо мас- 
лиҳати Кайхусрав ҳилаи шаръй карда, бо ханчар гўши ўро 
бур ид а, хунайгро рехта, қасамро ба чо меорад. Баъд аз ин, бо 
илтимоси Пйрон ба вай асп медиханд, вале дастонашро баста 
мефиристанд ва қасам медиҳанд, ки дастонашро танҳо занаш 
Гулшаҳр кушояд. Пирон ба онҳо офарин гусята меравад:

Бирафту ҳамехонд ў офарин,
Абар шоҳу бар паҳлавони замин.

Пирон дар роҳ ба Афросиёби гуреза вохўрда, ҳамаи воқеа- 
ҳоро нақл кард, вай ўро бо нафрат нешвоз гирифт. Дар ин 
азобҳо образи Пирон ҳамчун паҳлавонест, ки дар роҳи хиз
мати ватан хор шудааст, вале шарафи онро аз манфиати шах
сии худ афзал донистааст.

Образи Пирон ҳамчун сарлашкари Тўрон дар эпизоди ша- 
бохун кардани ў бар зидди эрониён (чанги ў бо писари Кай
ковус Фарибурз ва куштани ў) хеле равшан эчод шудааст. Дар  
ин эпизодҳо ў ба сарлашкари моҳир ва часури эрониён Тўс, ки 
якраву сахтгир аст, мукобил гузошта шудааст. Подшоҳ Кай
хусрав ба воситаи Тўс ба Пирон бойгарии зиёде ваъда дода 
буд, то ки ў ба тарафи эрониён майл кунад. Аммо Пирон он- 
ҳоро фнреб дод. Вай ваъда дод, ки то омадани қувваҳои ило- 
вагии Эрон вақтро гузаронда, чангро сар накунад. Рўзи дигар 
вай эрониёнро шикает дода, онҳоро мачбур кард, ки ақибни- 
шинй кунанд. Тўс ва сарони Эрон Пиронро ба аҳдшиканй 
муттаҳам карданд, ҳол он ки вай фиреби ҳарбй кор фартлуда, 
бо ҳар роҳ ки бошад, ватани худро аз душман ҳимоя карда 
буд. Дар ин кор ўро айбдор кардан дуруст нест, зеро чанг ба 
Ҳар хол чанг аст.

Азоби ботинии Пирон, балки фочиаи шахсии ў дар ин аст, 
ки аз як тараф, дар назди ватан ва шоҳи мамлакат қарзи ва- 
тандўстй ва вассалй дорад:

Аз Афросиёбаш набаргашт сар, ,
Кунун шахриёраш чунон дод бар,

аз тарафи дигар, ҳамчун шахеи окил ва доно хис мекунад, ки 
ба шоҳе хизмат дорад, ки каси якрав, чоҳил, худбин, золим 
буда, амалиёти беақлонаи у  (мисли Кайковус) халқу ватанро 
ба фочиаҳо, харобй ва ҳалокат мебарад. Ин ду хис хамеша 
дар олами ботинии вай дар мубориза аст. Чй тавре ки Рус
там нуқсонҳои Кайковусро дида истода, аз рўи вазифаи васса- 
лй ва ҳисси ватанпарварй ба вай хизмат мекард, Пирон хам 
айбҳои Афросиёбро дониста истода, аз рўи вазифадорй ба вай 
итоат ва хизмат мекард.

Хизмати Пирон (бо вучуди то охири умр ба фоидаи тўро- 
ниён чангидан) барои Сиёвуш, Кайхусрав, Фарангис ва эро
ниён хеле калон аст, бинобар ин, баъд аз кушта шуданаш аз 
тарафи Кайхусрав барояш дар Тўрон дахма созонда шудааст:

В-аз он пас бар он куштагон бингарид,
Чу рўи сипахдори Тўрон бидид.
Фурў рехт об аз ду  дида ба дард,
Ки кирдори некаш ҳама ёд кард.
Ба Пирон ба он сон дилашро бисўхт,
Ки гуфтй яке оташе барфурўхт.
Яке достон зад пас аз марги ўй,
Б а хуни ду дида биёлуда рўй...
Кашидй ҳама сола тимори ман,
Миён баста будй ба ҳар кори ман.
Зи хуни Сиёвуш пур аз дард буд,
Бад-он кор кас з-ў наёзурда буд...
Яке дахма фармуд Хусрав ба мехр,
Баровард сар то ба гардонсипеҳр.

Гев ў  писари Гударз, бародари Бахром аст. Ҳар
чанд ки оқилй, тамкинй ва нурандешагии па
дар ба ў  насиб нашудааст, вале вай паҳла- 

вони фидокор ва ватандўсти шўълавар мебошад. Вай дар чаиг- 
ҳои бисьёре иштирок кардааст, супоришҳои знёдеро ба чо овар- 
дааст. Супориши аввалине, ки ичрои он хеле хавфнок ва дар 
айни замон масъулпятноку бошарафона буд,дар  чустучўи под- 
шоҳн оянда аз наели Сиёвуш Кайхусрав баромадани ўст. Ёф- 
тан ва ўро аз хатарҳо халос карда аз мамлакати душманон— 
Тўрон ба Эрон овардан, ки бояд ба тахти подшоҳии Эрон со- 
хиб шавад ва кики Сиёвушро аз Афросиёб ситонад, рафтори 
фидокорона, каҳрамонона ва ватандўстона буд. Сифатҳои ў аз 
забони падар баён карда шудааст:

Биёмад камарбаста Геви далер,
Яке боркаш бодпое ба зер...
Фуруд омад аз бори Геви далер,
Бибўсид дасти сарафроз шер.
Падар танг бигрифт андар бараш,
Фаровон биСўсид рўю сараш..

Ба фармони ў Гев баста миён,
Биёмад ба кирдори шери жаён.
Ба танҳо қамерафт касро набурд,
Тани ноздида ба яздон супурд...
Забонро ба турки биёростй,
Зи Кайхусрав аз вай нишон хостй.

Гев дашту биёбону кўҳу шаҳру деҳаҳо гашта, нишони Кай
хусравро мечуст:

Хамерафт ҳар чой чун беҳушон,
Магар ёбад аз шоҳзода нишон.
Чунин то баромад бад-ин ҳафт сол,
Миён суда аз тегу банди дувол.
Хўриш гуру пўшиш ҳама чарми гўр,
Гиё хўрд гоҳеву гаҳ оби шўр.

Д ар эпизоди «Ёфтан Кайхусравро» ҳаячони ботинии каҳ- 
рамон тасвир ёфтааст:

Фуруд омаду аспро даргузошт,
Бихуфту хаме дил пурандеша дошт...
Зи Кайхусрав эдар наёбам нишон,
Чй дорам хаме хештанро нишон.
Кунун гар ба разманд ёрони ман,
Ба базм андарун ғамгусорони ман,
Яке номчўю дигар шодрўз,
Маро бахт бар гунбад афшон кўз.
Ҳаме барфишонам ба хира равон,
Хамида равонам чу хашми камон...
Дили пур зи гам гирди он маргзор,
Хамегашт шахро шуда хостгор.

Охируламр дар марғзори зебое ба касе вохўрд, ки аз фа- 
росат шоҳзода Кайхусрав будани ўро тахмин кард:

Ба дил гуфт Гев: — «Ба чуз шоҳ нест,
Чунин чехра чуз дархурй гоҳ нест».

Гев Кайхусравро ба Сиёвушгирд оварда, аз он чо модараш  
Фарангисро гирифта пинҳонй ба Эрон рахсипор мешаванд. 
Пирон аз ин вокеа хабардор шуда, аз пушти онҳо лашкар ме- 
фиристад, вале Гев дар чанг голиб меояд. Худи Пирон бо 300 
нафар лашкар гурезаҳоро таъқиб менамояд, вале дар чанг ў  
низ маглуб мешавад. Ҳамин тавр, Гев супоришро қаҳрамонона 
ба чо оварда Кайхусрав ва модарашро ба назди бобояш Кай
ковус меоварад. Гев баъд аз ин дар лашкари эронии Кайхус- 
рав хизмат карда, қаҳрамониҳо нишон медиҳад, вале танҳо аз 
паҳлавони беназири Тўрон Комуси Қашонй шикает хўрдааст.

Ин шахе дар «Шоҳнома» образи шоҳзодаи 
Сиёвуш ’ вориси тахту точи Эрон, чавонй оқил, боан- 

деша, поквичдон, ҳокими одил, сулҳчўй ва 
паҳлавони кавиирода аст. Ў писари Кайковус аст, ки Рустам  
ўро ба тарбияи худ гирифтааст:



Таҳамтан бибурдаш ба Зобулситон, »
Нишастангахе сохт дар бўстон.
Зи доду зн бедоду тахту кулох,
Сухан гуфтану разму рондан сипоҳ.
Ҳунарҳо биёмўхташ сар ба сар,
Басе ранч бардошт, к-омад ба бар.
Сиёвуш чунон шуд,— к-андар чаҳон,
Ба монанди ў кас набуд аз меҳон.

Хабари ба камол расидани Сиёвуш ба падараш Кайковус 
расид. Гев ва Тўс ўро бо дабдабаи бузурге ҳамроҳи Рустам 
ба назди шоҳ оварданд:

Хиромон бари шаҳриёр омаданд,
Ки бо навдарахте ба бор омаданд.

Сиёвуш чавони зебо, тануманд ва боақл шуда буд:

Бар он бурзу болову он фарри ўй,
Басе буданй диду бас гуфтугўй.
Бад-он андаке солу. чандин хирад,
Ки гуфтй равонаш хирад парварад...
Зи фарри Сиёвуш фурў монданд,
Бар ў бар басе офарин хондамд.

Кайковус баъд аз 7—8 соли ўро санчидан, ҳокимии қисме 
а з  мулки худро ба вай дод:

Замини Кўҳистон варо дод шоҳ,
Ки буд ў сазои бузургиву гоҳ.

Дар кн байн модарн Сиёвуш вафот кард. Дар ин эпизод 
Сиёвуш ҳамчун фарзандй ғамхору меҳрубони модар, ки аз 
ғами марги ў афгор шудааст, тасвир ёфтааст:

Сиёвуш зи гох андаромад чу дев,
Баровард бар чархи гардун ғирев...
Ҳаме буд бо сўги модар дижам,
Ҳаме кард бо чони ширин ситам.
Басе навҳа кардаш ба рўзу ба шаб,
Басе рўз накшод бар ханда лаб.

Дар эпизоди «Вафот ёфтани модари Сиёвуш» қаҳрамони 
асар на ба образҳои афсонавй, балки ба шахси мотамдори 
реалии фарзанди оила монанд аст.

Сиёвуш чавони ниҳоят зебо буд. Аз ни рў, модарандараш 
Судоба ба вай дил мебандад:

Чу Судоба рўи Сиёвуш бидид,
Пурандеша гашту дилаш бардамид.

ea  ба воситаи шахсони наздик ўро ба шабистони худ даъват 
менамояд. Вай ба назди Судоба омад ўро ҳамчун модари худ 
маънидод карда, пшқи ўро рад мекунад ва покии хислати неки 
янсонии худро нигоҳ медорад. Он гоҳ Судоба ба ў бо тўҳмат

тахдид карда, воқеаро ба падараш бараке маънидод мекунад 
ға у бо ҳукми падар барои исботи бегунохии худ аз оташи му- 
каддас мегузарад, намесўзад, зеро беайб буд. Судоба гунаҳкор 
бошад хам, Сиёзуш аз рўи меҳрубонй ва раҳмдилй гуноҳм ўро 
аз падар дархост мекунад, ки дорой хислати неки инсонй бу- 
дани ўст.

Баъд аз ин, образи Сиёвуш ҳамчун сарлашкари ҳимояку- 
нандаи ватан, вале сулҳчў намудор мешавад. Ин хислати Сиё
вуш дар муносибати ў ба таклифи сулҳ кардани Афросиёби 
чангчў ва онро кабул кардани вай зоҳир гаштааст. Вай бо мак- 
сади сулҳ Рустамро иазди падараш мефиристад, вале аз ў ча- 
воби таҳдидомез мегирад. Сиёвуш илова ба кинаи пешина, ки 
аз тўҳмати Судоба ва бовар кардани падар дошт, лашкарро 
то омадани фармондеҳи нав Тўс ба Баҳром ва Занга супурда, 
худ ба сулҳ бо чанд нафар ҳамсилоҳаш ба тарафи Афросиёб 
мегузарад ва ба худ паноҳгоҳ мехоҳад, зеро аз оштй бо Аф
росиёб чанг бо падар пеш омадааст:

Ки рав шоҳи тўронзаминро бигўй,
К-аз ин тсор моро чй омад ба рўй.
Аз ин оштй чанг бахри ман аст,
Ҳама пўши ту дарду захри ман аст.
Зи паймони ту сар накардам тихй 
В-агарчи бимонам зи тахти шахй...
Яке роҳ букшой, то бугзарам,
Ба чое, ки кард эзид обиш х(в)арам.
Яке кишваре чўям андар чахон,
Ки номам зи Ковус гардад ниҳон.
Зи хўи бади ў сухан нашнавам,
Зи пайкори ў як даме биғкавам.

Афросиёб илтимоси Сиёвушро аз чон хуштар кабул мекунад. 
У аз Сиёвуш хоҳиш мекунад, ки фардо дар назди мардум хар 
ду ҳунарнамой кунанд. Сиёвуш ин таклифро кабул карда, ху- 
нарнамой мекунад, то ки мардум далерй, қаҳрамонй ва ҳунарҳои 
вайро бинапд. Афросиёб ўро ситоиш менамояд:

Бад-ў гуфт Афросиёб: — «Эй писар,
Ҳамеша будй шоду фирўзгар...
Зи ҳар кас шунидам, ки чавгони ту 
Набинанд гурдон ба майдони ту...
Ту бошй аз ин рўю он рўй ман,
Ба ду нима ҳам з-ин нишон анчуман».

Сиёвуш аз рўи одоб дар назди подшоҳ Афросиёб, ки низ 
паҳлавони номист, худситой намекунад, балки изҳори хоксорй 
менамояд:

Сиёвуш чунин гуфт бо шаҳриёр,
Ки «кай бошадам дасту чавгон ба кор.
Баробар наёрам задан бо ту гўй,
Б а майдон ҳамоварди дигар бичўй!»

Бо вунуди ин, Сиёвуш якчоя бо пахлавонони эрониаш бо 
тўрониён мусобиқа карда, хунарнамой мекунад ва сазовори 
таҳсину офарин мешавад. Вай ҳамроҳи Афросиёб ба шикор 
рафта хунарҳо харч, менамояд.

Афросиёб баъд аз борҳо санчидани Сиёвуш ҳокимии яке аз 
вилоятҳои худро ба ў медиҳад, вай бо лашкариёнаш ва аҳолии 
мамлакат шаҳри Гангдиж ва Сиёвушгирдро бино мекунад. Б а 
рой мустаҳкам кардани дўстй ва сулҳи Эрону Тўрон бо мас- 
лиҳати Пирон ба духтари ў Чарира ва Афросиёб — Фарангис 
хонадор мешавад. Сиёвуш софдилона волигии Афросиёбро ба 
чо меорад. Аммо сарлашкари Афросиёб Гарсеваз аз ин ҳол— 
аз оштии Эрону Тўрон, аз комьёбиҳои Сиёвуш розй набуд, би- 
нобар ин, муносибати Афросиёбу Сиёвушро бо игво, бадгўй 
ва хабаркашй вайрон карда, онҳоро ба дарачаи чанг овард, 
ки оқибати он ба чангҳои ояндаи Эрону Тўрон сабаб мешуд. 
Сиёвуш ҳарчанд ба сулҳ кўшиш кард, ба Афросиёб писанд на- 
омад ва ба муқобили Сиёвуш лашкар кашид. Аз воқеан ногу- 
вор Сиёвуш хеле ба хаячони рўҳй омадааст ва дар ин ҳолат 
ягона дўст ва маслиҳатчии ў занаш Фарангис аст. Сиёвуш фо- 
чиаҳои дар пешистодаро дар хоб мебинад ва онро ба Фарангис 
арз мекунад:

Сиёвуш бад-ў гуфт, к—«Он хоби ман 
Ба ной омаду тира шуд оби ман.
Маро зиндагонй саромад ҳаме,
Ғами рўзи талх андаромад ҳаме».

Сиёвуш дар чанг мағл.уб. шуд а, асир меафтад ва бо масли- 
ҳати Гарсевазу фармони Афросиёб бо таъчил б о д а с ти  Гурўй 
кушта мешавад. Сиёвуш пеш аз кушта шудан ба худо илтичо 
мекунад, ки аз наели ў касеро тавлид кунонад, ки кини ўро 
аз душманонаш гирад. Аз ин хоҳиши Сиёвуш, ки ахамияти ком- 
позпционй дорад, воқеаҳои фочианоки ояндаро пай бурдан мум- 
кин аст:

Сиёвуш бинолид бар кирдугор,
Ки «Эй бартар аз гардиши рўзгор,
Яке шоҳ пайдо кун аз тухми ман,
Чу хуршеди тобанда бар анчуман,
Ки хоҳад аз ин душманон кини ман,
Кунад дар чаҳон тоза оини ман.
Хунархову мардй ба чой оварад,
Чаҳонро саросар ба пой оварад.

Сиёвуш аз духтари Пирон Фуруд ном писар дошт, ки дар 
чангҳои ояндаи Эрону Тўрон сахван кушта шудааст. Кини 
Сиёвушро Рустаму Кайхусрав аз Гарсевазу Афросиёб гириф- 
танд.

Образи Сиёвуш пеш аз назми Фирдавсй дар мифология 
эчод шуда буд, Фирдавсй онро такмил додааст ва аз унсурҳои

м и ф о л о г и  он лаҳзаеро нигоҳ, доштааст, ки аз хуни у гиёҳе руи- 
да буд:

Гиёхе баромад хамон гах зи хун,
Бад-он чо, ки он ташт шуд сарнагун.
Гнёро диҳам ман кунунат нишон,
Ки хонй ҳаме хуни Асьёвушон.

Образи Сиёвуш — образи мураккаби психологи аст. Пеш 
аз ҳама, Сиёвуш ҳамчун чавони поктинат тасвир ёфтааст, ки 
бо васвасаи шаҳвонии Судоба ва ҳисси чавонии худ мубориза 
бурда, гол и б омад. Вай дар муборизаи психологи ба шубхаву 
гумон ва беандешагиҳои падараш ҳам голиб омад. Ў дар масъ- 
лаи сулҳ ва чанг ҳам ба дагдагаи чангчўии Кайковус низ исто- 
дагарй кард. Бо вучуди голибият ва комьёбиҳо, таклифи сул- 
ҳи Афросиёбро кабул кардани Сиёвуш низ галабаи олами бои 
маънавии вай аст.

Ба тарафи душман — тўрониён — Афросиёб гузаштани ў  ва 
бо онҳо ҳамкорй кардани вай маъниҳои зиёди ичтимой, сиёсй, 
давлатй ва психологиро ифода кардааст: 1. Бе вориси точу 
тахт мондани мамлакат, пайдо шудани бетартибй ва чангҳои 
дохилй, пайдо шудани хавфи ҳучуми хоричиён. 2. Сиёвуш бо 
созиш кардани худ бо душманони деринаю доимии тўронй ин 
хавфро аз байн бурд. 3. Вале азбаски душман дўсти доимй на- 
мешавад ва аз макру хиёнати ў эмин будан мумкин нест, тар- 
ки ватан кардани Сиёвуш ва бо душман созишу хешу табор 
шудани ў хавфу хатарҳои зиёде хам дошт, ки он хавфҳо, як 
навъ чазое барои тарки ватан буд. Дар эпизоди «Сухан гуфтани 
Сиёвуш бо Пирон аз буданиҳо» андешаҳои Сиёвуш баён шу- 
дааст, ки он хислати психологи дорад:

Аз он чои хуррам чу гаштанд боз,
Сиёвуш хаме буд бо дил ба роз.
Аз ахтаршиносон бипурсид шох,
Ки эдар яке сохтам чойгоҳ.
Аз ў фарру бахтам ба сомон бувад 
Ва ё дил зи карда пушаймон бувад.
Бигуфтанд як сар ба шоҳи замин,
Ки бас нест фархунда буньёди ин.
Аз ахтаршиносон баровард хашм,
Дилаш пур зи дарду пур аз оби чашм...
Бад-ў гуфт Пирон, ки «эй хушьёр,
Чй будат, ки гаштй чунин сўгвор?»
Чунин дод посух, ки «чархи баланд,
Дилам кард пурдарду чонам нажанд,
Ки харчанд гирд оварам хоста,
Ҳамон коху хам ганчи ороста,
Ба фарчом яксар ба душман расад,
Бадй бад бувад, марг бар тан расад,
Ш авад кохи ман тахти Афросиёб,
Кунад бегунах марг бар тан шитоб...
Барошўбад Эрону Тўрон ба хам,
Зи кина ш авад зиндагонй дижам»...
Кй ин розхо бар дили вай кушод,
Ҳамоно, ки Эрон-ш омад ба ёд?

Зи Ковус в-аз тахти шоҳанша\и,
Ба ёд омадаш рўзгори бехй.

4. Дар амалиёти аз фармони падар—Кайковус сар кашидан, 
тарки ватан кардан ва бо душман созиш доштани Сиёвуш боз 
чанд масъалаи дигари ғоявй ва композиционй ифода ёфтааст: 
Ичро накардани фармони нодуруст, агарчи фармони падар— 
шоҳ бошад ҳам; сулҳчўй ва сулҳ таклиф кардани душманро 
кабул кардан; бо душманон ҳамкорй кардан бо нияти нигох, 
доштани сулҳи пойдор; бо некўкорй ва хешутаборй душманро 
дўст кардан, таъмин намудани осоиши умум; зарарнокии ба 
душман тамоман бовар кардан, ба макру қасди ў хотирчамъ 
набудан ва ғайра. Фочиаи Сиёвуш аҳамияти композиционй ҳам 
дорад. Аввало, мазмуни мақоли «душман дўст намешавад»-ро 
талқин намудан, сониян, ба воситаи ин вокеа идеали тамоман 
мағлуб кардани душмани доимй Афросиёб ва тўрониён ва ғала- 
баи доимии Эронро пеш рондан. Бегуноҳ кушта шудани Сиё
вуш ва кини ўро гирифтан воситаест барои бедор кардани ҳис- 
си ватандўстй ва нафрату адовати эрониён ба душмани дери- 
наи онҳо тўрониён ва бо ин восита ғалабаро таъмин намудан.

Чй тавре ки дар кисмҳои дигари «Шоҳнома» дида мешавад, 
ба воситаи «пешгўии» муначчимон ба тақдир бовар кардан 
мавқеи калон дорад. Дар достони Сиёвуш ичрокунандаи такди- 
ру бахти бад 'Гарсеваз бародари Афросиёб аст, ки аз наздик 
шудани муносибати Сиёвуш ва Афросиёб дар ғам буд, зеро 
дар ақидаи ў агар Сиёвуш зинда бошад, Гарсеваз аз тахту то
чи меросй маҳрум хоҳад шуд. Аз ин сабаб, бо тўҳмати он, ки 
гўё Сиёвуш бо Кайковус забои-як карда, бо ёрии лашкари Ру- 
му Чин ба тахти Тўрон соҳиб шуданй аст, муносибати Афроси- 
ёбро бо Сиёвуш бад кард ва фурсатро аз даст надода, бо дасти 
Гурўй ичрои фармони катлро амалй гардонид, вале фикр на- 
кард, ки ин вокеа муносибати Эрону Тўронро аз нав вайрон ва 
ба баҳонаи кини Сиёвуш ба сари кишвар офатҳои нав хоҳад 
овард:

Пур аз чанг гардад саросар замин,
Замона ш авад пур зи шамшери кин.
Басе зарду сурху сиёху бунафш,
К-аз Эрон ба Тўрон бубинн дурафш.
Сипаҳдори Тўрон зи кирдори хеш 
Пушаймон ш авад хам зи гуфтори хеш.
Аз Эрону Тўрон барояд хурўш,
Чаҳоне, зи хуни ман ояд ба чўш.

Аз ин порча маълум мешавад, ки фочиаи Сиёвуш ва оки- 
батҳои бади он рамзи харобихоест, ки чангҳои чандинасраи 
Эрону Тўронро ба бор овардаанд:

Басе горату бурдани хоста,
Парогандани ганчи ороста,

Басо кишваро, к-он ба пои сутур 
Бикўбанду гардад ба чуй сб шур.

Ба ҳамин тариқ, образи Сиёвуш иисбатан образи иурраи 
«Шоҳнома» буда, дар симои ў масъалаҳои хеле зиёди давлатй, 
ахлок, олами ботинии инсои, чиҳатҳои иурқувват ва сусти он, 
ҳолатҳои гуногуни олами рўҳии шахе акс ёфтааст.

Баҳроми Чўбина прототипи шахеи таърихй— 
Баҳроми Вахраи Чўбин—сарлашкари шоҳи сосонй Хур- 

уоина музи IV (579—590) аст, ки ба муқобили иод- 
шоҳи худ исьёи бардошта буд. Вай аз ибти- 

дои фаъолияти худ исьёнкор нест. Симои ў он вақт ба майдон 
мебарояд, ки ҳимояи ватан ба миён меояд. Совашоҳи Тўронй 
ба Эрон лашкар кашид., Дар ин вақт пахлавони диловар Баҳ- 
ромро, ки писари лашкарии оддй буд, ба Ҳурмузд муаррафй ме- 
намоянд. Шоҳ дар сўҳбат аз Баҳром, ки мисли падар лакаби 
«Чўбина» дошт, мacлиҳat мепурсад, ки бо Совашоҳ чангад ё 
сулҳ кунад:

Бипурсид аз он пас, ки «Бо Совашох,
Кунам оштй ё фиристам сипоҳ?»

Баҳром аз рўи ҳисси ватандўстй ва тактикаи чангй ба под- 
шоҳ маслиҳат медиҳад, ки ҳучумкунандаро, ки ба хоки ватаи 
зада даромадааст, бо чанг пешвоз гирифтан лозим, зеро, агар 
бо сулҳ пешвоз гирем, боз ҳам далертар ва берўтар мешавад:

Чунин дод посух бад-ў чангчўй,
Ки «бо Совашох оштй нест рўй.
Arap чангро хоҳад оростан,
Ҳазимат бувад оштй хостан 
Ва дигар, ки бадхоҳ гардад далер,
Чу бинад, ки коми ту ояд ба зер».

Ҳурмузд ҳисси ватаидўстй ва дониши чангии Баҳромро ба 
назар гирифта, ўро сарлашкари худ таъин мекунад:

Ш аҳаншоҳи Эрон аз он шод гашт,
Зи тимори он лашкар озод гашт.
Варо кард солор бар лашкараш.
Б а абр андар овард чангй сараш.

Ҳамин тавр, Баҳроми Чўбина душманро бо чанг пешвоз 
мегирад. Вай ҳамчун солорн ватандўст, зирак ва батадбир ба 
найранги душман, ки агар Бахром ба тарафи ў гузарад, бойга- 
рии бисьёре, ҳатто, подшоҳии кишвареро хоҳад дод:

Фаровон биёбй зи ман хоста,
Ш авад лашкараш як сар ороста...
Туро кадхудоиву духтар ди \ам ,
Хамон анчумандиву афсар дихам.
Бчёбй ба наздики ман мехтари,
Ш авй бениёз аз бади кеҳтарй.

Чу кушта ш авад шоҳи Эрон ба чанг,
Маро бсшад он точу тахташ ба чанг.
Супорам ба ту точу тахти варо,
Ҳамон афсару ганчу рахти варо.

Вале Баҳром фирефтаи найранги ў намешавад ва бо сар- 
баландию ифтихор ба он таклиф розигй намедиҳад:

Бад-ў гуфт Бахром, к-ўро бигўй,
Ки гар дод хоҳй, бахона мачўй.
Набинй маро чуз ба рўзи набард,
Дирафше паси пушти ман лочувард...
Фиристодй аз кохи ороста,
Ба наздики ман духтару хоста.
Чу ман дуст буди ба Эрон туро,
На разм омадй бо далерон туро...
Чу рафтй, сару точу ганчат марост,
Ҳамон духтару бурда ранчат марост.

Совашоҳ бо мукотиба ва гуфтугўҳои дипломатй комьёб на- 
шуда, Бахромро барои аз нажоди паст буданаш таҳқир меку
над. Бахром чавоб медиҳад, ки аз нажоди пасти худ фахр меку
над:

Бигўяш, ки гар ман чунин мехтарам,
Ки нанг ояд аз кеҳтаре бар сарам.
Ш аҳаншох бо лашкар аз нанги ту,
Ба тундй начўяд ҳаме чанги ту.
Ман аз хурдагй рондаам бо сипох,
Ки вайрон кунам дудаи Совашоҳ.

Баҳром дар қавли худ истода, Совашоҳро мекушад ва сари 
ўро бо номаи фирўзй ба подшохи худ мефиристад. Дар амалиё- 
ти Баҳроми паҳлавон лаҳзаҳои афсонавй-ҳам хает, вай пеш аз 
чанг чодугари Совашоҳро бо набард мекушад. Аз ғалабаи Б ах
ром бар Совашоҳ ва писари ў Пармуда, ки низ паҳлавони да- 
леру дорой лашкари азими тўронй буд, маълум мешавад, ки 
Бахром на танҳо гурди беназир, балки донандаи чанг мебошад. 
Вай дорой ҳиммати баланд аст, зеро, вақте ки Пармудаи асир 
аз вай паноҳ талабид, ўро бахшид ва аз подшоҳ Ҳурмузд бах- 
шиши гуноҳи ўро хоҳиш кард. Вай дар лаҳзаҳои беадолатй ва 
бехурматй хашмгин аст. Вақте ки бо илтимоси Бахром Парму
да номаи бахшиши шоҳро гирифт, худро одами наздики шох 
тасаввур намуда, ба Бахром нописандона нигоҳ кард:

Хамерафт бо лашкар аз диж ба роҳ,
Н акард ҳеч Баҳроми ялро нигоҳ.

Аз ин рафтори ў хама, махсусан Бахром, ба вай бо хашм 
нигоҳ карда, ўро банд фармуд:

Ба тезиш як тозиёна бизад,
Бад-он сон, ки аз носазоён сазад.
Бубастанд ҳам бар замон пои ўй,
Яке тангхиргоҳ шуд чои ўй...

Ба як парра пашша надорад хирад,
Азеро касер.о ба кас нашмарад.

Дар ин рафтори Бахром тезй ва сабукии хислати ў зоҳир 
гаштааст. Вай бо панди дигарон аз кардаи худ, ки ҳангоми ош
тй бо хоконзода зохир намуда буд, пушаймон шуда, уро озод 
мекунад ва бо нззату эҳтиром ба назди Хурмузд мефиристад 
ва аз Пармуда хохиш мекунад, ки дар ин бора ба подшоҳ на- 
гўяд. Аз ин рафтори ў маълум мешавад, ки вай одами реал аст 
ва олами пурталотуми маънавй дорад: метавонад ғолибона бо 
душман муомила кунад, хашм гирад, пушаймон шавад, узр гў- 
яд, ба қоидаҳои давлатй ва байни давлатй риоя кунад ва ғайра.

Бахром ба молу чиз бетафовут нест, вай ғаниматҳоро чамъ 
карда бо мактубе ҳамроҳи Пармуда ба Ҳурмузд фиристод, аз 
байни онҳо баъзе чизҳои киматбаҳоро ба худ нигоҳ дошт. Иғ- 
вогарон аз қабили Эзидгушасп ин ҳолро ба подшоҳ хабар до- 
данд. Бинобар ин, шоҳ ба мактуби вай шубҳа карда, ўро но- 
росткор шуморида, бо хокон ахди дўстй баста, ба Бахром дук, 
калова ва либоси занона тўхфа фиристода, таҳқир кард. Б ах
ром азбаски дар байни сердорон ва лашкариён иззату эҳтиром,. 
дошт, барои нишон додани кадрношиносии подшоҳ либоси зано- 
наро пўшида ба назди саркардагон омад;

Чунин гуфт Бахром, к — «Ин худ магўй,
Ки аз шох гирад сипах обрўй.
Хама сар ба сар бандагони ваем,
Дихандасту дорандагонн ваем».
Чунин ёфт посух аз эрониён,
Ки «мо худ набандем аз ин пас миён.
Ба Эрон кас ўро нахохем шоҳ,
На Бахоромро пахлавони сипох».
Бигуфтанду в-аз пеш берун шуданд,
Зи кохи сипаҳбуд ба ҳомун шуданд.

Бо вучуди ин ки Бахром аз шоҳ сахт ранчида буд, ба лаш 
кар панд медод, ки ба ў содиқ бошанд:

Сипахбуд сипахро хамедод панд,
Ҳамедошт бо панд лабро ба банд.

Чунин рафтори ғайриодилона Баҳроми Чўбинаро водор ме
кунад, ки ба мукобили подшох исьён бардорад ва худро шоҳ 
эълон намояд, вале ў ин тавр фикр надошт. Бахром танхо баъд 
аз он исьён бардош г, ки дар вакти саёҳат дар марғзоре хушҳаво 
зани чодугареро дид, ки подшох шудани ўро пешгун мекард. 
Баъд аз ин вай барои исботи ҳак будани исьёни худ даъво ме
кард, ки агар ў пеши лашкари хоконро намегирифт, на Эрон 
мемонду на тахти шоҳ, вале подшох ноодамй кард, бинобар, 
ин, аз вай алокаи худро кандааст:

Чу Пармудаи турк бо Совашох,
Агар суп Эрон кашидй сипох.

Наярзидй Эрон ба як мўхра мум,
В-аз он пас ҳамедошт оҳанги Рум...
Ман аз роҳ пардахта кардам дилам,
Аз он подшоҳй ҳаме бигсилам.

Ҳамин тавр, Баҳром аз сипаҳсолори содиқ ба шоҳ, ба шах-
си исьёнгар мубаддал гашт. Бахром бо вучуди азми исьён дош- 
тан, ба саркардагон ва мўбадон мурочиат менамояд, ки чунин 
кори ў дуруст аст ё не. Дар ин мавзўъ ҳар кй ҳар чй мегўяд. 
Баҳром дар шароити ҳукмрон будани акидаи меросй будани шо- 
ХЙ дудила аст. Вай, ҳатто, чанд далел меорад, ки дар вакти хо- 
лй будани тахт ҳам одамон барои ба он соҳиб шудан кўшиш 
намекарданд:

Басе буд, ки бекор буд тахти шоҳ,
Н акард андар ў ҳеч меҳтар нигоҳ.

Ҳатто, Рустам ҳам ба он тавоноии худ қасди тахти шоҳй на- 
кардааст, зеро меросй аст:

Ту хоҳй, ки цгаҳй купи бенажод,
Ҳама дударо дод хоҳй ба бод...
Кас аз кеҳтарон точи шоҳй начуст,
В-агар чанд будаш нажоди дуруст.

Зарариок будани исьёнро Фирдавсй аз забони хоҳари Бах
ром Гурдия баён намуда барои исбот ба авлод зарар расондани 
чунин рафторро далел овардааст:

«Агар ман занам, панди мардон диҳам,
На бисьёр сол аз бародар кеҳам.
М адеҳ коркарди ниёгон ба бод,
Мабодо, ки панди ман ояд-т ёд».

Аммо аз сардорҳои лашкар Ялонсина, аз як тараф, ноода- 
мии шох, аз тарафи дигар, нимбегона—туркнажод будани Ҳур- 
муздро, ки аз зани турки Нўшинравон буд, далер оварда, ба чои 
ў Баҳроми эронинажодро беҳтар медонанд:

На бегона зебои афсар бувад,
Сазои бузургй ба гавҳар бувад...
Чу Хурмузд чунин бошад андар ҳунар,
Бародар-тро шоҳи Эрон шумар...
Сухан бас кун аз Ҳурмузи туркзод,
Ки андар замона мабод он нажод.

Дар байни ин гуфтаҳо дудилагии Бахром намудор бошад 
ҳам, панди хохараш, ки ба псдшоҳ, кўрнамакй дуруст нест, ме- 
туфт, ба ў писанд наёмад:

Чу Бахромро он наёмад писанд,
Ҳаме буд аз овози хоҳар нажанд.

Вале Фирдавсй орзуи шоҳй кардани шахси қеҳтарзода—пи
сари марзбон Баҳроми Чубинаро маҳкум кардааст ва бо ин во-

спта ақидаи аристократии худро зоҳир намудааст. Дудилагй, аз 
як тараф, бо ҳам чанг андохтани падару писар аз тарафи ди- 
гар, Баҳромро водор кардааст, ки сиккаи давлатро ба номи Хус- 
рави Парвиз, ки писари шоҳи гуреза Хурмузд аст, занад ва ба 
ў мактуб нависад, ки агар шоҳзода ўро ба меҳтарй кабул кунад, 
аз кардаҳои худ пушаймон хоҳад шуд:

Ба пўзиш, к-аз он карда ҳастам ба дард,
Дилам пур пушаймониву боди сард 
Аз ин пас бару буму марзу туро,
Наёзорам аз баҳри арзи туро.
Агар бар чаҳон пок меҳтар шавам,
Туро ҳамчу кеҳтар бародар шавам.

Баҳром дар айни замон ба Ҳурмузди гуреза мактуб навишт,. 
ки агар писараш бар тахт нишинад, хизмат хоҳад кард, вагар- 
на шоҳи гуреза умеди худро аз тахт канад:

Ҳар он гаҳ ки Хусрав нишинад ба тахт,
Писар-т он гаронмояи некбахт,
Ба фармони ў роғ ҳамчун кунам,
Биёбон зи душман чу Чайҳун кунам,
Агар кўдак аст ў ба шоҳй сазосг,
Вафодор ў на чу ту бевафост.

Дар ин амалиёти Бахром снёсатдонии ў акс ёфтааст, зеро 
аз як тараф, ба меросй будани тахту точ риоя намуда, дили 
умумро ба даст оварда, мавқеи худро мустаҳкам кард, аз та 
рафи дигар, шоҳи пешинаро аз тахт маҳрум карда, писари ўро 
ба тарафи худ кашид. Хусрав аз пеши падар ба тарафи Баҳро- 
ми Чўбина гурехт. Баҳром ҳамчун голиб Оингушаспро, ки Хур
музд ба мукобили вай фиристода буд, дар чанг кушт ва мавқеи 
худро боз устувор кард. Аз тарафи хешонаш кўр карда шуда
ни Хурмузд кувваи Баҳромро боз кавитар мекунад, вале вай аз 
ин хиёнат ва нокасие, ки дар ҳаққи шоҳ кардаанд, ба газаб 
омадааст, ки аломати адолатхоҳии вай аст:

Зи пастиву кундй ба мардй расид,
Тавонгар шуду гурдгах, баркашид...

Вай баҳри қасосгирй барои Хурмузд, ба писари ў Хусрави 
Парвиз чанг эълон мекунад ва бо ин роҳ покизагии ахлоқи худ
ро исбот карданй мешавад:

Ту фарзанди ўй, набошй, сазо 
Ба Эрону Нерон шуда подшо...
Ки ту дог бар чашми шоҳон ниҳй,
Касе, к-ў ниҳад низ фармон диҳй.

Аз ҳамин дам сар карда дар ҳиссиёти Баҳром худбинй зиёд 
мешавад ва дар бораи подшоҳу подшоҳй ба тарзи дигар фикр 
мекардагй шуд. Вай акнун фикр мекард, ки онҳо сазовори тах

ту точанд ё не. Ҳол он ки пеш аз ин дар бораи точу тахт фикр 
намекард ва иродаи шоҳро содикона ба амал меовард.

Бинобар ин, Хусрави Парвиз Баҳромро дар сўҳбат ба хашм- 
гинй, худдонамй, худпиеандй ва сабуксарй сарзаниш ва аз нае
ли шоҳон набудан таъна мезанад:

Ту шоҳе хаме созй аз хештан,
Ки гар маргат ояд, наёбй кафан...
Н а хону на мону на буму нажод,
Яке шахриёрй миён пур зи бод.
Бад-ин лаш кару чизу номи дурўғ,
Нагирй бари тахти шоҳй фурўғ.
Зи ту пеш буданд кундозарон,
Чаҳончўй бо гурзҳои гарон,
Начустанд шоҳй, чу кеҳтар буданд,
На андархури тахту афсар буданд...
Замона ба хашм орадат хар замон,
Бичўшад ҳаме бар бадат бад гумон.
Кунун точро дархури кори кист,
Чу ман носазоям, сазовор кист?

Дар ин гуфтугў Бахром бо Хусрав ғолибона сухан ронда 
'.худро аз наели ашкониён (аршакиён), ки хонадони онҳоро со
сониён бархам зада буданд, эълон карда, бар зидди сосониён 
мебарояд. Дар ин рафтори ў он кўшиш намудор аст, ки ғосиби 
тахти шоҳй амалиёти худро аз чиҳати авлоду насабу ирсият 
•қонунй гардониданй аст:

Бад-ў гуфт Бахром, к — «Эй марди гурд,
Сазо он бувад, к-аз ту шоҳй бибурд.
Чу аз духти Бобак бизод Ардашер,
На ашкониёнро буд он дору гир. .
На чун Ардашер Ардавонро бикушт,
Ба нерў шуду тахташ андар ба мушт.
Кунун сол чун понсад андар гузашт,
Сару точи сосониён сард гашт.
Кунун тахту дайхимро рўзи мост,
Сару кор бо бахти пкрўзи мост.

Лаҳзаи чолиби диккат дар ин аст, ки Баҳроми Чўбина ба
рон исботи дурустии исьёни худ на танхо бо хукуки меросии 

Аршакиҳо (ашкониён) такья кардааст, ки дар он вакт эътибо- 
ре надоштанд, балки ба айбҳои хонадони сосониён, махсусан, 
Хурмузду Хурсави Парвиз низ диккат додааст, ки ба моҳияти 
(масъала хеле чукур сарфаҳм рафтани ўро зоҳир кардааст. Вай 
•ба хислатҳои шахсии худ эътибор ;;ода, онро аз хислатхои Хус
рав афзал донистааст. Вай ин маъноро дар чавоби пандҳои хо- 
ҳарн худ Гурдия баён намудааст:

Ба хохар чунин гуфт Ба\ром и  гурд,
Ки «Уро зи шоҳон набояд шумурд.
На чангисаворе, на бахшандае,
На донссаре ё дурахшандае 
Ҳунар беҳтар аз гавҳари номдор,
Ҳунарманд бояд тани шахриёр».

Баҳрому Хусрав ҳарчанд суханҳои оташин гуфтанд, вале- 
ч,анг накарданд, бараке Баҳром Хусравро аз ҳучуми паҳлаво- 
нони турк, ки ўро асир гирифтанй буданд, ҳимоя кард:

Кй гуфтат, ки бо шоҳ чанг озмой,
Надиди маро пеши ў бар ба пой?!

Боз хоҳари Баҳром Гурдия ба миён даромада, ба ў панд, 
медиҳад, вале Баҳром қабул намекунад:

Валекин кунун кор аз ин даргузашт,
Дилу мағзи ман пур зи тимор гашт.

Баҳром ба лашкари Хусрав шабохун зада, ўро мағлуб меку
над ва шоҳ ба Рум мегурезад. Фирдавсй дар гуфтугўҳо ва панд- 
ҳо ҳарчанд ҳаққи подшоҳй надоштани Баҳромро исбот карда
аст, вале хавфнок ва пуркувват будани исьёнгаронро низ исбот 
намудааст, ки шоҳон бо онҳо рафтори дуруст кунанд ва ҳолати 
рўҳияашонро ба ҳисоб гиранд, зеро қувват танҳо дар меросй. 
будани тахту нажоди бузург доштан нест. Баҳром аз нажоди 
табакаи поёнй бошад ҳам, ақлу тадбиру тавоной ва таъсире 
дар байни лашкар дошт. Тавоноии подшоҳй ҳам на дар нажоду 
ҳуқуқи ўст, балки дар халқ ва лашкари вай аст, ки аз мардуми. 
оддианд. Бо ин муносибат, Фирдавсй тавоноии кувваи халки 
оддиро низ ба подшоҳон фаҳмондааст ва дар ин гуфтаи ў хал- 
қияти эчодиёти ў зоҳир гаштааст.

Ба ҳамин тарик, Баҳром ба тахти Эрон нишаста, худро шоҳ 
эълон мекунад ва бо халқ сухан мегўяд ва Хусравро ба хиёнат 
ба падар ва ватан сарзаниш менамояд, мардумро ба мубориза 
даъват мекунад:

Дигар Хусрав он марди бедоду шум,
П адарро бикушт, он гаҳ, шуд ба Рум...
Кй дорад, к-акнун бубандад миён,
Ба чой оварад роҳу расми каён?

Саркардагони Эрон дар мисоли дафъ кардани ҳучуми лаш 
кари Тўрон бо сардории Совашоҳ Баҳроми Чўбинаро ҳамчук 
начотдиҳандаи Эрон маънидод карда, ўро сазовори тахт мешу- 
моранд:

Будй, гар набудй ту, он Совашоҳ,
Ки омад бад-ин марзи мо бо сипоҳ...
Ба як чўба тири ту гаштанд боз,
Баросуд Эрон зи гурму гудоз.
Кунун тахти Эрон сазовори туст,
Бар ин бар гуво бахти бедори туст.

Дар ин тасвир Фирдавсй он ҳақиқати ҳаётро исбот кардааст, 
ки халқи оддй дар симои Баҳром метавонанд соҳиби ҳокимияти 
сиёсй бошанд ва бе подшоҳ ҳам халку кишварро аз хавфу ха- 
тар начот диҳанд.

Хусрави Парвиз бо ёрии лашкари Рум бо Баҳром мечангад, 
звале, бо вучуди он ки чордаҳ паҳлавони Хусрав бо се тан паҳ- 
лавонони Баҳром мечангиданд:

Шумо чордаҳ ёру ишон се тан,
Мабодо ки бинем ҳаргиз шикан,

шикает хўрд, зеро азму иродаи Баҳром ва паҳлавонОнаш қавй, 
ҳақ ва ба ғалабаи худ бовар доштанд:

Бар он бист аз мо чаҳорон басем 
В-агар боз оем аз ин, нокасем.

Хусрав аз Баҳром шикает хўрда ба кўҳ мегурезад ва дар 
байни ўю Бахром ғоре пайдо мешавад, к И онҳоро аз ҳам чудо 
ва чони Хусравро халос мекард. Хусрави бечорамонда ҳамчун 
шахеи очиз ба худо мурочиат мекунад, ки ўро начот диҳад:

Бад-ин чои бечорагй даст гир,
Ту бошй нанолам ба кайвону тир.

Ҳамин тавр, воқеаи таърихию ҳаётй хислати динй ва афсо- 
навй пайдо мекунад. Он гоҳ бо хоҳиши яздон фариштаи Суруш 
омада Хусравро пинҳон мекунад. Чунин лаҳзаи динй-мифоло- 
гиро, ки Фирдавсй ҳам кори тааччубовар номидааст, чунин тас- 
вир кардааст:

Фаришта бад-у гуфт: «Номам Суруш,
Чу эмин шудй, дур бош аз хуруш.
Ту з-ин пас шавй дар чаҳон подшо,
Набояд, ки бошй чуз ин порсо».
Бигуфт ину пас гашт аз ў  нопадид,
Кас андар чаҳон ин шигифта надид.

Ин шояд барои чавоб додан ба саволи хонанда бошад, ки ча- 
ро Баҳром бо ҳамаи часорат ва Каҳрамонй рўзи дигар шикает 
хўрд? Яъне ғалабаи Хусраву мағлубияти Бахром аз хости худо 
буд:

Чу он дид Бахром хира бимонд,
Чаҳонофаринро фаровон бихонд.
Чунон шуд, ки чангам кунун бо парист,
Бар ин б’ахти тира бибояд гирист.

Ин лаҳзаи мифологи шояд барои он буд, ки паҳлавонони ру- 
мй мағлубияти Баҳромро аз фаъолият худ дониста, мағрур на- 
шаванд, ба эрониён таъна назананд ва миннат нагузоранд, ки 
ғолибият аз болои душман аз ғайрати румиён аст. Фирдавсй 
ба ин маънй ишора ҳам кардааст.

Чу Бахроми чангй шикаста шавад 
Ва гар низ дар чанг хаста шавад,
Ҳама румиён сар ба гардун баранд,
Суханҳо аз андоза беруи баранд.

Нахоҳам, ки рўми ш авад сарфароз,
Ба мо бар кунанд андар ин чанг ноз.

Хусрав фиреби ҳарбй кор фармуда, шабона ба даруни лаш- 
кари Баҳром кас фиристода ваъда дод, ки ҳар кй дар исьён гу- 
наҳкор бошад, гуноҳашро мебахшад. Аскарон ва паҳлавонони 
Бахром гурўҳ-гурўҳ ба тарафи лашкари шоҳ гузаштаид, Бах
ром бо тарафдорони кам танҳо монд:

Хама номдоронн бахромиён 
Б а рафтан бубастанд як-як миён.
Ҳама даш т бе мард хиргоҳ буд.
Ки Бақром з-он шаб на огох буд.

Баъд аз ин Баҳром бо ёрон ва чизу чораи худ бе чанг ба 
Чин ба назди хоқон Пармуд рафта паноҳ чует.

Ин тасвири Фирдавсй, ки дар он «қувваи фавқуттабиа» кор 
фармуда шудааст, чунин маънй дорад, ки Баҳром маглубнаша- 
ванда аст, ўро танҳо бо фиреб ва «хости худо» шикает додан 
мумкин аст. Ғайр аз ин, чунин ақидаи ватандўстонаи Фирдавсй 
акс ёфтааст, ки бе эрониён румиён ҳеч гуна галаба ба даст овар- 
да наметавонанд.

Баҳроми Чўбина ҳамчун паҳлавони беназир боқй монд. Вай 
лашкари бо сардории Мақотура аз иасаш фиристодаи Хусрав
ро маглуб кард ва ўро кушт. Дар Чин бо паҳлавонй ва часорат 
шери канинро, ки духтари Хоқони Чинро хўрда буд, кушта, са- 
зовори эҳтиром мешавад ва ҳоқон духтари худро ба занй ме- 
диҳад. Хусрави Парвиз одамони худро ба Чин фиристода, бо 
роҳи хоинй Баҳроми Чўбинаро мекушад. Аз ин фактҳо хулоса 
мебарояд, ки Баҳромро танҳо бо хиёнат маглуб кардан мумкин 
аст;. Ба ин маънй, ҳусни таваччўҳи Фирдавсй ба вай зиёд аст. 
Баҳром ҳамчун шахеи ватандўст васият мекунад, ки пайравонаш 
ба Хусрав таслим шуда, хизмати ватанро ба чо оранд, дар диё- 
ри душман наистанд ва часади ўро низ ба Эрон бурда дафн ку
нанд:

Маро дахма дар шаҳри Эрон кунед,
Ба Рай кохи Бахром вайрон кунед.

Образи Баҳроми Чўбина хеле зиддиятнок аст. Вай, пеш аз 
ҳама, дар эпизодҳои зиёде ҳамчун чанговари нотарс, далеру та- 
воное, ки барои рўзҳои вазнини ватан лозим мебошад, тасвир 
ёфтааст. Сипаҳсолор таъин гардидани ў ва бе восита ба юруши 
ҳарбй рафтани вай ҳамин маъниро ифода менамояд. Баҳроми 
Чўбина дар тасвири Фирдавсй тачассуми адолат, инсоф ва ҳа- 
қиқат аст. Яке аз лаҳзаҳои адолатхоҳии ў ин аст, ки сарбозе ко- 
ҳи занеро муфт шрифт, зан шикоят кард, Баҳром сарбозро ча- 
зо дод:

Миёнаш ба ханчар ба ду ним кард,
Дили марди бадсоз пурбнм кард.

Ҳар он кас ки ў барги коҳе зи кас 
Ситонад, набошад-ш фарьёдрас.

Маълумоти Фирдавсй дар бораи Бахроми Чўбина, ки одами 
таърихист ва ҳамагй байнашон чорсад сол фарқ ҳаст, равшан 
нест, вале образи ў нисбат ба образҳои дигар пурратар офа- 
рида шудааст.

Дар тасвири Бахроми таърихй Фирдавсй гоҳ-гоҳ услуби 
афсонавии тасвири кувваҳои гайри оддй — фавкулоддаро исти- 
фода бурда, ба зиммаи одами реалй бори услуби мифологиро 
гузоштааст. Ин лаҳза дар тасвири чодузанро куштан, подшоҳии 
уро пешгўй кардани шоҳзани чодугар, дар Чин аждаҳоро куш- 
тани у, дар чанги зидди Хусрав Фиғро куштани ў, дар зери вай 
афтодани асп, ба муқобили 14 иаҳлавони Хусрав баромадани 
ее паҳлавон ва ғаира зоҳир гаштааст. Ин гуна тасвир дар кисм- 
ХОи дигар ҳам ҳаст. Масалан, хангоме ки Хусрави Парвиз аз 
Бахроми Чубина сахт шикает хўрд, уро фириштаи Суруш пин- 
хон карда, аз ин ҳалокат начот дод.

Аз рўи тасвирҳо маълум мешавад, ки Бахром бо хислатхои 
неки худ (бо вучуди исьёнкор будан) нисбат ба Хусрав бештар 
сазовори тахту точ аст, вале аз нажоди аристократй нест. Шояд 
ҳамаи фочиаи ў дар хамин бошад, вагарна, барои сохиби тах
ту точ шудан ҳамаи нишонаҳоро дошт. Вай аз мансуб будан ба 
табақаи поён ор накарда, балки ифтихор мекард, ба мукобили 
таҳқирхои Хурмузд, Совашох, Пармуд ва Хусрав мубориза бур
да, шарафи табақавии худро химоя кард ва исбот намуд, ки 
шахсони аз табақаи поён баромада ҳам нисбат ба онхое, ки аз 
табакаи болоянд, бехтар корДОрй карда метавонанд. Дар ин чо 
ҳам халкияти эчодиёти Фирдавсй зохир гаштааст. Вай аввал 
ҳисси интиқом дошт, вале тадричан дар чараёни исьён хисл'ат- 
ҳои ў тагьир ва обу тоб ёфта, ҳамчун паҳлавоне, ки донандаи 
ҳама кор аст, дар бораи точу тахт фикр кардааст.

Исьёнкорй ба мукобили тахту точи қонунии подшоҳони «ху
ди» аз рўи қонуни он замой гуноҳ буд, зеро лашкару сарлаш- 
кар бонд ба ҳамаи қоидаҳои фармонбардорй итоат мекарданд. 
Ба шоҳи конунй Хусрав итоат накарда, ба тарафи душман — 
хокони Чин, ки падарашро дар чанг кушта худашро асир ги- 
рифта буд, гузаштан гуноҳи ўро зиёдтар мекард. Чанговарон 
ҳам! аз ў рўй гардонда рафтанд. Вай гоҳо ба олами ботигшаш 
ғўта зада, аз кардаҳои худ пушаймон мешавад. Мо ин лахза- 
ҳоро дар сўҳбати ў бо хоҳараш мебинем:

Бад-ў гуфт Баҳром, к-ин аст рост,
Бар ин ростй пок яздон гувост.
Валекин кунун кор аз ин даргузашт,
Дилу магзи ман пур зи тимор гашт.
Агар меҳ шавам, гар дихам сар ба марг,
Ки марг андар ояд ба пўлодтарг.

Дар ин гуфтаҳои мухтасар ва мўъчаз шоир фочиаи шахсияти

қаҳрамон ва паҳлавонро ифода кардааст. Баҳром ноҳақии худ
ро донад ҳам, муборизаи шадидро давом медиҳад, зеро аз шо- 
ҳон ба вай таҳқири сахт омадааст. Вақте ки кас дорои сифатҳои 
баланди одамист, магар ба табақаи поён мансуб будан гуноҳ 
аст.

Ҳалокати фочиавии қаҳрамони исьёнкор Баҳром дар Чин 
гўё ибратест барои дигарон, ки аз паи чунин кирдор нараванд. 
Аз такдир ва хости илоҳй маънидод шудани ҳалокати ҳамаи 
қаҳрамонҳо, аз як тараф, тақдирпарастии шоирро нишон диҳад, 
аз  тарафи дигар, аз нуктаи назари ҳаёт, қаҳрамон ҳар қадар 
ки умри дароз бинад, бояд ба марг маҳкум бошад.

ОБРАЗИ ЗАНОН Д А Р  «ШОҲНОМА»

Ҳар чанд ки дар адабиёти давраи исломии Шарқ образи за 
мен бештар манфй эчод шудааст, вале Фирдавсй ба хислатҳои 
занони давраи пешазисломй ва образҳои фольклорй такья наму- 
да, силсилаи образҳои мусбатро ба вучуд овардааст, ки ҳусни 
таваччўҳи хонандаро ба худ чалб менамояд. Дар симои занон 
Фирдавсй хислатхои вафодорй, часурй, далерй ва зебоиро тас- 
вир кардааст. Образи занон дар «Шоҳнома» кам нест ва онҳо 
ду гурўҳанд: мусбат ва манфй. Чолиби диккат он аст, ки тип- 
ҳои мусбат миқдоран зиёд аст, манфй кам. Барои эчод намудани 
образҳои мусбати «Шохнома» Фирдавсй ғайр аз образхои дос- 
тонҳои кадим, дар бораи подшоҳи массагетҳо Томариса ва ҳам- 
замони худ маликаи оли Буя Сайида низ маълумот дошт, ки 
дорои хислатҳои часурй ва кавииродагй буданд.

Дар тасвири Фирдавсй гурўҳи образи занон, ки вазифаҳои 
гуногун доранд, амал мекунанд, Фаронак—модари Фаридун. 
Вазифаи ў аз наели Чамшед барои начоти Эрон аз зулми Заҳ- 
хок қаҳрамонеро таваллуд кардан ва ба воя расондан аст. Ар- 
навоз ва Шаҳрнавоз — хохарони Чамшеданд, ки Заҳҳок баъди 
ғалаба онҳоро ба тарики ганимат ва асирон, вале ба занй ги- 
рифта буд. Фаридун онҳоро озод карда, ба занй мегирад ва аз 
юнхо наслҳои нав—Салму Туру Эрач таваллуд меёбанд.

Дар «Шоҳнома» принципи хуни нажодиро тоза нигоҳ доштан, 
аз  бегонагон зан гирифтан, вале духтару зан надодан талкин шу
дааст: Орзу—номн занй Салм, Моҳи Озодхўй—занй Тур, Са- 
ҳй—занй Эрач, ки ҳар се духтарони шоҳи Ямани араб мебо- 
шанд. Судоба — занй Кайковус—духтари шоҳи Ҳомоварон, Ф а
рангис—занй Сиёвуш, Манижа—занй Бежан—духтарони Афро
сиёб, Чарира—занй Сиёвуш—духтари Пирон, Таҳмина—занй 
Рустам—духтари шоҳи Самангон, Катаюн—духтари Қайсари 
Рум, Ноҳид—занй Македонии Дороб ва гайра. Дар «Ш оҳнома»  
'Образҳои канизоне ҳастанд, ки ё дар хизмати мардонанд ва ё 
дар хизмати маликаву шоҳдухтарон.

Дар байни силсилаи образхо чанд занй машҳур ҳастанд, ки 
дар  «Шоҳнома» мавқеи калон ва намоён доранд:

Рудоба—духтари шоҳи Кобул Меҳробшоҳ аз он чиҳат чо- 
либи диққат аст, ки ояндаи ўро муначчимон пешгўй кардаанд, 
ки аз вай ва Золи Зар паҳлавони начотдиҳандаи Эрон таваллуд 
хоҳад шуд. Пас, ба зиммаи вай вазифаи ватанпарварй— модари 
тавлидкунандаи паҳлавони начотдиҳанда бор карда шудааст. 
Аз ин рў, вай ба сафедмўии Зол, мЬнеаи падар, дигар будани 
дин ва норозигии подшоҳи Эрону падари Зол Сом нигоҳ накар
да, ишқи Золро гоибона ва худи ўро надида кабул мекунад ва 
аз ин роҳ барнамегардад. Вай дар зебой ҳамто надошт.

У иродаи мустаҳкам дорад ва ишки Золро мепарварад. Вай 
дар ин роҳ фаъол аст. У аз рўи нақли падараш, ки Золро чавони 
далеру зебо, вале сафедмўи ба худ зебанда тасвир карда буд, 
гоибона ошик мешавад:

Сафедии мўяш бнзебад ҳаме,
Ту гўй, ки дидҳо фиребад ҳаме.
Чу бишнид Рудоба ни гуфтугўй,
Барафрўхту гулноргун гашт рун.
Дилаш гашт nypofam  аз кеҳри Зол,
Аз ў дур шуд хўрду орому ҳол.

Фирдавсй ба муносибати гоибона аз рўи нақли падар ошиқ 
шудани Рудоба, дар бораи нисбат ба ақл зўр будани ишқ ва дар 
назди занон аз он сухан нарондани мардон панд додааст:

Чу бигрифт чои хирад орзўй,
Дигаргунатар шуд ба оину хўй.
Чй некўсухан гуфт он ройзан,
Зи мардон макун ёд дар пеши зап.
Дили зан ҳамон девро ҳаст чой,
Зи гуфтор бошанд чуяндарой. .

Ҳарчанд Фирдавсй ба раъйи занон дар ишқу орзу танқидй 
нигоҳ- кардааст, ошиқии онро аз рўи ҳавае, орзу ва девонагй 
маънидод иамудааст, вале дар роҳи ишқ ва интихоби ошик ус- 
туворй зоҳир намуда, дар ин роҳ ба монеаҳо муқобил истодааст. 
Рудоба аввал ба канизони худ маслиҳат карда, ошиқии худро 
таъкид менамояд:

Варо панч турки парастанда буд,
П арастандаву меҳрубон банда буд.
Бад-ин бандагони хирадманд гуфт,
Ки «бикшод хоҳам ниҳон аз нухуфт.
Бидонед ҳар панчу огоҳ бед,
Ҳамасола бо бахт ҳамроҳ бед,
Ки ман ошиқеам чу баҳри дамон,
Аз ў бар шуда мавч бар осмон.
Пур аз меҳри Зол аст равшан дилам,
Б а хоб андар андеша з-ў нагсалам.
Дилу чону ҳушам пур аз меҳри ўст,
Ш абу рўзам андешаи чеҳри ўст.
Яке чора бояд кунун сохтан,
Дилу чонам аз ғам бипардохтан.
Надонад касе рози ман чуз шумо,
Ки ҳам мехрубонеду ҳам порсо».

Канизон ба ин кори Рудоба, ки духтари шоҳ шуда истода, 
ба роҳи. бад меравад, ҳайрон шуданд:

Парастандагонро шигифт омад он,
Ки бадкорй ояд зи духти радон.

Онҳо ба маслиҳати Рудоба аввал ўро тавсиф карда:

Ҳама посухашро биёростанд,
Чу Оҳарман аз чой бархостанд,,
Ки «эй афсари бонувони чаҳон,
Сарафроздухтар миёни меҳон.
Сутуда зи Ҳиндустон то ба Чин,
Миёни шабистон чу равшаннигин.
Ба болои ту дар чаҳон сарв нест,
Чу рухсори ту тобиши Парв нест».

ва чавоби манфй доданд, зеро падараш Золро «нопокдин» шу- 
моридааст:

Чу бишнид Мехроб кард офарин,
Ба дил Золро хонд нопокдин.

Канизакон ҳар чанд ки «оҳарманон» номида шудаанд, Рудо- 
баро сарзаниш менаМоянд, ки аз падараш шарм накарда, рўй- 
рост ишқи касеро, ки волидаш напксандидааст, кабул дорад. 
Онҳо парвардаи одам не, Симурғ будани Зол ва пир таваллуд 
шудани ўро далел оварда, вайро сазовори Рудоба намедонанд:

Туро худ ба дида дарун шарм нест,
П адарро ба назди ту озарм нест,
Ки онро, ки андозад, аз бар падар,
Ту хоҳй, ки ўро бигирй ба бар,
Ки парвардаи мурғ бошад ба кўҳ,
Нишонй шуда дар миёни гурўх.
Кас аз модарон пир ҳаргиз назод 
В-аз он пас, ки зояд, набошад нажод.

Рудоба аз рўи иродаи мадкаме, ки дар роҳи ишқи Зол дошт, 
маслиҳати духтарон, далелхои онҳо, масъалаи ҳукуқ ва раъйи 
падар, ки қонуни ҳатмин замони феодалист, рад карда, ба снҳо 
хашм мегирад ва аз рўи қаҳру ғазаб чавоб медиҳад ва раъйи 
ў аз доираи маслиҳат берун омада, ба ҳукму фармон мегузарад:

Чунин гуфт: — «Хом аст пайкоратон,
Шунидан наярзид гуфторатон...
Н а Қайсар бихоҳам, на Фағфури Чин,
Н а аз точдорони Эронзамин...
Гараш пир хонанд ё навчавон,
Маро хает ороми чону равон...
М аро меҳри ў дил наднда гузид,
Ҳамон дўстй аз шунидан гузид.
Бар ў меҳрубонам, на бар рўю мўй,
Ба сўи ҳунар гаштамаш меҳрчўй.

Барои канизакон, ғайр аз фармонбардорй, чораи дигар набуд. 
Онҳо бо супориши Рудоба барои ба даст даровардани ишқи Зол,

ки бахти ўст, ба дидани вай мераванд ва хабари хуши тавсиф- 
ҳои ўро меоваранд. Рудоба аз ин хабар шод шуда, пинҳонй аз 
хешовандони худ канизонро барои таклифи меҳмонй ба назди 
Зол мефиристад ва худаш ба пешвози ў тайёрй мебинад, ки 
дар ин рафтор низ амалиёти фаъоли вай дар роҳи расидан ба 
коми дил зоҳир гаштааст. Ин гуна рафтори ў торафт часурона 
инкишоф меёбад. Вай Золро ба воситаи каманд шабона аз 
девори калъа ба дарун шрифта, дар шабистони худ базм мео- 
рояд. Шоир зебоии Рудобаро дар ин чову дар ин базм аз наза- 
ри Зол тасвир кардааст:

Шигифт андар он монда буд Золи Зар,
Бад-он рўю он мўю он зебу фар.
Або ёраву тавқи бегўшвор,
Зи дебову гавҳар чу боғи баҳор.
Д у рухсора чун лола андар чаман,
Сари чаъди зулфаш шикан бар шикан.

Зол ҳам ншқи Рудобаро кабул карда, паймон медиҳад, ки 
ҳеч гоҳ аз ў чудой нахоҳад кард:

Пазируфтам аз додгар доварам,
Ки ҳаргиз зи паймони ту нагзарам.

Аммо ба аҳду паймони ошиқон падару модари ҳар ду тараф 
хам розй набуданд, ба номумкин будани пайванди онҳо дигар 
будани дину оин ва кавми якдигарро далел меоварданд. Рудо
ба бо матонати ишкии худ ин монеаҳоро рад карда буд, вале 
Зол аз норозигии Сом дар хавотир бошад ҳам:

Ҳамон Соми Найрам барорад хурўш,
Каф андозаду бар ман ояд ба чўш.

ваъда медиҳад, ки дили падар ва подшоҳи кишвар Манучеҳрро 
нарм кунад. Рудоба ҳам ба ин монеаҳо сар хам накарда, ва"' -яи 
дўстй, садокат ва вафодорй мекунад:

Бад-ў гуфт Рудоба: «Ман ҳам чунин 
Пазируфтам аз довари кешу дин,
Ки бар ман набошад касе подшо,
Ч,аҳонофарин бар забонам гуво.
Ч уз аз паҳлавони чахон Золи Зар,
Ки бо точу ганч асту бо ному фар».

Ҳамин тавр, меҳри тарафайн дар айни чўшу хурўш буд:

Хаме меҳрашон ҳар замон беш буд,
Хирад дур буд, орзў пеш буд.

Агар монеаи Мехробро худи Рудоба бо иродаи кавиаш бар- 
тараф карда бошад, монеаи Сомро илтимосу илтичои Зол, мах- 
сусан, пешгўии муначчимон аз байн бурд, зеро аз ин ду ошику 
маъшуқ паҳлавоне таваллуд хоҳад шуд, ки начотдиҳандаи Эрон 
аз ҳамаи бадиҳост:

Ба Соми Наримон ситора шумар,
Чунин гуфт, ки «Эй гурди зарринкамар!
Туро мужда аз духти Меҳробу Зол,
Ки бошанд ҳар ду чу фаррух ҳамол.
Аз ин ду ҳунарманду пили жиён,
Биёяд бубандад ба мардй миён...
Аз ў бештар бад ба Тўрон расад,
Ҳама некўй з-ў ба Эрон расад...»

Аз кору қавлу қарори Рудоба модараш Синдухт ва падараш 
Мехроб огоҳй ёфта, ҳарчанд ўро манъ карданд, натавонистанд 
иродаи ўро бишкананд, зеро ў мегуфт:

Н ахоҳам будан зинда берўи ўй,
Чаҳонам наярзад ба як мўи ўй.

Насиҳати модар таъсирбахш набуд:

Басе додамаш панду суде накард,
Дилаш хира бинам, ду рухсора зард.

Ғазаби Меҳроб хеле пуркин буд:

Ҳамегуфт Рудобаро:—«Руди хун 
Бирезам ба рўи замин ҳам кунун»,

вале иродаи ишқи Рудоба аз он қавитар аст. Вай бо ғазабу 
сарзанишҳои падар бо хомўшй чавоб гардонд:

Сияҳ мижжа бар наргисони дижам,
Фурў хобниду назад ҳеч дам.

Ба занушавҳарии Золу Рудоба шоҳи Эрон ҳам зид буд, зеро 
ўро аз авлоди Заҳҳоки морон медонист:

* » ■
Фаридун зи Заҳҳок гетй бишуст,
Ки Мехроби Кобул зи тухмаш бируст.

Ахтаршиносони Манучеҳр ҳам аз издивочи Рудобаву Зол тав- 
лиди паҳлавони начотдиҳандаи Эронро пешғўй- карданд:

Аз ин духти Меҳроб аз пури Сом,
Гави пурманиш зояду некном.

Аз амалиёти далерона ва боиродаи Рудоба хислатҳои начиб 
зоҳнр гаштааст: ба ҳисоб нагнрифтани урфу одати динй, қа- 
билавй, ичтимой, хукмронии падару модар бар раъйи фарзанд, 
ба ин маъно талаби озодии идораи шахе дар интихоби ошиқ 
ё маъшуқ, тақдири худро бо даети худ сохтан, зоҳир' кардани 
роли фаъоли занону духтарон ба мукобили заъфи мизоч, сўҳ- 
бати озодона бо дилхоҳи худ, пуркувватии иродаи зан ва ғ.
_ Баъд аз таваллуди Рустам Рудоба ҳамчун модар тасвир 
ефтааст, вале хеле кам ба хотир оварда мешавад. Ўро гоҳ-гоҳе

Рустам пеш аз чанг барои қувваи дил ва илҳоми рўҳ бар зидди 
душман ёдовари кардааст.

Масалан, Рустам ба Ашкбўс мегўяд:

М аро моми ман ном «марги ту» кард,
Замона маро путки тарги ту кард.

Ба ҳамин тариқ. Рудоба—образи духтари мустақил, бои- 
рода, ошиқу маъшуқи вафодор, модари паҳлавоне, ки ҳамаи 
халқи Эрон тасаввур карда мешавад—модари ватандўст аст.

Синдухт—занй Меҳробшоҳ — модари Рудоба аст. Синдухт 
Образи модарест, ки барои бахти духтари худ мубориза меба- 
рад ва хоҳишу орзуи фарзандро ба ҳисоб мегирад. Вақте ки ба 
миёни задухўрди хислатҳои падару духтар даромад, рафтори 
оқилона карда, барои хушбахтии ў мубориза бурдааст.

Синдухт аз омаду рафти занй бегона, ки миёнарави Золу 
Рудоба буд, бадгумон шуда, ўро медорад ва ба чавобҳояш бо
вар накарда, лагадкўб менамояд, ки дар ин рафтор часорати 
у ва духтарашро аз ҳар офат эҳтиёт намудани вай зоҳир гаш
тааст:

Ба хашм андарун шуд, аз он зан ғамй,
Ба хорй кашидаш ба рўи замй.
Бияфканд. ўро, ҳам он чо бубаст,
Ҳамекўфт пою ҳамезад ба даст...
Бифармуд, то духтараш рафт пеш,
Ҳаме даст барзЗд ба рухсори хеш.

Аз икрори занй миёнарав ва Рудоба маълум мегардад, ки 
духтараш ошиқи писари Соми гурд Зол аст, онхр ҳамднгарро 
дўст доштаандг

Бад-он к-ў маро диду бо ман -нишаст,
Ба паймон гирифтем дасташ ба даст.

ва он чомаи заррин, ки занй ношинос оварда мебурд, аломати 
хату хабари ошиқон ва розигии Сом будааст:

Фиристода орандаи нома буд,
Ҳамон посухи нома ин чома буд.

Синдухт ҳамчун модари боакл ба ин кори духтараш хашм 
нагирифт, бараке, онро писандид, ки вай мисли Зол паҳлавони 
номиро интихоб кардааст, вале хавф дошт, ки бинобар аз авло- 
ди Заҳҳок буданашон шоҳи Эрон ин воқеаро меписандад ё не:

Фурў монд Синдухт аз ин гуфтугўй,
Писанд омадаш Золро чуфти ўй...
Ш авад шоҳи Эрон бад-ин хашмнок,
Зи Кобул барорад ба хуршед хок.
Нахоҳад, ки аз тухми мо бар замин 
Касе пои хеш андар орад ба -зин.

Синдухт занй миёнаравро таъкид кард, ки дар ин бора лаб 
накушояд, вале худаш азоби рўҳй мекашид:

Чунон дид духтарро дар ниҳон,
Кучо нашнавад панди кас дар чаҳон.
Баёмад зи тимору гирьён бихуфт,
Ҳаме пўст дар тан-ш гуфтй бикўфт.

Ҳолати психологии Синдухт ҳамчун модари меҳрубон в а  
занй окила дар муносибатҳои хашмноки Меҳроб бо зану духта- 
раш, ки бе ичозати падар ба паҳлавони ғайри дину кншвар му
н о с и б а т и  ошиқОна пайдо кардааст, зоҳир мегардад. Вақте ки 
Мехроб пажмурдагй ва ғамгинии Синдухтро дид, аз ў ҳолпур- 
сй кард:

Бипурсиду гуфташ: — «Чй дидй, бигўй,
Чаро пажмуридат ду гулбаргрўй?»

Вай аз гам, аз дуньё, аз бевафоии он ва баргардидани хубиҳо 
ба бадй сухан ронда, шавҳарашро бо роҳи психологй тайёр 
к а р д ,  то ки ў хабари ба Зол ошиқ шудани Рудобаро бо қаҳру 
газаб қабул накунад. Дар ин рафтори ў зиракй, ҳушьёрй, фа- 
росат ва рўҳияи вай ифода ёфтааст. Вай воқеаро тарзе ба ми- 
ён гузошт, ки гўё писари Сом ба Рудоба дом ниҳодааст, то ки 
ба даст орад, балки аллакай дили духтарро' бурдааст, панд ба 
вай таъсир надорад:

Басе додамаш панду суде накард,
Дилаш хира бинам, ду рухсора зард.

Бо вучуди тайёрии рўҳй, Меҳроб ин хабарро бо ғазаб кабул 
кард, ў пурғазаб шуд:

Танаш гашт ларзону рух лочувард,
Пур аз хун чигар, лаб пур аз боди сард...
Ҳамегуфт: «Чун духтар омад падид,
Бибоистамаш дар замен сар бурид».

Меҳроб, пеш аз ҳама, аз Сом ва подшоҳ Манучехр хавф 
дошт, ки агар фаҳманд, хоки Қобулистонро ба бод хоҳанд дод. 
Вале Синдухт ўро ором кард, ки онҳо хабар доранд ва розиянд. 
Вай ҳамчун занй бетааесуби динй ва кабилавй аз бегона арус 
ва ё домод гирифтанро, ки падару бобоён манъ мекарданд, ко
ри дуруст мешуморад:

Ҳар он гаҳ, ки бегона шуд хеши ту,
Бувад тира рўи бадандеши ту.

' Меҳроб аз гуфтаҳои оқилонаи Синдухт нарм шуда, Рудоба
ро ба назди худ даъват мекунад, вале Синдухт ҳамчун занй 
эҳтиёткор аз Меҳроб аҳду паймон мегирад, ки ба у зарар на- 
расонад, ба вай қаҳру газаб накунад. Вай ба ин нияти худ ноил 
мешавад ва бо чеҳраи кушод ба назди Рудоба меравад:

Бари духтар омад пур аз ханда лаб, 
Кушода рухи рўзгун зери шаб.

Аммо Меҳроб ҳануз розй набуд, бинобар ин, ба Синдухт 
хашм гирифт, зеро ҳанўз хавотир буд, ки Сому Манучеҳр аз ин 
кор ба ғазаб хоҳанд омад. Вале Синдухт ба вай маслиҳати оқи- 
лона медиҳад, ки худи Синдухт ба назди Сом рафта, ўро аз 
ғазаб ва норозиги берун меорад, зеро аз гуфти оқилона масъа- 
лаҳо пухта хоҳад гашт:

Бигўям бад-ў он чй гуфтан сазад,
Хирад хомгуфторҳоро пазад.

Вай бо суханҳои оқилона шавҳарро аз ғазаб бароварда, ўро 
розй мекунад ва дар ин рафтори ў фарзанддўстии вай намудор 
гаштааст:

Набояд, ки чун ман бувам чорачўй,
Ту Рудобаро сахтй орй ба рўй.
Маро дар чаҳон андўҳи чони ўст,
Кунун бо туам л рўзу паймони ўст.
Н адорам ҳаме андўҳи хештан,
Аз ўяст ин дарду андўҳи ман.

Синдухт худро бо зару нуқраи шоҳй ороста, бо тўҳфаи зиё- 
де ба назди Сом рафт, ки дар ин кор часорати вай зоҳир гаш
тааст. Синдухт бо ин рафтори окилонаи худ дили ўро нарм 
ва худро ба сафирй қаламдод намуд. Сом ҳарчанд ба фиристо- 
дазан бо назарногирй нигоҳ мекард:

Зи чое кучо моя чандин бувад.
Фиристодани зан чй оин бувад.

аммо Синдухт бо тўҳфаҳои гаронбаҳо ва суханони окилонааш 
дили Сомро ба даст овард:

Паричеҳра Синдухт дар пеши Сом,
Забон кард гўёву дил шодком.
Чу он ҳадьяҳоро иазируфта дид,
Расида беҳию бадй рафта дид.

Синдухт, баъд аз он ки аз дасти се канизи худ (се бутрўй) 
ба Сом май таклиф кард, сифатҳои неки ўро қайд намуда:

Чунин гуфт Синдухт бо паҳлавон,
Ки «бо рои ту пир гардад чавон.
Бузургон зи ту дониш омўхтанд,
Ба ту тирагетй барафрўхтанд».

барои гирифтани пеши роҳи чанги Сом бар зидди Кобулиетон, 
чунин далели мантикй овард, ки агар Меҳроб гунаҳкор бошад, 
халқи Кобулиетон айбдор не, бинобар ин, барои гуноҳи як кас 
набояд кишвар хоктўдаву мардумонаш қатл шаванд:

Гунаҳкор агар буд, Меҳроб буд,
Зи хуни дилаш мижжа пуроб буд.
Сари бегуноҳони Кобул чй кард?
Кучо андаровард бояд ба гард?

Ҳама шаҳр зинда барои туанд, 
П арастандаву хоки пои туанд.

Синдухт ҳамчун щахси диндор ва боваркунанда ба раҳму 
ғ а з а б и  «офаридагори» олам Сомро аз қаҳри худо тарсонданй 
мешавад, то ки бар зиддн Кобул чанг накунад:

Аз он таре, к-ў ҳушу зўр офарид,
Дурахш анда Ноҳиду Ҳур офарид.

Синдухт дар чавоби талаби Сом, ки ў кй будани худ ва 
Рудобаро гўяд, вай ҳамчун фиристодазани эҳтиёткор аввал аз 
Сом замонат металабад, то ки ба вай зараре нарасонад. У баъд 
аз гирифтани ваъдаи қатъй, одоби муносибатҳои инсонй ва дип- 
ломатиро ба чо оварда, аз авлоди Заҳҳок будани худ, занй Мех- 
роб буданаш ва духтари худ будани Рудобаро арз намуда, боз 
таъкид менамояд, ки чй будани раъйи Сомро фаҳмидан мехо- 
ҳад:

Кунун омадам то ҳавои ту чист,
Ба Кобул туро душману дўст кист?...
Дили бегуноҳони Кобул масўз,
К -аз ин тирагй андар ояд ба рўз.

Баъд аз ин шоир хислатҳои неки Синдухтро аз забони Сом 
додааст. Вай ўро занй боакл, бораъй ва равшанравон муарри- 
фй менамояд, ки фикри аввали ў — назарногирй ба занй фи- 
риетодаро рад менамояд: <

Суханҳо чу бишнид аз ў паҳлавон,
Зане дид борою равшанравон.
Чунин дод посух; ки «паймони май 
Дуруст аст, агар бигсалад чони ман».

Ҳамин тавр, Синдухт бо ақли равшани худ Сомро аз чаҳл 
фароварда, пеши роҳи чанги Зобулу Қобулро мегирад, дўстй 
ба вучуд меояд ва шоҳии Меҳробу авлоди Заҳҳок боқй мемонад 
ва ба заношўии Золу Рудоба розигй мегирад:

Бад-ин низ ҳамдастонам, ки Зол,
Зи гетй чу Рудоба чўяд ҳамол...
Лаби Сом Синдухт пурханда дид,
Ҳама бехи кин аз дилаш канда дид.

Ба ҳамин тарик, Синдухт ҳамчун занй ватандўсту оқилаи 
ғамхори бахти фарзанд ва шавҳару кишвари худ бо роҳи муно- 
еибатҳои дипломатй пеши роҳи чангро гирифта, душманро ба 
Дўст мубаддал карда, ба ватан баргашт, оеоиштагии халку 
к'ишва,р ва бахти фарзандашу шавҳарро ба даст оварда, шоду 
хурсанд ба ватан расид:

Ш укуфта шуд он рўи пажмурдамоҳ, 
Ба некахтарй баргирифтанд роҳ.



Пас, дар образи Синдухт образи зан ва модари ғамхор, ва- 
тандўст, сулдчуй, дипломат, оқила ва кордон ба вучуд оварда 
шудааст. Синдухт ташаббускори тавлиди қаҳрамони Эрон Рус
там ва ба ин маъно ватандўст аст.

Таҳмина — духтари шоҳи Самангон аст. Дар зебой ҳамто 
надошт:

Паси парда андар яке моҳрўй,
Чу хуршеди тобон пур аз рангу буй.
Д у  абрў камону ду гесй каманд,
Ба боло ба кирдори сарвн баланд.
Равонаш хирад буд тан чови пок,
Ту гуфтй, ки баҳра надорад зи хок.

Таҳмина баҳусну чамол ва соҳибхираду духтари шоҳ бошад 
ҳам, ҳамсару фарзанд надошт. Вай аз омадани Рустами паҳла- 
вон ба меҳмонии падараш огоҳ шуда, часурона шабонгоҳ ба 
хобгоҳй ў меравад ва аз ин раҳ ғаму андўҳ доштани худро баён 
карда, аз вай орзўи фарзанд мекунад:

Чунин дод посух, ки Таҳминаам,
Ту гўй, ки аз гам ба ду нимаам...
Ба гетй зи хубон маро чуфт нест,
Чу ман зери чархи кабуд андакест.
Кас аз парда берун надидй маро,
Н а ҳаргиз кас ово шунидй маро.
Ба кирдори афсона аз ҳар касе 
Ш унидам ҳаме достонат басе...
Туроам кунун, гар бихоҳй маро,
Набинад чуз ин мурғу моҳй маро...
Ва дигар, ки аз ту магар кирдугор 
Нишонад яке йурам андар канор.
Магар чун ту бошад ба мардйву зўр,
Сипеҳраш диҳад ба.чри кайвону хур.
Яке он ки бар ту чунин гаштаам,
Хирадро зи бахри хаво гаштаам.
Се дигар, ки аспат ба чўй оварам,
Самангон ҳама зери пой оварам.

Таҳмина бо зебой, оқилй ва илтимос дили паҳлавонро ба 
худ чалб мекунад, розигии уро мегирад. Оиҳоро никоҳ мекунанд:

Чу Рустам бар он сон паричехра дид,
Зи хар донише назди ў баҳра дид 
Ва дигар, ки аз Рахш дод огахй,
Надид ҳеч фарчом чуз фарраҳй.

Таҳмина аз рўи иродаи қавии худ ба мурод мерасад ва му- 
вофики таъиноти Рустам, ки бозубандашро ба ёдгорй дода раф
та буд, то калон шудани фарзандаш Сўҳроб нигоҳ медорад ва 
ба он рўз муваффақ мешавад, ки писараш ба воя расида, мо- 
нанди падараш паҳлавони беназир шавад. Акнун дар назди 
Таҳминаи модар душвории дигаре омада буд. Вай то ҳол аз пи
сараш сир нигоҳ медошт, ки ў писари Рустам аст, то ки ба чус-

т учўи  падар наравад ва ба модар шюва ба доғи чудой аз шав- 
ҳар ,  доги чудой аз писар ҳам ба вучуд наояд. Аммо Сўҳроб ўро 
водор менамояд, ки кй будани падарашро гўяд:

Бад-ў гуфт модар, ки «бишнав сухун,
Бад-ин шодмон бошу тундй макун.
Ту пури гави пилтан Рустами,
Зи дастони Сомию аз Найрами»...
Бад-ў гуфт: — «Афросиёб ин сухун:
Н абояд, ки донад зи сар то ба буи.
Чу донад, бихондат ба наздики хеш,
Дили модарат гирад аз дард реш».

Аз дасти падар кушта шудани Сўҳроб фочиаи беандоза ваз- 
нини модар буд, зеро ҳам бешавҳар ва ҳам аз фарзанди ягонаи 
худ чудо шудааст. Андўҳи беинтиҳо дар ин аст, ки писар дар 
чустучўй падар аз дасти ў қатл шудааст. Бинобар ин, эпизоди 
«Огоҳй ёфтани модар аз кушта шудани Сўҳроб» яке аз лавҳаҳои 
хеле ҳаячоновари «Шоҳнома»-и Фирдавсист. Дар ин лавҳа азо- 
ву мотами модари ноком, ки бахту давлатй ў фарзанди ягонаи 
вай буд, акс ёфтааст. Мотами фочиавии модар аз рафтори Таҳ- 
мина-, ки ҳамаро ба либоси мотам дароварда буд, маълум ме
гардад:

Бизад чангу бидрид пироҳанаш,
Дурахшон шуд он лаъли зеботанаш.
Баровард бонгу гиреву хурўш,
Замон то замон з-ў хамерафт ҳуш...
Ҳамегуфт: «Эй чони модар, кунун,
Кучой саришта ба хоку ба хун?!
Чу чашмам ба раҳ буд, ёбам магар,
Зи Сўхробу Рустам биёбам хабар...!»

Таҳмина барои иН ҳолати фочианок Рустамро маҳкум кар
дааст:

Д ареғаш  наёмад аз рўи ту,
Аз он бурзу бозўю болои ту.
Аз он гирдгоҳаш наёмад дареғ,
Ки бибрид Рустам ба буррандатеғ.

Фочиаи модар боз дар ин аст, ки танҳо мондааст:

''Кунун ман киро гирам андар канор?
Ки хоҳад будан мар маро ғамгусор?
Ц адар чустй, эй гурди лашкарианоҳ,
Ба чои падар- гўрат омад ба роҳ.

Вай аз рўи афсўсу надомат худро низ гунаҳкор медонист, 
ки чаро ҳамроҳи Сўҳроб нарафт, ки Рустам ўро зуд мешинохт 
ва пешвоз мегирифт:

Чаро н-омадам, бо ту андар сафар,
Ки гаштй ба гурдони гетй самар?

Фирдавсй ҳолат ва хаячони фочиавии модарро дар лаҳза- 
Ҳои гуногун нишон додааст, то ки ҳолати рўҳй ва олами боти-

нии модари азодорро бо тамоми ҳиссиёташ тасвир намояд. Ў 
точи Сўҳробро гирифта, ба он менолид. Аспи вайро бўса медод, 
чомай ўро мисли писараш ба оғўш мегирифт, ҳамаи асбобҳои 
чангй ва абзоли аспи ўро оваронда, ба онҳо нигариста фиғон ме- 
намуд, бо ханчари Сўҳроб думу ёли аспи ўро бурид, ки аломати 
мотами паҳлавон буд. Ҳамаи чизҳои ўро ба дарвешон дод. Д а 
ри қасрро баста, тахтро аз чояш канонд, дари хонаҳоро сияҳ 
сохт, ки ранги мотам гирад, дар чои базмгоҳи СўХроб, ки аз он 
чо ба разм мерафт, нишаст, либоси кабуд пўшид, шабу рў? 
гирья кард ва дар ғами ў мурд.

Ҳамин тавр, образи Таҳмина образи модарест, ки дар орзўи 
фарзанди паҳлавон буда, баъди ёфтан ўро аз пастии толеъ аз 
даст дод ва аз алами фироқи шавҳар ва мотами фарзанд но- 
буд шуда, сар ба марг таслим кардааст:

Саранчом ҳам дар ғами ў бимурд,
Равонаш бишуд сўи Сўҳроби гурд.

Фарангис—духтари Афросиёб, занй Сиёвуш, модари Кай- 
хусрав мебошад. Вай дар қисмати аввал фаъол нест, зеро ху
ди ў барои расидан ба муроди ишқиаш кўшиш накардааст, вай 
предмета муносибатҳои сиёсй ва диломатии подшоҳон, сарлаш- 
карон ва меҳмони кишвари бегона аст, ки ба воситаи осоишта- 
гии халқу кишвар ба даст хоҳад омад. Аз ин сабаб, бар хило- 
фи иззати нафси занй якуми Сиёвуш—духтари Пирон (Ч,арир) 
бо маслиҳат ва миёнаравии ў Фарангис ба занй Сиёвуш муносиб 
дониста мешавад. Дар ин кор розигии ў пурсида нашудааст. 
Сифатҳои шахсй ва зебоии Фарангисро шоир аз забони Пирон, 
ки ба Сиёвуш муаррифй мекард, тасвир кардааст:

Фарангис беҳтар зи хубони ўй,
Набинй ба гетй чунон рўю мўй.
Ба боло зи сарви сиҳй бартар аст,
Зи мушки сияҳбар сараш афсар аст.
Ҳунарҳову дониш зи дидор беш,
Хирадро парастор дорад ба пеш.

Дар эпизоди «Арўсии Фарангис бо Сиёвуш» чараёни арўсй 
ва ҳиссу ҳаячони Фарангис тасвир наёфтааст, танҳо кайд карда 
мешавад, ки бо Гулшаҳр ном зан чизи бисьёре ба арўс фирис- 
тонданду аз рўи одат тўй карданд:

Ба назди Фарангис бурданд чиз,
Забонҳо пур аз офарин буд низ...
Бидоданд духтар ба оини хеш,
Чунон чун бувад дархури дини хеш...
Биёмад Фарангис чун моҳи нав,
Ба наздики он точвар шоҳи нав.
Бибуданд бо якдигар шодмон,
Фузудн ҳаме ҳар замон меҳрашон.

424



Баъд аз ин Фарангис то замони ба вучуд омадани зиддият 
ва чанг байни Афросиёб ва Сиёвуш намудор нагаштааст. Мо
уро баъд дар он лаҳза мебинем, ки Сиёвуш аз пешомади бо 
А ф р о с и ё б  ба вучуд ояндааш накл карда, васият менамояд, ки 
бо п и с а р и  ҳоло таваллуднашудааш, ки бояд Кайхусрав ном гу- 
зорад, ҳамроҳи касе, ки аз Эрон ба чустучўи онҳо меояд, ра- 
вад. Ин хабар Фарангисро ба ҳаячон орард ва аз ин фочиа 
ба фигон омад:

Фарангис руххаставу канда мўй,
Равон карда бар руҳ зи ду дида чўй.

Ҳаячонн фочиавй ва ҳузнангези Фарангис дар муносибати 
вай бо падари золим ва чаллодаш Афросиёб зоҳир гаштааст:

Фарангис бишнид, рухро бихаст,
Зиёнро ба зуннори хунин бубаст.
Ба пеши падар шуд пур аз тарсу бок,
Хурўшбн ба сар бар ҳамерехг хок...
Маро аз падар ин кучо буд умед.
Ки пардохта монад канорам зи шед?

■ Дар ин эпизод Фарангис аз падари подшоҳаш ва сарлашка- 
ру арбобони давлатй ў мисли Гарсеваз окилтар ва боандешатар 
тасвир ёфтааст. Ғаму ташвиши ў, аз як тараф, барои шавҳараш 
Сиёвуши бегуноҳ бошад, аз тарафи дигар, гами халку мамла- 
кат, тахти шоҳии Тўрон ва барои амну осоиштагй буд, ки бо ша- 
рофати омадани Сиёвуш ба Тўрон ва муносибатҳои хешутабории 
ў бо Афросиёб ба миён омада буд. Ҳукми қатли Сиёвуш му
носибати хуби баркароршударо аз нав вайрон мекард ва ба ха- 
тар меандохт, зеро касосгирони хуни Сиёвуш кишвари Тўронро 
хароб ва тахту точи Афросиёбро ба боди фано медоданд:

Аз ин бад ба Эрон расад огахй,
Барош ўбад он рўзгори беҳй,..
Ба сўги Сиёвуш хамечўшад об,
Кунад чарх нафрин бар Афросиёб...
Кунун зинда бар гоҳ Ковусшоҳ 
Чу Дастону чун Рустами кинахох.

Аммо Афросиёби ақлаш бо сухани бадгўён хирашуда ба 
нолаву зорй ва гуфтаҳои оқилонаи духтараш эътибор надода, 
уро ба ҳабс ва Сиёвушро ба куштан фармон медиҳад:

Бад-ў гуфт: — «Баргарду эдар мапой,
Чй донй, ки эдар маро чист рой?»
Бифармуд, то рўзбонон Кашон,
Маро ўро кашиданд чун беҳушон.
Д ар он тирагиш андар андохтанд,
Дари хонаро банд барсохтанд.

Доду фигон ва мотамгирии Сиёвуш хашми ўро ба падараш 
зиёд кард:

Биканду миёнро ба гесў бубаст,
Ба нохун гули арғувонро бихаст.

Бо овоз бар чони Афросиёб,
Ҳ амекард нафрин, ҳамерехт об...

Он гоҳ Афросиёб фармон дод, ки мўяшро тарошанд, либо- 
сашро дар назди мардум дарронанд ва чунон зананд, ки бачаи 
ў аз батнаш афтад, то ки аз Сиёвуш асаре ва чонишине боқй 
намонад:

Бигў то бигиранд мўи сараш,
Бидарранд бар тан ҳаме чодараш.

■ Занандаш  басе чуб, то тухми кин 
Бирезад бар ин буми Тўронзамин.
Нахоҳам зи бехи Сиёвуш дарахт,
Н а шоху на баргу на точу на тахт.

Барои халосии Фарангис ва бачаи ў Пирон чорачўй меку
над. Фарангис ҳамчун модар, занй вафодор ва шахси мутанаф- 
фир ба зулми падари беинсофу золим аз баҳри падар, тахту 
точи ў ва дабдабаву ҳашамати вай гузашта, бо вучуди хавфу 
газаби Афросиёб, далерона ба таклифи Гев розй мешавад. Ам- 
мо пеш аз рафтан васияти шавҳараш Сиёвушро ба чо оварда, 
писарашро ба назди галабонҳо ба кўҳ мефиристад, то ки аспи 
таъинкардаи Сиёвуш Беҳзодро биёрад, ки дар роҳ саворй ку- 
нанд. Фарангис ҳамчун занй вафодор Беҳзодро дида, онро наво- 
зиш карда, шавҳарашро ба ёд меорад, ки дар ин амалиёти ў са- 
докат ва вафодории вай зоҳир гаштааст:

Фарангис чун рўи Беҳзод дид,
Ш уд аз оби дида рухаш нопадид.
Ду рухро ба ёлу бараш барниход,
Равони Сиёвуш ҳамекард ёд. .

Вай на ҳамчун ҳориси молу пул, балки ҳамчун шахси ба- 
ҳиммат хазинаи аз Сиёвуш мондаро ба писараш ва Геви начот- 
диҳанда мебахшад. Ба ҳамин тариқ, Тўронро тарк мекунад ва 
пинҳонй ҳамроҳи онҳо ба Эрон меравад:

Фарангис тарге ба сар бар ниҳод,
Бирафтанд ҳар се ба кирдори бод...
Сўи шаҳри Эрон ниҳоданд рўй,
Фарангису шоху яли чангчўй.

Вай дар роҳ на ҳамчун занй мушти пар, балки тавоно, пур- 
токат рафтор мекунад. Ў писараш ва Гевро дар хоби истироҳат 
гузошта, худаш онҳоро посбонй мекунад ва аз омадани лаш
кари фиристодаи Пирон ҳамсафарони худро огоҳ менамояд:

Ба дигар карон гуфта буд Геву шоҳ,
Нишаста Фарангис бар дидгоҳ.
Фарангис аз он чойгаҳ бингарид,
Дирафши сипахдори Тўрон бидид.
Давон шуд бари Геву огоҳ кард,
Бар-он хуфтагон хоб кўтоҳ кард.

Вакте ки дар чанг Пирон ба дасти Гев асир афтод, Фаран
гис ҳакки некии ўро фаромўш накарда, гуноҳи ўро аз Гев дар- 
хост карда, аз асирй ва куштан озод кард, ки дар ин амалиёти 
вай баландҳимматии ў зоҳир гаштааст:

Фарангисро дид дида пуроб,
Забои пур зи нафрини Афросиёб...
Чунон дон, ки ин пирсар паҳлавон 
Хирадманду род асту равшанравон.
Пас аз додгар довари раҳнамун,
Бидон, к-ў раҳонид моро зи хун...
Ба мо бахшаш, эй номвар, ту кунун,
Ки ҳаргиз набуд бар бадй раҳнамун.

Вай далерона ҳамроҳи Гев ва писараш аз дарьёи Чайҳун 
мегузарад ва ба шавҳару писари эроннажоди худ содиқ мемо- 
над:

Паси ў Фарангису Геви далер 
Бурун шуд зи Чайҳуну аз обгир.
Бар он сў гузаш танд ҳар се дуруст,
Чаҳончўй Хусрав сару тан бишуст.

Таҳсину офаринҳо ба хислати неки Фарангис, ки чуфти шоҳ- 
зодаи Эрон Сиёвуш шуду боиси тавлиди шоҳи меросин Эрон 
Кайхусрав шудааст ва бо хорию, зори, ҳамчунин бо азоби роҳ 
худ ва шоҳи ояндаи Эронро ба манзили' мақсад раеонидааст, 
ин маънй аз забони Кайковус баён шудааст:

Фарангисро гулшани зарнигор 
Биёрост бо тавқу бо гўшвор.
Д ар айвоаҳо гоҳи заррин ниҳод,
Фарозаш ҳамаш дебаи Чин ниҳод.
Бад-ў гуфт, к-«Эй бонуи бонувон,
Мабодй зи андўҳ ҳаргиз навон.
Бару буму пайванд бигзоштй,
Фаровон ба раҳ ранч бардоштй.
Кунун шаҳри Эрон сарои ту аст,
Маро раҳнамоянда рои ту аст».

Ҳамин тавр, дар «Шоҳнома» як силсила образи занон — мо- 
дарон эчод шудаанд, ки катъи назар аз нажодашон ба манфи- 
атҳои миллию давлатй Эрстн хизмат кардаанд ва ба назди он- 
ҳо вазифахои гуногуни як максад гузошта шудааст: Модари 
Фаридун Фаронак шоқи ояндаи аз Заҳҳок начотдиҳа.ндаи Эрон
ро, ки аз авлоди Чамшед буд, на танҳо тавлид кардааст, балки 
ўро барои аз ғазаби Заҳҳок пинҳон доштан дар маргзоре, дар 
дасти чўпон бо шири гови Бармоя тарбия кунонидааст:

Бад-ў гуфт: — «Ин кўдаки ширхор,
Зи ман рўзгоре ба зинҳор дор.
Падарвораш  аз модар андар пазир 
В-аз ин гови нагзаш бипарвар ба шио.

Модари Рудоба Синдухт модарвор кўшиш кардааст, ки бах
ти духтараш бо Зол пайвандад, то ки боиси тавлиди паҳлавони

муҳофизаткунандаи ояндаи Эрон (Рустам) ,шавад> Рудоба мо- 
дарест, ки ҳамин паҳлавони беназири умумихалқиро ба дунье 
оварда, ба воя расонд. Таҳмина модарест, ки кўшиш дорад нас* 
ли ин паҳлавонро ба вучуд орад ва ннгоҳ дорад, вале зиддият- 
ҳо ва саҳву хатоҳо ўро аз комьёбии охирин маҳрум кардааст. 
Фарангис модарест, ки аз нажоди тўронй бошад д а м ’ аз як та
раф, барои нигоҳ доштани сулҳу амнияти Эрону Тўрон, аз та 
рафи дигар, барои тавлид ва парваришу ба мақсади шоҳй ра- 
сондани шоҳи меросии Эрон (Кайхусрав) аз наели Сиёвуш кў- 
шиш кардааст.

Ҳамаи ин образҳои модарон мусбат, равшан, бо иродаи неку 
ғамхории модарона офарида шуда, хислатҳояшон моҳияти ва- 
тандўстона доранд.' Баъзе чиҳатҳои монандй, якравй ва схе- 
матикии тасвир образи ин занон — Модарони боирода, мушфику 
меҳрубон ва гамхору ватанпарвар, бовафову садокатмандро хи- 
ра накардааст.

Судоба— аз образҳои манфии занон буда, дар ин план аз ха
ма намоёнтар аст. Судоба духтари Ҳомоварон, занй Кайковус, мо- 
дарандари Сиёвуш буда, образи ў аввал мусбат, баъд манфист. 
Дар он тасвире, ки Судобаро ҳамчун духтари подшоҳи Яман, 
ки бар хилофи хоҳиши падараш ишқи шоҳи Эрон Кайковусро 
кабул карда, якчоя бо ў азобҳоро паси сар карда, бо вай ба 
Эрон омадааст, мусбЗт аст. Вай дар авал духтари боирода, да- 
лер ва вафодор ба ишку ошиқист. Таклифҳои падар ва фирис- 
тодагони ўро часурона рад мекунад:

Бад-ишон чунин гуфт, к :—«Ин банду дард,
Сутуда надонанд мардони мард...
Нудой нахоҳам зи Ковус гуфт,.
Агарчи варо хок бошад нуҳуфт.
Чу Ковусро банд бояд кашид,
Маро бегунах сар бубояд бурид».
Бигуфтанд гуфтори ў бо падар,
Пур аз кин шуд сар, пур аз хун чигар.
Ба хуснаш фиристод наздики шўй,
Чигар хаста аз хам зи хун шуста рўй.
Нишаст он ситамдида бо шаҳриёр,
П арастанда ў буду ҳам ғамгусор.

Баъд аз ба Эрон омадан ва Сиёвушро дидан дар дили ў ҳис- 
сиёти булҳавасй, пас хиёнат ба шавҳар ба вучуд меояд:

Чу Судоба рўи Сиёвуш бидид,
Пурандеша гашту дилаш бардамид.
Чунон шуд, ки гуфтй, тарози нах аст 
Ва ё пеши оташ ниҳода ях аст.

Судоба ба воситаи хизматгоронаш Сиёвушро ба назди худ 
даъват карда, ба вай изҳори «ишқ» ва бар акси ҳол таҳдид ме
кунад:

Кунун хафт сол аст, то меҳри ман 
Ҳаме хун чаконад абар чехри ман,

Яке шод кун ниҳонй маро,
Бубахшой рўзи чавонй маро 
В-агар сар бупечй зи фармони ман,
Н аёяд дилат сўи дармони ман,
Кунам бар ту бар подшоҳй табоҳ,
Ш авад тира бар чашми ту хуру моҳ.

Вақте ки Судоба аз Сиёвуш чавоби рад гирифт, даст батўҳ- 
мат зад, ки гўё ин таклифро Сиёвуш ба вай карда бошад. Ў бо 
роҳи худро ба ғашьён (истерика) задан:

Бизад дасту чома бидаррид пок,
Б а нохун ду рухро ҳамекард чок.
Биёмад хурўш аз шабистони ўй,
Фиғонаш зи айвон баромад ба кўй...
Ба гўши сипаҳбуд расид огаҳй,
Фуруд омад аз тахти шоҳаншахй...
Хурўшид Судоба дар пеши ўй,
Ҳамерехт обу ҳамеканд мўй.
Ҳамегуфт, к—«Омад Сиёвуш ба тахт,
Баророст чангу баровехт сахт.
Ки- аз туст чону танам пур зи мехр,
Чй пархезй аз ман ту, эй хубчеҳр?!»

шавҳарашро бовар кунонд, ки на ў, балки Сиёвуш изҳори 
шаҳват карда бошад. Ковус барои исботи ҳақиқат ин масъала- 
ро тафтиш кард, исбот намуд. Аз ин вокеа Судоба ғами калон 
дошт, зеро фош мешавад:

Парастор Судоба буд рўзу шаб,
Бупечид аз он дарду накшод лаб.

Судоба он гоҳ роҳи макрро пеш гирифт. Занй чодугареро, 
ки дар шабистони худ дошт, бо ваъдаи чизи бисьёр водор на
муд, ки дору хўрад, то ки бачааш афтад. Чунин кард, аммо Су
доба бачаи аз батни модар афтодаро аз они худ эълон кар
да, Сиёвушро сабабгори он шуморид. Ковус ба тўҳматҳо бо
вар карда, фармон медиҳад, ки Сиёвуш аз оташи мукаддас гу- 
зарад. Фармон ичро шуд, вале Сиёвуш дар оташ насўхт. Он гоҳ 
Ковус фармон медиҳад, ки Судобаро кушанд, вале Сиёвуш аз 
рўи раҳмдилй гуноҳи ўро аз падар мехоҳад, чони Судоба халос 
мешавад, вале ў дигар обрўе надошт. Фирдавсй ба ин муно- 
сибат акидаи худро дар бораи занй хубу бад баён кардааст:

Ба гетй ба чуз порсозан мачўй,
Занй бадкуниш хорй орад ба рўй...
Чу фарзанд шоиста омад падид,
За  мехри занон дил бубояд бурид.
Забон дигару дил-ш чои д и гар ,'
Аз ў пой ёбй, ки чўй ту сар.

Аз касофати тўҳматҳои Судоба Сиёвуш аз падар дилхунук 
шуда, ба Тўрон рафт, охируламр кушта шуд ва аз он фитнаҳои 
зиёде ба вучуд омад. Судобаро Сиёвуш аз куштан озод карда



бошад ҳам, гуноҳи ў шуста нашуда буд, бинобар ин, баъд аз 
фочиаи кушта шудани Сиёвуш, Рустам пеш аз рафтан ба чан
ги кини Сиёвуш, аввал ўро мекушад:

Б а ханчар ба ду нима кардаш  ба рох,
Начунбид бар тахт Ковусшоҳ.

Фирдавсй дар рафтори Судоба кирдори фаҳшу фиску фасо- 
ди занони дарбор ва оқибатҳои бади онро, ки ҳатто, ба кори 
давлат, авлод ва шоҳй халал мерасонад, ба назар гирифтааст.

Манижа — духтари Афросиёб, ошиқи Бежан аст. Вай прин- 
ципҳои ба душман ва бегонанажод зан нашудан ва дар фармони 
падар буданро вайрон карда, ба паҳлавони эронй ошик меша
вад ва ишқи чавонпаҳлавони зебо Бежанро кабул мекунад. Му- 
ошиқаи онҳо дар вақти аз лашкар дур мондани Бежан ва Гур- 
гин дар марғзоре оғоз ёфтааст, ки дар он чо Манижа бо кани- 
зонаш айшу истироҳат дошт. Аз дидани чавони зебо Бежан дар 
дили ў ҳаваси дидор чўш зад:

Чу он хубчеҳра зи хайма ба роҳ 
Бидид он рухи паҳлавони сипоҳ.
Ба парда дарун духти пўшидарўй.
Бичўшид меҳраш бар он меҳрчўй.
Фиристод мар дояро чун наванд,
Ки рав зери он шоҳи сарви баланд,
Нигаҳ кун, ки он мохдидор кист,
Сиёвуш магар зинда шуд ё парист.

Чй тавре ки аз амалиёти Манижа дида мешавад, ў дар му- 
носибатҳои ошиқона фаъол аст. Вай. баъд а‘з шунидани хабари 
дидори Манижа рағбат доштани Бежан:

М агар чехраи духти Афросиёб,
Н амояд маро бахти фаррух ба хоб.

боз ҳам далертар шуда, зуд чавоби тасдиқ медиҳад:

Фиристод посух хам андар замон,
«К-ат омад ба даст он чй бурдй гумон,
Ки ой хиромон ба наздики ман,
Барафрўзй ин чони торики ман.
Ба дидори ту чашм равшан шавад,
Д ару  даш ту хиргоҳ гулшан шавад».

Манижа меҳмони бегонаи эронии худ Бежанро:

Сиёвуш наям, на паризодагон,
Аз Эронам, аз шаҳри озодагон,

бо рўи хуш, иштиёқи тамом ва қаноатмандй пешвоз гирифта, 
базми духтарон меорояд:

Нишастангаҳи руду май сохтанд,
Зи бегона хиргах бипардохтанд...

Маи солхўрда ба чоми булўр,
Бароварда бо Бежани говзўр.

Дар ин тасвир озодии ирода доштани Манижа, ба урфу одат 
ва қаҳру ғазаби падар ва гуфтаи мардум эътибор надодани ў 
намудор шудааст. Рафтори мустақилона ва озодонаи Манижа 
давом мекунад. Вай Бежанро дар ҳолати беҳушй, иинҳонй ба 
қасри худ мебарад. Бежан пагоҳии рўзи дигар ба ҳуш омада, 
худро дар оғўши Манижа мебинад. Аз Бежанро пинҳон ва эҳ- 
тиёт кардани Манижа маълум мешавад, ки ўро аз ишқи ин ча- 
вон раҳой нест ва ин кори ў ҳам хавф дораду хам роҳат:

Ниҳоданд хар ду ба хўрдансаро,
Ки хам дор буд пешу ҳам минбаро.

Манижа ба шарафи Бежан дар кохи худ боз базм меорояд 
ва ҳамин тавр айшу роҳати онҳо муддате пинҳонй давом ме
кунад. Ин хабар охируламр ба гўши подшоҳ—падари Манижа 
мерасад:

Касе к-аз газофа сухан ронадо,
Дарахти балоро бичунбонадо...
Биёмад бари шоҳи Тўрон, бигуфт,
Ки «духтар-т аз Эрон гузидаст чуфт».

Бо фармони Афросиёб Бежанро банд карда, аз базм ба наз
ди шоҳ меоранд ва ў фармон медиҳад, ки вайро ба дор кашанд. 
Пирон аз Афросиёб бахшиши гуноҳ мепурсад. Қарор медиҳанд, 
ки ба зиндон андозанд. Манижа ҳамчун духтари вафодори роҳи 
ишқи поки чавонй қасри падарро тарк карда, дар дашту биёбон 
ва гирди чоҳи зиндон гашта, нон гадой карда, ба Бежан 
медод ва ўро аз ҳалокати гуруснагй начот мебахшид:

Чу Гарсеваз аз чоҳи ў боз гашт,
М анижа або кард анбоз гашт.
Ғиревон ҳамегашт бар гирди дашт,
Чу як рўзу як шаб бар ў баргузашт.
Биёмад хурўшон ба наздики чох,
Яке дастро андар ў кард роҳ._
Чу аз кўҳ хуршед сар барзадй,
М анижа зи ҳар дар хаме нон чидй.
Ҳаме гирд кардй, ба рўзи дароз,
Ба сўрохи чоҳ оваридй фароз.
Ба Бежан супурдию бигристн,
Бад-ин шўрбахтй ҳамезистй.

Манижа аз маҳрумй, бадбахтй ва хориву маъюс ва аз ишқи 
Бежан ноумед нашуда, роҳи халосии ў ва расидан ба ёри худро 
мечуст. Вай аз омадани паҳлавони эронй, ки Рустам будани 
онро намедонист, истифода карда, дар бораи аҳволи Бежан ба 
вай хабар медиҳад:

М анижа хабар ёфт аз корвон,
Якояк ба шахр андаромад давон.

Бараҳнасар он духти Афросиёб,
Бари Рустам омад ду дида пуроб...
«Наёмад зи Бежан ба Эрон хабар?
Ниёяш нахоҳад будан чорагар?..
Кашида ба занчиру баста ба банд.
Ҳама чома пурхун аз он мустаманд.
Н аёбам зи дарвешии хеш хоб,
Зи нолидани ў ду чашмам пуроб.
М анижа манам духти Афросиёб,
Бараҳна надида танам офтоб».

Шахси эроий (Рустам), ки дар иазари Манижа савдогар 
намуда буд, барои эҳтиёт ба мурочиати Манижа бепарвоёна ча- 
воб дод. Онгоҳ Манижа ўро таъна зад, ки дар Эрон ба дарве- 
шон ва мўҳточон магар ҳамин тавр нигоҳ мекунанд:

Чунин бошад оини Эрон магар,
Ки дарвешро кас нагўяд хабар?

Манижа аз шахси ношинос хоҳиш мекунад, ки падару бобои 
Бежан ва паҳлавони эронй ўро аз чоҳи зиндон халос кунанд. 
Рустам кй будани худро нагуфта, дар байни ду нон мурғбирьён 
ва ангуштарини худро гузошта, бо Манижа ба Бежан мефирис- 
тад. Бежан дар чоҳ аз ангуштарй омадани Рустамро фаҳмида, 
аз шодй хандаҳои баланд мекунад. Манижа дар ҳайрат меафтад, 
ки магар ў девона шудааст. Бежан ўро савганд медиҳад, ки агар 
ба касе нагўяд, сабаби хандаи худро изҳор менамояд.

Фирдавсй бо ёрии чавоби Манижа ба бадгумонии Бежан 
аҳволи бади ўро ба сифати садоқат ва вафодории вай тасвир 
намудааст:

М анижа чу бишнид, нолид сахт,
Ки «бар ман чй омад бадхоҳ бйхт.
Дареғо, ки шуд рўзгорони ман,
Дили хаставу чашми гирьёни ман.
Бидодам ба Бежан дилу хонумон,
Чунин гашт бар ман чунин бадгумон.
П адар гашту безору хешон зи ман,
Бараҳна давон бар сари анчуман...
Аз уммеди Беж ан шудам ноумед,
Чаҳонам сиёҳу ду дида сапед.
Бипўшад хаме роз бар ман чунин,
Ту огаҳтарй, эй чаҳонофарин».

Манижа чавоби Бежанро оварда, аз иқрори шахси эронй 
Рустам будани ўро мефаҳмад ва бо маслиҳати вай амал карда, 
аз кўҳ ба сари чоҳ ҳезум чамъ карда, оташ меафрўзад, то ки 
сари чоҳ равшан шавад ва Рустам Бежанро аз чоҳ барорад:

М анижа ба ҳезум шитобид сахт,
Чу мургон баромад ба шохи дарахт 
М анижа бишуд оташе барфурўхт,
Ки чашми шаби киргунро бисўхт.

Ҳамин тавр, Манижа бо иродаи қавии худ дилдодааш Бежан
ро аз чоҳ озод карда ба максад мерасад:

Ба Бежан бифармуд Рустам, ки «шав 
Ту бо Ашкашу бо М анижа бирав».

Гурдофарид — духтари сардори қалъаи сарҳади Гаждаҳам 
мебошад. Фирдавсй Гурдофаридро аввал на ҳамчун духтари 
зебо, балки чанговари пурҳунар ва чангдида тасвир намудааст. 
Аз ин рў, фахри ў на зебоии духтарона, балки аз кордонй, 
часорат ва паҳлавонии ватандўстонааш буда, мисли ватандўстон 
ифтихори миллии эронпарастиро аз ҳама чиз афзал медонад:

Зане буд бар сони гурде савор,
Ҳамеша ба чанг андарун номдор.
Кучо номи ў буд Гурдофарид,
Замона зи модар чунин н-оварид.

Гурдофарид барои орияти паҳлавонони Эрон ва ҳифзи ватан 
бевосита баъди ба дасти Сўҳроб асир гирифта шудани солори 
қалъаи сарҳадй Ҳачир бар зидди Сўҳроб ба майдони чанг да- 
ромад. Шоир бо як ҳисси ифтихор ва фараҳмандй хислатҳои да- 
лерй ва чанговарии ўро тавсиф намуда, аз он лаззати маънавй 
гирифтааст:

Бипўшид диръи саворони чанг,
Набуд андар он кор чои даранг,
Ниҳон кард гесў ба зери зиреҳ,
Бизад бар сари тарги румй гирех.
Фуруд омад аз чо ба кирдори шер,
Камар бар миён бодпое ба зер.
Б а  пеши сипох андар ома* чу гард,
Чу раъди' хурўшон яке вела кард,
Ки гурдон кадоманду чанговэпон,
Далерону корозмузда сарон?!

Сўқроб аввал ба ин чангисавор бо назарногирй нигоҳ кар
да, шояд ба часади нисбатан хурди ў ва ё умуман аз мағрурй 
нописандона ба вай механдад:

Чу Сўхроби шеравжан ўро бидид,
Бихандиду лабро ба дандон газид.
Чунин гуфт, к-омад дигар бора гўр,
Ба доми худованди шамшеру зур.

Сўҳроб ба чанги худ бо Гурдофарид ҳамчун шикори оҳу ни- 
гох карда бошад ҳам, вале ўро ба мукобили чун Сўҳроб пахла- 
вони мағлубнашаванда гузоштани шоир аҳамияти рўҳй ва маг- 
навии ин каҳрамондухтарро ба пояи боз хам баландтар гузош- 
тааст. Дар ҳакикат, чангҳои чиддии ў Сўҳробро, ки ба вай бо 
тамасхур нигоҳ карда буд, ба ташвиш ва хашм оварда, мачбур 
кард, ки чиддитар чангад:

Биёмад дамон пеши Гурдофарид,
Чу духти камандафкан уро бидид.
Камонро ба зеҳ карду бикшод бар,
Н абуд мурғро пеши тираш гузар.

Ба Сўҳроб бар тирборон гирифт,
Чапу рост чанги саворон гирифт.
Нигаҳ кард Сўҳробу омад-ш нанг,
Барошуфту тез андар омад ба чанг.

Шиддати чанги онҳоро чунин тасвири шоир тасдиқ менамо
яд, ки гўё аз часади чанговарон хун чорй шудааст:

Сипар бар сар оварду бинҳод рўй,
Зи пайкор хун андар омад ба чўй.

Шиддати чанги Гурдофарид аз он тасвир маълум мегардад, 
ки вай аз ҳучуми Сўҳроб ноумед нашуда, ҳучуми худро торафт 
зиёд мекунад ва диққати чанговари тўрониро ҳар чй зиёдтар 
ба худ мекашад ва ҳаячони чанговаронро боз хам афзунтар ме
кунад:

Чу Сўҳробро дид Гурдофарид,
Ки бар сони оташ ҳаме бардамид.
Камони базеҳро ба бозу фиканд,
Самандаш баромад ба абри баланд.
Сари найзаро сўи Сўҳроб кард,
Инону синонро пур аз тоб кард.
Барошуфт Сўҳробу шуд чун паланг,
Чу бадхоҳи ў чор.агар буд ба чанг.

Пешакй тахмйн кардан мумкин аст, ки Сўҳроби.диловар Гур- 
дофаридро мағлуб мекунад, зеро онҳо баробар нестанд. Дар 
хақиқат, Сўхроб зарбаҳои аввалин ба ҳарифи чангии худ ме- 
занад:

Зи дуди синон он гаҳе даррабуд,
Даромад бад-ў хам ба кирдори дуд.
Бизад бар камарбанди Гурдофарид;
Зиреҳ бар бараш як ба як бардарид.
Зи зин баргирифташ ба кирдори гўй,
Чу чавгон ба захм андар ояд бад-ўй.

Хусусияти асосии хислати Гурдофарид дар он аст, ки ба осо- 
нй ба душмани тавоно таслим намешавад. Сўҳроб ўро мисли 
гўй аз зин бардошта бошад ҳам, вай ба зин сахт печида, худ
ро гум накарда, аз миён ханчар кашида, найзаи ўро ду кием 
кард ва савора роҳи гурезро пеш гирифт, ки он ҳам як навъ 
ҳилаи чангй буд:

Чу бар зин бупечид Гурдофарид,
Яке теғн тез аз миён баркашид.
Бизад найзаи ў ба ду ним кард,
Нишаст аз бари аспу бархост гард.

Шиддати чангу хашми Сўҳроб ҳамон вақт суст шуд, ки баъд 
аз наздик шуда кулаҳхўди Гурдофаридро гирифтан мўи ў  па- 
решон гашт ва духтар будани вай маълум шуд:

Чу омад хурўшон ба таг андараш,
Бичунбиду бардошт хўд аз сараш.

Раҳо шуд зи банди зиреҳ мўи ўй,
Дурахшон чу хуршед шуд рўи ўй.
Бидонист Сўҳроб, к-ў духтар аст,
Сару мўи ў аз дури афсар аст.

Чунин чанги диловаронаи Гурдофарид аҳамияти калони 
психологи дошт, зеро душманро водор мекард, ки агар духта
рони Эрон чунинанд, пас писарони чанговари он чй гуна бо- 
шанд ва ба дили душман ваҳм меандохт, Фирдавсй ин маъниро 
аз забони Сўҳроб баён кардааст:

Шигифт омадаш, гуфт: «Аз эронсипох.
Чунин духтар ояд ба овардгоҳ».

Акнун шахси Гурдофариди дар чанг шикастхўрда барои 
Сўҳроби ғолиб бозичаи дилхушй буд:

Бад-ў гуфт, к-«Аз ман раҳой мачўй,
Чаро чанг чўй ту, эй мохрўй?
Н аёмад ба домам ба сони ту гўр,
Зи чангам раҳой наёбй, машўр».

ва ў каманд аз миён андохта ўро асир гирифт:

Зи фитрок бигшод печон каманд,
Бияндохту омад миёнаш ба банд.

Гурдофариди асирафтода, ноилочии худро дониста, ба ҳи- 
лаи психологй даст мезанад, ки ба он эътибор надодани Сўҳроб 
мумкин набуд. Духтарро дар чанг маглуб кардани қаҳрамонпи- 
сари диловар, алалхусус Сўҳроб, ба вай обрўю шараф намео- 
вард. Гурдофарид аз ин фонда бурд ва Фирдавсй бо ин ақидаи 
замонаш ҳамфикрй кардааст:

Бидонист, к-овехт Гурдофарид,
Мар онро чуз аз чора дармон надид.
Бад-ў рўй бинмуд гуфт: — «Эй далер,
Миёни далерон ба кирдори шер.
Д у  лашкар назора бар ин чанги мо,
Бар ин гурзу шамшеру оҳанги мо.
Кунун ман кушоям чунин рўю мўй,
Сипоҳи ту гардад пур аз гуфтугўй,
Ки бо духтаре ў ба дашти набарад,
Бад-ин сон ба абр андар овард гард!

Ин лаҳзаи психологй Сўҳроби гаюру далеру магрурро бе- 
шубҳа аз чиҳати рўҳй сует кард ва бинобар ин, гайр аз қабу- 
ли маслиҳати афсункоронаи Гурдофарид чораи дигаре надошт. 
Илова бар ин, Гурдофарид барои фиреби Сўҳроб, ки ба рую 
мўи ў мафтун шуда буд, хамаи калъаву лашкару хазинаро тас- 
лими Сўҳроб эълон мекунад:

Ниҳонй бисозем беҳтар бувад,
Хирад доштан кори меҳтар бувад...

Кунун лаш кару диж ба фармони туст,
Н абояд бар ин оштй чанг чует.
Д иж е ганчу дижбон саросар турост,
Чу ой, бад-он соз, к-ат дил ҳавост.

Гурдофарид на танҳо бо таклифи оқилона ва зоҳиран рост- 
қавли худ, балки бо ҳусни беҳамтояш ҳам диққати Сўҳробро 
ба худ чалб карда буд. Шоир бо ин муносибат тасвири ҳусни 
оламорои Гурдофаридро дар плани дуюм ба қалам додааст:

Чу рухсора бинмуд Сўҳробро,
Зи хушоб бигшод уннобро.
Яке бўстон буд андар биҳишт,
Ба болои ў сарв деҳқон накишт.
Д у чашмаш гавазну ду абрў камон,
Ту гўй ҳаме бишкуфад ҳар замон.

Чунин қавлу чунин ҳусни Гурдофарид, ки Сўҳробро маф- 
тун ва дилдода карда буд, гўё акнун Сўҳробро Гурдофарид 
асир гирифта мебурд. Бинобар ин, Сўҳроб ҳамроҳи Гурдофарид 
ба сўи қалъа мерафт. Дили Гурдофарид ҳам ба андозае ба ҳус- 
ну чамол ва далерию иаҳлавонии Сўҳроб майл пайдо карда 
буд, аммо дар назди ў на манфиат ва ҳиссиёти шахсй, балки ҳис- 
си ватандўстй ва баҳри ватан мубориза бурдан чои асосиро 
ишғол мекард. Бинобар ин, ҳамин ки вай аз дарвозаи қалъа ба 
дарун даромад, бо ишораи ў дарро бастанд, Сўҳроб дар берун 
монд. Гурдофарид аз болои қалъа баромада ба лашкариёни худ 
нигоҳ кард ва ба ҳоли Сўҳроби фиребхўрда хандид:

Бихандид бисьёр Гурдофарид,
Ба бора баромад сипаҳ бингарид.
Чу Сўҳробро дид бар пушти зин,
Чунин гуфт, к-«Ой шоҳи туркони Чин!
Чаро ранча гаштй, кунун боз гард,
Ҳам аз омадан ҳам зй дашги набард».

Гурдофарид бо ин фиреби ҳарбй аз дасти душмани қавй ра- 
ҳой ёфта, на танҳо ўро ҳамчун паҳлавони ғолиб, балки ҳамчун 
ошиқи худ низ рад кард, зеро духтарони Эрон чуфти бегонагон 
нахоҳанд шуд:

Бихандиду ўро ба афсўс гуфт:
«Ки туркон зи Эрон наёбанд чуфт.
Чунин буду рўзе набудат зи ман,
Бад-ин дард ғамгин макун хештан».

Дар ин достон ғамхории халқ ба иаҳлавондухтарони худ 
ва таҳсину офарин ба чанговарй ва ҳилаву маҳорати ҳарбии он- 
ҳо, ки ба манфиати халку ватан аст, ифода ёфтааст:

Зи озори Гурдофариду Ҳачир,
Пур аз дард буданд барнову пир.
Бигуфтанд, ки — «Ой некдил шерзан,
Пур аз гам буд аз ту дили анчуман,

Ки ҳам разм нусти ҳам афсуну ранг,
Н аёмад зи кори ту бар дуда нанг».

Ватандўстй ва образи равшани Гурдофарид дар охири дос
той дар он тасвир чамъбаст шудааст, ки ў бо Рустам ва паҳ- 
лавонони маглубнашавандаи Эрон мефахрад:

Ш аҳаншоҳу Рустам бичунбад зи чой,
Шумо бо Таҳамтан надоред пой.
Намонад яке зинда аз лашкарат,
Надонам чй ояд зи бад бар сарат.

Бинобар ин, Гурдофарид ба Сўҳроб таклиф мекунад, ки ба 
ватани худ Тўрон баргардад:

Туро беҳтар ояд, ки фармон кунй,
Рухи номвар сўи Тўрон кунй.

Гурдофарид яке аз барчастатарин ва равшантарин образ- 
ҳои занон дар «Шоҳнома» буда, бо часоратнокй, ироданокй, да- 
лерй, қаҳрамонй, душманбадбинй, ватандўстй, вазифашиносй, 
ба ватан садокат ва вафодорй, дорой ҳиссиёти инсонии маҳра- 
мона будан, вале ба ҳиссиёти олами ботинии ошиқонаи худ маг- 
луб ва таслим нашудан, аз ин рў, қабул накардани муҳаббати 
душмани Эрон мисли Сўҳроб, афзал донистани муҳаббати ва
тан, тобоварй ва зебой диққати ҳар хонандаро ба сўи худ чалб 
мекунад. Бо эътирофи Н. Г. Чернышевский он аз барчастатарин 
образҳои чаҳонй мебошад: «Гурдофарид бо тандурустии худ шу- 
куфон аст, аз аскарони Тўронй танҳо Сўҳроб дар чанги тан ба 
тан бо вай ҳамовард шуда метавонад, ки вай кулоҳи чангй 
(шлем) мепўшад, дасташ аз дасти Ҳачир камкувват бошад ҳам,. 
дили ў қавитар, назари вай часуронатар, ҳаракатҳои ў босуръат 
ва чаққонтар, зарбаҳои ў аниқтар, вай аввалин ҳимоятгарй Эрон: 
аст. Дездимона ва Чульетта дар зебой ва назокати духтарона 
ба вай баробар омада наметавонад»*. Образи Гурдофарид аҳа- 
мияти хеле зиёди тарбиявй дорад.

Г-урдия—хоҳари Бахроми Чубина аст. Агар Баҳроми Чўби- 
на шахси таърихй бошад, хоҳари ў низ чунин аст. Вай дар он 
лаҳзае ба майдон омадааст, ки Баҳроми Чўбина ба мукобили 
Хусрави Парвиз исьён карда, худро подшоҳ эълон кардааст, 
Фирдавсй Гурдияро на аз рўи ҳусну чамол, балки аз чиҳати ақ- 
лу фаросат тасвир кардааст:

Паси пардаи номвар паҳлавон 
Яке хоҳараш буд равшанравон.
Хирадмандро Гурдия ном буд,
Парирух дилороми Бахром буд.

* Н. Г. Чернышевский. Повести в повести. Полное собрание сочинение. 
М., Госкомиздат, 1949, ч. X II. сах,. 132.

Гурдия ҳамчун панддиҳанда ба бародари худ ва сарлашка- 
рони Эрон ба майдон даромада, исьёни зидди подшоҳй ва чанг- 
ҳои дохилиро маҳкум менамояд. Вақте ки ҳамаи саркардагон 
дар чавоби даъвои пбдшоҳй кардани Баҳром хомўш монданд, 
Гурдия аз онҳо талаб кард, ки мулоҳизаҳои худро гўянд:

Чунин гуфт пас Гурдия бо сипоҳ,
Ки «эй номдорони чўяндароҳ.
Зи гуфтор хомўш чаро мондаед,
Чунин аз чигар чўш биншондаед!
Чй бинед яксар ба кор андарун,
Чй бозй ниҳед андар ин дашти хун?!»

Ҳар кй ҳар чй мегуфт. Аксар ба тарафдории исьёни Б ах
роми Чўбина сухан меронданд:.

Агар чанг созй ту, ёрй кунем,
Ба пеши саворон саворй кунем.

Гурдия аз маслиҳаххо хурсанд набуд:

Зи гуфторашон хоҳари паҳлавон 
Ҳамебуд печону тираравон...

Вай дар чавоби саволи бародараш:

Бад-ў гуфт Баҳром «Аё некзан,
Чй бинй зи гуфтори ин анчуман?»

аввал чизе нагуфта бошад хам, вале азбаски аз гуфтаҳои сар
кардагон хурсанд набуд:

Варо Гурдия ҳеч посух надод,
На аз рои он меҳтарон буд шод .

онҳоро, ки бо исьён мақсади давлат ва шоҳро барҳам заданй 
буданд, маҳкум кард, пеш аз ҳама, бародарашро сарзаниш на- 
муд:

Гумонат чунин аст, к-ин точу тахт,
Сипоҳу бузургиву фирўзбахт,
Зи гетй касеро набуд орзўй,
Аз он номдорони озодахўй?!
В-агар шоҳй осонтар аз бандагист,
Бар ин дониши ту бибояд гирист.

Вай ба гузашта мурочиат карда, далел оварда исбот меку
над, ки одамони ҳаққи шоҳй надошта, ҳатто, дар вақти холй бу
дани тахт ҳам орзуи онро накардаанд. Ҳатто, Рустам бо ҳамаи 
тавоноияш орзўи тахт намекард, зеро тахту точ меросй аст. 
Фирдавсй ба ин ақида пайравй карда, онро аз забони Гурдия 
ифода кардааст:

Басе буд, ки бекор буд тахти шох,
Н акард андар ў ҳеч кеҳтар нигоҳ...

На бегона зебой афсар бувад,
Сазои бузургй ба гавҳар бувад.
Чу Гударзу чун Рустами паҳлавон 
Н акарданд ранча бад-ин бар миён.
Ту хоҳй, ки шоҳй кунй бенажод,
Ҳама дударо дод хоҳй ба бод?!

Ҳамин тавр, Гурдия ҳамчун занй оқила ба бародар ва сар- 
қардагон насиҳат медод, ки ба мукобили подшоҳ исьён наку- 
нанд:

Агар ман занам, панди мардон диҳам,
На бисьёр сол аз бародар кеҳам...

Гурдия, ғайр аз он ки барои авлодй будани шоҳй ба исьён 
мукобил аст, аз зарар омадан ба авлоди худ, ки амалдори хурд 
буданд (марзбон—сарҳадчй), низ метарсад:

Ш авад ранчи ин тухмаи мо ба бод;
Зи гуфтори ту кеҳтари баднажод.

Фирдавсй, ҳамин тавр, Гурдияро барои ифодаи акидаи зид- 
ди исьёнии худ тасвир намуда, суханони ўро тасдиқ менамояд 
ва худашро дар хирадмандй аз мўбади .хирадманд Чомосп бар- 
тар медонад:

Сипаҳдор лабро ба дандон гирифт,
Ҳама анчуман монд аз ў дар шигифг...
Ту гуфтй, ки гуфтораш аз дафтар аст,
Зи дониш ба Чомосп ў бартар аст.

Панд додани Гурдия ба Бахром давом дорад. Ў аз масъала- 
хои давлатй ба масъалаҳои' ахлоку одоб мегузарад. Ба акидаи 
вай, агар шоҳ дар мисоли Хусрави Парвиз аз чавонй сабукй ку
над, солори лашкар бояд вазнин, ботамкин бошад:

Гар ў аз чавонй ш авад тезу тунд,
Магардон ту ■.дар оштй рой кунд.

' Гурдия ба мукобили шоҳ исьён бардоштанро фош кардани 
сирри давлатй худ мешуморад, ки шоистаи шахси ватандўст 
нест:

Макун рои вайронии шаҳри хеш,
Зи гетй чу бардоштй баҳри хеш.

Дар таассуроти Гурдия олами андешаву мулоҳизаҳо хеле 
васеъ аст. Вай гоҳ ғами давлатй шоҳии Эронро мехўрад, гоҳ 
ғ.ами хонадони шоҳй, ки меросию авлодист:

Агар нестй ин чавон дар миён,
Набудй ман аз доғ тираравон.
П адар зиндаву тахти шоқй ба чой,
Ниҳода ту андар миён пеш пой

ва гоҳе дар ғами авлоди худ аст:

Чи гўянд: — «Чўбина бадном гашт, 
Ҳама номи Баҳром бадном гашт».

Вай, ҳатто, исьёни зидди шоҳро гуноҳи дини-вичдонй ме- 
шуморад:

Бар ин низ ҳам хашми яздон бувад,
Равонат ба дўзах ба зиндон бувад.

Ба ақидаи ў барои вазифаҳои давлатй аз шоҳ миннатдор 
будан лозим аст:

Нигар, то чуз аз Ҳурмузи шаҳриёр,
Кй буд дар чаҳон мар туро хостор?!..
Чу з-ў номвар гаштй андар чаҳон,
Бигўй ҳаме тахти шоҳаншаҳон.
Ҳама некўвиҳо зи яздон шинос,
Мабош андар ин точвар носипос.

Маоли шикает хўрдани Баҳром аз Хусрави Парвиз, ба киш- 
вари душман паноҳ овардан, аз дасти фиристодаи Хусрав куш
та шуданн ў ва оқибати кори Баҳром ичолатан чунин маънй 
дошт, ки ў панди мўбадон, аз чумла хоҳари худ Гурдияро гўш 
накард.

Хоқони Чин, ки Баҳром бо тарафдорон ва хешовандонаш дар 
ҳимояи ў омада буд, ба сифати ғамхорй ба хешовандони ў Гур
дияро ба занй гирифтанй мешавад. Бо ин восита сифатҳои зе
бой ва олами маънавии Гурдия аз забони ҳоқон ифода ёфтааст:

Ҳамат ростиву ҳамат мардумй,
Сирнштат фузуниву дур аз камй.
Беҳ аз худ надидам туро кадхудой,
Биёрой ин .хонаи ман ба рой.

Гўрдня, чунон ки аз эпизодҳои минбаъда маълум аст, зим- 
нан Хусрави Парвизро дўст медошт ва бегона шудани хуни 
эронии худро барои занон нодуруст мешуморид, вале азбаски 
ҳамчун гурезаи ватан дар Марв — дар қаламрав ва ихтиёри 
ҳоқони Чин буд, зоҳиран ин таклифро маъқул дониста:

Маро худ ба Эрон шудан рўй нест,
Занй покро беҳтар аз шўй нест,

вале барои бародараш азодор будан ва дар урфият хуб набу- 
дани тўю сурро кори нозеб, айб ва хилофи одат шуморида, баъд 
аз чор моҳ ба номаи ҳоқон чавоб гардонданро ваъда дода, ко- 
сидро бо тўҳфаҳои зиёде шод карда, равон намуд, ки дар ин 
кор низ оқилии ў зоҳир гаштааст:

ч Ба сўг андар оҳанги шодй кунам,
На аз порсоиву роди кунам.
Хирадманд бешарм хонад маро,
Ва Хоқон беозарм донад маро.
Ҳама бишнавам ҳар чи бояд шунид,
Зи гўяндагон то чй ояд падид.

Гурдия фиристодаи ҳоқонро розй карда бошад ҳам, бо паҳ- 
лавонони эронии лашкари бародараш маслиҳат карда, қарор 
медиҳад, ки аз Марв ба Эрон гурезад ва инро ба далерон гўяд:

В-аз он пас чавону хирадманд зан,
Б а ором биншаст бо ройзан...

ва ба қароре омад, ки бо туркон омехтан натичаи хубе наме- 
диҳад, чй тавре ки бо Сиёвушу Афросиёб рўй дода буд. Гурдо- 
ни эронй Гурдияро сарварн худ донистанд. Ин ҳол аломати бо- 
аклй чораандешй ва обрўву эҳтироми вай аст:

Бад-ў гуфт, ҳар кас ки: — «Бону тўй,
Ба Эрону Чин пушту бозу туй.
Начунбонадат кўқи оҳан зи чой,
Ялонро ба мардй тўй раҳнамой.
Зи марди хирадманд бедортар,
Зи дастури донанда ҳушьёртар.
Ҳ ама кеҳтаронему фармон турост,
Бад-он орзу рой, паймон турост».

Гурдия чораи аз хокони турк халос шуданро дар гурехтан 
ба Эрон дидааст. Вай бе задухўрд муяссар нашудани гурехтан- 
ро пешбинй карда, бо ҳазору саду шаст паҳлавони далеру 
пурчасорат карор дод, ки ба Эрон равад:

Бибояд, ки то сўи Эрон шавем,
Ба наздики шоҳи далерон шавем.
Ба Тўрон ғарибему бепушту ёр,
Миёни бузургони Чин сусту хор...
Шумо дил ба рафтан надоред танг,
Гар аз чиниён лаш кар ояд ба чанг.

Ҳамаи лашкариён аз рўи ҳисси ватандўстй бо даъвати Гур
дия карор медиҳанд, ки ба ватан баргарданд:

Ҳамегуфт, ҳар кас ки мурдан ба ном,
Бе.х, аз зинда, душман бар ў шодком.

Худи Гурдия хам дар қатори паҳлавонон бо асбобҳои чангй 
мусаллаҳ мешавад. Вақте ки хоқони Чин бародари худ Тувург- 
ро бо лашкари азим барои дастгир кардани Гурдия фиристод, 
ўро дар чанги тан ба тан шикает дод:

Чу буд Гурдия бо салеҳи гарон,
Миёнбаста бар сони чанговарон...
Бад-ў гуфт: — «Баҳромро дидай?
Савориву размат писандидай?
Яке найза зад бар камарбанди ўй,
Ки бугзашт хафтону пайванди уй.
Чу аз пуштн бора даромад нагун,
Ҳаме рег шуд зери ў  чўи хун.

Гурдия бо ғалабаи тамом бар лашкари чиниён аз дарьёи 
Омў гузашта ба ватан дохил шуд ва нома баҳри бародараш

Гурдуй навишта, аз ин воқеа огоҳ кардани подшоҳро хоҳиш 
кард. Аммо дар роҳ сарлашкари исьёнкор бар зидди Хусрави 
Парвиз Густаҳам онҳоро аз роҳ мезанад, ки ба назди шоҳ на- 
раванд^ зеро ў инҳоро ҳамчун пайравони Баҳром ба чазо хоҳад 
расонд. Ин фикр Гурдияро дудила мекунад:

Зи гуфтори ў гашт Гурдия суст,
Ш уд андешахо бар дилаш нодуруст.

Густаҳам ба Гурдия талабгор мешавад ва ў бо миёнаравии 
паҳлавон Ялонсина розй мешавад:

Чй гўй Густахм ялхоли шоҳ,
Тавонгар, сипақбуд, с а р е б о  сипоҳ?
Бад-ў гуфт: — «Шўе, к-аз Эрон бувад,
Аз ў тухмаи мо на вайрон бувад.»

Гурдия бо таъсири мактуби шоҳ, ки ба воситаи занй баро
дараш Гурдўй фиристода шуда буд, сарлашкари осй—шавҳари 
худро кушта, ҳамаи лашкариёнро, ки шоҳ бо кувваи аскар тас- 
лим кунонда натавониста буд, ба ихтиёри шоҳ овард. Бад-ин 
тариқа, дар мисоли шоҳпарастй ватандўстй в^ барои ягонагии 
Эрон мубориза бурдани вай нфода ёфтааст. Гурдия баъд аз ин 
амалиёти худ, ки ба Хусрави Парвиз садокат изҳор карда буд, 
нома менависад. Фирдавсй Гурдияро аз забони худ «нобокзан» 
ва дар номаи чавобии шоҳ «гаронмоязан» номида, дар хизмати 
шоҳ содиқ будани ўро нишон додааст:

Нишастам кунун, то чй фармон дих,й,
Чй овезй аз гўшвори раҳм.

Хусрави Парвиз дар номаи худ ўро тавсиф, навозиш ва 
офарин гуфтааст. Гурдия аз он хурсанд шуда, номаро ба лаш
кар хонда, ҳамаро ба хизмати ватан даъват менамояд:

Занй шер аз он номаи шаҳриёр 
Чу рахшандагул шуд ба вақти баҳор.
С«пахро бадар хонду рўзй бидод,
Чу шуд рўз равшан, буна барниҳод.

Гурдия ва лашкариёнаш хуш қабул мешаванд. Шоҳ ўро ба 
занй таклиф менамояд ва қабул мешавад:

Ба оини ин дин мар уро бихост,
П азируфту бо чон қамедошт рост.

Гурдия дар назди шоҳ танҳо занй муқаррарй набуд, балки 
паҳлавон, кордон, чангозмуда ва оқилае буд. Вақте ки шоҳ 
тавсифи чанги ўро бо Тувург дархост кард, Гурдия хост, ки он
ро амалй нишон диҳад ва бинобар ин, аспу аслиҳа хост:

Бифармой, то аспу зин оваранд,
Камону каманду камин оваранд.

Ҳамон найзаву хўду хафтони чанг,
Яке таркаш оганда тири хаданг.

Баъд аз ин Гурдия дар назди шоҳ ҳунарнамой мекунад:

Пиёда хиромон зи чои нишаст,
Камар бар миён баста, найза ба даст.
Бишуд Гурдия то ба наздики шоҳ,
Зиреҳ хост аз турку румй кулоҳ.
Ба шоҳи чаҳон гуфт:—«Дастур бош,
Яке чашм букшо, зи бад дур бош!»

Гурдия бар аспи шоҳ нишаста чанги бо Тувург кардаашро 
нишон медиҳад:

Буни найзаро бар замин барниҳод,
Ба болои зин андар омад чу бод...
Ҳаме ҳар замон асп баргоштй 
В-аз абри сияҳ наъра бугзоштй.

Аз ҳунарнамоии Гурдия Ширин (занй Хусрав) ба ташвиш 
ва хавфу рашк меафтад, ки мабодо ў боз мисли бародараш— 
Баҳроми Чубина корнамоие накунад, ки боиси афсўс хоҳад 
шавад:

Чунин гуфт Ширин, ки «эй шаҳриёр,
Ба душман диҳй олами корзор,
Ки хуни бародар ба ёд оварад,
Битарсам, ки корат ба бод оварад.
Ту бо чомаи пок бар тахти зар,
Варо ҳар замон бо ту бошад гузар».

Аммо Хусрав ором буд ва ба ў боварии том дошт:

Ба ханда ба Ширин чунин гуфт шоҳ,
К: — «Аз ин зан чуз аз дўстдорй махоҳ».

Гурдия бо ҳунарнамоии худ ҳама, алалхусус, шоҳро ба ҳай- 
рат гузошта, сазовори офарин гардид:

*
Ҳаметохт гирд андарун Гурдияҳ,
Ба овардгаЯ гуфт Хусрав, ки «Заҳ?»...
Бад-ў монда буд Хусрав андар Шигифт,
Бад-он бурзу болову бозуву кифт.

Баъд аз ин Гурдия шоҳро бо чоми май санчиданй мешавад:

Яке чоми пурбодаи хусравон 
Ба каф барниҳод он занй пах,лавон...
Ба ёди сипаҳбуд ба як дам бих(в)ард,
Баровард аз он чашмаи зард гард.

Шоҳ аз ин кори ў низ ба ҳайрат монда, фармон дод, ки баъд 
аз ин нигаҳбони қасру аскарони ў бошад:

Аз ин пас нигах,бони ишон тўй,
Ки бо ранчу тимори хешон туй.

Гурдия ин таклифро сарбаландона қабул мекунад:

Ҳамерўфт рўи заминро ба р ў й , ,
Ҳаме офарин хонд бар фарри ўй.

Гурдия ҳангоми баҳор баъд аз бозие дар чавоби саволи шоҳ, 
ки аз ў чизе дархост кунад, хокимии Райро, ки аз сабаби зулми 
ҳокнми он чо ватани у хароб шуда буд, талаб менамояд. Шоҳ 
розй мешавад ва аз ҳукмронии одилонаи вай мулк обод, мардум 
осоишта мегардад.

Оқибати кори Гурдияро бо адолати ў тамом кардани Фир
давсй ақидаи адолатхоҳии ўро акс кунонидааст.

Образи Гурдия дар байни образҳои занони «Шоҳнома» хе
ле мураккаб, бо тафсил ва дорой вазифаҳои гуногун аст ва аз 
образҳои дигари мусбати занон фарқ мекунад. Вай аз чнҳати 
ватандўстй ва қабул накардани ишқи душманони ватан ба Гур
дофарид монанд бошад ҳам, ҳиллаю афсуни ҳарбй надорад. Дар 
вай хислатҳои шоҳпарастй, мубориза барои ягонагии Эрон, но- 
розй будан аз исьёнҳои сарлашкарон, ки ягонагиро вайрон ме
кунад, эътироф намудани меросй будани тахту точ, ба кеҳта- 
рии авлоди худ тан додан, дорой акли солим ва раъйи матин 
будан, худро на бо хислатҳои занона, балки ҳунарнамой вона- 
муд кардан, адолатхоҳй ва ғайра хеле равшан намоён аст. Аз 
ин рў, ин образ нисбат ба образи Гурдофарид ботафсил ва 
пурратар аст.

Фирдавсй дар «Шоҳнома» мувофиқи ақидаи замони худ чо- 
чо ҳисси занбадбиниро аз забони қаҳрамонҳои худ баён карда 
бошад хам:

Зану аждаҳо ҳар ду дар хок беҳ,
Чаҳон пок з-ин ҳар ду нопок беҳ.
Киро аз паси парда духтар бувад, .
Агар точ дорад, бадахтар бувад.

i
аксарняти образи занони эчодкардаи ў мусбат ва дорой хислат- 
ҳои неки инсонй мебошанд. Агар образҳои занони чодугарро 
мустасно кунем, ягона образи манфии Судоба низ дар аввали 
ҳол мусбат аст ва тадричан ба ҳисси шаҳвонй дода шуда, хис- 
латҳои ношоиста пайдо мекунад: Фирдавсй ўро дар охир бо 
бахшиш талабидани Сиёвуш ислоҳ карда бошад ҳам, барои 
гуноҳи давлатиаш, ки боиси аз амалиёти фаҳши ў охируламр 
Сиёвуш аз дасти душман кушта шуда, тахт беворис ва хавфи 
ларокандагии кишвар ба миён омада буд, набахшида, ўро ба 
дасти начотдиҳандан ягонаи Эрон Рустам чазо додааст. Аксария
ти образҳои занони «Шоҳнома» одамони солим, оқила, чорачўй, 
далеру тавоно, модарони мушфику меҳрубон, ватандўст ва каҳ- 
рамонони номианд, ки дар ҳама ҳол тайёранд, барои мақсад- 
ҳои олии халку ватан курбон шаванд.

Дар «Шоҳнома» ғайр аз образи мўбадони хирадманд, ки дар 
тамоми асар вомехўранд (монанди Ч,омосп) ва вазирони оқилу 
доно (мисли Бузургмеҳр) силсилаи образҳои пешвоёни халқ 
мавчуд аст, ки қатъи назар аз ақидаи диниашон ба манфиати 
халқ мубориза мебаранд:

Коваи Оҳангар — Кова, пеш аз ҳама, ҳамчун шахси меҳ- 
наткаш, серфарзанде, ки бо кору бори зиндагии худ банд аст, 
ба назар мерасад. Ҳар чанд ки ин ҳолати ҳаёти ў тасвир наёф- 
тааст, вале аз аҳли меҳнат будан ва ҳаждаҳ фарзанд доштани 
ў ба ин маънй гувоҳй медиҳад. Фирдавсй Коваро дар ҳолате ба 
калам овардааст, ки Заҳҳоки Морон баъд аз Фаридунро дар хоб 
дидан дар ваҳм афтода буд ва аз калоншаванагони кишвари 
Эрон маҳзари розигй ва тасдиқ тақозо кард, ки «подшоҳи одил» 
будани ўро эътироф кунанд ва ба маҳзар имзо гузоранд. Ҳама 
аз таре розигй доданд:

Зи бими сипаҳбад ҳама ростон 
Бад-он кор гаштанд ҳамдостон.
Дар он маҳзари аждаҳо ногузир 
Гувоҳй набиштанд барнову пир.

Додхоҳии Кова дар чунин ҳолате тасвир ёфтааст, ки ҳамаи 
аъёну ашроф ба маҳзари бардўғи Заҳҳок имзо гузоштаанд, ва
ле намояндаи халқи меҳнаткаш Кова зид баромадааст. Дар 
ин гуна тасвир ду ҳолатро ба ҳам муқобил гузоштани Фирдав
сй аз чиҳати манфиатҳои синфй: ба якдигар зид будани синфи 
ҳокими феодалй ва идораҳои давлатии он бо халқи меҳнаткаш 
акс ёфтааст:

Ҳамон гаҳ якояк зи даргоҳи шоҳ,
Баромад хурўшидани додхоҳ...
Хурўшиду зад даст бар сар зи шоҳ,
Ки «шохо манам Коваи додхоҳ.
Бидех доди ман, омадастам давон,
Ҳаменолам аз ту ба ранчи равон...
Зи ту бар ман омад ситам бештар,
Занй хар замон бар дилам нештар.»

Дар эпизоди Қова ва Заҳҳок зулми миллй ва ичтимой дар 
мисоли тасвири мифологии ба морон додани мағзи сари фар- 
зандони халқ, ки ниҳоятн зулм ва вазнинии аҳволи оммаҳои меҳ- 
наткашро ифода кардааст, акс ёфтааст:

Маро буд ҳаж даҳ писар дар чаҳон,
Аз ишон яке мондааст ин замон...
Чавонй намондасту фарзанд нест,
Ба гетй чу фарзанд пайванд нест.
Ситамро миёну карона бувад,
Хам эдун ситамро баҳона бувад...
Яке безиён марди оҳангарам,

ОБРАЗИ ПЕШВОЁНИ ХАЛҚ

Зи шоҳ оташ ояд ҳаме бар сарам...
Ки морон-тро мағзи фарзанди ман 
Ҳаме дод бояд ба ҳар айчуман.

_ Ба ин тариқ, Кова бо додхоҳй баргардондани охирин писари 
худро талаб менамояд:

Бубахшою бар ман яке дарнигар,
Ки сўзон шавад х,ар замонаш чигар.

Подшоҳи золим Заҳҳок, ба умеди ин ки намояндаи халқ ба 
маҳзар имзо кунад, писари Коваро бармегардонад ва ба маҳ- 
зар имзо гузоштанро таклиф мекунад. Кова аввал писари худ
ро озод карда, баъди хондани маҳзар онро ба таври қатъй рад 
мекунад ва аъёну ашрофро, ки розигй дода буданд, ба хиёнат 
маҳкум менамояд:

Хурўшид, ки: — «Эй поймардони дев,
Бурида дил аз гарей кайҳонхидсв.

-Ҳама сўи дўзах ниҳодед рўй:
Супурдед дилҳо ба гуфтори ўй.
Набошам бад-ин маҳзар андар гувоҳ,
Н а ҳаргиз барандешам аз подшох,!»
Хурўшиду барчаст ларзон зи чой,
Бидарриду биспурд мах.зар ба пой.

Дар гуфтор ва рафтори Кова заковат ва часорати халқ зо- 
ҳир гаштааст. Хислати умумиҳалқй доштани образи Кова аз 
он фақти забонй ҳам маълум аст, ки ба чои «ман» «мо»-ро кор 
фармудааст:

Агар ҳафт кишвар ба шоҳй турост,
Чаро ранчу сахтй ҳама баҳри мост?

Аломати дигари халқияти образи Кова дар ин аст, ки вай 
пир асту кори чавонй мекунад ва ба рўи шоҳу синфи. аъён но- 
тарсона сухан меронад, зеро бо меҳнати ҳалоли худ зиндагй 
дорад. Мутей талаботи моддию маъНавй нест. Дар ҳақиқат, 
халқ қадимй (пир) бошад ҳам, ҳамеша чавон ва қодири кор
дой душвору вазнин аст:

Ки чун Кова омад зи даргаҳ падид,
Д у  гўшн ман овои ўро шунид.
Миёни ману ў ба айвон дар аст,
Яке оҳаникўх, гуфтй, бар аст...
Ҳамерафт пеш андар он марди гурд,
Сипоҳе бар ў анчуман шуд, на хурд.

Хислатҳои халқии образи Кова боз дар алоқаи ў бо халқ 
аст. Вақте ки вай аз дарбор бо писари худ хурўшон баромада 
ба сари бозор рафт, мардум ба атрофи ў гирд омаданд:

Гаронмоя фарзанди ў пеши ўй,
Аз айвон бурун шуд хурўшон ба кўй...

Чу Кова бурун омад аз пеши шох,
Бар ў анчуман гашт бозоргоҳ. 

ч Ҳаме бархурўшиду фарьёд хонд,
Чаҳонро саросар сўи дод хонд.

Кова пешгйри чармини худро ба нўги найза байрақи озоди- 
хоҳй кардан, адолатхоҳй ва ғдйра хеле равшан намоён аст. Аз 
-Фаридун, ки аз нажоди шоҳи мёросии Эрон Чамшед аст, даъ- 
ват менамояд:

Аз он чарм, к-оҳангарон пушти пой 
Бипўшанд ҳангоми захми дарой.
Ҳамон Кова он бар сари найза кард,
Ҳамон гаҳ зи бозор бархост гард.
Хурўшон ҳамерафт найза ба даст,
Ки «эй номдорони яздонпараст!
Касе, к-ў ҳавои Фаридун кунад,
Сар аз банди Захдок берун кунад...»

Баъд аз ин байрақи Кова ҳамчун рамзн халқи меҳнаткаш 
меъёри муайякунандаи дўсту душман шуда, байрақн давлатни 
каёнй мешавад ва ҳар подшоҳе. ки ба сари тахт меомад, ба он 
санги қиматбаҳое менишонд:

Бар он бебаҳо носазовор пуст,
Падид омад овози душман зи дўст...
Фурўҳишт.з-ў сурху зарду бунафш,
Ҳамехондаш «Коваёнидиравш».

Фирдавсй образ ва акидаи ичтимоин Коваро таърихан ду- 
руст тасвир кардааст—мукобили подшоҳи золим ва бегона, та- 
рафдори подшоҳи «одили худй» ва адолатҳоҳу шоҳпараст, ки 
хислати ақидан оммаҳои меҳнаткаши замони феодалй мебо- 
шад. Пас, шоир дар симои Кова ва амалиёти ў муборизаи озо- 

дихоҳии миллй, ичтнмой ва озодихоҳии халқро акс кунонида, ўро 
ба таври қатъй ба мукобили аъёну ашрофи феодалй гузошта, 
худ дар ақиби коваҳо истодааст ва бо вучуди баромади ичти
моии ашрофй доштан, аз сабаби дорой ақидаҳои халқпарварй 
ва адолатҳоҳй будан, дар мавқеи халқй истодааст ва дар ин 
рафтори эчодии ў халқияти асараш зоҳир гаштааст.

Монй—Ин шахси таърихй чун даъвогари пайғамбарй бар 
хилофи дини расмии давлатии зардуштй—маздопарастй пешвои 
халқ аст ва дар шакли якуми баромадҳои зидди феодалй, ки 
баромади мистикист, хуруч намудааст. Таълимоти динии ў, чй 
тавре ки дар боби адабиёти қадим дидем, дорой моҳияти динй- 
мистикй буда, дар замони бўҳрони чамъияти ғуломдорй ва 
пайдо шудани чамъияти феодалй эътирози оммаҳои мазлуми 
ҳалқро бар зидди аъёну ашроф ифода намудааст, вале аз рўи 
хислати ақидаи замонҳои гузашта пардаи динй дорад. Аз рўи 
тасвири Фирдавсй Монй наққоши беҳамтои Чин ва даъвогари 
пайғамбарист:

447



Биёмад яке марди гўё зи Чин,
Ки чун ў мусаввир набинад замии.
Бад-он чарбдастй расида ба ком,
Яке пурманиш мард Монй ба ном.
«Ба суратгари, — гуфт — пайгамбара.м,
Зи динсварони чаҳон бартарам».

Аз гуфтори Фирдавсй чунин бармеояд, ки ў бо вучуди дорой 
ақидан исломй будан, ки динҳои дигарро куфр медонад, му
носибати манфй надорад, бараке, образи Мониро мусбат ба ка
лам додааст: мусаввири беназири чаҳон, марди гўё, пурманиш^ 
кушодазабон ва ғайра. Фирдавсй ақидаи Мониро қайд накар- 
дааст. Бо фармони шоҳ Шопур бо вай мунозира кардани мўбад, 
вале банд шудани ўро нақл карда, нуқтан назари манфии мў- 
бадро бештар баён намудааст, ки он ақидаи худи Фирдавсй 
мўбад Мониро дар суратпарастй ва дуньёро аз рўшноию то- 
рикй иборат донистан сарзаниш кардааст, вале чавобҳон Мо
ниро наовардааст:

Фурў монд Монй миёни суҳан,
Зи гуфтори мўбад зи дини кўҳан.
Бад-ў'гуфт, ки: — «Эй марди суратпараст,
Ба яздон чаро охтшхира даст!?..- 
Кучо нуру зулмат бад-ў андар аст?
Зи ҳар гавҳаре гавҳараш бартар аст».

Азбаскн дар муҳокима бештар мўбад сухан рондааст, об
рази мўбади худочўн дини куҳан бисьёртар дида мешавад.

Аз рўи тасвири Фирдавсй окибати кори Монй бо фатвон мў- 
бад ва фармони шоҳ зиндонй гардидан, пўст канда шудан ва ба 
дор овехта шудани пўсти коҳчойкардашудаи ў ба охир расида- 
аст, зеро дар симои вай душмани ошўбгари зиДдй дину дав- 
латро дидаанд:

Чунин гуфт, к-ин марди суратпараст,
Нагунчад ҳаме дар сарои нишаст,
Ки ошўби гетй саросар бад-ўст,
Бибояд кашидан саропой -пуст,
Ҳамон чармаш оганда бояд ба коқ,
Бад-он, то начўяд кас ин пойгоҳ.
Биёвехтанд аз дари Шорсон 
В-агар пеши девор беморсон.

Дар симои Монии файласуфу наккоши озодиҳоҳ, ки худро 
дар чомаи пайғамбари дину оини нав ба калам додааст, оки
бати кори ў, муборизаи ваҳшиёнаи синфи ҳоким бо сардорин 
шоҳ ва мўбадон, муборизаи акидахои кўҳна бо нав, моней кар
дани кувваҳои нави озодихоҳ, гнрифта шудани пеши роҳи прог
ресс инънкос ёфтааст. Муносибати Фирдавси ба Монй ва во-, 
кеаи кушта шудани ў дар байти зерин акс ёфтааст:

Чаҳоне бар ў офарин хонданд,
Ҳама хок бар кушта афшонданд.

448



Маздак — Образи Маздак дар тассавур ва тасвири Фирдав
сй низ мусбат аст, зеро бо сифатҳои нек ёдоварй кардааст:

Биёмад яке мард Маздак ба ном,
Сухангўю бодонишу рою ком.
Гаронмоя мардеву донишфурўш,
Қубоди диловар бад-у дод гўш.

Фирдавсй симои таърихии Маздакро дуруст тасвир карда, 
ўро одами донишманд, таълимдиҳандаи дини нави бародарй ва 
баробарй, бо ин ният маслиҳатчй ва вазири шоҳ Қубоди Со- 
сонй ба калам додааст:

Ба назди шаҳаншоҳ дастур гашт,
НигаҳдОри с(н ганчу ганчур гашт.

Вай сабабҳои ба пешвоии халқи мазлум ва меҳнаткаш ома
дани- Маздак, ба вучуд омадани таълимоти ичтимой ва фал- 
сафии баробарию бародариро на аз хости худо, балки аз вокеа- 
ҳои чамъиятй ва сабабҳои иқтнсодй маънидод кардааст, ки ду
руст аст. Сабаби асосии таърихии хурўчи Маздак ва пайравони 
ў зиёд шудани нобаробариҳои иқтисодй, торафт чукур шудани 
чараёни феодалонидани сохти чамъиятй, афзун шудани моли- 
кияти феодалй, торафт хароб шудани обшинаҳои деҳконон, д а 
вом кардани ҳолати ғуломии халқ, худсарии аъёну ашрофи ғу- 
ломдору феодалҳо буд, вале ба зуҳуроти шўриш хушксоли, 
каҳтй, гуруснагй, ғалларо анбор кардани ашрофони феодалй 
баҳона гардид:

Зи хушкй хўриш танг шуд дар чаҳон,
Миёни меҳону миёни кех,он.
Зи рўи ҳаво абр шуд нопадид,
Ба Эрон касе барфу борон надид.
Меҳони чахон бар дари Кайкубод 
Ҳаме ҳар кас аз обу нон кард ёд.

Маздак дар мисоли одамони моргазида (одамони гурусна) 
ва тарьёку тарьёкдор (бо заҳри мор) дар бораи ёрй додан ба 
фалокатзадагони чамъият сухан ронда, мантикан исбот кард, 
ки агар тарьёкдорҳо (давлатмандон) таркьёкашон (гандум)-ро 
ба мардум надиҳанд, моргазидагон мемиранд, гуноҳ бар зим- 
маи тарьёкдорон аст. Маздак баъд аз мубоҳисаҳо бо Қубод ва 
ба вай исбот кардани акидаи худ, ки одамон бояд дар неъмат- 
ҳои моддй баробар бошанд ва подшоҳи одил гуруснагонро даст- 
гирй кунад, ба мардум мурочиат карда, онҳоро даъват мена- 
мо'яд, ки аз анборҳо ғаллаҳоро гиранд:

Чу бишнид, Маздак, замин бўса дод,
Хиромон биёмад зи пеши Кубод,
Ба даргоҳи ў шуд, ба анбўҳ гуфт,
Ки «чое, ки гандум бувад дар нуқуфт,
Шаведу қама баҳра з-ў баргиред,
Баҳо гар бигиранд, дех, биспаред.

Давиданд, ҳар кас ки буд гурсина,
Ба тороч додақд гандум ҳама,
Чи анбори шаҳрй, чи они Кубод,
Ба як дона гандум набуданд шод.

Аммо аристократиям феодалй ба ин рафтори Маздак ро- 
зи набуд ва ба подшоҳ мурочиат карданд:

Чу диданд, рафтанд корогаҳон,
Ба наздики бедор шоҳи чаҳон,
Ки «тороч карданд анбори шоҳ,
Ба Маздак ҳаме боз гардад гуноҳ».

Кубод дар ин масъала (торочи анбор) Маздакро сарза- 
ниш мекунад, вале Маздак баъд аз нақли заҳру позаҳр ва мо
ру моргазида розй шудани шоҳро далел оварда, ҳақ будани ко
ри худро тасдик менамояд ва аз рун адолат набудани дар ан
бор истодани ғалла, вале аз гуруснагй мурдани мардумро арз 
мекунад:

Сухан ҳар чй бишнидам аз шаҳриёр,
Бигуфтам ба эрониён хор-хор.
Ба шоҳи чаҳон гуфтам аз мору заҳр 
В-аз он кас, ки тарьёк дорад ба ша.чр...
Агар додгар бошй, эй шаҳриёр,
Дар анбор гандум наёмад ба кор.
Шикам гурсина чанд мардум бимурд,
Ки анбор осуда чонаш бибурд.

Ба ҳамин тариқ, Маздак аз рўи ироданокй ва мантики гуф- 
тор Қубоди ба хашмомадаро водор мекунад, ки хомўш монад. 
Шоир ба тариқи ручўи лирнкй ба таълимоти Маздак ва раф
тори ў баҳо додааст:

Зи чизе ки гуфтанд, пайгамбарон,
Ҳамон додгар мўбадону сарон,
Зи гуфтори Маздак ҳаме каж гашт,
Суханҳо зи андоза андар гузашт.
Бар ў анчуман шуд фаровон сипоҳ,
Басе кас зи бероҳй омад зи рох,.

Акидаи ичтимоии Маздак, ки пардаи динй дорад, даъвои 
баробарй дар молу неъмат, чоҳу чалол ва зану фарзанд аст 
ва бо ин муносибат зиёд будани моликияти феодалҳоро мах- 
кум карда, онҳоро ба бародарй даъваг менамояд:

Ҳамегуфт: «Ҳар к-ў тавонгар бувад,
Туҳидаст бо ў баробар бувад.
Набояд, ки бошад касе барфузуд,
Тавонгар бувад тору дарвеш пуд.
Чаҳон рост бошад, ки бошад ба чиз,
Фузунй ҳаром асту нохуб низ.
Зану хонаву чиз бахшида нест,
Тухидаст кас бо тавонгар якест.
Ман инро кунам рост бо дини пок,

Ш авад вижа пайдо баланд аз мағоК.
Ҳар он кас ки ў чуз бар ин дин бувад,
Аз эзид бар он роҳ нафрин бувад».

Ҳар чанд ки Фирдавсй аз гуфтаи пайғамбарони гузашта бе- 
рун рафтанн Маздакро бо каме оҳанги норозигй кайд карда
аст, вале ҳақ будани ўро бо он факт тасдиқ менамояд, ки хур- 
ду калон ўро тарафдорй кардаанд:

Ҳамегашт дарвеш бо ў яке,
Агар пир буданд, агар кўдаке.
Аз ин бистудй чиз, додй бад-он,
Фурў монданд андар он бихрадон.

Ба ин тариқ, Маздак дини нави худро на танҳо ба мардум, 
ба шоҳ Кубод ҳам қабул кунонд ва ба сифати вазири масли- 
ҳатчй пазируфта шуд:

Чу бишнид дар дини ў шуд Қубод, •
Зи гетй ба гуфтори ў буд шод.
Варо ром биншонд бар дасти рост,
Надонист лашкар, ки мўбад кучост.

Ба ин равиш, на дину пешвои он ба хизмати давлат, балки 
давлат ба дини наву халқ ва цайғамбари он Маздак итоат ку- 
нонида шуд. Д ар ин кор М аздак аз давлату подшоҳ истифода 
карда бошад ҳам, ба халқ такья мекард:

Бари ў шуд, он кас ки дарвеш буд,
В-агар нонаш аз кўшиши хеш буд.
Б а  гирди чаҳон тоза шуд дини ўй,
Наёрост чустан касе кини ўй.

Намояндагони синфи ҳоким ва доро мач.бур шуданд ба ди
ну тартпби нав итоат кунанд:

Тавонгар ҳаме сар зи некй бикошт,
Супурдй ба дарвеш чизе ки бидошт.

Созиши синфи ҳоким қатъй ва доимй набуд, зеро зиддияти 
ястисморкунандагон ва истисморшавандагон ҳамту ба осони, 
ва ҳатто, бе задухўрди мусаллаҳона ҳал намешуд. Бинобар ин, 
Маздак аз Кубод талаб кард, ки аз писараш Хусрави Парвиз, 
ки дини Маздакро қабул накардааст, забонхат гирад:

Чунин дон, ки Хусрав на бар дини мост,
Зи дин сар кашидан варо кай равост?!
Яке дастхатташ бибояд ситад,
Ки сар боз гардонад, аз роҳи бад.

Маздак ба дини нав муқобил ва дар мавқеи дини кўҳнаи 
давлатии расмй-зардуштй истодани Кисро—Хусравро фаҳми- 
да, дар он дастхат ба панч, чиз муқобил набуданро ба воситаи



Кубод аз валйаҳд Хусрав талаб кард: бар зидди рашку кина, 
хашму ниёз ва оз (ҳирс) будан, ки ба масъалаҳои рўҳй-маъ- 
навии инсон дахл дорад:

Бупечонд аз ростй панч чиз,
Ки доно бар ин панч нафзуд низ.
Кучо рашку кин асту хашму ниёз,
Ба панчум ки гардад бар ў чира оз.

Ғайр аз ин, Маздак аз синфи доро дар симои Қубод ва 
Хусрав талаб кард, ки ба умумй кардани неъматҳои моддй ва 
занон розй шаванд:

Аз ин панч моро зану хостаст,
Ки дини беҳй дар чаҳон костаст.
Зану хоста бояд андар миён,
Чу дини беҳиро нахоҳй зиён.
Бад-ин ду бувад рашку озу ниёз,
Ки бо хашму кин андар ояд ба роз.

Дар гуфтаҳо зиддияти синфй ва ақидавй зоҳир гаштааст ва 
норозигии азвали синфи ҳоким дар он амалиёт рўй дод, ки Хус
рави Парвиз дар назди падараш Кубод ва Маздак ба он талабҳо 
ва шартҳои дастхат, ки Кубод ба он даст монда буд, имзо на- 
кард:

Чу ин гуфта буд, дасти Кисро гирифт,
Бад-ў монда буд шоҳи Эрон шигифт.
Аз ў номвар даст бистуд ба хашм,
Ба тундй зи Маздак битобид чашм.

Мувофиқи таклифи Кубод, ки Маздак ва Хусрав дар бораи 
якдигар андешаҳои худро гўянд, Маздах ба дини нав коил на- 
будани Кисро ва Кисро роҳи дуруст набудани таълимоти М аз
дакро таъкид мекард:

Чунин гуфт Маздак, ки «У роҳи рост,
Ниҳонй надорад, на бар дини мост».
Бад-ў гуфт Кисро, ки ёбам замон,
Бигўям, ки каж ж  аст як сар гумон.
Чу пайдо шавад кажживу костй 
Дурафшон шавад ^еши ту ростй».

Хусрав бо ризогии шоҳ Кубод ва Маздак барои фикр кар
дан панч моҳ мўҳлат гирифта, дар ин муддат аз ҳама чои киш- 
вар одамони худ—намояндагони синфи доро, арбобони давлат 
ва мўбадони зардуштиро чамъ карда, ба муқобили Маздак ва 
пайравонаш аввал «мубоҳиса», баъд интиқоми хунин ташкил 
кард:

Фиристод Кисро ба ҳар чой кас,
Ки донандае диду фарьёдрас.

Мўбадони зардуштй Маздакро аз мавқеи аристократйяй 
феодалй ва қоидаву қонунҳои чамъияти синфии он муҳокима 
ва маҳкум мекарданд:

Яке дини нав сохтй дар чаҳон —
Ниҳодй зану хоста дар миён.
Чй донад писар, к-аш кй бошад падар,
Падар ҳамчунин чун шиносад писар?
Чу мардум баробар бувад дар чаҳон,
Набошанд пайдо кехо'ну меҳон...
Чаҳон з-ин сухан пок вайрон шавад,
Набояд, ки ин бад ба Эрон шавад.

Кубод, ки аз рўи таре дини Маздакро «кабул» карда буд, 
зуд аз қавли худ гашт, писараш ва одамони чамъкардаи ў як- 
чоя шуда, Маздакро гунаҳкор мекунанд ва қарор медиҳанд, ки 
аз назди шоҳ дур карда шавад:

Зи диноварон ин сухан кас нагуфт,
Ту девонагй доштй дар нуҳуфт.
Ҳаме мардумонро ба дўзах барй,
Ҳаме кори бадро ба бад нашмарй...
Пуровоз гашт анчуман сар ба сар,
Ки «Маздак мабодо бари точвар».

Фирдавсй дар ин «мубоҳиса» ва «мунозира» ба М аздак су
хан надодааст, бинобар ин, маълум нест, ки гайр аз таълимо- 
таш дар чавоби онҳо чй гуфт. Кубод зуд аз дини М аздак гашта, 
худ ва пайравонашро ба Хусрав месупорад ва одамони тайёр- 
кардаи вай душманони ў, Маздак ва ҳаммаслаконашро бо фи- 
реб ба боғи пешакй тайёр кардашуда бурда, ба дор мекашанд, 
мекушанд, зинда ба зинда гўр мекунанд ва бадарга менамоянд:

Яке дор фармуд Кисро баланд,
Фурўҳишта аз дор печон каманд.
Нагунбахтро зинда бар дор кард,
Сари марди бедин нагунсор кард 
В-аз он пас бикушташ ба борони тир,
Ту гар боҳушй, роҳи Маздак магир!

Дар ин ду эпизод образи пешвои халк Маздак дар пардаи 
динй, вале бо мазмуни ичтимой ва иқтисодиаш ба вучуд овар
да шудааст. Фирдавсй акидаи Маздакро нақл карда, намоян- 
даи халқ будани ўро таъкид намуда. синфи ҳоким ва бо ман- 
фиатҳои халқй сознш карда натавонистани онро объективона 
нишон дода, бо қатли хунин моликияти феодалҳоро ҳимоя наму- 
дани ҳукумати подшоҳиро тасдиқ кардааст:

Бузургон шуданд эмин аз хоста,
Зану зодаву ганчи ороста.

Фирдавсй Маздакро тавсиф ва ба ў ҳусни таваччўҳ изҳор 
карда бошад ҳам, ҳамчун шахси диндор ва шахси мансуб ба

453



табақаи аристократия таълимоти ўро бо ифодаи «fy гар бо- 
ҳуши, роҳи Маздак магир» рад карда,, фикрҳои зиддимаздакиро 
аз забони мубадон ва Кисро, ки намояндагони синфи ҳокиманд, 
баён намудааст. Дар ин гуфтаҳо маҳдудияти синфии Фирдав- 
си зоҳир гаштааст.

Образҳои «Шоҳнома», ҳар чанд ки дорои достонҳои ре- 
в а Т а м з й д а р  алистона ва таърихист, дар он тасвирҳои ми- 
»Шоҳнома» фологй кам нест. Ин хусусият аз он сабаб 

ба вучуд омадааст, ки асари мазкур дар айни 
замон мачмўи достонҳои афсонавй-мифологй ҳам мебошад ва 
тасаввури одамони қадимро дар бораи табиат ва чамъият акс 
кунонидааст. Образҳои мифологй ва реалй дар замонҳои к а 
дим пайдо шуда, ҳамроҳи инсонҳо тағьир ва инкишоф ёфтаанд. 
Онҳо ба гурўҳи мусбат ва манфй—фоидабахш ва зарарнок чу
до мешаванд. Миқдору хели онҳо дар афсонаҳои қадим зиёд 
аст, вале чанде аз онҳо дар «Шоҳнома» нигоҳ дошта шудааст. 
Ба гурўҳи образҳои мусбат Симурғ ва аспи Рустам—Рахш, ба 
гурўҳи образҳои манфй девҳо, аждақо, чодугарҳо ва шерони 
даррандаро дохил намудан мумки^ аст. Ин образҳои сеҳрангези 
қадим ҳамроҳи одамон буда ё фоида ва ё зарар мерасонанд ва 
дар асоси таассуроти динии хеле қадим ба вучуд омадаанд: 
«Ҳар гуна дин маҳз инъикоси хаёлии дар майнаи одамон пай- 
дошудаи ҳамон қувваҳои берунист, ки онҳо ба одамон дар 
ҳаёти қаррўзаашон ҳукмронй мекунанд:— чунин инъикосест, 
ки дар он қувваҳои табиат мебошанд, ки онҳо дар рафти эво
люциям минбаъда дар байни халқҳои гуногун ба тарзи хеле 
гуногун шаклу рангоранг тачассум ёфтаанд»*.

Ин мурғи пурасрор ҳам дар адабиёти китобй 
Образи Симурғ вомехўрад. Дар қадимтарин осори халқи.то- 

чиқ Авесто, дар қисмҳон Вандедод ва Яштҳо 
дар шакли «сенамурғ» зикр шудааст. Агар дар асрҳои VII— 
VI пеш аз милод эчод шудани Авасто ва аз мифҳои қадим ба 
адабиёти китобй гузаштани ин гуна образҳоро ба назар гирем. 
образи Симурғ хеле кадим аст. Ин ном минбаъд дар китоби 
давраи паҳлавй Бундаҳишн «сенамурв» номида шудааст. «Се- 
намурв»-ро аксарияти олимон, аз чумла олими рус Қ. В. Тре- 
вер дар асари худ «Сенмур»—«сагмурғ» шуморидаанд. Маълум 
аст, ки саг, асп, барзагов, хар, хурўс ва ғайра аз ҳайвонҳо ва 
паррандаҳои фоидарасон буда, дар замонҳои қадим тотем бу
данд. Мисли Говмард аз ду унсур (саг ва мурғ) иборат будани 
Симурғ дар пояи муайян ба ҳам пайвастани ин ду тотемро ни
шон медиҳад. Ин шакл дар суратҳои кадима низ дар ҳамин на- 
муд (сар—саг, тана — мурғ) акс ёфтааст, ки ба асри VI то милод 
мансуб аст. Яке, аз ин гуна суратҳо дар рўи ғилофи шами:ере 
кашида шудааст, ки аз теппаи Ҳафтдодарони скифҳо ёфт шу
дааст ва он ҳоло дар музеи Эрмитаж нигоҳ дошта мешавад.

* Ф. Энгельс. Анта Дюринг, Душанбе, «Ирфон», 1975, саҳ. 333.

Тасвири он чунин аст: «Сагмурғ» ба паридан тайёр аст, думаш 
паҳн, минқори гирое дорад, сари мореро ба минқораш сахт ни- 
гоҳ доштааст, болҳояш ба боло бардошта, дастонаш ба пеш 
дароз шудааст. Дар ин ҳол ин парранда парвозкунанда нест, 
зеро бо сари синаи амудй истодааст. Дар китоби М. М. Дьяко
нов— «Очерки истории древнего Ирана» (1961, саҳ. 334, расми 
76) нақше ҳаст, ки сару гарданаш ба саг монанд буда, пару бо
лу чуссааш ба уқоб шабоҳат дорад ва он ба асри V то милод 
мансуб буда, дар пушти сараш аломати сари раг ҳаст, ки он аз 
дандонҳояш маълум аст. Сурати дигаре дар рўи кўза кашида 
шудааст, ки сару гўшу чашм ба саг монанд буда, пою дасту 
думи рўбоҳй дорад (расми 78). Дар китобҳои пешина (Авасто 
ва ғ.) чои маскани сенамурв дарахт аст, ки табий ва реалисто- 
на мебошад, Шакли Симурғ дар «Шоҳнома»-и Фирдавсй шакли 
паррандаи серпарест (ниг. ба сурати ч. 1, с. 280, китоби номбур- 
да), ки минқор, думи хеле дароз дорад, мисли кўҳ бузургу аза- 
мат аст ва чояш болои кўҳ.

Аз ин тасвир дида мешавад, ки шакли Симурғ дар асрҳои 
давраи баъд аз ислом (аз чумла замони Фирдавсй) тағьир ёф
тааст. Акнун сари он мисли сари саг нест, монанди сари пар- 
рандагон аст. Аз сари Симурғ барҳам хўрдани сари саг бояд 
ба ақидаи динии исломй ва урфу одатҳои он алокаманд бошад, 
зеро аввалан ислом дини зардуштиро куфр ва осори динхри 
каднмй, аз чумла тотемҳоро хурофот ва сагро ҳаром эълон кард. 
Сониян, шояд аз ҳамин сабаб ба чои Сенамурв мурғи Анқо ва 
Рухи арабй пеш ронда шуда бошад, вале Сенамурв дар шакли 
тағьирёфтааш ҳамчун некхоҳи инсонҳо бокй монд. Фирдавсй 
афсонаҳои қадимро ба назм дароварда, ба Сенамурв (Симурғ) 
мурочиат накарда наметавонист. Сенамурв на танҳо аз чиҳати 
шаклу чой, тарзи зиндагй ва моҳияташ ҳам тағьир ёфтааст. Дар 
варианти афсонаҳои кадим бачаҳои Сенамурвро ҳамеша морон 
мехўрданд, чй тавре ки дар ҳаёт ҳаст, вале Симурғ мисли Кен- 
гура бачаҳояшро дар пушташ гирифта мегардад. Тасвири чус- 
саи Симурғ дар силсилаи достонҳои ҳафтхони Исфандиёр (хонн 
V) тасвир ёфтааст, ки дар куштани он паҳлавонии ў нишон до- 
да шудааст. Фирдавсй тавсифи бузургии Симурғро аз забони 
сарлашкари асирафтодаи Арчосп Гургсор барои он овардааст, 
ки ба мукобили манмании Исфандиёр Симурғи бузургро зид 
гузорад:

Яке кўқ бинй сар андар хаво,
Бар ў бар яке мурғ фармонраво,
Ки Симурғ хонад варо корчуй,
Чу парранда кўхест, пайкорчўй.
Агар пил бинад, барорад ба чанг,
Зи дарьё наҳангу зи хушкй паланг.
Набинад зи бардоштан хеч ранч,
Мар ўро чу гургу чу чоду масанч.
Д у  баччаст бо ў ба болои ўй,

Хамон рой пайваста бар рои ўй.
Чу ў дар ҳаво рафт, густурд пар,
Надорад замин тўшу хуршед фар.
Агар боз гардй ба вай судманд,
Наёзй ба Симурғ кўҳи баланд.

Фаъолияти аввалини Симурғ аз сайру гашти ў дар кўҳисто- 
ни Албурз оғоз ёфтааст, ки барои бачагонаш озука мечуст ва 
ногоҳ дар домони кўҳ кўдаки урьёнро дид, ки ба болои сангу 
хок гузошта шудааст. Вай кўдакро нахўрд ва эҳтиёткорона ба 
хона — лонааш бурда, бачаҳояшро нагузошт, ки ўро ҳамчун 
озуқаи овардаи модар хўранд. Симурғ кўдакро бо ҳамроҳии 
бачаҳояш бо хуни ҳайвонҳои шикоркардааш мепарварид. Дар 
ин тасвирҳо Симурғ ҳамчун модари ғамхору дўстдори инсон, 
дояи фарзанди одам тасвир ёфтааст:

Худованд мехре ба Симурғ дод,
Накард ў ба хўрдан аз он бачча сд.
Фуруд омад аз абр Симурғу чанг 
Бизад, баргирифташ аз он гармсанг.
Бибурдаш дамон то ба Албурзкўх,
Ки будаш дар он чо куноми гурўҳ.
Сўи баччагон бурд, то бишкананд,
Бад-он нолаи зори ў нангаранд...
Нигах кард Симурғ бо баччагон,
Бар он хурд хун аз ду дида чакон.
Шигифте ба рў барфиканданд меҳр,
Бимонданд хира бад-он хубчехр,
Шикоре, ки нозуктар он баргузид,
Ки бешир меҳмон хаме хун мазид.
Бад-ин гуна то рўзгори дароз,
Баромад, ки буд кўдак он чо ба роз.
Чу он кўдаки хурд пурмоя гашт,
Бар он кўҳ бар корвонҳо. гузашт.

Амалиёти дигари некхоҳонаи Симурғ дар он лаҳза зоҳир 
гашт, ки таваллуди фарзанди Рудоба Рустам душвор гашт ва 
Зол пари Симурғро дуд кард, ў ҳозир шуд. Дар ин тасвир аҳду 
паймоне, ки байни Симурғу Зол буд ва хамеша ба ёрии инсон 
тайёр будани он акс ёфтааст. Дар рафтор ва гуфтори Симурғ 
ба аклу куввати худ бовар доштан, аз ояндаи кўдак пешгўй 
кардан ва дар ҳар вазъият чорачў будан намудор шудааст, ки 
дар он хислати хирадмандй ба вай одат шудааст. Ин гуна хис- 
лат ва сифатҳои Симурғ дар китоби зардуштии «Минуги хирад» 
(рўҳ ё ки ақли ҳалкунанда) низ акс ёфтааст. Ҳамин тавр Симурғ 
Золу Сомро ором мекунад, ки аз ҳолати вазнини Рудоба ғамгин 
нашаванд ва аз ў фарзанде тавлид хоҳад шуд, ки ҳеч паҳлавоне 
ба ў баробар нест:

Чунин гуфт Симурғ, к:—«Ин гам чарост,
Ба чашми хижабр андарун нам чарост?
Аз ин сарви симинбари мохруй,
Яке шер бошад туро номчўй».

Симурғ маслиҳат медиҳад, ки марди чарроҳ биёранд ва Р у 
добаро бо май маст карда, чарроҳй намоянд. Дар ин маслиқат 
ба Симурғ хислати ҳакимй дода шудааст, ки образи ҳаким ва 
шахси хирадманд аст:

Биёвар яке ханчари обгун,
Яке марди бинодили пурфусун.
Нахустин ба май Моҳро маст кун,
Зи дил биму андешаро паст кун.
Ту бингар, ки бинодил афсун кунад,
Зи сандуқ, то шер берун кунад.
Бикаффад тиҳигоҳи сарви саҳи,
Набошад мар ўро зи дард огаҳй 
В-аз ў баччаи шер берун кашад,
Ҳама паҳлўи Моҳ дар хун кашад 
В-аз он пас бидўзад кучо кард чок,
Зи дил дур кун тарсу андўҳу бок.

Симурғ ҳамчун ҳакими хирадманд на танҳо роҳи чарроҳиро 
маслиҳат дод, доруи чои чароҳатро низ фармуд, ки аз гиёҳ аст 
ва аз рўи он молидани пари худро тавсия намуд:

Гиёҳе, ки гўям ту бо ширу мушк,
Бикўбу бикун хар се дар соя хушк,
Бисою биёло бар он хастагиш,
Бубинй хам андар замон растагиш.
Бар он мол аз он пас яке парри ман 
Хучаста бувад сояи фарри ман.

Симурғ яке аз парҳои худро дода бармегардад. Фирдавсй 
дар ин тасвир комьёбиҳои амали чарроҳии замони худро аз за- 
бони Симурғ нақл кардааст. Дар ин гуфтаҳои ў ҳама ба чуз 
иштироки Симурғ ва молидану додани пари ў ҳаётист. Ҳар чанд 
ки номи гиёҳи доругиро нагуфтааст, вале аз рустаниҳои дору- 
вор хабар додааст. Лаҳзаи дигаре, ки инсон ба ёрии Симурғ 
мўхточ шудааст, яъне ў ба дастгирй омадааст, дар чанги Ис- 
фандиёр ночор шудани Рустаму Рахш аст. Агар ҳангоми тав
лиди Рустам ба халосии Рудоба, безарар гирифтани кўдак ва 
Золро аз хаячон берун овардан хизмат карда бошад, акнун ба
рои халосии қахрамон Рустам, Рахши ў ва аз холати ногуворй 
раҳой додани Зол ба ёрии ў омадааст. Зол боз бо усули афсона- 
вй пари Симурғро месўзад ва ў ҳозир мешавад. У аз ҳучуми 
Исфандиёр, вазъияти бади Рустам ва Рахши вай арзи ҳол мена
мояд. Симурғ ин дафъа ба масъалаи табобат бо худбоварй ва 
бепарвой назар мекунад, ки аз ин рафтори вай хакиму табиби 
боэътимод будани ў намудор гаштааст:

Бад-ў гуфт Симурғ, к:-«Эй пақлавон,
Мгбош андар ин к~р хастапавон.
Сазад гар намой ба ман Рахшро,
Хам он сарфарози чахонбахшро».

Симурғ ин дафъа дам табиби ҳозиқу чарроху мехрубон ва 
ғамхори инсон, дар навбати аввал паҳлавони беназири Эрон



Рустам аст, ба ин маъно умуман ғамхору ҳаводори эрониён ме- 
бошад. Вай аввал Рустамро табобат мекунад, бо нўлаш тирҳо 
ва хуни бастаро аз бадани ў мегирад:

Нигах кард мурғ андар он хастагй,
Бичует андар ў рўи пайвастагй:
Ба минқор аз он хастагй хун кашид 
В-аз ў ҳашт пайкон ба берун кашид.
Бар он хастагиҳош молид пар,
Ҳам андар замон гашт бо зўри фарр.
Бад-ў гуфт: — «Ин хастагиҳо бубанд,
Ҳамебош як ҳафта дур аз газанд.
Яке парри ман тар бигардон ба шир,
Бимол андар он хастагиҳои тир!»

Снмург на танқо табиби инсон, чарроҳи ҳайвон ҳам мебошад. 
Вай Рахши мачрўҳро табобат кард. Ин гамхорй ба шарофати 
он аст, ки вай ба қаҳрамони асосй Рустам мансуб аст, аз ин рў, 
барои хуб шудани аҳволи ў Рахшро ҳам табобат кард:

Бар он хам нишон Рахшро пеш хост,
Бад-ў ҳамчунин кард минкор рост.
Бурун кард пайкон шаш аз гарданаш,
Набуд эч пайкон дигар дар танаш.

Вакте ки ҳар ду сиҳат шуданд, Симург ба Рустам маслиҳат 
дод, ки бо Исфандиёр начангад, зеро вай фарри эзидй дорад. 
Ғайр аз ин, ў шаҳриёр асту паҳлаванн қавй. Ўро куштан ба 
кушанда бадбахтй меорад:

Гар эдун, ки бо ман ту паймон кунй,
Сар аз чанг чустан пушаймон кунй...
Бад-ў гуфт Симург, к:—«Аз роҳи мехр 
Бигўям хаме бо ту рози сипехр,
Ки ҳар кас ки хуни ял Исфандиёр 
Бирезад, варо бишканад рўзгор.
Ҳамон низ то зинда бошад зи ранч,
Раҳой наёбад, намонад-ш ганч».

Симург дар чавоби Рустам маслиҳат медиҳад, ки ба Исфан
диёр аз роҳи сулҳ ва гуфтори нек сухан ронад. Дар ин гуфтахо 
сулҳдўстй ва накўкирдории Симург намудор гаштааст, ки дар 
он хислати халқй зоҳир гаштааст:

Бад-он раҳ, ки Симург буд раҳнамой,
Ҳаме буд бар торакаш бар ба пой.
Бад-ў гуфт: — «Акнун чй Исфандиёр,
Биёяд, ки чўяд зи ту корзор.
Ту хоҳиш куну чўй аз ў ростй,
Мазан хеч гуна дари кости.
Магар боз гардад ба ширинсухан,
Ба ёд оядаш рўзгори куқан».

Инчунин вай маслиҳат медиҳад, ки агар Исфандиёр ба га- 
пн нагз ром ва ба сулҳ розй нашавад, бо тире, ки аз чуби газ

сохта шудааст, ба чашмонаш занад, зеро танҳо чашмони ў тир- 
гузар аст:

Чу пўзиш кунй чанду напзирадат,
Хаме аз фурўмоягон гирадат,
Ба зеҳ кун камонрову ин тири газ 
Бад-ин гуна парвардай оби раз,
Абар чашми ў рост кун ҳар ду даст,
Чунон чун бувад мардуми газпараст:
Замона барад рост онро ба чашм,
Шавад куру бахт андар ояд ба хашм.

Ҳамин тавр, ҳар чанд ки Исфандиёр бо маслиҳати Симурғ 
ва тири газини Рустам кўр ва кушта шуд, бо вучуди ин, Си- 
мурғ сулҳчўй аст. Дар айни ҳол айб дар Исфандиёр буд, ки бо 
ҳеч роҳ сулҳро аз рўи ғурур, манманй ва ҳукмрони ягонаи олам 
шудан қабул намекард. Хулосаи шонр ин аст, ки чангчўёну мағ- 
рурон бояд чазо бинанд, чунон ки Исфандиёр дид. Чунин раф
тори Симурғ як навъ қасос аз Исфандиёр буд, зеро дар хони 
панчуми худ аз рўи мағрурй ва нописандй, ки ў аз ҳама, ҳатто, 
аз Симурғ ҳам зўртар аст, Симурғеро барои худнамой дар назди 
Гургсор кушта буд.

Ба ҳамин тариқ, образи Симурғ дар «Шоҳнома» рамзи дўс- 
тй, рафоқат, меҳрубонй, ғамхорй ба инсон буда, сулҳчўй ва нек- 
хоҳ аст. Ба каҳрамони халкй Рустам ҳамеша ҳайрҳоҳ, вале ба 
душманон аввалан сулҳўй ва дар ҳолати якроҳагии онҳо бераҳм 
аст. Ба ин маъно ҳам Симурғ образи мусбати халқист. Ин маъ
нй аз забони Сом ифода ёфтааст:

Ки эй шохи мургон, туро додгар 
Бад-он дод нерўву зўру ҳунар,
Ки бечорагонро хаме ёварй 
Ба некй ба ҳар доварон доварй.
Зи ту бадсиголон ҳамеша нажанд,
Бимон ҳамчунин човидон зўрманд.

Рахш Дар «Шоҳнома» образи дигари мусбате ҳаст,
ки он ҳамеша ҳамроҳ ва ёридиҳандаи кахра- 

мони марказй — Рустам аст. Ин образи дорой хислатҳои мифо
логи Рахш аст. Рахш аспи зўру тавоноест, ки чўпонон барои паҳ- 
лавони оянда парвариш мекарданд ва онро танҳо Рустами ча- 
ҳонпақлавон бо зўрй метавонист ба худ тобеу ром кунад. Дар 
кори тарбия кард а ,б а  воя расондани Рахш ва онро танҳо ба 
Рустам додани галабонҳо ҳиссиёти ватандўстонаи халк инъикос 
ёфтааст. Аввалан, Рахш аспи тавоноест, ки танхо он ба вазни 
Рустам тоб оварда метавонад. Ғайр аз ин, ба Рахш хислатхои 
зиракй, чанговарй ва рамузфаҳмй дода шудааст, ки дар натича 
ў аз хислатҳои реалистона дида, бештар хислатхои мифологи 
пайдо кардааст. Масалан, Рахш ўро аз зараррасонҳо бонй ме
кунад, вайро бедор менамояд ва аз омадани ҳайвонҳои дарран- 
да ва мори аждаҳо огох менамояд. Вакте ки Рустам ба тези аз 
хоб бедор намешавад, худаш бо ҳайвонхои даранда ва аждахо 
мечангад ва онҳоро нобуд менамояд.

Дар ин асари безавол образҳои мифологии манфй ҳам ҳас- 
танд, ки онҳо дар шакли девҳо, чодугархо, аждаҳо ва ҳайвон- 
ҳои ваҳшию дарранда зоҳир гаштаанд. Ин образҳо дар амалиё- 
ти Рустам, Исфандиёр, Гаршосп ва гайра намудор гаштаанд ва 
аз дасти инсон — қаҳрамонҳо маглуб шудаанд, ки он идеали 
Фирдавсй мебошад. Ин образҳои манфй душманони инсонҳои 
некро ифода кардаанд.

МАҲОРАТИ ЭЧ.ОДИИ ФИРДАВСЙ

Методи_ эчодии Абулқосим Фирдавсй бо чаҳонбиниаш во- 
бастааст. У дар чаҳонбинй худочў, идеалист ва пайрави ақидаи 
динй буда, дар акидаи ичтимой адолатхоҳ, халқпарвар, инсон- 
дуст ва ватанпарвар мебошад. Аз ин чост, ки методи эчодии вай 
бо анъанаҳои гоявии фольклори халқҳои эронй ва назми клас- 
сикии точнку форс дар асрҳои IX—X вобастагии зич дорад.

Дар «Шоҳнома» метод ва усули эчодии мифологй ва тасвири 
қаҳр-амонй чои асосиро ишгол кардааст, ки он хислати лиро- 
эпикй дорад. Реализм дар лаҳзаҳои чудогона мавчуд бошад 
ҳам, мавқеи асосй надорад^ Қисме аз лавҳаҳои «Шоҳнома» ба 
фактҳои таърихии давраҳои Ҳахоманишй, истилои Искандари 
Македонй ва юнониҳо, замони ҳукмронии ашкониҳо (аршакиҳо) 
ва Сосониён вобаста бошад ҳам, дар бисьёр ҳолатҳо ба рўи 
онҳо пардаи услуби афсонавй пўшонда шудааст, ки он ба тар- 
зи баёни бадеии фольклори монанд аст. Масалан, муносибати 
ошиқонаи Судоба бо писарандари худ Сиёвуш, ки дар ҳолати 
ком наёфтан ба вай тўҳмат кардани ў, вале ба таври катъй он
ро рад кардани Сиёвуш, ба тўҳматҳои Судоба дар ҳаққи Сиё
вуш ва макри ў бовар кардани падар—Кайковус, писари худ
ро санчидани ў ҳаёти пур аз фаҳши дарбориёнро реалистона 
тасвир кардааст, вале лаҳзаи аз байни оташи бузурги муқаддас 
безарар гузаштани Сиёвуш, ки аломати бегуноҳии ўст, пардаи 
афсонавй дорад.

ё  барои мисол ҳикояти занй деҳкон ва Баҳромро гирифтан 
мумкин аст. Вақте ки деҳқонзан аз рўи фаросат подшоҳ будани 
меҳмони худ Баҳромро шинохт, баъд аз кори ба чо овардани 
расми меҳмондорй дар чавоби талаби Баҳром, ки зан ҳикояте 
кунад, аз ҳокимони кишвар, ки деҳаро хароб карда буданд, 
шикоят кард:

Занй пурманиш гуфт, к:—«Эй покрой,
Бад-ин деҳ фаровон кас асту сарой.
Ҳамеша гузори саворон бувад,
Зи девони шах, кордорон бувад.
Яке номи дуздй диҳад бар касе,
Ки фарчом аз он ранч ёбад басе.
Бикўшад зи баҳри дирам панчу шаш,
Ки нохуш кунад бар дилаш рўзи х(в) аш.

Занй поктанро ба олудагй 
Барад ному ёзад ба беҳудагй.
Зиёне бувад, к-он наёяд ба ранч,
Зи шоҳи чаҳондор ин аст ранч».

Шоҳ Бахром аз ин тавр ошкоро ва ҳакконй сухан рондани 
■деҳконззн хашмгин мешавад, зеро аз гуфтаҳои ў бадном ме
гардад. Ба ин андоза густох шудани халқи оддй ба вай маъкул 
нашуда, шаб то рўз хоб накарда, фикр мекунад, ки сахтгирй 
бонд, то ки мардум аз вай тарсанд:

Пурандеша шуд з-ин сухан шаҳриёр,
Ки бад шуд варо ном аз он пойкор.
Ба дил гуфт пас шоҳи яздоншинос,
Ки «аз додгар кас надорад ҳарос.
Дуруштй кунам з-ин сипас рўз чанд,
Ки пайдо шавад мехру дод аз газанд».

Ба чунин тасвири ҳақиқати ҳаёт унсури афсонавй илова 
шудааст—бо хашмгин шудани шоҳ шири гови деқкон аз писто- 
наш гурехтааст:

Туҳй дид пистони говаш зи шир,
Дили мизбони чавон гашт пир.

Деҳқонзан аз ин ҳол пай бурд, ки дили подшоҳ ба ситам- 
горй моил шудааст:

Ситамгора шуд шаҳриёри чаҳон,
Дилаш душ печон шуд аг’дар ниҳон.

Деҳконзан аз зулми шоҳ вайрон шудани ахлоқи мардум ва 
кори чаҳонро ба шавҳари худ арз менамояд:

Бад-ў гуфт зан, к : — Эй гаронмояшўй,
Маро бехуда нест ин гуфтугўй.
Ба пистонҳо дар шавад шир хушк,
Набўяд бп нофа дарун низ мушк.
Зинову рпё ошкоро шавад,
Дили нарм чун санги хоро шавад.

Подшох Бахром бо шунидани ин суханхо аз андешаи худ 
пушаймон мешавад. Он гоҳ боз ба пистони гов шири фаровон 
меояд:

Чу шоҳи чаҳон з-ин суханҳо шунуд,
Пушаймонй омад аз андеша зуд...
Зи пистони говаш биборид шир.
Занй мизбон гуфт, к:— эй дастгир.

Чунон ки мебинем, дар як маврид бештарини воқеаҳо дар 
плани афсонавй-мифологй тасвир шуда, ба онҳо унсурҳои ре
алиста дохил карда мешавад, дар мавриди дигар, ба тасвири 
реалистй зуд хислатҳои мўъчизавй ва «таъсири қувваи илоҳи» 
ҳамроҳ мегардад, ки он рафти вокеаро тагьир медиҳад. Ма-

салан, дар чанги Баҳроми Чўбина бо Хусрави Парвиз, ки хис
лати реалистонаи таърихй дорад, Хусрави шикастхўрдаи аз 
аскаронаш дар байни кўҳ чудо монда ба худо мурочиат меку
над, ў фариштаи Сурушро фиристода, вайро аз назари душман 
пинҳон медорад ва Хусрав халосй меёбад.

Ҳамин тавр, на услуби ягонаи тасвир, балки вобаста ба 
воқеаҳо тагьир ёфта истодани он ба назар мерасад. Вақте ки 
ба қисмҳои «Шохнома» назар меандозем, кисми аввал аз миф- 
ҳои қадим огоз ёфтааст. Дар мифҳо тасаввуроти оддй ва сод- 
далавҳонаи инсони ибтидой дар бораи табиат ва чамъият акс 
ёфтааст. Аввалин душмани инсонҳо, ки сардорашон шоҳ Қаю- 
марс аст, на одамон, балки рўхи нопок Аҳриман ва девҳо 
(Деви Сиёҳ, Деви Сафед ва ғайра) мебошанд. Қувваҳои некй 
аз қабили яздон дўсти инсон аст. Гови Фаридунро бо шири 
худ парваришкарда, Симурғи Золро ба воярасонда ва гайра 
аз персонажҳои мифи кадиманд. Дар эчоди мифҳо Фирдавсй 
ба ақидаҳои кадимии халқҳои эронй такья кардааст.

Қисми қаҳрамонии «Шоҳнома» аз Сом, Зол ва Рустам оғоз 
ёфта бошад ҳам, дар амалиёти Фаридун ба мукобили Заҳҳок 
низ қаҳрамонии бемислу монанд тасвир ёфтааст. Қисми дос- 
тонҳои эпикии қаҳрамонй бештар ҳақикати ҳаётй дошта бо
шад хам, аз унсурҳои афсонавй холй нест. Масалан, киссаҳои 
ҳафт хони Рустам, чанги Рустам бо Аквондев, Деви Сафед, Ар- 
жангдев, аждарҳо ва чодугарҳо. Ин гуна лаҳзаҳо дар тасвири 
амалиёти Гуштосп, ҳафт хони Исфандиёр ва ғайра низ мавчуд 
аст. Дарайни замон дар ин гуна лаҳзаҳои мифологй тасвирҳои 
реалистона хам кам нест. Масалан, дар чанги. тан ба тани 
Рустам бо паҳлавон Авлод аз лаҳзаҳои релистона бой аст. 
Қисми таърихии «Шохнома» ҳам аз унсурҳои мифологй холй 
нест, зеро тасвири афсонавй, аввало, услуби асосии Фирдав- 
сист, сониян, вокеаҳои таърихй ба услуби асосй итоат куно- 
нида шудааст. Агар кас воқеаҳои таърихиро бо услуби тас
вир мукоиса кунад, ин лаҳза зуд ба назар мерасад. Аз ин 
фактҳои эчодй маълум мешавад, ки тасвироти Фирдавсй гу
ногун бошанд хам, вале дар ҳар се кисми «Шохнома» онхо 
як навъ оҳанги ягона доранд. Бо вучуди ин, тасвири барчаста, 
равшан ва намоёни ягон хислати қахрамон, предмет ва ё вокеа 
чои алоҳидаро ишгол менамояд. Аз ин нуктаи назар, манза- 
раи зерин ба назар менамояд:

Каюмарс дорой хислати умумиинсонй ва асосгузорн дав- 
лати шохй; Чамшед соҳиби хислати духўра — аз як тараф, 
подшоҳи бузургест, ки дар замони ў тараккиёти куллй рўй 
додааст, аз тарафи дигар, ба ғалаба ва комьёбихои худ мағ- 
рур; Заххок шохест бегона (араб) ва бо таъсири Ахримач 
тадричан аз подшоҳи одил, ки ба Чамшеди мағрур чазо дода 
буд, ба подшохи золими хунхор мубаддал мешавад ва хамеша 
аз пайдоиш ва ғалабаи подшоҳи конунй ва меросии Эрон таре 
дорад; Фаридун иродаи ягонае дорад, ки ватан — Эронро аз



хукмронии подшоҳии золими бегона начот диҳад; Эрач дорой 
хислатҳои нармй, раҳмдилй, бародарй ва инсондўстй; барода- 
ронаш дорой хислати рашку ҳасад ба бародарй худ Эрач; 
Кайковус дорой кирдори сабукрўҳй, булҳавасй, беандешагй 
ва магрурй; Сиёвуш бо поквичдонй, сулҳпарварй ва дўстии 
халқҳо; Нўшинравон бо катъият ва ироданокй; Гударз бо хирад- 
мандй Баҳроми Чубина бо ифтихормандй ва қаҳрамонию часо- 
рат; Гурдия бо хислати кабул накардани ишқи хоричиён дар за- 
минаи ватандўстй ва бегона накардани хуни миллй; Манижа дар 
масъалаи ишқ ба ҳисоб нагирифтани ин масъала ва содиқ будан 
ба вафодорй ва муҳаббат; Исфандиёр бо мансаб — ҳокимиятпа- 
растии худ аз хамдигар фарк мекунанд. Илова бар ин, кисми 
хеле зиёди қаҳрамонҳо гайр аз хислатхои асосй хислатхои да- 
рачаи дуюм хам доранд. Масалан, Зол каҳрамони бемисл, 
маглубнашаванда, нотарс, дар айни замон ҳурматкунандаи ху- 
куки шоҳии меросй, фармонбардори бечуну чарой падар, вале 
дар роҳи ишқ ва дўстии байни қабилаҳо устувор; Исфандиёр 
чўяндаи ҳақиқатест, ки дар ин роҳ чангҳо ва қаҳрамониҳо ни
шон додааст. Вай оқил, нотарс, аммо сахтгир; Гударз, аз як 
тараф, сардори давлатй бузурги рыцари, қаҳрамони часуру 
нотарс, дар чанги душман беамон, вале дўстдори беҳамтои 
падар, марди доно ва боандеша аст.

Образи Рустам дар плани умумимиллй хеле гуногун аст. 
Вай ба масъалаҳои ичтимой, синфй дахл намекунад. Хислати 
асосии ў ҳамчун қаҳрамони маглубнашавандаи умумихалқй 
дар ҳолати ба сари мамлакат омадани ҳавфи ҳучуми душман 
ҳамеша тайёр будан, ба душман, агар хеш бошад ҳам, раҳм 
накардан, талаби хокимият накардан ва барои давлатй ме- 
росии марказй мубориза бурдан аст. Ба ин маъно образи Рус
там нисбат ба образҳои дигар пурра, ҳарчониба ва цолиби 
диккат аст.

Яке аз масъалаҳои муҳиме, ки ба он бояд эътибор дод, 
масъалаи аз нав кор кардани Фирдавсй дар болои матерйал- 
ҳои «Шохнома» аст. Маълум аст, ки Фирдавсй қисми Дақи- 
қиро бетағъир овардааст ва шояд ин корро барои он карда 
бошад, ки услуби Дакиқнро нигоҳ дорад. Баъзе тадқиқот- 
чиёни эчодиёти Фирдавсй ақидае доранд, ки ў танҳо ривоят- 
кунанлаи достонҳои «Шоҳнома» мебошад. Ин фикр аз нуқтая 
назари тадқиқотчиёни советии «Шоҳнома» дуруст нест, зеро 
достонҳои гузашта мувофйқи талабот, ақида, чаҳонбинй ва 
вазифаҳои замони достонсарои нав эчод мешаванд. Масалан, 
образи Каюмарс дар мифи кадим ба маънои рўҳи илоҳй, дар 
шакли гавпошшо, сардори кабила ва гурўҳи инсонҳо, вале 
дар «Шоҳнома»-и Фирдавсй, ки асари замони феодалист ва 
■^алаботи он шоҳпарастй мебошад, дар шакли подшох тасвир 
ёфтааст.

Аз сабаби боқй намондани нусхаҳои «Шоҳнома»-ҳои пеш 
аз Фирдавсй (китоби Абўмансур, Абулмуайяди Балхй, Масъ-

удч Марвазй) муқоисаи онҳо бо «Шоҳнома»-и Фирдавсй душ- 
вор аст, вале гумон меравад, ки Фирдавсй аз он нусхаҳо ха- 
бардор будааст ва вариантҳои бехтарини пешинро чомаи на- 
вин пушонда истифода бурдааст. Мо ин фаркхоро, хатто, аз 
рун муқоиса нақлҳои таърихнависон (Табарй, Балъамй), таз- 
киранависон (Ассаолабй), ки аз сарчашмаҳои аввала гириф- 
таанд ва маънидод карданҳои Фирдавсй мефаҳмем. Табиист, 
ки Фирдавсй воқеаҳоро айнан накл карда наметавонист, би
нобар ин, вай нақлҳои пешинаро ба таври бадей аз нав кор 
кард ва ба завқи худу замонааш мувофиқ мегардонид, махсу- 
сан, он нақлҳоро, ки ба назараш бештар чолиб менамуданд. 
Масалан, вай бар хилофи нусхаҳои пешина дар бораи под- 
шоҳии Каюмарс ва авлодони ў, Чамшед, Кова, Заҳҳок, Фари
дун ва ғайра ба таври мухтасар сухан рондааст, дар бораи 
подшоҳони ашконй, ки дар Хуросон ва Эрон кариб 500 сол 
подшоҳй карда буданд, чизе нагуфтааст, вале ба саргузаш- 
ти Рустаму Таҳмина, фочиаи Рустаму Сўҳроб, ба духтари Пи
рон Ч,арир хонадор шудани Сиёвуш, ҳалокати писари ў Фу- 
руд, воқеаҳои романтикии ишки Манижа ва Бежан, овораги- 
хои писари Сиёвуш— Кайхусрави чавон, муносибати душмано- 
наи бобояш Афросиёб, юришҳои ҳарбии Кайковус ва ғайра, 
ки эпизодҳои нав аст, таваччўҳи бештаре зоҳир кардааст. 
Аз ишораҳои зиёде, ки ў ба мўбадон ва дехкони куҳан меди- 
ҳад, маълум мешавад, ки аз забони қиссагўйҳои халк хам 
щунида навиштааст:

Зи гуфтори деҳкон яке дсстон
Бипайвандам аз гуфтяи бостон.
Ба мўбад бар он гуна баргашт ёд,
Ки Рустам баророст аз бомдод.

Муқоисаи мухтасари баъзе лаҳзаҳо аз энизодҳои гуногун 
ба таври бадей аз нав кор карданҳои Фирдавсй ва масъала- 
гузории хоси ўро тасдик менамояд. Масалан: Ассаолабй дар 
тасвири Кова Заҳҳокро ба золимй айбдор кардан ва аз вай 
адолат талабидани ўро дохил накардааст, вале Фирдавсй ин 
лаҳзаро бо ранги эътирози халкй акс кунонидааст; муаррихи 
дарбори ғазнавиён Саолабй кайд кардааст, ки баъд аз исьён 
бардоштани Кова дар дарбор амалдорони подшохй ба вай 
хамроҳ шуданд, вале дар тасвири Фирдавсй Кова маҳзари 
Заҳҳокро, ки ҳамаи амалдорон ба он имзо карда буданд, дар- 
ронда, ба таҳи по партофтааст ва онхоро «пойбандони дев» 
ва «рўй ба дўзах» номида, маҳкум менамояд. Дар атрофи ў 
на амалдорон, балки бозориён чамъ мешаванд.

Ё ки муносибати Ассаолабй ва Фирдавсиро ба Маздак ба 
назар гиред. Ҳар ду хам аз як сарчашма истифода кардаанд, 
вале муносибати онҳо ба Маздак дигар аст. Ассаолабй аз 
нуктаи назари синфи ҳоким ба пешвои халк баҳо додааст: 
Маздак писари Бомдод Шайтон дар сурати инсон аст. Симои



зе б о , вале рўҳияи тира дорад, дорой намуди хуби зоҳирй, ва
ле ниятҳои бад, ширинсухан, вале дар амал талх ва ғайра. 
фирдавсй раҳнамои мардум Маздакро аз мавқеъҳои халқй 
тасвиру тавсиф менамояд:

Биёмад яке мард Маздак ба ном,
Сухангўю бо донишу рою ком.
Гаронмоя мардею донишфурўш,
Қубоди диловар бад-ў дод гўш.

Дар масъалаи баҳо додан ба шўришчиёни халқ, ки марду
ми гурусна буданд, муносибати Фирдавсй, ки ба мардуми бе- 
наво ҳусни таваччўх ва ҳайрхоҳй дорад, аз муносибати маф- 
курадорони синфи ҳоким фарқ мекунад. Барои намояндагони 
синфи ҳоким халқн меҳнаткаш, вале гуруснаю бенаво «тадо- 
вузкор, зинокор, роҳзан» (Табарй), «мардуми авоми камба- 
ғал, аламони бетартиб» (Саолабй), барои Фирдавсй пайраво- 
ни Маздак одамони танҳо гуруснаанд, ҳеч гуна айбе надо- 
ранд, аз хушксолй ва қаҳтй ба бенавой афтодаанд:

Шикам гурсина чанд мардум бимурд,
Ки анбор осуда, чонаш бибурд.

Маҳорати эчодии Фирдавсй дар эчод намудани хатти сю
жета воқеаҳои «Шоҳнома» низ намудор гаштааст. У як қисми 
сюжети воқеаҳоро аз вариантҳои дигари ин асар кабул кар
да, ба онҳо лаҳзаҳои дилхоҳи худро дохил намуда, ҳамаро 
ба риштаи ягонаи хатти сюжет дароварда, аз онҳо як аса- 
ри мукаммал ва пурраи достонҳои эпики ба вучуд овардааст. 
Қисми дигари онро ё аз вариантҳои халқй гирифтааст ва ё 
аз худ эчод намудааст. Иштироки қаҳрамонҳо дар рафти во
кеа як хел нест. Вай бешубҳа ба қахрамонҳои худ ҳолатҳои 
гуногуни психологй дода, ба амалиёташон пайвандҳои ман- 
тиқй додааст, ҳар чанд ки дар баъзе лаҳзаҳо хислатҳои ми- 
фологй-афсонавй дорад. Масалан, агар маслиҳату ёрии Си- 
мурғ намешуд, таваллуди паҳлавони беназир Рустам мумкин 
набуд, модар ва кўдак ба халокат дучор мешуданд. Фирдавсй 
дар чараёни эчодй тасвири воқеа ва қаҳрамонҳоро ба идеал- 
ҳои худ тобеъ гардокида, образҳои равшан, пухта ва зиндаву 
реалро офаридааст, ки ба фаҳми мардуми замонаш мақбулу 
фаҳмо мебошад. Фаҳмиши реализм дар ҳар замон ҳар хел аст. 
Бештарини тасвирҳои Фирдавсй барои ҳамзамононаш реалис- 
тона буд ва аз он лаззати бадеии эстетики мегирифтанд, зеро 
он образҳо нисбат ба образҳои пешинаи ин образҳо, ки про- 
тотипи онҳо дар нусхаҳои гузашта ва эчодиёти даҳонакии 
халқ мавчуд буданд, хеле равшан ва индивидуалонидашуда 
мебошанд. Табиист, ки дар эчоди ин гуна образҳо он қиссаҳо- 
ро интихоб кардааст, ки ба идеалҳои ў мувофиқ буданд, бз 
ин маънй мумкин аст, ки аз вариантҳои истифода кардаи ў 
баъзе ҳикоя ва қиссаҳои аз мадди назар дуршуда, аз эъти-

бор соқит гардида бошанд. Масалан, ҳалокати паҳлавони бе- 
ҳамто Рустам дар ду эпизод ё ки воқеа рўй додааст: Яке, бо 
хиёнати бародараш Шағод дар чоҳи шикори гург афтода ха- 
лок шудааст, дигаре, дар чанги писари Исфандиёр Баҳман 
кушта шудааст. Аз ин ду вариант ба Фирдавсй варианти ав
вал маъқул афтодааст, зеро мувофиқи тасаввуроте дар бораи 
Рустам, ки маглубнашаванда аст, аз дасти Баҳман на бонд 
кушта шавад. Чунин паҳлавонро фақат бо роҳи хиёнат халок 
кардан мумкин аст. Ҳар чанд ки Фирдавсй марги ҳама, аз 
чумла Рустамро ҳам аз тақдир медонист:

Фаровон бимонй, сарояд замон,
Касе зинда барнагзарад з-осмон,

вале дар чанг маглубу кушта шудани ў дар сарнавишти Рус
там набуд.

Образҳои асосии «Шоҳнома» дар баробарй инкишофи ҳаё- 
тй ва психологии онҳо эчод шудаанд. Ин гуна тасвир на ба 
ҳама қаҳрамонхои Фирдавсй насиб шудааст. Қисме аз каҳ- 
рамонҳои асар зуд ба арсаи ҳаёт даромада аз он мегузаранд, 
зеро олами ботинии онҳо хислати эпизодй доранд. Аммо асо- 
ситарин образҳо, чи мусбат ва чи манфй дар инкишофи пси
хологй ва ҳаётиашон тасвир ёфтаанд. Масалан, образи Чам- 
шед харчанд инкишофи ҳамачониба надорад, вале тадричач 
аз шоҳзодаи муқаррарй дар тахт худро ба дарачаи шоҳй ва 
мўбадй тасаввур кардааст:

Манам, гуфт, бо фарраи эзидй,
Хамам шаҳриёриву хам мўбадй.

Ў ҳамчун шоҳи ботадбир, кордон, маърифатпарвар ва та- 
раққихоҳи соҳаҳои гуногуни ҳаёти хочагй, ҳарбй ва маданй 
корҳо ва ихтироъҳои зиёде бо ёрии одамон ба вучуд оварда, 
дар натичаи гурур ва манманй аз подшоҳи оқилу яздоншинос, 
ба подшоҳи худбнну худраъй, магруру худоношинос мубаддал 
шуда:

Якояк ба тахти мехи бингарид,
Ба гетй чуз аз хештан кас надид.

ҳамаро инкор менамояд. Аз ин кирдори ў халк рў мегардонад, 
дар натича, фарри давлат ва эзидй аз вай рафта, танҳо мемо- 
над, пушаймон мешавад, зорй мекунад, вале фоидае намебах- 
шад:

Ба Чамшед бар тирагун гашт рўз,
Ҳамекост з-ў фарри гетифурўз.
Ҳамеронд аз дида хун дар канор,
Ҳамекард пўзиш бари кирдугор.

Окибати кор аз давлатй шоҳй маҳрум, гуреза ва дар зери 
оби баҳри Чин пннҳон шуда, ба дасти Заҳҳок афтода, бо хорй 
кушта мешавад. Дар образи Чамшед инкишофи олами бо-

’ тинй-психологии инсоне, ки аз комьёбиҳои худ мағрур шуда,
* оқибат ба бадбахтиҳо дучор шудааст, тасвир ёфтааст. Ҳари- 

фи Чамшед Заҳҳок аз аввал чавонй часур ва далер буда, тад- 
ричан бо таъсири Шайтон ё ки Аҳриман ба падаркуш мубад- 
дал мешавад: Дар вақти барои Эрон подшоҳ интихоб шудан 
шоҳи золим набуд, вале бо таъсири Иблис ба подшоҳи зо- 
ли ми хунхор, айёш, беғам, маишатпараст ва тарсончак таб- 

' дил меёбад. Вай бар зидди Фаридун аз рўи ҳирси тахти шоҳй 
ва рашки занхои худ, ки онҳоро Фаридун озод карда буд, ху- 
рўчи бемуваффакият карда бошад ҳам, вале ба хости худ 
мувафафк намешавад ва гирифтори чазо мегардад.

Образҳои Баҳроми Чўбина, Кайковус, Сиёвуш, Искан- 
I  дар ва гайра дар инкишофи ботиниашон эчод шудаанд. Ав- 

вали ҳаёти Искандар дар омўхтаии илму ҳунар, подшоҳй, 
чаҳонгирй, ғоратгарии беамон, шўҳратпарастиву шаъну ша- 
рафхоҳй гузаштааст, аммо, ҳангоме ки дар ҳиссиёти ў ғам- 
хорй ба одамони азобу ғурбатдида пайдо мешавад, аз подшо- 
хи истилогари беамон ба подшоҳи одили гамхор табдил меё
бад., ки гўё баъд аз ин чангҳои ў барои ҳимояи мазлумон ва 
таҳкиршудагон аст. Ин ҳол на факти таърихй, балки идеали 
шоир аст, ки ўро ҳамин тавр дидан мехоҳад.

Аз шахси каҳрамон ва паҳлавони ватанпарвар ба сарлаш
кари исьёнкор табдил ёфтани Баҳроми Чўбина, ҳаячони олами 
ботини ў, аз рўи ҳимояи ифтихор ва шарафи шахсй барои 
таҳкир кардани гайриодилонаи Хусрав исьёнкор шудани ў 
ва баъд аз маглубият дар диёри бегона ҳамеша дар орзўи 
ватан будани вай низ инкишофи образи ўро нишон медиҳад. 

i Дар образҳои занон низ инкишофи характер, яъне олами
ботинии онхо мушоҳида мешавад. Образи Судоба аз занй 
дўстдор ва бовафо тадричан бо таъсири ҳисси шаҳвонй ба 
ошиқи иғвогар, найрангбоз ва маккор мубаддал мегардад. 
Манижа аз шоҳдухтари комгору бофароғату роҳати зиндагй 
ба ошиқи вафодори Бежан ва маҳруми ҳимояти падару хору 
зор табдил ёфтааст, вале аз иродаи ишқии худ барнагашта- 
аст. Фарангис аз шохдухтари дар аввал беташаббусе, ки ба 
воситаи миёнаравии Пирон занй дўстдоштаи Сиёвуш шуда
аст, дар рўзҳои сахтии шавҳараш муттакои дилдодаи хеш 
буд. Вай тарафдори дўстии Эрону Тўрон буда, аз ин чихат 
ба падари худ зорй мекунад, вале рўи хуш намебинад. Он 
гох вай тарки падар, шаъну шарафи ў ва тарки ёру диёр карда, 
хамчун модаре, ки аз фарзанди худ чудой надорад, ба сар- 
паноҳии Гев бо писари ҳоло хурдсолаш Кайхусрав ба Эрон 
меояд ва дар роҳ таъкиби Пиронро, ки мехост гурезаҳоро 
баргардонад, бо ёрии Гев паси сар мекунад ва хамчун занй 
оқилаи ҳақки намакшинос Пирони асирафтодаро аз дасти 
Гев озод менамояд.

Дар образи Гурдия — хоҳари Баҳроми Чўбина низ инкишо
фи характер дар заминаи ватандўстй ва шарафи номи авлот

мушоҳида мешавад. Вай аз як занй окилаи панддиҳанда ба 
бародарй худ, ки бояд аз роҳи исьён ва саркашй баргардад, ба 
занй риоякунандаи шарафи хуну ватан, ки ишки хоқони Чин- 
ро дар диёри бегона рад кард, ба паҳлавону чанговари бе- 
назир, ки таъқибкунандаи худ Тувургро маглуб кардааст, бо 
хунарнамоии чангии худ ба Хусрави Парвиз маъқул шуда, 
занй у гардида, ҳамчун шахси одил барои ободии ҳокимияти 
вай таъсири муфиди зиёде расонидааст.

Маҳорати дигари Фирдавсй дар эчоди лаҳзаҳои драматиз- 
ми хеле амиқ ва чолиби диқкат аст. Мо каҳрамони асари уро 
дар ҳолатҳои душвор, сахт ва баъзан фочиавие мебннем, ки 
барои ҳалли вазифаҳои дар пешистодаашон ба миён омада
аст. Ҳолати конфлнктдори қаҳрамонҳо, ки дар он драматиза
ция хеле равшан ифода ёфтааст, на танҳо дар муносибатҳои 
қаҳрамонони ба ҳам душман, ба хам дуст, балки дорой хислатхои 
ба хам зид низ вокеъ гардидааст. Ҳалли чунин вазнфаҳо аз 
шоир нутқи мувофиқи ифодаи мақсадро талаб менамояд. 
Масалан, вақте ки Кайковуси сабукрафтор ва беандеша ба
рои бартараф кардани хавфи Сўҳроб Рустамро талаб кард, 
вале ў каме дер монда омад, фавран фармон дод, ки вайро 
бесилоҳ карда, ба дор кашанд ва ичрои онро ба Тўс супорид. 
Рустам, азбаски мағлубнашаванда буду онро медонист, дас
ти Тўсро ба осонй аз гиребони худ дур карда, нописандона 
дарборро тарк намуд ва арз кард, ки вай ба шоҳ не, шоҳ ба 
у муҳточ аст:

Маро зўру фирўзй аз довар аст,
На аз подшоҳу на аз лашкар аст.
Замин бандаву Рахш гоҳи ман аст,
Нигин гурзу миғфар кулоҳи ман аст.
Сари найзаву гурз ёри мананд,
Ду бозуву дил шаҳриёри мананд...
Чи озорадам ў, на ман бандаам,
Яке бандаи офаринандаам.
Агар ман пазируфтаме точу тахт,
Набудй туро ин бузургию бахт...
Нишондам бад-ин тахт ман Кайкубод,
Чй Ковус донам, чй хашмаш, чй бод?!

Ҳамин тавр, конфликте, ки аз як тараф, асоси он на бо ро- 
ҳи душмани, балки бо худбинй ва аз тарафи дигар, нигох 
доштани шарафи шахси гузошта шудааст, муносибати Ис
фандиёр бо Рустам аст. Дар ин драма, ҳар чанд ки вокеа бо 
фочиа анчом меёбад, вале Рустам Исфандиёрро, ки аз рўи 
шўҳрати шахсй ва ҳокими мутлак шудан Рустамро аз байн бур
да н й буд, куштанй набуд. Бинобар ин, вай кушпш кард, ки 
бо диалоги дўстона ва пандомез ўро аз рохи хато гардонад, 
вале пардаи худбинй пеши чашми Исфандиёрро гирифта буд 
ва ба маслиҳати дўстона розй нашуд, он гох Рустам барои 
нигох, доштани шарафи худ, ки паҳлавони номии то хол мағ-

лубнашудаи Эрон буд, бо тири душоха чашмони Исфандиёрро 
кўр кард.

Аммо драматизми воқеаҳо дар эпизоди чанги Рустам бо 
Сўҳроб, Ашкбўс, Афросиёб ва гайра асоси душманона ва ош- 
тинопазир дорад. Чи дар ҳолатҳои асосй, ҳисси душмани 
доштан ва чи надоштани конфликта қаҳрамонон диалоги бай
ни онҳо яке аз воситаҳои баёни зчодиёти Фирдавсй мебошад. 
Ҳар чанд ки услуби «мунозира» дар услуби адабию замони 
Фирдавсй мисли асри XI ва минбаъд инкишоф надошт, вале 
шоир ин анъанаи услубиро шояд аз адабиёти то исломии форсу 
точик истифода карда, давом ва инкишоф дода бошад. М а
салан, дар адабиёти паҳлавй дар китоби «Дарахти Ассурик» 
мунозираи буз ва нахл хает, ки Фирдавсй ҳамчун адиби до- 
нандаи забои ва адабиёти паҳлавй шояд аз он бохабар бо
шад.

Паҳлавонон пеш аз огози чанги худ чанги забонии психо
логй карда, ҳарифи худро рўҳан маглуб ва худро ба чанги 
голибона тайёр мекарданд. Бо ин мақсад, авлоди худро таъ- 
рифу тавсиф мекарданд, корнамоиҳои авлодон ва қаҳрамо- 
ниҳои худро як-як баён менамуданд ва ҳарифи худро сарза- 
ниш мекарданд. Худтавсифкунй ва душмансарзанишкунй аз 
доираи шахе ва авлод берун баромада, ба муносибати халқ- 
ҳое, ки лашкари онҳо бо ҳам рў ба рў шудаанд, дахл мекард. 
Масалан, эронйён тўрониёнро аз авлоди паст ва динашонро 
нопоки аҳриманй номида, нажоди худ ва оинашонро дин -1 

поки яздонй ба калам медоданд. Ҳамин тавр, тўрониён ҳам 
дар навбати хуД эрониёнро аз авлоди писари хурди Фаридун 
ва худро аз нажоди писари калонии в а й . Тур номида, бо он 
фахр мекарданд. Худситоиҳои психологй тадричан аз таъриф 
ба таҳдид, таҳқир ва ба ёд овардани маглубиятҳои гузаштаи 
ҳариф мегузашт. Дар ин мавзўъ чанги тан ба тани Рустам бо 
Ашкбўс намунаи беҳтарини ҳамин гуна диалог аст, ки дар он 
киноя, пичинг, муболига ва тавсифу ташбеҳҳо мақоми баланде 
дорад. Рустам, баъд аз он ки Рўҳҳом аз дасти Ашкбўс ши
кает хўрда гурехт, ба мукобили Комуси Кашонй, Ашкбўс 
пиёда ба чанг омада, ба Тўс мегўяд:

Ту қалби сипахро ба оин бидор,
Ман акнун пиёда кунам корзор.

Ван асбобҳои чангии худро тайёр карда:

Камонро ба бозу ба зех барфиканд,
Ба банди камар бар бизад тир чанд.
Яке тир дар даст ранг обнўс,
Хиромиду омад бари Ашкбўс.

бо наъраву хурўш ба ҳариф мурочиат менамояд, то ки ўро  
аз чнҳати маънавй ва рўҳй ба ҳаячоН биёрад, асабй кунад, 
бесаранчом гардонад, дасту по хўронад:

Хурушид, к:—«Эй марди чангозмой, 
Ҳамовардат омад, марав боз чой!».

Аммо ҳариф ҳам, барои он ки тарси худро нафаҳмонад, 
баръакс, ҳарифашро ба ташвиш андозад, ба гуфтаҳои ў но- 
писаидона иигоҳ мекунад ва чавоб медиҳад, то ки ҳариф до
над, ки ў натарсидааст:

Кашонй бихандиду хира бимонд,
Инонро гарон карду ўро бихонд.
Бад-ў гуфт хандон, ки «Номи ту чист?!
Тани бесаратро кй хоҳад гирист?!»

Рустам дар чавоб аз вай баландтар меояд:
Тахамтан чунин дод посух, ки «Ном,
Чй пурсй, ки ҳаргиз набинй t v  ком?!
Маро моми ман ном «марги ту» кард,
Замона маро путки тарги ту кард!»

Ашкбўс боз Рустамро назарногирона наҳ мезанад ва бз 
дили ў ваҳм андохтанй мешавад ва ба саворагии худу пиё- 
дагии ҳарифаш ишора мекунад:

Кяшонй бад-ў гуфт: — «Беборагй 
Ба куштан диҳй тан ба якборагй!»

Рустам ўро ба беҳудагўй ва мочарочўй сарзаниш намуда, 
худро ситонш мекунад, ки бо Ашкбўси савора пиёда чанг 
хоҳад кард:

Тахамтан чунин дод посух бад-ўй,
Ки: — «Эй беҳудамарди пархошчўй,.
Пиёда надидй, ки чанг оварад?! . .
Сари саркашон зери санг оварад!
Ба шаҳри ту шеру палангу наҳанг 
Савор андароянд ҳар се ба чанг?!
Ҳам акнун туро, эй набурдасавор,
Пиёда биёмўзамат корзор.
Пиёда маро з-он фиристод Туе,
Ки то асп бистонам аз Ашкбўс».

Кашонй суханони Рустамро худситой, лоф ва дурўғ но
мида, ўро дар назди худ шахси беэътибор нишон додани ме
шавад, то ки бо ин роҳ вайро наҳ занад:

Кашонй бад-ў гуфт: — «Куят салеҳ,
Набинам туро чуз фиребу мазеҳ?!»

Рустам, вақте ки ба аспу саворагй нозу таманно кардана 
Ашкбўсро дид, бо як тир аввал аспи ўро аз пой дароварда, 
ба вай пичингҳо зад:

Бад-ў гуфт Рустам, ки «Тиру камон 
Бубинй, ки акнун сарорад замон!»
Чу нозаш ба аспи гаронмоя дид,
Камонро ба зеҳ карду андар кашид.

Яке тир зад бар бари аспи ўй,
Ки асп андаровард зи боло ба рўй.
Бихандид Рустам, бз ивоз гуфт,
Ки «Биншин ба назди гаронмоя чуфт!
Сазад гар бидорй сараш дар канор,
Замоне баросой аз корзор,
Ки нозиданат буд бо ў басе,
Надорад чу ту низ ў кам касе».

Аз ин ҳодиса хашмгин ва асабонй шудани Ашкбўсро шоир 
бо ифодаи «ларз-ларзон» ва Рустамро тирборон кардани вай 
баён намудааст. Рафтори Рустам ба ин ҳолати худ низ но- 
писандона аст, ки то ҳариф бидонад, ки аз вай натарсидааст:

Камонро ба зех кард пас Ашкбўс,
Тане ларз-ларзон, рухе сандарўс.
Ба Рустам бар он гаҳ биборид тир,
Таҳамтан ба рў гуфт бар хира-хир:
«Ҳаме ранча дорй тани хешро,
Д у  бозуву чони бадандешро!»

Баъд аз ин Фирдавсй вазъияти чанги голибонаи Рустамро 
моҳирона ва реалистона тасвир намуда, худ аз ў ва аз он 
ҳолати чангии вай. ки бо як тир синаи Ашкбўсро шикоф кар
да, чо ба чо хобонда буд, лаззат мегирад ва конфликту дра- 
матизми онро ба фоидаи қаҳрамони мусбат ҳал мекунад. Ху- 
лосаи конфликт бо таҳсину офарин гуфтани осмон ба Рустам 
ва гўё беному нишон мурдани Ашкбўс ба анчом расидааст.

Казо гуфт:— Гиру-кадар гуфт:— Дех!
Малак гуфт: Ахсант—фалак гуфт:— Зех!
Кашонй хам андар замон чон бидод,
Ту гуфтй, ки ў худ зи модар назод.

Чй тавре ки аз тасвири манзараи боло дида шуд, дар тас
вири саҳнаи чанг ва вазъияти чанговарон Фирдавсй услуби 
хосе дорад. Вай дар тасвири чанг^ҳо аз рўи кодекси чангҳои 
замони феодалй амал кардааст. Ў истилоҳоти ҳарбии замо- 
нашро аз қабили «марзбон, қалби сипоҳ, маймана, майсара, 
пешгард, гурз, гўпол, чавшан, хўд, найза, синон, ханчар, ка
манд, камон, табарзин» ва гайра бодиккат кор фармудааст.

Дар «Шоҳнома» ду хел манзараи чанг тасвир ёфтааст: 
чанги умумй, маглуба, шабехун ва тан ба тан. Дар чанги тан 
ба тан, чй тавре ки дар боло дидем, чанговарон — паҳлаво- 
нон хислатхои начиби худро як-як ба ҳариф арз карда, ўро 
наҳ мезананд. Чанги тан ба тан баъд аз диалог бо тирпарро- 
нй огоз меёбад, пас аз он ба найзаву сипару шамшеру каманд 
даст дароз карда, ба шашпару гурзу амўд мегузаранд. Агар 
силоҳҳои чангй аз кор бароянд, он гаҳ гувваи дастонро ба 
кор медароранд ва ҳар кй ҳарифашро аз болои зин афканад 
ва дар гўштин маглуб кард, бо ханчаре ё синаашро медарад

ва ё сарашро мебуррад. Қоидаи чанги тан ба тан ҳамин асг. 
Чунон ки аз тасвири Фирдавсй мебинем, на ҳама ин тавр ме- 
чангиданд. Дар чанги ру ба рўи тан ба тан як навъ тафриқа 
ва шарт дида мешавад: масалан, шоҳон ё шоҳзодагон дар 
чанг бо паҳлавонон чангиданро ба худ ор медоданд. Ғайр аз 
пн онҳо пиёда намечангиданд. Ҳар кас ин коидаро вайрон ме
кард, аз майдон мебароварданд: Мисол, вақте ки Тур ба чанги 
Фуруд ва Ашкбўс ба чанги Рустам савора, яъне шоҳона даро- 
маданд, ҳарифашон, пеш аз ҳама, аспашонро дар зери пои 
душман кушта, ўро мачбур мекунад, ки аз майдон барояд 
(мае. Туе) ва ё баъд аз он мечанганд.

Намунаи беҳтарини чанги тан ба тан, ки Фирдавсй тасвир 
кардааст, чанги Рустам бо Ашкбўс ва Сўхроб аст, ки дар бо
ло дидем. Дар ин чанг Рустам ба мукобили Ашкбўси савора 
пиёда ба майдон медарояд. Чунин рафтори Рустам ба Ашк- 
бўс имконият дод, ки ўро масхара кунад, ки ба чанги саворае 
мисли Ашкбўс пиёда омадааст ва холи ҳозир курбон хохад 
шуд. Чунин вазъият дар айни замон ба Рустам имконият ме- 
диҳад, ки афзалияти худро бар Ашкбўс нишон диҳад, ки вай 
бо савора пиёда хоҳад чангид, вале, азбаски вай бо аспи хул 
фахр мекард, аввал онро ба як тир аз пой афтонд, ҳар чана 
ки аз аепдорию савора будани харифи худ ваҳму ҳарос ё ки 
қаячону газаб надошт, ба ин ҳолат хунсардона нигоҳ мекард, 
ки ин аломати ба худ боварй доштани қаҳрамон ва маглуб- 
нашавандагии ўст. Бинобар ин, дар чунин вазъияти марг ё ха- 
ёт парвое надорад. Вай, чй тавре ки дао диалог бо Ашкбўс 
чавобҳои чанговарона, вале ором дошт, - дар тирпаронй, ки 
ботафеил тасвир ёфтааст, низ дар ҳолати муқаррарй аст, тао- 
су ларз надорад:

Тахамтан ба банди камар бурд чанг,
Гузин кард як чўба тири хаданг.
Хаданге баровард пайкон чу об,
Нихода ба pv чор парри укоб.
Бимолид чечикамонро ба даст,
Ба чарми гавазн андаровард шаст.
Сутун кард чапрову хам кард рост,
Хурўш аз хами тири чочй бихост.
Чу суфораш омад ба пахнои гуш,
Зи чарми гавазнон бэтюмад хупўш.
Чу пайкон бибўсид ангушти уй,
Гузар кард аз мўҳраи пушти уй.
Чу зад тир бар синаи Ашкбўс,
Сипехр он замон дасти ў дод бўс.

Дар «Шохнома» хамаи чангҳои тан ба тан як хел тасвир 
наёфтааст. Вазъияти Рустам дар чанги Деви Сафед тамоман 
дигар хелтар ба калам оварда шудааст. Азбаски Дев аз чин- 
си одамй нест, аввало, Рустам ба ғалабаи худ бовари надорад:

Накард эч Рустам ба рафтан шитоб,
Бад-он, то баромад баланд офтоб.

Ба дил гуфт Рустам: — «Гар имрўз чон 
Би^онад ба ман, зиндаам чсвндон»,

сониян, чангро на бояд аз рун коида кунад, бинобар ин, дар 
чанги Рустам бо *1,еви Сафед тартиби чанги замонаш риоя 
яашудааст:

В-аз он чойгаҳ сўи Деви Сапед 
Биёмад ба кирдори тобанда шед.
Ба монанди дўзах яке чох дид,
Тани чоду аз тирагй нопадид.
Чу мижгон бимолиду дида бишуст,
Дар ин гори торик чанде бичует.
Ба торнкй андар яке кўҳ дид,
Саросар шуда гор аз ў нопадид.
Ба гор андарун дид рафта ба хоб 
Ба куштан накард зч Рустам шитоб.
Биғуррид, ғурридане чун паланг,
Чу бедор шуд, андаромад ба чанг.
Суй Рустам омад, чу кўхи сиёх,
Зи оҳан-ш соид, зи оҳан кулоҳ.
Яке осиёсангро даррабуд,
Ба наздики Рустам даромад чу дуд...
Барошуфт бар сони шери жиён,
Яке теғи тезаш бизад бар миён.
Ба нерўй Рустам зи болои ўй 
Бияндохт як дасту як пои ўй.
Бурида баровехт бо ў ба хам,
Чу пили сарафрозу шери дижам.
Ба як по бикўшид бо номвар,
Ҳама ғорро карда зеру забар.
Гирифт он бару ёли гурди далер,
Ки орад магар паҳлавонро ба зер.
Хаме гўшт канд ин аз он, он аз ин,
Хаме гил шуд аз хун саросар за мин.
Хам эдун ба дил гуфт Деви Сафед,
Ки «аз чони ширин шудам ноумед.
На мехтар, на кехтар, на номоварон 
Набинанд рўям ба Мозандарон».
Хамегуфт аз ин гуна Деви Сапед,
Ҳамедод дилро бад-он сон навид.
Бад-ин гуна бо якдигар размчўй,
Зи танҳо равон буд хаю хун ба чўй.
Тахактан ба нерўи чонофарин,
Бикўшид бисьёр бо дарду кин.
Саранчом аз он кинаву корзор,
Бупечид бар худ гави ном дор.
Бизад чангу бардошташ наррашер,
Ба гардан дароварду афканд зер.
Задаш бар замин хамун шери жаён.
Чунон к-аз тани вай бурун кард чон,
Фурў кард ханчар, дилаш бардарид,
Чигар-ш аз тани тира берун кашид.
Хама ғор яксар тани кушта буд,
Чаҳон ҳамчу дарьёи хун гашта буд.

Чй тавре ки аз тасвири боло дида шуд, дар ин чанги тан 
ба тан на инсон бо инсон, балки дев иштирок дорад, ки бузур-

гиаш ба андозаи кўҳ аст. Ҳарчанд иштирокчии ин чанг дев аст, 
вале тасвири он реалистона аст, зеро ба чангҳои одамон монанд 
аст, фақат аслиҳаи чанги надорад чанги тан ба танро ба хо- 
тир меорад, вале дар он муболиға бештар кор фармуда шу
дааст.

Ин гуна манзараи чанг дар гиру монй Рустаму Сўҳроб 
дида намешавад, зеро онҳо одаманд, силоҳи чанги доранд ва 
аз рўи қоидаи чангии асрҳои миёна мечангиданд. Дар чанги 
онҳо муболиға аз ҳад зиёд нест. Онҳо чангро аввал аз найза 
сар карда, баъд ба шамшер гузаштанд. Вақте ки шамшера- 
шон кунд шуд, ба шашиару гурз даст заданд. Баъд аз он ки 
гурзҳо қат шуданд, ба тирпарронй гузаштанд, вале ҳеч зара- 
ре надиданд. Он гоҳ аз тасмаҳои миёни якдигар гирифтанд, 
вале ҳеч кас ҳарифашро маглуб карда натавонист, бинобар ин, 
аз хамдигар чудо шуданд, ба дамгирй рафтанд ва ба анде- 
шаву хаёл афтоданд. Фирдавсй ҳолати рўҳии паҳлавонҳоро 
тасвир карда истода, муҳокимаи онҳоро давом медиҳад ва дар 
бораи сабабҳои душмании байни одамон фикр мекунад. Б а 
рои чунин фикр кардан эпизоди чанги Рустаму Сўҳроб, ки 
подшох нестанд, барои молу мулк намечанганд, ҳар чанд ки 
ҳамдигарро намешиносанд, вале падару писаранд, материала 
хубе дода метавонад, ба маврид аст, аммо Фирдавсй сабабя 
ин душманиро ёфта натавониста, танҳо ҳамин қадарашро кайд 
менамояд, ки бадй дар ниҳоди инсон нест. Бо вучуди ин, Рус
там барои пагоҳ ба чанг тайёр аст, вале мисли пештара ба 
худ боварй надорад, зеро ҳамоварди чавонро дар кувват аз 
худ тавонотар дид ва бинобар ин, ба бародараш Завора таъ- 
ин кард, ки агар мабодо мағлуб шавад, падару модарамро 
тасалло деҳ, ки кори чаҳон чунин аст:

Бикўшам, надонам, ки фирўз кист,.
Бубинам, то рои яздон ба кист...
В-агар худ дигаргуна гардад сухун,
Ту зори масозу нажанди макун...
Ту хурсанд гардон дили модарам,
Чунин ронд эзид қазо бар сарам...
Кас андар чаҳон човидона намонд,
Зи гардун маро худ баҳона намонд...
Агар сол гардад фузун аз ҳазор,
Ҳамин аст роҳу ҳамин аст кор.

Фирдавсй дар тасвири чангҳои як ба як услуби хосе до
рад, ки он дар тасвири чанги ду лашкар нест. Дар ҳар ду ҳо- 
лат хам тасвири ў аниқ, ибораву ифодаву воситаҳои тасвир 
дар чои худ, сухани зиёдатй нест. Фарки тасвири ду манзара- 
ро дар мисоли чанги Рустаму Сўҳроб, Рустаму Ашкбўс ва 
чанги ду лашкарро дар чанги лашкари Нўзар ва Афросиёб 
дидан мумкин аст. Дар чанги умумй дабдабаи душман аз на- 
кораву карнай огоз меёбад:

Рада баркашиданд эрониён,
Чунон чун бувад сози чанги каён.

Биғуррид кўсу бинолид ной,
Ту гуфтй замин андар омад зи пой.
Чу Афросиёб он сипаҳро бидид,
Биёмад баробар, сафе баркашид.
Чунон шуд зи гарди саворон чахон.
Ки хуршсд, гуфтй, шуд андар ниҳон 
Аз он сон сипах дар ҳам овехтанд,
Чу руди равон хун хамерехтанд...
Ба хар чо ки Қоран шудй размхоҳ,
Фурў рехтй хун дар он размгох.
Кучо хостй гурд Афросиёб,
Ҳама хун шудй дашт чун рўди об.
Саранчой Нўзар зи калби сипох,
Биёмад ба наздики ў кинахоҳ.

Ҳамин гуна тасвир дар аксарияти чангҳои умумй, ки дар 
он ҳамаи лашкар иштирок дорад, ба назар мерасад:

Зи ду рўя танг андаромад сипох,
Яке абр, гуфтй, баромад сиёҳ,
Ки борони ў буд шамшеру тир,
Чаҳон шуд ба кирдори дарьёи кир.
Зи пайкони пўлоду парри укоб 
Сиёх гашт рахшон рухи офтоб.
Синохову найза ба гард андарун,
Ситора бинолид, гуфтй ба хун.
Чарангидани гурзаи говчехр,
Ту гуфтй, хаме санг борад сипехр.
Дурахшидани теги алмоегун 
Шуда абру борони он абр хун.
Ба хуну ба мағз андарун хору хок 
Шуда ғарк, тарки сарон чок-чок...
Надидам, ки разме бувад з-ин нишон,
На ҳаргиз шунидам зи гарданкашон.

Чунон ки аз тасвири манзараҳои чанги ду лашкар меби- 
нем, предметҳо ва одамони чангй дар муболиғаҳо пинҳон шу- 
даанд: «Замин аз пой даромад, хуршед дар чаҳон дар гардн 
сипоҳ пинҳон шуд, биёбонро аз кўҳ фарк кардан душвор, аз. 
чанги мағлуба хун мисли оби дарьё мерехт, сипоҳ мисли абри 
сиёх баромад, шамшеру тир мисли борон меборид, аз сиёҳч 
дуньё мисли дарьёи қир буд, аз тиру пари уқоби он руи рах- 
шони офтоб сиёҳ шуд» ва ғайра аз образҳои муболиғавианд, 
ки барои тасвири чангҳои лашкар лозим шудаанд ва онҳо 
борҳо такрор шуда меистанд. Фирдавсй бо ёрии ин гуна во- 
ситаҳои тасвир роҳҳои гуногуни типизацияро вобаста ба пред
мет ва воқеаҳо ба кор мебарад.

Намуди дигари гуфтори қаҳрамонҳои «Шоҳнома» моно
лог аст. Монолог дар нутқи шоҳон, номаҳои онҳо, мурочиати 
сарлашкарҳо ба кўшун, ба халқ ва подшоҳон, гуфтори паҳ- 
лавонони чудогона дар ҳангоми вохўрй бо ҳариф, дар мушо- 
иқа ва ғайра. Дар эпизоди «Хашм гирифтани Ковус бар Рус
там» як силсила монологҳо аз забони Рустам, Гударзи Каш- 
вод ва аз забони гурўҳи одамон оварда шудааст. Ҳангоме ки

Ковус ба Рустам хашм гирифта, ба Тўс фармуд, ки ypq ба дор 
кашанд, Рустам бо виқор ва боварии тамом Ковуси беанде- 
шаро писанд накарда, аз дарбор баромада, хитобан ба шох 
ва мардуми дарбор мегуфт: «Қувваи вай зўри илоҳист, бино- 
бар ин, на ба Ковус итоат мекунад ва на ба Туе». Вай на 
танҳо Ковус, балки Қубодро ҳам аз банду душвориҳо озод 
карданашро миннат кард, зеро қадрношиносй аз Ковус зоҳир 
шуд:

Чу хашм оварам, шоҳ Қовус кист?
Чаро даст ёзад ба ман, Туе кист?
Маро зўру фирўзй аз довар аст.
На аз подшоҳу на аз лашкар аст.
Замин бандаву Рахш гоҳи ман аст,
Нигин гурзу миғфар кулохи ман аст.
Сари найзаву гурз ёрй мананд,
Д у  бозуву дил шаҳриёри мананд.
Шаби тира аз теғ рахшон кунанд,
Бар овардгаҳ бар сарафшон кунанд.
Чй озорадам ў на ман бандаам,
Яке бандаи офаринандаам...
Нишондам бад-ин тахт ман Кайкубод,
Чй Ковус донам, чй хашмаш, чй бод?!

Ҳамин тавр, монологи Рустам сар то по пур аз ифтихорч 
шахсии ўст, ки дар он ҳисси мағлубнашавандагии вай, ба v 
мўҳточ будани подшоҳ, парвои тахту точи шоҳй надоштаии 
вай ифода ёфтааст.

Монологи Гударзи Кашвод мазмуни монологи Рустамро 
инкишоф додааст. Вай хитобан ба подшох мурочиат намуда. 
бегуноҳии Рустам, ба вучуди ў вобаста будани ҳастии Эрону 
тахти шоҳии онро ба воситаи ба хотир овардани банд шудани 
Ковус дар Мозандарону Ҳомоварону бешаи Чин ва ўро озод 
кардани Рустам, шоҳро ба худшиноей даъват менамояд ва  ба 
вай таъна мезанад:

Ба Ковуси Кай гуфт: — «Рустам чй кард,
К-аз Эрон баровардй имрўз гард?!
Фаромўш кардй зи Ҳомоварон 
В-аз он кори девони Мозандарон?!
Ки гўй: варо зинда бар дор кун,
Зи шохон набояд газофа фузун.
Кй дорй, ки бо ў ба дашти набард 
Шавад, барфишонад бар ў тирагард?..
Касеро, ки чангй чу Рустам бувад,
Биёзорад ўро хирад кам бувад»

Тарзи гуфтори Рустам дар хамаи лахзаҳо як хел нест. 
Агар бо шоҳи бемагзу беандеша Ковус бо миннату таъна 
задан сухан ронда, сарпасту бандаи шоҳ набудани худро баён 
карда бошад, бо Сўҳроб ҳамчун паҳлавони бо душмани ман- 
фур сухан ронда, бинобар ба ғалаба бовар надоштан ва ба 
душман сир надодан номи худро пинҳон дошт, вале дар чан
ги Ашкбўс номи худро пинҳон накарда, бо вай ошкоро бо

писханд ва назарногирй сухан ронд, зеро чи хонанда ва чи 
худи ў ба ғалаба бовар дошт. Аммо Рустам дар муносибат 
бо Исфандиёр босабру токат ва боандеша аст, зеро медонад, 
ки вай шоҳзодаи худй, душман нест, танҳо мағрур аст, бино
бар ин, ўро даъват менамояд, ки аз нияти бади худ даст ка
шад.

Ҳамин тавр, Фирдавси диалог ва монологҳои худро бо 
мазмуни ҳаячоновари чангй гоҳ дўстона ва гоҳ бо хашму га- 
забу гилаомез ва таънаву миннатгузорй эчод намудааст.

Тасвири манзараҳои табиат хамчун яке аз воситахои тас
вири бадей дар «Шохнома» кам нест ва он бештар вобаста 
ба воқеаҳои ичтимой, саргузашти шахе истифода шудааст. 
Масалан, дар хони 2-юми ҳафтхони Рустам табиат вобаста 
ба душвории сафари пахлавой, ки дар пеш чанг бо аждахо 
меистод, манзараи табиат хатарнок тасвир ёфтааст:

Биёбони беобу сармой сахт,
К-аз ў мурғ гаштй ба тан лахт-лахт.
Чунон гарм гардид хомуну дашт,
Ту гуфтй, ки оташ бар ў баргузашт.
Тани Рахшу гўё забони савор 
Зи гармию аз ташнагй шуд зи кор.

* * *
Биёбон хама сар ба сар бингарид,
Чуз аэ тирагй шаб ба дида надид.

Ҳзмин гуна тасвири табиат дар хафтхони Исфандиёр низ- 
омадааст, то ки бо рохи бартараф кардани душворихои муд- 
ҳиши табин часорат ва тавоноии каҳрамон тасвир ёбад:

Баҳорй — яке хушманиш рўз буд,
Дилафрўзу ҳам гетиафрўз буд...
Ҳам андар замон тундбоде зи кух 
Баромад, ки шуд номвар з-он сутўҳ.
Чаҳон як замон гашт чун парри зоғ,
Надонист касе боз ҳомун зи роғ,
Буборид аз он абри торик барф,
Замин шуд пур аз барфу бода шигарф.
Се рўзу се шаб хам бад-он сон ба дашт,
Дами бод аз андоза андар гузашт.
Саропардаву хаймахо гашт тар,
Зи сармо касеро набуд пой сар.
Ҳаво пур шуд, барф чун тор гашт,
Сипаҳдор аз он чора бечора гашт.

Аз предметхои табий бештар хуршеду мох, аз лахзахои 
вақт— шабу рўз, шому саҳар, аз чизҳои чуғрофй кўҳу биёбон 
ба тарнки тазод тасвир ёфтааст:

Баромадани офтоб:
Чу аз кўх хуршед сар барзадй,
Манижа зи ҳар дар хаме нон чидй.

Чу хуршед сар барзад аз кўҳсор, 
Саворони Тўрон бубастанд бор.

Нишастани офтоб ва пайдо шудани шафақ дар осмон:

Чу хур чодари зард дар сар кашид,
Бишуд Бохтар чун гули шанбалид.

Оғози торикии шаб:
Сапеда чу аз кўҳ сар баркашид,
Шабон чодари шаър бар сар кашид.

Ин гуна тасвирхо дар «Шоҳнома» хеле зиёд аст ва онҳо 
бештар дар образҳои мачозй — «Хуршед чодари зард бар сар 
гирифт» — гуногун тасвир шудаанд, ки дар он маҳорати Фир
давсй дар боби пейзаж намудор гаштааст. Предметҳои табий 
дар баъзе мавридҳо ташхисонда мешавад:

Чу харшед аз он чодари нилгун 
Ғамй шуд, бидарриду омад бурун.

Лалзахои поэтикй Поэтикаи «Шоҳнома» бо услуби эчодии шо-
дар «Шохнома» И р  ва фОЛЬКЛОр алоқаи зич дорад. Услуби 

асар асосан эпикй буда, бо анъанаи услубии 
адабиёти кадим ва фольклор вобаста аст. 

Путало аз тахти шоҳй, диалог ва монолог, панддиҳй, тасвири 
олами рўҳй— ботинии қаҳрамонҳо, мактубот, баҳсу мунози- 
ра, тасвири манзара, ифодаҳо ва истилоҳоти колабй, восита- 
ҳои тасвир ва санъатҳои бадей асоси услуб ва поэтикаи 
«Шоҳнома»-ро ташкил намудаанд. Хар чанд ки дар асри X 
услуби ягонаи умумй ба вучуд наомада буд, вале услуби 
иоэтикии «Шоҳнома» бо шеърхои лирики ва панду ҳикматҳои 
шоирони ин аср як хел нест. Услуби Фирдавсй бо услуби дос- 
тонҳои каҳрамонии «Шоҳнома»-и Дақиқй ва «Шоҳнома»-ҳои 
мансури асри X қаробат дорад.

Ҳар достони «Шоҳнома» одатаи аз сухани мукаддимавй 
оғоз ёфта, бештар бо гуфтори хотимавии фалсафй дар бораи 
дуньё ва ё панд анчом меёбад. Масалан, ба муносибати ба 
тахт нишастани Ковус дар бораи тағьирёбанда будани дуньё, 
аз яке ба дигаре гузаштани тахти шоҳй сухан ронда:

Дарахти барўманд чун шуд баланд,,
Гар эдун, ки ояд бар ў бар газанд.
Шавад барг пажмурдаву бех суст,
Сараш сўи пасти гирояд нахуст.
Чу аз чойгаҳ бугсилад пои хеш,
Ба шохи навоин дихад чои хеш,

дар эпизоди «Бар тахти шоҳй нишонидани Ковус Кайхусрав- 
ро» дар бораи якеро овардану дигареро бурдани чаҳон муло- 
хизаҳои фалсафй рондааст:



Чаҳонро чунин аст созу ниҳод,
Зи як даст бистуд, ба дигар бидод.
Б а  дардем аз ин рафтан андар фиреб,
Замоне фарозу замоне нишеб.

Суханҳои мукаддимавй на ҳамеша барои як достон, дар 
айнн замон сухани хотимавй барои достони дигар аст. Ҳамин 
сухани хотимавй сухани муқаддимавй барои достони сонй ме
бошад. Дар эпизоди боло, ки хотимаи подшоҳии Ковус асту 
оюзи шоҳин Кайхусрав, шоир дар бораи кори дуньё некби- 
нона мулоҳизаҳо рондааст, зеро оғози қори подшоҳн нав аст 
ва Фирдавсй ба ояндаи нек бовар дорад:

Агар дил тавон доштан шодмон,
Чуз аз шодмонй макун то тавон.
Ба хубй биёрою хубй бубахш,
Макун рўзро бар дили хеш пахш...
Набинй, ки гетй пур аз хостаст,
Чахоне ба хубй биёростаст.

Ҳамин тавр, хотимаи як достон ба нақлу ҳикояти достони 
дигар сарогоз мешавад:

Суханхои ин достон шуд ба бун,
Зи Сўҳробу Рустам сароям сухун.

Пеш аз он ки ба нақли достон шурўъ кунад, ба тариқи ру- 
чўи лирикй чанд мулоҳизаи фалсафй ронда, охири онро бо 
номи Рустаму Сўҳроб ба анчом дода:

Кунун разми Сўхпоб ронам нахуст,
Аз он кин, ки ў бо падар чун бичует.

қиссаро аз забони деҳқоне оғоз менамояд:

Зи гуфтори дехкон яке достон,
Бипайвандам аз гуфтаи бостон.

Аз забони дехкон сухан рондан ифодаи расмии маъмулест, 
ки такрор шуда меистад. Масалан, чй тавре ки дар миёнаи 
«Шоҳнома» қиссаи Рустаму Сўҳроб аз гуфтаи дехкон оғоз 
ёфтааст, аввали «Шохнома» дар бораи Каюмарс низ аз су- 
хангўии деҳқон сар шудааст:

Сухангўй деҳқон чй гўяд нахуст,
Ки точл бузургй ба гетй кй чует?

Рўчўи лирикй бисьёр вақтҳо қиссаро бурида бошад хам, 
Фирдавсй бо ягон байти пайвандкунанда накли буридаашро 
васл менамояд. Дар он лаҳзаҳое, ки байни ду қисса сухани 
муқаддимавй ё хотимавй нест, гардиши сабуки мантиқй овар
да мешавад, ки ифодаи маъмули он «яке рўз», «чу бигзашт», 
«аз он пас», «чунон буд», «рўзе» ва ғайра аст:

Чунон буд, ки Меҳроб рузе пагоқ,
Хиромон биёмад аз он боргол,.

Ин гуна ибораҳоро дар байни як достон ҳам дндан мум
кин аст, ки чои аз рун зарурат буридаи шоирро бо ин васила 
мепайвандад:

Бар ин низ бигзашт чанде сипеҳр,
Ба дил дар ҳамедошт нанмуд чеҳр.

Маҳорати ҳайратбахши Фирадвсй дар сухан ин аст, ки агар 
такрорҳои чоиз ва бомавридро истисно кунем, сухани бечо 
дар риштаи назми ў нест. Мавзунии вазну оҳанг, равшании 
фикр ва образҳо, барчастагии фикру образҳо, соддагй ва дар 
айни замон ҳашаматнокии тасвир, тантананокии сухан ва 
гуфтори қаҳрамонон, оқилона будани чаҳонфаҳми шоир аз хис
латхои намоёни «Шоҳнома»-и Фирдавсй мебошад. Ҳамаи поэти
каи Фирдавсй на аз рун талаботи санъат барои санъат, балки 
шаклест барои ифодаи идеалҳои олии шоир. Аз ин сабаб, су- 
ханҳои аз сари тахти шоҳй гуфташуда панду ҳикматҳо, муно- 
.зираҳои мўбадону ҳакимон, диалоги қаҳрамонон ва ғайра ха
ма ба идеалҳои асосй: адолатхоҳй, мубориза бо зулм, бо ис- 
тилогарони хоричй, муҳаббати ватан, халқпарварй, бодиёнатй, 
ростй, покй ва гайра, ки дар замони Фирдавсй шоистаи кадру 
қимат буданд, хизмат кардаанд. Дар асоси ҳамаи инҳо идора 
кардани давлатй феодалй, ки ба ақидаи одамони он замон 
доди худост, ба назар дошта шудааст. Ҳамаи одамон дар наз
ди он баробар ва подшоху ходими давлат дар хизмати _халканд. 
Бесабаб нест, ки пешдомани Кова байраки давлатй ковьёнй 
шуда буд. Услуби эчодии Фирдавсй ҳамаи ин лаҳзаҳоро бо- 
ҳашамат гардонидааст. Бузургй ва санъаткорона будани услу
би ў аз он ҳақиқати бадей маълум мегардад, к и . дар як-ду. 
байт манзараи васеъ ва равшанро тасвир менамояд:

Ба рўзи набард он яли арчманд,
Ба теғу ба ханчар, ба гурзу каманд,
Дариду буриду шикасту бубаст,
Ялонро сару синаву пову даст.

Дар ин ду байт, ки манзараи чанги паҳлавоне хеле равшан 
ва мучассам тасвир ёфтааст, на танҳо як калимаи зиёдатй 
нест, балки асбобҳои чанг, амалиёти қаҳрамон ва фаъолиятя 
онхо чунон мунтазам чо ба чо гузошта шудааст, ки гирифта 
партофтани як калимаи он боиси коста гаштани мазмун меша
вад. Дар ин тасвир Фирдавсй санъати лаффу нашри мунтазам- 
ро хеле мохирона истифода кардааст, ки он оҳанги шеър ва 
таъсири маънавиашро пуркувват мегардонад.

Тазод ва мукобила аз санъатҳои дўстдоштаи Фирдавсй аст, 
ки онро чи жанри «Шохнома» ва чи материали тасвири он 
тақозо менамояд. Шоир тазодро бештар дар тасвири рангҳо,

замон, муқобиларо дар тасвири хислатҳо ва ҳолатҳо хеле мо- 
хирона кор фармудааст. Масалан, барои намуна тазодро ме- 
гирем:

Чунин аст кирдори гардандадаҳр —
Гаҳе нўш ёбй аз ў, гоҳ заҳр.

* * *
Дар ў ҳар чй обод бинй бисўз,
Шаб овар ҳар он чо, ки бинй ба рўз.

Муқобилгузорй дар кўшишҳои бар зиди Заҳҳок Фаридунро 
талабидани халқ ва ғайра мушоҳида мешавад:

Ба шахр андарун хар кй барно буданд,
Чу пирон, ки дар чанг доно буданд,
Сўи лашкари Офаридун шуданд,
Зи найранги Заҳҳок берун шуданд.
Ҳама пиру барнош фармон барем,
Якояк зи гуфтори ў нагзарем.
Нахоҳем бар гоҳ Заҳҳокро,
Мар он аждаҳопўши нопокро.

Кор фармудани тамсил:

Зи булбул шунидам яке достон,
Ки бархонд аз гуфтаи бостон,
Ки «чун маст бозомад Исфандиёр,
Дижам гашта аз хонаи шаҳриёр».

Талмеҳ бо мақсади исботи тавоноии Рустам аз забони ху
ди у:

Ҳамон ахди Ковус дорам нахуст,
Ки бар ман бахона набояд чует...
Чу ман баргузаштам зи Чайхун бар об,
Зи Тўрон ба Чин рафт Афросиео.
Чу Ковуси Кай шуд ба Мозандарон,
Сухан гуфт дастон басе андар он.
Шунидй, ки бар вай чй омад зи дев,
Зи кўрй зи чонаш баромад гирев...

Тачоҳули ориф:

Ба шаҳри ту шеру наҳангу паланг,
Савора дароянд ҳар се ба чанг?!

Кор фармудани зарбулмасал:

Зи гоҳи бузургй чу мўй аз хамир 
Бурун омадй, меҳтаро, чора гир!

Кор фармудани мақоли халқй:

Ду гетй.ба Рустам нахоҳад фурўхт,
Касе чашми дилро ба сўзан надўхт.

Аз воситаҳои тасвири бадей муболиға, тавсиф, ташбеҳ ва 
истиора дар «Шоҳнома» мавқеи калон дорад, зеро поэтикаи 
«Шоҳнома» бештар ба васф асос ёфтааст:

Муболиға:

Ки айвон-ш бартар зи Кайвон намуд.
Ту гуфтй ситора бихоҳад рабуд.

*  *  *

Шаб омад яке оташе барфурўхт,
Ки таффаш ҳаме осмонро бисўхт.

Ташбеҳи бевосита:

Яке мард ҳамчун кўхи Бесутун,
Дарахте гирифта ба чанг андарун.

*  *  *

Биёроста ҳамчу боғи баҳор,
Саропой пуррангу бую нигор.

Ташбеҳи бевосита:

Зи андоми Рустам хаме рафт хун,
Шуда суету ларзон кўҳи Бесутун.

Истиора:
Чаро пили чангй чу рўбоҳ гашт?
Зи чангаш чунин даст кўтоҳ гашт?

Тавсиф:
Завора биёвард аз он сў сипоҳ,
Яке лашкари доғдил, кинахоҳ.

Фирдавсй на танҳо аз санъатҳо ва воситаҳои бадеии тай- 
ёри пеш аз худ фаровон истифода бурдааст, балки худаш низ 
эчод кардааст. Аз мисолҳои боло мушоҳида мешавад, ки Фир
давсй дар кори истифода бурдани санъагҳо ва воситаҳои тас
вири бадей маҳорати баланд дорад ва сазовори тадқиқ аст, 
зеро ғайр аз бойгарии образҳо, дар онҳо цаҳонбинии шоир, 
ақидаву тасаввуроти онрўзаи мардум низ акс ёфтааст. Маса- 
лан, дар байти:

Фурў шуд ба моҳию бар шуд ба мох
Буни найзаву куббаи боргох.

ҳам таносуби сухан (моҳию моҳ), ҳам тазод (фурў, бар), ҳам 
муболиға (ба моҳии зери замин расидани буни найза ва ба 
моҳ расидани куббаи боргоҳ), ҳам санъати лаффу нашр: ба 
моҳй — буни найза, ба моҳ — куббаи боргоҳ — аз як тараф, 
ҳашамати дарбори подшоҳон ва қувваи нурзўри лашкари онҳо 
идеализация шудааст, аз тарафи дигар, акидаи динию фан- 
тастикни мардум, ки замин бар болои моҳй аст, акс ёфтааст.

ё  ки ба тариқи мачоз овардаии мафҳуми «дуньё — бозй»-ро

намуна меорем. Дар тасаввури одамони кадим дуньёи моддй,, 
алалхусус, сайёраҳо ба тақдири инсон бозие дорад, ки он аз 
фиреб нборат аст ва одамон ба он набояд фирефта шаванд:

Яке нағз бозй бурун оварад,
Ба дил андар аз дард хун оварад.

Ин анъанаи ғоявй баъд аз Фирдавсй ба таври васеъ ин
кишоф дода шудааст. Махсусан, дар ин рубоии Хайём:

Мо лўъбатаконему фалак лўъбатбоз,
Аз рўи ҳақикат на ки аз рўи мачоз.
Бозича хаме кунем бар наъти вучуд,
Афтем ба сандуки адам як-як боз.

ХУЛОСАҲО

1. Фирдавсй мувофики талаботи чамъияти асри X халқҳож 
Эронй давом, такмнлдиҳанда ва ба пояи баланду устувор ба- 
роварандаи анъанаи шоҳномасарой мебошад.

2. Фирдавсй шоҳномасароиро баъд аз кушта шудани Да- 
қиқй ва гирифтанн нусхаи «Шоҳнома»-и насрнн Абўмансурш 
оғоз накардааст, вай пеш аз ин дар бобати достонҳои афсо
навй ва қаҳрамонй тачрибаи эчодие дошт. У бешубҳа, бо роҳи 
ташаббуси шахсй яке аз ғункунандагони матернали достон- 
ҳои қадимй ҳам мебошад, вагарна якбора ба ин хама комь- 
ёбин эчодй ва ба эчоди чунин кори бузург ва шоҳасар ноил 
шуда наметавонист.

3. Аз баъзе қитъа ва ғазалҳои Фирдавсй хулоса баровар- 
дан мумкин аст, ки Фирдавсй хам монанди шоирони дигар 
тачрибаи эчодиро аз шаклҳои хурдн шеър оғоз кардааст, дар- 
сароидани достонҳои чудогонаи афсонавй ва таърихй пухта 
шудааст. Мумкин аст, ки ў ин достонҳояшро минбаъд боз аз 
нав кор карда, ба таркиби «Шоҳнома»-и худ ҳамроҳ карда 
бошад.

4. Эчоди «Шохнома» кори якбораву якдавра нест, балки 
чараёни давомдори корн эчодии 30—35-солаи азнавкоркунихо- 
ва такомулот мебошад, ки ҳоло ҳамаи кисмҳо чо ба чо ва 
ҳар байт мавқеи устувор дорад.

5. «Шохнома» мачмўи аз нав ба таври бадей эчодшуда-г 
мифология ва таърихи халкхои эронй мебошад, ки бештар 
заминан точнкй — эронии шаркй дорад.

6. «Шохнома» як навъ мучассамаи бадеии ақидаҳои шу- 
убия — акидахои озоднхоҳии миллии эрониён буда, ифодаи  
ватандўстй, ҳимояи ватан ва истиқлолиятчўй ба мукобили ис- 
гилон араб ва хавфи дар пешистодаи истилои аристократиям 
ҳарбии турк дар охири асри \  буд.

7. «Шохнома» хар чанд ки номаи шоҳон аст, вале маънои 
номан бузургро хам ифода менамояд. Дар ҳар ду маъно хам

асоси ғоявии халқй дорад, зеро мундарнчан ғоявии онро адо- 
латхоҳй, подшоҳпарастии оДилона ва бомаърифат, халқпар- 
варй, ватандўстй, истиқлолиятчўй, озодихоҳй ташкил карда
аст ва композицияи ғоявию сюжети он низ ҳамин маъноро  
тасдиқ менамояд.

8. «Шохнома» вобаста ба шароити таърихй аз чиҳати ком
позицияи ғоявй, дарбаргирии воқеахои таърихй асари нотамом 
аст ва ҳатто, ба иродаву хоҳишн шоир зид аст, зеро асоси 
композицияи ғоявии асар муборизаи қувваҳои некиву бадй 
буда, аз таълимоти Зардушт омадааст ва аз рўи таълимоти 
некбинонаи ў бояд қувваҳон некй ғалаба кунад, вале «Шох
нома» бо ғалабаи кувваҳои бад — истилои араб ба анчом ра- 
сидааст. Ҳар чанд ки Фирдавсй дар «Номаи Рустам ба Саъдл 
Ваққос» «Дар Эрон туро зиндагонй бас аст», гуфтааст, вале ға- 
лабаи ислом ва онро қабул кардани аксарият ба шоир имко
ният надодааст, ки воқеаҳои таърихии асрҳои V III—Х-ро ки дар 
он муборизаи халқии зидди истилогарони араб (шўрнши Абў- 
муслнм, Сумбод, маздакиҳо, хуррамиҳо, Муқаннаъ, харакати 
исмоилиҳо ва қарматиҳо) ривочу равнак ёфта буд, пурра акс 
намояд. Дар ин бобат ҳарорати ватандўстии шоирро ақидаи 
исломии худи ў низ хомўш кардааст.

9. «Шоҳнома» асоси фольклорй ва таърихй дорад. Қисмҳои 
асоснн он аз достоиҳои мифологй, қаҳрамонй ва таърихй ибо- 
рат аст.

10. Ин асар на танҳо аҳамияти қаҳрамонй, панду ахлокй, 
балки фалсафй ва этнографй хам дорад. Панди Фирдавсй аз 
чаҳонбинии рационалии ў зўҳур кардааст. Мазмуни панду 
ҳикматҳои вай хеле васеъ аст. Аз чумла ватандўстй:

Нигах, кун бад-ин лашкари номдор,
Чавонони шокстаи корзор.
Зи баҳри бару буму фарзанди хеш,
Зану кўдаки хурду пайванди хеш,
Ҳама сар ба сар тан ба куштан диҳем,
Аз он беҳ, ки кишвар ба душман диҳем.

Аз рўи ин гуфтаҳои шоир, аввало, ў бо чавонони далеру 
диловари ватани худ фахр дорад, сониян, мафхуми ватан дар 
тасаввури ў танҳо аз замину шаҳру деҳоти кишвар иборат 
нест, балки халқи он, пеш аз ҳама, зану фарзанд ва хешу та- 
борро ҳам дарбар мегирад. Фирдавсй дар мудофиаи ватан, 
пеш аз ҳама, иттиҳоди маънавии халқро зарур шуморидааст:

Зи баҳри бару буму фарзанди хеш,
Хама аз паи ганчу пайванди хеш 
Бубандед бо якдигар домано,
Намонед бадхоҳ пиромано.

Ватандўстии Фирдавсй, чй тавре ки дар боло дидем, маф- 
ҳуми конкрет, реалй ва ҳаётй дорад. Яке аз ин гуна мафхумхо 
дар замони чангҳо барои мудофиаи ватан, аз чиҳати иқтисо-

ди ва маънавй дастгирй кардани зану фарзанди касонест, ки 
барои ҳимояи халку ватан чон ба каф ба чанги беамон раф- 
таанд. Чунин дастгирй қарзи ватандўстонаи ҳар ватандўст 
буда, шоир ба адои ин карз даъват намудааст:

Гиромй чу онро, ки дар пеши ту 
Снпар кард чон аз бадандеши ту.

* * *
Чу некй намоянд, подош кун,
Намон, то шавад ранчи некон куҳун.
Ғанимат бар ў бахш, к-ў чанг чует,
Ба марди дил аз чони ширин бишуст.
Ҳар он кас ки шуд кушта дар корзор 
В-аз ў хурду кўдак бувад ёдгор.
Чу номаш зи дафтар бихонад дабир,
Дирам пеши кўдак бувад ногузир.

Хусусияти дигари ватандўстй ва халку инсонпарварй — 
душмаибадбинист, зеро барои бар душман чирадаст шудан 
-онро бояд хуб омўхт. Ин маънй дар панди Фирдавсй хеле ба
ланд садо додааст:

Ҳама размро дил пур аз кин кунем,
Тани душманон ч.ои зўбин кунем.

Ватандўстии Фирдавсй ба акидаи озодихоҳии ў ва озодии 
шахсро тараннум кардани вай вобастааст, ба ин маъно, аси- 
ру залилу хор буданро маҳкум карда, маргро аз он афзал до- 
нистааст:

Чунин гуфт мўбад, ки «мурдан ба ном —
Бех аз зинда душман бар ў шодком».

Панди окилонаи Фирдавсй дар бобати шахси ватандўст 
танҳо аз далерй, говзўрй, озодихоҳй иборат нест, вай бояд 
одами оқил, доно, ҳунарманду ҳушьёр ва донандаи хунару ас- 
лиҳаи чанги бошад:

Диловар, ки н-андешад аз пилу шер.
Ту девона хонаш, махонаш далер,
Хунар худ далерист бар чойгоҳ,
Ки баддил набошад сазовори гоҳ.
Далерй зи хушьёр будан бувад,
Диловар сазои сутудан бувад.

Дар «Шохнома» хислатхои неки инсон дар бобати мехнат- 
дўстй аз меҳнати худ роҳат кардан ва дуст доштани илму 
лониш тавсиф шудааст, ки маънои он тарғиби хислатҳои не
кй мебошад. Вай бо ин муносибат акси он хислатҳоро сарза-
ниш кардааст:

Х а р  он кас ки бигрезад аз коргард,
Аз V ДУР ШУД Н0МУ н а н г у  н а б а Рд - Ҳама кохиши мардум а» баддилист,

Хамовоз бо баддилй коҳилист.
Таносоиву коҳилн дур кун,
Бикўшу зи ранчи танат сур кун,
Ки андар чахон суди беранч нест,
Касеро, ки коҳил бувад, ганч нест.
Чу К О Х .И Л  бувад марди доно ба кор,
Аз ў сер гардад дили рўзгор.
Ба ранч андар аст, эй хирадманд, ганч,
Наёбад касе ранч нобурда ганч.

Азбаски Фирдавсй дар чамъияти антагонистии синфии фе- 
сдалй зистааст, оммаҳои меҳнаткаш ҳамеша дар азоб ва зери 
зулми синфи ҳоким буданд. Аз ин чост, ки шоир ба синфи 
ҳокиму золим мурочнат карда, онҳоро ба некй кардан даъват 
намудааст:

Кашоварз ё мардуми пешавар —
Касе к-ў ба размат бубандад камар.
Набояд, ки бар вай вазад боди сард,
Накўшед чуз бо касе хамнабард.
Ба ҳар чойгах ёри дарвеш бош,
Хама рох бар мардуми хеш бош.

Фирдавсй ба синфи ҳоким панд дода, онҳоро бо усули мис- 
тикии ба ғазаби худо гирифтор шудан тарсонидааст, ки гўё 
у ҳомй ва ғамхори бечорагон аст. Вай дар чаҳон мукофоти 
амали бадро ҳатмй мешуморад:

Хамон гах, к-ат омад ба бад дастрас,
Зи яздон битарсу макун бад ба кас.
Ба назди кехону ба назди мехон 
Ба озори мўре наярзад чаҳон.
Дароз аст дасти фалак бар бадй,
Хама некўй кун, агар бихрадй.
Чу некй кунй, некй ояд барат,
Бадиро бадй бошад андархўрат.

Масалан, некию бадиро ба таври фактҳои ҳаётй муҳокнма 
намуда, аз он хулосаҳои умумй низ бароварда тавонистааст: 
Яке дуньёро ба одамони бад надодан:

Биё, то чахонро ба бад наспарем,
Ба кўшиш хама дасти некй барем,

дигар—азбаски умри инсон пойдор нест, беҳ, ки некй аз худ 
ёдгорй бошад, на бадй:

Набошад хама неку бад пойдор,
Хамон бех, ки некй бувад ёдгор.

Пандҳои Фирдавсй дар тариқи мучаррад — маҳз барои 
панд гуфта нашудааст. У ин суханони хакимонаи худро ба 
муносибати воқеае, хикояте овардааст, то ки бепредмет пабо- 
шад ва онро аз забонн мўбадон ва вазирони доно ифода ни- 
мудааст. Вай аз забони вазири доном Нўшинравон Бузургмеҳр



Ф бораи сухан кўтоҳ ва бо маънй гуфтан, аввал андеша — 
1ъд гуфтор, дар сухан шитобкор набудан, дурўғ нагуфтан 

ғайра мулоҳизаҳои ҳакимона рондаасг:

Сухангўи доно забон баркушод,
Зи хар гуна дониш хамекард ёд.
Ҳар он кас ки магзаш бувад бошитоб,
Фаровон сухан бошаду дерьёб.
Дигар гуфт: Равшанравон он касе,
Ки кўтоҳ гўяд ба маънй басе.
Чу гуфтори бехуда бисьёр гашт.
Сухангўй дар анчуман хор гашт...
Ба дониш бувад чону дилро фурўғ,
Нигар, то нагардй ба гирди дурўғ.

Гуфтаҳои ҳакимонаи боло катра аз баҳр аст. «Шоҳнома» 
р аз суханони ҳакимона мебошад.
11. Тасвирҳои «Шоҳнома» пур аз истилоҳот ва номи асбоб- 

ъу либосҳои чангй буда, ҳамчунин тарзи чангҳои феодали- 
Ххеле хуб тасвир кардааст. Аз ин рў, дорой аҳамияти этног- 
|рй ҳам мебошад.

12. Маҳорати эчодии Фирдавсй дар «Шоҳнома» ба ҳадде 
и ил ва булўғ мебошад, ки онро асари човидонии умумичаҳо- 
I гардонидааст.

